ಬಾಲರಾಮನ ಸಾಂಗತ್ಯ: ಬಯಲನು ತುಂಬುವ ಆಲಯದ ಬೆಳಕಿನ ಬೀಜಗಳು
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವ ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬಂದಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯ ನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣದ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯವೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಆಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ಧಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದು ಕಡೆಯಾದರೆ, ಅವು ಒಂದನ್ನೊಂದು ಪ್ರಭಾವಿಸಿ ನೆರವಾಗುವ ಆವರಣವನ್ನು ನಿರ್ಮಾಣ ಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಈ ಸಂಬಂಧಿಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಆನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಿಸಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಟಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ತಾಂತ್ರಿಕ-ಮೌಖಿಕ ಮಾಧ್ಯಮದಲ್ಲಿ ಕನ್ನಡವು ಬಳಕೆಯಾಗುತ್ತಿರುವಾಗಲೇ ಕಾಗದದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂಡು ಕಣ್ಣಿಗೆ ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟಗೊಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನಾ ಶರೀರವೂ ಮುಖ್ಯವಾದದ್ದು. ಭಾಷೆ, ಸಾಹಿತ್ಯ, ಕಲೆಗಳು, ಜ್ಞಾನ, ತಂತ್ರಜ್ಞಾನ, ಸಮಾಜವಿಜ್ಞಾನ ಎನ್ನುವ ಭೌದ್ಧಿಕ ಗಡಿ ರೇಖೆಗಳನ್ನು ಕಳಚಿಕೊಂಡು ಕನ್ನಡ ಜ್ಞಾನವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಕನ್ನಡ ವಿಶ್ವವಿದ್ಯಾಲಯದ ವಿಶ್ರಾಂತ ಕುಲಪತಿಗಳೂ ಮಹಾಲಿಂಗಸ್ವಾಮಿ ವಿರಚಿತ ಆಗಿರುವ ಡಾ.ಎಂ.ಎಂ.ಕಲಬುರ್ಗಿ ಅವರು ಹಂಪಿಯ ಮಹಾಲಿಂಗಸ್ವಾಮಿ ವಿರಚಿತ ಬಾಲರಾಮನ ಸಾಂಗತ್ಯ ಕೃತಿಯನ್ನು ಪರಿಶ್ರಮಪೂರ್ವಕವಾಗಿ ಪರಿಷ್ಕರಿಸಿ ಸಂಪಾದಿಸಿ ಕೊಟ್ಟಿದ್ದಾರೆ. ಕುಮಾರರಾಮನನ್ನು ಕುರಿತು ಕನ್ನಡದಲ್ಲಿ ಹುಟ್ಟಿಕೊಂಡಿರುವ ಅನೇಕ ಕೃತಿಗಳಲ್ಲಿ ಬಾಲರಾಮನ ಸಾಂಗತ್ಯಕ್ಕೆ ಒಂದು ವಿಶಿಷ್ಟ ಸ್ಥಾನವಿದೆ. ಹಂಪಿಯ ಪರಿಸರದ ಸಾಂಸ್ಕೃತಿಕ ನಾಯಕನಾದ ಕುಮಾರರಾಮನು ಶಿಷ್ಟ ಮತ್ತು ಮೌಖಿಕ ಪರಂಪರೆಯಲ್ಲಿ ಇಂದಿಗೂ ಜೀವಂತವಾಗಿರುವ ಐತಿಹಾಸಿಕ ವ್ಯಕ್ತಿ. ಕುಮಾರರಾಮನನ್ನು ಕುರಿತ ಐತಿಹ್ಯಗಳು ಮತ್ತು ಕಾವ್ಯಗಳು ಜನಪದ ಮೌಲ್ಯಗಳ ಅನನ್ಯತೆಯ ಮತ್ತು ಪ್ರಸ್ತುತತೆಯ ದೃಷ್ಟಿಯಿಂದ ಮುಖ್ಯವಾದವು. ಕನ್ನಡಿಗರ ಸ್ವಾಭಿಮಾನದ ಮತ್ತು ಪ್ರಸ್ತುತತೆಯ ದೃಷ್ಟಿಯಿಂದ ಮುಖ್ಯವಾದವು. ಕನ್ನಡಿಗರ ಸ್ವಾಭಿಮಾನದ ಮತ್ತು ಜನಪದ ಸಂಸ್ಕೃತಿಯ ರೂಪಕವಾಗಿರುವ ಕುಮಾರರಾಮನನ್ನು ಕುರಿತು ಡಾ. ಎಂ.ಎಂ. ಕಲಬುರ್ಗಿ ಅವರು ತುಂಬಾ ಅಚ್ಚುಕಟ್ಟಾಗಿ ಸಂಪಾದಿಸಿರುವ ಈ ಕೃತಿಯನ್ನು ಪ್ರಕಟಿಸಲು ಕನ್ನಡ ವಿಶ್ವವಿದ್ಯಾಲಯವು ಹೆಮ್ಮೆಪಡುತ್ತದೆ. ಕುಮಾರರಾಮನು ಹಂಪಿಯ ಸಾಂಸ್ಕೃತಿಕ ನಾಯಕ; ಡಾ. ಎಂ.ಎಂ. ಕಲಬುರ್ಗಿ ಅವರು ಹಂಪಿ ಕನ್ನಡ ವಿಶ್ವವಿದ್ಯಾಲಯವನ್ನು ಕಟ್ಟಿದ ಹಿರಿಯ ನಾಯಕರು. ಸಾಂಸ್ಕೃತಿಕ ಚೈತನ್ಯ ಮತ್ತು ಸಂಶೋಧನೆಯ ಗಟ್ಟಿತನಗಳ ಸುಮಧುರ ಸಾಂಗತ್ಯದ ಪ್ರತೀಕವಾಗಿ ಬಾಲರಾಮನ ಸಾಂಗತ್ಯ ಪ್ರಕಟವಾಗುತ್ತಿದೆ. ಕನ್ನಡ ವಿಶ್ವವಿದ್ಯಾಲಯಕ್ಕಾಗಿ ಇದನ್ನು ಸಂಪಾದಿಸಿಕೊಟ್ಟ ಡಾ. ಎಂ.ಎಂ. ಕಲಬುರ್ಗಿ ಅವರ ಪ್ರೀತಿ ವಿಶ್ವಾಸಗಳಿಗೆ ಆಭಾರಿಯಾಗಿದ್ದೇನೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ, ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಜ್ಞಾನಮೂರ್ತಿ ಅವರಿಗೆ ಅಭಿನಂದನೆಗಳು
ಬಿ.ಎ. ವಿವೇಕ ರೈ
ಕುಲಪತಿ
ಬಾಲರಾಮನ ಸಾಂಗತ್ಯ: ಪ್ರಸ್ತಾವನೆ
ಹಸ್ತ ಪ್ರತಿಗಳು:
ಅಂದವಲ್ಲದ ಅಕ್ಷರ, ಶುದ್ಧವಲ್ಲದ ಭಾಷೆ ಶ್ರದ್ಧಾವಂತನಲ್ಲದ ಲಿಪಿಕಾರ – ಈ ಮೂರು ಅಸಮರ್ಪಕತೆಗಳಲ್ಲಿ ಆಕಾರ ಪಡೆದ ಏಕೈಕ (ಒಂದೂವರೆ) ಕಾಗದ ಪ್ರತಿಯನ್ನು ಆಧರಿಸಿ, ಹಂಪೆಯ ಮಹಾಲಿಂಗಸ್ವಾಮಿಯ ‘ಬಾಲರಾಮನ ಸಾಂಗತ್ಯ’ ಕೃತಿಯನ್ನು ಇಲ್ಲಿ ಪರಿಷ್ಕರಿಸಲಾಗಿದೆ. ರಾಜ್ಯದ ಎಲ್ಲ ಹಸ್ತಪ್ರತಿ ಭಾಂಡಾರಗಳನ್ನು ಜಾಲಾಡಿದರೂ, ಎಲ್ಲ ಪ್ರಮುಖವ್ಯಕ್ತಿಗಳನ್ನು ವಿಚಾರಿಸಿದರೂ, ಈ ಕೃತಿಯ ಇನ್ನೊಂದು ಪ್ರತಿ ಲಭ್ಯವಾಗಲಿಲ್ಲ. ಹೀಗಾಗಿ ಈಗಾಗಲೇ ಖಿಲವಾಗುತ್ತಿರುವ ಇದ್ದೊಂದು ಆಧುನಿಕ ಕಾಗದ ಪ್ರತಿಯೂ ಹಾಳಾಗಿ ಹೋದರೆ, ಈ ಕೃತಿಯನ್ನು ಶಾಶ್ವತ ಕಳೆದುಕೊಳ್ಳುತ್ತೇವೆ – ಎಂಬ ಭೀತಿ ನನ್ನಿಂದ ಈ ಕಾರ್ಯ ಮಾಡಿಸಿದ್ದು, ವಿದ್ವಾಂಸರು ನನ್ನ ಅಸಹಾಯಕತೆಯನ್ನು, ಅನಿವಾರ್ಯತೆಯನ್ನು ಅರ್ಥಮಾಡಿಕೊಳ್ಳಬೇಕೆಂದು ಬಿನ್ನವಿಸಿಕೊಳ್ಳುತ್ತ, ಉತ್ತಮ ಪ್ರತಿ ಸಿಕ್ಕರೆ ಇದನ್ನು ಪರಿಷ್ಕರಿಸಲು ವಿಪುಲ ಅವಕಾಶಗಳಿವೆಯೆಂದು ಸೂಚಿಸಬಯಸುತ್ತೇನೆ.
‘ಬಾಲರಾಮನ ಸಾಂಗತ್ಯ’ ಕೃತಿನಾಮವಾಗಲೀ, ಕರ್ತೃ ಮಹಾಲಿಂಸ್ವಾಮಿಯ ಹೆಸರಾಗಲೀ ಕವಿಚರಿತೆಕಾರರ ಗಮನಕ್ಕೆ ಬಂದಿಲ್ಲ. ಈ ಕೃತಿಯ ಕಾಗದ ಪ್ರತಿಯನ್ನು ಶೋಧಿಸಿದರು (೧೯೪೪) ಹುಲ್ಲೂರು ಶ್ರೀನಿವಾಸ ಜೋಯಿಸರು.
[1]ಕಣ್ಮುಚ್ಚಿ ಓದಿ, ಇದನ್ನು ಡಾ| ಜಿ. ವರದರಾಜರಾವ್ ಅವರು, ತಮ್ಮ ಪ್ರಕಟಿತ ಪಿಎಚ್.ಡಿ ಪ್ರಬಂಧದಲ್ಲಿ (ಕ್ರಿ.ಶ.೧೯೬೬) ಉದ್ದಕ್ಕೂ ಬಳಸಿಕೊಂಡಿದ್ದಾರೆ. ಒಂದು ಪುಟದ ಭಾವಚಿತ್ರವನ್ನೂ ಪ್ರಕಟಿಸಿದ್ದಾರೆ.
“ಈ ಪ್ರತಿಯನ್ನು ಉಪಯೋಗಿಸಿಕೊಂಡು ಶ್ರೀ ಹುಲ್ಲೂರು ಅವರಿಗೆ ಹಿಂದಿರುಗಿಸಿದ್ದೇನೆ” ಎಂದು ಡಾ| ವರದರಾಜರಾವ್ ಅವರು ಸುಮಾರು ೧೯೬೮ರಲ್ಲಿ ನನಗೆ ಹೇಳಿದ್ದರು. ಅಂದಿನಿಂದ ಇದರ ಶೋಧಕ್ಕಾಗಿ ಚಿತ್ರದುರ್ಗ ಜಿಲ್ಲೆಯಲ್ಲಿ ಪ್ರಯತ್ನಿಸಿ ವಿಫಲನಾದ ಸಂದರ್ಭದಲ್ಲಿ, ಶ್ರೀ ಎಸ್. ಶಿವಣ್ಣನವರು ಇದರ ನಕಲು ಮೈಸೂರು ಕನ್ನಡ ಅಧ್ಯಯನ ಸಂಸ್ಥೆಯಲ್ಲಿದೆಯೆಂದು ಸೂಚಿಸಿ, ಕಮರಿದ ನನ್ನ ಆಸೆಯನ್ನು ಕುದುರಿಸಿದರು. ಈ ನಕಲು ಪ್ರತಿಯ ಸ್ವರೂಪ ಹೀಗಿದೆ:
ಶ್ರೀ ವರದರಾಜರಾವ್ ಅವರು ಈ ಹಸ್ತಪ್ರತಿಯನ್ನು ಆರಂಭದಿಂದ ೩ನೆಯ ಸಂಧಿ ೧೫೮ನೆಯ ಪದ್ಯದ ವರೆಗೆ ಬೇರೊಬ್ಬರಿಂದ ಒಂದು ನೋಟಬುಕ್ಕಿನಲ್ಲಿ ನಕಲು ಮಾಡಿಸಿದ್ದಾರೆ. (KB 811). ಬಳಿಕ ಅವರೇ ನಕಲು ಕಾರ್ಯ ಮುಂದುವರಿಸಿ ೧೩ನೆಯ ಸಂಧಿ ೧೨೦ನೆಯ ಪದ್ಯದ ವರೆಗೆ ಮಾತ್ರ ಬರೆದು ನಿಲ್ಲಿಸಿದ್ದಾರೆ. ಅಪೂರ್ಣಸ್ಥಿತಿಯಲ್ಲಿ ನಿಂತ ಇವರ ಬರವಣಿಗೆ ಎರಡು ನೋಟಬುಕ್ (KB 812, KB 813) ವ್ಯಾಪಿಸಿದೆ. ಈ ಮೂರೂ ನೋಟಬುಕ್‌ಗಳು (=ಅ ಪ್ರತಿ) ತುಂಬ ಅಶುದ್ಧ ಪ್ರತಿಗಳಾಗಿವೆ. ಹೀಗೆ ಶ್ರೀ ಹುಲ್ಲೂರ ಅವರ ಹಸ್ತಪ್ರತಿಯ ನಕಲು ಸಿಕ್ಕರೂ ಅದರ ಅಪೂರ್ಣಸ್ಥಿತಿ (ಸಂಧಿ ೧೩-ಪದ್ದಯ ೧೨೦) ನನ್ನನ್ನು ಬಾಧಿಸುತ್ತಿರುವಾಗ, ಶ್ರೀ ಎಸ್.ಶಿವಣ್ಣ ಅವರು ಶ್ರೀ ಹುಲ್ಲೂರ ಅವರ ಪ್ರತಿಯ ಪೂರ್ಣ ನಕಲಿನ ಬೇರೊಂದು (=ಬ)ಪ್ರತಿ (KB 808, KB 809, KB 810) ಅದೇ ಕನ್ನಡ ಅಧ್ಯಯನ ಸಂಸ್ಥೆಯಲ್ಲಿರುವುದೆಂದು ತಿಳಿಸಿದರು. ಚಿತ್ರದುರ್ಗದ ಪಾತಾಳೇಶ್ವರ ಸಂಘದ ಸದಸ್ಯನಾದ ಮಂಜುನಾಥನೆಂಬವನು ಡಾ|| ವರದಾರಾಜರಾವ್ ಅವರ ಹೇಳಿಕೆಯ ಮೇರೆಗೆ ಈ ನಕಲು ಕಾರ್ಯವನ್ನು ಇಡಿಯಾಗಿ ಪೂರೈಸಿದ್ದಾರೆ. ಮೇಲೆ ಹೇಳಿದ KB811, KB812, KB813 ನಂಬರಿನ ಪ್ರತಿಗಳಿಗಿಂತ ಇದು ಇನ್ನೂ ಅಶದ್ಧಪ್ರತಿಯಾಗಿದೆ.
ಹೀಗೆ ಡಾ|| ವರದರಾಜರಾವ್ ಅವರ ಪ್ರಯತ್ನದಿಂದಾಗಿ ಶ್ರೀ ಹುಲ್ಲೂರ ಅವರ ಹಸ್ತಪ್ರತಿಯಿಂದ ಒಂದೂವರೆ ಪ್ರತಿ ಹುಟ್ಟಿದ್ದು, ಇವುಗಳನ್ನು ಇಲ್ಲಿ ಬಳಸಿಕೊಳ್ಳಲಾಗಿದೆ.
ಕುಮಾರರಾಮನನ್ನು ಕುರಿತ ಕೃತಿಗಳ ಸಂಖ್ಯೆ:
ಕುಮಾರ ರಾಮನನ್ನು ಕುರಿತು ಕನ್ನಡದಲ್ಲಿ ಹುಟ್ಟಿಕೊಂಡಿರುವ ಕೃತಿಗಳು ಅನೇಕ. ನಂಜುಂಡ ಮಹಾಲಿಂಗಸ್ವಾಮಿಗಳ ಕೃತಿಗಳನ್ನು ಹೊರತು ಪಡಿಸಿದರೆ, ಉಳಿದ ಮೂರು ಪಾಂಚಾಳಗಂಗನ ಕೃತಿಯ ಪಾಠಾಂತರಗಳಾಗಿರುವದರಿಂದ, ಇವೆಲ್ಲವನ್ನೂ ಒಂದೇ ಕೃತಿಯಾಗಿ ಇಟ್ಟುಕೊಳ್ಳಬೇಕೆಂದು ಡಾ|| ವರದರಾಜರಾವ್ ಹೇಳುತ್ತಾರೆ. ಆದರೆ ಇವುಗಳಲ್ಲಿಯ ಸ್ವತಂತ್ರ ಪದ್ಯ, ಸ್ವತಂತ್ರ ಘಟನೆ, ಘಟನೆಗಳಿಂದ ಆಕಾರಗೊಂಡ ಭಿನ್ನ ಕೃತಿಶಿಲ್ಪಗಳನ್ನು ನೋಡಿದರೆ, ಇವುಗಳನ್ನು ಪಾಠಾಂತರ (Veriation) ಗಳೆನ್ನದೆ, ರೂಪಾಂತರ (Version) ಎಂದು ಕರೆದು, ಇವುಗಳಿಗೆ ಶೂನ್ಯಸಂಪಾದನೆಗಳಂತೆ ಸ್ವತಂತ್ರಸ್ಥಾನ ಕೊಡುವುದೇ ಸೂಕ್ತವೆನಿಸುತ್ತದೆ. ಹೀಗಾಗಿ ನಾನು ಪಾಂಚಾಳಗಂಗ ಪರಿವಾರದ ಈ ಮೂರು ಕೃತಿಗಳನ್ನು ಶೋಧಿಸಿ, ಈಗಾಗಲೇ ಹೊಸ ಕುಮಾರರಾಮನಸಾಂಗತ್ಯ (೨೦೦೦), ಕೂಮಾರ ರಾಮಯ್ಯನ ಚರಿತೆ (೨೦೦೧)ಗಳನ್ನು ಪರಿಷ್ಕರಿಸಿ ಪ್ರಕಟಿಸಿದ್ದೇನೆ. ಮೂರನೆಯದಾದ “ಹಳೆಯ ಕುಮಾರರಾಮನ ಸಾಂಗತ್ಯ” ಹಸ್ತಪ್ರತಿ ನನ್ನಲ್ಲಿದ್ದು, ಪರಷ್ಕರಿಸಿ ಇಷ್ಟರಲ್ಲಿಯೇ ಪ್ರಕಟಿಸಲಿದ್ದೇನೆ. ಈ ಮೂರು ಕೃತಿಗಳ ಸಂಬಂಧ ಹೀಗಿದೆ:
	
	

	ಹಳೆಯ ಕುಮಾರ ರಾಮನ ಸಾಂಗತ್ಯ (ಪದ್ಯ ಸಂಖ್ಯೆ ೧೮೦೦)
	ಹೊಸ ಕುಮಾರ ರಾಮನ ಸಾಂಗತ್ಯ
(ಪದ್ಯ ಸಂಖ್ಯೆ ೧೮೦೦)
	ಕೊಮಾರ ರಾಮನ ಚರಿತೆ
(ಪದ್ಯ ಸಂಖ್ಯೆ ೨೭೯೬)
೧. ಹಳೆಯ ಕುಮಾರ ರಾಮನ ಸಾಂಗತ್ಯದಿಂದ ೧೭೭ ಪದ್ಯ ಸ್ವೀಕರಿಸಲಾಗಿದೆ.
೨. ಹೊಸ ಕುಮಾರರಾಮನ ಸಾಂಗತ್ಯ (ದೊಡ್ಡನ ಗೌಡರ ಪ್ರತಿ)ಯಿಂದ ೬೦೦ ಪದ್ಯ ಸ್ವೀಕರಿಸಲಾಗಿದೆ.

	
	
	

	ಸೋಮೇಶ್ವರ ದೇವಾಲಯ ಪ್ರತಿ
(ಪದ್ಯ ಸಂಖ್ಯೆ ೧೯೮೬)
	ದೊಡ್ಡನ ಗೌಡರ ಪ್ರತಿ
(ಪ್ರತಿ ಸಂಖ್ಯೆ ೧೪೮೯)
೧. ಹಳೆಯ ಕುಮಾರರಾಮನ ಸಾಂಗಯ್ಯದಿಂದ ೩೦೦ ಪದ್ಯ ಸ್ವೀಕರಿಸಲಾಗಿದೆ
೨. ಸೋಮೇಶ್ವರ ದೇವಲಯ ಪ್ರತಿಗಿಂತ ೫೦೦ ಪದ್ಯ ಹೆಚ್ಚಿಗಿವೆ.
	
	

	
	
	
	
	
	
	


 
ಈ ಮೂರು ಒಂದರೊಳಗೊಂದು ಬೆರೆತು ಹಲವು ಶಾಖೆಗಳಾಗಿ ಬೆಳೆದರೆ, ನಂಜುಂಡನ ಮತ್ತು ಮಹಾಲಿಂಗಸ್ವಾಮಿಯ ಕೃತಿಗಳು ಮಾತ್ರ ಬಹುಮಟ್ಟಿಗೆ ತಮ್ಮ ಮೂಲ ಸ್ವರೂಪ ಉಳಿಸಿಕೊಂಡಿವೆ. ಇವುಗಳಲ್ಲಿ ನಂಜುಂಡನ ‘ರಾಮನಾಥಚರಿತೆ’ ಈಗಾಗಲೇ ಮೈಸೂರು ಪ್ರಾಚ್ಯವಿದ್ಯಾಲಯದಿಂದ ಪ್ರಕಟವಾಗಿದೆ (ಸಂ.ಎಚ್.ದೇವೀರಪ್ಪ). ಸದ್ಯ ಮಹಾಲಿಂಗಸ್ವಾಮಿ “ಬಾಲರಾಮನ ಸಾಂಗತ್ಯ ಪ್ರಕಟವಾಗುತ್ತಿದೆ.
ಕರ್ನಾಟಕದಲ್ಲಿ ಸಿಗುವ ಕುಮಾರರಾಮನನ್ನು ಕುರಿತ ಎಲ್ಲ ಹಸ್ತಪ್ರತಿಗಳನ್ನು ಸಂಗ್ರಹಿಸಿ, ಪರಸ್ಪರ ಹೋಲಿಸಿ ನೋಡಿದರೆ ಈ ಕೃತಿ ಸಂಖ್ಯೆ ಐದರಿಂದ ಇನ್ನೂ ವರ್ಧಿಸುವ ಸಾಧ್ಯತೆಯಿದೆ. ಹೀಗೆ ಸಿಗುವ ಕೃತಿಗಳ ಸಂಖ್ಯೆ ೬ ಎಂದು ಶ್ರೀ ಹುಲ್ಲೂರ ಅವರು ಹೇಳುವ ಮಾತನ್ನು ಇಲ್ಲಿ ನೆನೆಯಬಹುದು.[2]
ಮಹಾಲಿಂಗಸ್ವಾಮಿ “ಬಾಲರಾಮನ ಸಾಂಗತ್ಯ“:
ಕನ್ನಡಸಾಹಿತ್ಯದಲ್ಲಿ ಕವಿಗಳು ತಮ್ಮ ಚರಿತ್ರೆಯ ಬಗ್ಗೆ ತುಂಬ ಉದಾಸೀನ ಭಾವ ತಾಳುತ್ತ ಬಂದಿದ್ದಾರೆ. ಇದರಿಂದಾಗಿ ಕವಿ-ಕೃತಿಗಳ ವಿವರ, ಸೃಷ್ಟಿಸಂದರ್ಭ ತಿಳಿದುಕೊಳ್ಳುವುದು ಸಾಧ್ಯವಾಗುತ್ತಿಲ್ಲ. ಈ ಶ್ರೇಣಿಯಲ್ಲಿ ಪರಿಗಣಿತನಾಗುತ್ತಾನೆ, ಮಹಾಲಿಂಗಸ್ವಾಮಿ. ಈ ವರೆಗೆ ತಿಳಿದು ಬಂದಂತೆ, ಈತನ ಏಕೈಕ ಕೃತಿ ಬಾಲರಾಮನ ಸಾಂಗತ್ಯ. ಇದಕ್ಕೆ ‘ಬಾಲ ಕುಮಾರರಾಮನ ಸಾಂಗತ್ಯ’ವೆಂಬ ಪರ್ಯಾಯ ನಾಮವೂ ಕಂಡುಬರುತ್ತದೆ. ಈ ಕೃತಿಯನ್ನಾಧರಿಸಿ ಕವಿ ಪರಿಚಯವನ್ನು ಹೀಗೆ ಸಂಗ್ರಹಿಸಬಹುದು:
ಮಹಾಲಿಂಗಸ್ವಾಮಿ ಹಂಪೆಯವನು. ಚರಪತಿಯೆಂದು ಕರೆದುಕೊಂಡಿರುವುದರಿಂದ ಲಿಂಗಾಯತ ಜಂಗಮನೆಂಬುದು ಸ್ಪಷ್ಟ. ಶಿವಗಂಗೆಯನ್ನು ಸ್ಮರಿಸುವದರಿಂದ ಇವನು ಅಲ್ಲಿಯ ಮೇಲಣಗವಿ ಸಂಪ್ರದಾಯದವನಿರಬೇಕೆಂದು ಹುಲ್ಲೂರ ಶ್ರೀನಿವಾಸರಾಯರು ಉಹಿಸುತ್ತಾರೆ. ಪೀಠಿಕಾ ಭಾಗದಲ್ಲಿ ರೇವಣಾಚಾರ್ಯರನ್ನು ನೆನೆದಿರುವುದೂ ಈ ಹೇಳಿಕೆಯನ್ನು ಬೆಂಬಲಿಸುತ್ತದೆ. ಪ್ರಾಚೀನ ಕವಿಗಳಲ್ಲಿ ಹರಿಹರ, ರಾಘವಾಂಕ, ಕೆರೆಯ ಪದ್ಮರಸ, ಕವಿಲಿಂಗರನ್ನೂ, ಪುರಂದರದಾಸ, ಕನಕದಾಸ, ತಾಳಪಾದ ಚೆನ್ನರನ್ನೂ ನೆನೆದಿದ್ದಾನೆ. ಪರಮೇಶ್ವರ,ಪಾರ್ವತಿ, ಗಣಪ, ಶಾರದೆ, ಶರಭೇಂದ್ರ ಮೊಲದಾದ ಪೌರಾಣಿಕ ದೇವತೆಗಳನ್ನು, ತಗಡೂರು ಬೆನವವೆಂಬ ಸ್ಥಳೀಯ ದೇವತೆಯನ್ನು, ಶಿವಭಕ್ತರಲ್ಲಿ ಕಲ್ಯಾಣದ ಬಸವರಾಜನನ್ನು,ಬೇರೆಡೆಗಳಲ್ಲಿ ಅಲ್ಲಮನನ್ನು ಹೊಗಳಿದ್ದಾನೆ. ಪಾಂಚಾಳ ಗಂಗನನ್ನು ಸ್ಮರಿಸದಿದ್ದರೂ ಎರಡು ಕಡೆಗಳಲ್ಲಿ ಎರಡು ಕಡೆಗಳಲ್ಲಿ ಆ ಹೆಸರನ್ನು ಬಳಸಿರುವುದರಿಂದ, ಅವನಿಂದ ಪ್ರಭಾವಿತನಾಗಿರುವುದು ಸ್ಪಷ್ಟ. ತನ್ನ ಕೃತಿಯ ಕಥೆ ಜೈಮಿನಿಭಾರತಕ್ಕಿಂತ ಶ್ರೇಷ್ಠನೆನ್ನುವಲ್ಲಿ ಕನ್ನಡ ಜೈಮಿನಿಭಾರತವನ್ನೇ ಕುರಿತು ಹೇಳಿದಂತಿದೆ. ಹೀಗಾಗಿ ಇವನು ಲಕ್ಷ್ಮೀಶನಿಗಿಂತ ಈಚೆಯವನೆಂಬುದು ಖಚಿತ. ಅಲ್ಲಲ್ಲಿ ಉರ್ದು ಮಿಶ್ರಿತ ಭಾಷೆ ಕಂಡುಬರುವುದೂ ಈ ಹೇಳಿಕೆಯನ್ನು ಸಮರ್ಥಿಸುತ್ತದೆ. ಶ್ರೀ ಹುಲ್ಲೂರ ಅವರಿಗೆ ಲಭ್ಯವಿರುವ ಪ್ರತಿ ‘ರುಧಿರೋದ್ಗಾರಿ ಸಂವತ್ಸರದ ಮಾರ್ಗಶಿರ’ ಮಾಸವನ್ನು ಸೂಚಿಸುತ್ತಿದ್ದರೂ, ಕೃತಿರಚನೆಯ ನಿರ್ದಿಷ್ಟ ಕಾಲನಿರ್ಣಯಕ್ಕೆ ಇದು ನೆರವಾಗುವುದಿಲ್ಲ. ಒಟ್ಟಾರೆ, ಡಾ || ವರದರಾಜರಾವ್ ಹೇಳುವಂತೆ ಇದು ೧೮ನೆಯ ಶತಮಾನದಲ್ಲಿ ರಚನೆಗೊಂಡಿರಬೇಕು.
ಈ ಕೃತಿಯನ್ನು ಶೋಧಿಸಿದ ಹುಲ್ಲೂರ ಶ್ರೀನಿವಾಸರಾಯರು ಇದರ ಸಂಧಿ ಸಂಖ್ಯೆ ೧೯ ಎಂದು ದಾಖಲಿಸಿದ್ದಾರೆ. ಡಾ || ವರದರಾಜರಾಯರೂ ಇದನ್ನು ಅನುಮೋದಿಸಿದ್ದಾರೆ. ಆದರೆ ೧೯ ಎಂಬ ಅಸಮ (ಅಶುಭ) ಸಂಖ್ಯೆಗೆ ಕೃತಿಪೂರ್ಣಗೊಳಿಸಿದುದು ಸರಿಯೆನಿಸುವುದಿಲ್ಲ. ಬಹುಶಃ ಲಿಪಿಕಾರ ೬ ಮತ್ತು ೭ ಸಂಧಿಗಳನ್ನು ಸೇರಿಸಿದಂತಿದೆ. ಇವುಗಳನ್ನು ಬಿಡಿಸಿಕೊಂಡು ಸಂಧಿ ಸಂಖ್ಯೆ ೨೦ ಎಂದು ನಾವು ಪರಿಗಣಿಸಿದ್ದೇವೆ.
* * *
ಕೃತಿ ಮಹತ್ವ:
ಜೀವಿತಕಾಲದಲ್ಲಿ ವೀರನಾಗಿ ಬಾಳಿ, ಮರಣೋತ್ತರ ಕಾಲದಲ್ಲಿ ಸಾಂಸ್ಕೃತಿಕ ವೀರನಾಗಿ, ಕೊನೆಗೆ ಪುರಾಣ ವೀರನಾಗಿ, ದೇವರಾಗಿ ಬೆಳಗಿದವ, ಕುಮಾರರಾಮ. ಬಹುಶಃ ರಣಾಂಗಣದಲ್ಲಿ ವೀರಸ್ವರ್ಗವೇರುತ್ತಲೇ (೧೩೨೭) ಇವನನ್ನು ಕುರಿತು ಜನಪದ, ಶಿಷ್ಟಪದ ಸಾಹಿತ್ಯ ಹುಟ್ಟಲು ಆರಂಭಿಸಬೇಕು. ಹೀಗೆ ಹುಟ್ಟಿದ ಮೊದಲ ಕಾವ್ಯ ಬಹುಶಃ ಪಾಂಚಾಳಗಂಗನ ಕುಮಾರರಾಮನ ಸಾಂಗತ್ಯ, ತೀರ ಪ್ರಾಚೀನ ಕಾವ್ಯವಾಗಿರುವ ಕಾರಣ ಜನ ಇದನ್ನು “ಹಳೆಯ ಕುಮಾರರಾಮನ ಸಾಂಗತ್ಯ” ವೆಂದು ಕರೆದಂತಿದೆ. ಈ ಶೀರ್ಷಿಕೆಯಿಂದ ಸಿಗುವ ಹಸ್ತಪ್ರತಿಯೇ ಇದ್ಕಕೆ ನಿದರ್ಶನ. ಮುಂದೆ ಕೆಲವೇ ದಿನಗಳಲ್ಲಿ ಇದಕ್ಕೆ ಇನ್ನಷ್ಟು ಘಟನೆಗಳು ಸೇರಿಕೊಂಡು “ಹೊಸ ಕುಮಾರ ರಾಮನ ಸಾಂಗತ್ಯ” ಶೀರ್ಷಿಕೆಯ ಕೃತಿ ಹುಟ್ಟಿದೆ. ಆಮೇಲೆ ಕುಮಾರರಾಮ-ರತ್ನಾಜಿ ಇವರನ್ನು ಅರ್ಜುನ-ಊರ್ವಶಿಯರೊಂದಿಗೆ ಸಮೀಕರಿಸಿ ‘ಕುಮಾರರಾಮಯ್ಯನ ಚರಿತ್ರೆ’ ರೂಪ ಗೊಂಡಿರಬೇಕು. ಇದರ ವಸ್ತುವನ್ನೇ ಇನ್ನಷ್ಟು ಪರಿಷ್ಕರಿಸಿ ನಂಜುಂಡ ‘ರಾಮನಾಥ ಚರಿತೆ’ ಬರೆದಂತಿದೆ. ಕೊನೆಗೆ ಜಮದಗ್ನಿಯು ಕಂಪಿಲವಾಗಿ, ಪರಶುರಾಮನು ಕುಮಾರರಾಮನಾಗಿ, ರೇಣುಕೆಯು ರತ್ನಾಜಿಯಾಗಿ ಹುಟ್ಟಿದರೆಂಬ ಅವತಾರ ಕಲ್ಪನೆಯ ನೆಲೆಯಲ್ಲಿ[3] ಮಹಾಲಿಂಗಸ್ವಾಮಿ ತನ್ನ ಕೃತಿ ರಚಿಸಿದ್ದಾನೆ. ಈ ಅವತಾರವನ್ನು ಹೊರತು ಪಡಿಸಿದರೆ, ಉಳಿದಂತೆ ಇಲ್ಲಿಯ ಪರಶುರಾಮ – ಕುಮಾರರಾಮನ ಹೋಲಿಕೆಯು ಅರ್ಜುನ – ಅರಿದೆಸರಿಗಳ ತಗುಳ್ಚಿ ಹೇಳಿದ ಕಥಾತಂತ್ರವನ್ನು ನೆನಪಿಸುತ್ತದೆ. ಕೃತಿಯ ವೈಶಿಷ್ಟ್ಯವೆಂದರೆ ನಡುನಡುವೆ ತ್ರಿಶಂಕು, ರೇಣುಕೆ, ಇಂದ್ರಕುಮಾರಿ, ಸೂರ್ಯಾಂಗಮುನಿ, ಜಯಸೇನ, ವರರುಚಿ, ಡೊಂಬರ ಚೆನ್ನಿ, ಮಚ್ಛೇಂದ್ರನ ಉಪಕಥೆಗಳನ್ನು ಹೆಣೆದುದು ಮತ್ತು ಆರಂಭದಲ್ಲಿ ನಾರದನು ಹೊಸಮಲೆಗೆ ಬಂದು ಅಲ್ಲಿಯ ಋಷಿಗಳಿಗೆ “ಈ ಪ್ರಶಾಂತ ಪ್ರದೇಶವು ಇಷ್ಟರಲ್ಲಿ ಪ್ರಕ್ಷುಬ್ಧ ಪ್ರದೇಶವಾಗುವುದು” ಎಂದು ಪೀಠಿಕೆ ಹಾಕಿರುವುದು. ಇದಲ್ಲದೆ ಆಸ್ಥಾನದಲ್ಲಿ ವಿರಾಜಮಾನನಾದ ಕುಮಾರರಾಂನ ಮಗ ಜಟ್ಟಂಗಿರಾಮ ದೊರೆಗೆ ಗುರುವು “ತನುಜನೆ ಕೇಳ್ ನಿಮ್ಮ ಜನಕ ಮಾಡಿದ ಕಾರ್ಯ” ಎಂದು ನುಡಿದು, ಕುಮಾರರಾಮನ ಕಥೆ ವಿವರಿಸುತ್ತ ಹೋಗುವುದು, ಕುಮಾರವ್ಯಾಸನ “ಕೇಳು ಜನಮೇಜಯ ಧರಿತ್ರೀಪಾ” ಎಂಬ ಕಥಾತಂತ್ರವನ್ನು ನೆನಪಿಸುತ್ತದೆ.
ಇದು ಕನ್ನಡ ದೇಶೀ ಪರಂಪರೆಯ ಕಾವ್ಯ. ಧಾರ್ಮಿಕ ಮಹಾಪುರುಷರನ್ನು ಕಥಾನಾಯಕರನ್ನಾಗಿಸುವ ಒಂದು ದೊಡ್ಡ ಪರಂಪರೆಯೇ ನಮ್ಮಲ್ಲಿ ಬೆಳೆದು ಬಂದಿದ್ದು, ಇದರ ಮಗ್ಗುಲಲ್ಲಿಯೇ ರಾಜಕೀಯ ಗಣ್ಯರನ್ನೂ ಕಥಾನಾಯಕರನ್ನಾಗಿಸುವ ಪರಂಪರೆಯೊಂದು ತಲೆಯೆತ್ತಿದೆ. ಕಥಾನಾಯಕ ಜೀವಂತವಾಗಿರುವಾಗ ಇಲ್ಲವೆ ಗತಿಸಿದ ಬಳಿಕ ಈ ಕೃತಿಗಳು ಹುಟ್ಟಿತ್ತ ಬಂದಿದ್ದು, ಕುಮಾರರಾಮನನ್ನು ಕುರಿತುವು ಬಹುಶಃ ಅವನ ಮರಣದ ಕ್ಷಣದಿಂದಲೇ ಕಣ್ಣು ತೆರೆಯಲಾರಂಭಿಸಿವೆ. ಕನ್ನಡದ ಯಾವುದೇ ಚಾರಿತ್ರಿಕ ವೀರನನ್ನು ಕುರಿತು ಇಷ್ಟು ಸಂಖ್ಯೆಯಲ್ಲಿ ಕೃತಿಗಳು ಹುಟ್ಟಿಲ್ಲ. ಚಿಕ್ಕದೇವರಾಯನನ್ನು ಕುರಿತು ೨-೩ ಕೃತಿ ಹುಟ್ಟಿದ್ದರೂ ಇವು ನಿರಪೇಕ್ಷಧೋರಣೆಯವು ಅಲ್ಲ. ಇಂಥ ಧೋರಣೆಯು ಸಿರುಮನನ್ನು ಕುರಿತ ಕೃತಿಗಳಲ್ಲಿ ಕಂಡುಬಂದರೂ, ಕುಮಾರರಾಮನ್ನು ಕುರಿತ ಕೃತಿಗಳ್ಳ ವಿಸ್ತಾರ, ವೈವಿಧ್ಯ ಅಲ್ಲಿಲ್ಲ.
ಕುಮಾರರಾಮನನ್ನು ಕುರಿತು ಕಾವ್ಯ ರಚಿಸಿದವರು ಅನ್ನದ ಋಣಕ್ಕಾಗಿ ಬರೆದವರಲ್ಲ. ಸಂಸ್ಕೃತಿ ಬಗೆಗಿನ ಹೆಮ್ಮೆಗಾಗಿ, ಅದ್ನನು ಗೌರವಿಸುದಕ್ಕಾಗಿ ಬರೆದವರು. ಇವರಲ್ಲಿ ಮಹಾಲಿಂಗಸ್ವಾಮಿ ಕುಮ್ಮಟದುರ್ಗ ಸಮೀಪದ ಹಂಪೆಯವನಾಗಿರುವುದು ವಿಶೇಷವೆನಿಸಿದೆ. ಈತನಿಗಿಂತ ಮೊದಲು ಪಾಂಚಾಳಗಂಗ ಮತ್ತು ಅವನ ಪರಿವಾರದ ಕೃತಿ, ನಂಜುಂಡನ ಕೃತಿ ಹುಟ್ಟಿದ್ದರೂ, ಈತನ ಕೃತಿರಚನೆಯ ಹಿಂದೆ, ಈ ಮೊದಲಿನವುಗಳಲ್ಲಿ ಕಾಣದ ಯಾವುದೋ ಒಂದು ವಿಶೇಷ ಉದ್ದೇಶವಿರಬಹುದು. ಸಾಹಿತ್ಯಿಕವಂತೂ ಸರಿಯೇ, ಜಮದಗ್ನಿ – ಪರಶುರಾಮ – ರೇಣುಕೆಯರ ಅವತಾರ ಇತ್ಯಾದಿ ಸಾಹಿತ್ಯೇತರ ಉದ್ದೇಶವೂ ಇಲ್ಲಿದೆ.
“ಕುಮಾರ ರಾಮನ ಸಾಂಗತ್ಯಗಳು” ವಿಷಯವನ್ನು ಕುರಿತು ಪಿಎಚ್.ಡಿ.ಅಭ್ಯಾಸ ಪೂರೈಸಿದ ಡಾ || ವರದರಾಜರಾವ್ ಅವರು ಈ ಕೃತಿಯ ಸಾಹಿತ್ಯಿಕ ಗುಣವನ್ನು ಹೀಗೆ ವಿವರಿಸಿದ್ದಾರೆ.
“ಮಹಾಲಿಂಗಸ್ವಾಮಿ ಬರೆವಣಿಗೆಯಲ್ಲಿ ಉಪಮಾನಗಳಿಗಾಗಲೀ, ಗಾದೆಗಳಿಗಾಗಲೀ ಪೂರ್ವಕಥೆಗಳಿಗಾಗಲೀ ಅಭಾವವಿಲ್ಲ. ನಂಜುಂಡನಂತೆ ಪಂಡಿತಮಾನ್ಯನಲ್ಲದಿದ್ದರೂ ಪಾಂಚಾಳಗಂಗನ ಜಾಡಿನಲ್ಲಿಯೇ ಬಹುದೂರ ನಡೆದಿದ್ದಾನೆ ಎನ್ನಬಹುದು. ಪ್ರಾಚೀನ ಕಾವ್ಯಗಳ ಶ್ರವಣದ ಪರಿಣಾಮವನ್ನೂ ನೋಡಬಹುದು” (ಪು ೩೪೬).
“ಪರಾವಲಂಬಿಯಾದ ನಿದರ್ಶನಗಳಲ್ಲಿಯೇ ಕವಿಯ ಶಕ್ತಿ ಮುಗಿಯುವುದಿಲ್ಲ. ಅವನಿಗೆ ಜೀವನದ ಗಾಢವಾದ ಪರಿಚಯ ವಿದೆಯೆನ್ನಲು ಅವನು ಬಳಸಿರುವ ಇತರ ಉಪಮೆಗಳೇ ಸಾಕ್ಷಿ. ರಾಶಿರಾಶಿಯಾಗಿ ಹೊಸಹೊಸ ಹೋಲಿಕೆಗಳನ್ನು ಕೊಟ್ಟಿರುತ್ತಾರೆ. ಅದರಲ್ಲಿಯೂ ಸಾಮಾನ್ಯವರ್ಗದವರ ಜೀವನದ ಕಡೆಗೆ ಅವನ ಗಮನ ಹೆಚ್ಚಾಗಿದೆ” (ಪು ೩೪೭).
“ಮಹಾಲಿಂಗಸ್ವಾಮಿಯ ರಚನೆಯಲ್ಲಿ ಇನ್ನೊಂದು ವಿಶೇಷ ಕಂಡು ಬರುವುದುಂಟು. ಈತನು ಆಡುಮಾತಿನ ಸರಣಿಯನ್ನು ಬಹುಮಟ್ಟಿಗೆ ಅನುಸರಿಸಿರುವುದಿರಿಂದ, ತಾನು ಕೇಳಿರಬಹುದಾದ ಕೆಲವು ನುಡಿಗಟ್ಟುಗಳನ್ನು, ದ್ವಿರುಕ್ತಿಗಳನ್ನೂ ಪಾಮರಪ್ರಿಯವಾಗುವ ರೀತಿಯಲ್ಲಿ ಬಳಸಿರುತ್ತಾರೆ.” (ಪು ೩೪೯).
ಈ ನಿರ್ಣಾಯಕ ಮಾತುಗಳ ಸಮರ್ಥನೆಗಾಗಿ ಡಾ || ವರದರಾಜರಾವ್ ಅವರ ಪಿಎಚ್.ಡಿ.ಪ್ರಬಂಧದ “ಸಾಹಿತ್ಯ ವಿಮರ್ಶೆ” ಪ್ರಕರಣವನ್ನು ನೋಡಬಹುದು.
ಮಿಕ್ಕ ಕಾವ್ಯಗಳಲ್ಲಿ ಸಿಗದ ಸಾಹಿತ್ಯೇತರ ಅನೇಕ ಅಂಶಗಳನ್ನು ಒದಗಿಸುವ ಇದು, ಸಮಕಾಲೀನ ಚಾರಿತ್ರೆ ಮತ್ತು ಸಂಸ್ಕೃತಿ ಬಗೆಗಿನ ತಮ್ಮ ತಿಳುವಳಿಕೆಯನ್ನು ವಿಸ್ತರಿಸುತ್ತದೆ.
ಶೌರ್ಯ, ಶೌಚ, ಶರಣಾಗತರಕ್ಷಣೆ – ಇವು ಮೂರು ಪ್ರಾಚೀನ ಯುದ್ಧವೀರನ ಜೀವನ ಮೌಲ್ಯಗಳೆನಿಸಿದ್ದವು. “ಈಯಲ್ ಇರಿಯಲ್ ಶರಣ್ಬುಗೆ ಕಾಯಲ್ ಕ್ಷತ್ರಿಯರೇ ಬಲ್ಲರ್” ಎಂದು ಮುಂತಾಗಿ ಈ ಮೌಲ್ಯಗಳನ್ನು ಗದಾಯುದ್ಧ ಘೋಷಿಸುತ್ತದೆ. ಇವುಗಳಲ್ಲಿ ಶೌರ್ಯವನ್ನು ಕುರಿತು ಹೇಳುವುದಾದರೆ ಕುಮಾರರಾಮ ಜೀವನದುದ್ದಕ್ಕೂ ಯುದ್ಧೋತ್ಸಾಹವನ್ನು ಮೆರೆದ ವ್ಯಕ್ತಿಯಾಗಿದ್ದಾನೆ. ಮಿಕ್ಕ ಕಾವ್ಯಗಳಿಗಿಂತ ಇಲ್ಲಿ ಯುದ್ಧಘಟನೆಗಳು ಹೆಚ್ಚು ವಿಸ್ತಾರವಾಗಿ ತೋರಿಬರುತ್ತವೆ. ಗುತ್ತಿಯ ಜಗದಪ್ಪನ ಯುದ್ಧ (೬ನೆಯ ಸಂಧಿ), ಹೊಯ್ಸಳ ಬಲ್ಲಾಳನ ಯುದ್ಧ (೪,೫ನೆಯ ಸಂಧಿ), ಓದುಗಲ್ಲ ಪ್ರತಾರುದ್ರನ ಯುದ್ಧ (೭,೮,೯, ನೆಯ ಸಂಧಿ)ಗಳು ಇಲ್ಲಿ ತುಂಬ ವಿವರವಾಗಿ ವರ್ಣಿಸಲ್ಪಟ್ಟಿವೆ. ನೇಮಿಯೊಂದಿಗಿನ ಎರಡು ಕಾಳಗ, ಮಾತಂಗಿಯೊಂದಿಗಿನ ಒಂದು ಕಾಳಗ ಸಹವಾಗಿಯೇ ಈ ಕೃತಿಯ ಬಹು ಭಾಗವನ್ನು ವ್ಯಾಪಿಸಿವೆ.
ಶೌರ್ಯಕ್ಕೆ ಮೆರುಗು ಪ್ರಾಸ್ತವಾಗುವುದು ಸ್ತ್ರೀವಿಷಯದ ಶೌಚಗುಣದಿಂದ. ಕುಮಾರರಾಮ ಇಂದಿಗೂ ಮಾನ್ಯವಾಗಿರುವುದು ಈ ಮೌಲ್ಯ ಕಾರಣವಾಗಿ. ಇವನ ಜೀವನದಲ್ಲಿ ಮೂರು ಜನ ಸ್ತ್ರೀಯರು ಪಾತ್ರಮಾಡಿದ್ದಾರೆ. ಒಬ್ಬಳು ರತ್ನಾಜಿ, ಇನ್ನೊಬ್ಬಳು ಮಾತಂಗಿ, ಮತ್ತೊಬ್ಬಳು ಬಾಬಮ್ಮ. ಇವರಲ್ಲಿ ರತ್ನಾಜಿ ಕುಮಾರರಾಯನ ಶೌಚಕ್ಕೆ ಬರೆಗಲ್ಲಾಗಿ, ಮಾತಂಗಿ ಹಿಂದಿನ ಜನ್ಮದ ಸೇಡುತ್ತಿರಿಸಿಕೊ‌ಳ್ಳುವ ಹಂತಕಿಯಾಗಿ, ಬಾಬಮ್ಮ ವಿಫಲಪ್ರೇಮಿಯಾಗಿ ಚಿತ್ರಿತರಾಗಿದ್ದಾರೆ. ಅಂಬೆಯನ್ನು ಒಲ್ಲದಿರುವ ಮತ್ತು ಪುರುಷಸ್ತ್ರೀ ಶಿಖಂಡಿಯನ್ನು ಕೊಲ್ಲದಿರುವ ಭೀಷ್ಮನಂತೆ ಕುಮಾರರಾಮನು ರತ್ನಾಜಿಯನ್ನು ಒಲ್ಲದವನಾಗಿದ್ದಾನೆ. ಮಾತಂಗಿಯನ್ನು ಕೊಲ್ಲದವನಾಗಿದ್ದಾನೆ. ರತ್ನಾಜಿ ಸತ್ತು ಮಾತಂಗಿಯಾಗಿ ಹುಟ್ಟಿ ಕುಮಾರರಾಮನನ್ನು ಕೊಂದಳೆಂಬ ಇಲ್ಲಿಯ ತಿರುವು, ಅಂಬೆ ಸತ್ತು ಶಿಖಂಡಿಯಾಗಿ ಹುಟ್ಟಿ ಭೀಷ್ಮನ ಹರಣಮಾಡಿದನ್ನು ನೆನಪಿಸುತ್ತದೆ.
ಶರಣಾಗತ ರಕ್ಷಣೆ ಈ ಕೃತಿಯ ಕೇಂದ್ರ ಮೌಲ್ಯ. ದಿಲ್ಲಿ ಸುಲ್ತಾನನ ವಿರೋಧವನ್ನು ಲೆಕ್ಕಿಸದೆ ಮೊರೆಹೊಕ್ಕ ಬಹಾದ್ದೂರ (ಬಹಾವುದ್ದೀನ) ನನ್ನು ರಕ್ಷಿಸಿದುದೇ ಕುಮಾರರಾಮ ಮತ್ತು ದಿಲ್ಲಿ ಸುಲ್ತಾನರ ನಡುವಿನ ಕಾಳಗಕ್ಕೆ ಕಾರಣವಾಯಿತು. ಅದು ಕುಮಾರರಾಮನ ಮರಣದಲ್ಲಿ ಪರ್ಯವಸಾನಗೊಂಡಿತು. ಮುಂದೆ ಒದಗಬಹುದಾದ ಆಪತ್ತನ್ನೂ, ತನ್ನ ಸಾಮರ್ಥ್ಯವನ್ನೂ ಪರಿಗಣಿಸದೆ, ಶರಣಾಗತ ರಕ್ಷಣೆ ಮೌಲ್ಯಕ್ಕಾಗಿ ತೆತ್ತ ಬಲಿದಾನವಾಗಿದೆ.
ಈ ಮೂರು ಮೌಲ್ಯಗಳು ಮಿಕ್ಕ ಕೃತಿಗಳಂತೆ ಈ ಕೃತಿಯ ತುಂಬವೂ ವಿಜ್ರಂಭಿಸುತ್ತಿವೆ. ಚಾರಿತ್ರಿಕ ಅಂಶಗಳನ್ನು ಕುರಿತು ಹೇಳುವುದಾದರೆ ಇಲ್ಲಿ ರತ್ನಾ ಡೊಂಬರ ಹೆಣ್ಣು, ಕುಮಾರರಾಮ ಬೈಚಪ್ಪನ ಅಳಿಯ, ಕುಮಾರ ರಾಮನ ಹೆಂಡತಿ ಸುಭದ್ರೆಯ ಮಗ ಜಟ್ಟಂಗಿರಾಮ, ಈತನು ತಂದೆಯ ಬಳಿಕ ರಾಜ್ಯವಾಳಿದ, ರತ್ನಾಜಿಗೆ ಯಲ್ಲರಸನೆಂಬ ಮಗನಿದ್ದು ತೆಲುಗನಾದ ಈತ ಮಾತಂಗಿಯೊಂದಿಗೆ ಪಿತೂರಿ ನಡೆಸಿ, ಕುಮಾರರಾಮನ ಮರಣಕ್ಕೆ ಕಾರಣನಾದ, ಕುಮಾರ ರಾಮನ ಕುದುರೆ ಬೊಲ್ಲ ಕೊನೆಯಲ್ಲಿ ಶಿಲೆಯಾಗಿ ಮಾರ್ಪಾಡು ಹೊಂದಿತು, ಕುಮಾರರಾಮ ಹುಟ್ಟಿದ್ದು “ಶ್ರಾವಣ ಮಾಸ ಸ್ಥಿತಿ (ಸಿತ?) ಪಂಚ ಗುರುವಾರ ಜಾವ ಎರಡನೆಯ ಏಳು ಗಳಿಗೆ ಪವುರ್ನೋಮಿ ಚಂದ್ರಮ ಪೂರ್ವದೊಳಿಪ್ಪಂತೆ.” ಈತನು ಬಾಳಿದ್ದು ಮೂವತ್ತು ವರ್ಷ. ಇತ್ಯಾದಿ ವಿವರಗಳು ಈ ಕೃತಿ ನೀಡುವ ಹೊಸ ಚಾರಿತ್ರಿಕ ಸಂಗತಿಗಳಾಗಿವೆ.
ಹೀಗೆ ಮಧ್ಯಕಾಲೀನ ಕರ್ನಾಟಕದ ಪಾಳೆಯಗಾರ ಪರಿವಾರ ಮತ್ತು ಪರಿಸರದ ಸಂಸ್ಕೃತಿ- ಚರಿತ್ರೆ ಇಲ್ಲಿ ದಟ್ಟವಾಗಿ ಹರಡಿದೆ. ನಿತ್ಯಜೀವನ ವ್ಯವಹಾರಗಳು, ವಿಶಿಷ್ಟ ಆಚರಣೆಗಳು, ಘಟನೆಗಳು ಇತ್ಯಾದಿಗಳೆಲ್ಲಲ್ಲ ಅಂದಿನ ಜನರ ಮಾತು, ಕೃತಿ-ಇವುಗಳ ಹಿಂದಿರುವ ಮನಸ್ಸುಗಳು ಎದ್ದು ಕಾಣುತ್ತವೆ. ಈ ಸಾಂಗತ್ಯಕೃತಿಯ ನಡುವೆ ಅಲಲ್ಲಿ ಸಂದರ್ಭೋಚಿತವಾಗಿ ಬಳಸಿದ ಧವಳ, ಯಾಲಪದ, ಜೋಗುಳಪದ, ಒರಳಕ್ಕಿಪದಗಳೆಂಬ ದೇಶೀಮುಟ್ಟುಗಳು ಈ ಕೃತಿಯ ಜಾನಪದೀಯತೆಗೆ ಸಾಕ್ಷಿಯಾಗಿವೆ. ಇವುಗಳಲ್ಲದೆ ಪರಕೀಯ ಮುಸಲ್ಮಾನ ಸಂಸ್ಕೃತಿಯ ಸಮನ್ವಯ – ಸಂಘರ್ಷಗಳಿಂದುಂಟಾದ ವಿಶಿಷ್ಟ ಸಂದರ್ಭವನ್ನು ಈ ಕೃತಿಯನ್ನು ಕಾಣುತ್ತೇವೆ. ಒಟ್ಟಾರೆ, ಸಾಹಿತ್ಯಿಕ ಅಭ್ಯಾಸಕ್ಕಿಂತ ಚಾರಿತ್ರಿಕ ಮತ್ತು ಸಾಂಸ್ಕೃತಿಕ ಅಭ್ಯಾಸಕ್ಕೆ ಈ ಕೃತಿ ಒಂದು ದೊಡ್ಡ ಗಣಿಯೆಂದೇ ಹೇಳಬೇಕು. ಈ ಗಣಿಯನ್ನು ಇತಿಹಾಸದೊಂದಿಗೆ, ಅಲ್ಲಲ್ಲಿ ಉಳಿದಿರುವ ಅವಶೇಷ-ಆಚರಣೆಗಳೊಂದಿಗೆ ಹೋಲಿಸಿ ನೋಡುವುದು ಅವಶ್ಯವಿದೆ.
ಕೊರಳಿಗೆ ಕೊರಳು:
ಕುಮ್ಮಟದುರ್ಗದ ಕಾಳಗದಲ್ಲಿ ಸೋತು ಹಿಂದಿರುಗುತ್ತಲ್ಲಿದ್ದ ಮಾತಂಗಿಯ ಮುಸಲ್ಮಾನ ಸೈನ್ಯಕ್ಕೆ ಪತ್ರಕಳುಹಿಸಿ, ಮತ್ತೆ ಏರಿಬರಬೇಕೆಂದೂ, ತಾವು ಕುಮ್ಮಟವರ್ಗದ ಕೋಟೆ ಬಾಗಿಲು ತೆರೆದು ನೆರೆವಾಗುವೆವೆಂದೂ ತಿಳಿಸಿದವರು, ಕುಮಾರ ರಾಮನ ಸೈನ್ಯದಲ್ಲಿದ್ದ ತೆಲುಗರು. ನೆರೆಮನೆಯವರೇ ಅಂತರಂಗದ ವೈರಿಗಳೆಂಬಂತೆ ಇವರು ನಡೆದುಕೊಂಡರು. ಇವರ ಆಮಂತ್ರಣದ ಪ್ರಕಾರ ಮಾತಂಗಿ ಸೈನ್ಯದೊಂದಿಗೆ ಮರಳಿದಳು. ತೆಲುಗರು ಕೋಟೆಬಾಗಿಲ ತೆರೆದರು. ಮುಸಲ್ಮಾನಸೈನ್ಯ ಒಳನುಗ್ಗಿತು. ವಿಜಯದ ಸಂತೋಷದಲ್ಲಿ ಮಗ್ನರಾಗಿದ್ದ ಕುಮಾರರಾಮ ಮತ್ತು ಅವನ ಸೈನಿಕರಿಗೆ ಅಸಹಾಯಕ ಸ್ಥಿತಿ ನಿರ್ಮಾಣವಾಯಿತು. ಏರಿಬಂದ ಮಾತಂಗಿ ರಾಮನ ರುಂಡ ಕತ್ತರಿಸಿದಳು. ಒಂದರ್ಥದಲ್ಲಿ ಮುಸಲ್ಮಾನರ ಸಹಾಯದಿಂದ ತೆಲುಗರು ಕನ್ನಡಿಗ ರಾಮನ ಕೊರಳು ಕತ್ತರಿಸಿದ ಈ ಘಟನೆ, ಕನ್ನಡಿಗರ ಮನಸ್ಸನ್ನು ಗಾಸಿಗೊಳಿಸಿತು. ತೆಲುಗರು ಈ ವಿದ್ರೋಹ ಕನ್ನಡಿಗರ ಮನಸ್ಸಿನಲ್ಲಿ ಜೀವಂತವಾಗಿ ಉಳಿಯಿತು.
ಈ ಘಟನೆ ಜರುಗಿದುದು ೧೩೨೭ರಲ್ಲಿ. ಮುಂದೆ ಒಂದು ದಶಕ ಕಳೆಯುವುದರೊಳಗಾಗಿ ಅಳಿದುಳಿದ ಕುಮ್ಮಟದುರ್ಗದ ಕನ್ನಡ ವೀರರು ನೆರೆಯ ಹಂಪಿಯಲ್ಲಿ ವಿಜಯನಗರ ಸಾಮ್ರಾಜ್ಯವನ್ನು ಸ್ಥಾಪಿಸಿದರು. ಮೊದಲು ಸಂಗಮ (೧೩೩೬-೧೪೮೫), ತರುವಾಯ ಸಾಳುವ (೧೪೮೫-೧೫೦೫)ರೆಂಬ ಕನ್ನಡಿಗರು ಈ ರಾಜ್ಯವನ್ನು ಆಳಿದರು. ಆ ಮೇಲೆ ಕನ್ನಡಿಗನೇ ಆದ ತುಳುವ ನರಸನಾಯಕ (೧೪೯೧-೧೫೦೩),ಬಳಿಕ ಆಳಿದ ಆತನ ಮಗ ವೀರಸಿಂಹ (೧೫೦೩-೬)ನ ಆಳಿಕೆಯನ್ನು ಕೊನೆಗೊಳಿಸಿ, ತೆಲುಗಪಕ್ಷಪಾತಿ ಇನ್ನೊಬ್ಬ ಮಗ ಕೃಷ್ಣದೇವರಾಯ (೧೫೦೯-೧೫೨೯)ಪಟ್ಟವೇರಿದ. ಈತನ ಕಾಲದಲ್ಲಿ ಕನ್ನಡರಾಜ್ಯ ತೆಲುಗರ ಪ್ರಭಾವಕ್ಕೆ ಒಳಗಾಯಿತು. ಬಳಿಕ ಕನ್ನಡಿನಾದ ಅಚ್ಯುತ (೧೫೨೯-೪೨) ಅಧಿಕಾರಕ್ಕೆ ಬಂದರೂ, ಕೃಷ್ಣದೇವರಾಯನ ಅಳಿಯ ತೆಲುಗ ರಾಮರಾಯನೇ ಆಡಳಿತ ಸೂತ್ರಹಿಡಿದ. ಅಚ್ಯುತನ ತರುವಾಯ ಮಗ ವೆಂಕಟ (೧೫೪೨), ತಮ್ಮನ ಮಗ ಸದಾಶಿವ (೧೫೪೨-) ಆಳಿದರೂ ತೆಲುಗ ರಾಮರಾಯನೇ (೧೫೪೨-೬೫) ತನ್ನ ಆಡಳಿತ ಮುಂದುವರಿಸಿದ.
ಹೀಗೆ ಕೃಷ್ಣದೇವರಾಯನ ಕಾಲದಿಂದಲೂ ಕನ್ನಡ ಸಿಂಹಾಸನದ ಪ್ರತ್ಯಕ್ಷ -ಪರೋಕ್ಷವಾಗಿ ತೆಲುಗರ ಪಾಲಾದುದು, ಹಂಪಿ ವಿರೂಪಾಕ್ಷನ ಶೈವ ಪರಿಸರದಲ್ಲಿ ತಿರುಪತಿ ತಿಮ್ಮಪ್ಪನ ವೈಷ್ಣವ ವಾತಾವರಣ ನಿರ್ಮಾಣವಾದುದು ಕನ್ನಡಿಗರ ಸ್ವಾಭಿಮಾನವನ್ನು ಕೆಣಕಿತು. ತೆಲುಗರು ಕುಮಾರರಾಮನ ಕೊರಳು ಕತ್ತರಿಸಿದ ನೊವು ೩೦೦ ವರ್ಷ ಕಳೆದರೂ ಕನ್ನಡಿಗರಲ್ಲಿ ಶಮನವಾಗಿರಲಿಲ್ಲ. ಇಂಥ ನೋವಿನ ಪ್ರಸಂಗದಲ್ಲಿ ಮತ್ತೆ ತೆಲುಗರೇ ಆಡಳಿತ ನಡೆಸಿದುದು, ಆ ನೋವನ್ನು ಇಮ್ಮಡಿಸಿತು. ಕೊರಳು ಕತ್ತರಿಸಿದುದಕ್ಕೆ ಕೊರಳು ಕತ್ತರಿಸುವುದೇ ಉತ್ತರವೆಂದು ನಿರ್ಧರಿಸಿದಂತೆ ತೋರುತ್ತದೆ. ಹೀಗಾಗಿ, ಮುಸಲ್ಮಾನರ ನೆರವಿನಿಂದ ತೆಲುಗರು ಕನ್ನಡಿಗ ಕುಮಾರರಾಮನ ಕೊರಳು ಕತ್ತರಿಸಿದುದಕ್ಕೆ ಪ್ರತಿಯಾಗಿ, ತಾವೂ ಮುಸಲ್ಮಾನರ ನೆರವಿನಿಂದ ತೆಲುಗ ರಾಮರಾಯನ ಕೊರಳು ಕತ್ತರಿಸಿ ಸೇಡು ತೀರಿಸಿಕೊಳ್ಳಲು ನಿರ್ಧರಿಸಿದರೆನಿಸುತ್ತದೆ. ಅದಕ್ಕಾಗಿಯೇ ಕುಮಾರ “ರಾಮ”ನ ಕೊರಳಿಗೆ ಪ್ರತಿಯಾಗಿ “ರಾಮ” ರಾಯನ ಕೊರಳು ಕತ್ತರಿಸಿ, ತೆಲುಗರ ಹಿಡಿತದಿಂದ ವಿಜಯನಗರ ಸಾಮ್ರಾಜ್ಯವನ್ನು ಮುಕ್ತಗೊಳಿಸಿದರು.
ಕುಮಾರ(ಸ್ವಾಮಿ)ರಾಮ:
ಜಟ್ಟಂಗಿರಾಮ ದೈವತದ ವರದಿಂದ ಹುಟ್ಟಿದ ಕಾರಣ ಕಂಪಿಲರಾಯ ತನ್ನ ಮಗನಿಗೆ ರಾಮ, ರಾಮನಾಥ ಅಥವಾ ರಾಮಯ್ಯನೆಂದು ಹೆಸರಿಟ್ಟಿರುವುದು ಸಹಜ. ಆದರೆ ಈ ಹೆಸರು ಕುಮಾರ ವಿಶೇಷಣದೊಂದಿಗೆ ಪ್ರಸಾರಗೊಂಡುದಕ್ಕೆ ಕಾರಣವೇನು? ಎಂಬ ಪ್ರಶ್ನೆ ಉದ್ಭವಿಸುತ್ತದೆ. ನಮ್ಮ ಇತಿಹಾಸದಲ್ಲಿ (ರಾಜನ) ಮಗ ಅರ್ಥದಲ್ಲಿ ‘ಕುಮಾರ’ ಎಂಬ ವಿಶೇಷಣವನ್ನು ಹೆಸರಿನೊಂದಿಗೆ ಬಳಸಿದ ಉದಾಹರಣೆಗಳಿಲ್ಲವಾಗಿ, ಇದು ಬೇರೆ ಅರ್ಥವನ್ನು ಸೂಚಿಸುತ್ತಿರಬಹುದು.
ಷಣ್ಮುಖನ ಇನ್ನೊಂದು ಹೆಸರು ಕುಮಾರ. ಕಂಪಿಲನ ರಾಜಧಾನಿ ಹೊಸಮಲೆದುರ್ಗದ ಸಮೀಪದಲ್ಲಿರುವ ಸಂಡೂರಿನ ಕುಮಾರಸ್ವಾಮಿ ಆ ಪ್ರದೇಶದ ಬಹುದೊಡ್ಡ ದೈವತ. ಈ ಕುಮಾರಸ್ವಾಮಿ ಶೌರ್ಯ ಮತ್ತು ಶೌಚಗಳ ಪ್ರತೀಕ. ಹುಟ್ಟಿದ ಏಳನೆಯ ದಿನಕ್ಕೆ ದೇವಸೇನಾನಿಯಾಗಿ ತಾರಕಾಸುರನನ್ನು ವಧೆಮಾಡಿದ ಈತನ ಶೌರ್ಯ ಪುರಾಣಪ್ರಸಿದ್ಧ. ಆಜನ್ಮಬ್ರಹ್ಮಚಾರಿಯಾಗಿದ್ದ ಕಾರಣ ಈತನ ಶೌಚವೂ ಪುರಾಣಪ್ರಸಿದ್ಧ. ಶೌರ್ಯ ಮತ್ತು ಶೌಚದಲ್ಲಿ ಈ ಷಣ್ಮುಖವನ್ನು ಹೋಲುವನೆಂಬ ಅರ್ಥದಲ್ಲಿ ಕಂಪಿಲನ ಮಗ ರಾಮನಿಗೆ ಕುಮಾರ+ರಾಮ ಎಂಬ ಹೆಸರು ಪ್ರಚಾರಗೊಂಡಂತಿದೆ. ಬಹುಶಃ ಕರ್ನಾಟಕದಲ್ಲಿ ಕುಮಾರರಾಮನಿಂದ ಆರಂಭವಾದ ಶೌರ್ಯ-ಶೌಚಗಳ ಸಮನ್ವಯನಾದ ವ್ಯಕ್ತಿಗೆ ‘ಕುಮಾರ’ ಅಂಟಿಸುವ ಪರಿಕಲ್ಪನೆ ಬೇರೆ ಅರಸು ಮಕ್ಕಳ ವಿಷಯದಲ್ಲಿಯೂ ಮುಂದುವರಿದಂತಿದೆ. ಇಮ್ಮಡಿ ಚಿಕ್ಕಭೂಪಾಲನ ಮಗ ತೋಂಟದಾರಯ, ಸಿರುಮನ ಮಗ ಮಲ್ಲ, ಕ್ರಮವಾಗಿ ಕುಮಾರ ತೋಂಟದರಾಯ, ಕುಮಾರ ಮಲ್ಲರೆಂದು ಕಾವ್ಯದಲ್ಲಿ ಕೀರ್ತಿತರಾದುದು ಇದಕ್ಕೆ ಉದಾಹರಣೆಯೆನಿಸಿದೆ.
ಕೃತಜ್ಞತೆ:
ಹಂಪೆಯ ಮಹಾಲಿಂಗಸ್ವಾಮಿಯ “ಬಾಲರಾಮನ ಸಾಂಗತ್ಯ”ದ ಹಸ್ತಪ್ರಿ ಹುಡುಕ ಹೊರಟ ನನಗೆ ಕೆಂಚಸೆಟ್ಟಿಸುತರಾಮನ ‘ಸಿರುಮನ ಚರಿತೆ’ಯ ಹಸ್ತಪ್ರತಿ ಸಿಕ್ಕಿತು. ಅದನ್ನು ಪ್ರಕಟಿಸಿದೆ (೧೯೯೧). ಮುಂದುವರಿದ ನನ್ನ ಪ್ರಯತ್ನದ ಫಲವಾಗಿ ಬಾಲರಾಮನ ಸಾಂಗತ್ಯವೂ ಸಿಕ್ಕು,ದ ಈಗ ಪ್ರಕಟವಾಗುತ್ತಲಿದೆ. ಈ ಎರಡೂ ಕೃತಿಗಳನ್ನು ಮೂಲತಃ ಬೆಳಕಿಗೆ ತಂದವರು ಶ್ರೀ ಹುಲ್ಲೂರು ಅವರು. ತಾವು ಪ್ರಕಟಿಸಬೇಕೆಂದು ಇವೆರಡನ್ನೂ ಕಷ್ಟಪಟ್ಟು ಪ್ರತಿ ಮಾಡಿಕೊಂಡಿದ್ದವರು, ಪ್ರತಿ ಮಾಡಿಸಿದ್ದವರು ಡಾ || ವರದರಾಜರಾವ್ ಅವರು. ಇವುಗಳಲ್ಲಿ ೧೯೪೪ರಷ್ಟು ಪೂರ್ವದಲ್ಲಿಯೇ ಬೆಳಕಿಗೆ ಬಂದಿದ್ದ ಬಾಲರಾಮನ ಸಾಂಗತ್ಯ ೬೦ ವರ್ಷಗಳ ಬಳಿಕ ಪರಿಷ್ಕರಣಗೊಂಡು ಪ್ರಕಟವಾಗುತ್ತಲ್ಲಿರುವುದು, ನನ್ನಿಂದ. ಇದೆಲ್ಲ ಯೋಗಾಯೋಗ. ಈ ಇಬ್ಬರೂ ವಿದ್ವಾಂಸರಿಗೆ ಕೃತಜ್ಞ.
ಗ್ರಂಥ ಸಂಪಾದನೆಗೆ ಮೂಲಸಾಮಗ್ರಿ ಹಸ್ತಪ್ರತಿ. ಜಿ.ವರದರಾಜರಾವ್ ಅವರು ಪ್ರತಿಮಾಡಿದ್ದ ಅರ್ಧಪ್ರತಿ, (=ಅ) ಪ್ರತಿಮಾಡಿಸಿದ್ದ ಪೂರ್ಣ ಪ್ರತಿ (=ಬ) – ಹೀಗೆ ಒಂದೂವರೆ (ಕಾಗದ) ನಕಲು ಪ್ರತಿ ಮೈಸೂರು ವಿಶ್ವವಿದ್ಯಾಲಯದ ಕನ್ನಡ ಅಧ್ಯಯನ ಸಂಸ್ಥೆಯ ಹಸ್ತಪ್ರತಿ ಭಂಡಾರದಲ್ಲಿದ್ದವು. ಇವುಗಳನ್ನು ಬಳಸಿಕೊಳ್ಳಲು ಸಮ್ಮತಿಸಿದವರು ಸಂಸ್ಥೆಯ ಮುಖ್ಯಸ್ಥರಾದ ಶ್ರೀ ಮೈಲಹಳ್ಳಿ ರೇವಣ್ಣ ಅವರು. ಈ ನಕಲು ಪ್ರತಿಗಳು ಕನ್ನಡ ಅಧ್ಯಯನ ಸಂಸ್ಥೆಯಲ್ಲಿವೆಯೆಂದು ಸೂಚಿಸಿದವರು, ಶ್ರೀ ಎಸ್. ಶಿವಣ್ಣನವರು ಮತ್ತು ಇವುಗಳನ್ನು ದೊರಕಿಸಿಕೊಳ್ಳುವಲ್ಲಿ ನೆರವಾದವರು ಶ್ರೀಮತಿ ವೈ.ಸಿ. ಭಾನುಮತಿ ಅವರು. ಇವರೆಲ್ಲರಿಗೂ ನಾನು ಕೃತಜ್ಞ.
ನನ್ನ ಪ್ರಕಾರ ಕುಮಾರರಾಮನನ್ನು ಕುರಿತು ಹುಟ್ಟಿದ ಮುಖ್ಯಕೃತಿಗಳು ಐದು. ಇವುಗಳಲ್ಲಿ ನಂಜುಂಡನದು ಈಗಾಗಲೇ ಪ್ರಕಟವಾಗಿದೆ. ಮಿಕ್ಕ ನಾಲ್ಕನ್ನು ಪ್ರಕಟಿಸುವ ನನ್ನ ದೊಡ್ಡ ಯೋಜನೆಯ ಅಂಗವಾಗಿ ಎರಡು ಕೃತಿಗಳನ್ನು ಈಗಾಗಲೇ ನಾನು ಪ್ರಕಟಿಸಿದ್ದು, ಮೂರನೆಯ ಕೃತಿಯನ್ನು ಸದ್ಯೆ ಪ್ರಕಟಿಸುತ್ತಿದ್ದೇನೆ. ಮುಂದಿನ ದಿನಗಳಲ್ಲಿ ಹಳೆಯ ಕುಮಾರರಾಮನ ಸಾಂಗತ್ಯವೊಂದನ್ನು ಪ್ರಕಟಿಸಿದರೆ ಈ ಯೋಜನೆ ಪೂರ್ಣಗೊಳ್ಳುತ್ತದೆ. ಈ ಮೂರನೆಯ ಕೃತಿಯು ಹಂಪಿಯ ಕನ್ನಡ ವಿಶ್ವವಿದ್ಯಾಲಯದ ಮೂಲಕ ಪ್ರಕಟವಾಗಲು ಅವಕಾಶಮಾಡಿಕೊಟ್ಟ ಮಾನ್ಯಮಿತ್ರರೂ ಕುಲಪತಿಗಳೂ ಆಗಿರುವ ಡಾ. ಬಿ.ಎ. ವಿವೇಕ ರೈ ಅವರಿಗೆ, ಪ್ರಸಾರಾಂಗದ ನಿರ್ದೇಶಕರೂ ಆತ್ಮೀಯರೂ ಆಗಿರುವ ಪ್ರೊ.ಮಲ್ಲೇಪುರಂ ಜಿ. ವೆಂಕಟೇಶ ಅವರಿಗೆ ವಂದನೆಗಳು. ಡಿ.ಟಿ.ಪಿ. ಕೆಲಸವನ್ನು ಪೂರೈಸಿದ ಧಾರವಾಡ ವಚನ ಗ್ರಾಫಿಕ್ಸ್ ಒಡೆಯರಾದ ಶ್ರೀ ದೇವರಾಜ ನಾಡಿಗ ಅವರಿಗೂ, ಮುಖಪುಟವನ್ನು ವಿನ್ಯಾಸಗೊಳಿಸಿದ ಶ್ರೀ ಕೆ.ಕೆ. ಮಕಾಳಿ ಅವರಿಗೂ ಧನ್ಯವಾದಗಳು.
– ಎಂ.ಎಂ.ಕಲಬುರ್ಗಿ
[1] ಬಾಲಕುಮಾರ ರಾಮನ ಸಾಂಗತ್ಯ (ಶರಣಸಾಹಿತ್ಯ ೭-೨).
[2] ಕುಮಾರರಾಮನ ಸಾಂಗತ್ಯಗಳು (ಪು.೮)- ಜಿ.ವರದರಾಜರಾವ್.
[3] ರತ್ನಾಜಿ ಸತ್ತು ದಿಲ್ಲಿ ಸುಲ್ತಾನನ ಮಗಳಾಗಿ ಹುಟ್ಟಿದಳೆಂದೂ ಇಲ್ಲಿ ಅವತಾರ ಕಲ್ಪನೆಯನ್ನು ವಿಸ್ತರಿಸಲಾಗಿದೆ.
ಬಾಲರಾಮನ ಸಾಂಗತ್ಯ: ಸಂಧಿ: ಒಂದು-ಗೊಲ್ಲರ ಕಾಟಣ್ಣ : ರಾಜಪುತ್ರ, ಡೊಂಬರ ರತ್ನಾಜಿ : ರಾಜಪತ್ನಿ (೧)
[1][ತ್ರಿಪದಿ]
ರಾಮನಾಥನ ಪ್ರೇಮದ ಚರಿತೆಯ
ತಾಮಸವಿಲ್ಲದೆ ಪೇಳುವೆ | ಭೂಮಿಪ[ನೆ]
ಒಲಿದು ಲಾಲಿಸು ಮುದದಿಂ ||
ಕಾಮಹರನೊಲವಿಂದ ಪಡೆದ ಕಾಳಗ ಗತಿಯ
ಪೇಳಲಳವೆ…. ಕಲ್ಕಿಯೊಳು ಕ[ಥೆ]ಯಂ ||
[bookmark: _ftnref3][2][ಸಾಂಗತ್ಯ][3]
ಶ್ರೀ ಗಿರಿಜಾ ಶಂಭು ಕುವರನೆ ಗಣಪತಿ | ಪ್ರೇಮದಿ ಸಾಗಿಸು ಕೃತಿಯ |
[ಆ]ಗಿಸು ಶ್ರುತಿಸಾರ ಜಿಹ್ವಾಗ್ರದೊಳು ನಿಂದು | ಪಾರ್ವತಿಯಣುಗ ಗಣೇಶ           || ೧ ||
ಸಾಸಿರ [ಹೆ] ಡೆಯನ [ಭೂಷಣ]ವನ್ನಿಟ್ಟು | ಮೂಷಕವಾಹನ ಪಿತನೆ |
ಪ್ರಾಸಡಿ ಬೀಳದೆ ನಿರ್ಮಲ ಮತಿಯಿತ್ತು | ಈಶ ಕೊಡೆನಗೆ ಸತ್ಕ್ರಪೆಯ                || ೨ ||
ಕಾಯವಿಲ್ಲದವನ [ಸರ್ಪನಯ್ಯನಾ]ರೂಢ | ನಾಗಿಹ ನಾನಾಮ[ಯ] ಜನ |
ಮಾಡಿ [ಯೆ] ನಯನದಿ ಬೂದಿ ಭಸಿತವನಿಟ್ಟ | ಏಣಾಂಕಧರನೆ ಕೊಡು ಮತಿಯ     || ೩ ||
ನರಮುಖವತಿಗಳೆದು ಕರಿಮುಖ ಧರಿಸಿದೆ | ಒಲಿದು ಮೂಷಕವನೇರಿದನೆ |
ವಿವಹವನೊಲ್ಲದೆ ಬಲಿದೆ ಶಾಸ್ತ್ರವನ[ನ]ಘ | ತಡಡೂರ ಬೆನವ ಕೊಡು ಮತಿಯ     || ೪ ||
ಭಾರತಿ[ಬ್ರಹ್ಮಾಣಿ] ಪಾಲಿಸು ಮತಿಯನು | ವೇದವಾಕ್ಯದೊಳು ಬಲ್ಲಿದಳೆ |
ಆಡಿಸು ನುಡಿ ಜಿಹ್ವೆ ತುದಿಯಾಗ್ರದೊಳು ನಿಂದು | ಹಾದಿವಿಡಿದಂತೆ ಬಲ್ಲವರು        || ೫ ||
ಪ್ರಳಯ ಕಾಲವ ಗದ್ದೆ ಭುವನದ ಹೆಪ್ಪಿಟ್ಟೆ | ಸಲಹುವೆ ಜಗವ ಸಂತವಿಸಿ |
ಗೆಲಿದೆ ಪಾಪವ ಕಲ್ಯಾಣದೊಳು ಬಂದು | ಬಸವರಾಜನ ಕೊಡು ಮತಿಯ            || ೬ ||
ಮರುಳಾಗಿ ದಕ್ಷನ…..ಹೋಮವನಿಡಲು | ಬೆವರೊಳು……ಜನಿಸಿ |
ನವಕೋಟಿ ಅಸುರರ ಸಂಹರಿಸಿ ಬ್ರಹ್ಮನ | ಶಿರ ಹೊಡೆದೀಶಗೆ ಶರಣು                || ೭ ||
ದೇವತೆ ಭಜನೆಯ ಮಾಡಿದೆ ಬಲ್ಲಂತ | ಕೊಂಡಾಡುವೆ ಕವಿಸ್ತೋಮವನು |
ಕಾಳಿದಾಸನು ಕನಕ ತಾಳಪದ ಚೆನ್ನ | ಮೇಲೆ ಪುರಂದರ ವಿಠಲ                     || ೮ ||
ಹರಕವಿ ಹಂಪೆಯ ಹರಿ ರಾಘವಾಂಕರ | ಕೆರೆಯ ಪದ್ಮರಸ ಕವಿಲಿಂಗ |
ಚರಣಾರವಿಂದಕ್ಕೆ ಎರಗಿ ವಂದನೆ ಮಾಡಿ | ಕಡಲ ವಿಸ್ತರವ ವರ್ಣಿಸುವೆ              || ೯ ||
ವರಕವಿಗಳನು ವಂದಿಸಿ ಮುಂದಲ | ನರಕವಿಗಳು ಕೀರ್ತಿಸುವೆ |
[ಒರೆವೆನು] ಕೃತಿಯನು ನುಡಿ ತಪ್ಪು ಕುಂಡಡೆ | ಜರಿದಾಡದೆನ್ನ ತಿದ್ದುವುದು           || ೧೦ ||
ಆದಡೆ ಅಪನಿಂದೆ ಓದುವ ನಿಪುಣರು | ಬೀಳಾಗಿ ಇರಲು ಅಕ್ಷರದಿ |
ಕೂಡಿಕೊಂಬುದು ನಿಮ್ಮವನೆಂದು ಕವಿವರ್ಣ | [ಕೊಡಲು ಒಳ್ಭಾವಿಸಿ] ನೆಲೆಯ       || ೧೧ ||
ಹಿಂದು ಮುಂದಲ ಕವಿಗೆ ವಂದಿಸಿ ಸಾಗರದ | ಶೃಂಗಾರ ಸಿರಿಯನು ಒರೆವೆ |
ಕುಂಬಿನಿಯೊಳ್ಪುರ ಮಧ್ಯ ಜಂಬುದ್ವೀಪಾಂತ್ರವು | ಸಂಭ್ರಮದಿ ಮೆರೆ [ಯೆ] ದೇಶಗಳು || ೧೨ ||
ಜಂಬುದ್ವೀಪದ ಸುತ್ತಲಿಂಬುಗೊಂಡಿಹ ಲವಣ | ವೆಂಬ ಸಾಗರದ ಕಡೆಮೊದಲ |
ಕಂಡವರತಿ ಚೋದ್ಯ ಕೌಮಾರಿ ಹೊರತಾಗಿ | ಮುಂದೆ ನರರಿಗೆ ಸಾಧನವೆ          || ೧೩ ||
ಮುತ್ತು ಶಂಖವು ಮಾಣಿಕ ರತ್ನ ವೈಢೂರ್ಯ | ಮೊತ್ತವು ಕಡಲ ಸ್ಥಾನದಲಿ |
ಮತ್ತೆ ಏಳನು ದಾಂಟಿ ಕಂಡೆವೆಂಬಾತನ | ಮೃತ್ಯುಂಜಯ ಎನ್ನಬಹುದು             || ೧೪ ||
ಮೇಘ ಪ್ರಪಂಚ ಸಾಗರದ ನೆಲೆಯ ಮೇಲೆ | ಬರುವಂಥ ಕಾಲಗತಿಯು |
ಯಾರಿಗೆ ತಿಳಿಯದು ಹರಿಯಜ ಮೊದಲು | ಕಾಣದೆ ಕಷ್ಟಪಡಲಿಲ್ಲವೆ                  || ೧೫ ||
ರಾಮಕೃತಿಯ ಸಾರ ಯಾರು ಮಾಡಿದರೆಂದು | ಆಡರೆ ಜನರು ಲೋಕದೊಳು |
ರೂಢಿಯೊಳ್ [ಕವಿ]ರತ್ನ ಹಂಪೆಯ ಚರಪತಿ | ಮಾಡಿದ ಮಹಲಿಂಗಸ್ವಾಮಿ          || ೧೬ ||
ರೇವಣಾಚಾರ್ಯರ ಮೂಲಾಗ್ರ ಶಿವಗಂಗೆ | ಮೇಲಣಗವಿಯ ಸ್ಥಾನಗಳು |
ರೂಢಿಯೊಳೀ ಕೃತಿ ಸ್ಥಿರಕಾಲ ನಡೆಯಲೆಂದು | ಮಾಡಿದ ವಿರೂಪಾಕ್ಷ ವರದಿ         || ೧೭ ||
ರಾಮನ ಕೃತಿಯೊಳು ಮೊದಲಾವುದೆಂದರೆ | ಚತುರಾಷ್ಟ್ರಕಧಿಕ ಹಮ್ಮೀರ |
ರತ್ನಮಾಣಿಕದಂತೆ ಮೆರೆವ ಕುಮ್ಮಟದುರ್ಗ | ಇಪ್ಪುದು ಕಿರಣ ಪ್ರಭೆಯಂತೆ           || ೧೮ ||
ಅಮರೇಂದ್ರ ನಗರಕ್ಕೆ ಮಿ[ಲಾಗಿ]ಗಿ ಎರಡನೆ | ಕನಕ ವೈಢೂರ್ಯ ತರುವ |
ದಿನಕರನ ತುಡುಕುವ [ಕೆ]ರೆಯ ಅಗಳಿನ ನೆಲೆಯು | ಗಜಕೂರ್ಮ ಬೆನ್ನ ತಟ್ಟುತಲಿ   || ೧೯ ||
ಮೂರು ಸುತ್ತಿನ ಕೋಟೆ ಗಾರೆಗೆತ್ತಿಗೆ ಕಟ್ಟು | ನೂರೆಂಟು ಫಿರಂಗಿ ತವಗ |
ಸೂರ್ಯಚಂದ್ರನು ಯಮರಾಜಗೆ ಭಯವೆನಿಸಿ | ರಾಜಸೇನಿತಗ…ರಿ ಮಠವು        || ೨೦ ||
ಸೋಮ ಸೂರ್ಯರ ವೀಧಿ ಕಾಮಿನಿಯರ ಕೇರಿ | ವಾಮಲೋಚನೆಯರ ಕೇರಿ |
ಮಾಣಿಕ ನವರತ್ನ ಪುಷ್ಯರಾಗವ ಕೆತ್ತೊ | ಜಾಣ ಪಂಚಾಳದ ಬೀದಿ                    || ೨೧ ||
ಹರ[ಪೂ]ಜೆ ಗುರುವರ ಹರಿಸ್ಮರಣೆಯ ಮಾಳ್ಪ | ಪರಮಭಕ್ತರ ಪುರದೊಳಗೆ
ಜಯಲಕ್ಷ್ಮಿ ವರದಿಂದ ಮೆರೆವುತಿರ್ಪುದು ನಗರ | ಎದೆಶೂಲವಾಗಿ ವೈರಿಗಳ          || ೨೨ ||
ಜಗಳ ಅರಿದೆನೆ ಇರ್ಪ ಪುರದೊಳು ನೆಲೆಗೊಂಡ | ಮೃಗಧರ ಪರಮೇಶಲಿಂಗ |
ಪುರದ ಜಟ್ಟಂಗಿ ರಾಮೇಶನ ಚರಿತೆಯ | ಪರಿಯ ಪೇಳಲು ಶೇಷಗರಿದು             || ೨೩ ||
ಹರನ ಆಲಯದ ಗುಡಿಯ ಬಾಗಿಲ ಮುಂದೆ | ಕರುಮಾಡ ನಂದಿಯಧ್ವಜವು |
ಮೆರೆವ ಗೋಮುಖದಿಂದ ಮಿಸುನಿ ಕಳಸದ ಪ್ರಭೆಯು | ಮುಸುಕುತಿರಲು ದಿನಕರನ || ೨೪ ||
ಧರೆಯ ಭಕ್ತರಿಗೊಲಿದು ಹರಶಂಭು ಜಟ್ಟಂಗಿ | ಪರುಮಧ್ಯದಲ್ಲಿ ನೆಲೆಗೊಂಡು |
ಹಿರಿದಲ್ಲ ರಜತಾದ್ರಿ ಅರಸಿ ಪಾರ್ವತಿ ಸಹ | ಸ್ಥಿರಗೊಂಡ ಪೂಜೆಯ ಫಲಕೆ            || ೨೫ ||
ಅಂತಪ್ಪ ಪುರವನನಂತ ಕಾಲದೊಳ್ ಪೊರೆವ ಭೂ | ಕಾಂತ ರಾಮೇಂದ್ರನ ತನುಜ |
ಪಂಥದಿಂ ಸಲಹುವ ಜಟ್ಟಂಗಿರಾಯನು ಭೂ | ಕಾಂತರಿಗೆ ತಲೆವಾಗದಂತೆ           || ೨೬ ||
ಆಳುವನರುವತ್ತು ಸಾವಿರ ಕರಿ ತುರಗ | ಕಾಲಾಳು ಲಕ್ಷೋಪ ಬಲದಿ |
ಭೂಮಿಯ ನೃಪರಿಗೆ ಬಾಗದೆ ತಲೆ [ಸಾರ್ಚಿ] | ಭೋಗಾಬ್ಧಿ ಸುಖದೊಳಗಿರಲು       || ೨೭ ||
ಧರಣಿಯ ಧೈರ್ಯಗಳು ರವಿಯ ಪರಾಕ್ರಮ | ಹಿಮಕರನ ಶಾಂತಿ ಸಾಗರದ |
ಗುಣಭಾವ ಚರಿತದಿ ತನ್ನ ರಾಜ್ಯವನಾಳ್ವ | ಮನಸಿಜ ಜನಕನ ತೆರದಿ                || ೨೮ ||
ರಾಯನು ಜಟ್ಟಂಗಿನೃಪಾಲನು ಸ್ತ್ರೀಯರ | ಲಾವಣ್ಯ ಪೇಳಲ್ಕೆ ಅರಿದು |
[ಕಾಮನಂಗನೆಗೆಣೆ] ಸೋಮಾಜಿ ಲಿಂಗಾಜಿ | ಕಾಮಸತಿಯರು ನೆಲಸಿಹರು          || ೨೯ ||
ಇರುತೊಂದು ದಿವಸದೊಳ್ ಅರಸು ಸದರಿಗೆ ಬರಲು | ಪರಿವಾರ ಭಟರ ರೋಷದಲಿ |
ವರಮಂತ್ರಿ ಕೇಣಿಕಾರರು ಪರದೊರೆಗಳ | ಸದರ ದೇವೇಂದ್ರ ಭೋಗದಲಿ           || ೩೦ ||
ನೆರೆದ ವಾಲಗ ಕೇಳಿ ಗುರುವಾದ ಪ್ರಭುದೇವ | ಹಿಡಿದೇರಲು ಪಲ್ಲಕ್ಕಿ ಬೇಗ |
ಬಿಜಯಂಗೆಯ್ಯಾಕ್ಷಣ ಕರಡೆ ಸಮ್ಮಾಳದಿ | ಒಡನೆ ಜಂಗಮದ ಸಂದೋಹ           || ೩೧ ||
ಜನ್ಮಪಾವನರೂಪ ಗುರುವ ಕಾಣುತ ನೃಪನು | ಬೆದರಿದನೆದ್ದು ಕರಮುಗಿದು |
ಎರಗಿ ಸಾಷ್ಟಾಂಗದ ಕರವಿಡಿಯೆ ಗುರುರಾಯ | ಹರಸುತ ಮಗನ ಹರುಷದಲಿ       || ೩೨ ||
ಬಿಜಗೊಳಿಸಿ ನೃಪವರನು ರತ್ನಪೀಠದ ಮೇಲೆ | ದರಹಸಿತ ವಾಲಗದಿ ಕುಳ್ಳಿರಿಸಿ |
ಎರಗುತ ನೃಪೇಂದ್ರ ಕಳೆಯಲ್ಕೆ ಆಲಸ್ಯ | ಒರೆಯಬೇಕೆನಗೆ ಆಗಮನ                || ೩೩ ||
ಭಾರತ ಜೈಮಿನಿಯ ಕಾಳಗವೆಂದು | ಪೇಳಬೇಕೆನಗೆ ಸದ್ಗುರುವೆ |
ಆದಿಯೊಳ್ನಡೆದಂಥ ಕಾರ್ಯ ಪ್ರಸಂಗವ | ಪೇಳಬೇಕೆನಗೆ ಬಾಲನಿಗೆ                 || ೩೪ ||
ತನುಜ ನೋಡು ನಿಮ್ಮ ಜನಕ ಮಾಡಿದ ಕಾರ್ಯ | [ತ] ಣಿಯಲೋದುವುದು ಈ ಧರಣಿ |
ಜೈಮಿನಿ ರಾಮಾಯಣ ಸಮ[ವು] ಭಾರತಕೆ | ಮಿಗಿಲಾಗಿ ಮಾಡಿ ಅಳಿದಿಹರು        || ೩೫ ||
ದಯಮಾಡಬಹುದೆನ್ನ ಗುರು ಪರಂಜ್ಯೋತಿಯೆ | ಒರೆಯಬಹುದು ಅರಿಯದವಗೆ |
ಮರಳಿ ವಂದನೆಗೈದು ಎರಗಲು ಸಾಷ್ಟಾಂಗ | ಒರೆವೆನು ಕೇಳು ನೃಪರಾಜ          || ೩೬ ||
ಕಾಮಗೇತಕಿ ಭೂಪಾಲ ಲಾಲಿಸು ನಿಮ್ಮ | ಏಳು ತಲೆಯಂತ್ರ ಎತ್ತುವೆನು |
ಪೂರ್ವದೊಳಾಳಿದ ವೀರಕಸ್ತುರಿ ನಾಯ್ಕ | ತೀರದು [ಹೊಗಳೆ] ವಾಗ್ನುಡಿಯು       || ೩೭ ||
ಇಬ್ಬರಾಳಿಕೆಯೊಳು ಹಬ್ಬಿ ಬೆಳೆದವರಲ್ಲ | ಹೆಬ್ಬುಲಿಯಾದ ಮುಮ್ಮಡಿಯು |
ರುದ್ರನ ಒಲುಮೆಯಲಿ ಬಂದು ಸೇರಲು ಚೆಂಡು | ದೊಡ್ಡವನಾ[ದನು] ಇಳೆಗೆ        || ೩೮ ||
ರಾಯ ಮುಮ್ಮಡಿನಾಯ್ಕ ಆಳಿದ ಪಟ್ಟ ಎರಡು | ಕಾಲ ವರ್ಷಗಳು ಒದಗಿದಡೆ |
ರಾಯ ಕಂಪಿಲಗೆ ನೇಮ ಮಾಡುತ ಪಟ್ಟವ | ಸೇರಲು ವೈಕುಂಠಗತಿಯ             || ೩೯ ||
ಲಾಲಿಸು ಜಟ್ಟಂಗಿರಾಯನೆ ನಿಮ್ಮಜ್ಜ | ನಾಳಿಕೆಯೊಳಗಾದ ಕಾರ್ಯ |
ಬಾಲರ ಫಲವಿಲ್ಲದೆ ಮಾರಿದೈವವ ಭಜಿಸೆ | ಆಮೇಲೆ ನಿಮ್ಮಯ್ಯ ಜನಿಸೆ             || ೪೦ ||
ರಾಜೀವ ಕಂಪಿಲ ರಾಣಿಸ್ತ್ರೀಯರ ನಾಮ | ಮೃಗಲೋಚನೆ ಹರಿಯಮ್ಮ |
ಭಾನು ಪ್ರಕಾಶನ ಕಮಲಾಜಿ ಈರ್ವರು ಭೂ | ದೇವಿಯಂದದಿ ಒಪ್ಪಿಹರು             || ೪೧ ||
ರಂಭೆಯುರ್ವಶಿಯರ ಮರೆಸುವ ಲಾವಣ್ಯ | ಅಂಬುಧಿಯೆನಿಪ ಗುಣಭಾವ |
ಗಂಗೆ ಪಾರ್ವತಿಯೋಳ್ ಪತಿವ್ರತ ಭಾವಗಳು | ಅಂಗಜನ ಸತಿಯ ಪತಿಭಕ್ತಿ         || ೪೨ ||
ಸಮರೂಪ ಸಮಭಾವ ಸಮರತಿಯ ಸುಖದೊಳಗೆ | ಇನಿರಸವು ಮದ್ದು ಬೆರೆದಂತೆ |
ಮದನ ಕಲೆ ಮೀರಿ ಫಲವಿಲ್ಲದೆ ಸಂತಾನ | ಫಲವ ಹಂಬಲಿಸಿ ಮನದೊಳಗೆ         || ೪೩ ||
ಬಾಲರ ಚಿಂತೆಗಳಿಂದಲಿ ಇರುತಿರೆ | ಅಜ್ಜ ಕೇಳಯ್ಯ ಕುಮ್ಮಟದ |
ಏಳಿಗೆ ಶೃಂಗಾರ ಪೇಳ್ವರೆ ಅಳವಲ್ಲ | ರಾಯ ಕಂಪಿಲನ ಅರಮನೆಯ                || ೪೪ ||
ರಾಜೇಂದ್ರ ಮನೆಯು ಮೂಜಗಕರಿದೆನೆ | ಗಾಜಿನುಪ್ಪರಿಗೆ ಹದಿನಾರು |
ಮೂರು ಸುತ್ತಿನ ಕೋಟೆ ಹದಿನಾರು ಲೋವೆಯ | ದ್ವಾರವಾದವು ಜಂತ್ರಗೆಲಸ      || ೪೫ ||
ಹತ್ತುವ ಹಜಾರಕ್ಕೆ ಮುತ್ತಿನ ಮೇಲ್ಕಟ್ಟು | ಇಟ್ಟಿ ಕಳಸಗಳು ಅಪರಂಜಿ |
ಪೃಥ್ವಿಪಾಲಕ ಬಂದು ಸದರಿಯೊಳ್ ಕುಳಿತರೆ | ಇತ್ತ ಪ್ರಧಾನರೆಡಬಲದಿ              || ೪೬ ||
ಅಮರಾಧಿಪತಿಯಂತೆ ಸದರನೇರಲು ನೃಪನು | ಎಡಬಲದಿ ಮಂತ್ರಿ ಮನ್ನೆಯರು |
ಕಡಲೇಳು ಸಾಗರ ಕೂಡಿದವು ತಾವೆಂಬ | ಪ್ರೌಢರು ಉಂಟು ವಾಲಗದಿ             || ೪೭ ||
ಹಂಸಗಾರರು ಕವಿಭೂಷಣರು ಪ್ರತುಮೆಯ | ಮಾತನಾಡಿಪರು ಹಾಸ್ಯದಲಿ |
ಬೀಸುವ ಸುಳಿಗಾಳಿ ಬಿಗಿದು ನಿಲ್ಲಿಸುವಂಥ ವಿ | ಲಾಸಿಗಳುಂಟು ವಾಲಗದಿ           || ೪೮ ||
ಪುರಕಾಯ್ವ [ತಳ]ತಂತ್ರ ಹರೆವಂತ ಪ್ರೌಢರು | ಹಿಡಿದಲಗುವರು ಭುಮಿಯನು |
ಧರಣಿಯ ಗಿರಿಗಳ ಅಣ್ಣೆಕಲ್ಲಾಡುವ | ಭುಜಬಲರುಂಟು ನೂರಾರು                    || ೪೯ ||
ಕರಿ ತುರಗ ಕಾಲಾಳು ಬರಮಾಡಿ ತುರಗವನು | ಧರಣೀಂದ್ರ ಪಾಲಕ ನಡೆಯೆ |
ತರಳೆಯರು ಪಟ್ಟದ ರಾಣಿಯರು ಮುಂತಾದ | ಸಡಗರದೊಳು ಪುರವ ಪೊರಡೆ     || ೫೦ ||
ಭೇರಿ ಕಾಳೆಗಳಿಂದ ಸಾರುವ ಭಟರಿಂದ | ಪರಿವಾರ ಚಾಮರ ಬಿರಿದು |
ಭೂಮಿಯನು [ಅ]ದರಿ ಚತುರಂಗದೊಳು ಬಂದು | ದೇವಾಲಯದ ಪೊಕ್ಕನಾಗ     || ೫೧ ||
ಲಿಂಗದ ಗುಡಿಯನು ಬಂದು ರಾನು ಪೊಗಲು | ಎರಗಿ ಸಾಷ್ಟಾಂಗದಿಂದ |
ಗಂಗೆಯ ಧರಿಸಿದೆ ಘನ ಮಹಿಮನೆಯೆಂದು | ….ಕರ ಮುಗಿಯೇ                     || ೫೨ ||
ಜಯ ಜಯ ಶಂಕರ ಜಗದ್ಗುರು ಗಿರಿಜೆಯ | ಮನಪ್ರಿಯ ರವಿಚಂದ್ರಧರನೆ |
ಜಯ ಜಯ [ಮಧುಸೂದ] ನಯನವ ಧರಿಸಿದ | ಹರ ಹಂಪೆ ವಿರುಪಾಕ್ಷಲಿಂಗ       || ೫೩ ||
ತ್ರಾಹಿ ಲೋಕವನು ಆಡಿಪ ಶಾಸ್ತ್ರಿಕ ತ್ರಾಹಿ | ಭುಜಗ ಧವಳಾಂಗ ತ್ರಾಹಿ |
ಭಜಕರ ಭಕ್ತ ತ್ರಾಹಿ ದಯಪಾಲಿಪ ತ್ರಾಹಿ | ನಿಮ್ಮಣುಗನ ಶ್ರುತಿ ಪಾಲಿಪುದು         || ೫೪ ||
[ತ್ರಿ]ಪುರೇಂದ್ರ ಒಡೆಯಗೆ ಅಪ್ಪಿ ಪೂಜೆಯ ಮಾಡಿ | ಘನವಾದ ಪರುಪಾಡ್ಯಗಳನು |
ಧರಣಿಪ ಭೂಸುರ ಸಮರಾಧನೆ ಮಾಡೆ | ಕಡೆಗಂಡ ರವಿಯು ತಾಯೊಡಲ          || ೫೫ ||
ದಿವರಾತ್ರಿ ಬೆಳ [ಗಿದ] ರ[ಜ] ತದ ವಾಹನ [ನ] [ಮಿ] ಗಲು ಬತ್ತಿ ಬಿರುಸು ಬಾಣಗಳು |
ಜಗದಿ ಮೋಹನವಾಗಿ ಉತ್ಸಹವಾ [ಗೆ] | ಪಗಲೊಡೆಯ ಮಿಗೆದೋರಿದನು          || ೫೬ ||
ಉದಯಕಾಲದಿ ರಾಯ ಹರನ ಪೂಜೆಯ ಮಾಡಿ | ಧರಿಸಿದ ನವಭಸಿತವನು |
ಪರಮಾನ್ನ ಭೋಜನ ಸವಿದು ಏಳಲು ನೃಪ | ಹರಗೆ ವಂದಿಸಿ ಕರಮುಗಿದು          || ೫೭ ||
ಹೊಡೆವ ತಂಬಟ ಭೋರಿಡುವ ಬಿರುದಿನಕಾಳೆ | ಬಡಬಾಗ್ನಿ ಬಿಸಿಲೊಳು ನಡೆಯೆ |
ಅಡವಿ ಮಾರ್ಗದಿ ಒಂದು ವನಸ್ಥಳವಿರೆ ಕಂಡು | [ಕ್ರ]ಮಿಸಿ ನಿಲ್ಲಲು ರಾಯ ಗಳಿಗೆ || ೫೮ ||
ರಾಯ ನಿಲ್ಲಲು ಕೇ[ಳಿ] ಬೇರೊಂದು [ಕಥೆಯೊಂದ] | ಲಾಲಿಸಿ ರಸಿಕ ಕೋವಿದರು |
ಪೂರ್ವದ ಫಲಬೀಡು ಕಾಡೊಳು ಜನಿಸಿದರೆ | ರಾಜನಾಗುವ ಭೋಗ [ವಿ]ರಲು      || ೫೯ ||
ಕಾಡಗೊಲ್ಲರ ದೊಡ್ಡಿ ಕೆಳಗೊಂದು ಇರುತಿರೆ | ನೂರಾರು ಒಕ್ಕಲು ಸುಖದಿ |
ಸಾವಿರ ಹದಿನೆಂಟು ಲಕ್ಷೋಪ ಕುರಿನ ಗೋವು | ಆಳುತ ಸಕಲ ಸಂಭ್ರಮದಿ          || ೬೦ ||
ಹಟ್ಟಿಯ ಗೊಲ್ಲರ ರೊಪ್ಪದೊಡ್ಡಿಯ ಹಾಕಿ | ಒಕ್ಕಲು ಸಿರಿ ಭಾಗ್ಯದೊಳಗೆ |
ಮಕ್ಕಳ ಫಲವಿಲ್ಲದೆ ಗೊಲ್ಲನ ಸತಿಗೆ | ಪೃಥ್ವಿದೇವರ ಹರಸಿಕೊಳುತ                   || ೬೧ ||
ಹಣವಿದ್ದು ಫಲವೇನು ತನುಜರ ಪಡೆಯದ | ….ಪಾಪಿ ಮೂಳರಿಗೆ |
ಮರದೊಳು ಹಾಲಿಲ್ಲದೆ ಬಿಳಿಲಂತೆಸಗಿದರೆ ಅದು | ಪುಣ್ಯನರಜೀವವಹು[ದೆ]         || ೬೨ ||
ಕಂಡವರಿಗೆ ಅವರು ಹಂಬಲಿಸಿ ಲೋಕದ | ದೈವಂಗಳಿಗೆ ಭಜನೆ ಮಾಡುತಲಿ |
ಮುಂದೆಮ್ಮ ಫಲಪ್ರಾಪ್ತಿಗೆ ಹೇಗೆ ಇರುವುದೆಂದು | ಕಂದುತಿರಲು ತಾವು ಕಲಿಗೆ       || ೬೩ ||
ಕೆಲವು ಕಾಲದ ಮೇಲೆ ಲಲನೆ ಗರ್ಭಿಣಿಯಾಗೆ | ನಲಿದು ಹಿಗ್ಗುತಲಿರ್ದು ಮನದಿ |
ಕುಲಗೋತ್ರದವರೆಲ್ಲ ಪಲ ಬಗೆ ಒಸಗೆ ಮಾಡಿ | ದಿನದಿನಕೆ ಹೆಚ್ಚುತ ಬರಲು          || ೬೪ ||
ಒಂದೆರಡು ಮೂರಾಗಿ ತುಂಬಿಬರಲು ಮಾಸ | ಸಂಧಿಸಿ ಆರೆಂಟು ಬರಲು |
ಇಂದೆನಗೆ ತುಂಬಿ ಬರಲು ಚೆಲ್ವ ಭೇರುಂಡ | ಉನ್ನಂತ ಗಂಡುಮಗನು              || ೬೫ ||
ಶಿಶುವನು ಕಾಣುತ್ತ ಸಿರಿಯಿಂದ ಗೊಲ್ಲರು | ಇದು ಚೋದ್ಯ ನಮ್ಮ ವಂಶದಲಿ |
ಮುಡುಬ ಮೂಳನೊ ಸಹಜನೊ ಬಾಲ ಜನಿಸಿರಲು | ತಿಳಿಯಬೇಕೆನುತಲಿ ಅವರು || ೬೬ ||
ಕರೆಯಿಸಿದರು ಬಲ್ಲ ಹಿರಿಯ ಶಾಸ್ತ್ರದವರ | ಜನನವ ನೋಡಿ ಬಾಲಕನ |
ಹೊಳವ ಮಾಡದೆ ಪೇಳಿ ಬಹುಕಾಲ ತಡೆದಾಕೆ | ಪಡೆದಾಳು ನರಹರಿ ಸುತನ       || ೬೭ ||
ನೋಡುವರವರಲ್ಲಿ ವಾರ ತಿಥಿಗಳ ಮೇಲೆ | ಕಾರಣಾಗಲು ನಾಮವಿಡಿದು |
ತೋರುವರವ ಲಗ್ನ ಮರಣ ತಂದೆಗೆ ಹೊಲ್ಲ | ಮೂಲ ನಕ್ಷತ್ರದ ಜನನ               || ೬೮ ||
ಕೆಟ್ಟ ಗಳಿಗೆಯಲಿ ಮುನ್ನ ಹುಟ್ಟಿದ ಶಿಶು | ಇಟ್ಟುಕೊಂಬುದು ಅತಿ ಕಷ್ಟ |
ಹೆತ್ತರೆ ಫಲವೇನು ದುಃಖ ಬಪ್ಪಿರಿ ಕಡೆಗೆ | ನಷ್ಟವಲ್ಲದೆ ಲಾಭವಿಲ್ಲ                     || ೬೯ ||
ಕಂಡುದ ನುಡಿದೆವು ಬಂದಾದ ಶಾಸ್ತ್ರದೊಳ್ | ಮಂದತ್ವದೊಳಗೆ ನೀ ಬಿಡದೆ |
ನೊಂದಿರಲ್ಲದೆ ಬಾಳ ಚಂದಗಾಣದು ನಿಮ್ಮ | ಬಾಂಧವ್ಯ ಜನಕೆ ಕೊಡಿಯೆನಲು      || ೭೦ ||
ಹೊಳವಾಗಿ ಪೇಳ್ದಡೆ ಬಿಡದೆಮ್ಮ ಕರ್ಮಗಳು | ಹಿಡಿದ ಪಂಚಾಂಗಕ್ಕೆ ಹೀನ |
ಕಡೆಗೆ ವರುಷ ಕಾಲ ಪಡೊವಿಗೆ ಗುರುತಾಗಿ | ದೊರೆಯಾಗಿ ಭಾಳಾಕ್ಷ ಕೊ[ಡಗು]    || ೭೧ ||
ಬಹುಕಾಲ ತುಂಬಿದ ಬಂಜೆಗೆ ಫಲವಾಗೆ | ಲಯಕಾಲ ಬಿಡದು ಪಡೆದರಿಗೆ |
ಕುಲಗೋತ್ರದೊಳಗಾರು ಒಲ್ಲೆನೆನಲು [ನಿಮ್ಮ] | ಮನೆದೇವರೆಡೆಗೆ ಹಾಕೆನಲು       || ೭೨ ||
ತನುವಿರಲು ಮಕ್ಕಳ ಪಡೆವುದು ಘನವೇನು | ಗೊನೆಯ ಬಾಳೆಯ ಹಣ್ಣ ತೆರದಿ |
ಮನೆಯನು ಲಯಮಾಳ್ಪ ಚೆಲುವ ಸಂತಾನದಿಂದ | ಪಡೆವುದೇನುಂಟು ಸದ್ಗತಿಯ  || ೭೩ ||
ಹೆತ್ತವರಾ ಮಾತ ಚಿತ್ತದೊಳ್ಕೇಳುತ | ದುಃಖದೊಳಗೆ ಆಳಿ ಮುಳುಗಿ!
ಹೊತ್ತಿರ್ದು ಹಗಲಿರುಳು [ಹತ್ತೆಂ]ಟು ಮಾಸವು | ಕಾಡಿಗಿಕ್ಕುವುದೆ ಕರ್ಮ ಶಿಶುಹತ್ಯೆ  || ೭೪ ||
ಮಕ್ಕಳಾದರೆ ಏನು ಪ್ರಾಪ್ತಿಯಿಲ್ಲದ ಬಳಿಕ | ಅರ್ಥವಿದ್ದೇನು ತಾನುಣುವುದೆ |
ಬೆಟ್ಟದೊಳ್ ಜೇನ್ಹುಟ್ಟು ಬ್ಯಾಡರ ಪಾಲಾದ | ವ್ಯರ್ಥವಾಯಿತು ಎಮ್ಮ ಬದುಕು       || ೭೫ ||
ಪಡೆಯದಿರಲು ನಾವು ಕಲ್ಲುಮರನಾಗಿರಬಹುದು | ಹಡೆದಂಗೆ ಗುಡಿಗೆ ಹಾಕುವುದು |
ಪುತ್ರರೊಳಗೆ ರೋಹಿಣಿಯಂಥ ಬಾಲನ | ಮತ್ತೇಕೆ ನಾವು ಹಾಕುವುದು               || ೭೬ ||
ಎಲ್ಲರು ಸಾಕೆನುತ ದುಃಖದಲಿ ಕೇಳಲು | ಒಲ್ಲೆವು ಎಮ್ಮ ತಿಂಬುವುದು |
ಹೊಲ್ಲದ ಮೂಳನ ಹೊರಗೆ[ಹಾಕುವುದು] ಗೋತ್ರ | ದಲ್ಲಿ ಒಬ್ಬರ ಕೆಡಿಸುವುದು       || ೭೭ ||
ನಮಗಂತು ಫಲವಿಲ್ಲ ನಿಮಗೇಕೆ ಭಯಭೀತಿ | ಮೃಡನೊಳು ನಾವು ಪಡೆದುದಿಲ್ಲ |
ಅಲರಂಬ ರೂಪನ ಸಾಕಿ ಬದುಕಲು ನಾವು | ನಯನದಿ ನೋಡಿ ಹಿಗ್ಗುವೆ[ವೆ?]         || ೭೮ ||
ಸಂತಾನಗೆಡುಕನ ಸಾಕಲ್ಕೆ ನಮಗಿನ್ನು | ಭ್ರಾಂತಿ ಲೋಕದಿ ಮಕ್ಕಳ್ಮಾರು |
ಎಂತು ಇಲ್ಲವು ಎಂದು ಎನುತವರು ಪೋಗಲು | ಮುಂಚೆ ತಂದರು ದೇವಾಲಯಕೆ  || ೭೯ ||
ಗೊಲ್ಲರ ಮನದೈವ ಬಿಲ್ಲ ಕಾಟಮಲಿಂಗ | ಅಲ್ಲಿ ಕಂಪಿಲನಿಪ್ಪ ವನದಿ |
ಹೊಲ್ಲದ ಶಿಶು ಬೇಡ ಸಲ್ಲಲಿ ನಿಮಗೆಂದು | ಅಲ್ಲಿ ಬಿಟ್ಟರು ಗುಡಿಯಲ್ಲಿ                  || ೮೦ ||
ಬಿಟ್ಟವರು ನಡೆಯಲು ಇತ್ತ ಕಂಪಿಲನೃಪಗೆ | ಮತ್ತೆ ದೋರಲು ಉದಕ ತೃಷೆಯು |
ಚಿತ್ತ ಗಮನದಿ ಹೋಗಿ ತರಲೆಂದು ಅಗ್ಗಣಿ | ಕಟ್ಟು ಮಾಡಿಸಲು ಊಳಿಗಕೆ            || ೮೧ ||
ಅರಸು ಪೇಳಲು ಚರರು ಪರಿದರು ದಿಕ್ಕಾಗಿ | ಹುಡುಕುತ ನಾಯ್ಕ ಮೂಲೆಯನು |
ತಡಕಿ ಕಾಣದೆ ಅವರು ವನದ ಕಿಗ್ಗಡಿಯೊಳು | ಗುಡಿಯಿರಲು ಕೊಳಸಹಿತ ಕಂಡು    || ೮೨ ||
ಕಂಡರು ಉದಕವ ಒಂದಾರು ಭುಜವಾಗಿ | ತುಂಬಿಕೊಂಡರು ತವಕದಲಿ |
ಬಂಧನ ಬಿಡಿಪರೆ ತಡವೇಕೆ ಎನುತಲಿ | ಪೊರಡಲು ತವಕದಿ ಚರರು                 || ೮೩ ||
ಬಾವಿಯಿಂದಲಿ ಹೊರಟು ದೇವಾಲಯ ಪೊಗಲು | ಬೋರಿಡುವ ಮೊಳಗು ಧ್ವನಿಗೇಳಿ |
ಅರಣ್ಯ ಗುಡಿಯೊಳು ಏನು ಚೋದ್ಯವು ಎಂದು | ರಾಯನಿರ್ದೆಡೆಯಾಗಿ [ಬ]ರಲು    || ೮೪ ||
ಏನು ಮಾಯವೊ ರೂಪನೆ ಕಂಡೆವಾಲಯದಿ | ಒಂದು ಬಾಲನಿರಲು ತಂದೆವೆನುತ |
ರಾಯ ನೋಳ್ಪುದು ಎಂದು ಮುಂದಕ್ಕೆ ಇರಿಸಲು | ಆ ಭೂಪ ನೋಡಿ ಬೆರಗ್ಹೊಡೆಯೆ || ೮೫ ||
ಹರಿಹರದೇವಿಯ ಕರೆದು ಉಲ್ಲಾಸದೊಳ್ | ತರಳನ ನೋಡೆನಲು ಹರಸಿ |
ಹರನೊಳಿದು ನಮಗಿತ್ತ ಕರ ಚೆಲ್ವ ಸಂತಾನ | ದೊರೆಗಳಾತ್ಮದಿ ಬರಲರಿದು         || ೮೬ ||
ಕಾಶಿ ರಾಮೇಶ್ವರ ಗೋಕರ್ಣ ಶ್ರೀಶೈಲ | ಯಾತ್ರೆಯ ಮಾಡಿ ತಪವಿಡಿದು |
ಬೇಕೆಂದು ಸಂತಾನ ಜಗದೀಶ ಸ್ತುತಿಮಾಡೆ | ಆತ್ಮದಿ ಬಾಲ ಸಿದ್ಧಿಸದು               || ೮೭ ||
ರಮಣನ ವಚನಕ್ಕೆ ಧರ್ಮಶಾಂತಿಯ ತಿದ್ದಿ | ಆಳೋಚನೆ ಪೇಳುತ್ತಿರಲು |
ಉರಗೇಂದ್ರ ಹರನೊಳು ಪಡೆಯದ ಪಾಪಿಗೆ | [ವರ ಶಿಶು] ಎಮಗೆದೋರುವುದೆ     || ೮೮ ||
ನಾವಾಗಿ ಬರಲೆಂದು ಹಾರೈಸಿ ಮಾಡಿದ | ದೇವನೆ ತಾನೊಲಿದಿತ್ತು |
ತನುಜರಿಲ್ಲದ ಸ್ಮರಣೆ ಹರನಿಗೆ ತಟ್ಟೆ | ದಯಮಾಡೆ ಕಾಡಾಲಯದಲಿ                || ೮೯ ||
ಕಕ್ಕೆಯು ಫಲವಾಗೆ ಒಪ್ಪುವುದೆ ಊಟಕ್ಕೆ | ಉಂ[ಬು]ತ ಸ್ವಾಯವಾಗಿರಲು |
ಮುಕ್ಕಣ್ಣಗೆರಗಲು ತನ್ನೊಡಲು ಪಡೆಯದ | ತನುಜ ಪಟ್ಟಕೆ ಸಲುವುದೆ ಭೂಪ        || ೯೦ ||
ಆವ ಜನ್ಮದ ಶಿಶುವೊ ಭೇದಗಾ[ಣ್ವುದು] ರಾಯ | ನೀರು ಬೆರೆವುದೆ ತೈಲದೊಳಗೆ |
ಹಾದಿಯ ಗುಡಿಯೊಳು ಏನು ಕಾರಣಯಿತ್ತು | ಹಾದರದೊಳಗೆ ಜನಿಸಿತ್ತೊ           || ೯೧ ||
ಸತಿಯ ಮಾತಿಗೆ ರಾಯ ಪ್ರತಿನುಡಿಯಿಲ್ಲದೆ | ನುಡಿವ ನಾಲಗೆ ಪಿಡಿದಂತೆ |
ಮಡದಿ ಕೇಳೆಲೆ ಕ[ಣ್ಣು ತಿ] ಳಿಯದಿರಲು ಒಂದು | ಸಲಹಿ ಸಾಕಲು ಧರ್ಮ ಬರದೆ    || ೯೨ ||
ಆದರಾಗಲಿ ಕುಲಭೇದ ವರ್ಮವ ತಿಳಿದು | ನೋಡಬಹುದು ಸಲಹುದಕೆ |
ಊರೆಂಟು ಎಡಬಲದಿ ಹಳ್ಳಿ ಮನೆಗಳ ತಿಳಿದು ವಿ | ಚಾರ ಮಾಡಲಿ ಬಹುದೆನಲು    || ೯೩ ||
ಹೊಲ್ಲದ ಶಿಶುವನು ಗುಡಿಯಲ್ಲಿ ಬಿಟ್ಟರು ಕಾಂತ | ಸಲುವ ನಾಣ್ಯಕೆ [ಊನ] ವುಂಟೆ |
ತಲೆ ಬುಡ ತಿಳಿಯದೆ ಸಲಹಿದರೆ ಸಾಕಿದ | ಮಗನೆಂದಾಡರೆ ಬಲ್ಲವರು               || ೯೪ ||
ರಾಣಿ ಆಡುವ ಮಾತು ಭೇದಗಾಣದೆ ಅರಸು | ಊಳಿಗ ಜನಕೆ ಪೇಳೆನಲು |
ನೋಡಿ ಎಡಬಲದೊಳು ಊರ ಒಕ್ಕಲು ಇರಲು | ವಿಚಾರಿಸಿ ಕೇಳಬೇಕೆನಲು         || ೯೫ ||
ಅರಸಿ[ಶ್ರೇಣಿಯನು] ಬಿಡಿಸಿಕೊಳ್ಳುವ ಚರರು | ಹುಡುಕಲು ನಾಲ್ಕು ದಿಕ್ಕಿನಲಿ |
ಅಡವಿಯೊಳಗೆ ಒಂದು ಕಾಡುಗೊಲ್ಲರ ದೊಡ್ಡಿ | ಸುಳುಹು ಕಾಣುತ ಹೋಗಿ ಮುತ್ತಿ    || ೯೬ ||
ಹಿಡಿ ಬಡಿ ಕೊಲ್ಲೆಂದುಗ್ಘಡಿಸಿ ಕಾರ್ಗವಿಯಲು | ಕಂದ ಸಿಕ್ಕಲು ನಿಮ್ಮ ಗುಡಿಯ |
ಮುಂದಲ ಸ್ಥಿತಿಗತಿಯೆಲ್ಲೆಂದು ಕರೆಸಿದ | ಕುಂದು ಯಾತಕೆ ನೀವು ಬನ್ನಿ              || ೯೮ ||
ಬಾಲನ ತೆರನ ಕೇ[ಳಲು]ತೆರನ [ಹೇ]ಳುವರೆ | ಜೀವ ಕೊಲ್ಲಲು ಪರಬಲವೆ |
ಓರಂತೆ ಗೊಲ್ಲರ ಒಡಗೊಂಡು ಬಂದರು | ರಾಯ ಭೂಪಾಲನಿದ್ದೆಡೆಗೆ                || ೯೯ ||
ಗೊಲ್ಲರು ಬೆದರುತ ಭಯದಲ್ಲಿ ಕರಮುಗಿಯೆ | ಅಲ್ಲಿ ಮಂತ್ರಿಗಳು ಕೇಳುವರು |
ಎಲ್ಲಿ ನಿಮ್ಮಯ ಗುಡಿ ಎಲ್ಲಿಯ ಶಿಶು ಬಾಲ | ನಿಲ್ಲದೆ ಒಳವ ಪೇಳೆಮಗೆ                || ೧೦೦ ||
ಸ್ವಾಮಿ ಎಮ್ಮ[ಯ]ವಂಶದಲಿ ಜನಿಸಿತು [ಕಂದ] | ತಾಯಿ ತಂದೆಗೆ ಮರಣವೆನಲು |
ಆರಾರು ಕೊಳ್ಳ[ರು] ನಮ್ಮ ತಿಂದಿತು ಎನಲು | ದೇವರ ಗುಡಿಗೆ ಹಾಕಿದೆವು           || ೧೦೧ ||
ಕೇಳಿದ ನೃಪ ನಗುತ ಮರುಳ ಗೊಲ್ಲರ ನುಡಿಗೆ | ಹಾಳು ಶಾಸ್ತ್ರವು ಸುಡಲಿ ನಿಮ್ಮ |
ಭಾನು ಪ್ರಕಾಶದ ಬಾಲನ ಕೊಲ್ಲಲ್ಕೆ | ಮೂದೇವಿ ಹಿಡಿದಳೆ ನಿಮಗೆ                   || ೧೦೨ ||
ಮರಣವೆನ್ನಲು ಹೆದರಿ ತನುಜನ ಕೊಲ್ಲುವರೆ | ಧರ್ಮವೆ ನಿಮಗೆ ಪೃಥ್ವಿಯಲಿ |
ಫಲವಿಲ್ಲ ಅವನಿಗೆ ವರುಷ [ತೊ]ರೆವುದೆ ಎಂದು | ಕರೆದು ಗೊಲ್ಲರನು ಮನ್ನಿಸಲು     || ೧೦೩ ||
ಕಾಡುಗೊಲ್ಲರ ಒಳಗೆ ತೋರುವ ಶಿಶುವಲ್ಲ | ಪೂರ್ವದ ಋಣವ ತೀರಿಸಿತು |
ಸೇರುವ ಸ್ಥಾನಗಳು ಬೇರಿರಲು ನಿಮಗೆಲ್ಲ | ತೋರಿತೆಂದನು ರಾಜೇಂದ್ರ            || ೧೦೪ ||
ಬಾಲನ ಜನನ ನಕ್ಷತ್ರ ಮೂಲ[ವ] ತಿಳಿದು | ಆಗ ಗೊಲ್ಲರ ಸಂತೈಸುತಲಿ |
ನೀಗಿ ದುಃಖವ ನಿಮ್ಮ ದೊರೆ ಬಾಲನಾದನು ಎಂದು | ಆಗ ಉಡುಗೊರೆಯಿತ್ತು ಕಳುಹೆ        || ೧೦೫ ||
ನೊಂದು ಬಳಲಿಕೆ ಬೇಡ ಕುಟುಂಬ ಎಮ್ಮದು ನಿಮ್ಮ | ಸಂದೇಹವಿಲ್ಲದೆ ಬಾಲೆನಲು |
ಹಿಂದಲ ಋಣಕಾಗೀ ಬಸುರಿಂದ ಜನಿಸಿತ್ತು ರಾ | ಜೇಂದ್ರನಾಗುವನು ಪೋಗೆನಲು   || ೧೦೬ ||
ತಿಳಿಸಿದ ನೃಪನಾಗ ಘನಶಾಸ್ತ್ರದವರನು | ನಮಗೀಗ ಶಿಶು ಸೇರಿದಂಥ |
ಶುಭಹಾನಿಯೆಂಬುದ ನೆರೆ ಸೋಸಿ ಪೇಳೆಂದು | ತಿಥಿ ವಾರ ಗುಣಿಸಿ ನೋಡುವುದು  || ೧೦೭ ||
ರೂಢಿಗುನ್ನತವಾದ ಭೂಪ ಲಾಲಿಸು ಮುಂದೆ | ಬಾಲನ ಸ್ಥಿತಿಗತಿಗಳಿಗೆ |
ವೀರನಾಗುವ ಶಕ್ತಿರಣಧೀರನೆನಿಸಿ ಪಂಥ | ಗಾರ ತಮ್ಮನ ಪಡೆಯುವನು            || ೧೦೮ ||
ಪುತ್ರನ ಫಲದಿಂದ ಮತ್ತೊಬ್ಬ ಜನಿಸುವ | ಪುಷ್ಪಬಾಣಗೆ ಸಮನೆನಿಸಿ |
ಕೊಟ್ಟೇವು ಬರಹವು ದೃಷ್ಟಗಳು ಈ ಹೊತ್ತು | ತಪ್ಪಲು [ಯಮನಾಜ್ಞೆ] ಭೂಪ         || ೧೦೯ ||
ಹರುಷವಾಗುತ ರಾಯ ಕರೆದು ಮಾನ್ಯ ಮಂತ್ರಿ | ಪರಿವಾರಕೊಪ್ಪೆ ಪೇಳೆನಲು |
ಹೊರಗೊಂದು ಒಳಗೊಂದು ಹೀನ ಸ್ವರ ಆಡಲಿ ಬೇಡ | ಕೊರತೆ ಕಂಡರೆ ಈಗ ಪೇಳಿ || ೧೧೦ ||
ರಾಯ ರಾಜೇಂದ್ರನೆ ಕೇಳುವುದಿನ್ನೇನು | ಬೀಜದ ನೆಲೆ ಕಾಣಬಂತು |
ಆಗಬಹುದು ಭಕ್ಷ ಕಾವಂದರಿವರಷ್ಲೇ | ಪಾಗೊಂಡನಾಳ್ವನು ಗೊಲ್ಲ                  || ೧೧೧ ||
ಸರ್ವರು ಜಯವೆನಲು….. | [ಮೋದ]ನೊಡ್ಡಲು ಹರುಷದಲಿ |
ರಾಯ ಕಾಟನು ಎಂಬ ನಾಮ ಬಾಲಗೆಯಿಟ್ಟು | ಸಾಗಲು ನೃಪನು ಬಲದೊಡನೆ     || ೧೧೨ ||
ಭಾನು ಇಳಿದು ತಾಯೊಡಲ ಸೇರುವಂದದಿ | ರಾಯ ಪೊಗಲಾಗ ಕುಮ್ಮಟವ |
ಬಸುರಿಡಿದು ಬಂದಂಥ ಶಿಶುವಿಗೆ ಮಿಗಿಲಾಗಿ | ಶಶಿಮುಖಿ ಸಾಕಿ ಸಲುಹಿದಳು        || ೧೧೩ ||
ಮಿಸುನಿಯ ಅರಳಲೆ ಮಾಗಾಯಿ ಗೆಜ್ಜೆಯ | ಧರಿಸಿ ಬಾಲಕನ ಆಡಿಪಳು |
ಮಕ್ಕಳಾಡುವ ಮನೆಯು ರಾಕ್ಷಸ ಪೊಳಲಹುದು | ದುಃಖನು ಮರೆದು ಹಲಕೆಲವ    || ೧೧೪ ||
ಹುಟ್ಟು ಬಂಜೆರ ಒಡಲು ಉರಿಯಬಾರದುಯೆಂದು | ದುಃಖ ಅಡಗಿಸಿದ ಹರನೊಲಿದು |
ಉಡುರಾಜ ತಲೆದೋರೆ ಶರಧಿ ನಲಿವಂದದಿ | ಇರಲತ್ತ ಹರಿಹರದೇವಿ               || ೧೧೫ ||
ಅಮರಾದ್ರಿಪತಿಯಂತೆ ಸದರ ವಾಲಗಗೊಳುತ | ದೊರೆಯಿರಲು ಕಂಪಿಲಭೂಪ |
ಎಡದೊಳು ಮಂತ್ರಿ ಬಲದೊಳು ಕರಣಿಕರು | ಪಿಡಿದಿಹರು ಕಾಳಂಜಿ ಕುಂಚ          || ೧೧೬ ||
ಮಡದೇರ ನೃತ್ಯ ಉಗ್ಘಡಿಸುವ ಪಾಠಕರು | ನುಡಿನುಡಿಗೆ ನಗಿಸುವ ಜನರು |
ಗೀತ ಗೀರ್ವಾದ್ಯ ಹಾಸ್ಯದ | ವೇಷವಂತರು ಪಲಬಗೆಯ                             || ೧೧೭ ||
ದೇಶಭಾಗದ ನೃಪರ ಒಡನೆ ವಾಲಗಗೊಳುತ | ಶೇಷಾದ್ರಿವಾಸನಾಗಿರಲು |
ಇರುವಂಥ ಕಾಲದೊಳು ಪರವೊಂದು ಕಥೆ ಬಂತು | ಒರೆದು ಕೇಳುವುದು ಬಲ್ಲವರು || ೧೧೮ ||
ನೆರೆ ಜಾಣ ವಿಟಜನಕೆ ಇನಿಗೋಲ ರುಚಿಯಂತೆ | ಬರುತಿದೆ ರತ್ನಿಪ್ರಸಂಗ |
ಡೊಂಬರ ಕುಲದೊಳಗೆ ರಂಭೆ ಊರ್ವಶಿ ಜನಿಸಿ | ಕಂದರ್ಪ ರತಿಗೆ ಮಿಗಿಲೆನಿಸಿ      || ೧೧೯ ||
ಬಂದಳೆ ದ್ರೌಪದಿ ಜಾನಕಿ ಸ [ತಿ]ಗೆಣೆ | ಎಂಬಂತೆ ಬಿರಿದ ಪೊಗಳಿಪಳು |
ಕೊಂಕಿದ ಕುರುಳ ಕೂ[ಡ]ದ ಹುಬ್ಬು ಸಿಂಗಾಡಿ | ಬಿಂಕದ ಮೊಲೆಯು ಬಿರಿ ಮುಗುಳು || ೧೨೦ ||
[1] + ಶ್ರೀ ಗಣಾಧಿಪತಾಯೇಂ ನಮಃ || ಶ್ರೀ ಶಾರದಾಂಬಾಯಂನ್ನಮಃ ಸಿದ್ಧರಾಮೇಶ್ವರನಾ ಪಾದವೇ ಗತಿ ಮತ್ತಿ || ರುಧಿರೋದ್ಗಾರಿ ಸಂ ಮಾರ್ಗಿಸಿರ ಬಹುಳ ೫ಲ್ಲು ಚೀಲಾನಹಳ್ಳಿ ಮರುಳಸಿದ್ಧಪ್ಪನ ಮಮ್ಮಗ ಮರಿದೇವರು ತಾನು ತನ್ನ ಪ್ರಿಯೋಕ್ತಿಯಿಂದಾ ಬರಕೊಟ್ಟಂತ್ತಾ ಕಾಟ್ಟನರೆ ದೊಡ ತ್ತಿಂಮಂಣಗೆ | ಬಾಲಕೊಮಾರರಾಮನ ಸಂಗತ್ಯ ಬರೆಉದಕೆ ಶುಭಮಸ್ತು | ನಿರ್ವಿಗ್ಞಾಮಸ್ತು | ಉದ್ದಿರಸ್ತು | ದನ ಕನಕಮಸ್ತು ಸ್ತ್ರಿರಸ್ತು || ಕಂದ || (ಮೂ)
[2] ಪದನು (ಮೂ)
[3] ಪದನು (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಒಂದು-ಗೊಲ್ಲರ ಕಾಟಣ್ಣ : ರಾಜಪುತ್ರ, ಡೊಂಬರ ರತ್ನಾಜಿ : ರಾಜಪತ್ನಿ (೨)
ಶಂಖಿನಿ ಜಾತಿಗೆ ಸಮನಾಗಿ ಜನಿಸಿದಳು | ಎಂತಪ್ಪ ವಿಟರ ಜರೆಯುತಲಿ |
ಬಡನಡುವಿನ ಬಾಲೆ ಪಿಕಸ್ವರವು ವಾಕತ್ವ | ಮಲೆಯ ಕಾಳಿಂಗ [ಮಿಥುನದಿ]         || ೧೨೧ ||
ಅರಗಿಣಿ ಮುದದೊಳು ಸರಸಿಜ ಮುಖಪದ್ಮ | ಕರಿಯೊ ಕೇಸರಿಯೊ ಕೂಟದಲಿ |
ಕುಂಜರಗಮನತ್ವ ಚಂದ್ರನ ಕಳೆ ಕಾಂತಿ | ಅಂಗದ ಕೆಂಪೊ ಪುಲ್ಲಿಗೆಯೊ              || ೧೨೨ ||
ತುಂಬಿ ತುಳುಕುವ ಪ್ರಾಯವ ಕಂಡ ವಿಟಜನರು | ಹಿಂದೆ ಚರಿಸುವರು ಕಡೆಮೊದಲೆ |
ಅರಳುವ ಕಮಲದ ದಳದಂಥ ನಯನಗಳು | ಪುಣುಗಿನ ಮೃಗದ ವಾಸನೆಯು      || ೧೨೩ ||
[ಎಳೆ] ಯಂಚೆ ಗಮನತ್ವ ಕಳಸಕುಚಗಳ ಭಾವ | ಮನದೋರ್ವ ಕರಿಯ ಕುಂಭಗಳು |
ಮಾತಿನ [ಮು]ದದೊಳು ಮಾರುತನ ಸುಳಿಗಾಳಿ | ನೋಟದಿ ಹರಿಣನ ದೃಷ್ಟಿ        || ೧೨೪ ||
ಲೋಕಾಂ[ತರ]ದೊಳಗಿನ್ನು ನೆರೆಯಲಾಪವರುಂಟೆ | ನಾಲ್ಕು ಮೂಲೆಯನು ಬೆರಸುವಳು |
ವಿದ್ಯಾಸದಾನೆಗಳೀ ಈಶ್ವರಗಳವಲ್ಲ | ಮದ್ದು ಮಂತ್ರಗಳ ಜಾಲದಲಿ                 || ೧೨೫ ||
ಹೊದ್ದಿ ಚರಿತವೇಕೆ ನಾನಾದೇಶಂಗಳ | ಒಬ್ಬರ ಕಾಣೆ ತನಗೆಣೆಯ |
ನೆರಹಿದ ಲಾವಣ್ಯ ಧರೆಯೊಳು ಸರಿಗಾಣೆ | ಎರಳೆ ವ್ಯಾಘ್ರನ ವಿದ್ಯೆದೊಳಗೆ           || ೧೨೬ ||
ತಿರುಗುತ ಕಾಳಿಂಗ ಕೊಡಗು ಬಂಗಾಳದಿ | ಚೋಳ ಕರ್ನಾಟ ಮಾಳವದಿ |
ಕಾಂಬೋದಿ ಕೇರಳ ಹಿಂದುಸ್ತಾನವು ತೆಲುಗು | ಕೊಂಕ ಕೊಲ್ಲಾರ ಕನಗಟ್ಟ          || ೧೨೭ ||
ಮುಂದೆಲ್ಲ ರಾಜ್ಯವನು ಸಂಭ್ರಮದೊಳು ಚರಿಸಿ | ಬಂದಳು ಹಮ್ಮೀರಕಿಳಿದು |
ಹಮ್ಮೀರ ದೇಶದಿ ಕುಮ್ಮಟವಿರುವುದು | ನಿಮ್ಮಜ್ಜನಾಳುವನು ಮಗನೇ               || ೧೨೮ ||
ಮುಮ್ಮಡಿ ಸುತನಾಳ್ವ ಹನ್ನೊಂದು ಲಕ್ಷವು ರಾಜ್ಯ | ಧರ್ಮಧರ್ಮದಿ ಕಂಪಿಲನು |
ಅಂತಪ್ಪ ಕಾಲದಿ ಬಂತು ಡೊಂಬರ ಪಾಳ್ಯ | ಜಂತೂರಿಗಿಳಿದು ಕುಮ್ಮಟ [ಕೆ]        || ೧೨೯ ||
ಕಾಂತ ಕಂಪಿಲಭೂಪ ತ್ಯಾಗಿಯೆಂಬರು ರತ್ನಿ | ಮುಂಚೆ ಆಗುವಳು ಶೃಂಗರವ |
ವಾಲೆ ಮೂಗುತಿ ಕಂಠ ಮುತ್ತಿನ ಡಾಬು | ಪಗಡೆ ಗೆಜ್ಜೆ ಕಾಲಕಡಗ                    || ೧೩೦ ||
ವೀರಮಟ್ಟಿಕೆ ಹಸ್ತದೊರೆ ಕಡಗದ ಬಳೆಯು | ರ್ಯಾಗಟೆ ಜಡೆಯು ಕುಪ್ಪಿಗೆಯು |
ಉಂಗುರ ನಡುವಿಗೆ ಕುಂದಣದ ಡಾಬುಳೆ | ಮಂಜಿರ ಮುತ್ತಿನ ಬಲೆಯು             || ೧೩೧ ||
ಶೃಂಗಾರವಾಗಲು ರಂಭೆ ಮೇನಕೆಯರು | ಹಿಂದು ಎನಿಸುವರು ರೂಪಿಂಗೆ |
ನಾರಿ ಶೃಂಗರವಾಗೆ ನಕ್ಷತ್ರದೊಳಗೆ ಚಂದ್ರ | ಮೂಡಿದಂದಲಿ ತೋರುತಲಿ           || ೧೩೨ ||
ತೀರಲು ಲಾವಣ್ಯ ನಿಲವುಗನ್ನಡಿ ನೋಡಿ | ಮೇಲೆ ಚಿಂತಾಕ ತಾನಿಡಲು |
ರಾಯನೋಲಗವನು ಕೇಳುತ್ತ ರತ್ನಾಜಿ | ಸಾಗಲು ಸಂಭ್ರಮದೊಳಗೆ                || ೧೩೩ ||
ನೂರಾರು ಹೆಣ್ಗಳ ಒಡನೆ ಡೊಂಬರು ಕೂಡಿ | ಹೋಗಿ ಕರಮುಗಿಯೆ ರಾಯನಿಗೆ |
ರಾಜಾಧಿರಾಜನೆ ತ್ಯಾಗದಿ ಕರ್ಣನೆ | ನೋಡಬೇಕೆಮ್ಮ ವಿದ್ಯೆಗಳ                     || ೧೩೪ ||
ಮಹಾರಾಜ ನೋಡೆನುತ ಕರವ ಮುಗಿಯಲು ರತ್ನಿ | ನೋಡಿ ಬೆರಗ್ಹೊಡೆದ ನೃಪನಾಗ |
ಕಂಡನು ಕಮಲಾಕ್ಷಿ ಬಂದಂಥ ಲಾವಣ್ಯ | ರಂಭೆಯೆನಬಹುದು ಕಲಿಯುಗದಿ         || ೧೩೫ ||
ಉಂಗುಷ್ಟ ನಡುನೆತ್ತಿ ತುಂಬ ನಯನದಿ ನೋಡಿ | ಕಂದರ್ಪ ನೆಲೆಗೆ ಮೈಮರೆದ |
ಪುಲ್ಲಶರನ ತಾಪ ನಿಲ್ಲಿಸಿ ಮನದೊಳು | ಅಲ್ಲಿ ಕೇಳುವನು ಮಂತ್ರಿಯನು             || ೧೩೬ ||
ಎಲ್ಲ್ಯಾರು ಕಂಡುಂಟೆ ಈ ಸತಿ ರೂಪನೆ ಪೋಲ್ವ | ಹುಲ್ಲೆಗಣ್ಣಿನ ಬಾಲೆಯರನು |
ರತಿದೇವಿ ಪರಿಗಾಣೆ ರಾವಣನು ಕೊಂಡೊಯ್ದ | ಜಾನಕಿಯ ಪೋಲ್ವಳು ನೋಡಿದರೆ  || ೧೩೭ ||
ಅಸಮಾಕ್ಷ ಇನ್ನೆಂಥ ರೂಪ ಕಾಂತೆಗೆ ಇತ್ತ | ಶ್ರುತಿಮಾಡಲಳವೆ ವರ್ಣೆಯನು |
ಡೊಂಬರ ಕುಲದೊಳಗೆ ರಂಭೆ ಜನಿಸಲು ಚೋದ್ಯ | ಅಂಗನಿನ್ನೆಂತು ಪಡೆದಾಕೆ      || ೧೩೮ ||
ಇಂದಿವಳಾಡುವ ವಿದ್ಯೆ ಕುಶಲವೆಂತೊ | ಆಡೆಂದು ವೀಳ್ಯವ ಕೊಡಲು |
ಗಾನವ ಪಾಡುವಳು ಕೋಗಿಲೆ ಸ್ವರಗತಿ | ಮೂರು ಇಮ್ಮಡಿಯ ರಾಗದಲಿ            || ೧೩೯ ||
ಲಾಗ ಪುಟಗಳ ತೋರೆ ಲೆಗ್ಗೆ ಚೆಂಡಿನ ತೆರದಿ | ಭೂಮಿ ಖೇಚರವ ಸೋಂಕದಲೆ |
ತುರಗದ ಭರದೊಳು ನಡೆವಳು ಮಿಣಿಯೊಳು | ಎರಳೆ ವ್ಯಾಘ್ರ ರೂಪದೋರುವಳು  || ೧೪೦ ||
ಬೆದರಲು ಸಭೆಯೆಲ್ಲ ಗಿಳಿಯ ಗಿಡುಗನ ತೆರದಿ | ಕರ ದೂಡುವಳು ನೃಪಜನರ |
ಪಾಡುತ ಲಯ ಸ್ವರದ ತಾಳಗತಿಯಲಿ ದೃಷ್ಟಿ | ನೋಡಲು ವಿಟರು ಮರುಳಾಗಿ      || ೧೪೧ ||
ಕೂಡಿದ ಶು[ಕ್ಲ]ದೋರಿ ಕಾಮಬಿಂದುವು ಒಡೆದು | ನೋಡದೆ ಅವಳ ನಾಚುವರು |
ಅಂತ್ರದಿ ಪುವಗಳು ಮೇಲಂತ್ರ ಶಕ್ತಿಯವಾಗೆ | ಮಂತ್ರಮಾಯದ ಗಾರುಡವು         || ೧೪೨ ||
ಸುತ್ತ ನೋಳ್ಪರ ಕಣ್ಗೆ ಮಿಂಚು ಪೊಳೆವಂದದಲಿ | ಮುಂಚೆ ನಭದೊಳಗೆ ತೋರುವಳು |
ಅಣುವಿದ್ಯೆ ಶ್ರುಣುವಿದ್ಯೆ ಮಿಣಿಯಲಾಡುವ ವಿದ್ಯೆ | ಗಣೆಯನೇರುವ ಶ್ರುಣುವಿದ್ಯೆ      || ೧೪೩ ||
ಮಳೆಯ [ಬ] ರಸುವ ವಿದ್ಯೆ ಕಡ [ಲುಕ್ಕಿಸು]ವ ಮಂತ್ರ | ನಡೆದ ವಿದ್ಯೆಗಳು ಖೇಚರದಿ |
ನಾನಾ ವರ್ಣದ ವಿದ್ಯೆ ನೋಡುತಲಿ ನೃಪವರನು | ಧ್ಯಾನ ಮರೆದನು ನಿಮ್ಮಜ್ಜ       || ೧೪೪ ||
ಆನೆಗೆ ಮದವಿಳಿದ ತೆರನಾಗಿ ಮಂತ್ರಿಯ | ಕೂಡೆ ಮಾತಾಡುವ ಕೇ[ಳ್ಬೇಗ]ನೆ |
ಕಂಡೇನೈ ಬೈಚಪ್ಪ ಭೂಮಂಡಲದೊಳಗಿಂಥ | ಕನ್ನೆಯರೊಳಗೆ ಹೆಣ್ಣುಗಳು         || ೧೪೫ ||
ರಂಭೆಯುರ್ವಶಿಯುರುಂಟೆಂಬುದೆ ಹುಸಿಮಾತು | ಇಂದಿವಳ ನಿಜವೆನ್ನಬಹುದು |
ಚಿತ್ರದ ಪ್ರತುಮೆಯೊಳ್ಪುಟ್ಟುವ ಇವಳಂಥ | ತಪ್ಪದೆ ಎಳ್ಳನಿತು ಭಾವ                 || ೧೪೬ ||
ಸತ್ಯವುಳ್ಳವ ಮಂತ್ರಿ ಸನ್ಮತವೆ ಮನಸಿಂಗೆ | ಇಟ್ಟುಕೊಂಬೆನು ಎನ್ನೊಳಗೆ |
ಆಗಬಹುದು ಸ್ವಾಮಿ ಅರಸು ಕಟ್ಟಲು ಆರಾರ | ಸೋಲು ಗೆಲುವ ಕಾರ್ಯವೆನ್ನದೆ     || ೧೪೭ ||
ಸಾಗುವ ತೆರನಿಲ್ಲ ಕಥೆಯ ಈಕಿಲ್ಲದೆ | ದಾನದಿ ತಿಳಿದುಕೊಂಬೆನಲು |
ರಾಯರಿಗೆ ಬದಲಾರು ಬದಲಾಗಿ ಪೇಳಲು | ಸಿಟ್ಟು ಹನಿಗಾದಾರು ಭೂಪಾಲ         || ೧೪೮ ||
ಜಡೆದಲೆಯ ಯತಿಗಳು ಒಡನುಂಡು [ಕನ್ನೆಯ] ಪಡೆಯದೆ ಕೈಲಾಸಪದವ |
ಆದುದೆ ಇದು ಎನ್ನ ರಾಜಮದದೊಳು ಮಂತ್ರಿ | ದೇವ ಮಾನ್ಯವರೊಳಗಿರವೆ        || ೧೫೦ ||
ಭೀಮನು ಮನಸೋತು ದನುಜೆ ಹಿಡಿಂಬೆಯ | ಕೂಡಲಿಲ್ಲವೆ ಕ್ಷತ್ರಿಕುಲದಿ |
ಉಡುಗೊರೆ ವೀಳ್ಯವ ಕೊಡಿಸಿ ಡೊಂಬರ ಕಳುಹಿ | ಪ್ರೌಢ ರತ್ನಿಯ ರಾಜ ಕರೆದ      || ೧೫೧ ||
ಪೊಡವಿರಾಜ್ಯಕೆ ಮನೆಗೆ ಒಡೆಯಳಾಗಿರುಯೆಂದು | ಮಡಗಿಕೊಳ್ಳಲು ತಮ್ಮ ಬಳಿಯ |
ಹಿರಿಯರು ಬಲ್ಲಂಥ ಅರುಹುಳ್ಳ ಜ್ಞಾನಿಗಳು | ಹೊರಗೆ ಏಕಾಂತ ಮಾಡುವರು        || ೧೫೨ ||
ಕಡೆಗಾಲ ಈ ಪುರಕೆ ಸೀತೆ ಲಂಕೆಯ ಹೊಗಲು | ಅಳಿದ ರಾವಣ ಗಾದೆ ಇವಗೆ |
ಮಂತ್ರಿ ಬ್ರಾಹ್ಮರು ಕೂಡಿ ಏಕಾಂತವಾಡುವರು | ಕಂಟಕ ಬಿಡಿದೀಕೆ ಕಾಲಿಂದ        || ೧೫೩ ||
ಬಂಟನಾದ ವೀರ ಬಡನಾಯನು ಕಡಿದೆಂಬ | ತುಂಟ ಸೂಳೆಯನು ತರಬಹುದೆ |
ಪಟ್ಟಾಭಿಷೇಕರರು ಮುಟ್ಟರು ಪರಸ್ತ್ರೀಯ | ಶಕ್ತಿಯುಳ್ಳಡೆ ಸಲ್ವ ಜಾತಿಯಲಿ           || ೧೫೪ ||
ಹತ್ತೆಂಟು ತಂದಿನ್ನು ಮದುವೆಯಾಗಲು ಮೋಕ್ಷ | ಕೆಟ್ಟ ಸೂಳೆಯರ ಸೋಂಕಿತ ಸಲ್ಲ |
ಕೇಳಯ್ಯ ಮಂತ್ರಿಗಳ ಮೇಲಿಪ್ಪ ಬೈಚಪ್ಪ | ಪೇಳುವೆನಿದಕೊಂದು ಕಥೆಯ            || ೧೫೫ ||
ಮಾದಿಗ ಸತಿಯರು ಲಾವಣ್ಯವಾಗಿರೆ ಕಂಡು | ಕೂಡುವರೆ ಸೂರ್ಯಕುಲದೊಳಗೆ    || ೧೫೬ ||
ಅದು ಹೇಗೆ ಚಾಮರಸೆ ತಿಳುಹೆಲ್ಲ ಪೂರ್ವದ | ನಡೆವ ರಾಯರ ಕಥೆಯನ್ನು |
ದೃಢವಾಗಿ ಕೇಳ್ಮಗನೆ ನಿಮ್ಮಜ್ಜ ಮಾಡಿದಕೆ | ನಡೆವ ಪ್ರಸಂಗಮೂಲವನು            || ೧೫೬ ||
ಲಾಲಿಸಿ ಕೇಳರಸ ಭೂಪಾಲನೆ ಜಟ್ಟಂಗಿ | ರಾಯ ಪೇಳುವೆ ಚಾಮರಸ |
ಭಾನಾಬ್ದಿ ವಂಶದಲಿ ರಾಯ ತ್ರಿಶಂಕನು | ಹೀನ ಸತಿಯಳ ಒಡಗೂಡಿ                || ೧೫೭ ||
ಮಾನ್ಯರ ಮಾತೇನು ಮೂರು ಶಂಕಾಳ್ದವಗೆ | ತೋರದೆ ಹೀನ ಬುದ್ಧಿಗಳು |
ಊರ ಬಾರಿಕನ ಕುಮಾರಿ ಲಾವಣ್ಯಕೆ | ಹೊಲಗೇರಿಲಿ ಮನೆ ಮಾಡಿಸನೆ             || ೧೫೮ ||
ರಾಯ ತ್ರಿಶಂಕನು ನವಖಾಂಡ ಪೃಥ್ವಿಯನು | ಆಳುವನೊಂದು ಚಿತ್ರದಲಿ |
ಪೂರ್ವವೀ ಪಣೆಯೊಳು ಆದ ಲೇಖನ ಬಿಡದು | ಸೂರ್ಯಚಂದ್ರರಿಗೆ ಮುಂತಾಗಿ     || ೧೫೯ ||
ಮತ್ತೆ ಕೇಳ್ ಬೈಚಪ್ಪ ಇತ್ತ ತ್ರಿಶಂಕನು | ಮತ್ತೆ ವಾಲಗದಿ ಕುಳ್ಳಿರಲು |
ಚಕ್ರನಾದವ ತನ್ನ ಕುವರಿಯನೊಡಗೊಂಡು | ಇತ್ತಲಾಡುತಿರೆ ಬೀದಿಯಲಿ            || ೧೬೦ |
ನೋಡಿದ ನೃಪನವಳ ನಯನೇಂದ್ರಿ ದಣಿವಂತೆ | ಮೂಡಲು ಕುಚವು ಎದೆಯೊಳಗೆ |
ಯಾರಿಂಥ ಅತಿಚೆಲ್ವೆ ಜಂಭಾರಿ ಆದಗೆ | ಜಾತಿ ಪದ್ಮಿನಿಯೊ ಮೇನಕಿಯೊ            || ೧೬೧ ||
ಆಳಿದೆನು ಭೂಮಿಯನು ಮೂರು ಶಂಕೊರುಷವು | ನಾರಿಯ ಕಾಣೆ ಇಂಥವಳ |
ನೀರೆಯನೊಡಗೂಡಿ ಬೆಳಗಾಗಿ ಅಳಿದರೇನು | ಕೇಳುವನು ತಮ್ಮ ಮಂತ್ರಿಯ       || ೧೬೨ ||
ಹರನುರಿಗಣ್ಣೊಳು ಅಳಿದವನ ಗೆಲ್ವೊಡೆ | ಪರಶಿವಗಳವೆ ಇನ್ನೊಮ್ಮೆ |
ಸೈರಿಸಲಾರದೆ ಸ್ಮರಣ ಬಾಣದ ಲಗ್ಗೆ | ತರ [ಳೆ ಯಾ]ರೆಂದು ಕೇಳುವನು            || ೧೬೩ ||
ಊರಿಗೆ ಬಾರಿಕನ ಕುಮಾರಿಯೆಂಬರು ಭೂಪ | ಹೀನ ಜಾತಿಗಳು ಹೊರಕುಲದ |
ಆದರಾಗಲಿ ಮಂತ್ರಿ ಆ ನಾರಿಗೆ ಮನಸೋತೆ | ಆ ಕೇರಿಯೊಳರಮನೆ ರಚಿಸು        || ೧೬೪ ||
ರಾಯನಾಡುವ ನುಡಿಗೆ ಪ್ರಧಾನನು ಗಹಗಹಿಸಿ | ತೂಗಿ [ಯೆ] ತಲೆಯ ಮನದೊಳಗೆ |
ತೀರಿತು ಕಡೆಗಾಲ ಮೂರು ಶಂ[ಕವ]ನಾಳಿ | ಹೀನ ಸತಿಯಳನು ನೆರೆಯೆಂದು      || ೧೬೫ ||
ಲಾಲಿಸಬಹುದು ಭೂಪಾಲ ಬಿನ್ನಹವನ್ನು | ಕ್ಷೀಣಜಾತಿಯಳು ಸತಿಯಾಕೆ |
ಕಾಣದೆ ಮನವಿಟ್ಟಿ ಅನ್ಯ ಆಜ್ಞೆಗಳು | ಆಗಲೆ ಯಮನೊಳಗೆನಲು                     || ೧೬೬ ||
ಮರುಳ ಮಂತ್ರಿಯೆ ಕೇಳರಿಯ [ದಾ]ಡುವೆ ನೀನು | ಹಲವು ಜನ್ಮದಲಿ ಹೊಲೆಯಿಲ್ಲವೆ |
ಹೊಲೆಯರ ಮನೆಯೊಳಗಿರಲೊಂದು ರತ್ನವು | ದೊರೆಗಳಾದವರು ಧರಿಸರೆ        || ೧೬೭ ||
ಹೆಣ್ಣು ಹೊನ್ನಿಗೆ ರತ್ನ ಮಣ್ಣಿಗೆ ಕುಲವೇನು | ಸಣ್ಣ ಮಡಕೆಯಲಿ ಸೂತಕವೆ |
ಕಣ್ಣಿಟ್ಟ ಬಳಕಲಿ ಇನ್ನೇನು ಎಲೆ ಮಂತ್ರಿ | ಹಣ್ಣಿಂದತಾಯ್ತು ರತಿಕಲೆಯು              || ೧೬೮ ||
ದೊರೆಗಳಿಗೆ ಕುಲವೇನು ತಿರುಕಗೆ ಭಯವೇನು | ಪರಮಲಿಂಗಕೆ ಹೊಲೆ ಛಲವೆ |
ನವರತ್ನದೊಳಗೊಂದು ಸ್ತ್ರೀರತ್ನ ಮುಖ್ಯಳು | ಹರಳಯ್ಯನೊಳಗೆ ಹರನುಣನೆ       || ೧೬೯ ||
ದೊರೆತನದ ಮಾಳ್ಪ ನರಕವಲ್ಲದೆ ಮುಂದೆ | ಮರುಜನ್ಮವುಂಟೆ ಭವಭವದ |
ಧರಣಿಯೊಳ್ಬೆರೆದುಣನೆ ಜಾತಿಯೊಡೆಯರು ಡೊಂಬ | ತರಳೆ ಚೆನ್ನೆಯ [ಒ] ಡನಾರಿ || ೧೭೦ ||
ಪ್ರತಿ ಮಾತನಾಡದೆ ಮನೆಯ ಮಾಡಿಸು ಮಂತ್ರಿ | ರತಿನಾಥನಟ್ಟಳ ಘನವು |
ಸಕಲ ಜಾತಿಗಳೊಳು ಹಿರಿಯ ಕುಲದವರಾಗೆ | ಪ್ರತಿ ನೀರು ಹೊರಗವರ ಮನೆಯ  || ೧೭೨ ||
ಹರಳರ ಕೇರಿಯೊಳ್ [ಮನೆಮಾಡಿ] ಮಂತ್ರೀಶ | ತಿರುಗಿ ಬಂದರಸಗೆ ಎರಗೆ |
ಬೆರಸಿ ನೋಡುವೆನಿದಕೆ ಟವುಳಿ ಮಾತನುಯೆಂದು | ಭಯಭೀತಿಯೊಳಗೆ ಪೇಳುವನು || ೧೭೩ ||
ಬಂದಾಗ ಕರಮುಗಿದು ರಾಜೇಂದ್ರ ಬಿನ್ನಹ ಕೇಳೊ | ಅಂಜುವೆ ಅರುಹಲ್ಕೆ ಮನದಿ |
ನಂದಾದೀವಿಗೆ ಬೆಳಕು ಕಂಡರೆ ಕುಡಿರ್ದ | ಗಂಡಗೆ ಮರಣ ರೀತಿಯಲಿ               || ೧೭೪ ||
ಬೇಡ ದೀವಿಗೆ ಮಂತ್ರಿ ಮಾಡುವುದು ನೀನೇನು | ಸಾಗಿಸು ಸಕಲ ಭೂಷಣವ |
ನಾನೊಂದನೆಣಿಸಲು ತಾನೊಂದಾಯಿತುಯೆಂದು | ಸಾಗಲು ಮಂತ್ರಿ ಸತಿಯೆಡಗೆ  || ೧೭೫ ||
ರಾಯ ತ್ರಿಶಂಕನ ರಾಣಿ ಗೃಹಕೆ ಪೋಗಿ | ಜೋಡಿಸಿ ಕರಗಳ ಮುಗಿದು |
ಏನ ಹೇಳಲಿ ತಾಯಿ ಭೂಪಾಲ ಅಪಕೀರ್ತಿ | ಮೂಲೋಕದೊಳಗಿಲ್ಲವಮ್ಮ          || ೧೭೬ ||
ಹರಳನ ಮನೆಯೊಳಗೆ ನೆರೆ ಚೆಲ್ವೆ ಸ್ತ್ರೀಯಿರಲು | ಧರಣೀಶ ಭ್ರಮೆಗೊಂಡನಮ್ಮ |
ರಚಿಸೆನಲು ಗೃಹವನು ಮಾಡಿಸಿ ನಿಮ್ಮೆಡೆಗೆ | ಉಸುರಿದೆ ದಯಮಾಡಬಹುದು       || ೧೭೭ ||
ಬೀಳು ಮಾಡದೆ ತಾಯಿ ಸೇವಕನ ಬಿನ್ನಪವ | ಲಾಲಿಸಿ ಅವರ ಭಾವದಲಿ |
ಈ ರಾತ್ರಿ ದಯಮಾಡಿ ಆ ಗೃಹದೊಳಗಿರಲು | ಕಾಲನ ಭಯವಿಲ್ಲ ನೃಪಗೆ            || ೧೭೮ ||
ಲಿಖಿತದ ಬರಹವು ಅಪಕೀರ್ತಿ ಸಾಧನವು | ಮತಿಗೆಡಲು ನೃಪವರನೆ ಬುದ್ಧಿ |
ಸತಿಯರ ಭ್ರಮೆಯಿಡಲಿ ಸಲುವ ಜಾತಿಯ ಮೇಲೆ | ಕಿರಿ ಕುಲದೊಳಗಿಡಬಹುದೆ     || ೧೭೯ ||
ತೋರದೆ ಕುರುಹುಉ ನೀವ್ ಹೊಸ ನೀರೆಯಂದದಿ | ನಾಚು ಮುಗು [ಳಂ]ತಿರಬೇಕು ರಾತ್ರಿ |
ಆಗಲೈ ಎಲೆ ಮಂತ್ರಿ ಪ್ರವೀಣನಾ [ದವ] ನೀನು | ಜೋಡಿಸಿದೆ ಈ ಬಗೆಯ ತಂತ್ರ   || ೧೮೦ ||
ಒಪ್ಪಿಕೊಳುತಲಿ ನಾರಿ ಕೀರ್ತಿ ಪಡೆದೆಲೆ ಮಂತ್ರಿ | ಪೃಥ್ವಿಯೊಳುಂಟೆ ಪೋಲ್ವವರು |
ಇಟ್ಟ ಭೂಷಣದುಡಿಗೆ ಕಳೆದಿಟ್ಟು ಹೊರಕುಲದೊಳಗೆ | ಒಪ್ಪುವ ಸ್ತ್ರೀಯಾಗಿ ನಡೆಯೆ   || ೧೮೧ ||
ರಾಯನರ್ಧಾಂಗಿಯು ಹೋಗಿರಲು ಹೊಲಗೇರಿ | ಗೃಹದೊಳಗೆ ದಿನಕರನು |
ತಾಯ ಗರ್ಭವ ಸೇರೆ ರಾಯ ತ್ರಿಶಂಕನು | ಸಾಗಲು ಹರಿಸಿ ವಾಲಗವ               || ೧೮೨ ||
ಕೇಳೆನ್ನ ವರಮಂತ್ರಿ ಮಾಡಿದ ಕಳತ್ರಯದ | ರಾಣಿ ಕರ್ಣಕೆ ಮುಟ್ಟಲೆನುತ |
ಹೋಗಲಾಗ ತ್ರಿಶಂಕು ಹೊಲಗೇರಿ ಗೃಹದಿ | ಲಲನೆಯೊಳಗೆ ಸುಖವಡೆಯೆ          || ೧೮೩ ||
ತಿಳಿಯದೆ ಸತಿ ಕುರುಹ ನೆರೆಯಲು ಹೊಸಬಾಲೆ | ತೆರದೊಳು ಕಂಡು ಸುಖದೊಳಗೆ |
ಅಗಲಿದ ರತಿಯನು ಅಳಿದ ಮನ್ಮಥ ಕಂಡು ಕೊಡುವಂತೆ ಪಲ ಬಗೆಯ ಸುಖವ     || ೧೮೪ ||
ಘನವಾಗಿ ನೃಪನಿರಲು ಮನಸಿಜಾಂತಕನಲಿ | ನೆಲೆಗೊಂಡ ಸತಿಯ ಗರ್ಭದಲಿ |
ತಂದೆ ಮಾಡಿದ ಕರ್ಮ ಕಂದರ ಕಾಡದೆ ಬಿಂದು ನಿಲ್ಲಲು ಹೊಲಗೇರಿಯೊಳಗೆ        || ೧೮೫ ||
ಮುಂದಲ್ಲಿ ಜನಿಸಿದ ಹರಿಶ್ಚಂದ್ರರಾಯನ ಪಾಡು | ಇದರಿಂದಲಾದುದು ಬೈಚಪ್ಪ |
ಸತ್ಯದಿ ಹರಿಚಂದ್ರ ಸಮರ್ಥರಾಗಲು ಮಂತ್ರಿ | ಕೀರ್ತಿಪಡೆಯನೆ ಕಾರ್ಯಚರಿತೆ     || ೧೮೬ ||
ಕರ್ತುಹರನು ಮೆಚ್ಚೆ ಕೈಲಾಸ ಪದವನೆ ಕಂಡ | ಗೊತ್ತಹುದೆ ತ್ರಿಶಂಕನ ಮಾತು |
ಶಂಕು ಮೂರಾಳ್ದನ ಉಂಟೆ ಕಥೆ ಕಾರ್ಯಗಳು | ಕೆಟ್ಟ ಮನುಜನಿಗೆ ಕಡೆಯಾದ      || ೧೮೭ ||
ಬಿಟ್ಟನಾದಿಯ ಗುರುವ ಮ[ತ್ತೇಕಾಕಿ] ಯಾಗಿ | ಕೆಟ್ಟ ಹರಿಹರನ ಕಾಣದಲೆ |
ಅಷ್ಟು ಬಾಳಿದ ಮೇಲೆ ಬುದ್ಧಿ ಕೂಡದು ಅವಗೆ | ಭ್ರಷ್ಟ ಕಂಪಿಲನ ಮಾತೇನೊ         || ೧೮೮ ||
ಕೆಟ್ಟ ಬುದ್ಧಿಯ ‌ಗ್ರಹಿಸಿ ಕೆಡನೆ ರಾವಣ ಹಿಂದು | ಸತ್ಯದ ಕಥೆ ಪೇಳ್ದ ಚಾ[ಮ]ಣ್ಣ |
ರಾಯ ತ್ರಿಶಂಕುಗೆ ಆದ ಪಾಡನು ಕೇಳು | ಮಾನವರ ಮಾತೇನೊ ಮಂತ್ರಿ          || ೧೮೯ ||
ಆದಿ ಸೂಳೆಯ ತಂದ ರಾಯ ರತ್ನಿಯ ಮೂಲ | ನೋಡುವ ನಡೆವ ಕಾಲ್ಗತಿಯ |
ಚೆಂದದ ಪ್ರಸಂಗ ಎಂದಾಗ ಬೈಚಪ್ಪ | ಕೊಂಡಾಡಿ ಅವನು ಮಂತ್ರಿಯನು           || ೧೯೦ ||
ವಂದಿಸಿದನು ನಾನಾ ತಂತ್ರಭಾಗವ ಮಾಡಿ | ಕುಂದಾಗದಂತೆ ಯಮನೊಳಗೆ |
ಅರಸು ಮೆಚ್ಚಿದ ಬಂಟ ದೊರೆಯಲ್ಲವೆ ಲೋಕದಲಿ | ಪುರುಷಗೆ ಮೆಚ್ಚದ ಸತಿಯು     || ೧೯೧ ||
ಅರಿದು ಮಾಡಲು ಹಾದರ ಪರರ ಭೀತಿಗಳೇನು | ಬರಿದೆ ನಾವೆಲ್ಲರಾಡುವುದು |
[ಅನರ್ಥ] ನೋಡುವೆ ಮುಂದೆ | ಗೋಪ್ಯದೊಳವರು ಇರುತಿರಲು                    || ೧೯೨ ||
ಮತ್ತೊಂದು ಗ್ರಹಿಸಿದ ರಾಯ ಕಂಪಿಲ ಮನದಿ | ಯಾತ್ರೆ ಮಾಡುವ ರಾಮೇಶ್ವರನ |
ಎನ್ನ ಮಂತ್ರೀಶನೆ ನಾಳಿನ ದಿನದೊಳು | ದೇವಾಲಯಕೆ ಹೋಗಬೇಕು              || ೧೯೩ ||
ಸಾಗಿಸು ಬೇಕಾದ ಸೌರಣೆಯೆನ್ನಲು | ಮಂತ್ರೀ [ಶ] ಒಳಿತು ಬುದ್ಧಿ ಎನಲು |
ಕಬ್ಬು ಕಡಲೆ ಬೆಲ್ಲ ಉದ್ದು ತೆಂಗಿನಕಾಯಿ | ಸಿದ್ದಿಗೆ ಎಣ್ಣೆ ಕುಪ್ಪೆಗಳು                    || ೧೯೪ ||
ಸಜ್ಜಿಗೆ ಒಡೆಗೋದಿ ಸಕಲ ಸನ್ನಾಯವನು | ಬುದ್ಧಿಶಾಲಿಗಳೊಡನೆ ಕಳುಹಿ |
ಅಕ್ಕಿ ಸಕ್ಕರೆ ಜೇನುತುಪ್ಪ ರುಚಿಗಾಯನು | ಲೆಕ್ಕವಿಲ್ಲದೆ ಸಾಗೊ ಹಣ್ಣು                || ೧೯೫ ||
ಬತ್ತಿ ಬಾಣದ ಬಿರುಸು ಕರ್ಪೂರ ಸಾಂಬ್ರಾಣಿ | ಅಷ್ಟಭಾಗದ ಹೋಳೆಲೆಯು |
ಸಾಗಿಸಿ ಸಕಲವ ಬೇಕಾದ ಸೌರಣೆ | ಪಾಕ [ಮಾಡುವ] ಹಣ್ಣುಗಳು                   || ೧೯೬ ||
ಜ್ಯೋತಿರ್ಮಯನ ಗುಡಿ ರಚಿಸಿ ಶೃಂಗರ ಮಾಡಿ | ಭೂಪಗರುಹಲು ವರಮಂತ್ರಿ |
ತೋರಣ ಮೇಲ್ಕಟ್ಟು ಬೀದಿ ಶೃಂಗರಮಾಡಿ | ಭೇರಿ ಕಹಳೆಗಳೊದರುತಲಿ           || ೧೯೭ ||
ಕೂಡಲು ಬಲ ತುರಗ ಸಾರಿಸಿ ನಗರದೊಳ್ | ರಾಯ ಜಟ್ಟಂಗಿ ಯಾತ್ರೆಯನು |
ಮಂತ್ರಿ ಪ್ರಧಾನರು ಪಟ್ಟ [ಸ]ತಿ ಹಿರಿಯರು | ಸಕಲ ಜಾತಿಗಳು ಭೂಸುರರು         || ೧೯೮ ||
ಸತಿಯರು ಪಟ್ಟದರಾಣಿ ಒಡನೆ ಬಹ | ಸಖಿ ಜನದ ಜಾತ್ರೆ ಸಹವಾಗಿ |
ಪಗಲೊಡೆಯ ರಥವೇರಿ ಪ್ರಭೇಸೂಸಿ ಬರುವಂತೆ | ನಗರವ ಪೊರಡೆ ರಾಜೇಂದ್ರ    || ೧೯೯ ||
ಚತುರಂಗ ಬಲಗೂಡಿ ಬಂದು ವನದೊಳಗಿಳಿಯೆ | ಲಿಖಿತವಳಿಯಲು ಭಾಸ್ಕರನು |
ವರುಣಾದ್ರಿಯಲ್ಲಿ ಪೂರ್ವದ ಕಳೆ ಸೂಸೆ | ಹರಿಣಾಂಕಧರನು ಪೊಗಲೆ [ಣಿ]ಸಿ         || ೨೦೦ ||
ಮೆರವಣಿಗೆ ಉತ್ಸವ ಕರಡೆ ಪಾತ್ರಗಳಿಂದ | ಹರನ ಊಳಿಗನ ನಡೆಸುವರು |
ಅಷ್ಟಭೋಗದ ಪೂಜೆ ಕೊಟ್ಟನು ನೃಪ ಹರಗೆ | ಮೆಚ್ಚುವಂದದಿ ಸುರಗಣವು           || ೨೦೧ ||
ನಿತ್ಯದಲಿ ಅಳಿವ ತಾ ಪೂರ್ವದ ವೀರ ತಾವ | ಒಪ್ಪಿಸಿ ಹರನ ಊಳಿಗವ |
ಉದಯವಾಗಲು ರಾಯ ಬಿಜಗೈಸಿ ಸ್ವಾಮಿಯನು | ಪರಮಾನ್ನ ಭೋಜನ ಸವಿದು  || ೨೦೨ ||
ಜನಕನು ನಿಮ್ಮಯ್ಯ ಅಯ್ಯ ಮಾಡಿರುವಂಥ | ವನಕೆ ಬಿಜಯಂಗೆಯೈ ನೋಡಲ್ಕೆ |
ತಂದೆ ಹಾಕಿಸಿದಂಥ ಶೃಂಗಾರವನ ನೋಳ್ಪೆನೆಂದು | ನಡೆಯಲು ತಾನು ನೃಪವರನು        || ೨೦೩ ||
ಸಂಗಡ ಮಂತ್ರಿಗಳು ಸತಿಯರನೊಡಗೂಡಿ | ಬಂದನು ನಿರೊರುಕ್ಷ ನೋಡ |
ಗಂಧ ಚಂದನ ವೃಕ್ಷ ನಿಂಬೆ ನೇರಿಲು ದ್ರಾಕ್ಷೆ | ತೆಂಗು ಬಾಳೆಯು ಬೆಲ್ವತವು          || ೨೦೪ ||
ಅಂಬಟ್ಟ ಕಿರುನೆಲ್ಲಿ ಅಶ್ವಜಾಲದ ವೃಕ್ಷ | ಜಂಬುದ್ವೀಪಾಂತ್ರದ ದ್ರಾಕ್ಷಿ |
ನಾಗಸಂಪಗೆ ನಂದಿ ದಾಳಿಂಬ ನೂರೆಂಟು | ಬಾಲರ ಪಡೆದ ಪಲಸುಗಳು            || ೨೦೫ ||
ಬಾಲೆಯರ ಪಡೆಯದೆ ಮಾವನೆಂಬರು ಲೋಕ | ಆ ಕಾಲದಲಿ ಫಲದೋರೆ |
ಆ ವನದ ಶೃಂಗಾರ ಮಗನ ಹರುಷದಿ ನೋಡಿ | ಕೊಳನ ತೀರಕೆ ಬಂದು ಕುಳಿತು    || ೨೦೬ ||
ಪಲಬಗೆಯ ಪಣ್ಣ ಸವಿದು ಬಳಲಿಕೆಯನು | ಕಳೆಯುತಲಿ ರಾಯನಿರಲಿತ್ತ |
ವೃಕ್ಷದೊಳಿರುವಂಥ ಪಕ್ಷಿಜಾತಿಗಳೆಲ್ಲ | ಅಕ್ಕರೆಗೊಳುತ ಮರಿಗಳಿಗೆ                  || ೨೦೭ ||
ರೆಕ್ಕೆಯ ಪಸರಿಸಿ ಗುಟುಕ ಕೊಡುವುದ ನೋಡಿ | ಉಕ್ಕಲು ದುಃಖ ಹರಿಯಮ್ಮಗೆ |
ಪಕ್ಷಿ ಜೀವನಕುಂಟು ಮಕ್ಕಳ ಅಪೇಕ್ಷೆ | ಅಕ್ಕರದೊಳಗೆ ಸಲಹುವುದು                 || ೨೦೮ ||
ಇಂತೊಮ್ಮೆ ಗುಟುಕನು ಕಚ್ಚಿ ಮುದ್ದಾಡುವ | ಪಕ್ಷಿಗೆ ಕಡೆ ನಮ್ಮ ಜೀವ |
ಮಕ್ಕಳಿಲ್ಲದ ಮನೆಯು ಒಕ್ಕಲಿಲ್ಲದ ಗ್ರಾಮ | ಭಕ್ತಿಯಿಲ್ಲದನ ಶಿವಪೂಜೆ                || ೨೦೯ ||
ಮುಕ್ಕಣ್ಣನವತಾರ ಇಲ್ಲದ ಊರನು | ಹೊಕ್ಕರೆ ಫಲವೇನು ಕಾಂತ |
ಬಾಲರಾಡದ ಮನೆಯು ದೀವಿಗಿಲ್ಲದ ದೇವಾಲ್ಯ | ಹಾಲು ಹಯನಿಲ್ಲದ ಹಬ್ಬ          || ೨೧೦ ||
ಕಾಲೆರಡು ಇಂಗಿದ ಮನುಜನ ತೆರನಂತೆ | ನಾರಿಗೆ ದುಃಖ ಉಮ್ಮಳಿಸೆ |
ಅರಸುತನಗಳು ಯಾಕೆ ಆನೆ ತುರಗವ ಪಡೆದು | ಸರ್ವ ಭೋಗಗಳು ಇನ್ಯಾಕೆ       || ೨೧೧ ||
ತನುಜರನು ಪಡೆಯದ ಮನುಜರು ಊರಿಗೆ | ಸಮನಹುದೆ ನೂರೆಂಟು ಕುಲದಿ |
ಏನು ಪಡೆಯಲು ಹಾನಿ ಸಂತಾನ ಪಡೆಯದ ಬಳಿಕ | ಜೇನಿಟ್ಟು ಪರರು ತಿಂಬಂತೆ   || ೨೧೨ |
ನಾವಿದ್ದು ಫಲವೇನು ಸಂತಾನವಿಲ್ಲದ ಜೀವ | ಹಾಳೂರ ಹದ್ದಿನ ತೆರದಿ |
ಕ್ಷೋಣಿ ಚತುರಂಗ ಪ್ರಧಾನ ಮಾನ್ಯಗಳು ಇರಲು | ಹೇಳಬಲ್ಲರೆ ತಮ್ಮ ಹೆಸರ       || ೨೧೩ ||
ಆಲದ ಬಿಳಲಂತೆ ಕುಡಿ ಸಾಗಿಬಂದರೆ | ಪುಣ್ಯ ರಾಣಿಯ ಸುಖಕೆಣೆಯೆ |
ದುಃಖಸಲ್ಲದು ನಾರಿ ಮಕ್ಕಳನು ಪಡೆಯಲ್ಕೆ | ತನ್ನಿಚ್ಚೆಯೇ ಲೋಕದೊಳ್ಮರುಳೇ     || ೨೧೪ ||
ಮುಕ್ಕಣ್ಣ ಹರನೊಳು ಪಡೆಯದೆ ನಾವ್ ಬಂದು | ಇಲ್ಲ್ಯತ್ತರೇನು ಫಲ ಕಾಂತೆ |
ಸತಿಯೆ ಕೇಳೆಲೆ ನಾರಿ ಮತಿಗೆಟ್ಟು ಶೋಕಿಸುವೆ | ಸುತರ ಪಡೆಯಲು ಸುಮ್ಮನಹುದೆ || ೨೧೫ ||
ಸಿತಕಂಠನೊಳು ಮುನ್ನ ಪಡೆಯದೆ ನಾವ್ ಬಂದು | ವಿಕಳತೆಬಡುವರೆ ನಾರಿ |
ಮಕ್ಕಳಾದಡೆ ಏನು ಅಪಕೀರ್ತಿ ಸಾಧನವು | ಹೆತ್ತವರಿಗೆ ಬಿಡದ್ಹೀನ                   || ೨೧೬ ||
ಪೃಥ್ವಿಪಾಲಕರಿಗೆ ದತ್ತಪುತ್ರನು ಜನಿಸೆ | ಮರ್ತ್ಯವುಳ್ಳನಕ ಅಪಕೀರ್ತಿ |
ಹಿಂದಲಾಗಮ ತಿಳಿಯೆ ಚಂದ್ರನ ಮುಖದವಳೆ | ಒಂದೊರ್ವ ವಿರಾಟನ ಸುತನು    || ೨೧೭ ||
ಕೌರವನೊಡನೆ ಕಾಲಗಡೊಳಗೆ ಓಡೆ | ತಂದೆಗೆ ಬರದೆ ಅಪಕೀರ್ತಿ |
ಶೋಕವನು ಬಿಡು ನಾಡಿ ಈಶ್ವರನು ಸ್ತುರಿ ಮಾಳ್ಪ | ಲೇಸಾಗಿ ಪಡೆವೆ ಸಂತಾನವ   || ೨೧೮ ||
ಭಾಷೆ ರಾಣಿಗೆ ಇತ್ತು ಭವರೋಗ ಜಟ್ಟಿಂಗ | ರಾಮೇಶ ಗುಡಿದೆದ್ದು ನಡೆಯೆ |
ಬಾಲರ ಅಪೇಕ್ಷೆ ರಾಯಗೆ ತಲೆದೋರಿ | ಸಾಗಲು ಹರನ ಆಲಯಕೆ                   || ೨೧೯ ||
ಜೋಡೆರಡು ಕರ ಮುಗಿಯೆ ದೀರ್ಘ ಪ್ರಣತರಾಗಿ | ರಾಣಿ ರಾಜೇಂದ್ರ ಇರ್ವವರು |
ವ್ಯಾಲಪದ:
ಹರನೆ ಜಯತು ನಿಮ್ಮ ಘನವ ಸ್ಮರಿಸುವೆನು |
ಪಾಲಿಸೆನಗೆ ಗಿರಿಜಾರಮಣ ||
ಮರವೆ ಮನುಜನ ಹೊ[ಲ್ಲಗು]ಣಂಗಳ ನೋಡಸಲ್ಲದು |
ಹರಿಯ ಸುತನ ಹತವ ಮಾಡಿ ಧರಿಸಿದಭವ ಬೂದಿಯನ್ನು ||
ಧವಳವರ್ಣ ದಯಮಾಡೊ ರಾಮೇಶಲಿಂಗ ತ್ರಾಹಿದೇವ |
ಸಕಲಜೀವದಯಾಪರಿಯನ್ನು ನಂಬಿದವರ |
ಆವ ಮುಖದಿ ಸಲಹುತ್ತಿರ್ಪೆ ಶೂಲಧರನೆ |
ಭೂಮಿರಾಜ್ಯವನ್ನು ಪಡೆದೆ ಪಾದಕಮಲ ಪೂಜೆ ಮಾಡಿ |
ಜ್ಞಾನಗುಣದೊಂದು ಮರೆದೆ ಸಂತಾನಫಲವನು ||
ಇತ್ತೆ ಭೋಗ ಸಕಲಚಂದ್ರ ಅಮರಾಧೀಶ ಪದವಿಗಳನು
ದತ್ತಬುದ್ಧಿ ಮತಿಗಳಿಂದ ಮತ್ತೊಂದು ಮರೆದೆನು |
ಕೊಟ್ಟ ಭೋಗನುಣ್ಣುವುದಕ್ಕೆ ಪುತ್ರರಿಲ್ಲ ಪಾಲಿಸೆಂದು |
ಮುಕ್ತಿಧರನೆ ನಿಮ್ಮ ಭಜಿಪೆ ರಾಮೇಶಲಿಂಗ ||
ಬೇಡುವೆನು ಹರನೆ ನಿಮ್ಮ | ದಯಮಾಡದಿರಲು |
ಹರಣಗಳನು ನೀಡುವೆನು ಪಾದದೆಡೆಯ ಹಾಯ್ದು ಶೂಲವ |
ಊನವ್ಯಾಧಿ ತನುಜರೆನಗೆ ಬೇಡ ಹರನೆ |
ಜಗವನೊತ್ತಿ ಆಳುವಂಥ ಧೀರನೆನಗೆ ಪಾಲಿಸೆನಗೆ                                   |
ಅನಿತರೊಳಗೆ ಹರನು ದಯಕರಿಸಿ ಕೊರಳಿನ |
[ಹೆದೆ]ಪುಷ್ಪವನು ತೆಗೆದಿಡಲು | ಮನಸಿಗೆ ಸಂಶಯ ನಿರ್ಧರವು |
ಕಾಣದು ಗುರುವೆ ಅಭಯ ಪ್ರಸಾದ ಪಾಲಿಪುದು |
ತಿಗುಳಾಣ್ಯ ಮುಗುಳಾಣ್ಯ ತೆಲುಗಾಣ್ಯ ಚತುರ್ದಿಕ್ಕು |
ನವಖಾಂಡ ಇದಿರಿಲ್ಲವೆಂಬ | ಚದುರ ಪ್ರತಾಪಿಯ |
ಹೃದಯದಿ ಕೊಡಬೇಕು | ಅಧಮನಾಗಲು ಒಲ್ಲೆ ಹರನೆ |
ಸೋಮಧರನಿ [ಗೆ]ಶಾಂತಿ ಪುಟ್ಟಿ | ಕೋಮಳಾತ್ಮದಿ ಹಿಗ್ಗಿ ಬೇಡಿದ ವರವಿತ್ತು ಹರನು |
ಕಾಲಭೈರವನಂಥ ಕುಮಾರನಾಗಲಿಯೆಂದು ತ್ರಿಶೂಲದ ಪ್ರ [ಸಾ] ದವಿಡಲು |
ಗಂಧಪ್ರಸಾದವ ತಂದು ತಮ್ಮಡಿ ಕೊಡೆಯೆನಲು |
ಒಂದಾರು ಭುಜವಾಗೆ ನೃಪನು |
ಚಂದ್ರಧರನ ತಮ್ಮ ವಂಶವನುದ್ಧಾರವ ಮಾಳ್ಪ |
ಮಂಡೆಯ ಮೇಲಿಟ್ಟುಕೊಂಡ |
ಕದಳಿಯ ಫಲದಲ್ಲಿ ಹುದಗಿ ಪ್ರ [ಸಾ] ದವ |
ಮಡದಿ ಹರಿಯಮ್ಮಗೆ ಕೊಡಲು | ಕರುಣೆಯಾಗಿ ವರುಷದನೇ |
ಯಾಕೆ ತೋರಲು | ಬೆರಗಾದ ಮನಮೂರ್ಚೆಯೊಳಗೆ |
ಪುತ್ರ ಕೇಳೈ ನಿಮ್ಮ ಪಿತನ ಜನನತ್ವ ಹತ್ತಿತ್ತೆ |
ಕರ್ಣಶೋಭಿತವೊ ಇತ್ತನು | ಹರಶಂಭು ಜಟ್ಟಂಗಿ |
ರಾಮೇಶ್ವರನಾ ಶಕ್ತಿಯಾದಂಥ ವರಿಪಿಂಡ |
ಜನ್ಮ ಪಾವನ ಗುರುವೆ ಮುಗಿಸಿ ಇಂದಿಗೆ ವಚನ |
ಪಗಲೊಡೆಯ ತಾಯೊಡಲಗಂಡ |
ಮೃಗಧರನು ಹಂಪೆ ವಿರೂಪಾಕ್ಷನ ವರದೊಳು |
ಮುಗಿಯಲು ಪ್ರ [ಥ]ಮ ಏಕಸಂಧಿ[1]
[1] + ಸಮಾಪ್ತ ಮಂಗಳ ಮಹಾಶ್ರೀ (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಎರಡು- ಬಾಲರಾಮನ ಜನನ – ಹೊಸಮಲೆಯ ಭವಿಷ್ಯ (೧)
[1]ಕಂದ:
ಹರನಿತ್ತ ಪುಷ್ಪ ಪಲದೊಳು |
ತರಳೆ ಹರಿಯಮ್ಮನೊಳಗೆ ಕುರುಹಂದೋರಲು |
ಹರಿಣಾಂಕನುಬ್ಬುವಂತೆ ತಾಯ ಹೃದಯದಿ |
ಬಿರುದಾಂಕ ರಾಮೇಂದ್ರ ಜನಿಪ ವಾರ್ತೆಯ ಲಾಲಿಸಿ ||
ಪದನು :
ಶ್ರೀ ಗುರುವರ ಶಂಭು ಭಾಗೀರಥೀಶನೆ | ನಾಗಭೂಷಣನೆ ನಂದೀಶ |
ಭೋಗಿಭೂಷ ಗರ್ಭ ಭಾಳಾಕ್ಷಿ ಸಹಿತನೆ | ಶ್ರೀಗಿರಿ ಮಲ್ಲೇಶ ಕೊಡು ಮತಿಯ         || ೧ ||
ಗಜಮುಖನೆ ಗಣನಾಥ ಜಗವೆಲ್ಲ ಪೂಜಿ [ತ]ನೆ | ಅಗಜೆಯ ರಮಣನ ಪ್ರಿಯ |
ನಿಜದೋರಿ ತಗಡೂರ ಕಟ್ಟೆಯೊಳ್ ನೆಲಸಿದ | ಭುಜಗಧರನೆ ವಿಘ್ನರಾಜ             || ೨ ||
ದಿವರಾತ್ರಿ [ಪರಿ]ಯಲು ದಿನಕರನು ರಥವೇ [ರೆ] ಸ್ವರವುದೋರಲು ಕಕ್ಕುಟನು |
ಹರನ ನೆನೆವುತಲೇಳ್ವ ನೃಪವರನು ಜಟ್ಟಂಗಿ | ಧರಿಸಲು ಕಾಮಭಸಿತವನು          || ೩ ||
ಸತ್ಯರಾಮೇಂದ್ರನ ಪುತ್ರನು ಜಟ್ಟಂಗಿ ಭೂ | ಪೋತ್ತಮ ಪರಮಾನ್ನ ಸವಿದು |
ಇತ್ತರ ಗಜ ತುರಗ ಬಲದೊಡೆ… | ಹತ್ತಲು ಸದರ ಚಾವಡಿಯ                        || ೪ ||
ವಾಲಗ ನೆರೆಯಲು ಕೇಳು[ತ] ಗುರುವರ್ಯ | ಏರಿದ ಪಲ್ಲಕ್ಕಿ ನೆರೆಯೆ |
ಕಾಣುತ್ತ ರಾಜೇಂದ್ರ ದೀರ್ಘ ಪ್ರಣತನಾಗಿ | ಬೇರೊಂದು ಸದರ ಬಿಜಗೊಳಿಸಿ         || ೫ ||
ಗುರುರಾಯ ಕರುಣಿಸಿ ದಯಮಾಡಿ ಅಜ್ಜಗೆ | ಮಗನಾದ ಸುಪ್ರಸಂಗ [ವನು]
ಉರಗಭೂಷಣನೊಲಿದು ಪೂರ್ವಿತ್ತ ಫಲದೊಳಗೆ | ಜನನತ್ವವಾ [ದುದನೊರೆಯಿ]   || ೬ ||
ಲಾಲಿಸೊ ಗುರುಪುತ್ರ ಲೀಲೆ ನಿಮ್ಮಯ್ಯನ | ಮೂಲ ಪ್ರಾರಂಭ ಕೃತಿಯೊಳಗೆ |
ಸ್ವಾಮಿಯ ವರದೊಳು ಪ್ರಸಾದವದು ನಿಮಗೆ | ಶೋಭಿತ ವಾರ್ತೆ ಕರ್ಣದಲಿ         || ೭ ||
ರಾಮೇಶಲಿಂಗಕ್ಕೆ ಮಾಡಿಸಿ ಪರುಪಾಡ್ಯ | ದಾನಧರ್ಮಗಳು ಕೊಡಿಸಿ |
ಸಾಮರಾಧನೆ ಸಕಲದೇವ ಬ್ರಾಹ್ಮರಿಗೆಲ್ಲ | ದಾನ ಮಾನ್ಯಗಳನು ಬಿಡಿಸಿ             || ೮ ||
ನಂದಿವಾಹನಗೆ ತ್ರಾಹೆಂದು ಕಂಪಿಲರಾಯ | ವಂದಿಸಿ ಕರಮುಗಿದು ಪುರಕೆ |
ಮಂದಿ ಮಾರ್ಬಲ ಕೂಡಿ ನಡೆಯಲು ನಿಮ್ಮಜ್ಜ | ಕುಂಭಿನಿ ಒದರ್ವ ರವದೊಳಗೆ      || ೯ ||
ಕರಿ ತುರಗ ಪೊಡೆವ ಭೇರಿಯ ನಾದ | ಬಿರಿದಿನೆಕ್ಕಟಿಗ ಮಾನ್ಯೆಯರು |
ವರುಣಾದ್ರಿ ಸ್ಥಾನಕ್ಕೆ ರವಿ ಬಂದು ಇಳಿವಂತೆ | ನಗರವನು ಪೊಗಲು ರಾಜೇಂದ್ರ     || ೧೦ ||
ಬಂದು ಹಜಾರದ ಮುಂದಿಳಿದು ಕರಿಘಟೆಯ | ಮಂದಿ ಮಾರ್ಬಲವನು ನೋಡಿ |
ನಮ್ಮ ಸ್ವಾಮಿಯ ಪೂಜೆ ಚೆಂದವಾದುದು ಮಂತ್ರಿ | ಮಂದಿಗೆಲ್ಲ ಪೋಗೆನಲು        || ೧೧ ||
ರಾಯ ಭೂಪಾಲನೆ ಪೋಗುವೆನು ಬಿಜಮಾಡಿ | ಕೂಡೆ ಕರಮುಗಿದು ಬಲವೆಲ್ಲ |
ರಾಮೇಶ ಗತಿಯೆಂದು ರಾಯನರಮನೆ ಪೊಗಲು | ತಾವರೆ ಸಖನಸ್ತಕಿಳಿದ          || ೧೨ ||
ರವಿಶಶಿ ತಾಯೊಡಲ ಕಡಲಿಗೆ ಇಳಿಯಲು | ಪರಮಾನ್ನ ಸವಿದು ನೃಪವರನು |
ಪರಮ ಸಂತೋಷದಿ ಒರಗಿ ನಿದ್ರೆಯ ಮಾಡೆ | ಹರ ಬಂದು ಸುಳಿಯೆ ಸ್ವಪ್ನದಲಿ     || ೧೩ ||
ಚಕ್ರಧರನ ಸುತನ ಶಿಕ್ಷಿಸಿ ಭಸಿತವನು | ಇಟ್ಟವ ಸುವರ್ಣ ತೊಟ್ಟಿಹನು |
ಭಿಕ್ಷಾಪಾವನ ಮೂರ್ತಿ ಬಂದಾಗ ನೃಪವರನ | ಅಕ್ಷಿಗೆ ಸುಳಿದ ಆ ವೇಳೆ              || ೧೪ ||
ಬರುವಾಗ ಭವರೋಗ ಭಯರೂಪವೇ ಧರಿಸಿ | ಕುಂಜರದೈತ್ಯನ ಕೊಂದ ತೆರದಿ |
ದ್ವಂದ್ವದಿ ನೂರೆಂಟು ಮರುಳ ತಂಡ | ಅಂದು ಸುಳಿಯಲು ಅಜ್ಜಯಗೆ                || ೧೫ ||
ಜಡೆಗಳು ಜಡಿಯತ್ತ ಪಿಡಿದ ತ್ರಿಶೂಲಗಳು | ತೊಡಗಿದ ಮೈಯೆಲ್ಲ ಉರಗ |
ಹೊದೆದು ಭಸ್ಮಾಂಗ ರುದ್ರಾಕ್ಷಿ ಕಾವಿಯ ಕಂತೆ | ದಿಗಿಲನೆ ರಾಯ ಕಂಗೆಡಲು        || ೧೬ ||
ಕಣ್ಣ ತೆರೆಯಲು ಸರ್ಪ ತನ್ನ ಕಡಿಯವೆಯೆಂದು | ಬಿಮ್ಮನೆ ಬಿಗಿದು ಮುಚ್ಚುವನು |
ನಮ್ಮಯ್ಯ ಬರಬೇಡಿ ಬೆದರುವೆ ಮುಂದಕ್ಕೆ | ಕೊಡುವೆ ನೀವೇನ ಕೇಳಿದರು          || ೧೭ ||
ಒಡೆಯರೆ ಹಿಂದಕ್ಕೆ ನಿಲಲಾಗದೆ ಸ್ವಾಮಿ | ಕಡಿಯವೆ ನಿಮ್ಮ ಹಾವುಗಳು |
ಕೊಡುವೆನು ನಿಮ್ಮ ಮನದಣಿಯ ವಸ್ತುವ ನಾನು | ಉಳುಹಯ್ಯ ಎನ್ನ ಪ್ರಾಣವನು   || ೧೮ ||
ಯಾರು ಬಿಟ್ಟರು ಇತ್ತ ಗಾರುಡಿಗ ಮಹಿಮನ | ಬಾಗಿಲ ಜನರು ಏನಾಯ್ತು |
ದೂರಮಾಡುವೆನೆನಲು ಬಾಯಿ ಬಾರದೊ ಶಿವನೆ | ತೀರಿತೆ ಫವಿಂದು ಎನಗೆ        || ೧೯ ||
ಹೆದರಬೇಡವೊ ಮಗನೆ ಹೃದಯದೊಳೊರ್ವನು | ಚದುರ ಪ್ರತಾಪ ಜನಿಸುವನು |
ಇದಿರಿಲ್ಲ ಅವನಿಗ ಭುವನ ನವಖಂಡಗಳು | ವಿಧಿವಾಸ ಸ್ವಲ್ಪ ಕಿಂಚಿತವು             || ೨೦ ||
ಛಪ್ಪನ್ನ ರಾಯರೊಳ್ ಕಪ್ಪವ ತೆಗೆವನು | ಸತ್ಯದೊಳು ಹರಿಚಂದ್ರನೆ [ನಿ] ಸುವನು |
ಪರಸ್ತ್ರೀಯ ಒಪ್ಪಕೆ ಸಿಲುಕನು ಒಂದು ಕಂಟಕವುಂಟು | ತಪ್ಪದಾಳ್ವನು ಮೂವತ್ತೊರುಷ      || ೨೧ ||
ಸ್ವಪ್ನದಿ ಹರಬಂದು ಕೃಪೆಯ ಪಾಲಿಸಿ ಹೋಗೆ | ನೃಪವರನು ಬೆದರಿ ಹೆಮ್ಮೈಸಿ |
ಈ ಪರಿ ತಿಳಿದೆದ್ದು ಎಡಬಲದ ಸತಿಯರನು | ತಡವರಿಸಿ ಹೆದರಿಯಬ್ಬರಿ [ಸೆ]        || ೨೨ ||
ಕಾಂತನ ಕೈಸನ್ನೆ ಕಂಡು ಸತಿಯರು ಹೆದರಿ | ಬಿಮ್ಮನೆ [ಬಿ]ಗಿದು ತಬ್ಬುವರು |
ಎದೆಹಾರಗಳ ಬಿಡಿಸಿ ಏನೆಂದು ಕೇಳಲು | ಮೃದು ಬಾಲನಂತೆ ತೊದಲಿಪನು        || ೨೩ ||
ಮಡದಿ ಕೇಳೆಲೆ ಇರುಳು ತಿಳಿದ ಸ್ವಪ್ನದ ಬಗೆ | ಎದೆ ಧೈರ್ಯನಾಗಲು ಊಳಿದೆ |
ನಡುಗುವುದು ಜೀವಾತ್ಮ ಅಡಗಿ ಇರುವನು ದೀಪ | ವಿಡಿದು ನೋಡಿದರೆಡಬಲನ     || ೨೪ ||
ನಾರಿ ಕೇಳಲೆ ರಣಧೀರನಾಗಲು ಉಳಿದೆ | ಸೇರಿಲ್ಲ ಪ್ರಾಣ ಡಿಂಬದಲಿ |
ಸ್ವಾಮಿ ಜಟ್ಟಂಗಿಯ ಪೂಜೆ ಫಲದೊಳು ಮಿಕ್ಕ | ಜೀವಿಯಾಗಲು ಯಮನ ಕಾಣ್ವ     || ೨೫ ||
ಮಡದಿ ಕೇಳೆಲೆ ಓರ್ವ ಒಡೆಯರ ರೂಪಿಂಗೆ | ಸುಳಿದನು ಮುನಿಯ ವೇಷದಲಿ |
ಜಡೆದಲೆ ಕರದೊಳು ನರನ ಕಪಾಲವು | ತೊಡರಿದ ಹಾವು ಮೈಯೆಲ್ಲ               || ೨೬ ||
ಅತ್ತತ್ತ ಹೋಗೆನಲು ಇತ್ತಿತ್ತ ಬರುವನು | ಒತ್ತಿಗೆ ಇಬ್ಬೆರಳು ಸುಳಿದು |
ನೆತ್ತಿಯೊಳುರಿಗಣ್ಣು ಸುತ್ತ ಮರುಳ ತಂಡ | ಪೃಥ್ವಿಯೊಳಿಲ್ಲದಂಥ ರೂಪ               || ೨೭ ||
ಪಿಡಿದ ಡಮರುಗ ಶೂಲ ತೊಡೆದ ಭಸ್ಮಾಂಗವು | ಸಿಡಿಲಂತೆ ಬರುವ ರವ ರುದ್ರ |
ಹೃದಯ ಬೆಚ್ಚುತ ಹದಿನಾರು ಮೂಲೆಯ ಹೊಗಲು | ಎಡಬಲದಿ ಬಂದು ನಿಂದಿಹರು || ೨೮ ||
ಸಾವಿರ ಹಾವುಗಳ ಯಾವಲ್ಲಿ ಪಿಡಿದಿಹನೊ | ಆಹಾರಕೇನ ಮಾಡುವನೊ |
ಬೇಡಯ್ಯ ಬೇಕಾದ ಸುವರ್ಣ ಸಾವಿರವೆನಲು | ಬಾಲ ಸಂತತಿಯ ಪೇಳಿದನು       || ೨೯ ||
[ಬಾಳ]ಲೋಚನ ಬಂದು ನಿಜರೂಪ ತೋರಿದಡೆ | ಹುಚ್ಚಾಗಬಹುದೆನ್ನ ಪ್ರಿಯ |
ಹುಟ್ಟು ದರಿದ್ರನಿಗೆ ಹೊಂದಿಡಲು ಕಣ್ಣೆರಡು | ತೋರದೆ ಅಣಕಿಸಿ ನಡೆದ               || ೩೦ ||
ಹರಿವ ಹಾವನು ದೋರಿ ಆಭರಣ ಮಾಡಿದ ದೇವ | ಸುಳಿಯಲು ಸ್ವಪ್ನದಿ ಬಂದು |
ಮರುಳಾಗಬಹುದೆ [ನಾ] ತಾನು ಚರಣಕ್ಕೆರಗಿ | ಕೈವಲ್ಯ ಗತಿಗೇಳದಿಹರೆ            || ೩೧ ||
ಪತಿ[ಗೆರಗಿ] ಪಾವಕನ ಧರಿಸಿದ ಭವನನೈಯ | [ನ ಸರ್ವ] ಸುಖದೊಳಗಿರಲು |
ಸಿತಕಂಠನೊಲುಮೆಯಲಿ ಮನ್ಮಥ ಕೀ… | ಪತಿ ಬಿಂದು ಸತಿಯೊಳು ನೆಲಸೆ         || ೩೨ ||
ಹರಿಹರದೇವಿಗೆ ಘನಸ್ಥಾನವು ನಿಲ್ಲೆ | ಮೃಗಧರನ ವರದೃಷ್ಟಿಯೊಳಗೆ |
ಮುಗುಳುದೋರ್ವುದು ಮೊಲೆಯು ತುದಿಗೆಂಪು ಕಪ್ಪಡರಿ | [ಮೃಗಮದ]ವಾಗೆ ಮೈಬಣ್ಣ       || ೩೩ ||
ಒಂದೆರಡು ಮೂರಾಗೆ ಚಂದ್ರವದನೆ ದೇಹ | ಕಂಡನು ನೃಪ ತನ್ನ ಸತಿಯ |
ಚಂದ್ರನು ದಿನದಿನಕೆ ಪೆಚ್ಚುವ ತೆರದಿ ತ್ರಿ | ಮಾಸಗಳ ಒಸಗೆ ಮಾಡಿಸುವ            || ೩೪ ||
ಮೂರು ತಿಂಗಳ ಒಸಗೆ ಊರ ತೋರಣ ಹಾರ | ಮಾರ್ಗ ಮಾರ್ಗದಿ ಅನ್ನಛತ್ರ |
ನೀರ ಮಜ್ಜಿಗೆ ಕ್ಷೀರ ಬೆಣ್ಣೆ ಬಸವನ ಗ್ರಾಸ | ಸಾರಿಸಿ ಸಕಲ ಜಾತಿಗಳ                 || ೩೫ ||
ಕಾಡದೇವರಿಗೆಲ್ಲ ಕಡಲೆ ಕಬ್ಬಿನಕೋಲು | ನಾಡದೈವಕೆ ನಿತ್ಯಪೂಜೆ |
ಮಾಡುವನು ನೃಪವರನು ಮನ [ದಣಿ] ಸತಿಯಳಿ | ಗಾಗಿಹುದು ಜನನದ ಕಾಲ      || ೩೬ ||
ಬ್ರಾಹ್ಮಣ ಜಾತಿಗೆ ಸಮರಾಧನೆ ಮಾಡಿ | ಗ್ರಾಮ ಅಗ್ರಹಾರವ ಬಿಡಿಸಿ |
ಆದಿತ್ಯ ಜಪಮಾಡಿ ಶೂನ್ಯವಾಗಲು ದೋಷ | ರಾಮೇಶ ಮೂರ್ತಿಗಭಿಷೇಕ           || ೩೭ ||
ತುಂಬಿದ ಬಸುರಿಗೆ ತುಟಿ ಬಾಯಿ ಒಣಗುತ್ತ | ಹಂಬಲಿಸುತ್ತ ಪಲ ಬಗೆಯ |
ಒಂಬತ್ತರೊಳವಿಗೆ ಮುಂದುವರಿಯಲು ಮಾಸ | ನೊಂದುಕೊಂಡನು ಚಿಂತಿಪನು    || ೩೮ ||
ಪಟ್ಟದ ರಾಣಿಗೆ ಹುಟ್ಟಲು ಕಿರಿಬೇನೆ | ಕಟ್ಟನೆ ಕರೆಸಿ ಸೂಲಿಗರ |
ಕೊಟ್ಟು ಉಡುಗೊರೆ ತೊಡ ಬಣ್ಣ ಸತಿಯಳ | ಕಷ್ಟ ಕೋಟಲೆ ನಿಮ್ಮದೆಂದ            || ೩೯ ||
ಸುತನ ಜನನತ್ವ ನೋಡಲ್ಕೆ ರವಿ ಪೂರ್ವ | ರಥವೇ [ರಿ] ಬಂದನು ತನುಜ |
ಸಿತಕಂಠ ಹರಿಬ್ರಹ್ಮ ನಂದಿ ಗರುಡವನೇರಿ | ಮೇರು ಮಂಡಲದಿ ನೋಡುತಲಿ       || ೪೦ ||
ತುಂಬುರ ನಾರದರು ಭೃಂಗಿ ನಾಟ್ಯಗಳಿಂದ | ಚಂದ್ರಶೇಖರ ಸನ್ನಿಧಿಯ |
ಇಂದ್ರನು ಸುರ ಕೋಟಿ ಗಣಗಳು ಸುರಸಭೆ | ನಿಂದು ಖೇಚರದಿ ನೋಡುತಲಿ        || ೪೧ ||
ಶ್ರಾವಣ ಮಾಸದೊಳು ತಿಥಿ ಪಂಚ ಗುರುವಾರ | ಜಾವ ಎರಡನೆ ಏಳು ಘಳಿಗೆ |
ಪೌರ್ಣಮಿ ಚಂದ್ರಾಮ ಪೂರ್ವದೊಳಿಪ್ಪಂತೆ | ಬಾಲಕ ತೋರೆ ಸೂಲಿಗರ            || ೪೨ ||
ಕಿರಣದ ಪ್ರಭೆಯಂತೆ ಉರಿವ ಬಾಲನ ಕಂಡು | ಮನ ಮೆಚ್ಚಿಯಾಗಿ ಸೂಲಿಗರು |
ತಿಳಿದೆದ್ದು ನೋಡುವ ಸಮಯದೊಳಪರಂಜಿ | ಕರುವಿಟ್ಟು ಗೊಂಬೆ ಗಾರಿಡಲು       || ೪೩ ||
ಫುಲ್ಲಶರನ ಪೋಲ್ವ ಪುರುಷ ಶಿಶುವಿನ ತೊಳೆ | ದಲ್ಲಿ ಶಾಸ್ತ್ರಗಳ ಮಾಡುವರು |
ನಿಲ್ಲದೆ ಪಲಬಗೆಯ ದೃಷ್ಟಿ ಆರತಿ ಬೆಳಗಿ | ಚೆಲ್ವ ಬಾಲನಿಗೆ ಮೊಲೆಯೂಡಿ            || ೪೪ ||
ಪರಿದೋಡಿ ಬರುತಿರೆ ತರಳೆಯೋರ್ವಳು ದಾಸಿ | ಅರಸರಿಗೆ ವಾರ್ತೆ ಪೇಳಲ್ಕೆ |
ಎಡಹುತ ಮುಗ್ಗರಿಸುತ ಬರುವ ದಾಸಿಯ ಕಂಡು | ಎದೆ ಹಾರಿ ನೃಪನು ಕೇಳುವನು || ೪೫ ||
ಹಿಂಗಿತ್ತು ಜನನತ್ವ ಅಂಗನೆಗೆ ನೃಪವರನೆ | ರಂಗನಾಯಕ ನಮಗೆ ಭೂಪ |
ಕುಂಜರವೈರಿ ಭೇರುಂಡನ ಮರಿ [ಹೋಲ್ವ] | ಕಂ [ದ] ಬಾಲಕನ ಪಡೆದಳು         || ೪೬ ||
ಧೃತರಾಷ್ಟ್ರ ಕೌರವರ ಹತಮಾಡಿಕೊಂದಾತ | ಪ್ರತಿಭೀಮ ಬಂದು ಜನಿಸಿದ |
ರತಿದೇವಿಪತಿ ಭೂಪ ಹತನಾದನೆನಬೇಡ | ಸುತನಾದ ಬಂದಿಲ್ಲಿ ನಿಮಗೆ             || ೪೭ ||
ಬಾಲನೆಂಬುವ ನುಡಿಯು ಬಂದು ಕರ್ಣಕೆ ಬೀಳೆ | ಬಾಯೊಳು ಹೊನ್ನ ತುಂಬಿಸಿದ |
ಸಾರಿ ನಾಣ್ಯದ ಬಣ್ಣ ಆಭರಣವ ಕೊಟ್ಟು | ಪ್ರಾಣಕಾಂತೆಗೆ ಪರಿಣಾಮವೇನೆ ?          || ೪೮ ||
ಗುರುವಿನ ಕೃಪೆಯೊಳು ಪರಿಣಾಮ ರಾಜೇಂದ್ರ | ಧರೆಯೊಳಗುಂಟೆ ಈ ಜನನ |
ಮರವೆ ಮೂರ್ಛೆಗಳಾಗಿ ಸ್ಮರಣೆದಪ್ಪಲು ನಾವು | ಅರಿವಾಗೆ ಶಿಶುವು ಭೋರಿಡಲು   || ೪೯ ||
ಮಂತ್ರಿ ಕೇಳ್ ಬೈಚಪ್ಪ ಚಿಂತೆ ಇಂಗಿತು ಇಂದು | ಮುಂತೆ ಸಮನಾದೆ ಧರಣಿಯಲಿ |
ಅಂತಿಂತು ಆಗಲು ರವಿಚಂದ್ರ ಇರುತಿರ್ಪ | ಮುಂಚೆ ತಪ್ಪದೆ ಅಪಕೀರ್ತಿ             || ೫೦ ||
ಹರನು ಕರುಣಿಸಿದಂತೆ ವರದ ಬಾಲಗೆ ಮಂತ್ರಿ | ಜನನ ದಾನವ ಮಾಡಿಸಯ್ಯ |
ಅರಸನಪ್ಪಣೆಗೆ ಆಗೆ ಕರೆಸೆ ಭೂಸುರರು ಬಂದು | ನೆರೆಯಲು ಸದರ ಚಾವಡಿಯ     || ೫೧ ||
ಮದಕರಿಯ ಶೃಂಗರಿಸಿ ಹುರಿಗಡಲೆ ಸಕ್ಕರೆವೆರಸಿ | ಪರಿಮಳ ದ್ರವ್ಯ ಗಂಧಗಳು |
ಧರಣಿಯನೊತ್ತ್ಯಾಳ್ವ ಬಾಲ ಜನಿಸಿದನೆಂದು | ಬಿರುದಿನ ಕಾಳೆ ಸಾರುತಲಿ           || ೫೨ ||
ಆರುಸಾವಿರ ಹೊನ್ನ ದಾನಧಾರ್ಮಿಕೆ ಕೊಡಿಸಿ | ದಾನ ಮಾನ್ಯಗಳನು ಬಿಡಿಸಿ |
ಸಾರುವ ರಣಗಾಳೆ ಭೇರಿ ನಾದಗಳಿಂದ | ರಾಜಬೀದಿಯಲಿ ಕೊಡುಕೊಡುತ         || ೫೩ ||
ಬ್ರಾಹ್ಮಜಾತಿಗೆ ನಿತ್ಯ ಸಮರಾಧನೆ ಭೂಮಿ | ಧಾರೆಯೆರೆದು ಅಗ್ರಹಾರ |
ದೇವರ ಸಮಾರಾಧನೆ ಮಠ ಮಹಂತಿಗೆ | ಗ್ರಾಮಕ್ಕೆ ಲಿಂಗ ಮುದ್ರೆಗಳು             || ೫೪ ||
ಆರು ದರುಶನಕೆಲ್ಲ ಮನಹಾರವ ಕೊಟ್ಟು | ನಾಮಕರ [ಣಂ]ಗಳಿಡುವೆಡೆಯ |
ಸಾಗಿ ಬರಲು ಮತ್ತೆ ರಾಯಗೆ ಗುರುವಾದ | ಯೋಗೀಂದ್ರ ಸಾರಂಗಮುನಿಯು       || ೫೫ ||
ಗುರುಪಾದ ದೊರೆತದ್ದು ಪರಮ ಪಾವನ ಪುಣ್ಯ | ಎರಗಿದ ನೃಪನು ಸಾಷ್ಟಾಂಗ |
ಪರಿಣಾಮ ಸ್ಥಿತಿ ಮಗನೆ ಸ್ಥಿರಪಟ್ಟವಾಳೆಂದು | ಹರಸುತ ಶಿರವನು ಪಿಡಿಯೆ          || ೫೬ ||
ವರರತ್ನ ಖಚಿತದ ಸದರ ಮಾಡಿಸಿ ನೃಪನು | ಒರಗು ಲೋಡುಗಳಿಕ್ಕೆಲದಿ |
ಕರಹಸ್ತಲಾದೊಳ್ ಬಿಜಗೊಳಿಸಿ ಮುನಿಯನು | ವರರತ್ನಪೀಠದೊಳ್ ಕುಳ್ಳಿ[ರಿ]ಸಿ    || ೫೭ ||
ಪಟ್ಟೆ ಪೀತಾಂಬರದ ನೇತ್ರಾವಳಿಯ ಹೊನ್ನ | ತಟ್ಟೆಯೊಳ್ ತಂದು ತಾಯಿರಿಸಿ |
ಒಪ್ಪಿಕೊಳಲಿಬೇಕು ನಿಮ್ಮಯ ತನುಜನ | ಉತ್ಪತ್ಯವಾದ ಉಡುಗೊರೆಯ           || ೫೮ ||
ಗುರುರಾಯ ಫಲದೋರಿ ಬೆಳೆಸಿಕೊಂಡಿರಿ ಮನೆಯ | ನೆರೆ ಬಂಜೆತನ ಹಿಂಗಿತೆನಗೆ |
ಕರುಣದಿ ನಿಮ್ಮಯ ಮಗನ ನೋಡುವುದೆಂದು | ಕರದೊಳಗಿಡಲವ ಶಿಶುವ          || ೫೯ ||
ನೋಡಲು ಮುನಿರಾಯ ಬಾಲನ ನಿಜರೂಪ | ತಾವರೆಗೆಣೆಯೇ ಎನ್ನಯ್ಯ |
ಜೋಡಿಲ್ಲ ಧರೆಯೊಳು ಧರ್ಮಜನನುಜನ | ರೀತಿಗೆ ಸಮನೆನ್ನಬಹುದು               || ೬೦ ||
ಅರಸ ಕೇಳೆಲೆ ಭೂಪ ನರನಲ್ಲ ಈ ಬಾಲ | ಹರಿಣಾಂಕ ಸಮನು ಎನಬಹುದೇ |
ಬಿಡು ಮುನ್ನ ಮೂರ್ಲೋಕವಡೆದು ಕಪ್ಪವ ತಂದು | ಬಹುಕಾರ್ಯ ಫಲ ಸ್ಥಿತಿಗತಿಗೆ   || ೬೧ ||
ಮೊದಲು ಕಂಟಕ ರಾಯ ಮಾಡದೆ ಕಳಹಾದರ | ಕಳೆದಳಿದ ಮೂವತ್ತರೊಳಗೆ |
[ಕಿ] ರಿಯ ಜನನಿಯಿಂದ ಮರಣ ತಪ್ಪದು ರಾಯ | ಮರಣವನು ತಿಳಿದಿರೋ ಮಂತ್ರಿ || ೬೨ ||
ನಾಮ ಕರಣಂಗಳ ಮಾಡಿದ ಮುನಿಗುರು | ರಾಮ ಕುಮಾರಯ್ಯನೆನುತೆ |
ಭೂಮಿ ಚಂದ್ರುಳ್ಳನಕ ಪೆಸರಾಗಿ ಬಾಳ್ವನೆನುತ | ಸಾಗಲು ಗುರುಮುನಿ ಹರಸಿ       || ೬೩ ||
ಸತ್ಕರಿ[ಸೆ] ಮುನಿವರ [ನ] ಚಿತ್ತೈಸಲವರತ್ತ | ಮತ್ತೆ ಸುಖದೊಳು ರಾಯನಿರಲು |
ಪುತ್ರ ಜಟ್ಟಂಗಿನೃಪೋತ್ತಮ ಕೇಳೆ ಪಿತನ | ಅತ್ತ ಜನ್ಮಾಂತರ ಕಥೆಯ                || ೬೪ ||
ಅರಸು ಕೇಳೈ ನಿಮ್ಮ ಜನಕನ ಕಾಲಿಂದ | ಬರುವನು ನಾರದಮುನಿಯು |
ಪರಿಚಿತ್ತವಾಗದೆ ಒರೆದು ಕೇಳಲು ಜನರು | ಮಧುರುಚಿಯಾಗಿ ತೋರುವುದು        || ೬೫ ||
ಈರೇಳು ಭುವನದ ಬೇರು ಬಲ್ಲ ತಾನು | ನಾರದಮುನಿ ಬರುವ ಕೇಳೊ |
ಪರ್ವಜನ್ಮದೊಳಿರ್ದ ಪಿತನ ಪ್ರಸಂಗವ | ತೋರಲ್ಕೆ ಬರುವನೆಲ್ಲರಿಗೆ                || ೬೬ ||
ಚಾಡಿಗ ಮುನಿಯೆಂದು ಆಡಿಕೊಂಬರು ಲೋಕ | ಕೇಡನು ಬಲ್ಲ ಮುಂದಾಗೋ |
ಆಡದಿದ್ದರೆ ಮುನಿಗೆ ರೋಗ ಎಂಬುದರಿಂದ | ಸಾಗಿದ ರಜತಾದ್ರಿ ಬಿಟ್ಟು              || ೬೭ ||
ರಾಯ ರಾಮನ ಜನನ ಕಾಲ ಗತಿಗಳೆಲ್ಲ | ಹೇಳಲ್ಕೆ ತಮ್ಮ ಮುನಿಜನಕೆ |
ಸುರಲೋಕ ಹರಲೋಕ ಕಳೆದಾಗ ಹೊಸಮಲೆಯ | ಗಿರಿಯ ಸಮೀಪಕೆ ಬರಲು     || ೬೮ ||
ಹೊಸಮಲೆ ಗಿರಿಯ ಈಶಾನ್ಯ ದಿಕ್ಕಿಲಿ ಒಂದು | ಬಸವನ ಕಲ್ಲೆಂಬ ಗಿರಿಯು |
ಅಸಮಾನವಾದಂಥ ಗವಿಯ ಸ್ಥಾನದಿ ಇರುವ | ಋಷಿಗಳ ಪೇಳಲೆನ್ನಳವೆ            || ೬೯ ||
ಧರಣಿಗೆ ಶಿರವಿಟ್ಟು ಚರಣಗಳ ಮೇಲ್ಮಾಡಿ | ತವೆ ಮಿಸುಕದೆ ನೇತ್ರಗಳ |
ಮರಿಮಾಡಿ ಗೀಜಗ ರೋಮರೋಮಾದಿ ಉರಗ | ಜಡೆಯು ಕರ್ಣದಲಿ ಸೇರಿಹವು   || ೭೦ ||
ಬತ್ತಿದ ಕೈಕಾಲು ಹತ್ತಿದ ಬೆನ್ನೊಡಲು | ಬಿಟ್ಟ ಕೆಂಜೆಡೆಯು ಬೇರಿಳಿದು |
ಹತ್ತು ಹನ್ನೆರಡೊರುಷ ತುತ್ತಾಹಾರವ ತೊರೆದ | ದೃಷ್ಟ ಋಷಿಗಳನೇನೆಂಬೆ          || ೭೧ ||
ಅಷ್ಟಮದಗಳನೆಲ್ಲ ಸುಟ್ಟು ಬೂದಿಯ ಮಾಡಿ | ಅಟ್ಟುರುಹಿ ಕಾಮನೆಗಳನು |
ನೆಟ್ಟು ಕೂರಲಗನು ಕುಳಿತು ಮಾಡುವ ತಪಸ | ಶೇಷಗಳವೆ ಶಿವ ಬಲ್ಲ               || ೭೨ ||
ಕಾದ ಕಲ್ಲಿನ ಮೇಲೆ ಪಾದ ಜೋಡಿಸಿ ನಿಂತು | ಮೇಲೆ ಖಗರಾಜ ಜಡೆಯೊಳಗೆ |
ಗೂಡಿಟ್ಟು ಮರಿಮಾಡಿ [ಇರ್ಪ] ಮುನಿಗಳನೆಲ್ಲ | ನೋಡುತಲಿ ನಾರದ ಬರಲು       || ೭೩ ||
ಅನ್ನಾಹರಂಗಳ ಮುನ್ನ ಎಲ್ಲವ ತೊರೆದು | ಪನ್ನಂಗಧರನ ಧ್ಯಾನದಲಿ |
ಮುನ್ನೂರು ಮುನಿಗಳು ಇರುವರಾ ಗಿರಿಯೊಳು | ಇನ್ನು ನೋಡಲ್ಕೆ ಹರಗಳವೆ       || ೭೪ ||
ಅಂತವರು ಮಾಡುವನಂತ ತಪಸನು ನೋಡಿ | ಸಂತಸದೊಳು ನಗುತ ನಾರದನು |
ಜಂತ್ರ ನಾಟಕ ಬಲ್ಲ ಯೋಗದ ಬಲವನು | ಮುಂಚೆಮಗೆ ಸಾಧನವಹುದೆ            || ೭೫ ||
ಹರಿಹರ ಬ್ರಹ್ಮಂಗೆ ಅಳವಡದು ಈ ತಪಸ | ಗುರುವೆ ತಾ ಬಲ್ಲ ಪ್ರಭುರಾಯ |
ಶಿರಮಂಡೆಯೊಲೆಯುತಲಿ ಪರಮ ನಾರದಮುನಿಯು | ಇಳಿಯಲು ಅವರ ಸನ್ನಿಧಿಗೆ || ೭೬ ||
ಕಂಡರು ನಾರದರು ಬಂದ ಕಾರಣವೇನು | ಕೊಂಡಿಗ ಮುನಿಯಂತು ಅಹುದು |
ಕಂದ [ರು] ನಮಗಿನ್ನು [ಹೇ]ಳೆಂಬ ಕಾಲ್ಗತಿಯ | [ಅಂ]ದಾರೆ ಮುನಿಗಳಾದವರು    || ೭೭ ||
ಸುಮ್ಮನೆ ಬರನೀತ ಸುಳುಹುಗಾಣದೆ [ನಾವು] | ಬಿಮ್ಮನಾಡಲಿ ಬೇಡ ಕೇಳುವೆ [ವು] |
ಬ್ರಹ್ಮಾಂಡ ಗೋಚರದ ತೆರದೆ ಭೇದದ ಬಲ್ಲ | ಮನ್ನಣೆಯ ಮಾಡಿ [ಹೇ]ಳುವನು     || ೭೮ ||
ಬಂದಿರೆ ನಾರದಮುನಿ ಮಹಿಮನೆ ಕ್ಷೇಮ | ಚೆಂದವೆ ಪರಿಣಾಮ [ಸಿದ್ಧತೆಯು] |
ಬಂದು ದೇವರ ದೃಷ್ಟಿ ಬಡ ಮುನಿಗಳ ನೋಡಲು | ಶರಣೆಂಬುತಲಿವರ ಕರವಿಡಿದು  || ೭೯ ||
ಹರಹರ ಫಾಲಾಕ್ಷ ಇಳಿದುದೇ ಸರಿ | ಧರೆ ನಮಗೀ ಚೋದ್ಯವಹುದು |
ಮುನಿಗಳೆಲ್ಲರು ಘನಮುನಿಯ ಕೇಳಲು ಪೇಳ್ವೆ | ವಿಯನದಿ ಕೇಳಿ ಋಷಿಗಳಿರಾ       || ೮೦ ||
ಸಂತಾನಗಳು ತೊಲಗುವ ವೇಳೆ ಒದಗಿತು ನಿಮಗೆ | ಯೋಗ ಬಂದಿತ್ತು ಎಡೆ ವಿದ್ಯೆ |
ಕಾಳಗ ಹಣ್ಣುವುದು ಜೀವನವಳಿದು ರಣ | ಭೂಮಿಯಾಗುವುದು ಈ ಬಳಿಯ          || ೮೧ ||
ಪೇಳಬಹುದೆ ಮುನಿಯು ಯಾರಯ್ಯ ಹತಮಾಳ್ಪ | ಭೀಮನೋ ದೇವೇಂದ್ರಸುತನೊ |
ಮೂರು ಯುಗದೊಳಗವರ ಕಾರ್ಯಗಳು ಸಾಗಿದವು | ಯಾರಯ್ಯ ಕಲಿಯೊಳು ಜಗಳ        || ೮೨ ||
ಮುನಿರಾಯ ನಿಮ್ಮಾತು ಪರಿಹಾಸ್ಯವಾಗಿದೆ | ಅಳಿದವರು ಮರಳಿ ಜನಿಸುವರೆ |
ಬಳಿಯೆಲ್ಲ ಮನುಜರು ನೆಗಳಲು ತಿಳಿಯದು | ನಿಜವಾಗಿ ಪೇಳಿ ನಮ್ಮೊಡನೆ          || ೮೩ ||
ಮುಂದಾಗೊ ಸ್ಥಿತಿ ಪೇಳ್ವೆ ಚೆಂಡೇಂದ್ರನೆಂಬರು ಲೋಕ | ನಂಬೀಗ ಕೇಳಿ ಪೇಳುವೆನು |
ಹಿಂದಾದ ಕಾರ್ಯಗಳು ಹವಣಿಲ್ಲ ಶ್ರೋಣಿತ | ಅಂಬುಧಿಯಾಗಿ ಹರಿವುದು            || ೮೪ ||
ಕುಮ್ಮಟದೊಳು ರಾಮ ಮುನ್ನ ಜನಿಸಿದ ಭೇದ | ನಿಮ್ಮ ಆತ್ಮದಲಿ ತಿಳಿದಿಲ್ಲವೆ |
ಚಿನ್ಮಯ ಹರರೊಳು ಪಡಕೊಂಡು ವರಶಕ್ತಿ | ನಿರ್ವಾಣದಿ ಬಂದಿಲ್ಲಿ                   || ೮೫ ||
ಗೆಲ್ಲುವ ಸಾಹಸತೆ ಪಡಕೊಂಡು ಹರನೊಳು | ಇಲ್ಲೀಗ ಜನಿಸಿದ ಕೇಳು |
ಮುನ್ನವನ ಮೂಲಗಳ ನೆವ ಬೇರೆ ಮುನಿಗಣವೆ | ಸೊಮ್ಮಿನ ಪುರುಷನು ಕೇಳಿ       || ೮೬ ||
ವೈರಿಗಳಿಲ್ಲದೆ ಜಗಳಕ್ಕೆ ಯಾರಯ್ಯ | ಟೌಳಿಯಾಗಿದೆ ನಿಮ್ಮಾತು |
ತಿಳಿಕೊಳ್ಳಿ ತಲೆಯೊಳು ಸುರಿತಾಳನೆಂಬಾತ | [ಹಗೆ ಕದನ] ಗೈವ ಇವನೊಳಗೆ     || ೮೭ ||
ಡಿಳ್ಳಿಯ ಸುರಿತಾಳ ಜಗಕೆಲ್ಲ ಬಲಗಾರ | ಹುಲ್ಲು ರಾಮನಿಗೆ ಮಣಿವವನೆ |
ಚೆಲ್ವ ನಾರದ ಮುನಿಯೆ ಎಲ್ಲ ಭೇದವ ಬಲ್ಲೆ | ಎಲ್ಲಿಯದು ರಾಮನಿಗೆ ಶಕ್ತಿ             || ೮೮ ||
ಶೂಲಧರನ ತಪ ಸಕಲ [ರಮ್ಯ]ದಿ ಮಾಡಿ | ಬೇಡಿಕೊಂಡಳಿದ ಕಂಪಿಲನು |
ಬಾಲನ ಕರದೊಳು ಪೂರ್ವ ಹಗೆಯನು ಕಳೆದು | ಪೋಗಲ್ಕೆ ಬಂದ ಛಲ ಪದವು     || ೮೯ ||
ಹರ ಮೆಚ್ಚಿ ಕೊಡುವುದಕೆ ಸೆರೆಮನೆಯ ಕೈಲಾಸ | ಬಲವಂತ ತಪಸೇನು ಮಾಡ |
ಶರಿರವ ಕೊರೆದಿತ್ತ ಚಿಲ್ಲಾಳ ಚೆಂಗಳೆ ಮಗನೇ | ದೃಢವೇನು ಪೂರ್ವಜನ್ಮದಲಿ       || ೯೦ ||
ನೂರಾರು ಕಾಲದಿಂ ಮಾಡುತಿರ್ಪೆವು ತಪಸ | ಕಾಣನು ಹರನು ಸ್ವಪ್ನದಲಿ |
ಹಾಗಲ್ಲ ಋಷಿಗಳಿರ ಭೈರವನ ಮೂಲಾಗ್ರ | ಕೇಳ್ವೆನೆಂದರೆ ಬಿಚ್ಚಿ ಒರೆವೆ              || ೯೧ ||
ಪೂರ್ವದ ನೆಲೆಗಳ ಬೇರಿಂದ ಕೊನೆತನಕ | ಒರೆವೆನು ಅವರ ಸಾಹಸವ             || ೯೨ ||
ಕೇಳಿ ಬಲ್ಲಿರಾ ಹಿಂದೆ ಋಷಿಮೂಲದೊಳ್ ಜಮದಗ್ನಿ | ರೇಣುಕೆ ಸತಿಯೆಂಬ ನುಡಿಯ |
ಋಷಿಮೂಲದೊಳಗೆಲ್ಲ ಪೆಸರೊಡೆದು ಜಮದಗ್ನಿ | ಸತಿ ಮಾಡಿದಂಥ ಕಥೆ ಕರ್ಮ    || ೯೩ ||
ಹತಮಾಡಿ ಸತಿಯಳನು ಸುಟ್ಟು ಬೂದಿಯ ಬಿಟ್ಟು | ಸಿತಕಂಠನೆಡೆಗೆ ಪೋಗುವನು |
ರೇಣುಕೆಯ ಬಸಿರೊಳು ಕುಮಾರನೊರ್ವನು ಇರನೆ | ಭೂಮಿ ಸಾಹಸ ಪರಶುರಾಮ         || ೯೪ ||
ತ್ರಾಣಗಾರನು ಕೇಳಿ ಧನುರ್ವೇದ ಶಾಸ್ತ್ರದೊಳಗೆ | ಏಳು ಸಾಗರವನೊತ್ತಿದನು |
ಹಡೆದ ಜನನಿಯ [ಹತ್ಯೆ] ಸುಡುವ ಕರ್ಮವ ಕಂಡು | ಪಡೆದ ಮುನಿವರಗೆ ಪೇಳಿದನು         || ೯೫ ||
ಬಿಡಬೇಕು ಎನಲಾಗಿ ಈ ಸುಡುವ ಸ್ತ್ರೀಹತ್ಯೆಗಳ | ಕೊಡುವೆ ಪಾದಕೆ ತಾಯಿ ಶಿರವ |
ಬೇಡವೊ ತನುಜವಳು ನಾಡಾಡಿ ಸತಿಯಲ್ಲ | ಬೇ [ಡ]ವಳು ಕಥೆಯ ಹೆಣ್ಣಲ್ಲ         || ೯೬ ||
ರೂಢಿಗೀಶನು ಸಕಲ ಪಾಪವ ಕಳೆದು ಸ್ತ್ರೀ ಮಾಡೆ | ಕೂಡಿದ ಪತಿ[ಗೆ] ಕೊಟ್ಟ [ಳು]ಶಾಪ |
ಪುತ್ರರಾಮ [ನ] ಹರ [ಣ]ಶಕ್ತಿಯಾದಳು ಈಕೆ | ಮುಕ್ಕಣ್ಣಗಳವಲ್ಲ ಇವಳು            || ೯೭ ||
ಸುಟ್ಟರೆ ಪಡಕೊಂಬ ಶಕ್ತಿ ಎಮ್ಮೊಳಗುಂಟು | ಬಿಟ್ಟುಕೊ ತನುಜನ ಮಾತ |
ತಂದೆ ಮುನಿವರೆ ನಿಮಗೆ ಅಂಜಿ ಬಿನ್ನಹ ಮಾಳ್ಪೆ | ಇಂದೊಮ್ಮೆ ದಯಕರಿಸಿ ಪೋಗಿ  || ೯೮ ||
ಕಂಡರೆ ಕಳತ್ರೆಯ ಮುಂದಾಗಿ ನಿಮಗಿಂದ | ಚಂಡಿಕೆಯ ಹೊಡೆದು ಹಾಕುವೆನು |
ಸತಿಯೊಳಗಳಿಯೆಂಬ ಲಿಖಿತ ಪಣೆಯೊಳಗಿರಲು | ಸಿತಕಂಠಗೊಮ್ಮೆ ತಪ್ಪುವುದೆ     || ೯೯ ||
ಸತಿಯಳ ರೋದನಕೆ ಚತುರ್ಮುಖನ ಶಿರಹರಿದು | ಕ್ಷಿತಿಯೊಳು ತಿರಿದುಣ್ಣನೆ ಹರನು |
ಹತಕಾಲ ಬರುವಾಗ ಹರಿಗಿನ್ನು ಮೊರೆವೆಗಳು | ಲಿಳಿತವು ಬರೆದಂತೆ ವಿಧಿಯ        || ೧೦೦ ||
ಗುಪಿತವನು ತಿಳಿಯದೆ ಮೊರಸಾವತೆಗೆ ಹೊರೆಯು | ಹತವಾಗಲಿಲ್ಲವೆ ದ್ವಾರಕಿಯು |
ಸರ್ವ ಜೀವನರಾಶಿ ನಿರ್ಮಾಣ ಮಾಳ್ವಾತಂಗೆ | ತಿಳಿಯಲಿಲ್ಲವೆ ತಲೆಯು ಪೋಪುದು         || ೧೦೧ ||
ಉಳಿದವರ ಮಾತೇನು ಸುತನ ವಚನವ ಬಿಟ್ಟು | ನಡೆಯಲು ಋಷಿಯು ಹರನೆಡೆಗೆ |
ಹಲಕಾಲ ಹೀಗೆ ನಡೆದು ಬರಲು ಮಗನೆ | ಒದಗಿತು ಕಡೆಗಾಲ ಮನೆಗೆ               || ೧೦೨ ||
ಧರಣಿಪಾಲಕನೆಂಬ ಕಾರ್ತಿಕ ವೀರನು | ಬರಲಾಗ ವನಕೆ ಬೇಟೆಯನು |
ಲಕ್ಷೋಪ ಬಲದೊಳಗೆ ಹೊಕ್ಕನಾ ವನಸ್ಥಲವ | ಪಕ್ಷಿ ಖಗಮೃಗ ನೋಡುತಲಿ         || ೧೦೩ ||
ತಕ್ಷ [ಣ]ದೊಳು ತಮ್ಮ ವೈರವರ್ಗಬಿಟ್ಟು | ಹೊಕ್ಕು ತೆಕ್ಕೆಯಲ್ಲಿ ಕೂಗಾಡಿ |
ಹುಲ್ಲೆ ಹುಲಿಗಳು ಕ [ರ]ಡಿ ಜಲ್ಲ ಮೃಗ ಸಾರಂಗ | ಎಲ್ಲ ಒಂದಾಗಿ ಚರಿಸುತಲಿ        || ೧೦೪ ||
ಚೆಲ್ಲಾಡಿ ಮೇಯಲು ಕರಿ ಸಿಂಹ ಭೇರುಂಡ | ಅಲ್ಲಿ ನೃಪ ಕಂಡು ಬೆರಗಾದ |
ಗಿಡುಗ ಗೀಜುಗ ಲನಡು ಗರುಡ ಲ್ಯಾವಿಗೆ ಒಂದು | ಒಡನಾಡಿ ಹಾಸ್ಯ ಲಾಸ್ಯದಲಿ    || ೧೦೫ ||
ಅಗಜೆಯ ರಮಣಗಿಮ್ಮಿಗಿಲಾದ ಮುನಿಯಾಗೆ | ಜಗದೊಳಗಿದು ಪುಣ್ಯಸ್ಥಳವು |
ಗಿರಿಜೆಯ ರಮಣಗೆ ಮಿಗಿಲಾದ ಋಷಿಯಿರದೆ | ಬಿಸಲರಿಯರು ತಮ್ಮ ವೈರಿಗಳ     || ೧೦೬ ||
ಅಡಿಗಳನು ಕಂಡಡೆ ಜಗದೀಶ ದೊರೆತಂತೆ | ನಡೆಯಲು ನೃಪನು ಉಲ್ಲಸದಿ |
ಪರಮಯೋಗೀಂದ್ರನ ಪರ್ಣಶಾಲೆಯ ಕಂಡು | ಎರಗಲು ನೃಪನು ಮುನಿವರಗೆ     || ೧೦೭ ||
ಕರಗಳನು ವಂದಿಸಲು ಚತುರಂಗ ಬಲವೆಲ್ಲ | ಪರಸಲಾ ಮುನಿ ಎಲ್ಲರನು |
ಮಣಿದಿರ್ದ ನೃಪವರನ ಮಂಡೆಯನು ಪಿಡಿದೆತ್ತಿ | ಸ್ಥಿರರಾಜ್ಯ ಪದವನಾಳೆಂದು       || ೧೦೮ ||
ಹರಿನಯನ ಪೂಜಿತ ನರದೃಷ್ಟಿ ನಿಮಗಾಗಿ | ದೊರೆ ರಾಯ ಏಳು ಏಳೆನಲು |
ಏನು ಕಾರಣ ನೃಪನೆ ಧ್ಯಾನ ಹರಿದಿತ್ತು ಬಡ | ಜೀವಿ ಮುನಿಗಳನು ನೋಡಲ್ಕೆ       || ೧೦೯ ||
ಕಾಡಾಶ್ರಯ ಮಾಳ್ಪರಲ್ಲೇನುಂಟು ಸುಖಸಾರ | ಬಾಳ್ವೆನು ವನಚರ ತೆರದಿ |
ಮನೆಯಿಲ್ಲ ಮಠವಿಲ್ಲ ಉಣಲಿಕ್ಕೆ ರಾಜೇಂದ್ರ | ಕೊನೆಯೊಳಗಿನ ಕದದಂತೆ           || ೧೧೦ ||
ಹನಿಮಳೆ ಚಳಿಯೊಳು ತನುಮ ದಂಡಿಸುವರು | ಮುನಿಗಳ ಸುಖ ಸುಡಲಿ ಭೂಪ |
ಉರಗನ ಧರಿಸಿದ ಪರಶಿವನ ಕಂಡಂತೆ | ವರಸಿದ್ಧಿಯಾದುದು ಕಾಯ                || ೧೧೧ ||
ಪರಮ ಕೈಲಾಸಗಳು ನಿಮ್ಮೊಳಗೆ ಇರುವುದು ಗುರುವೆ | ಹೊರಿಸುವಾ ಎನಗೆ ಭಾರಗಳ |
ದಯಮಾಡಿ ಅಪ್ಪಣೆಯ ಪುರಕೆ ಪೋಗುವೆ ಗುರುವೆ | ಎರಗಲು ನೃಪನು ಮುನಿವರಗೆ         || ೧೧೨ ||
ರವಿಕುಲೋತ್ತಮ ಕೇಳು ಬಳಲಿ ಬಂದಿರಿ ತೃಷೆಯ | ಕಳೆದು ಪೋಗರಸ ಕ್ಷಣ ನಿಂತು |
ಮುನಿಯಾಶ್ರಮನ ಪೊಕ್ಕು ಬಳಲಿ ಬಂದೆನು ಎಂಬ | ಜನ ನಿಂದೆ ಎಮಗೆ ಹೊರಿಸದೆ || ೧೧೩ ||
ನಿಲ್ಲಬಹುದು ನಿಮಿಷದಿ ಬಲ ಸಹಿತರೆ ಬಳಿಗೆ | ಸವಿದು ಪೋಗುವ ಘನ [ತೆ] ನಮಗೆ |
ಬಲವೆಲ್ಲ ಉಣಲೆಂಬ ನುಡಿಯ ಕೇಳುತ ರಾಯ | ತಲೆದೂಗಿ ಗಹಗಹಿಸಿ ನಗಲು      || ೧೧೪ ||
ಮನೆಯಿಲ್ಲ ಮಠವಿಲ್ಲ ಮಾಡಲ್ಕೆ ಪರರಿಲ್ಲ | ನಗೆಗೇಡಾಗಿದೆ ಋಷಿಯ ಮಾತು |
ಲಕ್ಷಾಂತ್ರ ಬಲಕನ್ನವಿಕ್ಕಬೇಕಾದರೆ | ಎಷ್ಟಾಗಬೇಕು ಸೌರಣೆಯು                     || ೧೧೫ ||
ನಿಂತು ನೋಳ್ಪೆನು ನಿಮಿಷ ಮುನಿ ತ್ರಾಣವನೆಂದು | ಕುಳಿತನು ರಾಯ ವನದೊಳಗೆ |
ಲಕ್ಷಾಂತ್ರ ಬಲ ನೀವು ಪಂಕ್ತಿ ಸಾಲಲಿ ಕುಳಿತು | ವಟಪತ್ರದೆಲೆಯ ಹಾಸೆನಲು        || ೧೧೬ ||
ಭವರೋಗ ಅಭ[ಯ] ಕುಳಿತು ಕೃಪೆಯನೆ ಮಾಡೆ | ಧರಣಿಗಿಳಿಯೆ ಕಾಮಧೇನು |
ಆರಾರ ಮನದೊಳು ಉಂಟಾದ ಭ್ರಮೆಯಿರಲು | ಪಾಯಸ ಪರಮಾನ್ನ ಭಕ್ಷ         || ೧೧೭ ||
ಗಾರಿಗೆ ಕಜ್ಜಾಯ ಕಡಬು ಪರಡಿಗೆಯಿಂದ | ಕಾರನ್ನ ಕಲ್ಪರುಚಿಯಿಂದ |
ದಣಿಯಲು ಬಲವೆಲ್ಲ ಸವಿದು ಡರ್ರನೆ ತೇಗೆ | ಪೊಗಳುತ ಮುನಿಯ ಕೊಂಡಾಡೆ      || ೧೧೮ ||
ಧರೆಗಧಿಕ ಕಲ್ಯಾಣಪುರದೊಳು ಬಸವೇಂದ್ರ | ಉಣಿಸಿದಂತಾಯ್ತು ಜಂಗಮಕೆ |
ಸಾರುವ ಶ್ರುತಿವಾಕ್ಯ ಕೇಳಿ ಬಲ್ಲೆವು ನಾವು | ನಾವಂತು ಕಂಡುದುದಿಲ್ಲ               || ೧೧೯ ||
ನೋಡಿದೆವು ನಯನದಿ ಅದಕಿದು ಮಿಗಿಲೆಂದು | ಕೂಡೆ ಕೊಂಡಾಡೆ ಬಲವೆಲ್ಲ        || ೧೨೦ ||
[1] + ರಾಮ ಬಲ್ಲಾಳನ ಮೇಲೆ ದಂಡ ನಡೆದ ಸಂಧಿ. ಹಂಪೆ ವಿರೂಪಾಕ್ಷಲಿಂಗಾಯೆ ನಮಃ (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಎರಡು- ಬಾಲರಾಮನ ಜನನ – ಹೊಸಮಲೆಯ ಭವಿಷ್ಯ (೨)
ಕಾರ್ತಿಕರಾಯನಿಗೆ ನೆಟ್ಟಿತು ಮನದೊಳು | ದೃಷ್ಟವೊ ಮುನಿಯ ಗಾರುಡವೊ |
ಹೊತ್ತದೆ ಬೆಂಕಿಯ ಹೊಗೆಯ ಕಾಣದೆ ಪರಮ | ಮೃಷ್ಟಾನ್ನ ಉಂಡ ಪರಿ ಹೇಗೆ       || ೧೨೧ ||
ಕೇಳಿ ಪೋಗುವೆನಿದರ ಮೂಲತಂತ್ರದ ಬಗೆಯ | ಭಾವ ದೃಷ್ಟವೊ ಯೋಗ ಬಲವೋ |
ದೇವರ ದೇವನೆ ಪಾವನ ಪರಿಶಿವನೆ | ಮಾಯ ತಂತ್ರವ ಪೇಳು ಗುರುವೆ            || ೧೨೨ |
ನೃಪನು ಕೇಳಲು ಮಗನೆ ಉಸುರುವನು ಮುನಿವರನು | ಹತಕಾಲ ಮರೆದು ಕೆಡುವನು |
ವಿಪರೀತ ಕಾಲಕ್ಕೆ ವಿನಾಶ ಬುದ್ಧಿಗಳೆಂಬ | ತೆರಬಂತು ಮುನಿವರಗೆ ಮಗನೆ         || ೧೨೩ ||
ದೇವರತ್ನದ ನೆಲೆಯ ಕಾಳದೈತ್ಯನ ಮಥನ | ಮೋಹಿನಿಯೊಡನೆ ಪೇಳ್ವಂತೆ |
ಹೋಗುವ ಮಾರಿಯ ಊರಿಗೆ ಕರೆಕೊಂಡ | ತೆರನಾಯಿತಲ್ಲ ಕೊಣಬನಂತೆ          || ೧೨೪ ||
ಪಶುವಿನ ಮೂಲದಿ ತೃಷೆಯು ಅಡಗದೆ ಅರಸೆ | ಋಷಿಗಳಿಗೆಲ್ಲ ಅನ್ನಗಳು |
ಶಶಿಧರನು ಕಳುಹಲು ಕಾಮಧೇನೆಲೆ ರಾಯ | ಬಿಸಿಯನ್ನ ಸವಿದಿರಿ ಎಲ್ಲ             || ೧೨೫ ||
ಹರಹರ ಎನುತಲಿ ಕರಮುಗಿಯೆ ಕಾರ್ತಿಕನು | ಅರುಹುವರು ಚಾಡಿ ಮಂತ್ರಿಗಳು |
ಧರಣಿ ಪಾಲಕರೊಳಗೆ ಇರಬೇಕು ಈ ಪಶುವು | ಮುನಿಗೇಕೆ ಕಾಡ ವಾಸರಿಗೆ         || ೧೨೬ ||
ಒಂದರ ಬದಲು ನೂರೊಂದ ಕೊಡುವೆನು ಮುನಿಎ | ಸಂದೇಹ ಬೇಡ ಮನದೊಳಗೆ |
ಮುಂದಾಗಿ ಪಿಡಿಕೊಳ್ಳು ಮುನ್ನೂರನಾದರು ಕಡೆಗೆ | ಹಿಂದಾಗಿ ಕೊಡಿ ನಿಮ್ಮ ಒಡವೆ || ೧೨೭ ||
ಚೆಂದವಾಯಿತು ಇತ್ತ ಬಾರೆಂದರೆ ಮನೆಯನು | ಇಂಬುಗೊಂಡರು ಎಂಬ ಗಾದೆ |
ಕೊಂದೆನೆಂಬಾತಗೆ ಕೋಲನು ಕರಕಿತ್ತ | ಎನ್ನಿಂದವೆ ತನಗಾಯಿತೆಂಬ               || ೧೨೮ ||
ಮಾಡುವುದೇನು ಕಲಿಕಾಲದ ಮಹಿಮೆಯ | ಮಾಡಿದುಪಕಾರಕಪಕಾರ |
ರೂಢಿಯೊಳರಸಂಗೆ ಆದಾರ ತೋರುವವ | ಮೂಢನಲ್ಲದೆ ಜಾಣನಲ್ಲ               || ೧೨೯ ||
ನಾನಾ ಜೀವಂಗಳಿಗೆ ಮಾಡಬಹುದುಪಕಾರ | ಮಾನವಜನ್ಮಕೆ ಮಾಡಸಲ್ಲ |
ಶ್ವಾನಗೆ ಕ್ಷೀರಾನ್ನ ಹಾಕಿ ಸಾಕಲು ಬಿಡದು | ತಾ ಬಿಡದು ಮಲವ ತಿಂಬುದನು        || ೧೩೦ ||
ನೂರವ ಕೊಡಲೆಂದು ಆಡಲು ನೃಪವರನೆ | ಜೋಡಹುದೆ ರತ್ನಕ್ಕೆ ಮುತ್ತು |
ಬೇಡಿದ ಬಯಕೆಯ ನೀಡುವ ಕಾಮಧೇನುಗೆ | ನಾಡಾಡಿ ಪಶುಗಳು ಎಣೆಯೆ         || ೧೩೧ ||
ನಮ್ಮದಲ್ಲವೊ ಗೋವು ಆಜ್ಞೆಮಾಡಿ ಕೆಡಲೇಕೆ | ನಿಮ್ಮಿಚ್ಛೆ ಬರುವುದಕೆ ಮರುಳೇ |
ಬ್ರಹ್ಮಾದಿ ವಿಷ್ಣುಗಳಿಗೆ ಅಳವಡದು ಲೋಕದ | ಹುಲ್ಲುಗೋವೇನೊ ಎಲೆ ರಾಯ       || ೧೩೨ ||
ಬೇಡವೊ ಮುನಿರಾಯ ಕೇಳುವೆನು ಕರ ಮುಗಿದು | ಕಾಡುವ ಭಯಗಳನು ತೋರೆ |
ಬೇಡುವೆನು ಕರೆದೆನ್ನ ನೀಡಿದುಪಚಾರಕ್ಕೆ | ರೂಢಿಸಲು ಕೋಪ ಪಿಡಿಸುವೆನು         || ೧೩೩ ||
ಕೊಡುವರೆ ನಮ್ಮಿಚ್ಛೆ ಒಡವೆ ಬಾಧ್ಯರು ಬೇರೆ | ಹಿಡಿಯಲು ಬಲವ ತಿಂಬುವುದು |
ಸಿಡಿಲಿನ ಮರಿಯೊಳು ಸರಸವಾಡಲು ಉರಗ | ಕೆಡದೇನು ರಾಜೇಂದ್ರ ಕೇಳು       || ೧೩೪ ||
ಪ್ರೀತಿಯೊಳ್ ಕೊಡು ಮುನಿಯೆ ಭೀತಿಗಂಜೆನು ನಿಮ್ಮ | ಮಾತಿಗೋಸ್ಕರ ಪೇಳುವೆನು |
ಹಾಕಿ ಹಿಡಿಸುವೆ ಹಗ್ಗ ಹಗಲೆಲ್ಲ ನಿಮ್ಮೊಳಗೆ | ಮಾತೇನು ಎಂದು ಬಲಕುಸುರೆ        || ೧೩೫ ||
ಹಿಡಿಯಲು ಬಾರದರಸೆ ಜಡಮತಿಯ ಸುಡು ನಿನ್ನ | ಪಡೆಯ ನೀಗದೆ ನಿಮಿಷದೊಳಗೆ |
ಸಿಡಿಲೆರಗಿ ಹೊಡೆಯಲು ಕೊಡೆ ಕಾಯ್ವುದೆಲೆ ಮರುಳೆ | ಮಾತೇನು ಎಂದು ಬಲಕುಸುರೆ     || ೧೩೫ ||
ಹಿಡಿಯಲು ಬಾರದರಸೆ ಜಡಮತಿಯ ಸುಡು ನಿನ್ನ | ಪಡೆಯ ನೀಗದೆ ನಿಮಿಷದೊಳಗೆ |
ಸಿಡಿಲೆರಗಿ ಹೊಡೆಯಲು ಕೊಡೆ ಕಾಯ್ವುದೆಲೆ ಮರುಳೆ | ಬಲಕೆ ಬೆದರುವುದೆ ಕಾಮಧೇನು    || ೧೩೬ ||
ಆದರಾಗಲಿ ಮುನಿಯೆ ಪಾದದ ದಯವಿರಲಿ | ನಾನಾ ತೆರದೊಳಗೆ ಪಿಡಿಸುವೆನು |
ವಾದಿ ಮನುಜನ ಕೂಡೆ ಮಾತಾಡಿ ಫಲವೇನು | ನೀ ಕಂಡ ತೆರನ ಮಾಡೆನಲು      || ೧೩೭ ||
ಹರುಷದಿಂ ಪೇಳಿದ ನೃಪ ತನ್ನ ಮಂತ್ರಿಗೆ | ಚತುರಂಗ ಬಲಕೆ ಪಿಡಿಯೆನಲು |
ಹತ್ಯೆ ಕಾಲವು ತಿಳಿಯದೆ ಬಲ ಭೋರನೆ ಮುತ್ತೆ | ಮತಿಗೇಡಿ ರಾಯನಾಜ್ಞೆಯಲಿ     || ೧೩೮ ||
ಬಲವೆಲ್ಲ ಒತ್ತುತ ಬಳಸಿ ಮುತ್ತಲು ಕಂಡು | ಯಮನ ರೂಪಾಗಲಾ ಗೋವು |
ಕಿಡಿಸೂಸಿ ನಯನದಿ ಸಿಡಿಲು ಗರ್ಜನೆಯಾಗೆ | ನಡುಗಲು ಧರಣಿ ಜಜ್ಜರಿಸಿ           || ೧೩೯ ||
ಮುತ್ತುವರು ಜೇನು ನೊಣದ ಮೊತ್ತ ಕವಿದಂತೆ | ಒತ್ತಿ ಬರಲು ನಾಲ್ಕು ಮುಖದಿ |
ಕೆಕ್ಕರಿಸಿ ನೋಡುತಲಿ ಎತ್ತಿ ಬಾಲದ ತುದಿಯ | ಹೊಕ್ಕಿತ್ತು ಬಲಕೆ ಹೊಮ್ಮಿರಿದು      || ೧೪೦ ||
ಸೀ[ಗು]ತಲಿ ಕೋಡೆರಡು ತುದಿಗೆಂಟು ಹೆಣಗಳ | ಒಗೆವುತ ಗಗನ ಮಾರ್ಗಕ್ಕೆ |
ಮೊಗಚಿ ಏರಲು ಬಂದು ಮರಳಿ ಪಾದಗಳಿಂದ | ಒರೆಸಲು ಎಂಟು ಸಾವಿರವ        || ೧೪೧ ||
ಸಿಟ್ಟು ರೋಷಗಳಾಗಿ ಸಿಡಿಲ ಆರ್ಭಟದೊಳು | ಕುಕ್ಕಿರಿ ಹೆಣದ ಮೇಲ್ಹೆಣನ |
ಚಿಪ್ಪಾಗಿ ಬಲವೆಲ್ಲ ಬೆದರಿ ಓಡಲು ರಾಯ | ದುಃಖ ಶೋಕಾರ್ತನಾಗಿರಲು            || ೧೪೨ ||
ಮುನಿಯ ಮಾತನು ಮೀರಿ ಶುನಿಗಿಂದ ಕಡೆಯಾದೆ | ಗಿಣಿಗೋದಿದಂತೆ ಪೇಳಿದರು |
ಬಲವೆಲ್ಲ ಲಯವಾಗೆ ತನಗೇನು ಗತಿ ಮುಂದೆ | ಮುನಿಗೆ ಎರಗಲು ಕರುಣಿಸನೇ || ೧೪೩ ||
ಕೆಂಡ ಕರದೊಳು ಪಿಡಿದು ಮಂಡೆ ತುರುಸಿದ ತೆರನು | ಎಂಬ ಗಾದೆಯು ತನಗಾಯ್ತು |
ಕಂಡೇನೊ ಎಲೆ ಮಗನೆ ಕಾರ್ತಿಕವೀರನ ಪಾಡ | ಸಂದನೆನಬೇಡ ಉಳಿವವನು || ೧೪೪ ||
ಋಷಿಯಿಂದ ತಪ್ಪಿಲ್ಲ ಮತಿವಾದಿ ಬಿಜ್ಜಳಗೆ | ಬಸವದಂಡೇಶ ಪೇಳುತ್ತೆ |
ಬೆಸೆಯಲು ಮಂಚಣನ ತೆರದೊಳು ಎನಗರುಹಿ | ಹತಗಾಲ ತನಗೀಗ ಬಂತು || ೧೪೫ ||
ಕರಗಲು ಕಾರ್ತಿಕ ಉರಿಗೊಂಡ ತಳಿರಂತೆ | ತೆರದೊಳು ಕಂದಿ ಕುಂದಿದನು |
ಪರ್ಣಗೃಹದ ನೆಲೆಯೊಳು ರೇಣುಕೆ ಇರ್ದು | ಕರೆದಳು ನೃಪನ ಸನ್ನೆಯಲಿ            || ೧೪೬ ||
ಮರುಳ ರಾಯನೆ ನೀನು ತಾಯೊಡಲು ಪೊಕ್ಕರೆ ಬಿಡದು | ಹುಡುಗಾಟವಾದೆ ಧರೆಯೊಳಗೆ |
ಸುಳಿವ ತೋರುವೆ ಎನ್ನ ಕರೆದು ಕೇಳ್ದರೆ ಮೊದಲೆ | ಬಲವೆಲ್ಲ ಲಯವಾಯ್ತು ಅರಸೆ   || ೧೪೭ ||
ಹುಚ್ಚು ರಾಯನೆ ಕೇಳು ಅನರ್ಥ ಸಾಯಲು ಬೇಡ | ಶಕ್ತಿಗೆ ಬರದು ನಿಮ್ಮೊಡನೆ |
ಮತ್ತೆ ತೋರುವೆ ನಿಮಗೆ ಭೆದ ವರ್ಮವ ಮುನಿಯ | ಕುತ್ತಿಗೆನರಿವ ತ್ರಾಣಹುದೊ     || ೧೪೮ ||
ಕಂಡನಾ ಕಾರ್ತಿಕ ರಂಭೆ ಉರ್ವಶಿ ಸ್ತ್ರೀಯ | ಮುಂಜೋರೆ ನೋಡೆ ನಯನಗಳು |
ಕಂದರ್ಪ ಬಾಣಗಳು ಎದೆಯೊಳು ಮೂಡಿದಂತೆ | ಮುಂಬರಿಯೆ ಮೂರ್ಛೆ ಕಳವಳಿಸಿ         || ೧೪೯ ||
ಕಳವಳವ ಬಿಡು ರಾಯ ಬೇಕೆನಲು ನಾ ಬರುವೆ | ಪಾಪಿ ಮುನಿಯನು ಹತಮಾಡು |
ಈ ಕ್ಷಣ ಮುನಿಯ ಶಿರವರಿದು ಪಶುವಿಗೆ ಕಟ್ಟೆ | ಬರುವುದು ಕುರಿಯಂತೆ ಹಿಂದೆ      || ೧೫೦ ||
ಭೇದ ವರ್ಮವ ಪೇಳೆ ರಾಯ ಹಿಗ್ಗಲು ಮನದಿ | ಯಾರ ಭಯವು ಎನಗೆ ಕೊಲ್ಲುವರೆ |
ಕಾಲನ ಭಯವಷ್ಟೆ ಕಳೆಯಬಹುದು ಬಹಳ | ದಾನಧರ್ಮಗಳನು ಮಾಡಿ             || ೧೫೧ ||
ಕಾಮಧೇನುವು ಸುಡಲಿ ಬಾಲೆ ಬರುವಳು ಚೊಕ್ಕ | ನೀಗದಿರಲು ಮುನಿಯು ಕೊಡನು |
ಪೇಳಲು ಚರರೊಡನೆ ಶಿರವರಿದು ಋಷಿಯನು | ಗೋವಿನ ಶಿರಕೆ ಧರಿಸೆನಲು        || ೧೫೨ ||
ಅರಸ ಪೇಳಲು ಒಡನೆ ಚರರು ಮುಂಡೆಯನರಿದು | ಎದುರಾಗಿ ತರಲು ತೋರುತಲಿ |
ಬಲವ ಕೊಲ್ಲುವ ಗೋವು ಶಿರಗೊಂಡು ಭಕ್ತಿಯಲಿ | ಕೊರಳ [ನೊಡ್ಡ]ಪ್ರೀತಿಯಲ್ಲಿ      || ೧೫೩ ||
ಹರಿಣನೇತ್ರೆಯ ಮಾತು ಪರಿಹಾಸ್ಯವಲ್ಲೆಂದು | ತರಿಸುತ ಶಿರವ ಧರಿಸಿದರು |
[ತೊರೆ]ದುದು ಪಶುವಿಗೆ ಜಮದಗ್ನಿ ಶಿರ ತನ್ನ | ಕೊರಳಿಗೆ ಬರಲೆಂಬ ಶಾಪ          || ೧೫೪ ||
ಕಂಡಿರೆ ಮುನಿಗಳೆ ಗಂಡನ ಕೊಲಿಸಿದ | ರಂಡೆ ಪಾತಕಿ ಮೂಳಿಯರನು |
ನಂತರದಿ ಬೆರಳಿಟ್ಟು ನಗುತಲಿ ನಾರದರು | ಮುಂದೇನಾದಳು ರೇಣುಕೆಯು         || ೧೫೫ ||
ಲಾಲಿಸಿ ಅವಳಾದ ಕಾಲದಾಶವನೊರೆವೆ | ಕೂಡಿದ ಪತಿಕೊಂದ ಕರ್ಮ |
ಹೋಗಲೀಸದು ಕೇಳಿ ಬಾಲಕನ ಕರದೊಳಗೆ | ನೀಗುವಳು ರಂಡೆ ಪ್ರಾಣವನು       || ೧೫೬ ||
ಶಿರ ಬಂದು ಗೋವಿನ ಶಿರದೊಳು ಬೀಳಲು | [ಮೊ] ರೆಯಲು ಬರಸಿಡಿಲ ತೆರದಿ |
ಬೆದರಿ ಓಡಲು ಬಲವು ಗಿಡು ಮೆಳೆಯನು ಬಿದ್ದು | ನಡೆಯಲು ಗೋವು ಹರನೆಡೆಗೆ    || ೧೫೭ ||
ಹರನ ವಾಲಗದಿಂದ ಬರುತಾಗ ಮುನಿವರನ | ತನುಜ ಕಂಡನು ಪರಶುರಾಮ |
ಶಿರವ ಕಾಣುತ ಪರಶು ನಯನದಿ ಜಲಸೂಸಿ | ನಿಲಿಸಿ ಕೇಳ್ಯಾನು ಆ ಪಶುವ         || ೧೫೮ ||
ಬಲ್ಲಿದ ಪರಶುನು ಅಂತು ಕೇಳಲು ಧೇನು | ಎಲ್ಲ ವೃತ್ತಾಂತಗಳ ಪೇಳೆ |
ಕೊಲ್ಲಿಸಿ ನಡೆದಳು ತಾಯಿ ರೇಣುಕೆ ನಿಮ್ಮ | ಖುಲ್ಲ ಕಾರ್ತಿಕನ ಮೆಚ್ಚಿ                 || ೧೫೯ ||
ಹೇಳೇನೆಂದರೆ ಬಹಳುಂಟು ಈ ಮೂಲ | ವೇಳೆಯಾಯಿತ್ತು ತನಗೀಗ |
ಭಾಳಲೋಚನ ಹರನ ವಾಲಗವಿರ್ದಂತೆ | ನಾ ಹೋಗಿ ಇಡಬೇಕು ಶಿರವ            || ೧೬೦ ||
ನಡೆಯಲು ಪಶು ಅತ್ತ ಸಿಡಿಲಿನ ಮರಿಯಂತೆ | ಕಿಡಿಸೂಸಿ ಪಶುವ ರಾಮುಗನು |
ಹರಲೋಕ ಪೋಗಲ್ಕೆ ಬಿಡೆನು ಎನುತಲಿ ಬಂದು | ಹೊಡೆದನು ರೇಣುಕೆ ತಲೆಯ    || ೧೬೧ ||
ಜಡದ್ರೋಹಿ ಕಾರ್ತಿಕನ ಸದೆಬಡೆ [ದ ರಾಮುಗ] | ಗಿಡಕೊಬ್ಬರಾಗಿ ಓಡಿದರು |
ತೊಡರಿ ಆಯುಧ ಪಿಡಿದು ನಡೆಯಲು ಕಾರ್ತಿಕ | ಒಡನೆ ಹಾರಿಸಿದ ತುರುಗವನು    || ೧೬೨ ||
ಶಿರಬರಲು ಜಮದಗ್ನಿ ಹರನ ವಾಲಗದಡೆಗೆ | ಇಡಲಾಗ ಈಶ್ವರ ಮುಂದೆ |
ಗುರುರಾಯ ಶಾಪೆನ್ನ ಕಳೆದು ಹೋಯಿತುಯೆಂದು | ನಡೆಯಲು ಪಶು ಹೇಮಗಿರಿಗೆ || ೧೬೩ ||
ಹರನೋಡಿ ಜಮದಗ್ನಿ ಮುನಿಯ ಮಂಡೆಯ ಮೇಲೆ | ಕರವಿಟ್ಟು ನಿನಗಿಂತು ಬಂತೆ |
ವನಿತೆಯರ ಕಾಲೊಳು ಲಯವಾಗಲೆಂದೆಂಬ | ಹಣೆಯ ಬರಹವು ಹೀಗೆ ಬಂತೆ      || ೧೬೪ ||
ಕಳೆದು ಹೋಯಿತು ಕರ್ಮ ಉಳಿದುದು ನಿಜ ಎಮ್ಮ | ಬಳಿಯ ಸೇರಲು ಭಯವೇನು ? |
ಪುನರ್ಜೀವ ಮಾಡಿ ಕಳುಹಿಕೊಡುವೆವು ನಿಮ್ಮ | ಮೊದಲ ಯೋಗಕೆ ಹೋಗಿ ಎನಲು || ೧೬೫ ||
ಶ್ರೀ ಶಂಭೋ ಧವಳಾಂಗ ಏಕೋದೇವನೆ ಭುವನ | ಲೋಕ ಬ್ರಹ್ಮಾಂಡ ರಕ್ಷಪನೆ |
ಓಂಕಾರ ಪ್ರಣಮತ್ವ ಬಿನ್ನಹ ಲಾಲಿಪುದೆನ್ನ | [ಒರೆವ] ಕಾರ್ತಿಕನ ಧರ್ಮ             || ೧೬೬ ||
ಕರೆದನ್ನ ನೀಡಲು ಹರಣಕ್ಕೆ ಮುನಿಯಲು | ಚರಣಾಗ್ರದೊಳಗೆ ಒಪ್ಪದೆ |
ಮರುಳು ವೇದವಲಿತ್ತ ಪೂರ್ವ ಭಂಗವೆಂದು | ಎರಗಿದ ಮುನಿಹರನಡಿಗೆ             || ೧೬೭ ||
ಉಪಕಾರ ಮಾಡಲ್ಕೆ ಅಪಕಾರ ಮಾಡಿದ | ತ್ರಿಪುರಸಂಹಾರಿ ಲಾಲಿಪುದು |
ಕೃಪೆಮಾಡಿ ಕಾರ್ತಿಕನ ಡಿಳ್ಳಿಯೊಳಗೆ ಜನಿಸಿ | ಹತ ಮಾಳ್ಪ ತ್ರಾಣ ನಿನಗಿಹುದು     || ೧೬೮ ||
ಇನ್ನೊಲ್ಲೆ ಗುರುರಾಯ ಮುನಿಯ ಮಾರ್ಗವು ಸುಡಲಿ | ದಯಮಾಡಿ ಈರ್ವರ ಧರೆಗೆ |
ಹಗೆಯನ ಕೊಲ್ಲುವ ತನುಜನ ಎನಗಿತ್ತು | ಕಳುಹಲು ಕೀರ್ತಿಯ ಪಡೆವೆ              || ೧೬೯ ||
ಗಿರಿಜೆಯ ರಮಣನು ಹರುಷದಿಂದಲಿ ಮೆಚ್ಚಿ | ಛಲಪಂಥ ಸರಿಯೆನಲು ನಗುತ |
ಕರುಣದಿ ಹರಶಂಭು ಕುಮ್ಮಟದ ಮುಮ್ಮಡಿಯ | ಉರರದಿ ಜನಿಸು ನೀ ಎನಲು      || ೧೭೦ ||
ಹರನಾಗ ಮುನಿವರಗೆ ನಿರ್ಣಯಿಸಿ ಶಾಪಗಳ | ಕಳುಹಿದ ಬಗೆಗೇಳಿ ಮುನಿಗಳಿರಾ |
ಧರಣಿಪಾಲಕನಾದ ಮುನಿಯು ಕಂಪಿಲರಾಯ | ಮಗ ಬಂದು ಜನಿಸಿದ ಈಗ        || ೧೭೧ ||
ಮಾತೆಯನು ಕೊಂದಾತ ಮಗನಾದ ಕಂಪಿಲಗೆ | ಜೋಕೆಯಾಯ್ತೀ ಋಷಿಗಳಿಗೆ |
ಕಾರ್ತಿಕವೀರನು ಡಿಳ್ಳಿಯೊಳ್ ನೇಮ್ಯಾದ | ಶಾಪಕ್ಕೆ ಬಂದು ಜನಿಸಿದರು            || ೧೭೨ ||
ಕೊಂದ ರಾಮಗೆ ಕೊಲೆಯು ಮುಂದೆ ತಪ್ಪದು ಋಷಿಯೆ | ಡೊಂಬಿತಿಯಾಗಿ ರೇಣುಕೆಯು |
ಬಂದಳು ಕಂಪಿಲಗೆ ಮೆಚ್ಚಿನ ವೇಶ್ಯಾಗಿ | ತಿಂಬಳು ಮಗನ ಛಲಪದಕೆ                || ೧೭೩ ||
ಬಂದವರ ಸ್ಥಿತಿ ಹೀಗೆ ಹಿಂದಲು ಹಗೆಗಾಗಿ | ಚಂದ್ರಶೇಖರನ ಅಭಯದಲಿ |
ಮುಂದಿಲ್ಲಿ ಕಡಿದಾಡಿ ರಣಭೂಮಿ ಕೆಸರೇಳೆ | ಸಂದು ಪೋಪರು ಮುನಿಗಳಿರಾ       || ೧೭೪ ||
ಪರಶುರಾಮನು ಬಂದು ಈ ತೆರ ಜನಿಸಿದ | ತಿಳಿದೀರೆ ಮುನಿಯ ಭೇದಗಳ |
ಹರನಿತ್ತು ಕಳುಹನೆ ನರಪಡೆಯ ತಿಂಬುವರೆ | ಪರಮಶಕ್ತಿಗಳು ರಾಮನಿಗೆ           || ೧೭೫ ||
ಚಂದವಾದುದು ನಾರಂದರೆ ಮುನಿರಾಯ | ಇಂದಿಗೆ ಬಿಟ್ಟೆ ಈ ಸ್ಥಳವ |
ನಂಬಬಹುದೆ ಹೆಣ್ಣೆಂಬೊ ಮಾಯೆಯನು | ಮುಂದೇಳೆ ಋಷಿ ಮೂಲ ಕಿತ್ತು           || ೧೭೬ ||
ಕೇಳುತಲಿ ಮುನಿಗಳು ಝಾಡಿಸಿ ನಡೆದರು | ನಾರಂದ ಮುನಿಯರೊಗ್ಗಿನಲಿ |
ಹೇಮಾದ್ರಿ ಗಿರಿಮಾರ್ಗ ದಾರಿಯೊಳ್ ಬರುತಾಗ | ಮಾಡುತಲಿಹ ಪ್ರಸಂಗ          || ೧೭೭ ||
ಮಡದಿಯ ನಂಬುವುದು ಮರುಳಾಟ ನಾರದರೆ | ಇದ ಕೇಳಿ ನಾನೊಂದನೊರೆವೆ |
ಬಿಡದೆರಡು ಕರದೊಳು ಪಿಡಿದಿರಲು ಸತಿಯರು | ಮುಡುಬ [ಮೋ]ಟಗೆ ಮನವಿಡರೆ || ೧೭೮ ||
ಅದು ಹೇಗೆ ಮುನಿನಾಥ ನಗುತ ನಾರದ ಕೇಳೆ | ಒರೆವೆನಲ್ಲೊರ್ವ ಯೋಗೇಂದ್ರ |
ಪರಧ್ಯಾನವಿಲ್ಲದೆ ಮುನಿಗಳೆಲ್ಲರು ಕೇಳಿ | ಇದಕೆ ಘನವಾದ ಪ್ರಸಂಗ                 || ೧೭೯ ||
ರೇಣುಕೆ ಪರರೊಳು ಪೇಳಿ ಪುರುಷನ ಕೊಂದಳು | ಕಿಡಿಯೇಳು ಸುಡುವ ಹಗೆಗಾಗಿ |
ರಾಯನ ಇಂದ್ರಕುಮಾರಿ ಗಂಡನ ಕೈಯ | ಹಾರ ಕೊಂದುದ ಕೇಳಿ ಪೇಳ್ವೆ           || ೧೮೦ ||
ಮಾಳವದೇಶದ ಭೂಮಿಯೊಳಗಿಹುದೊಂದು | ಕಾಳವತಿಯೆಂಬ ಪಟ್ಟಣವು |
ಆಳುವ ಅತ್ಯಂತ ಭೋಗದಿ ರವಿಕುಲದ | ರಾಯ ವಿಜಯೇಂದ್ರ ಸುಖದೊಳಗೆ        || ೧೮೧ ||
ಹಾಗಿರುತಿರುಲಾಗ ಪ್ರಧಾನಿಯ ಮಗನೊಪ್ಪಿ | ಸಾಗಲು ಕುಳೀಂದ್ರಪುರಕೆ |
ರಾಯ ವಿಜಯನು ಕೇಳಿ ರಣಭೇರಿ ಹೊಡೆಯಲು | ಭೋರನೆ ಹೊರಟು ಮಾರ್ಬಲದಿ || ೧೮೨ ||
ಪೇಳುವರಳವಲ್ಲ ರಾಯ ವಿಜಯೇಂದ್ರನ | ಕುಮಾರಿಯ ಲಾವಣ್ಯ ರೂಪ |
ದೇವೇಂದ್ರ ಸತಿಗಿಂತ ಮೂರು ಇಮ್ಮಡಿಯಾಗಿ | ಬೀರುವಳು ಮನ್ಮಥನ ಮೋಡಿ    || ೧೮೩ ||
ವರ ಚೆಲ್ವ ತನುಜೆಯ ನೆರೆ ಪಡೆದು ನೃಪವರನು | ಇರುವನು ಪರಮಸುಖದೊಳಗೆ |
ಪರವೊಂದು ರಾಜ್ಯದ ದೊರೆ ಮಗನು ಆ ಸತಿಯ | ತರುವನು ಕೇಳು ನಾರದರೇ    || ೧೮೪ ||
ಚೋಳೇಂದ್ರದೇಶದ ಪಾಂಚಾಲರಾಯನ | ಮಗನು ಫಾಲೇಂದ್ರ ಕುಮಾರ |
ಆದನು ಮದುವೆಯ ಅನೇಕ ಸಂಭ್ರಮದೊಳು | ಮೂರು ವರುಷ ಬಿಡಲು ತವರೊಳಗೆ        || ೧೮೫ ||
ಫಾಲೇಂದ್ರಕುಮಾರ ಪ್ರಧಾನಿ ಮಗ ಸಹ | ಸ್ನೇಹಿತರಾಗಿ ಎರವಿಲ್ಲದೆ |
ಒಂದು ದಿವಸದೊಳು ಸ್ವಾರಿ ಮುಖದೊಳು ಬಂದು | ಆರಣ್ಯದೊಳಗೆ ಪರುಗ್ರಹಿ      || ೧೮೬ ||
ಪಡೆದವರ ಮನೆಯೊಳಗೆ ಮಡದಿ ಬಿಡುವುದು ಸಲ್ಲ | ದೃಢದೊಳಗವರು ಇರುತಿಹರೇ ? |
ಸು [ಳಿ]ವಾ ಮಂತ್ರಿಯೆ ನಡೆಯೆನಲು | ಇವರು ನಡೆಯಲು ಅಲ್ಲಿಂದತ್ತ               || ೧೮೭ ||
ಭೇರಿ ಕಾಳೆಯ ರವದಿ ಮೇಳ ಪಾತ್ರಗಳೊಳಗೆ | ರಾಯನಿದಿರ್ಗೊಂಡ ಅಳಿಯರನು |
ಏನು ಮಾಯವು ಕಾಣೆ ಇರ್ವರು ಬಂದರರ್ಥ | ನಾಳೆ ಕೇಳುವನು ಇದಕೇನು        || ೧೮೮ ||
ಅಷ್ಟಭೋಗದಿ [ಸಾಗಿ] ಅರಮನೆಯನೊಳು ಹೊಗಲು | ಮೃಷ್ಟಾನ್ನ ಭೋಜನ ಸವಿದು |
ಮತ್ತೊಂದು ಬಿಡದಿಯ ಏಕಾಂತ ಸ್ಥಳಮಾಡಿ | [ಕೊ]ಟ್ಟರು ರಾಯಪುತ್ರನಿಗೆ          || ೧೮೯ ||
ಪ್ರಾಣಸ್ನೇಹಿತನಾದ ಪ್ರಧಾನಿಯ ಮಗನಿಗೆ | ಬಾಗಿಲಂ[ಗಳದಿ] ಸಡಗರಿಸಿ |
ಒಡನೆ ಮನೆಯ ಮಾಡಿ ಮಂತ್ರಿ [ಮಗನಿ]ಗೆ ಕೊಡಲು | ಆಗ ಮಲಗಿರಲು ಜಾಗ್ರದಲಿ || ೧೯೦ ||
ರಾಯ ಫಾಲೇಂದ್ರನು ತಾ ಬಳಲಿ ನಿದ್ರೆಯ ಮಾಡೆ | ಹೋದ ಮೇಲಣ ಸ್ಮರಣೆ ಮರೆದು |
ಲಾಲಿಸಿ ಮುನಿಗಳೆ ವಿಜಯರಾಯನ ಮಗಳು | [ಮೋಟ]ನ ಮೆಚ್ಚಿಕೊಂಡಿಹಳು      || ೧೯೧ ||
ಷಡುರಸಾನ್ನದ ಬುತ್ತಿ ಹದಮಾಡಿ ಕಟ್ಟಿದಳು | ನಡೆದಳು ಕಾಂತನಿದ್ದೆಡೆಗೆ |
[ಒ]ರಗು ನಿದ್ರೆಯ ಮಾಳ್ಪ ರಮಣನೆಚ್ಚರವರಿದು | ಹೆಳವನ ನೆನೆದು ಮನದೊಳಗೆ  || ೧೯೨ ||
ನಾಳೆ ಎನ್ನಯ ರಮಣ ಕರೆದು ಒಯ್ಯದೆ ಬಿಡನು | ಹೇಳಲು ಸಮಯ ಹೆಳವನಿಗೆ |
ಕೂಡಿದ ವಿಶ್ವಾಸ ಬಾಲರಾಭ್ಯದಿ ಮೊದಲು | ಹಾಗೆ ಹೋಗಲು ಬಹಳ ಕರ್ಮ         || ೧೯೩ ||
ಚಂದ್ರವದನೆ ಹೊಕ್ಕು ಹಿಂದಕ್ಕೆ ತಿರುಗಲು | ಕಂಡನು ಮಂತ್ರಿಯ ಮಗನು |
ಬಂದಾಕೆ ಒದಗಿಲಿ ಹಿಂದಕ್ಕೆ ತಿರುಗಿದಳು | ಬೆಂಬಳಿವಿಡಿದ ಪ್ರಧಾನಿ                  || ೧೯೪ ||
ಸಾಗಿದಳು ನಗರದ ಮೂಲೆ ಮುಡುಕನೆ ಹಿಡಿದು | ಜಾರಿ ಬೀಳುತ ಏಳುತಲಿ |
ಬೇರೊಂದು ಹಾಳೂರ ಮೂಲೆಯೊಳಿರುವನು | ಕಾಲೆರಡಿಲ್ಲದ ಮೋಟ              || ೧೯೫ ||
ಬಂದು ಗುಡಿಲನೆ ಪೊಗಲು ಹಿಂದೆ ಮಂತ್ರಿಯು ಕುಳಿತ | ಛಂದವಾಯಿತು ಫಲಪ್ರಾಪ್ತಿ |
ಹಿಂದಲ ಜಲ್ಮದ ಸ್ನೇಹದ ಫಲವಿದು | ಅಂಗಹೀನನ ಬೆರೆಯುವುದು                  || ೧೯೬ ||
ಅರಿಯದೆ ನುಡಿವರು ಮರುಳು ಮಾನವರು | ವಿಧಿಯ ಬರಹದ ಫಲಗಳೆಂದೆನದೆ |
ಕಡಿಮೆಯಾರ ಮಾತೇನು ದೊರೆರಾಯ ವಲ್ಲಭೆಯು | ಮುಡಬಗೆ ಮನವಿಟ್ಟು ಬಳಿಕ  || ೧೯೭ ||
ತಡವೇಕೆ ಇಷ್ಟೊತ್ತು ಎ[ದೆ]ಗರ್ವ ಮದವೆಂದು | ಹೊಡೆದನು ಬಿದಿರ ದಬ್ಬೆಯಲಿ |
ತಡಬಡಿಸಿಕೊಳುತೆದ್ದು ಗುಡಿಲ ಗಳುವನೆ ಪಿಡಿದು | ಒದೆವನು ಮೋಟ ಮಂಡಿಯಲಿ || ೧೯೮ ||
ದೂರಮಾಡದೆ ಆಕೆ ಕಾಲೆರಡು ಪಿಡಿಕೊಂಡು | ಲಾಲಿಸಿ ತಪ್ಪ ಪೇಳುವೆನು |
ಧಾರೆರೆದ [ಮೊದಲಾ]ಗಿ ಮೋರೆ ನೋಡದ ಕಾಂತ | ಬರಲು ತಡವಾಯ್ತು ಪಾಲಿಪುದು       || ೧೯೯ ||
ಎನ್ನಯ ಪ್ರಿಯ ಕರಕೊಂಡು ಹೋಗದೆ ಬಿಡನು | ನಿಮ್ಮಯ ಋಣ ತೀರಿತೆನಗೆ |
ಹೆಣ್ಣು ಜನ್ಮವು ಸುಡಲಿ ಇನ್ನೆಂತು ನಾ ಮರೆದು | ಕಣ್ಣು ಪೋದಂತೆ ನಾನಿರೆ           || ೨೦೦ ||
ಕೂಡಿದ ಮೊದಲಾಗಿ ಹಾಲ್ಹಣ್ಣು ಬೆರೆದೊಂದು | ಗೂಡಿನ ಗಿಣಿಯಂತೆ ಇರ್ದು |
ಹೋಗಲು ಮನವಿಲ್ಲ ಒಲ್ಲೆನೆಂದರೆ ಜನರು | ಹಾದರಗಿತ್ತಿ ಎನ್ನುವರು                 || ೨೦೧ ||
ಹಾಳ ಚಿಂತೆಗಳೇಕೆ ಹೇಳುವೆನಿದಕೊಂದು | ಮೇದಗತ್ತಿಯನು ನೀ ಒಯ್ದು |
ಮೇಳೆ ಕುತ್ತಿಗೆ [ಯ]ನರಿಯೆ ಜೋಡುಗಾರನ | ಮೇಲೆ ದೂರುವದು ಜನರೆಲ್ಲ         || ೨೦೨ ||
ನಿಶ್ಚಯದ ಮಾತೆಂದು ಒಪ್ಪಿದಳಾ ನಾರಿ | ಕತ್ತಿಯ ಹದಮಾಡು ಎನುತ |
ಮತ್ಯಾವ ತೊಡರಿಲ್ಲ ಮುಂಡೆಯೆಂಬರು ಲೋಕ | ನಿಶ್ಚಿಂತೆಯಲಿ ಬಾಳಬಹುದು     || ೨೦೩ ||
ಕೇಳಿದ ಮಂತ್ರಿಯ ಮಗನು ಆಡಿದ ನುಡಿಯ | ಗಹಗಹಿಸಿ ನಗುತ ಮನದೊಳಗೆ |
ಮಾಡ್ಯಾಳ ಹ[ದ]ವನು ಆಡಿದ ವಿಷಯಕ್ಕೆ | ಕೂಡಿಂದು ಪ್ರಿಯನ ಹತವ              || ೨೦೪ ||
ನೋಡುವ ಅದಕೇನು ಅವಳಿಗೆ ಮುಂದರಿದು | ಸ್ಥಾನದಿ ನಾ ಹೋಗಿ ಇರುವ |
ಜಾಗ್ರದೊಳಿರು [ತಾ]ಗ ವ್ಯಾಘ್ರನಂದದಿ ಬಂದು | ಮಗ್ಗುಲೊಳ್ ನಿಂದು ನೋಡಿದಳು         || ೨೦೫ ||
ಬಂದಳು ಭವಗೇಡಿ ಗಂಡನ ಸನ್ನಿಧಿಗೆ | ತುಂಡೇಳನರಿದಳು ಶಿರಮುಂಡ |
ಕಂಡಳಲ್ಲದ ರೀತಿ ಕಾಂತನ ತಡವರಿಸಿ | ಮುಂಡೆಯಾದೆನು ಎಂದು ಹೊಡಕೊಳ್ಳೆ   || ೨೦೬ ||
ಬೊಬ್ಬೆ ಹೊಡೆಯಲು ಮನೆಯೆದ್ದು ಹಾರುವ ತೆರದಿ | ಗುದ್ದಿಕೊಂಬಳು ಎದೆ ಬಾಯ |
ಸದ್ದ ಲಾಲಿಸಿ ಕೇಳಿ ಹೊರಗಿರ್ದ ಪರಿಜನರು | ನುಗ್ಗಿ ಬರಲು ನೂರಾರು ಜನರು       || ೨೦೭ ||
ಏನೆಂದು ಗರ್ಜಿಸುತ ಕುಮಾರಿ ಕೇಳಲವರು | ಪ್ರಾಣಕಾಂತನು ಜೀವವಳಿದ |
ಏನು ಹೇಳಲಿ ಪ್ರಿಯನ ಭೋಗ ನೋಡಲು ಬಂದೆ | ಖೋಡಿರಂಡೆಗೆ ಫಲವಿಲ್ಲ        || ೨೦೮ ||
ಎಂದು ಬಾರವ ಪ್ರಿಯ ಬಂದನೆನ್ನುತ ಹಿಗ್ಗಿ | ಒಂದಾರು ಭುಜದಿ ನಾ ಬರಲು |
ತುಂಡಾಗಿ ತಲೆ ಮುಂಡ ಇರುವ ಬಗೆಯನು ನೋಡಿ | ಕೊಂಡ ಬೀಳ್ವೆನು ಪ್ರಿಯನೊಡನೆ      || ೨೦೯ ||
ಮತ್ತಾರು ಇರಲಿಲ್ಲ ಜೊತ್ತುಗಾರನ ಹೊರತು | ಇತ್ತೇನೋ ಹಿಂದಲಿ ಹಗೆಯು |
ಕೊಚ್ಚಿ ಕೊರೆದನು ಎಂದು ಹೆಚ್ಚಾಗಿ ಕೂಗುತ್ತ | ಬೆಚ್ಚಿ ಬೀಳುವ ಶವದ ಮೇಲೆ         || ೨೧೦ ||
ನೋಡುವುದೇನಿವನ ನಾಡರಿದಿತು ಹಿಂದೆ | ಮಾಡಿದ ಹಗೆಯ ತೀರಿಸಿದ |
ಜೋಡಿಸಿ ಕರವೆರಡ ತೆಗೆದು ಹಿಂಗಡೆ ಕಟ್ಟಿ | ಬೆಚ್ಚಿ ಬೀಳುವ ಶವದ ಮೇಲೆ           || ೨೧೦ ||
ನೋಡುವುದೇನಿವನ ನಾಡರಿದಿತು ಹಿಂದೆ | ಮಾಡಿದ ಹಗೆಯ ತೀರಿಸಿದ |
ಜೋಡಿಸಿ ಕರವೆರಡ ತೆಗೆದು ಹಿಂಗಡೆ ಕಟ್ಟಿ | ಆಳೊಂದು ಗುದ್ದನು ಹೊಡೆಯೆ        || ೨೧೧ ||
ಹಿಡಿದಾಗ ಮಂತ್ರಿಯನು ಹೊಡೆಯಲು ನೂರಾರು | ನುಡಿಯೆಡೆಗೊಡದೆ ನಾಲಗೆಯ |
ಹಿಡಿತಂದು ಪಟ್ಟ ವಿಜಯರಾಯಗೆ ಪೇಳೆ | ಅಳಿಯನ ಕೊಂದೆ ನೀನೆಂದು            || ೨೧೨ ||
ವಿವರ ಕಾಣದೆ ಅರಸು ಕರೆಸಿ ಮಂತ್ರಿ [ಗೆ] ಎನಲು | ತೆಗೆಸಿವನ ಶೂಲದ ಮರಕೆ |
ಒಡಗೊಂಡು ಆ ಮಂತ್ರಿ ಕರೆದೊಯ್ದು ತನ್ನಯ | ಅರಮನೆಯೊಳಗೆ ಉಪಚರಿಸೆ     || ೨೧೩ ||
ಷಡುರಸಾನ್ನವ ಎಡೆಬಡಿಸಿ ಮಂತ್ರಿಯು | ಚದುರತ್ವದೊಳಗೆ ಕೇಳುವನು |
ಇದು ಹೇಗೆ ದೊರೆ ಮಗನ ಹಗೆಯಿಂದಲಿ ಕೊಂದ್ಯಾ | ಬಗೆಯಾವುದೆಂದು ಪ್ರಧಾನಿ   || ೨೧೪ ||
ವಿವರ ಕಾಣದೆ ಹೊಡೆ ಗದ್ದೆ ಕೊಯ್ದ ತೆರನಂತೆ | ಹುಡುಗ ನಿಮ್ಮ ನೃಪನೊಳನು |
ಕಡಲೊಳಗೆ ಬಿದ್ದವನ ಹೊರದೆ ಮೂರು ವೇಳೆ | ಒಳಕೊಳ್ವುದೆ ಭಾಗೀರಥಿ ಮಡುವು || ೨೧೫ ||
ಎತ್ತು ಕರುವನು ಈಯೆ ಹಿತ್ತಲಿಗೆ ಹೊಡೆಯೆಂಬ | ಅರ್ಥ ನಿಮ್ಮರಸಿನೊಳಿಹುದು |
ಪೃಥ್ವೀಶನಾಡನೆ ಮೂರುತ್ತರವ ಲಾಲಿಸಿ | ಸತ್ಯಧರ್ಮಗಳ ಶೋಧಿಸದೆ              || ೨೧೬ ||
ಸರ್ಪನ ಗ್ರಾಸದಿ ಕಪ್ಪೆ ಸಿಲ್ಕಿರುವಾಗ | ಮೋಕ್ಷಕನ ಪಿಡಿಕೊಂಬ ತೆರದಿ |
ಪೃಥ್ವಿಪಾಲಕನಳಿದ ತೊತ್ತ ಕೆಡಿಸಲು ಏನು | ಜೊತ್ತಿಗೆ ಕಳುಹು ಸ್ನೇಹಿತನ            || ೨೧೭ ||
ಹಲವು ಟವುಳಿಯ ಮಾಡಿ ಉಳಿದರೆ ಫಲವೇನು | ಗೆಣೆಕಾರನಳಿದ ಇನ್ನೇಕೆ |
ಕಳ್ಳ ಸೂಳೆಯು ಮೇದಮೋಟ ಬದುಕಲಿ ಪ್ರೀತಿ | ನಡೆಸಯ್ಯ ಶೂಲಕ್ಕೆ ಮಂತ್ರಿ || ೨೧೮ ||
ಅಣ್ಣ ಜೀವಳಿದಿರಲು ಆವ ಕಥೆಯನು ಪೇಳ್ವೆ | ಮೇಲೆ ಮೂಗ ಕೊಯ್ಸಿ ರಂಡೆಯನು |
ಕುಲಶುದ್ಧ ಮಾಳ್ಪುದಕೆ ಹೆಳವ ಮೋಟನ ಕರೆಸಿ | [ಕೇ]ಳಿಸಯ್ಯ ಎನ್ನ ಇದಿರಿನಲಿ     || ೨೧೯ ||
ಮೇದನ ಪಿಡಿತರಿಸಿ ಬೆದರಿಸಿ ಕೇಳಲು | ಆದ ನಿಜಕರವ ಪೇಳುವನು |
ರಾಯಗರುಹಲು ಮಂತ್ರಿ ಕುಮಾರಿಯ ಪಡಿತರಿಸಿ | ಸೀಳಿ ತೋರಣವ ಕಟ್ಟಿಸಿದ     || ೨೨೦ ||
ರೇಣುಕಿ ಮಾಡಿದ್ದು ಹೀನಾಯ ಎನಬೇಡಿ | ರಾಜಶೇಖರಗೆ ತಾ ಒಲಿದಳು |
ನೋಡಿರೈ ಈ ಕರ್ಮ ಮುಡುಬ ಮೋಟಗೆ ಒಲಿದ | ಶ್ವಾನ ಮುಂಡೇರ ಫಲಪ್ರಾಪ್ತಿ   || ೨೨೧ ||
ಹರಹರ ಇದು ದೊಡ್ಡ ಅಗಣಿತದ ಕರ್ಮಗಳು | ನಗುತ ಮುನಿಗಳು ಶಿರದೂಗೆ |
ನೆರೆ ಪಾಪಿ ರೇಣುಕಿ ಎನುತಲಿದ್ದೆವು ನಾವು | ಅದಕಿದು ಬಹಳ ಅನ್ಯಾಯ             || ೨೨೨ ||
ಲಯವಾದ ನೃಪತನುಜ ಕಡಿಗೇನಾದನು ಎಂದು | ಮುನಿಯ ಕೇಳಿದನು ನಾರದನು |
ವಿನಯದಿ ಲಾಲಿಸಿ ಈಶ್ವರನ ಕೃಪೆಯೊಳಗೆ | ತಾನು ಪಡೆದಂಥ ಪತಿವ್ರತೆಯ        || ೨೨೩ ||
ರಾಯ ವಿಜಯೀಂದ್ರನು ಬಹಳ ಚಿಂತಿತನಾಗಿ | ಮಗಳಿಂದ [ಪಾಪಕೆ] ಗುರಿಯಾದೆ |
ಪಡೆದವರ ಒಳಗೆ ನಾ ಹೇಗೆ ಕಳುಹಲಿ ಸುದ್ಧಿ | ಇಳಿಯಲು ಉದಕ ನಯನದಲಿ      || ೨೨೪ ||
ತಾಯಿ ತಂದೆಯ ಬಳಿಗೆ ಹೇಗೆ ಬರೆಯಲಿ [ಪತ್ರ] | ಗೋಳಿಡುತದೆ ಆ ಪುರವು |
ಬಾರೆಂದು ಅಳಿಯನ ಪ್ರಧಾನಿಯ ಸತ್ಕರಿಸಿ | ಆಭರಣ ಭೂಷಣವ ಕೊಡಿಸಿ          || ೨೨೫ ||
ಮೇದನ ಸುಳ್ಳಿಂದ ಪ್ರಾಣಕ್ಕೆ ಮುನಿದಿರ್ದೆ | ನಾ ಬೇರೆ ಯಮಗೆ ಗುರಿಯಾಗಿ |
ಆದಂಥ ಸ್ಥಿತಿಗತಿಯ ಪಾಂಚಾಲರಾಯಗೆ ಪೇಳೀ | ಕಾಯನೊಯ್ದು ಮುಖ[ದೋರು]         || ೨೨೬ ||
ಒಳಿತಯ್ಯ ರಾಜೇಂದ್ರ ಬೆಳ್ಳಿ [ಪೆಟ್ಟಿಗೆ] ತುಂಬಿ | ಸುಮ್ಮನೆ ಕಳುಹು ಎಮ್ಮೊಡನೆ |
ಗಮ್ಮನೆ ಬರುವಾಗ [ಅನ್ಯೆಯ] ಸತಿ ಹೀಗೆ | ಎನ್ನುತ ನಡೆಯಲಾ ಪುರಕೆ             || ೨೨೭ ||
ಬರಲಾಗ ಚಂಪಕಪುರದ ಮಂತ್ರಿಗೆ ಸುದ್ದಿ | ಕೊಡಲಾಗ ಪೋಗಿ ಕಂಡವರು |
ತನುಜೆಯ ರಮಣನ ಬರವ ಪೇಳಲು ಹೊರಟು | ಇದಿರ್ಗೊಂಡು ಕರೆದೊಯ್ಯೆ ಮನೆಗೆ        || ೨೨೮ ||
ಷಡುರಸಾನ್ನವನೀಗ ಸಲಿಸಿ ಭುಕ್ತಿಯ ಮೇಲೆ | ಮಲಗುವ ಮನೆಯ ಶೃಂಗರಿಸಿ |
ಪೆಟ್ಟಿಗೆ ಸಹವಾಗಿ ಹೊತ್ತು ಮಂಚದ ಮೇಲೆ | ಇಟ್ಟು ಶವವನ್ನು ಮಲಗಿಸಲು          || ೨೨೯ ||
ಬಂದಳು ಸತಿ ಬೇಗ ಬಿಡದಿ ಏಕಾಂತಕ್ಕೆ | ಅಂಜಿ ಅಳುಕುತಲಿ ಭಕ್ತಿಯಲಿ |
ಬಿಂಬ ಅರಳಲು ಮರಿದುಂಬಿ ಎರಗುವ ಬೀದಿ | ಪಾದಂಗಳಿಗೆರಗಿ ವಲ್ಲಭನ           || ೨೩೦ ||
ಧಾವಂತದೊಳು ಬಹಳ ಬಳಲಿ ನಿದ್ರೆಯ ಮಾಳ್ಪರ | ಏಳಿಸ ಸಲ್ಲೆಂದು ಮನದಿ |
ಮೇಲಣ ಮುಸುಕನು ಜಾರಿಸಿ ಕರವಿಡಲು | ತೋರಲು ಸೀತಾಗ್ನಿಯಾಗಿ             || ೨೩೧ ||
ಹರಹರ ಗುರುರಾಯ ಇದು ಏನು ಮಾಯಗಳು | ಸ[ತಿ] ಜೀವ [ಪತಿಯೊ]ಡನೆ ಮಲಗಾಗೆ ||
ಲಯಕಾಲಲ್ಲೈದರು ಇದು [ಏನು]ಫಲಪ್ರಾಪ್ತಿ | ಶಿವದ್ರೋಹಿ ರಂಡೇರಿನ್ನುಂಟೆ         || ೨೩೨ ||
ಆಸೆಯಿಲ್ಲದ ಪತಿಗೆ ಐದೆತನವಿಲ್ಲದ ಸತಿಯ | ಯಾಕೆ ನಿರ್ಮಿಸಿದನಾ ಬ್ರಹ್ಮ |
ಲೋಕದಿ ಬಾಳ್ವರಿಗೆ ರತಿಗಲೆಯ ಕೆಡಿಸಿದ ಫಲವು | ಈ ಪ್ರಾಪ್ತಿ ಎನಗಾಯಿತೆನಲು   || ೨೩೩ ||
ಪತಿ ಅಳಿದು ನಾನಿರ್ದು ಗತಿಯೇನು ಧರೆಯೊಳಗೆ | ಜೊತೆಗೂಡಿ ನಡೆಯೆ ಪತಿಯೊಡನೆ |
ಸಿತಕಂಠ ವರಪುತ್ರ ವಂದಿಸಿ | ಹತ [ಮಾ]ಡಿಕೊಂಬೆ ಪ್ರಾಣವನು                    || ೨೩೪ ||
ಭದ್ರಕಾಳಿಯ ರಮಣ ಚಿದ್ರೂಪನಣುಗನೆ | ನಿರ್ಧರಿಸು ಎಲ್ಲ ಪ್ರಾಣಗಳ |
ನಿದ್ರೆಯ ಮಾಡುತಲಿ ಮರಣವಾದರೂ ರಮಣ | ನಿದ್ರೋಹಿ ಎನ್ನನು ಕೊಡಿ          || ೨೩೫ ||
ಕೊಂಡಾಡಿ ಕಿಡಿಗಣ್ಣ ರುಂಡಮಾಲನೆ ಎನ್ನ | ಗಂಡನ ಅಸುವ ಕೊಡದಿರಲು |
ಗಂಡಗತ್ತರಿ ಹಾಯ್ದು ಕೊಡುವೆ ಪ್ರಾಣವ ಗುರುವೆ | ಬಂಧಿಸಿ ಶಿರವ ಹೂಡಿದಳು      || ೨೩೬ ||
ಅಳಿಯಲೇತಕೆ ಮಗಳೆ ಪರಹಿತದ ಪತಿವ್ರತೆಯೆ | ತಾಯೆ ಮೆಚ್ಚಿದೆ ಬೇಡು ಎನಲು |
ನೀ ಹೋಗಿ ಪತಿಯನು ಏಳು ಎನ್ನಲು ಮತ್ತೆ | ಕಾಯವ ಮರೆದೇಳ್ವನಮ್ಮ            || ೨೩೭ ||
ಹರಿಣಲೋಚನೆ ಬೇಗ ಎರಗಿ ಈಶ್ವರನಡೆಗೆ | ತಿರುಗಿದಳು ತನ್ನ ಗೃಹಕಾಗಿ |
ಪುರುಷನೆ ಏಳೆಂದು ಮುಖದೆರೆನು ನೋಡಲು | ಹರಹರ ಎನುತ ಕುಳ್ಳಿರಲು         || ೨೩೮ ||
ಸತ್ಯದ ಸತಿಯೆಂದು ಮೆಚ್ಚೆ ಮಂತ್ರಿಯ ಮಗನು | ಮಂಚದ ಕೆಳಗಿಂದಲೇಳೆ |
ವೃತ್ತಾಂತ ಎಲ್ಲವನು ರಾಯಪುತ್ರಗೆ ಪೇಳೆ | ಸತ್ಯ ಪಾರ್ವತಿ [ಗವರೆ]ರಗೆ            || ೨೩೯ ||
ರಾಯ ಫಾಲೀಂದ್ರನು ಪ್ರಧಾನನು ಸತಿಯೊಳು | ಸಾಗಿದರವರು ಪುರಕಾಗಿ |
ಹೇಳಿದ ಮುನಿವರನು ಕೇಳಿದ ನಾರಂದ | ಭೂದೇವಿ ಎನಬಹುದು ಕಾಯ            || ೨೪೦ ||
ಎಲ್ಲಾರು ಕಂಡೀರೇ ಕಳ್ಳರಂಡೆರ ಮಾತ | ಅಲ್ಲಿ ಪಡೆದಂಥ ಪತಿವ್ರತೆಯ |
ನಿಲ್ಲದೆ ಧರೆಯೊಳು ಕೋಟಿಗೊರ್ವರು ಧರಣಿ | ಅಲ್ಲಿ ಹುದುಗದೆ ನಿಮಿಷದಲಿ          || ೨೪೧ ||
ಗುರುವಾಕ್ಯವಾದುದು ಈ ಒರೆದ ಪ್ರಸಂಗವು | ಮಡದಿಯರ ನಂಬಲು ಮರುಳೆ |
ಸುಡು ಹೆಣ್ಣು ಜನ್ಮವ ಸಾಕೆಂದು ಮುನಿಗಳು | ಅಡರಲು ರಜತಾದ್ರಿಗಳಿಗೆ            || ೨೪೨ ||
ರಾಮಭೂಪಾಲ ಕುಮಾರ[ನು]ಜಟ್ಟಂಗಿ | ರಾಯ ಲಾಲಿಸಿದ ಮೇಲ್ಕಥೆಯ |
ದೇವ ನಿಮ್ಮಯ ಪಾದ ಬಳಲಿಸಿದಿರಿ ರವಿ | ಕಡಲ ಪಾಲಿಸಬೇಕು                     || ೨೪೩ ||
ಧರೆಗಧಿಕ ಹಂಪೆಯ ವರಪುಣ್ಯ ಕ್ಷೇತ್ರ[ದ] | ಕರುಣಿಸು ವಿರುಪಾಕ್ಷಲಿಂಗ |
ತರಳ ರಾಮನ ಜನನ ಬೆಳೆವಾಸರವ ಮುನಿಯು | ನಡೆದ ಬಳಿಗೆ ದ್ವಯ ಸಂಧಿ     || ೨೪೪ ||[1]
[1] ಅಂತು ಸಂಧಿ ೨ಕ್ಕಂ ಪದನು ೪೮೪ಕ್ಕಂ ಮಂಗಳಮಹಾಶ್ರೀ
ಬಾಲರಾಮನ ಸಾಂಗತ್ಯ: ಸಂಧಿ: ಮೂರು – ಬಾಲರಾಮನ ಬಾಲಲೀಲೆ-ಹೊಯ್ಸಳನ ಮೇಲೆ ಯುದ್ಧ ಪ್ರಯಾಣ (೧)
[1]ಶ್ರೀಗುರು ಪ್ರಭುರಾಯ ಮಾಯನು ಗೆಲಿದಂಥ | ತಾವು ತಂಗಿಲ್ಲದ ಭಯವು |
ವೇದಪುರಾಣಕೆ ನಿಲುಕದ ಅಲ್ಲಮ | ರಾಯ ಕೊಡೆನಗೆ ಸನ್ಮತಿಯ                    || ೧ ||
ತಾವರೆ ಗೆಣೆಯನ ಭಾಳದೆ ಸೂಡಿ[ದ]ನೆ | ಹೂಡಿ ನರಬೊಂಬೆ ಸೂತ್ರಗಳ |
ಆಡಿಪ ಅಖಿಳ ಬ್ರಹ್ಮಾಂಡಲೋಕವನು | ದೇವ ಪಾಲಿಸು ಸನ್ಮತಿಯ                  || ೨ ||
ಮುಂದಣ ಶ್ರುತಿ ಎನಗೆ ತುಂಬಿಹದು ಹೃದಯನೊಳ್ | ಇಂಬುಗೊಂಡೆನ್ನ ಶಾರದೆಯೆ |
ಗಂಧದ ಮರದೊಳು ಶ್ರೀಗಂಧವು ಮರದಂತೆ | ಒಂದಿಸು ಕೃತಿಯ ನಡೆವಂತೆ       || ೩ ||
ತಾವರೆ ಗೆಣೆಯನು ತಾಯೊಡಲಗಂಡ ತಾ | ಏರಿದ ರಥವ ಪೂರ್ವದಲಿ |
ರಾಯನು ಜಟ್ಟಂಗಿಕುಮಾರನುದಯದಿ | ಸ್ನಾನಪಾನಗಳಾಗಿ ನಡೆಯೆ               || ೪ ||
ಕರಿ ತುರಗ ಬಲದೊಡನೆ ಸದರಿಗೆ ನಡೆಯಲು | ಚದುರ ಮಂತ್ರಿಗಳು ಮನ್ನೆಯರು |
ಗುರುರಾಯ ಹರಪೂಜೆ ಮಾಡಿ ವಂದನೆಗೆಯ್ಯೆ | ಪರಮಾನ್ನ ಸವಿದು [ಏಳಿದನು]    || ೫ ||
ಸದರಿಗೆ ಬರಲಾಗ ದೊರೆಬಾಲನಿದಿರೆದ್ದು | ಕರಮುಗಿದು ಸಾಷ್ಟಾಂಗವೆರಗಿ |
ಕರಹಸ್ತಲಾಗದೊಳ್ ಸದರಿಗೆ ಬಿಜಗೊಳಿಸಿ | ನಡೆಸಬೇಕೆನ್ನ ಕೃತಿ ಮುಂದೆ           || ೬ ||
ಬಾಲ ನಿಮ್ಮಯ್ಯನ ಲೀಲೆಯನೊರೆವೆನು | ಲಾಲಿಸು ಮಗನೆ ಪ್ರೀತಿಯಲಿ |
ಒಂದೆರಡು ಮಾಸಗಳು ಕಳೆದು ಹನ್ನೆರಡಾಗೆ | ತೋರುವ ಚಿನ್ನಭಿನ್ನಗಳ             || ೭ ||
ನಗುವನು ಕಿಲಿಕಿಲಿ ನಲಿವನು ನ[ವಿಲಂ]ತೆ | ಕುಣಿವ ಕಾಳಗಗತಿಯೊಳಗೆ |
ಘಲಿಘಲಿಯೆಂಬ ಕಾಲ್ಗೆಜ್ಜೆಗಳಿಂದ | ಪಲ ಬಗೆಯ ರತ್ನದೋರುವನು                  || ೮ ||
ಅಂಬೆಗಾಲಿಡುವನು ತುಂಬಿಯೆ ಮೆರೆಯುತ | ತಾಯೆಂದರೆ ಮುತ್ತನು ಕೊಡುತ |
ಚಂದ್ರನು ಮುಂಬರಿದು ವರುಣಾದ್ರಿ [ಲಿ] ಬೆಳೆವಂತೆ | ದಿನಕೊಂದು ಕಳೆಯದೋರುವನು     || ೯ ||
ಆಡುವನರಗಳಿಗೆ ಕಾಡುವ ಕೆಲವೊತ್ತು | ಗೋಡೆಕಂಬನ ಹಿಡಿದು ನಡೆವ |
ನಡೆವನು ತಪ್ಹೆಜ್ಜೆ ಪಿಡಿದರೆ ಕರವನು | ನುಡಿವನು ಕೊಡಲುಗೀರ್ಶ್ವಣವ               || ೧೦ ||
ತಾತಿಯ ಕೊಡುವನು ಮಾತಾಡೆ ಮೃದು ನುಡಿಯನು | ಪ್ರೀತಿಯ ಸಲಿಸಿ ಪಡೆದವರ |
ಭೂತೇಶನಣುಗನ ಕೋಪಾಗ್ನಿ ಬೀರಿ ತಾ | ರಾಪು ಮಾಡುವನು ರಚ್ಚೆಯಲಿ           || ೧೧ ||
ಕಾಡುವನು ಕೆಲವೊತ್ತು ಮಾಡಿ ರಚ್ಚೆಯ ಮಾಡಿ | ಜೋಲಿದೋರಿದರೆ ನಯನಕ್ಕೆ |
ಕ್ಷೀರ ಸಕ್ಕರೆ ಎರೆದು ದಾದಿಯರು ಕೂಗಲು | ಜೋಗುಳದ ಸ್ವರವ ಲಾಲಿಸುತ        || ೧೨ ||
ಜೋಗುಳ ಪದ:
ಜೋ ಜೋ ಎನ್ನಿರೆ ಬಾಲೆವೆಣ್ಣುಗಳು | ನಮ್ಮ
ದೇವ ಜಟ್ಟಂಗಿಯ ವರದ ರಾಮಯ್ಯಗೆ ಜೋ ಜೋ ||
ಬೆಳ್ಳಿಯ ತೊಟ್ಟಿಲಿಗೆ ಚಿನ್ನದ ಗೊಣಸು |
ಬಣ್ಣ ಬಳಿದು ದುಕೂಲಾಂಬರವ ಹಾಸಿ |
ಕಮ್ಮೆಣ್ಣೆ ಕಸ್ತುರಿಯನೊತ್ತಿ ನೀರೆರೆದು ಜೋ ಜೋ                                     || ೧೩ ||
ಅರಳೆಲೆ ಮಾಗಾಯಿ ಬೆರಲಿಗುಂಗುರವು |
ಹುಲಿಯುಗುರು ಅಪರಂಜಿ ಉಡಿದಾರ ಡಾಬು |
ಕಡಗ ಕಾಲಂದುಗೆ ಕುಂದಣದ ಗೆಜ್ಜೆ |
ಜಡೆಗೆಲ್ಲ ಬಿಳಿಮುತ್ತುಗಳನೆ ಧರಿಸಿ ಜೋ ಜೋ                                       || ೧೪ ||
ಬಾಲನ ಲಾವಣ್ಯ ಶ್ರೀನೀಲ ಹರಿಯು |
ಕುಮಾರಗೆ ಮಿಗಿಲಾದ ಶಕ್ತಿ ಸಾಹಸದಿ |
ದೇವೆಂದ್ರಸುತ ಪಾರ್ಥ ಮೂರು ಖಂಡವನು |
ಆಳುವ ವೈರಿಗೆ ತಲೆಬಾಗದಿಹ [ನು] ಜೋ ಜೋ                                     || ೧೫ ||
ಸಾಂಗತ್ಯ:
ವರುಷೊಂದು ಮಾಸಾಗಿ ಮಾಸೊಂದು ದಿನವಾಗಿ | ಹರಕೃಪೆಯೊಳಗೆ ಬೆಳೆಯುತಲಿ |
ಬಿದಿಗೆ ಚಂದ್ರನು ಬೆಳೆದೊಮ್ಮೆ ಬರುವಂತೆ | ನಡೆದಾಡುವರಮನೆ ಹೊರಟು         || ೧೬ ||
ಕಾಮನ ಕಲೆಯುಳ್ಳ ಕೋಮಲೆ ರತ್ನಿಯು | ಬಾಲನ ನೋಡಿ ಮುದ್ದಾಡಿ |
ಉರಿದ ಮನ್ಮಥನಿಲ್ಲಿ ಮರಳಿ ಜನಿಸಿದನೆಂದು | ನೆರೆಯಬಹುದೆ ಪ್ರಾಯ ಬರಲು     || ೧೭ |
ಲಾವಣ್ಯ ನೋಡಿದರೆ ಕಾಮದಲು ಸ್ತ್ರೀಯರಿಗೆ | ಕಾಮಹರನ ಬಾಧೆ ಘನವು |
ತಾಳಲಾರದೆ ತಾಪ ತರಳದ ಬಿಗಿದಪ್ಪಿ | ಮೋಹದಿ ಗಲ್ಲವ ಕಡಿದು                   || ೧೮ ||
ಆಡಿಸುವರು ಒಯ್ದು ಎಡಬಲದ ರಾಯರ | ಸ್ತ್ರೀಯರು ಪ್ರಿಯದಿ ತನುಜನ |
ರಾಯ ಕಂಪಿಲನೊಡನೆ ಪೋಗಿ ಸದರಿಗೆ ಕುಳಿತು | ನೋಡುವನು ವಾಲಗದ ಸುಳುಹ        || ೧೯ ||
ರಾಣಿ ಹರಿಹರದೇವಿ ರಾಯನೊಡನೆ ಪೇಳಿ | ಬಾಲರಿಗೆ ವಿದ್ಯೆ ಸಾಧನವ |
ಮಾಡಬೇಕೆಲೆ ರಾಯ ಮಕ್ಕಳು ಬರುವಂಥ | ಸಾಲೆಯೊಳ್ಗುರು ಪೂಜೆ ಮಾಡಿ        || ೨೦ ||
ಸಾಕಿದ ಮಗ ಮುದ್ದು ಕಾಟಣ್ಣ ರಾಮಯ್ಯ | ಹಾಕಲು ಗುರುವಿದ್ಯೆ ಮಠಕೆ |
ಓಂ ನಾಮ ಕಾಕುವ ಪಠಿಸಿ ಕಲಿತರು | ಬೇಕಾದ ಮಗ್ಗಿ ಗಣಿತಗಳ                    || ೨೧ ||
ಭೂಮಿ ಅಕ್ಷರವೆಲ್ಲ ಸಾಧಿಸಿ ಕಲಿತರು | ವಾಲಿ ಹಲಗೆಯಲಿ ಓದುವರು |
ಆದಿಯಲಿ ಆದಂಥ ವೇದ ಪುರಾಣಗಳ | ಭೇದ ಭೇದಗಳನೆ ತಿಳಿದು                  || ೨೨ ||
ಭಾರತ ರಾಮಾಯಣ ಚೋರತನ ಕಥೆ | ಕಾರ್ಯ ಕದನಗಳು ಜೈಮಿನಿಯು |
ಕೇಳುತ ಬಾಲರಿಗೆ ಜೀವ ಪಲ್ಲಟವಾಗೆ | ಮಾಡಬೇಕವರಂತೆ ನಾವು                  || ೨೩ ||
ಯಾವ ಕಾಲದ ಮಾತು ಭೂಮಿರಲು ನಡೆವುದು | ಕಾಯಳಿಯೆ ಕೀರ್ತಿ ಧರೆಯೊಳಗೆ |
ಭೂಮಿ ಪಾರ್ಥರ ತೆರ ದೀಕ್ಷೆ ತೊಡೆದು ಬಾಳ ನೃಪನು | ಶ್ವಾನ ಮ[ರೆ]ದಂತೆ ಬಾಳುವೆನು   || ೨೪ ||
ಬರುವ ಸಾಲೆಯ ಬಿಟ್ಟು ಗರುಡಿ ಸಾಧನದೊಳಗೆ | ಮುರಿಯುತ ಕಂಬದ ದಂಡೆಗಳ |
ತಿರುವರು ದಂಡನು ಕರಕೆರಡು ಮಣವಿನ | ಧನುರ್ವೇದಗಳನು ಸಾಧಿಸಲು         || ೨೫ ||
ಕಲಿವರು ತಮ್ಮೆರಡು ಕರಕೆ ಜೋಡಿಲವೆಂದು | ಬಿಡಲಿಯಂಬು[ಗ]ಳ ಸಾಧನವ |
ನವಖಂಡ ಭುವನದಿ ನಡೆವ ಮಾತುಗಳನು | ಕಲಿವರು ಪಲ ಬಗೆಯ ಭಾಷೆ         || ೨೬ ||
ಆರೆ ಪಾರಸಿ ಮಾತು ಅರವು ಕೊಂಕಣ ತೆಲುಗು | ಗೀರ್ವಾಣ ತುಳುವ ಮಲೆಯಾಳ |
ಭೂಮಿ ಬ್ರಹ್ಮಾಂಡದೊಳ್ನುಡಿದ ಮಾತುಗಳನು | ಸಾಧಿಸಿ ಕಲಿಯೆ ಸ್ವರಗಳ          || ೨೭ ||
ಎಳಗನ ಮೇಲೇರಿ ಪಳಗಿಸಿ ಇರ್ವರು | ಬಿಡುವರು ಬೀದಿಗೋಲುಗಳ |
ತಿರುಗುವ ಚಳಕತ್ವತನವ ರಾಯನು ನೋಡೆ | [ಗಿಡುಗನ]ಮೇಲೆ [ಪಳ]ಗಿಪರು     || ೨೮ ||
ಬಾಲ ಬುದ್ಧಿಯ ಕಳೆದು ಮತಿ ಸಲಿಸಾಗಲು | ನಿತ್ಯ ಸ್ವಾರಿ ಶಿಕಾರಿ ಮಾಡುವರು |
ಕಾಲಾಳು ಕರಿತುರಗದೊಡನೆ ಬಸವನ ಗಿರಿಯಲಾಗ | ಬೇಂಟೆಯನಾಡಿ ದಿನಚರಿಯ        || ೨೯ ||
ಇರುಳೊಂದು ದಿನದೊಳು ಗ್ರಹಿ ಮನದೊಳು ರಾಮ | ರಣರಂಗವಾದ ಭಾರತವ |
ಅವರಾಹವದೊಳು ಕಡಿದಾಡಿ ಮಡಿದರು | ಭುವನವಿರಲು ಶಾಶ್ವತವು               || ೩೦ ||
ಕಾಯಗಳು ಅಸ್ಥಿರವು ಯಾರಿಗೆ ನೆಲೆಯುಂಟು | ಮಾಡಿದ ಕೀರ್ತಿ ಅಪಕೀರ್ತಿ |
ರೂಢಿಯೊಳ್ ರಣಭೂಮಿ ಚಂದ್ರರಳ್ಳನಕ | ವೆಂದಾಡುವ ರಾಮ ಬಲದೊಳಗೆ        || ೩೧ ||
ಹಿರಿಯಾತ ನೀ ಕೇಳು ದೊರೆಗಳಾತ್ಮದಿ ಬಂದು | ಗುರುವು ಕೊಡುವನು ಬಾಳ್ವ ಮನುಜ |
ಕುರಿಯ ಜನ್ಮ ಕಷ್ಟ………. ತಾಳೆ | ಯಮನಿಗೆ ಗುರು ಕೀರ್ತಿ ಇಲ್ಲ                   || ೩೨ ||
ಇಡಬೇಕು ಈಶ್ವರ ಮುನಿಯಲು ಬಿಡದಂಥ | ಧರಣಿಪರ ಗಂಡೆಂಬ ಬಿರುದ |
ನಡೆಯಬೇಕದಾಜ್ಞೆಯೊಳಗೀಗ ಅಣ್ಣಾಜಿ | ನಡೆಯಲು ಚಂದ್ರಸಾಲಿಗೆ                 || ೩೩ ||
ಅಣ್ಣಾಜಿ ಲಾಲಿಸು ಅಪರಂಜಿ ಚಿನ್ನವೆ | ಎಮ್ಮಯ್ಯಗೆ ಯಾರು ಮಲೆತವರು |
ಇಮ್ಮೈಯ ದೊರೆಗಳ ಎದೆ ಗರ್ವ ಮುರಿಯದ ಮೇಲೆ | ಎಮ್ಮ ಪಡೆದವರಿಗೆ ಘನವೇನು      || ೩೪ ||
ಇಡಬೇಕು ಧರೆಯೊಳು ಇದಿರಾಗೊ ರಾಯರ ಗಂಡ | ಹುದುಗಿ ಬರಲವಗೆ ತಾ ಪಿಂಡ |
ಪೊಡವಿಗುನ್ನತವಾದ ಸುರಿತಾಳ ನೇಮಿಯ ಗಂಡ | ಧರಿಸಿದ ರಾಮ ಪೆಂಡೆಯವ   || ೩೫ ||
ಮೂರು ರಾಯರ ಗಂಡ ಮುಂಗುಲಿಯ ರಾಯನ ಮಿಂಡ | [ಒರಗಿ] ರಂಡೆ ಮನೆಯೊಳಗೆ |
ಬೇರೊಬ್ಬರ ದಣಿ ಮಾಡಿ ರಣಭೂಮಿಗೆ ಕಳುಹುನ | ಹೇಡಿರಾಯರ ಗಂಡ ರಾಮ     || ೩೬ ||
ಮಲೆ[ಯ] ರಾಯರ ಗಂಡ ತುಳುವ ರಾಯರ ಮಿಂಡ | ತಳುವೊ ರಾಯರಿಗೆ ಎದೆ ಶೂಲ |
ಬಲವಂತ ಓರ್ಗಲ್ಲ ಗಣಪತಿರಾಯನ ಮಿಂಡ | ಧರಿಸಿದ ರಾಮ ಗಂಟೆಯನು         || ೩೭ ||
ಮೋಸಗಾರರ ಗಂಡ ಮರೆಬಿದ್ದವರ ಕೊಡುವಂಥ | ಹೇಸಿದೊರೆಗಳ ಗಂಡ ರಾಮ |
ರಾತ್ರಿ ಜಗಳಕೆ ಹೊರಟು ರಣಗೆಲ್ಲುವರ ಗಂಡ | ರೇಕು ತುರಾಯ ಧರಿಸಿದನು        || ೩೮ ||
ಮಂದಿ ಜಗಳಕೆ ಬಿಟ್ಟು ಹಿಂದೆ ನಿಲ್ವರ ಗಂಡ | ಸಂಬಳ ಕೊಡದೆ ಬಂಟರಿಗೆ |
ಕುಂಬಳದ ಕಾಯಂತೆ ಕೂಡಿ ಒಡಲನೆ ಬೆಳೆಸಿ | ಖಂ[ಡೆ] ಮುರಿದೋಡುವರ ಮಿಂಡ || ೩೯ ||
ಹರಶಂಭು ಜಟ್ಟಂಗಿ ರಾಮಗೆತ್ತಿದ ಕರವ | ನರರಿಗೆ ಎತ್ತುವನಲ್ಲ |
ಹಿಡಿಸಿದ ರಣಗಾಳೆ ಹೊಗಳುವ ಭಟ್ಟರು | ಉಗ್ಘಡಿಸೆ ಎರಡು ಭಾಗದಲಿ              || ೪೦ ||
ಇಟ್ಟರಾಭರಣವ ಇರ್ವರು ಸಮನಾಗಿ | ಮುತ್ತು ಮಾಣಿಕ್ಯ ವಜ್ರಗಳ |
ಹೆತ್ತ ತಂದೆಯ ಬಳಿಗೆ ಅಪ್ಪಣೆ ಕೇಳಿ ನಿಮ್ಮಯ | ಎತ್ತಲು ದಂಡ್ವೈರಿ ಮೇಲೆ           || ೪೧ ||
ಕಾಳಗವೆಂಬೋದು ಕರ್ಮದ ಫಲ ತಮ್ಮ | ಮಾಡುವರು ಧರ್ಮಜ್ಞಾನಿಗಳು |
ಕೇಳಯ್ಯ ಅಣ್ಣಾಜಿ ಇದಕೆ ದೃಷ್ಟವ ಕೊಡುವೆ | ಮೂಲಕರ್ತನು ಶಿವನೊಳಗೆ           || ೪೨ ||
ಯುಗ ಮೂರರೊಳಗಾಗಿ ನಡೆಯವೆ ಕಾರ್ಯಗಳು | ಮೊದಲಾಗಿ ಹರನು ಮಾಡಿರುವ |
ತ್ರಿಪುರದ ದೈತ್ಯರ ಹತವ ಮಾಡಿದ ಹರಗೆ | ತ್ರಿಪುರಾಂತಕ ನಾಮ ಬಂದುದೆ         || ೪೩ ||
ಜಗದ ಕರ್ತನ ಮಾತು ಹಾಗಿರಲಿ ಈಚೆಗೆ | ಸುರರೊಳಗೆ ತೋರ್ವೆ ಕಾರ್ಯಗಳ |
ಇಡನೆ ಒರ್ವನು ದಾಳಿ ಶಿವ[ಪು]ರಕೆ ಚಾಮರನು | ಅದು ಬೇಡ ಇನ್ನು ತೋರುವೆನು || ೪೪ ||
ಮುಂದೊಮ್ಮೆ ತಿಳಿಯಣ್ಣ ಮುಕುಂದನು ದಂಡೆದ್ದು | ಕಂದನ ಮಗನ ಮಾವನ್ನ |
ಕುಂದುದಿಲ್ಲವೆ ಅಣ್ಣ ತಲೆಯರಿದು ಬಾಣನ | ಕೊಂದು ಪೋಗನೆ ಮೊಮ್ಮಗನ         || ೪೫ ||
ತ್ರೇತಾಯುಗದೊಳು ಸೀತೆ ರಾವಣನೊಯ್ಯೆ | ಆತ ಕುವರರಾಮ ಬಲಗೂಡಿ |
ಕೋಟಿರಾಕ್ಷಸನ ಮುನ್ನ ಕೊಲ್ಲದೆ ಸೆರೆ ಪೋದ | ಸೀತೆ ಬಂದಾಳೆ ಕೇಳಣ್ಣ             || ೪೬ ||
ಗರ್ವದ ಮದದೊಳು ಇಡನೆ ಅರಣಿ ಹೋಮ | ಬೆಮರೊಳು ಶರಭೇಂದ್ರ ಜನಿಸಿ |
ನವಕೋಟಿ ದಾನವರ ಸದೆದು ದಕ್ಷನ ಕೊಂದ | ಅದು ಕಾರ್ಯವೆಲ್ಲ ಪೇಳುವೆನು     || ೪೭ ||
ಭೀಮ ಪಾರ್ಥನು ಹಿಂದೆ ಮಾಡರೆ ಕಾರ್ಯಗಳ | ರಾಯ ಧೃತರಾಷ್ಟ್ರ ಕೌರವನ |
ಕ್ಷೋಹಿಣಿ ಹದಿನೆಂಟು ಬಲವ ಧರಣಿಗೆ ಕೆಡಹಿ | ನ್ಯಾಯ ತೀರಿತೆ ದಾಯಾದ ವರ್ಮ  || ೪೮ ||
ಆದಿಯಲಿ ನಡೆದವರ ಹಾದಿಯಲಿ ನಡೆವೆನೀ | ಡಾಡುವೆ ಎನ್ನ ತಲೆ[ಯನ್ನು] |
ತಾನೊಂದು ಹಾದಿಯ ಹಿಡಿದು ಹೋದರೆ ಹರನು | ಕಾಲಗೆ ಗುರಿಮಾಡದಿಹನೆ       || ೪೯ ||
ಕಾಳಗದ ಕಥೆಯನ್ನು ಕೇಳಲಾಗದು ಎಂಬ | ಜಾಣನು ಕೇಳಿ ಸಾಕ್ಷಿಯಾನು |
ಭಾರತ ಜೈಮಿನಿಯ ಓದಿ ಕೇಳಿದ ಬಳಿಕ | ಭೇದ ಮಾಡುವರೆ ಬಲ್ಲವರು             || ೫೦ ||
ಜಗಳವಿಲ್ಲದ ಕಾರ್ಯ ಜಾಣ [ನಲ್ಲ]ದ ಮಂತ್ರಿ | ಗುಣವಿಲ್ಲದಂಥ ಮನೆವಾರ್ತೆ |
ಸುಳಿಯಿದ್ದು ಫಲವೇನು ಸುಗುಣವಿಲ್ಲದ ಮೇಲೆ | ಜೋಗಿತಿಯಾದ ತೆರನಂತೆ        || ೫೧ ||
ನರಕೃತಿಯನು ಕೇಳಿ ಫಲವಿಲ್ಲವೆನಬೇಡ | ಹರನ ಮೂಲದಲಿ ಜನಿಸಿದರ |
ನರ ಕಾರ್ಯವಿಲ್ಲದೆ ಮರದೊಳು ಜನಿಸುವರಾರು | ಸುರಕೋಟಿ ಶರಣು ಸಂತತಿಯ || ೫೨ ||
ನರರಿಗೋಸ್ಕರ ಹರನು ಧರೆಯ ನಿರ್ಮಾಣ ಮಾಡೆ | ಧರೆಯಿಂದ ಸಕಲ ಜೀವವನು |
ಇದಿರೊಳಗಾದ ತಾ ನಡೆದ ಸತ್ಯಗಳಿಂದ | ಶರಣನಾಗುವನು ಕೇಳಣ್ಣ               || ೫೩ ||
ಸತ್ತವರ ಕಥೆಗಳನು ಕೇಳಲಾಗದು ಎಂಬ | ಶ್ರೇಷ್ಠವುಳ್ಳವರು ಉಳಿವರೇ |
ನಿತ್ಯಗಳ ಪಡೆದಿಲ್ಲಿ ಗರಿಸಿರಿಯು ಮುಂತಾಗಿ | ಇಪ್ಪವರಾರು ಇಳೆಯೊಳಗೆ           || ೫೪ ||
ಆನೆ ತನ್ನೊಳಗೆಚ್ಚುವಿರುವೆಗೆ ದೊಡ್ಡದಲ್ಲ | ಓದಿಗೆ ಹಿರಿದು ಕಿರಿದುಗಳೇ |
ನಾನಾ ವರ್ಣಂಗಳ ಕುಲಜಾತಿಯವರಿಗೆ | ಭೇದ ಮಾಡುವರೆ ಬಲ್ಲವರು             || ೫೫ ||
ಸರ್ವ ಜೀವಿಗಳೊಳು ಅಧಿಕವು ನರಜನ್ಮ | ಅಂತು ನಡೆಯಲು ಧರ್ಮಕರ್ಮ |
ಮರುಳಾಗಿ ದೇವೇಂದ್ರ ಪರಸತಿಗೆ ಮನವಿಡಲು | ಭಗವಾ[ಯಿತ] ವನ ಕಾ[ಯವು]  || ೫೬ ||
ಮುನ್ನವರು ಮೆಚ್ಚಲು ಮಾರಾರಿಗಳವಲ್ಲ | ಆಡಿಪ ತನು ಬೇರೆ ತನ್ನ |
ಮಾಡಿ ಸೂತ್ರದ ಬೊಂಬೆ ಆಡಿ ಕುಣಿಸುವ ಬಲ್ಲ | ರಾಮನ ಧರ್ಮ [ಕರ್ಮ]ಗಳ       || ೫೭ ||
ಲಾಲಿಸಿ ಮನಮುಟ್ಟಿ ಜ್ಞಾನ ಬಂದರೆ ನಿಮ[ಗನು] | ಮಾನ ಕಂಡರೆ ಬಿಜಮಾಡಿ |
ಕೇಳಯ್ಯ ಜಟ್ಟಂಗಿಕುಮಾರ ಜನ[ನದ] ಮೂಲ | ಸಾಗಿಸುವೆ ಮುಂದಲ ಕೃತಿಯ    || ೫೮ ||
ಪ್ರಾಣಹತ್ಯವ ಮಾಡುವುದು ಪಾಪ [ವೆನೆ] ತಮ್ಮ | ಏಳು ಸಾಗರವ ತಂದಿಟ್ಟ |
ಆಡುವನ ನಾಲಗೆಯನಿಕ್ಕಳದಿ ಪಿಡಿದಂತೆ | ನಾಡಿ ನಿಲಿಸಿವೆ ವಾದಿಗಳ               || ೫೯ ||
ಕರಿ ತುರಗ ಕಾಲಾಳು ಮೆರೆವುತ್ತೆ ಒಂದಾಗಿ | ನೆರೆಯಲು ರಾಜ ಬೀದಿಯಲಿ |
ದೊರೆ ತನುಜರಿರ್ವರು ಬರಲಾಗಿ ಶೃಂಗರಿಸಿ | ಮೆರೆವ ಮಾರ್ಬಲ ಚಾವಡಿಗೆ         || ೬೦ ||
ಒದರುವ ರಣಗಾಳೆ ಎದೆ ಬಿಚ್ಚಿ ಒಡೆವಂತೆ | ಹೊಡೆವ ಭೇರಿಗಳು ನಿಸ್ಸಾಳ |
ಪೊಡವಿ ರಾಯರಿಗೆಲ್ಲ ಗಂಡುಗೊಡಲಿ ರಾಮ | ನೆಂದು ಪೊಗಳಿ ಚರರುಗ್ಗಡಿಸೆ        || ೬೧ ||
ಶಶಿ ರವಿಯು ಒಂದಾಗಿ ಜೊತೆಗೂಡಿ ಬರುವಂತೆ | ಹಿತರೊಳು ಜಾನಕಿ ಸುತರು |
ಪಟ್ಟಣ ದಿಗಿಲೆನಿಸಿ ಬರುವ ತನುಜನರ ನೋಡಿ | ಬೆಚ್ಚಲು ಕಂಪಿಲನೆದೆಯು          || ೬೨ ||
ಮಕ್ಕಳು ಬರುವಂಥ ದಸ್ತು ಠೀವಿಗೆ ನೃಪನು | ಹೆಚ್ಚಲು ಮನದಿ ಮುಗುಳ್ನಗೆಯ |
ಹತ್ತೆಂಟು ಮಕ್ಕಳ ಹಡೆದಿನ್ನು ಫಲವೇನು | ಪುತ್ರರೆ ಸಾಕು ಇವರೆರಡು                || ೬೩ ||
ಚಿಪ್ಪಿಲಿ ಅಡಗಿರ್ದ ಸುಪ್ಪಾಣಿ ಮುತ್ತುಗಳೊ | ನೊಪ್ಪಿಲಿ [ಅ]ಡಗಿರ್ದ ಜಾಣೊ |
ಪೃಥ್ವಿಯೊಳಡಗಿರ್ದ ಅಪರಂಜಿ ಕುಂದಣವೊ | ಎತ್ತಿ ಮುಂಡಾಡಿ ಇರ್ವರನು          || ೬೪ ||
ಎಡಬಲದಿ ಇರ್ವರನು ತೊಡೆಯೊಳಗೆ ಕುಳ್ಳಿರಿಸಿ | ಪಿಡಿಯಲು ತನುಜರ ಗಲ್ಲ |
ನಡುಕಟ್ಟಿದ ಮಂದಿ ಹೊಡೆಯೆ ಭೇರಿಯ ನೀವು | ಬಂದ ಫಲವೇನೆಂದು ಕೇಳಿದನು   || ೬೫ ||
ರಾಜರೊಳು ರಾಜನೆ ರಾಜ ಮಾರ್ತಂಡನೆ | ತೇಜತ್ವದೊಳು ಕರ್ಣಭೂಪ |
ದೇವೇಂದ್ರ ಸಮಗಾತ್ರ ದೇಶ ಮಧ್ಯದಿ ನಿಮ್ಮ | ಹಿರಿದ ರಾಯರ ಪೇಳೆಮಗೆ          || ೬೬ ||
ಅಯ್ಯನೆ ಮೃಡತ್ವಜೀಯನೆ ಧರೆಯೊಳು | ಕಯ್ಯ ಮುಗಿಯದೆ ಕಾಣಿಕೆಯು |
ಈಯದ ದೊರೆಗಳನೇಮ್ಮಯ್ಯನೆ ಪೇ[ಳಯ್ಯ] | ಸೈಯೆನಲು ವಂಶಾಬ್ದಿ ಛಲವು     || ೬೭ ||
ಕಂದನಾಡುವ ನುಡಿಯ ತುಂಬ ಕರ್ಣದಿ ಕೇಳಿ | ಮಂಡೆಯನೊಲೆವುತ ಮನದಿ |
ಕಂಡಿಲ್ಲ ಹುಳಿ ಉಪ್ಪುಯೆಂಬ ಕಾರದ ರುಚಿಯ | ತಂದೆ ವೈರಿಯ [ಹೇ]ಳಾ [ವಿ]ಗ್ರಹಕೆ        || ೬೮ ||
ಹರನಿತ್ತ ಅರಳಿನ ಫಲದ ಪ್ರಾಣವೊ ಇದು | ವೈರತ್ವಗಳ ಕೇಳ್ವ ಛಲವು |
ನರಪಿಂಡವಾಗಲು ಬರಲರಿದು ಈ ಜ್ಞಾನ | ವರಪಿಂಡ ಅಹುದೆಂದು ಮನದಿ          || ೬೯ ||
ಕುಂಜರ ಗರ್ಭದಿ ಭೇರುಂಡ ಇಳಿದಂತೆ | ಚಂದ್ರಶೇಖರನ ಬೆವರೊಳಗೆ |
ಅಂದು ಶರಭನು ಜನಿಸಿ ಹೋಮವನು ಗೆಲಿದೆಂಬ | ಅಂದವಾಯಿತು ಇಂದು ನಡೆವ || ೭೦ ||
ಗುತ್ತಿಯನಾಳುವ ಕಸ್ತೂರಿ ಚಾಮಯ್ಯ | ಉಪಹತನು ಎನ್ನ ಕಡೆಗೆ |
ಮತ್ತೊಂದು ಕೇಳ್ಮಗನೆ ಮುಮ್ಮಡಿರಾಯಗವ | ತೆತ್ತು ಬರುತಿರ್ದ ಹಣವ             || ೭೧ ||
ಹಳೆಯಬೀಡನೆ ಆಳ್ವ ರಣಧೀರ ಬಲ್ಲಾಳ | ಕೆಲವು ರಾಜ್ಯವ ಕಟ್ಟಿಕೊಂಡು |
ಉಳಿಯಲೀಸನು ನಮ್ಮ ಬುಡಕವ ಕೊಡಲಿಯಾದ | ಮೆಳೆಯ ಗೊ‌ಲ್ಲನು ಕಡಿದಂತೆ  || ೭೨ ||
ಓರುಗಲ್ಲವನೀಗ ಕೋರು ಹಾಕಿದ ಬಲವ | ಆರು ತಿಂಗಳು ಮುತ್ತಿ ಊರ |
ಗೇರೆ ಬೇಲಿಯ ಮುಳ್ಳ ಕೀಳಲಾರದೆ ಬಂದೆ | ನೀಗ ಕೇಳೋ [ಬಾಗಿ] ಕದ್ದು           || ೭೩ ||
ಪುತ್ರ ಕೇಳೈ ನಿಮ್ಮ ಹೆತ್ತನ ಕಾಲಕವರು | ಕೊಟ್ಟು ಕಪ್ಪಗಳ ಕಾದಿಹರು |
ಇತ್ತೆನ್ನ ಆಳಿಕೆ ಆಳ [ರೊ]ಬ್ಬ ಮೊದಲಾಗಿ | ಸೊಪ್ಪು ಹಾಕರು ಎನ್ನ ಕಡೆಗೆ             || ೭೪ ||
ಎಡಬಲದೊಳಗಿರುವ ಬಡಪಾಳೆಗಾರರು ರೊಕ್ಕ | ಕೊಡದಂತೆ ಸುರಿತಾಳ ಎನಗೇ |
ಅದು ಹೋಗಿ ಕಡೆಗೆನ್ನ ಗ್ರಾಮದ ಬಿಡುಯೆಂದು | ಬರೆವ ಕಾಗದವು ಕಡೆಯಿಲ್ಲ        || ೭೫ ||
ಕಪ್ಪವನು ಕೊಡುಯೆಂದು ನಿತ್ಯ ಬಾಗಿಲ ತಟ್ಟಿ | ಮುತ್ತಿಕೊಂಬರು ಅರಮನೆಯ |
ದಿಟ್ಟಗಾರನು ಮಂತ್ರಿ ತಕ್ಕ ಮನ್ನಣೆ ಮಾ[ಡೆ] | ಹೊತ್ತ ನೂಕಿದೆನಿಂದಿನೊರೆಗೆ        || ೭೬ ||
ಕಂದ ಕೇಳಿರೊ ಎನ್ನ ಕಾಲಕ್ಕೆ ಇಷ್ಟು | ಭಂಗವಲ್ಲದೆ ಸುಖವ ಕಾಣೆ |
ಮುಂದೆ ನಿಮ್ಮಯ ಪುಣ್ಯ ಫಲದಿಂದ ಎನ್ನಯ | ಪಾಡು ಹಿಂಗಲು ಪುಣ್ಯಜೀವಿ         || ೭೭ ||
ಎಲ್ಲ ರಾಯರ ಮಾತು ಹಾಗಿರಲಿ ನೋಡುವ ಕಡೆಗೆ | ಬಲ್ಲಾಳನಟ್ಟುಳಿ ಘನವು |
ಹುಲ್ಲು ಜಾಲಿಯ ಬೆಳೆಸಿ ಹಳ್ಳಿ ಗಾಡಿ ಮನೆಯನು | ಕಲ್ಲು ಮುಳ್ಳೆರಡು ಬಿಟ್ಟಿಹನು      || ೭೮ ||
ರಾಯನಾಡಿದ ಮಾತ ಕೇಳಿ ಚೆನ್ನಿಗ ರಾಮ | ಗಾಯೊಡೆದ ವ್ಯಾಘ್ರನ ತೆರದಿ |
ರೋಮಾದಿ ರೋಮಗಳು ಏದಿನ ಮುಳ್ಳಾಗೆ | ಕಾಲಭೈರವನ ರೂಪಾದ             || ೭೯ ||
ತಂದೆಯಾಡಲು ತರಳ ಕಾಳಿಂಗ ರೂಪಾಗಿ | ಮುಂಗೈಯ ಕಡಿಯೆ ಕೋಪದಲಿ |
ಮುಂಗಾರ ಸಿಡಿಲಂತೆ ಹೃದಯದೊಳ್ ಕುದಿಯುತ್ತೆ | ರಾಜೇಂದ್ರ ಬೆಸನ ಕೊಡೆಮಗೆ || ೮೦ ||
ಭೂಪ ಹೇಳಲು ಬೇಡ ಸಾಕಯ್ಯ ಅಪಕೀರ್ತಿ | ನೀ ಪಾಲಿಸೆಮಗೆ ವೀಳ್ಯವನು |
ಈಶ್ವರನು ಹರಿಬ್ರಹ್ಮ ಹೊರತಾಗಿ ಮಿಕ್ಕವರ | ಲೋಕಕಾಣಿಸುವೆ ಯಮನೂರ       || ೮೧ ||
ಹೇಳಿಕೊಂಬುವರಲ್ಲ ಪಾಲಿಸೆಮಗ ವೀಳ್ಯ | ಬಹಳ ದಣಿಸಿರುವ ಬಲ್ಲಾಳನ |
[ಖಳೂನ ಎದೆಗರ್ವ] ಮುರಿದವಗೆ ಕೆರೆ [ಯೇಳ] | ನೀರ ಕುಡಿಸುವೆ ಸಾಕು ಎನಿಸಿ   || ೮೨ ||
ಊರನೆ ಬಿಡಲೆಂದ ಸುರಿತಾಳದ ರಾಜ್ಯ | ಬೂದಿ ಮಾಡುವೆನು ಭೂಪಾಲ |
ಊರ ಬಾಗಿಲ ಕದವ ಹಾಕಿಸುವೆ ನೀವಿರುವ | ಮೂಲೆಗೆ ಮಂಡೆ ಇಡದಂತೆ          || ೮೩ ||
ಬಾಲನಾಡುವ ಮಾತ ಕೇಳುತ ನೃಪವರನು | ತ್ರಾಣ ಸಾಲದು ತರಣ ರಣದಿ |
ಕಾಣದೆ ಮಲಗಿರುವ ಹುಲಿಯ ಎಬ್ಬಿಸಿದಂತೆ | ಮಾಡಿಕೊಳಲಿ ಬೇಡ ಮಗನೆ         || ೮೪ ||
ಛಲದಂಕ ರಣವಿಜಯ ವೈರಿರಾಯರ ಗಂಡ | ಸೈರಿಸಿ ಕಾರ್ಯ ಕಾಣ್ಬಹುದು |
ಬರುತಿದೆ ಜಗಳತ್ವ ಧರಿಸಿರುವ ಬಿರುದಿನಲಿ | ಹುಡಿಕೆ ನಾರಿ ಪೋಗಲುಯೊಕ್ಕೆ       || ೮೫ ||
ನಾವಾಗಿ ಮೊದಲಿನ್ನು ಬೇಗೆ ಹಾಕಿದ ಮೇಲೆ | ಆರಿಸಿಕೊಳ್ಳುವುದು ಕಷ್ಟ |
ಹೇ[ರು] ಕಡಲೆಯೊಳಗೆ ಹಿಡಿ ಕಡಲೆ ವಾದಿಸಿದಂತೆ | ಕಾದುವ ಪ್ರಾಣ ನಮಗುಂಟೆ   || ೮೬ ||
ಅಪ್ಪಾಜಿ ನಿಮ್ಮೊಳು ಬದಲುತ್ತರ ಯಾಕೆ | ಬೀಳಕ್ಷರ ಮಾತು ಬೇಡ |
ಕಿಚ್ಚಾಗಿ ಬರುತಿದೆ ಕಾಯಾತ್ಮ ರಾಜೇಂದ್ರ | ಪೆತ್ತಾತ ಎನಗೆ ಸೈರಿಸದೆ               || ೮೭ ||
ರಾಯ ಪಾಲಿಸಬಹುದು ಕೇಳೆಮ್ಮ ಕಡೆ ಉತ್ತರ | ನೀ ಬರೆದೆ ಪಣೆಯೊಳು ಲಿಪಿಯ ? |
ರಾಯ ಜಟ್ಟಂಗನೊಲವು ತಪ್ಪಿದ ಮೇಲೆ | ಕಾಯಲಾವರೆ ಹಡೆದವರು                || ೮೮ ||
ಮರಣ ತಪ್ಪದು ರಾಯ ಧರಣಿ ಜೀವನಕೆಲ್ಲ | ಭರಣಿಯೆ ಬಿಟ್ಟೊಡಲು ಆತ್ಮ |
ಇರುಳಾಂಕ ದೈತ್ಯನು ಮರಣವಿಲ್ಲವ ಪಡೆದು | ಉಗುರಿಂದಲಳಿದನಾ ಕ್ಷಣದಿ        || ೮೯ ||
ಕೊಡು ರಾಯ ಅಭಯವ ಬಡವಾಗಿ ನುಡಿಯದೆ | ಹರ ಬಂದು ಪೇಳಲು ನಿಲ್ಲೊಲ್ಲೆ |
ತಡೆಯಲೇತಕೆ ಮಾತ ಕುಡಿಯಲೊಲ್ಲದೆ ನೀರ | ತಡೆದರೆ ನಿಮಗೆ ಹರನಾಣೆ        || ೯೦ ||
ಬಾಲನ ಮಾತಿಗೆ ಹೇಳಲು ತಾವಿಲ್ಲದೆ | ರಾಯನು ಒಪ್ಪಿ ಮನದೊಳಗೆ |
ಕಾಲಾಳು ತುರಗವನು ಬೇಡಿದವರನಿತ್ತು | ರಾಂ ಲಕ್ಷ್ಮಣರಾಗಿ ಬಾಳಿ                 || ೯೧ ||
ಹರಸಿದ ನೃಪವರನ ಚರಣಕೊಂದನೆ ಮಾಡಿ | ನಡೆದರು ತಾಯರಮನೆಗೆ |
ತರಳರ ಮುಖವನು ಕಾಣುತ ಹರಿಯಮ್ಮ | ಹವಳದಾರತಿ ಎತ್ತಿ ಬೆಳಗಿ              || ೯೨ ||
ಬೆಳಗಿದ ಜನನಿಯ ಚರಣಕೊಂದಿಸಿ ಅವರು | ಕರಗಳ ಮುಗಿದು ಭಕ್ತಿಯಲಿ |
ತರಳರಿರ್ವರ ಎತ್ತಿ ಕರವಿಡಿದು ಎಡಬಲದ | ತೊಡೆಯೊಳಗವರ ಕುಳ್ಳಿರಿಸಿ           || ೯೩ ||
ಇಂದ್ರನ ಸುತನೆಂಬ ವಿಜಯಪಾರ್ಥನ ತಮ್ಮ | ಹಿಡಿಂಬನ ಗೆಲಿದ ನಳಭೀಮ |
ಹಿಂಗದ ಕೌರವನ ಕಾರ್ಯಕೆ ನಡೆದಂತೆ | ಅಂದು ತೋರ್ಪುದು ಬಂದ ಗಮನ       || ೯೪ ||
ಚಂದ್ರನ ಪೌರ್ಣಮಿ ದಿನದೊಳು ಮೂಡುವಂಥ | ಅಂದವಾಗಿದೆ ಮುಖಕಾಂತಿ |
ಶೃಂಗಾರವಾಗಿದೆ ಮಂದಿ ತುರಗ ಕಾರ್ಯ | ವೆಂಬ ಸೂಚನೆಯು ತೋರುವುದು     || ೯೫ ||
ಕಮಲಲೋಚನೆ ತಾಯಿ ಕಳವೇಕೆ ನಿಮ್ಮೊಡನೆ ಸಂ | ಗ್ರಾಮಕೆ ನಡೆವೆ ವೈರಿಗಳ |
ತಂದೆಗೆ ಮಾರ್ಮಲೆತ ಬಲ್ಲಾಳನೂರಿಗೆ ಮುತ್ತಿ | ತಿಂದು ತೇಗುವೆನವನ ಬುಡವ     || ೯೬ ||
ಇದಿರಾದ ರಾಯರ ಎ [ದೆ]ಗರ್ವ ಮುರಿದು | ಹೊಡೆಯಬೇಕಮ್ಮ ಗುತ್ತಿಯನು |
ಅದುಗಿ ಬಂದವಗೆನ್ನ ಶರೀರ ಬೇಡಲು ಇತ್ತ | ಕೊಡು ತಾಯಿ ಹರಸಿ ಅಪ್ಪಣೆಯ      || ೯೭ ||
ಬಾಲನಾಡುವ ಮಾತ ಕೇಳುತ್ತ ಹರಿಯಮ್ಮ | ಜೀವದೊಳತಿ ದುಃಖಗೊಳಲು |
ಯಾರು ಹೇಳಿದರಪ್ಪ ಪ್ರಾಣಕೊಲ್ಲುವ ಬುದ್ಧಿ | ತೀರಿತೆ ಮಿತಿಗಾಲ ನಿಮಗೆ            || ೯೮ ||
ಬಲ್ಲಾಳನೆಂಬವನು ಬಿಡವನೆ ಎಲೆ ಮಗನೆ | ಪನ್ನಂಗಧರನೊಲುಮೆ ಭಕ್ತ |
ಹೊನ್ನಿನ ಮಳೆಗರೆದ ಮುಕ್ಕಣ್ಣ ತಾ ಮೆ[ಚ್ಚೆ] | ಬಲ್ಲಿದ ಧನ ತುರಗ ಬಲದಿ            || ೯೯ ||
ಹುಚ್ಚೇನೋ ಎಲೆ ರಾಮ ಮುತ್ತಲು ಆ ಪುರವ | ಹೆಚ್ಚೆಂದು ತಿಳಿದೆಲ್ಲ ಪುರಕೆ |
ಮತ್ತ್ಹೋಗಿ ಈ ಸುದ್ದಿ ಮುಟ್ಟಲವರ ಕಿವಿಗೆ | ಎತ್ತರೆ ನಮ್ಮ ಸ್ಥಿತಗತಿ[ಯ]             || ೧೦೦ ||
ಗುತ್ತಿ ಎಂಬುದು ಕೇಳು ಪೃಥ್ವಿಗೆ ಅಸದಳವು | ಮುತ್ತಿ ಸಿಗದೆ ಮುಮ್ಮಡಿಯ |
ಕಪ್ಪ ತಂದರುಯೆಂದು ಹೇಳಿ ಕೇಳ್ವುದ ಬಲ್ಲೆ | ಇತ್ತ ತಂದವರ ನಾನರಿಯೆ            || ೧೦೧ ||
ಆರು ತಿಂಗಳು ಹೋಗಿ ರಾಯ ಮುತ್ತನೆ ನಿಮ್ಮ | ಓರುಗಲ್ಲೆಂಬ ಪಟ್ಟಣವ |
ಮೂರು ತಿಂಗಳ ಮೇಲೆ ರಾಯ ರುದ್ರಗೆ ಸುದ್ಧಿ | ನೀರ ಬಾಲೆಯರು ಪೇಳ್ದಂತೆ        || ೧೦೨ ||
ಓರಗಲ್ಲನೆ ಮುತ್ತಿ ನೋಡಬಹುದು ಡಿಳ್ಳಿಯರ | ಹವಣೇನೊ ಬಲ್ಲಾಳರಾಯ |
ಕಾಲನ ಪುರ ಹೊಕ್ಕು ಹ್ಯಾಗಾದರು ಬರಬಹುದು | ನಾಮ ಎತ್ತಲು ಬೇಡ ಬಲ್ಲಾಳನ  || ೧೦೩ ||
ಪುತ್ರ ರಾಯನ ಕೇಳೊ ಪಟ್ಟಣದ ವಿಸ್ತಾರ | ಲಕ್ಷ ಪಿರಂಗಿಯ ದ್ವಾರ |
ಕತ್ತಿ ಉಕ್ಕಡ ಬಿಚ್ಚಿ ಮೂವತ್ತು ಸಾವಿರ ಮಂದಿ | ಸುತ್ತಗಾವಲು ಹೊರಪಾರಿ           || ೧೦೪ ||
ಕಾಸಿ ಕೆಲಸಲದ ಕೋಟೆ ಸೀಸ ಎರಕದ ಗಚ್ಚು | ಸೂಸುತಿಹವು ತೆನೆ ಮೇಲೆ |
ಈಶ್ವರಗಳವಲ್ಲ ನರರ ಮಾತುಗಳೇನು | ಸಾಕು ಮಾಡಿದಳೆ ವಿಧಿ ನಿಮಗೆ           || ೧೦೫ ||
ಬಲವಂತನೊಳು ಪೋಗಿ ಮುರಿದು ಬಂದರೆ ರಾಮ | ಹಿರಿಯರ ಬೇರ ನಿಮ್ಮಯ್ಯನ |
ಇರುವ ರಾಜ್ಯವೆ ಪರ[ರಾಜ್ಯ] ನಮಗೇಕೊ | ನರಿಯು ಮುತ್ತಲು ಕರಿಗೆ ಭಯವೆ      || ೧೦೬ ||
ಜನನಿಯಾಡುವ ಮಾತ ಕೊನೆಗೆ ಲಾಲಿಸೆ ರಾಮ | ಕನಲಿತು ಕೋಪಾಗ್ನಿ ಮನದಿ |
ನರಿ ತಾನಹುದಮ್ಮ ಹಡೆದಾಕೆ ಎನುತಲಿ | ತಡೆಯಬೇಕಾದುದು ಕೋಪ             || ೧೦೭ ||
ಹರಿಣಲೋಚನೆ ಕೇಳು ಕಡೆಯ ಮಾತಿನ ಬಿನ್ನ | ಹಡೆದಾಕೆ ಹಣೆಯೊಳು ಬರೆದ್ಯಾ |
ಸುಡು ತಾಯಿ ನಿಮ್ಮಯ ಮಾತ ಕರ್ಣಕೆ ಬೀಳಲು | ದೊರೆಯಾಡಲಿಲ್ಲ ಈ ಬಗೆಯ   || ೧೦೮ ||
ಬಲ್ಲಾಳ ಕಲಿ ನೀವು ಹೇಳುವುದು ಸರಿ ತಾಯಿ | ಕೇಳಲಿಲ್ಲವೆ ಕುಶ ಲವರ ಕಥೆಯ |
ಆಳು [ವ] ಒಡೆಯನು ಮೇಲಿರಲು ಬೆನ್ನೊಳು | ಮೂಲ ಬಲ್ಲಾಳನ ಘನವೇನು       || ೧೦೯ ||
ಕಾಲಭೈರವ[ನೆಂದು] ಘನವಾಗಿ ಪೇಳು[ವೆ] ತಾಯಿ | ಬೇರು ಕೀಳದೆ ತಾನು ಬರಲು
ರಾಮ ಜಟ್ಟಂಗಿಯ ವರಪುತ್ರರೆಂದೆಂಬ | ತ [ಮ]ಗೆ ಶ್ವಾನ [ಕು] ಕಡೆಯೆಂದು ಕಾಣು || ೧೧೦ ||
ಮಕ್ಕಳ ಮಾತಿಗೆ ಒಪ್ಪಲು ಹರಿಯಮ್ಮ | ಮಿಕ್ಕಿವರು ಹೋಗದೆ ಬಿಡರು |
ಮತ್ತೊಗೆವ ನೇತ್ರ ತುಂಬಲು ನೋಡಿ | ಕೆಟ್ಟೋಡಿ ಬರುವಾಗ ಬಿಡುವ                || ೧೧೧ ||
ಹವಳ ಮುತ್ತಿನ ಆರತಿ ಬೆಳ[ಗೆ] ಸ್ತ್ರೀಯರು | ಪರಿಪರಿ ಪದಗಳ ಕಟ್ಟಿ |
ತರಳರಿಗೆ ಪಲ ಬಗೆಯ ಆಭರಣ ಭೂಷಿತವಿಟ್ಟು | ಬೆಳಗುವರು ಧವಳ ರಾಗದಲಿ     || ೧೧೨ ||
[1] + ಬಲ್ಲಾಳರಾಯನ ಮೇಲೆ ದಂಡ ನಡೆ[ದ] ಸಂಧಿ, ಶ್ರೀಗುರು ಬಸವಲಿಂಗಾಯ ನಮಃ | ಶ್ರೀ ಗಣಾಧಿಪತಾಯಂ ನಮಃ ಶುಭಮಸ್ತು. ಪದನು || (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಮೂರು – ಬಾಲರಾಮನ ಬಾಲಲೀಲೆ-ಹೊಯ್ಸಳನ ಮೇಲೆ ಯುದ್ಧ ಪ್ರಯಾಣ (೨)
ಮಂಗಳಾರತಿ ಪದ:
ಮಂಗಳಂ ಜಟ್ಟಂಗಿ ರಾಮನೊರಪುತ್ರರಿಗೆ |
ಮಂಗಳಂ ಮಲೆತವರ ಮರ್ದಿಪರಿಗೆ |
ಮಂಗಳಂ ರಣವಿಜಯ ಕುಶಲ ಸಾಹಸದ |
ಮಂಗಳಂ ಮಾರ್ತಂಡ ಪ್ರಚಂಡರೀರ್ವರಿಗೆ |
ಜಯ ಮಂಗಳಂ ನಿತ್ಯ ಶುಭ ಮಂಗಳಂ                                              || ೧೧೩ ||
ಕದನ ಸಂಹರನಿಗೆ ಬಿದಿಗೆ ಚಂದ್ರನ ಪೋಲ್ವ |
ಇದಿರಾದ ವೈರಿಗಳ ಎದೆ ಶೂಲಗೆ |
ಹದಿನಾರು ವರುಷಕ್ಕೆ ಕದನ ಕಾರ್ಯಕೆ ನಡೆವ |
ಸದೆಬಡೆದು ಬಲ್ಲಾಳನ ಬರುವ ಧೀರರಿಗೆ |
ಜಯಮಂಗಳಂ ನಿತ್ಯ ಶುಭ ಮಂಗಳಂ                                              || ೧೧೪ ||
ಕನ್ನಡಿಯ ಮುಖದರ್ಗೆ ಕಾಮನಂ ಪೋಲ್ವರ್ಗೆ
ಪರಹೆಣ್ಣುಗಳ ಕಣ್ಣೆತ್ತಿ ನೋಡದವರ್ಗೆ |
ಚಿಣ್ಣ ಬಾಲತ್ವದಲಿ ಚದುರರಿರ್ವರು ಪೋಗಿ |
ಹೊಮ್ಮಿ ಗತಿಯ ಮೇಲೆ ಹೊನ್ನ ತೆಗೆವರಿಗೆ
ಜಯ ಮಂಗಳಂ ನಿತ್ಯ ಶುಭ ಮಂಗಳಂ                                              || ೧೧೫ ||
ಛಪ್ಪನ್ನ ದೇಶದೊಳು ಕಪ್ಪವನು ತೆಗೆವರಿಗೆ |
ಕೀರ್ತಿಯುಳ್ಳವರಿಗೆ ಪಡೆದ ಜನಕರಿಗೆ |
ಮುಪ್ಪುರವ ಗೆಲಿದಂಥ ಮೂರು ನಯನದ ದೇವ |
ಪುತ್ರರಿಗೆ [ಸ್ವಯ] ವಾಗಿ ರಣಶಕ್ತಿ ಪಾಲಿಪುದು |
ಜಯ ಮಂಗಳಂ ನಿತ್ಯ ಶುಭ ಮಂಗಳಂ                                              || ೧೧೬ ||
ಬಾಲ ಪ್ರಾಯದೊಳು ರಣಭೂಮಿಗೆ ನಡೆವರಿಗೆ |
ರಾಯ ಜಟ್ಟಂಗೀಶನೊರಪುತ್ರರಿಗೆ |
ತಾಯಿ ಹರಿಹರದೇವಿ ಕಂಡು ಆರತಿ ಬೆಳಗಿ |
ಬಾಲರಿಗೆ ಶಾಸೆಯನು ಇಟ್ಟು ಹರಸಿದಳು |
ಜಯಮಂಗಳಂ ನಿತ್ಯ ಶುಭ ಮಂಗಳಂ                                              || ೧೧೭ ||
ಸಾಂಗತ್ಯ :
ಹರಿಸಿದ ತಾಯ ಸುಚರಣಕೊಂದನೆ ಮಾಡಿ | ಕರಗಳ ಮುಗಿದು ಬಾಲಕರು |
ಧುರವ ಜಯಿಸಿ ಬನ್ನಿ ಮಂಡೆ ಹೂ ಬಾಡದೆ | ಶರೀರವೊಂದಾಗಿ ಭೇರುಂಡನಂತೆ    || ೧೧೮ ||
ಪರಮಾನ್ನ ಭೋಜನವ ಸವಿದಾಗ ಇರ್ವರು | ಧರಿಸಲು ಪುಣುಗು ಕಸ್ತುರಿಯ |
ವರಮಾತೆ ಸುಖದೊಳು ಬೀಳ್ಕೊಡೆ ಇರ್ವರು | ಮೆರೆವ ಹಜಾರದಿ ಕುಳಿತು          || ೧೧೯ ||
ಕರೆಸಲು ಬಲ್ಲಂಥ ಪರಿವಾರ ಮಂತ್ರಿಯ | ಮಗ ನೀಲಕಂಠನೆಂಬವನ |
ಕರಿ ತುರಗ ಕಾಲಾಳು ಹದಿನಾರು ಸಾವಿರ ಮಂದಿ | ಇದಿರಿಗೆ ನೀಲೆ ಬಾಲಕರ       || ೧೨೦ ||
ಕರೆಸಿದ ಬಲವಂತ ಬರಿದಿನ ಮನ್ನೆಯರ | ದೊರೆತನಕೆ ಆಳಾಗಿ ಬಂದವರ |
ಧುರಧೀರ ಮಲ್ಲಯ್ಯ ಪೆನಗುಂಡೆ ನಾಗನು | ಎಡಗೈಯ ಹಂಪನು ಹನುಮ          || ೧೨೧ ||
ಭಾವನು ಸಂಗಯ್ಯ ಬಲವಂತ ಲಿಂಗಣ್ಣ | ಕಾಮಗೇತಿಯ ಚಿಕ್ಕನಾಯಕ |
ಭೀಮನ ಸಮತೂಕ ಬಿಜವಾಡಿ ರಂಗಣ್ಣ | ಹಾಗಿನ ಹನುಮಂತನಾಯಕ             || ೧೨೨ ||
ಕಲಿಯೊಳಗೆ ಕಾಡುವ ಜಗಲೂರ ಮರಜೆಟ್ಟಿ | ಹಗಲು ದೀವಟಿ ಸರ್ಜನಾಯಕ |
ಅಗಡು ಕೋಣನಂ[ತೆ] ತೆಗೆದಿಡುವ ಬಾಣಿಯ ಮುದ್ದ | ಬಡಗಿ ಗಂಗನ ಬಸವಯ್ಯ   || ೧೨೩ ||
ಭೇರಿನಾದಗಳನು ಮಾಡಿಸಿ ಕಂಪಿಲರಾಯ | ವಾರ ತಿಥಿ ಒಳ್ಳೆ ಘಳಿಗೆಯಲಿ |
ರಾವನು ಎಡಯಿಟ್ಟು ಗುರುವಾರ ಮುಂಜಾನೆ | ಸಾರಲು ಜಾಂಡೆ ಯಮನ ಮೂಲ್ಗೆ  || ೧೨೪ ||
ಬಾಣ ಬತ್ತಿಗಳನು ಆನೆ ಒಂಟೆಗೆ ಹೇರಿ | ಮೇಲಾದ ಸೌರಣೆ ಕಿತ್ತು |
ಹೇರಲು ಹನ್ನೆರಡು ಸ್ವಾಧೀನಕ್ಕೆ ಸಮನಾಗಿ | ಸಾಗಿಸಿ ರಾಯ ಕಂಪಿಲನು            || ೧೨೫ ||
ರಾಯ ಕುಮಾರನು ತಾವು ಶೃಂಗರವಾಗಿ | ಬೇಗ ಜಾನಕಿಯ ಸುತರಂತೆ |
[ಮೇಘ]ಕಾಳದ ಘೋಷ ಕಾಳೆ ಭೋರಿನ ಸ್ವರದಿ | ಮೇಲೆ ಉಗ್ಘಡಿಸುವ ಭಟರ      || ೧೨೬ ||
ರಾಯನು ಕಂಪಿಲ ಪ್ರಧಾನರು ಬೈಚಪ್ಪ | ಬಲ್ಲರು ಒಡಗೊಂಡು ನಡೆಯೆ |
ಮೇಲು ಮಾತನು ಬುದ್ಧಿ ಕುವರರಿರ್ವರಿಗರುಹಿ | ತಾವಲ್ಲಿ ಪುರಕೆ ನಡೆಯೆ            || ೧೨೭ ||
ಪಟ್ಟಣ ಹೊರಹೊರಟು ಬಿಟ್ಟು ದಂಡಿನ ಪಾಳ್ಯ | ಪೊಕ್ಕರಂದು ಹರನ ಆಲಯವ |
ಸಾಷ್ಟಾಂಗವೆರಗಿ ಪ್ರಣತರಾಗಿ ಜಟ್ಟಂಗಿ | ಮುಕ್ಕಣ್ಣನೆಂದು ಬೇಡುವರು               || ೧೨೮ ||
ಯಾಲ ಪದನು :
ಜಯ ಜಯ ಶಂಕರ ಭುವನ ಬ್ರಹ್ಮಾಂಡಗಳನು |
ಕುಣಿದು ಆಡಿಸುವ ಸ್ತುತಿಕ |
ಕುಂಜರದ ವೈರಿ ನಯನ |
ಮೂರುಳ್ಳದೇವಿ ನೀವರಿಸು ನಿಮ್ಮಯ ತನುಜರ ಬಿನ್ನಪವನು |
ತರಳರ ಬುದ್ಧಿಯಲಿ ನಡೆವೆವು |
ನಿಮ್ಮಯ ದೃಷ್ಟಿ ಇರಬೇಕು ಎರವ ಮಾಡದೆ                                          || ೧೨೯ ||
ಹೀನಾಯ ಅಪಕೀರ್ತಿ ಪಾದಕೆ ಬರುವುದು |
ನಾವು ಬೇರೆ ಹೆದರಿ ನಿಲ್ಲೆವು |
ಕಾಯಗಳಾಸೆ ಮಾಡ ಬುದ್ಧಿ ಕೊಟ್ಟಲ್ಲದೆ |
ಮಂಡೆಯ ಮೇಲೆ ನೀನಿರೆ ಗೆದ್ದು ಬರುವೆನು |
ಸಹಾಯವಾಗಲಿ ಬೇಕು | ಭವರೋಗ ಶಕ್ತಿಯನಿತ್ತು |
ದೇವ ಜಟ್ಟಂಗಿರಾಮೇಶ ಕೋಟಿ ಪ್ರಕಾಶ
ಬೇಗ ಅಭಯದ ಪಾಲಿಸೆಂದನು                                                      || ೧೩೦ ||
ಸಾಂಗತ್ಯ:
ಛಲದಂಕ ಪುತ್ರರ ಸ್ಮರಣೆ ಭಕ್ತಿಯ ಮೆಚ್ಚಿ | ಹರಸಿಡಲು ತ್ರಿಶೂಲದಭಯ |
ಧರಿಸಿ ಮಂಡೆಯ ಮೇಲೆ ಎರಗಿ ವಂದನೆಗೆಯ್ದು | ತಿರುಗಿದರವರು ಪಾಳೆಯಕೆ       || ೧೩೧ ||
ಎದ್ದಿತು ದಂಡೆಲ್ಲ ಯಮನ ಮೂಲೆಯ ಭಾಗ | ಜಜ್ಜರಿವಂತೆ ಭೇರಿಗಳು |
ಇದ್ದಂಥ ಎಡಬಲದ ಪಾಳೆಯಗಾರರ ಭೂಮಿ | ಪೋದುಗೊಡದೆ ದಂಡು ನಡೆಯೆ    || ೧೩೨ ||
ನಡೆಯಲು ದಂಡಾಗ ನದಿಗಿಳಿದು ಹಂಪೆಯ | ನಡೆಯಲು ಕಣ್ಣು ಕುಪ್ಪೆ ಬುಡಕೆ |
ಗುಡಿಗುಡಿಸಲಾರ್ಭಟಕೆ ಹೊಡೆವ ಭೇರಿಯ ಧ್ವನಿಗೆ | ನಡುಗಿ ಭೂಮಿಗಳು ಕಂಗೆಡಲು || ೧೩೩ ||
ಬಲವಾನ ಹೊಡೆಯಲು ಬಡವನು ತನ್ನಯ | ಕಡೆಯ ಬಾಗಿಲು ಕಾಯ್ದ ಇರುವ |
ಬುಡಕೆ ಕೊಡಲಿಯ ಹಾಕೆ ಕೊನೆಗೊಂಬು ತನ್ನಯ | ಹಿಡಿಗೆ ಬರದೇನೋ ಅಣ್ಣಯ್ಯ   || ೧೩೪ ||
ಒಂದೆರಡು ಮೂರು ನಾಲ್ಕೈದು ಪಯಣ ದಾಂಟಿ | ಬಂದಿಳಿಯೆ ಭೀಮಕೇರೆಗೆ |
ಮುಂಜಾನೆ ದೌಡೆದ್ದು ತುರಗ ಬಲ್ಲಾಳನ | ತಂದರು ಕೊನೆ ಸೀಮೆ ಕೊಳಾ           || ೧೩೫ ||
ಸಾಗಿಬರಲು ರಾಮ ನೀಲನೂರನು ದಾಂಟಿ | ಬೇಗಿಳಿದು ಯರಗಟ್ಟಿಯ ತೊರೆಗೆ |
ಭೂಮಿ ರಾಜ್ಯಗಳೊಡೆದು ತಾಯಿಗೆ ಮಗನಿಲ್ಲದೆ | ಓಡುವರು ಮಲೆನಾಡ ಬಿದ್ದು      || ೧೩೬ ||
ಒದಗಿ ಬಂತೆನುತ ಬಾಯ ಬಿಡುತಿರೆ ಲೋಕ | ಸೂಳೆಯರು ಹಾಸ್ಯ ಮಾಡುವರು |
ಇಡಲಮ್ಮ ಮುಖವನು ಪೊಡವಿಗೆ ಕರ್ತಾದ | ಸುರಿತಾಳ ಹೆಸರನು ಹಿಡಿದು         || ೧೩೮ ||
ಗಾದೆ ಹೇಳುವ ಗರತಿ ಏಳೆ ರಾಮನು ಬಂದ | ಯಾಳೆಕೈಯ್ದಾರೆ ಬಲ್ಲಾಳನ |
ಊರ ಮುಂದಿರುವ ದನ ಮುಂದೆ ಕುರಿಯನ್ನು | ಕೋಳಹಿಡಿದನು ಎಳೆ ಮಿಂಡ       || ೧೩೯ ||
ಬಲು ಮಾತು ಕಲಿತಾಳು ಹಲವು ವಿಟರೊಳಗಾಡಿ | ಸುಲಿದಾರೆಂಬುವರು ಕಡೂರ |
ತಡವು ಮಾಡಲು ಬೇಡ ಕುದುರೆಗೆ ಹುರಳಿ ಕೊಚ್ಚೊ | ತೆರ ಬರುವುದೇಳೆ ಓಡುವನಾ         || ೧೪೦ ||
ಗಡಿ ರಾಜ್ಯ ಒಡೆಯಲು ಕಡೆಗೊಂದು ಕಲ್ಲರೆ | ಗಿರಿಯ ಸೇರಲು ಕಣ್ಣುಗೆಟ್ಟು |
ಭಿಕ್ಷ ಭಂಡಾರವ ತಿರುಗಿ ನೋಡದೆ ಅವರು ಓಡಿ | ತೆರೆಯದೆ ನೆಲ ಬಾಯನೆನುತೆ   || ೧೪೧ ||
ಸೆಟ್ಟಿಗಳು ಸಕಾಲತಿ ಮುತ್ತು ಹವಳವ ಮಾರೊ | ಪಟ್ಟೆ ಪೀತಾಂಬರ ಜಲ್ಲಿಗಳು |
ಬಿಟ್ಟಲ್ಲಿ ನಡೆಯಲು ಬೇಲೂರ ಜಾಗರವ | ಹೊಕ್ಕಲ್ಲದೆ ಪ್ರಾಣುಳಿದೆನುತ              || ೧೪೨ ||
ಎದ್ದರು ಎದೆಗೆಟ್ಟು ಬಂದಳಿಕೆ ವೈಶ್ಯರು | ಅಗ್ನಿ [ಪಾಲಾಗಿ] ಬದುಕು ಪೋಗಿ |
ಬಿಡಲು ಮೊಸಲುಸೋಡಿನ್ನು ಮನಕೊಚ್ಚೆ | ಬಿದ್ದು ಓಡುವರು ಕೊಮ್ಮಟಿಗ            || ೧೪೩ ||
ಎಂದಿಗೆ ಅರಿಯೆವು ದಂಡೆಂಬ ಸುದ್ದಿಗಳ | ಬಂದುವೆ ಪ್ರಳಯಕಾಲ ನಮಗೆ |
ತುಂಬಿದ ಮನೆ ಬದುಕು ತುರು ಕರು ಪಾಲ್ಮಾಡಿ | ಕುಂಬಾರು ಕುರುಬರು ನಡೆಯೆ   || ೧೪೪ ||
ಏರಿಸಿದ ಮಡಕೆಯನಿಳುಹದೆ ಬಾಳಿದೆವು | ಮೂರಾರು ತಲೆಯಿಂದ ನಾವು |
ಖೋಡಿ ಮೂಳನು ರಾಮಗೆ ಕೊಟ್ಟು ಬಲ್ಲಾಳ ರೊಕ್ಕ | ಸಾಗಿಸಿ ಬಿಡಲರಿಯನಕ್ಕ      || ೧೪೫ ||
ನಾನಾ ಜಾತಿಯ ಗೂಳ್ಯ ಜ್ಞಾನಕ್ಕೆ ತಿಳಿದಂತೆ | ಓಡಲು ದಿಕ್ಕು ದಿಕ್ಕಾಗಿ |
ಆಡುವರು ಹೋದಲ್ಲಿ ದಾವು ಎಡೆಗಳ ಬಿಟ್ಟು | ಸೂರ್ಯಾದ ಬದುಕನೆ ನೆನೆದು       || ೧೪೬ ||
ಯಾರಿಗೆ ಹೇಳಲಿ ಎಮ್ಮವರು ಮಾಡಿದ ಬದುಕ | ನೂರಾರು ಖಂಡುಗ ದವಸ |
ಮಾರಗೊಡದೆ ಎಮ್ಮ ಮನೆಯಾತ ಕೆಡಿಸಿದ | ಮೂರು ಸೋರೆಗೆ ಹೊನ್ನು            || ೧೪೭ ||
ಬಿಡು ನಿನ್ನ ಕಾಳಿನ ಸಡಗರ ಸುಡಲಕ್ಕ | ಪಡಿ ಹೊನ್ನು ಬಿಟ್ಟೆ ಮೂರ್ಪಡಿಯ |
ಇರಿಸಿದ ಒಡವೆಯನು ಹಿಡಿಯಲಾರದೆ ಬಂದೆ | ಕಡೆ ಹೊಲಕೆ ಬರಲು ಕುದುರೆಗಳು  || ೧೪೮ ||
ಅರ್ಥ ಗಳಿಸಲು ಎತ್ತ ಕರ್ತರು ಬಾರದಕೆ | ಸರ್ಪ ದೈವವು ಕಾದೊ ತೆರದಿ |
ಬಚ್ಚಿಟ್ಟು ಇರಿಸಿರ್ದ ಬರುವ ಭಾವನೆ ಕೊಟ್ಟು | ಬಿಟ್ಟಿಹರವಾರೆಂದು ಬರಲು            || ೧೪೯ ||
ಹಣ ಹೊನ್ನ ಧನ ಧಾನ್ಯ ಸ್ಥಿರವಲ್ಲ ಕೇಳಕ್ಕ | ಇರುವಂತೆ ತನ್ನ ಕಣ್ಣ ಮುಂದೆ |
ಇಡುವುದು ಗೆದ್ದಲೆ ಹುತ್ತ ಸುಖಬಡುವುದು ಕಾಳಿಂಗ | ತೆರನಾಯಿತೆಮ್ಮ ಬದುಕು    || ೧೫೦ ||
ಅನ್ನಿರ್ದು ಉಣಲಿಲ್ಲ ಆಭರಣಿರ್ದು ತೊಡಲಿಲ್ಲ | ಬಣ್ಣ ಬಿಳಿದಿರ್ದು ಬಂಡಿಯಲಿ |
ಒಂದಿವಸ ಉಡಲಿಲ್ಲ ನುಣ್ಣಗಾದ ಮೇಲೆ | ಇನ್ನೇಕೆ ಅಳುವುದು ತಾಯಿ               || ೧೫೧ ||
ಹೊದೆವರೆ ಕಂಬಳಿಯ ಕುರಿಯ ತುಬುಟವ ಬೆಳೆದು | ಮರುಳೇನೆ ತಾಯಿ ಅಳುವುದಕೆ |
ಋಣವು ತೀರಿತು ಅಮ್ಮ ಒಡವೆ ಕರ್ತನು ಒಯ್ದ | ಬಡಕೊಳ್ಳೆ ಬರುವುದೇನಕ್ಕ        || ೧೫೨ ||
ನಾಡದೇಶವು ಗೂಳೆ ಹೀಗೆಂದು ಮೊರೆಯಿಡುತ | ಸೇರಿ ಗಿಡ ಮೆಳೆಯ ಸೇರುವರು |
ರಾಯ ರಾಮನ ದಂಡು ನಾಳೆ ಏಳಲಿ ಎಂದು | ಭೇರಿ ಹೊಡೆಯಲು ಬೆಳಗಿನಲಿ      || ೧೫೩ ||
ಯದವತ್ತಿ ಮಲ್ಲಗೆ ಮಾಡಿಸಿ ಪರುಪಾಡ್ಯ | ಕಾಣಿಕೆಯನಿಟ್ಟು ಕರಮುಗಿದು |
ಭೂಮಿ ಭೂಮಂಡಲ ನಡುಗುವಂದದಿ ಹೋಗಿ | ಕೋಳೂರ ಕೆರೆಗಾಗಿ ಇಳಿದ        || ೧೫೪ ||
ಹಳೆಯಬೀಡಿಗೆ ನಾಳೆ ಇಳಿದು ನಗರವ ಮುತ್ತುವ | ಬಗೆಯ ಮಾರ್ಬಲಕೆ ಹೇಳಿದನು |
ಹಿರಿಯರು ಮಂತ್ರಿಗಳು ಅರುಹುವರು ರಾಮಯಗೆ | ಸುಳುಹುಂಟು ಊರ ಮುತ್ತಲಿಕೆ         || ೧೫೫ ||
ಹೇಗೆಂದು ಎನುತ ಭೂಪಾಲ ರಾಮನು ಕೇಳೆ | ವಾಲೆಯ ಬರೆದನಲ್ಲಿಂದ |
ಬಾರದೆ ನಯ ನುಡಿಗೆ ತೋರಿದರೆ ಎ[ದೆ]ಗರ್ವ | ಮಾಡಬಹುದು ರಾಯಕಾರ್ಯ    || ೧೫೬ ||
ಜಾನಕಿಯ ಮನಪ್ರಿಯ ರಾವಣನ ಕೊಲುವಾಗ | ಮಾಡಿದರೆ ಮೂಗ ಕಾರ್ಯವನು |
ಪೇಳಿ ಅಂಗದನಿಂದ ಸ್ಥಾನಪತಿಗಳ ನಡೆಸಿ | ಮೀರಲು ಮಿತಿಯನು ತೊಡೆದ        || ೧೫೭ ||
ಒಳಿತಾಗಲಿ ಮಂತ್ರಿ ಬಲ್ಲ ತೆರಮಾಡೆನಲು | ಬಲ್ಲಿದ ಹೇಜೀಬರ ಕರೆಸಿ |
ಬಲ್ಮೆ ಸದನದೊಳು ಲೇಖನವ ಬರೆಯೆಂದು | ಅಲ್ಲಿ ಮಂತ್ರಿಯು ಪೇಳಿದನು          || ೧೫೮ ||
ಶ್ರೀಮತು ಸಚ್ಚಿತ ಭೋಗದಿ ದೇವೇಂದ್ರ | ರಾಮಭೂಪಾಲ ಕಂಪಿಲನು |
ಮಾಡುವ ವಿನಯಾರ್ಥ ಹಳೆಬೀಡ ಬಲ್ಲಾಳನಿಗೆ | ಸಾಗಿಸಿ ಬಿಡು ನಮ್ಮ ಹೊನ್ನ       || ೧೫೯ ||
ರಾಜೇಂದ್ರ ಕಂಪಿಲನ ಕುಮಾರರು ಬಂದಿವೆ ಕೋ | ಭೇರುಂಡ ರಾಮ ಕಾಟರಸ |
ಆಲಸ್ಯ ಮಾಡದೆ ಮೂರು ತಲೆಯೊಳಾದ | ಕಾಣಿಕೆ ಕಪ್ಪ ಕಳುಹುವುದು              || ೧೬೦ ||
ಮನದೊಳಗೆ ತರ್ಕವಿಸಿ ಕೊಡುವುದು ಘನ ನಿಮಗೆ | ನಡೆಸಲು ಬಲುಮೆ ಬಡಿಗೋಲು |
ಹಿಡಿಹುಲ್ಲ ಕರದೊಳು ಬುಡವ ಕೀಳೆ ನಿನ್ನ | ನಡೆಯೆ ವಂಶಾಬ್ದಿ ಕುಂದು               || ೧೬೧ ||
ಕಾಗದವನು ಬರೆದು ಪ್ರಧಾನಿಯ ಮಗ ಮಂತ್ರಿ | ಓದಲು ಆಗ ರಾಮೇಂದ್ರ |
ಕೇಳಿ ಮನದೊಳು ನಗುತ ಕೈಗೂಡಿ ಬರುವುದು ಕಾರ್ಯ | ಸಾಗಿಸಿ ಹೇಜೀಬರೊಡನೆ         || ೧೬೨ ||
ಜೋಡೆಯರ ಕಳುಹುತಲಿ ರಾಮನು ನಡೆದೆದ್ದು | ಹೋಗಿ ಬೆಳುವಾಡಿ ಕೆರೆಗಿಳಿಯೆ |
ಜೋಡೆಯರು ತವಕದಿ ಹಳೆಬೀಡ ಕಾಣುತ ಬರಲು | ಬಾಗಿಲ ಗೊಲ್ಲರು ತಡೆಯೆ     || ೧೬೩ ||
ತಡೆದ ಗೊಲ್ಲರ ಕೂಡೆ ಅರುಹಿ ಸೂಚನೆಗಳ | ಅರಸು ಬಲ್ಲಾಳಗೆ ಪೇಳೆನಲು |
ಪರಿದೋಡಿ ಬಂದಾಗ ಚರರು ಪೇಳಲು ರಾಯ | ಕರೆಯೆಂದು ಊಳಿಗದವರ ಕಳುಹೆ || ೧೬೪ ||
ಲೇಖ ಪತ್ರವ ತೆಗೆದು ಭೂಪಾಲನ ಮುಂದಿರಿಸಿ | ಭೂಪ ಕಳುಹಿದ್ದೆಂದು ಕರಮುಗಿದು |
ಮೂಕನಂದದಿ ನೋಡಿ ಕಾಲನ ರೂಪಾದ | ಕನಲಿ ಗರ್ಜಿಸುತಾಗ ಮನದಿ           || ೧೬೫ ||
ಕಾಳುರಗ ಭೋರಿಡುವ ತೆರನಾಗಿ ಕಣ್ಣೆರಡು | ಮೂಡುವ ರವಿಯ ರೂಪಾಗೆ |
ಜೋಡೆಯರ ನೋಡುತ್ತ ಸೀಳಿ ಕಾಗದವನು | ದೂಡಿದವರ ಬಾಯ ಮೇಲ್ಹೊಡೆದು   || ೧೬೬ ||
ಕೊಡುವೆನು ಹೊನ್ನನು ಮತ್ತಲ್ಲಿ ಇರಹೇಳಿ | ಹೊತ್ತುಣಿಕೆ ನಾಳೆ ಮುಂಜಾನೆ |
ಇಕ್ಕಿವೆ ಗೋರಿಯ ಇಂದ ಮೂಳ ಮೇಲೆ | ಮೊದಲಿವನಪ್ಪನ ಬೇರ ಕೀಳುವೆನು      || ೧೬೭ ||
ರಾಮನೆಂಬುವ ಯಾರು ಕೂಲಿ ಮೇಕೆಯ ಕಾಯ್ವ | ಮೂಳನ ಮಗನು ಬಂದಿಹನೆ |
ಮಾರಿ ಗುಡಿಯ ಹೊಕ್ಕು ಮರಳಿ ಹೋಹುದೆ ಕುರಿಯು | ದೂಡಿ ಹೇಜೀಬರ ಕತ್ಹಿಡಿದು         || ೧೬೮ ||
ಹೊಡೆ ರಾಯ ಬಂದಿರುವ ವೈರಿ ರಾಮನ ಮೇಲೆ | ಪೊಡವಿಯೊಳ್ ಸ್ಥಾನಪತಿಗಳನು |
ಹೊಡೆಯೆಂಬ ನುಡಿಯ ನಿನ್ನೊಳು ಕಂಡೆವು ಎಂದು | ನಡೆದಾರು ಕೇರಿ ಮುಖದೊಳಗೆ        || ೧೬೯ ||
ಜೋಡೆಯರು ಬರುತಾಗ ನೀರ ನಯನದಿ ಉಕ್ಕೆ | ರಾಯ ರಾಮಗೆ ಕರವ ಮುಗಿದು |
ಆಡಲು ಬಾಯಿಲ್ಲವನೆಂದ ಮಾತಿಗೆ ಕರ್ಣ | ಹೋದವರ ತೆರನಾಗಿ ಇರಲು           || ೧೭೦ ||
ಲೇಖಪತ್ರದ ಹರಿದು ಬರೆಸಿ ಕಾಲಡಿ ಹಾಕಿ | ನೂಕಿ ಹೊಡೆ ಇವರ ಬಾಯ್ಮೇಲೆ |
ಲೋಕದ ರಾಯರ ಗಂಡನೆನಿಸಿಕೊಂಬೆ | ಮೇಕೆ ಕಾಯ್ವವನ ಮಾಡಿ ಬಿಟ್ಟ           || ೧೭೧ ||
ಸ್ಥಾನಪತಿಗಳ ಮಾತ ಕೇಳುತ್ತ ರಾಮೇಂದ್ರ | ಕಾಲಭೈರವನ ರೂಪಾದ |
ಮಾಡಿದರವರೀಗ ಮಂತ್ರಿ ಪ್ರಧಾನರು | ಜೋಡೆಯರ ಕರೆದು ಮನ್ನಿಸಲು            || ೧೭೨ ||
ಉದಯ[ದಲಿ] ನುಡಿಯೆ ಸನ್ನೆಯ ಭೇರಿ ಕದನಕ್ಕೆ | ಯೆಂದು ಕಲಿಯಾಗಿ ನುಡಿದವು |
ತುರಗ ಜೋಡನು ಮಾಡಿ ನಡುವ ಕಟ್ಟುತ ಮಂದಿ | ಕಡಿಕಡಿಯೆನುತ ಏರುವರು     || ೧೭೩ ||
ಯಾವಲ್ಲಿ ಹದ ಇರುವ ಹಳ್ಳವ ಹಿಡಿದು | ಏರಿಸಿ ಬಾಣ ಬತ್ತಿಗಳ |
ಸೋರಿಸಿ ಮುಂಗಾರ ಆಣೆ ಕಲ್ಮಳೆಯಂತೆ | ತೋರಲೀಸವು ಒಳಗೆ ತಲೆಯ         || ೧೭೪ ||
ಗುಂಡಿನ ರವದೊಳು ಹೊಡೆವ ಭೇರಿಯ ನಾದ | ಧರಣಿ ಒದರ್ವಂತೆ ಕೋಳಾಹಳ |
ಹೊಡೆ ಬಡಿಯೆನುತಲಿ ಅಡರುವ ಬಲ ತುರಗ | ಹಿಡಿದರು ಪುಷ್ಪದ ಗಿರಿಯ           || ೧೭೫ ||
ರಾಯ ಪೌಜಿನ ಮೇಲೆ ಸಾಗಿಬರುವನು [ಕಾಟ] | ರಾಮಭೂಪಾಲ ಸಿಂಗರಸು |
ಧುರದೊಳಗೆ ಕಂಡರು ಊರಿನ ಬಲುಮೆಯ | ರಾವಣ ಲೆಂಕೆಯ ಪುರವೋ          || ೧೭೭ ||
ನೋಡಿದಾಗಲೆ ರಾಮ ಇಂದ್ರಪುರಕೆ ಮಿಗಿಲೆಂದು | ಕಾಣುತಲಿಹುದು ಈ ಪುರವು |
ರೂಢಿಯೊಳಪಕೀರ್ತಿ ಮುರಿದು ಓಡಲು ಮುತ್ತಿ | ಧ್ಯಾನ ಮಾಡುವರಾ ಮನದಿ       || ೧೭೮ ||
ನಗರ ತೋರುವುದಣ್ಣ ಹರಿದಾರಿಗಿ [ದು ದೂರ] | ಕರುವಾಡ ಉಂಟು ನೂರಾರು |
ಇರುವಂಥ ದೇವಾಲ್ಯ ಕಡೆಯಿಲ್ಲ ಮೊದಲಿಲ್ಲ | ಬಡವ ಎಮ್ಮಯ್ಯಗಿವ ಮಣಿಯ       || ೧೭೯ ||
ದೇವಾಲಯಗಳ ನೋಡೆ ತಾನಿಹುದು ಕೈಲಾಸ | ಹೇಮ ಬೆಳೆವುದೆ ಈ ಭೂಮಿ |
ಜೋಡಿಲ್ಲ ಈ ಪುರಕೆ ಜಂಬುದ್ವೀಪದ ಮೇಲೆ | ನಾ ಬಂದ ಫಲವು ಹ್ಯಾಗಿಹುದೋ    || ೧೮೦ ||
ರಾಯ ರಾಮನು ಮನದಿ ಧ್ಯಾನ ಮಾಡಲು ಪಲ್ಲಿ | ವಾಮಭಾಗದಿ ಲೇಸು ನುಡಿಯೆ |
ಮಾಡು ಕಾರ್ಯವ ತನುಜ ಮುರಿವ ಬಲ್ಲಳರಾಯ | ಭೂಮಿರಲು ಖ್ಯಾತಿಯನು ಪಡೆವೆ       || ೧೮೧ ||
ನಡೆಯಲು ಮನದೊಳು ನೃಪನೊಂದು ತನ್ನಯ | ಪಡೆದ ಒಡೆಯನ ಕೃಪೆಯಿಂದ |
ತಡೆಯಬಲ್ಲದೆ ಗೋಡೆ ತನ್ನ ಕರದೊಳಗಿವ | ಲಯವಾಗಲೆಂಬ ಫಲವಿರಲು          || ೧೮೨ ||
ನಗರವನು ಪರಿ ಬಳಸಿ ಯಮನ ಮೂಲೆಗೆ ಬಂದು | ಗಿರಿ ಎಡ ಬಳಸಿ ದಂಡಿಳಿಯೆ |
ಹೊಡೆಯಲು ನವಗಜ ಪಶುರಾಗದ ಗಿರಿಯ | ಒಡನೇರೆ ರಾಮ ವಾಲಕ್ಕೆ             || ೧೮೩ ||
ಪೂಜೆ ಪುಷ್ಟಗಳಿಂದ ಕಾಣಿಕೆ ಕರ ಮುಗಿದು | ಪಾಲಿಸು ಹರನೆ ಪ್ರಸಾದ |
ಕಾಮನ ಕೊಂದಾತ ಕಾಯಗೆಲ್ವುದು ಎಂದು | ಜಾರಲು ತ್ರಿಶೂಲದಭಯ             || ೧೮೪ ||
ಕರೆಸಿದ ಭುಜವುಳ್ಳ ಬಿರಿದಿನ ಮಾನ್ಯರ | ತೊಡೆಸಿದಾಭರಣ ದುಕೂಲವನು |
ದಿನ ಮೂರರೊಳಗಾಗಿ ಹೊರಕೋಟೆ ಕೋಳೆಂದು | ಸರಿಮಾಡಿ ಫಲವನಕ ಮುಖಕೆ || ೧೮೫ ||
ಬಂದನು ಕಾಟಣ್ಣ ಬಡಗಲ ಮೂಲೆಯ | ಕುಂಬಾರಹಳ್ಳಿಯ ಹಿಡಿದು |
ಸಂಕಯ್ಯ ಮೂಡಲ ಜಂಬಾರ ಮರಡಿಯ ಹಿಡಿದು | ಮುಂಗಾರ ಸಿಡಿಲಂತೆ ಬರುವ  || ೧೮೬ ||
ಒಕ್ಕಲಿಗರ ಮುದ್ಧ ಒಂಟಿಗತ್ತಿಯ ನಾಗ | ಹೊಕ್ಕರು ವರುಣಭಾಗದಲಿ |
ಮುತ್ತಲು ಜೇನ್ನೊಣದ ಮೊತ್ತಗಳು ಕವಿದಂತೆ | ಕಿಚ್ಚಿನ ಮಳೆಯಗರೆವುತಲಿ          || ೧೮೭ ||
ಯಮನ ಭಾಗದಿ ರಾಮ ಹಿಡಿದು ಶರಭನ ಗಡಿಯ | ಸುರಿವನು ಬಾಣದ ಮಳೆಯ |
ಕಡೆಗಂಡ ರವಿರಾಜ ಜನನಿ ಗರ್ಭಕೆ ಇಳಿದು | ಮರೆಗೊಂಡ ಹೇಮಾದ್ರಿ ಗಿರಿಯ      || ೧೮೮ ||
ಪುರದ ಕಾವಲ ಮಂದಿ ಐಶ್ವರ್ಯ ಪೇಳುವೆ ಮಗನೆ | ಬರಿ ಧೈರ್ಯದೊಳಗಡಣಿಕ್ಕೆಯ ಹಿಡಿದು |
ಉಕ್ಕಡಗಾಳ ಹನ್ನೆರಡು ಸಾವಿರ ಮಂದಿ | ರೇವೆಯ ಪೊಯ್ಯದೆ ಹೊರಪಾರಿ         || ೧೮೯ ||
ಬಿರಿದಿನ ಬಂಟರು ತರತರದೊಳು ನಿಂದು | ತೊಡೆ ಬಡಿದು ಕೇಕೆ ಹೊಡೆಯುತಲಿ |
ಪಡೆ ತೀರಿ ಬಂದನೆ ಹುಡುಗ ರಾಮನು ಎಂದು | ಮಗನೂರನೆಂಬುದನರಿಯಾ      || ೧೯೦ ||
ತಿಳಿಯಲರಿಯದೆ ಬಂದ ಎಳೆಯ ಪ್ರಾಯದ ಬಾಲ | ಹಡೆದವರು ಹೇಗೆಯ್ಯದಾಯದ್ಯೋ |
ಪುರದೊಳಗೆ ಬಲ್ಲಂಥ ಹಿರಿಯರಿಲ್ಲವೆ ಎಂದು | ಊರೊಳು ಹೊಗುವರೆ ಬಲ ಸಹಿತ   || ೧೯೧ ||
ಕಪ್ಪು ಕಾವಳ ನೋಡಿ ಬತ್ತಿ ಬಾಣವ ಸುರಿದು | ಸುತ್ತಲು ಜ್ಯೋತಿ ಜಗಂಜ್ಯೋತಿ |
ಇಕ್ಕಲು ಸ್ವರವನು ಕುಕ್ಕುಟ ಖಗ ಮೃಗ | ರೆಕ್ಕೆಯ ಮುರಿದು ಚರಿಸಾಡೆ               || ೧೯೨ ||
ಉದಯವಾಗಲು ರಾಮ ಹರನ ನೆನೆಯುತಲೆದ್ದು | ಧರಿಸಲು ನಾಮ ಭಸಿತವನು |
ತುರಗಮಂದಿಯು ಎದ್ದು ಶೃಂಗರವಾಗಿ ಮುತ್ತಲು | [ನೆಗೆದು] ಗಾಹುಗೊಳ್ಳೆ ಆ ನಗರ|| ೧೯೩ ||[1]
ಉತ್ತರ ದಿಕ್ಕಿಲಿ ಹತ್ತಿ ಕಾಟಣ ಲೆಗ್ಗೆ | ಬತ್ತಿ ಬಾಣಗಳ [ಎಸೆ] ಯುತಲಿ |
ಒತ್ತಿ ಮುಂದಕೆ ನೂಕಿ ಗೇರೆ ಬೇಲಿಯ ಹಿಡಿದು | [ಕಿಚ್ಚೆಳೆದು] ಕುರಿ ದನವ ಹೊಡೆದು  || ೧೯೪ ||
ಪೂರ್ವಭಾಗೆದ ಮೇಲೆ ಏರಿ ಸಂಗಮದೇವ | ಕೊಳ್ಳೆ ಹೊಡೆಯಲು ಆಳ್ವೇರಿ |
ಚೋರಗಂಡಿಯ ಕಿತ್ತು ಬಲ್ಲಾಳರಾಯನ ಮಂದಿ | ಕೂಡಲು ಜಗಳ ರಣರಂಗ        || ೧೯೫ ||
ಜಗಳ ಕಚ್ಚಲು ಹನುಮನಿರುವ ಬಾಗಿಲ ಮುಂದೆ | ಹಗಲು ಗಾವಳ ಕವಿಯಲು |
ಮುರಿಯಲು ಸಂಗಯ್ಯ ಯಮನ ಮೂಲೆಯ ರಾಮ | ತುಳಿಸಿದ ಜೀಬಿಯನ ಕಟ್ಟಿ    || ೧೯೬ ||
ಜಗಳ ಮಾಳ್ಪರು ಕೆಲರು ಅಗಳ ಬೀಳ್ವರು ಕೆಲರು | ಹೆದರಿ ಮೂರ್ಚೆಗಳಾಗೆ ಕೆಲರು |
ನಿಗಮಗೋಚರ ಬಲ್ಲ ಮೂರು ಸಾವಿರ ಬಂದಿ | ಯಮನೂರ ಕಂಡರು ಮಗನೆ       || ೧೯೭ ||
ಚೋರಗಂಡಿಲಿ ಹೊರ ಆರು ಸಾವಿರ ಮಂದಿ | ಈ ರಾಮನಿಗೆ ಇದಿರಾಗೆ |
ಚಾರಿಗೊನ್ನಾ ಮೇಲೆ ತಿರುಹಿ ತನ್ನಯ ತುರಗ | ತಾರಗಡಿಯನು ಈ ಕೆಲದಿ          || ೧೯೮ ||
ಹಿಡಿಗಲ್ಲು ಹೊಡೆಗಲ್ಲು ಸುಡುವ ಬಾಣದ ಬತ್ತಿ | ಕರೆವರು ರಾಮನ ಮೇಲೆ |
ಗುರುಕೃಪೆ ಬಲದೊಳು ಇರುವೆ ಸೋಂಕಿದ ತೆರದಿ | ಚರಿಸವೆ ಮೇಘಮಾರ್ಗದಲಿ    || ೧೯೯ ||
ಹುಚ್ಚು ಕೋಣನ ತೆರದಿ ಹೊಕ್ಕು ಬಾಣಿಯ ಮುದ್ದ | ಕೊಚ್ಚಿದನು ರಣ ಜೀಬಿಯಲಿ |
ಲಕ್ಷ ಕುರಿ ದನಗಳನು ಹಿಡಿದು ಜೀಬಿಯಲಿರ್ದ | ಒಕ್ಕಲ ಗೂಳ್ಯವನು ತೆಗೆಯೆ         || ೨೦೦ ||
ಕೋಟೆಯ ಪರಿ ಬಳಸಿ ಈ ರೀತಿ ಕೋಳಾಹಳ | ಸೊಕ ಮಾಡುವುದೆ ಕಡೆ ಮೊದಲು |
ಹಾಕಲು ನಗರಕ್ಕೆ ಹನ್ನೆರಡು ಸಾವಿರ ಬಾಣ | ಬಿತ್ತಿಗೊಳುವುದು ಜಜ್ಝರಿಸಿ             || ೨೦೧ ||
ಜೋ[ರು]ಮುತ್ತಲು ಊರ ಕೇರಿ ಬೊಬ್ಬೆಗಳೇಳೆ | ಸೂರ್ಯಗು ಸಮಯ ಬಂತೆಂದು |
ರಾಯ ಬಲ್ಲಾಳನಿಗೆ ದೂರ ಪೇಳ್ವರೆ ಓರ್ವ | ಓಡಿ ಬರಲಾಗ ನೃಪನೆಡೆಗೆ             || ೨೦೨ ||
ಪರಿದೋಡಿ ಬಂದಾಗ ಕರ ಮುಗಿದು ಪೇಳ್ವನು | ಹಿಡಿದರು ಅಗಳ ಭೂಪಾಲ |
ಕಿಡಿಗರೆದು ಕೋಪಾಗ್ನಿ ಒಡನೆ ರಾಯನು ಬಂದು | ಯಮನಂತೆ ಸದರನೇರಿದನು   || ೨೦೩ ||
ಕರೆಸಿದ ತನ್ನಯ ಮಂತ್ರಿ ಪ್ರಧಾನರ | ಬಿದಿರಿನ ಧೀರ ರಾಹುತರ |
ಯಮದೂತರಂದದಿ ಜರಿಯ ಕಾಪಿನ ಮಂದಿ | ಹರಿಗೆ ರಾವುತರು ಒದಗಿದರು       || ೨೦೪ ||
ಬಿಲ್ಲೆ ಸುನಂಗಿಯ ಬಿಲ್ಲು ಸಾಧನೆಯವರು | ನಿಲ್ಲದೆ ಬಂದು ಒದಗಿದರು |
ಹುಲ್ಲೆಯ ಮರಿಯಂತೆ ಹಾರುತ್ತ ಭಟರಾಗ | ಬಲ್ಲಾಳ ನೃಪಗೆ ಕೈಮುಗಿದು            || ೨೦೫ ||
ಸದರಿನೊಳಗೆ ಕುಳಿತು ಚದುರ ಬಲ್ಲಾಳರಾಯ | ಕರವಿಡಿದು ತನ್ನ ಮಂತ್ರಿಯನು
ಮುಳುಗುವ ತೆರ ಬಂತು ಮುದಿಯ ಕಂಪಿಲನಿಗೆ | ನಗುತ ಬಲ್ಲಾಳನಾಡುವನು      || ೨೦೬ ||
ತಿಳಿಯಲಿಲ್ಲವೆ ತನ್ನ ಬಗೆಯ ಬಾಲನ ಕಳುಹಿ | ಮೊಗವ ಕಾಣನೆ ಮಗನೆನುತ |
ಬಳೆಯ ತೊಟ್ಟನೆ ತಾನು ಈ ತರಳನೊಳ ಗೆದ್ದು | ತಿರುಗಬಲ್ಲನೆ ತನ್ನ ಪುರಕೆ        || ೨೦೭ ||
ಹೋಗಬೇಕೆನುತಿರ್ದೆ ನಾನಾಗಿ ಮೊದಲವನ | ಬೇರ ಕೀಳ್ವರೆ ಬುಡ ಸಹಿತ |
ಕಾಲಿಗೆ ತೊಡರ್ದಂತೆ ತಾ ಬೇಡಿ ಅರಸುವ ಮದ್ದು | ತಾನಾಗಿ ಎಳತಂತು ವಿಧಿಯು || ೨೦೮ ||
ಗಿಳಿಯು ಬೆಕ್ಕಿಗೆ ಸಿಕ್ಕಿ ಉಳಿದು ಹೋಗುವುದೆ ಮಂತ್ರಿ | ಯಮನೂರ ಸೇರಿದ ಮನುಜ |
ಮರಳುವ ತೆರನುಂಟೆ ಮರುಳ ಕಂಪಿಲ ಕೆಟ್ಟ | ಬಿಡುವಾಗ ಜೀವ ಮುಪ್ಪಿನಲಿ         || ೨೦೯ ||
ಬಡಪ್ರಾಣಿ ಎನುತಲಿ ತಡೆದು ಬಂದೆನುತ್ತರವ | ಹುಡುಗ ಮೂಳವನಿಗೆ ಜನಿಸಿ |
ತೊಡರಾದ ಬೇರಿಗೆ ಬಿಸಿನೀರ ಎರೆದಂತೆ | ಬಲಗಾರರೊಡನೆ ತಾ ಕೆಣಕಿ            || ೨೧೦ ||
ಎಷ್ಟು ಕಾಲಗಳಿಂದ ಎನಗುಂಟು ಕಂಪಿಲ | ಸುಟ್ಟು ಬೂದಿಯ ಮಾಡೊ ಛಲವು |
ಕಟ್ಟಿಕೊಳ್ಳಲು ರಾಜ್ಯ ಕಳ್ಳನಂದದಿ ಇರ್ದು | ಬಿಟ್ಟು ಪಾಲಿಸಿದೆ ಈ ವರೆಗೆ              || ೨೧೧ |
ಆಡುವ ಬಲ್ಲಾಳ ಬಾಯಿಗೆ ಬಂದಂತೆ | ಕೂಳಿನ ಸಿರಿಯ ಮದದೊಳಗೆ |
ಬಾಲನ ಬುದ್ಧಿಯ ಕಾಣದಿಲ್ಲಿಗೆ ಬಂದು | ವಾಲೆಯ ಬರಸೊಮ್ಮೆ ಪೇಳ್ವ               || ೨೧೨ ||
ಕರೆಸಿದ ನೃಪನಾಗ ಬರೆವ ಕರಣಿಕರನು | ಬರೆಯಲು ಬಲ್ಮೆ ಲೇಕನವ |
ಹುಡುಗನ ಮಾತೇನು ಪಡೆದವರ ಕರೆಸೆಂದು | ಹೊರಡುವ ಬಲ್ಲಾಳ ಭೂಪ          || ೨೧೩ ||
ಶ್ರೀಮತು ಸಚ್ಚಿತ ಆನಂದ ಪರಿಪೂರ್ಣ | ದೇವೇಂದ್ರ ಸಮಗಾತ್ರ ಬಲ್ಲಾಳ |
ಮಾಡುವ ವಿನಯಾರ್ಥ ಖೂಳರಾಮಗೆ ನಿಮ್ಮ | ಜಾಳು ಕಂಪಿಲನ ಕರೆಸೆಂದು       || ೨೧೪ ||
ಶುನಿಯೊಳು ಮದಗಜ ಕದನಕ್ಕೆ ನಡೆವುದೆ | ಇದಿರಹುದೆ ಇಲಿ ಮಾರ್ಜಾಲಕ್ಕೆ |
ಮಂ[ದಹ]ಕಂಪಿಲನ ಬಾಳು ಸುಡಲೀಗ | ಬರಹೇಳೊ ಹುಡುಗನ ಯಾಕೆ ಕೊಲಿಸುವೆ         || ೨೧೫ ||
ಹೀನಮಾನಗಳೆತ್ತಿ ಕಾಗದವ ಬರೆಯಲು | ಸ್ಥಾನಪತಿಗಳ ಕರಕಿತ್ತು |
ಹೋಗಿ ರಾಮನ ಬಳಿಗೆ ಮಾತಾಡಿ ಲೇಖನವಿತ್ತು | ಸಾರೀಗಳೆ ಕೊಡಿ ಕರದಿ         || ೨೧೬ ||
ರಾಯನಪ್ಪಣೆಯಾಗೆ ಸ್ಥಾನಪತಿಗಳು ನಡೆದು | ಕಾಗದ ಇರಿಸಿ ಕರ ಮುಗಿದು |
ಮಾರಿಯ ಹಗೆಗೊಂಡು ಕೋಣ ಬದುಕುವುದೆ | ನೀಗುವರೆ ನಿನ್ನ ತಲೆ ರಾಜ          || ೨೧೭ ||
ಬಾಯಿದೆರೆಯನು ಕೇಳಿ ಕಾಲಾಗ್ನಿ ಕೋಪದೊಳು | ಮೇಲೆ ಲೇಕನವ ನೋಡುತಲಿ |
ಸೀಳಿ ಕಾಗದ ರಾಮ ಸಿಂಹದ ಮರಿಯಾಗಿ | ದೂಡಿವರ ಬಾಯನು ಬಡಿದು           || ೨೧೮ ||
ಹೊಡೆಸುವೆ ಶಿರಗಳನು ಧುರದ ಒಳಗೆ ನೋಡಾ | ನುಡಿವ ಮಂತ್ರಿ ಹೇಜೀಬಿಕೆಯ |
ಕೆಡುಗಾಲ ಬಂದಿತೆ ಕಡದ್ರೋಹಿ ಬಲ್ಲಾಳಗೆ | ತರಳ ಮುರಿಯಲು ಪಿತ ಬರನೆ        || ೨೧೯ ||
ತರಳ ಪಿಡಿಯಲ ಕಾರ್ಯ ಮುರಿದೊಡೆ ಬಾರದೆ | ಗರ್ವದ ಮದವೆ ಬಲ್ಲಾಳಗೆ |
ಮರಿ ಹಾವು ಕಡಿಯಲು ಮೃತವನೆಯ್ಯರೆ ಬಂದು | ಹುಡುಗ ಮಿಂಡನ ಕಡಿದಟ್ಟೋ   || ೨೨೦ ||
ಮೊಲನ ಹಿಡಿಯದ ನಾಯಿ ಹೆಬ್ಬಲಿಯ ಕೊಲ್ಲುವುದೆ | ಸುಡು ನಿಮ್ಮ ನೃಪನ ಪೌರುಷನ |
ಹಡೆದವನು ಬರಲೆಂದು ನುಡಿದ ನಾಲಗೆ ಕರವ | ಅರಿಯದಿರಲು ರಾಮುಗನೆ        || ೨೨೧ ||
ಓತಿಗಂಜುವ ಬಂಟ ರಣಭೂತ ಕೊಲ್ವನೆ | ಕೋತುಗಂಜುವ ಮುದಿನಾಯಿ |
ಬೇಂಟೆಯ ತರುವುದೆ ಹೊರಡೊ ಜಗಳಕೆ ಮೂಳ | ಇದ ಬಲ್ಲನೆ ನಿನಗುಪ್ಪ          || ೨೨೨ ||
ಬರೆಸಿದ ಬದಲಾಗಿ ಛಲ ಬರುವ ಲೇಖನವ | [ಸಾರಿದ] ಜರಿದು ಕ್ಷೀಣದಲಿ |
ಶಿರಹಿಡಿದು ನೂಕಿಸಿ ಬಂದ ಹೆಜೀಬರನು | ಬಿಡಿಸಿದ ಊರ ಲೆಗ್ಗೆಯನು               || ೨೨೩ ||
ತಿಳಿದೆನೊ ಎಲೆ ಮಗನೆ ಮೊದಲ ಕಾಳಪಿತನ | ತರಳತ್ವದೊಳಗೆ ಛಲಪಂಥ |
ಗುರುರಾಯ ನಿಮ್ಮಯ ವರಪ್ರದ ಕೃತಿಯೊಳು | ಬರಬೇಕು ಜನಕ ತಾ ಗೆದ್ದು         || ೨೨೪ ||
ದಯಮಾಡಿ ಇಂದಿಗೆ ರವಿ ಕಡಲ ಸೇರಲು | ಮರೆಗೊಂಡು ಹೇಮಾದ್ರಿ ಗಿರಿಯ |
ಹರಸಿ ವಾಲಗವನು ನಡೆಯಲು ಜಟ್ಟಂಗಿ | ನೃಪನು ತನ್ನಯ ಅರಮನೆಗೆ            || ೨೨೫ ||
ಧರೆಗಧಿಕ ಹಂಪೆಯ ವರಪುಣ್ಯ ಕ್ಷೇತ್ರದ | ಧವಳಾಂಗ ವಿರುಪಾಕ್ಷಲಿಂಗ |
ತರಳ ರಾಮನು ಹೋಗಿ [ವೈರಿ] ಬಲ್ಲಾಳನ | ಪುರವ ಮುತ್ತಲು ಮೂರು ಸಂಧಿ      || ೨೨೬ ||[2]
[1] ೧೯೩, ೧೯೪, ೧೯೫ನೆಯ ಪದ್ಯಗಳ ನಾಲ್ಕು ಸಾಲು ಮಾತ್ರ ಲಿಪಿಸಲ್ಪಟ್ಟಿವೆ (ಸಂ)
[2] + ಅಂತು ಸಂಧಿ ೩ ಕ್ಕಂ ಪದನು ೭೧೦ ಕಂ ಮಂಗಳ ಮಹಾಶ್ರೀ
ಬಾಲರಾಮನ ಸಾಂಗತ್ಯ: ಸಂಧಿ: ನಾಲ್ಕು – ಹೊಯ್ಸಳ ಬಲ್ಲಾಳನೊಂದಿಗೆ ಯುದ್ಧ
[1]ಶ್ರೀ ಗುರುವೆ ಸಚ್ಚಿತ್ತ ಈರೇಳು ಭುವನಕ್ಕೆ | ಆಧಾರ ಕರ್ತ ಅವಿರಳನೆ |
ಪಾಲಿಸು ವರಮತಿಯ ಪಂಚವಕ್ತೃದ ದೇವ | ಶ್ರೀ ಗೌರಿಗಂಗೆ ಪ್ರಿಯವರನೆ            || ೧ ||
ಕುಂಜರ ವೈರಿಯ ಕರದೊಳು ನೊಂದಾನ | ಮಗಳ ಮೈಬಣ್ಣ ಅಂಜದೆ |
ಒಡಲಿಗೆ ಇಟ್ಟೆ ಒಡಲಿಗೆ ಉರಗ | ಶುಂಡಿಲ ಬೆನವ ಕೊಡು ಮತಿಯ                  || ೨ ||
ಕಂದರ್ಪ ಪಿತನ ತಂಗಿ ವಲ್ಲಭನಣ್ಣ | ತಂದೆಯ ಸಖನ ವೈರಿಯನು |
ಕೊಂದವನೆ ಕರಿಚರ್ಮನೆಂಬ ನಾಮವ ಪಡೆದ | ನಂದಿವಾಹನ ಕೊಡುಮತಿಯ     || ೩ ||
ಹಾವಿನ ಹಗೆಯನು ಏರಿದವನ ಮಗನ | ಬೂದಿಯ ಮಾಡಿ ಭಸಿತವನು |
ಓಲಾಡಿ ಧರಿಸಿದೆ ಬೇಡಿಕೊಳ್ಳಲು ರತಿಯು | ಪ್ರಾಣವಿತ್ತವನೆ ಕೊಡು ಮತಿಯ        || ೪ ||
ಕಾಶಿ ರಾಮೇಶ್ವರಕೆ ಈಸು ವೆಗ್ಗಳವಾದ | ಶ್ರೀ ಕೈಲಾಸ ಹಂಪೆಯಲಿ |
ಲೇಸಾಗಿ ನೆಲಸಿದ ಹರಶಂಭು ವಿರುಪಾಕ್ಷ | [ಉಸುರು] ಮನಕೆ ಮುಂಗತೆಯ       || ೫ ||
ಲಾಲಿಸಿ ಮುಂಗತೆಯ ಧರ್ಮಜ್ಞಾನವುಳ್ಳವರು | ಆಡದೆ ಅಡ್ಡಮಾತುಗಳು |
ಓದಲು ಮತಿಹೀನ ಪರಧ್ಯಾನದಿಂ ಕೇಳೆ | ಶ್ವಾನಜನ್ಮದ ನರಕ ಬಿಡದು              || ೬ ||
ಚಿತ್ತ [ದಿ] ಬೇಸತ್ತುದೆ ಪುಸ್ತಕವ ಕಟ್ಟೆನ್ನಿ | [ಹೊ]ತ್ತಿನ ಮದ ನಿದ್ರೆ ಬರಲು |
ವ್ಯರ್ಥ ಸಾಧನ ಮುಂದೆ ಮುಕ್ತಿ ದೊರೆಯದು ಗಿಳಿಯು | ಮೊತ್ತೋದಿ ಮಲವ ತಿಂದಂತೆ      || ೭ ||
ಕೇಳಬೇಕೆನಲವರ್ಗೆ ಪೇಳುವುದು ಇನ್ನೊಮ್ಮೆ | ಬಾಲರಾಮನ ಸತ್ಯಕಥೆಯ |
ಪ್ರಾಣಕಾಂತೆಯರುಳಿದು ಪರಸತಿಯರು [ತನ್ನೇ] | ಕಾಂ[ತ] ಕಣ್ಮನದೊಳ [ಗಿರದ] || ೮ ||
ರಾಯ ಬಲ್ಲಾಳನಾ ಸ್ಥಾನಪತಿಗಳು ಪೋಗಿ | ಕ್ಷೀಣವಾದುದು ಕಂಡೆ ಮನುಜ |
ಬೇಗದಿಂದಲಿ ಹೋಗಿ ರಾಯ ಬಲ್ಲಾಳಗೆ | ಪೇಳುವದು ಜಲವನೊತ್ತುತಲಿ                     || ೯ ||
ರಾಯ ರಾಜೇಂದ್ರನೆ ಕೇಳಯ್ಯ ಕಿವಿ ತುಂಬ | ಕಾಗದವಿರಿಸಿ ಕರಮುಗಿದ |
ನೀರನಿಳುಹಿದ ಸಣ್ಣ ಪೋರನು ನಮ್ಮ | ಹೇಳಲಾರೆನು ಹೀನ ಸ್ವರವ                 || ೧೦ ||
ನೋಡರಸ ಲೇಖನವ ಪಾದಕ್ಕೆ ತಿಳಿವುದು | ಆಡಲಮ್ಮೆವು ಅವನಂತೆ |
ಕೋಡಗ ಕಪಿಮೂಳ ಮೂಡಿ ಮಳೆಯನು ನಿಮ್ಮ | ನಾಯ ಸಮಾನ ಮಾಡಿದನು    || ೧೧ ||
ಹುಲಿಯ ಹೆಣ್ಣನು ಸಣ್ಣ ಮೊಲ ಬಂದು ಕೇಳುವ | ತೆರನಾಯಿತೆಂದು ಹೇಜೀಬರು |
ತರಳ ತಬ್ಬಲಿ ಮೂಳ ತಲೆಯ ಮೇಲಣ ಬಪ್ಪು | ಹರದಿಲ್ಲ ಹಲವ ಬೊಗಳುವನು     || ೧೨ ||
ಆಡಿದವನ ತನ್ನ ಬಾಯಿಗೆ ತಿಳಿದಂತೆ | ಕೇಳಿದೆವು ಕಿವುಡರಂದದಲಿ |
ಆಡಿರಲು ಪ್ರತಿಮಾತ ಚೆಂಡಾಡಿಸುವ ತಲೆಯನ್ನು | ಮೂಕ [ರಾಗೆ]ದ್ದು ಮಿಕ್ಕು ಬಂದು        || ೧೪ ||
ಸ್ಥಾನಪತಿಗಳ ಮಾತ ಕೇಳುತ ನೃಪನಾಗ | ಭೂಮಿಯ ಹೊಡೆದು ಗರ್ಜಿಸಿದ |
ಕೂರಂಬ ತಾಕಿದ ಕೇಸರಿಯಂತೆ ನಯನದಿ | ತೋರಲು ಕಿಡಿಸೂಸಿ                 || ೧೫ ||
ಹೊಡೆಯಲು ಭೇರಿಯ ಬಲ ಬರಲಿ ಚತುರಂಗ | ಸಿಡಿಲ ರೂಪಾಗಿ ನೃಪವರನು |
ಹುಡುಗ ಮೂಳನ ಹಿಡಿದು ಬಡಿಯುವೆ ಇಲಿಯನು | ಪಿಡಿದು ಮಾರ್ಜಾಲ ನುಂಗುವಂತೆ      || ೧೬ ||
ಬಂಟನಾದರೆ ಈಗ ಬಡನಾಯಿ ಕಂಪಿಲನು | ಸೆಂಟಿದ ಪೋರನ ಕಳುಹಿ |
ಸುಂಟರಗಾಳಿಗೆ ತರಗೆಲೆ ನಿಲ್ಲುವುದುಂಟೆ | ಒಂಟಿ ರಟ್ಟೆಯ ಪಿಡಿದು ಬಡಿವೆ           || ೧೭ ||
ಕೆಂಡಕಿರುವೆ ಮುತ್ತಿ ಹಿಂದಕೆ ತಿರುಗುವುದೆ | ಗಂಡಭೇರುಂಡನು ಕರಿಯ |
ಕಂಡರೆ ಬಿಡುವುದೆ ದಂಡು ಕೂಡಲಿಯೆಂದು | ಮುಂಗೈಯ ಕಡಿಕೊಳುವ ರಾಯ     || ೧೮ ||
ರಣಗಾಳೆ ಸಾರಲು ಒದಗಿತು ಬಲ ತುರಗ | ಕೊಡು ನಮಗೆ ಭೂಪ ವೀಳ್ಯವನು |
ತೊಡೆ ಹೊಡೆದಾರುತ ಯಮದೂತರಂದದಿ | ಬಿಡುರಾಯ ತಡವೇಕೆ ಅಭಯ       || ೧೯ ||
ಕೋಪಾಗ್ರದೊಳಗೇಳ್ವ ಭೂಪ ರಾಯನ ಕಂಡು | ನೀತಿಯ ಪೇಳ್ವನು ಮಂತ್ರಿ |
ಸಾಕಯ್ಯ ಸೈರಿಸು ಮಾತಿನ ಬಿಗುವ್ಯಾಕೆ | ಜ್ಯೋತಿ ಪ್ರಕಾಶವೆಲ್ಲಿಹುದೋ            || ೨೦ ||
ಶಕ್ತಿ ಸಾಹಸದೊಳ್ ಮದಸೊಕ್ಕಿ ಪೋಗಲು ಸಲ್ಲ | ಲಕ್ಷ್ಮೀಯ ಒಲುಮೆಯೆಲ್ಲಿಹುದೊ |
ಹುಚ್ಚಾಗಿ ಅಳಿವನೆ ಹತ್ತು ತಲೆಯವ ಕಪಿಯು | ಸುಟ್ಟು ಬರದೆ ಲೆಂಕೆಪುರವ           || ೨೧ ||
ನರಿಯ ಕೊಲ್ಲಲು ಒಂದು ಹುಲಿಯ ಸಾಹ[ಸ ಬೇಡ] ಗೆಲಬೇಕು ಕಾರ್ಯ ಸುಳುಹರಿದು |
ಮೊದಲಾಗಿ ಕಳುಹುದ ಬಲ ಕುದುರೆ ಮಂದಿಯ | ಹೊಡೆವನೊ ಮುರಿದು ಓಡುವನೊ        || ೨೨ ||
ರಾಜೇಂದ್ರ ಬಲ್ಲಾಳ ಭೂಮಿಗೆ ಪೆಸರಂತೆ | ಬಾಲನೊಡನೆ ಕಾರ್ಯ ಸಲ್ಲ |
ಕಾಲಗತಿಗಳ ಮೂಲ ಯಾರಿಗೆ ತಿಳಿಯದು | ಹೋಗಿ ಮುರಿಯರಿಯಲು ಹೀನ ಬಿಡದು        || ೨೩ ||
ಯುಕ್ತಿಯಲಿ ಗೆಲಿಬೇಕು ಶಕ್ತಿ ಕಾಣುವ ತನಕ | ಹೊತ್ತಿನ ಗುಣವ ಕಾಲ್ಗತಿಯ |
ರಕ್ಕಸರ ಹೊಳಲನು ನರನು ಮುತ್ತಲು ಜಗ[ದ] | ಸೂತ್ರಧಾರೆಯೆ ತಾನೆ ಬಲ್ಲ       || ೨೪ ||
ಮೆಚ್ಚಿದ ನೃಪನಾಗ ಮಂತ್ರಿ ಯಲ್ಲರಸನ | ನಿಶ್ಚಯದ ಮಾತೆಂದು ಮನದಿ |
ತಟ್ಟನೆ ಕರೆಸಿದ ಮಂದಿ ತುರಗವ ರಾಯ | ದಿಟ್ಟವಾದಂಥ ಮನ್ನೆಯರ               || ೨೫ ||
ಕರೆಸಿದ ದಳವಾಯಿ ಮುದ್ದನ ಮಗ ಧೀರ | ಮೊನೆಗಾರ ಸಿದ್ಧರಾಜಯನ |
ಹೊಡಿ ಹೋಗು ರಾಮನ ಹಿಡಿದು ಕೈಸೆರೆಯನು | ಕೊಡುವೆನು ಬೇಕಾದ ಬಲವ      || ೨೬ ||
ಬುದ್ಧಿಯೆನುತಲಿ ಅಡ್ಡಬಿದ್ದು ಸಿದ್ಧರಾಜ | ತಬ್ಬಲಿಯ ಮಾತೇನು ಭೂಪ |
ಕದ್ದೋಡಿ ಯಮ [ನ ಮೊರೆ] ಬಿದ್ದರೆ ತಾರದಿರಲು | ಸಿದ್ಧರಾಜನೆ ಎನ್ನ ಬೇಡಿ         || ೨೭ ||
ಕೊಡಿಸಿದ ಹೆಚ್ಚಿನ ಉಡುಗೊರೆ ಉತ್ಸಾಹ | ಕರಿ ತುರಗ ಕಾಲಾಳು ಬಲವ |
ಸರಿಮಾಡಿ ಜಗಳಕ್ಕೆ ಬಾಣ ಬತ್ತಿಯನೆರಡು | ಸವಲಕ್ಷದೊಳಗೆ ಹೇರಿಸಿದ             || ೨೮ ||
ಜೇರಿಯ ಕಾಪಿನ ಮಂದಿ ಬಿರಿದಿನೆಕ್ಕಟಿಗರು | ಗುರಿಕಾರ ಬಿರಿದ ಬಾವುಲಿಯ |
ಹುದುರಿನೊಳಗೆ ನಿಂದು ಕರಗಳ ಮುಗಿಯಲು | ನಡೆಸಯ್ಯ ತಡವೇಕೆ ಮಾಳ್ಪೆ       || ೨೯ ||
ಭೇರಿ ಕಾಳೆಯ ಸ್ವರವು ಭೋರೆನಿಸಿ ನಗರದಿ | ಊರ ಬಾಗಿಲ ತೆಗೆ ಎನಲು |
ಮೂಳನ ಭಯಕಂಜಿ ದ್ವಾರವನು ಮುಚ್ಚುವರೆ | ಕೀಳಿ [ರಿ] ಲಾಳಮುಂಡಿಗೆಯ       || ೩೦ ||
ಹೋರಾಡಲು ಬಲ ತುರುಗ ಎಡದೆರನಿಲ್ಲದೆ | ಎದೆಗಳೊಡೆವಂತೆ ವೈರಿಗಳ |
ದಿಗಿಲು ಗುಟ್ಟುತ ಬಂದು ಇಳಿಯಲು [ಮಾಹರ್ನವಮಿ] | ಸದರ ವಾಲಗದ ಬಯಲೊಳಗೆ     || ೩೧ ||
ಬಂದ ಪೌಜಿನ ಬಗೆಯ ತಂದು ರಾಮಗೆ ಪೇಳೆ | ಹಿಂದಕ್ಕೆ ತೆಗೆದು ಮುತ್ತಿಗೆಯ |
ಬರಮಾಡಿ ಬಲುಧೀರ ಮೊನೆಗಾರ ಮನ್ನೆಯರ | ಕೊಡಿಸಿದ ಬಾಣ ಬತ್ತಿಗಳ          || ೩೨ ||
ಯಾವಲ್ಲಿ ಜಗಳದ ತಪವಡನೆ ಪಿಡಿದು | ರಾಯ ಕಟ್ಟಿಗೆ ನೇಮಿಸಲು |
ತಾನೊಂದು ಪೌಜಾಗಿ ರಾಯ ರಾಮನು ನಿಂತು | ಏರಲು ಪೌಜ ಜಗಳಕ್ಕೆ           || ೩೩ ||
ಕಚ್ಚಲು ರಣ ಚೂಳಿ ಕತ್ತಿ ಭಲ್ಲೆಯ ಕಿತ್ತು | ಹೊಕ್ಕರು ತುರಗ ರಾವುತರು |
ಮುಕ್ಕಣ್ಣ ನೇಜಯ ಸುರಗಿ ಚಕ್ರಗಳಿಂದ | ಇಕ್ಕೆಲದೊಳಗೆ ಸಮರಸವು               || ೩೫ ||
ಕೊಡುತಲಿ ಜಗಳವನು ಹಿಂದಗಿದು ರಾಮನ ತುರಗ | ಅಡವಿನ ಬಲದ ಮೇಲ್ಕೆಡಹಿ |
ಕಡುಕೊಂಡು ಬರಲಾಗ ಬಲ್ಲಾಳರಾಯನ ಪೌಜು | ಬಳಸಿ ಮುತ್ತಲು ರಾಮನ ಪೌಜ || ೩೬ ||
ರಾಯ ಬಲ್ಲಾಳನ ಮೂರು ಸಾವಿರ ಮಂದಿ | ಸೀಗೆಲಡಗಿದ ಬಾಳೆಯಾಗೆ |
ನೂರಾರು ಬಾಣಗಳ ಎ[ಚ್ಚು]ಬಾಣಿಯ ಮುದ್ದ | ಕೋಣನಂದದಿ ಹೊಕ್ಕು ಕಡಿದ      || ೩೭ ||
ಹೊಡೆ ಇವರ ತಲೆಯನು ಎಡಗೈಯ ಹಂಪನೆ | ಹೊಕ್ಕು ಪಿಡಿದು ಕಾಲೊಗೆವುತಲಿ |
ಮುಳುಗಿತ್ತು ಪೌಜೆಮ್ಮ ದಳವಾಯಿ ಮುದ್ದನ | ತನುಜ ತುಳಿಸಿದ ಸಿದ್ಧರಾಮಯ್ಯ    || ೩೮ ||
ಮುತ್ತಲು ಬಲ್ಲಾಳನ ಮೂವತ್ತು ಸಾವಿರ ಪೌಜು | ಸತ್ತ ಜೀವಿಗಳ ತುಳಕೊಂಡು |
ತಾಯಿ ಗರ್ಭನ ಹೊಗಲು ಬಿಟ್ಟು [ಬಿಡೆ]ವು ಎಂದು | ಹಾರುತ ತೊಡೆಯ ತಟ್ಟುವರು || ೩೯ ||
ಹುಡುಗನ ಮಾತಿಗೆ ಬರುವರೆ ಜಗಳಕ್ಕೆ | ಎಳೆತಂದು ಹಾಕಿತ್ತು ವಿಧಿಯು |
ಕಡಿವನು ಕಂಪಿಲನು ಹುಡುಗನೆಲ್ಲೆನುತಲಿ | ತುಳಿಸುತ್ತಿರಲು ಬೆನ್ನಮೇಲೆ             || ೪೦ ||
ಜೇರಿಸಿ ಕವಿಲಯು ರಾಯನು ಸಿದ್ಧರಸ | ದಾರಿ ಬಿಡದಂತೆ [ಹೊ]ಣಕಿ [ರಿದು] |
ನೂರಾರು ತಲೆ ಹೊಡೆದು ನೂಕಲು ಮುಂದಕ್ಕೆ | ರಾಯ ರಾಮನ ಮಂದಿ ಮುರಿಯೆ || ೪೧ ||
ತೀರಿ ಬಂದಿರೆ ನಿಮ್ಮ ಊರ ಹೆಂಡಿರ ಬಿಟ್ಟು | ಖೂಳ ಬಲ್ಲಾಳನ ತಿಳಿಯದೆ |
ತೋಡಿ ಭೂಮಿಯ ಹೊಗಲು ಬಿಟ್ಟು ಮಡುಗುವೆಯೆಂದು | ಹಾರುತ ಬೆನ್ನಡಿ ಹೊಡೆಯೆ        || ೪೨ ||
ತರಳನ ಮಾತಿಗೆ ಹರಿಣ ವ್ಯಾಘ್ರನ ಕಂಡು | ಹೆದರಿ ಓಡುವ ತೆರದಿ |
ಮುರಿದು ರಾಮನ ಮಂದಿ ತಿರುಗೆ ಹೆದರಬೇಡಿರೊ ಎಂದು | ಚದುರ [ರಣ್ಣ]ತಮ್ಮ ಸಿಡಿಲಿನಂತೆಯೇ    || ೪೩ ||
ಹರಶಂಭು ಜಟ್ಟಂಗಿ ವರದ ರಾಮನ ನೆನೆದು | ಗಿರಿಜಾವಲ್ಲಭನೆ ಕಾಯೆಂದು |
ಸ್ಮರಿಸಲು ಸ್ತುತಿಮಾಡಿ ಸೋಮಧರನು ಬಂದು | ಬೆರೆದನು ಬಲದ ಭಾಗದಲಿ        || ೪೪ |
ರೂಢಿಗೀಶನು ಬಂದು ಕೂಡಲು ಬಲದೊಳಗೆ | ರೋಮಗಳು ಸರಳಾಗಲಿರ್ವರಿಗೆ |
ವೀರಭದ್ರನು ದಕ್ಷಾಧ್ವರಕೆ ನಡೆಗೊಂಡಂ[ತೆ] | ತಿರುಗಿ ನಡೆಯೆ ಇರ್ವರು             || ೪೫ ||
ಗರುಡನು ಉರಗಗೆ ಮೊರೆದು ಎರಗುವ ತೆರದಿ | ಗಿರಿಗೆ ಬಂದಡರ್ವಂತೆ ಸಿಡಿಲು |
ಎರಡು ಭಾಗದ ಮೇಲೆ ಅನುಜರಿರ್ವರು ಏರೆ | ಕೊರೆದು ಕೆಡವುತ ಕಣಿಕೆ ತೆರದಿ      || ೪೬ ||
ಹೊಕ್ಕರು ಬಲದೊಳಗೆ ಮೃಗದೊಳಗೆ ಸಿಂಹದ | ಮರಿ ಬಂದು ಮುರಿದಿಡುವ ತೆರದಿ |
ಎತ್ತಿ ಹೊಡೆಯಲು ತುರಗ ಹತ್ತಿರುವ ರಕ್ತ [ದಿ] | ಬಿಚ್ಚಲು ನಾಲ್ಕು ಹೋಳಾಗಿ         || ೪೭ ||
ತೃಷೆಯಾದ ಕರಿಗೊಂಡ ರಸದಾಳ ಹೊಲದೊ [ಳಗೆ] | ಕೊಸರಿ ಮುರಿವಂತೆ ಕೊಲ್ಲುವರು |
ಖುಶಿಯ ಕಳೆಯಲು ತಮ್ಮ ಹೊಸ ಹಸ್ತ ದಣಿಯಲು | ಎಸೆದಾಡುತಿರಲು ತಲೆ ಬುರುಡೆ       || ೪೮ ||
ಹುಚ್ಚಕೋಣನ ತೆರದಿ ಎತ್ತಿ ಒಗೆಯುತ ಮುದ್ದ | ದೊಕ್ಕೆ ಸಮೆದ ಕರಿಯ ತೆರದಿ |
ಒತ್ತಿನೊಳಗೆ ಸಂಗಯ್ಯ ಕಟ್ಟಿ ಜೀಬಿಯ ಬಳಸಿ | ಲೆಕ್ಕವಿಲ್ಲದೆ ತುರುಗವಿಡಿಯೆ         || ೪೯ ||
ಎಡಗೈಯ ಹಂಪನು ಕೊರೆಯು [ತಿರೆ] ಮೂಗನು | ಮುರಿದೋಡಿ ಅಗಳ ಬೀಳುವರ |
ಚರಣವ ಪಿಡಿದು ಒಗೆಯುತ ರಾಮರ ಜಟ್ಟಿ | ಹಿಡಿದನು ಕರಿಯ ಹನ್ನೆರಡ             || ೫೦ ||
ರಣಮಯವಾಗಲು ನಯನಗಳು ಕಾಂಬ[ಷ್ಟು] | ಹೆಣದ ಮೇಲ್ಹೆಣ ಬಿದ್ದು ಉರುಳೆ |
ಪರಿಯಲು ಶ್ರೋಣಿತ ಹುರಿಮಂಜ ಗಿರಿಯೊಳು | ಗರೆದಂತೆ ಮುಂಗಾರ ಮಳೆಯು   || ೫೧ ||
ದಳವೆಲ್ಲ ಬಯಲಾಗೆ ದಂಡಿಗೆ [ಮಗುಳ್ದರು] ಹಳ | ಬರ ಮಗ ಸಿದ್ಧರಾಜಯ್ಯ |
ತನಗೇನು ಗತಿಯೆಂದು ಇಳಿದು ಓಡಲು ಕಂಡು | ಹೆಡೆಗಟ್ಟಿನೊಳಗೆ ಪಿಡಿತರಲು     || ೫೨ ||
ಕಂದ ರಾಮಯ್ಯನ ಮುಂದೆ ನಿಲ್ಲಿಸಿ ಹಂಪ | ದಂಡಿಗೆ [ಮಗುಳ್ದರೆ] ಇವನು |
[ಸೀಳುವೆ] ಮೂಗನು ಪ್ರತಿಪಾಲಿಸು ಭೂಪ | ಎಂಬುತ್ತ ಕರಗಳನು ಮುಗಿಯೆ        || ೫೩ ||
ಕೊಲ್ಲಬಾರದು ಹಂಪ ಕೈಯೊಡನೆ ಹಿಡಿದವರ | ಒಳ್ಳೆಯ ಮಗನದರ ಮೇಲೆ |
ಕೊಲ್ಲದೆ ಕರೆದೊಯ್ಯೊ ದಂಡು ಪಾಳೆಯಕೆಂದ | ಅಲ್ಲಿಗೆ ಮುಗಿಯೆ ರಣವಾರ್ತೆ       || ೫೪ ||
ರಣವೆಲ್ಲ ಕೆಸರೇಳೆ ಸೆಣಸುವರಿಲ್ಲದೆ | ಹಿಡಿಸಲು ಧರ್ಮಗಾಳೆಯನು |
ರಣವ [ಶೋಧಿ]ಸಿ ಕೊಟ್ಟು ಅಳಿದ ಮಂದಿಗೆ ಕಿಚ್ಚ | ಕೊಡಿ [ಸಿದನು] ರಾಮಭೂಪಾಲ || ೫೫ ||
ಸುಡಿ[ಸಿದ] ಮುನ್ನೂರು [ಅರೆ]ಗಾಯ ಏಳ್ನೂರು | ಬರೆದುಕೊಂಡರು ಲೆಕ್ಕವನು |
ಒಡನೆ ಸಾವಿರವಾಗೆ ಪರಬಲೇಂದ್ರಗೆ ಸುದ್ಧಿ | ಕೊಡಲಾಗ ಮಂತ್ರಿಯ ಮಗನು       || ೫೬ ||
ಕಾಳಗವೆಂಬುದು ಕಡುಬು ಸಾಧನೆಯಲ್ಲ | ಮಾಡುವುದೇನು ಫಲ ತೀರೆ |
ನೋಡುವರಳವಲ್ಲ ರಾಯ ಬಲ್ಲಾಳನಾ | ಕಾರ ಮಲಗಿತು ಮಂದಿ ತುರಗ            || ೫೭ ||
ರಾಯ ಕಂಪಿಲಭೂಪಕುಮಾರ ಪಾಳ್ಯಕೆ ನಡೆಯೆ | ರಾಯ ವಜೀರರೆಡಬಲದಿ |
ಸ್ನಾನ ಪಾನಗಳಾಗಿ ಷಡುರಸಾನ್ನವ ಸವಿದು | ಆನಂದ ಸುಖದೊಳಗಿರಲು          || ೫೭ ||
ಮುತ್ತುವೆ ನಗರವ ಹೊತ್ತೇಳುತೆ ಮುಂಜಾನೆ | ಮತ್ತೆ ಸೋಸುತ್ತ ರಣವನು |
ಕಟ್ಟಿಗೆ ಚರರನು ಅ[ಟ್ಟೆ] ಕೊ[ಡಲು] ಸುದ್ಧಿ | ಕೊಟ್ಟು ಬರಲಾಗ ಚರರ್ಹೋಗಿ          || ೫೯ ||
ರಣದೊಳು ಪಿಡಿದಿರ್ದ ಕೈಸೆರೆ ಮಂದಿಯ ತಂದು | ಒಡೆಯ ರಾಮೈಗೆ ತೋರಿದರೆ |
ಕಡು ಚೆಲ್ವ ಚಪಳನ ಪಿಡಿದು ಮೂಗಿಗೆ ಸುಣ್ಣ | ಎಳೆದು ಬಿಡಿಸಿದ ಧರ್ಮ ಸೆರೆಯ     || ೬೦ ||
ರಾಯ ರಾಮನು ಇತ್ತ ಪ್ರೇಮದೊಳಿರಲಾಗಿ | ಕೇಳಿ[ರಿ] ಬಲ್ಲಾಳನ ಪ್ರತಾಪ |
ಹಾಳಾಗಿ ಬಲವೆಲ್ಲ ಹಳ್ಳ ಕೊಳ್ಳವ ಬಿದ್ದು | ಓಡುವ ಪರಿಯಲಾಪುದು                  || ೬೧ ||
ಒಚ್ಚೆ ಓಣಿಯ ಪಿಡಿದು ಬಿದ್ದು ತೆವಳುತ ತಲೆಯ | ಎದ್ದು ತೋರಲು ಬರುವುದೆನುತ |
ದಿಬ್ಬ ಸಿಕ್ಕಲು ಒಂದು ಮಗ್ಗಲು ಉರುಳುತ್ತ | ಬಿದ್ದರು ಕೆಲರೋಡಿ ಜಗಳ              || ೬೨ ||
[ಸಾಯೆ]ಸಾಯದ ಮಂದಿ ಭೋರಿಡುವ ರಕ್ತದಿ | ಮಾರಿಗೊಂಡಡೆ ಎದ್ದು ಕೆಡೆದು |
ನೀರು ಕಾಣುತ ಕುಡಿದು ಕೆಳ ಚೀರಿ ಬಿಡುವರು | ಜೀವ ನೂರಾರು ಕಡೆ ಮೊದಲೆ      || ೬೩ ||
ಕಂಡನು ಬಲ್ಲಾಳ ಚಂದ್ರಸಾಲೆಯನಡರಿ | ದಂಡೆಲ್ಲಿ ಅಡಗಿತೊ ಶಿವನೆ |
ನುಂಗಿತೆ ರಣಭೂಮಿ ರೂಢಿಯೊಳ್ ರಾಮನು | ಚಂದ್ರನಹುದು ಪ್ರತಿ ಭೀಮ         || ೬೪ ||
ಚಂದ್ರವಾಯಿತು ಮಂತ್ರಿ ಮಂಡೆ ಬೋಳಿಸಿದಂತೆ | ಒಂದಾರೆ ಸುಳುಹಿಲ್ಲ ರಣದಿ |
ಬಿಂದಿಗೆಯನೊಡಕೊಂಡ ಬಾಲನ ತೆರನಾಗಿ | ಹಿಂದೆ ಕೊಂಬರೆ ಬಿಡಲಿಲ್ಲ            || ೬೫ ||
ಎರಳೆಯ ಮರಿ ಬಂದು ವ್ಯಾಘ್ರವ ಕೊಂದಂತೆ | ತೆರನಾಯಿತಲ್ಲ ಧರೆಯೊಳಗೆ |
ಮೊಲ ನಾಯ ಕಡಿಯಿತ್ತಾ ಎಂಬರು ಧರೆಯೊಳು | ಸರಿಯೆಂಬುದಾಗಿ ತೋರುವುದು || ೬೬ ||
ಗೀಜಗ ಗಿಡುಗನೊಳ್ ಕಡಿದಾಡಿದ ತೆರ ಮಂತ್ರಿ | ಮೂಗಿನಲಿ ಬೆರಳಿಟ್ಟ ನೃಪನು |
ಗಾಜಿನ ಬಳೆತೊಟ್ಟ ಬಾಲೆರಿಗೆ ಕಡೆಮಾಡಿ | ಬೀಜಕೊಂದನು ಬಿಡಲಿಲ್ಲ               || ೬೭ ||
ಹುಡುಗನೆಂಬರು ಮಂತ್ರಿ ಹೋಗಿ ಕಂಡವರೆಲ್ಲ | ಅಡಗಿಸಿದ ಕಲಿ ಪಾರ್ಥನಂತೆ |
ಮೃಡನ ಮೋಹದ ಕಂದ ದಕ್ಷಾಧ್ವರವ ಹೊಕ್ಕು | ಸುಡಬಡಿದ ತೆರ ಬಂತಿಲ್ಲಿ           || ೬೮ ||
ಚಿತ್ತದಿ ಕರಗುತ್ತ ಮತ್ತೆ ಬಲ್ಲಾಳರಾಯ | ಮತ್ತೊಮ್ಮೆ ಹೊರಡೆ ಹ್ಯಾಗಾಗುವುದೊ |
ಶಕ್ತಿ ಮನದೊಳುಗುಂದಿ ತಾವರೆ ಎಲೆ ಉದಕ | ಇಪ್ಪಂತೆ ಇರಲು ಮನದೊಳಗೆ     || ೬೯ ||
ರಾಯನ ಬಡಧೈರ್ಯ ಪ್ರಧಾನಗೆ ತೋರಲು | ಕೇಡಿಗೆ ಬೀಜ ದೇವರಸ |
ರೂಢಿಯೊಳ್ ಬಲ್ಲಾಲ ತ್ರಾಣಿಯೆಂಬರು ಲೋಕ | ಆನೆ ಹಸಿದಾಗದೆ ಬಂತು          || ೭೦ ||
ಒಂದು ಜಗಳಕೆ ಹೊರಟು ರಂಡೆಯಾದನುಯೆಂದು | ಕುಂಡಿ ಬಡಕೊಳ್ಳೆ ಸರಿಯವರು |
ತಂದೆ ನೀನಪಕೀರ್ತಿ ನಿಮ್ಮಜ್ಜರು ತಲೆ ಬಾಳ್ದ | ಇಂದಿಗೆ ಮುಳುಗಿತ್ತು ನೃಪನೇ       || ೭೧ ||
ಬಲ್ಲಾಳನೆಂದರೆ ಡಿಳ್ಳಿಗೆ ಹೆಸರಾದೆ | ಹುಲ್ಲು ಬಾಡನಿಗೆ ನೀ ಹೆದರೆ |
ಎಲ್ಲರು ನಗರರಸೆ ಡಿಳ್ಳಿಯ ಸುರಿತಾಳ | ಜೊಳ್ಳು ಹೋಗೆಂದು ಉಗಿಯನೇ          || ೭೨ ||
ಕುದುರೆ ಮಂದಿಗೆ ಏನು ಕಡೆಯೇ ಪಟ್ಟಣದೊಳು | ಬದಲಾಗಿ ದಂಡ ಕೂಡಿಸುವಾ |
ಈ ದಿವಸ ಕಡೆಯಾಗೆ ಮುಳುಗಿದ ಬಲಕಂಜಿ | ಎದೆಗೆಡಲು ಬಿಡುವನೆ ರಾಮ        || ೭೩ ||
ಧರಣಿಮಂಡಲಕೆಲ್ಲ ಹೆಸರೊಡೆದ ಬಲ್ಲಾಳ | ಶ್ವಾನ ಮೂಳನಿಗೆ ನೀ ಹೆದರೆ |
ಅಣಕವಾಡರೆ ನಿಮ್ಮ ಕೂಡಿದ ಸತಿಯರು | ತಿಳಕೊ[ಳ್ಳು] ರಾಯ ಮನದೊಳಗೆ      || ೭೪ ||
ಮಂತ್ರಿ ದೇವರಸನ ಮಾತು ನಿಶ್ಚಯವಾಗಿ | ಭೂಪ ಬಲ್ಲಾಳಗೆ ತೋರೆ |
ಮಾತಿನ ಸುಳುವಹುದು ಮುಂದೆ ಬರುವುದನೀಗ | ಜ್ಯೋತಿಷ್ಯನಂತೆ ಪೇಳಿದನು    || ೭೫ ||
ಪುಟುಮಾಡಲಗ್ನಿಯ ದಿಟವೆಂಬ ರೀತಿಗೆ | ರೋಷ[ವು]ಗವಿಸಲು ನೃಪಗೆ |
ತಟ್ಟನೆ ಕರೆಸಿದ ಬಾವಾಜಿ ಮಲ್ಲಯ್ಯನ | ಇಷ್ಟ ಭೂಷಣಗಳ ತೊಡಿಸಿ                 || ೭೬ ||
ತುರುಗಾಯ ಬಾಲಗೆ ಮುರಿದ ಬಲ್ಲಾಳನೆಂದು | ಧ[ರೆಯರಿಯೆ] ಬಿಡದ ಕೀರ್ತಿ |
ಕೊಡುವೆನು ಬಲ ತುರಗ ಒಡನೆರಡುಲಕ್ಷವನು | ಕಡಿಯವನ ಕುಲವಂಶ ಬಿಡದೆ     || ೭೭ ||
ಕಟ್ಟು ಮಾಡುವ ತೆರಕೆ ಹೊಕ್ಕು ಕಾರ್ಯವ ಮಾಳ್ಪೆ | ಮಿಕ್ಕು ಮೀರಲು ಎನ್ನ ಕೈಲಿ |
ಮತ್ತೆ ಮಾಡುವುದೇನೊ ಮರಣವು ತಪ್ಪದು | ಮಡದಿ ಮಕ್ಕಳು ನಿಮ್ಮವಯ್ಯಾ       || ೭೮ ||
ಕೇಳಿರೈ ಪ್ರಧಾನ ನೀ ಹೋಗಿ ಮಂತ್ರಿಗಳೆಲ್ಲ | ಬಾವಾಜಿ[ಯಾ]ಡೊ ವಾಕ್ಯಗಳ |
ಓಂ ಎಂಬ ಅಕ್ಷರದಿ [ಚೇಳ] ಸಯವಾಗಲು ಮುಂದೆ | ಕಾರ್ಯ ಗೆಲ್ಲುವುದೆ ಶುಭದೊಳಗೆ      || ೭೯ ||
ರಾಯರೊಳ್ ರಾಯನೆ ರಣಧೀರ ಬಲ್ಲಾಳ | ಪೇಳೆನಲು ನಾನೊಂದು ನುಡಿವೆ |
ಕಾಣಕೊಡದು ಕಾರ್ಯ ಆಡುವುದು ಅತಿಕಷ್ಟ | ವಾದಕ್ಕೆ ಹೇಗೆ ತೋರುವುದೊ       || ೮೦ ||
ಹೇಳಯ್ಯ ಯಲ್ಲರಸ ಹಳಬರ ಮಗ ನೀನು | ಏಳು ಮೂರೆರಡು ತಲೆಯಿಂದ |
ಕೂಡಿದ ಮನೆತನಕೆ ಹೀನಾಯ ಬರದಂತೆ | ಜಾರಿಸು ಬಂದ ಕಂಟಕವ              || ೫೧ ||
ಆಡುವುದತಿ ಕಷ್ಟ ಜಾಡಿಗರಿರುವಲ್ಲಿ | ಕೋಡಿನ ಕೂರ ಕಿವಿಗುಂಟೆ |
ಕೇಳುವರು ದೊರೆಗಳು ಹಾಳು ಮಾಳ್ಪರ ಮಾತ | ಚಂಡಿಗಳು [ಹಿತರೆ] ದೊರೆತನಕೆ || ೮೨ ||
ರಾಯ ಲಾಲಿಸು ಬಿನ್ನಹ ರಾಮನೊಳಗೆ ಗೆದ್ದು | ಪಾದಕೆ ಕೀರ್ತಿ ತರಲಾಪರೆ |
[ಬ]ಡ ಕಿವಿಗಳೆ ಸಾಕು ಬದಲಾಗಿ ಮೂಗನು ಕೊಡದೆ | ಸಾಗಿಸುವ ರೊಕ್ಕವ ಕೊಟ್ಟು || ೮೩ ||
ಸಾಕಿವರ ಮಾತೇನು ಕಾರ್ಯ ಸಂಧಾನವ ಮಾಡುವ | ಸೋತವರ ತೆರದಿ ಸಾಗಿಸುವಾ |
ಪೋಟ ಪುಂಡರ ಮಾತು ಕೇಳಿ ನಡೆಯಲು ಅರ್ಥ | ಪ್ರಾಣಗೇಡಾಗಿ ಪೋಗುವುದು            || ೮೪ ||
ಕೊಡುವ ಇಂದಿಗೆ ರೊಕ್ಕ [ತ]ರುವ ನಾಳಿಗೆ ಕಡಿದು | ಬುಡ ಸಹಿತ ಕುಮ್ಮಟದ ಬೇರ |
ಹಿಡಿಕೊಂಬ ಕೊಡೆಯನು ರವಿ ಬಂದ ಕಡೆಗರಸೆ | ಹುಡುಗ ಮೂಳಗೆ [ಹೀ]ಗೆ ಇರದು         || ೮೫ ||
ರಾಮ ಸಣ್ಣವನೆಂದು ಪಾದಕ್ಕೆ ತಿಳಿವುದು | ಭೇದ ಕಾಣದೆ ಜನನ ಸ್ಥಲದ |
ದೇವ ಜಟ್ಟಂಗಿಯ ವರದೊಳಗೆ ಪುಟ್ಟಿದ ಸುದ್ಧಿ | ಕೇಳಲಿಲ್ಲವೆ ಕರ್ಣದಲಿ               || ೮೬ ||
ಅನಿತರೊಳಗೆ ಓರ್ವ ಚರನು ಬಂದನು ಹರಿದು | ಕೊನೆ ಮೂಗು ಸುಣ್ಣದ ಬೊಟ್ಟ |
ಕನಲುತ ಕೈಕಾಲು ಚಳಿಜ್ವರವು ಬಂದಂತೆ | ಕುಣಿಯುತ ಕರ ಮುಗಿಯೆ ನೃಪಗೆ      || ೮೭ ||
ಬಾಯೊಳು ತಡೆಯಿಲ್ಲ ಹೇಳುತಲಿ ಬೆದರುವನು | ಗ್ರಹವು ತೊಡಕಿದ ಮರುಳಂತೆ |
ನಾಲಗೆ ತೊದಲುತ್ತ ನಾಮದ ಕಡೆಯಿಂದ | ಜೀವ ಬಂದುದು ಪಾದದೆಡೆ[ಗೆ]         || ೮೮ ||
ಹೆದರ ಬೇಡವು ಪೇಳು ಬಲವೇನಾಯಿತು ಭ್ರಷ್ಟ | ರಣಬೇಡಿ ಸುಡು ನಿನ್ನ ಮಾತ |
ಒಡನೆ ಗರ್ಜಿಸಿ ನುಡಿಯೆ ದೇವರ[ಸ] ಮಂತ್ರಿಯು ಬೇಗ | ಬರೆದೋದಿದಂತೆ ಪೇಳಿದನು      || ೮೯ ||
ಹೋದ ದಂಡನು ಎಲ್ಲ ಆ[ತು] ಕೊಂಡನು ರಾಮ | ಮೀನ ಬಕರಾಜ ತಿಂದಂತೆ |
ಏನು ಹೇಳಲಿ ನೃಪನೆ ಮೂರು ಸಾವಿರ ಬಲವ | ಮಾದಿಗ ಹಂಪನು ಹೊಡೆದ        || ೯೦ ||
ಲಾಲಿಸಿ ಬಲ್ಲಾಳರಾಜೇಂದ್ರ ಮಂತ್ರಿಗಳು | ರಾಮನೆಂಬವನು ನರನಲ್ಲ |
ಬಾಳೆಯ ವನದೊಳು ನೂರಾನೆ ಹೊಕ್ಕಂತೆ | ಬೀದಿಯಾಗೋದು ಅಂಬಿನೆಸೆಗೆ      || ೯೧ ||
ಓರುಗಲ್ಲಮ್ಮಗೆ ಹದಿನಾರು ಸಾವಿರ ಕುರಿಯ | [ತಾ]ರು ಮಾ[ರಾಗಿ] ಕಡಿದಂತೆ |
ಗೇಣುದ್ದ ಕೆಸರೇಳೆ ಬಾಣ ದೆಸೆಯಲಿ ಭೂಮಿ ಮಲೆವ | ಜೋಳದ ಹರೆ ನೆಲಕೆ ಬಿದ್ದಂತೆ        || ೯೨ ||
ಈ ಪರಿ ಹೇಳಲು ಬರುತಿದೆ ನಾಚಿಕೆ | ದೆಸೆಯೊಳು ರಾ[ಮುಗ] ಭೂಪ |
ಉಸುರುವರಳವಲ್ಲ ಮೂರೆರಡು ಸಾವಿರ ಬಲವ | ಹೆಸರನಡಗಿಸಿದ ಯಮನಂತೆ   || ೯೩ ||
ಈರ್ವರು ಮಾಡಿದ ಕಾರ್ಯ ನೋಡುವ ರಾಯ | ಕಲಿ ಪಾರ್ಥ ಭೀಮರಂದದಲಿ |
ಕಡೆಗೆ ಹೊಕ್ಕರು ರಾಯ ಕುಮಾರರೀರ್ವರು ಬಂದು | ಕುರಿಗಳಂದದಿ ತಲೆಯರಿಯೆ  || ೯೪ ||
ಯಾರಾರು ಬಿದ್ದರು ವಜೀರ ಮನ್ನೆಯರೊಳಗೆ | ರಾಯ ಕೇಳುವನು ಮನದೊಳಗೆ |
ಕೇಳಯ್ಯ ಬಲ್ಲಾಳ ಮೊನೆಗಾರ ಬೇಲೂರ ಚೆನ್ನ | ಚೂಳಲಿ ನೆಗೆದ ಯಮಪುರಕೆ      || ೯೫ ||
ಮಲ್ಲಮಾದನು [ಚೂ]ಳೆಯಲ್ಲಿ ಹುಡುಗನು ಬಿದ್ದ | ಡೊಣೆಯಿಡಲು ಕೆಂಪನು ಅಳಿದ |
ಕಲ್ಲೂರ ಕನಕನು ನೆಲ್ಲೂರ ಹನುಮಂತ | ಬಳ್ಳಾರಿ ನಿರ್ವಾಣಿ ಬಿದ್ದ                    || ೯೬ ||
ಬಿದ್ದನು ಬಲವಂತ ಗದ್ದುವಳ್ಳಿಯ ರಂಗ | ಮದ್ದಾನೆ ಹಿಡಿದು ಮಲಗಿಸುವ |
[ಬಿ]ದ್ದನು ಬೆಳವಾಡಿ ಯಲ್ಲನಾಯಕ ನಿಮ್ಮ | ಸಿದ್ಧರಾಜನು ಕೈಸೆರೆಯ                || ೯೭ ||
ಗಾಲಿಖಾನನು ಬಿದ್ದ ರಾಗೋಜಿಖಾನನು ಬಿದ್ದ | ಮೀರಖಾನನು ಗೋರಿ ಕಂಡ |
ತೀರಖಾನನು ಬಿದ್ದ ವರ್ಧಿಖಾನನು ಬಿದ್ದ | ಕೆಮ್ಮೋರೆ ತುರುಕರು ಒರಗೆ               || ೯೮ ||
ನಿಮ್ಮಡಿಗೆ ಗುರುತಾದ ಹಮ್ಮೀರರನು ಪೇಳ್ದೆ | ಪುಳ್ಳೆ ಸಾವಕೆ ಲೆಕ್ಕ ಮಿತಿಯೊ |
ನೆಲ್ಲಿಯ ಮರ ಕೊನೆಗೆ ಕಲ್ಲಿಟ್ಟ ತೆರನಾಗಿ | ಉರುಳಿತ್ತು ರಾಯ [ಲಾ]ಲಿಪು[ದು]       || ೯೯ ||
ರಾಯ ಲಾಲಿಸು ಕೇಳು ರಾಮನ ಕೊಳ್ಳೆಯೊಳು | ಯಾವ ದೈವಗಳು ನಿಲ್ಲುವುದು |
ತಾಯೇನ ಪಡೆದಳು ಭೀಮ ಪಾರ್ಥರ ತೆರದಿ | ದೇವರ ಬಲ[ವಂ]ತು ಉಂಟು      || ೧೦೦ ||
ಬಲವೆಲ್ಲ ಪೋಗಿರಲು ಉಳಿಯಗೊಡುವನೆ ರಾಯ | ಕಳಲೆಯಂದದಿ ಕೊರೆದಿಡುವ |
ತಿಳಿದ ಮಂತ್ರಿಗಳಷ್ಟ ಯಲ್ಲ[ರ]ಸ ನಿಂದು ನಿಮ್ಮ | ಉಳುಹಿದ ಹೀನ ಮಾನಗಳ     || ೧೦೧ ||
ಹಬ್ಬದ ಕುರಿಯಂತೆ ಹರಿಸ್ಯಾಡಿ ಕಡಿದರೆ ತಲೆ | ಬಿದ್ದರೆ ಮುಂಡ ಓಡುವುದು |
[ಸುದ್ದಿ]ಯ ಕೊಡುಯೆಂದು ಎನ್ನೊಬ್ಬನ ಬಿಟ್ಟರು ರಾಯ | ನಾ [ಪಟ್ಟ ಪಾಡ]ನೆ ಶಿವ ಬಲ್ಲ      || ೧೦೨ ||
ಅಂತಹ ರಣದೊಳು ಎಂತು ನೀ ಉಳಿದೆಲೊ | ಚಿಂತೆಯಲಿ ರಾಯ ಕೇಳಿದನು |
ಪಂಥದ ಮಾತೇಕೆ ಸತ್ತ ಹೆಣ ಎಳಕೊಂಡು | ಮಿಕ್ಕೆ ರಾಜೇಂದ್ರ ಬುದ್ಧಿಯಲಿ           || ೧೦೩ ||
ಅನಿತರೊಳಗೆ ರಾಮ ರಣವ ಸೋಸುತ ಬರೆ | ಇದು ವೇಳೆಯೆಂದು ಚರಣಕೆರಗೆ |
ಹೆದರಬೇಡವೊ ಎಂದು ಪಿಡಿದು ಕರದೊಳು ಜುಟ್ಟ | ತುದಿ ಮೂಗಿನೊಳಗಿಟ್ಟ ನಾಮ || ೧೦೪ ||
ತೋರು ನಿಮ್ಮೊಡೆಯಗೆ ಎನಲಾಗ ಹಣೆ ಸುಣ್ಣ | ಕಾದುದು [ಎನ್ನನು] ಭೂಪ
ಬಾಲನು ಎಂದೆಂಬ ಆಲಸ್ಯ ಮಾಡದೆ | ಸಾರಿದೆ ಹುಲ್ಲನು ಹಿಡಿದು                    || ೧೦೫ ||
ಚರನರೆ ನುಡಿಗೇಳಿ ಮರುಳ ದೇವರಸನು | ಹೊಡೆಯೆನಲು ಬಾಯ ನೂಕೆನಲು |
ರಣಹೇಡಿ ರಂಡೇದು ಕೆಡದಿರ್ದು ಎಲ್ಲಿದೊ | ಎದೆಗೆಡಿಸುವ ಇಲ್ಲಿ ಬಂದು              || ೧೦೬ ||
ಸಾಕು ಹೋಗೆಲೊ ಮಂತ್ರಿ ನೂಕಯ್ಯ ಎಲ್ಲೊಡೆವ | ನೀ ಕಡಿವ ಮೊನೆಗಾರನಿರುವೆ |
ಭೂಪ ಬಲ್ಲಾಳನ ಬುಡಕೆ ಬೆಂಕಿಯನೆಳೆಯೆ | ಆಪ್ತ ಆರುವನೆಂದು ನಡೆದ             || ೧೦೭ ||
ಕೇಳಿದ ರಾಯನ ಆಳುವ ಚರನ ವಾಕ್ಯ | ಆನೆಗೆ ಮದವಿಳಿದಂತೆ |
ಜಾಣ ಯಲ್ಲರಸನು ಹೇಳಿದ ತೆರದೊಳು | ಸಾಗಿಸು ಪವುದಿಯ ಕೊಟ್ಟು              || ೧೦೮ ||
ಕಪ್ಪವ ಕೊಡಲಿಕ್ಕೆ ಒಪ್ಪೆ ಬಲ್ಲಾಳ ರಾಯ | ಮತ್ತೊಮ್ಮೆ ಕಂಡ ದೇವರಸ |
ಹುಟ್ಟಿಸಿ ಛಲ ಪಂಥ ಕಿಚ್ಚನು ಎಳೆವನು | ಆ[ಹು]ತಿಯಾಗಿ ರಾಯಗೆ                   || ೧೦೯ ||
ರಾಯ ಬಲ್ಲಾಳನೆ ಲಾಲಿಸು ಬಿನ್ನಹ | ಹೋಯಿತ್ತೆ ಎಲ್ಲ ಬಲವು |
ತಿಳಿಯಬಾರದೆ ಭೂಪ ಅವನಿಗಿ[ಟ್ಟನೆ] ನಾನು | ನಿಮಗಿಟ್ಟ ರಾಮ ಭೂಮೀಂದ್ರ      || ೧೧೦ ||
ಮಂದಮತಿಗಳ ರಾಯ ಮುಂದೆ ನೋಡಿಸಿ ನೋಡು | ತಾನೆಂದ ಮಾತಿನ ನಿಜತರವ |
ಸುಂಡನು ಕರುಗಾಯ್ತು ಬಲ್ಲಾಳ ಮೂಳಗೆ ನಿಮ್ಮ |
ತುಂಡಮೂಲನ ಮಾತ ದೇವೇಂದ್ರಗೆ ಸಮಮಾಡಿ | ಒಂದಾಗಿ ರಾಮ ಗೆಲುವಂತೆ   || ೧೧೧ ||[2]
ಬಾಳ ಬಾಳಿದ ಯಲ್ಲರಸ ಮೆಚ್ಚಿನ ಮಂತ್ರಿ | ಗಳಿಸಿಕೊಂಡಿರುವ ನಿಮ್ಮೊಡವೆ |
ಉಳುಹಿಕೊಳ್ಳಲು ರೊಕ್ಕ ಕೊಡಿಸಿ ನಿಮ್ಮೊಳು [ಪವು]ದಿ | ಒಳ ಬಿರಿದು ರಾಮಗೆ ಎ[ಮ್ಮೆ]      || ೧೧೨ ||
ಕಪ್ಪ ಒಪ್ಪಿದ ಮೇಲೆ ಕಡೆಗೆ ಪಟ್ಟದ ರಾಣಿ | ಬಿಟ್ಟು ಏಳೆನೆ ಕೊಡಬೇಕು |
ಲಕ್ಷ ಕುದುರೆ ಮಂದಿ ಕಟ್ಟಿನ್ನು ಫಲವೇನು | ಮುಕ್ಕಗೆ ಹೆದರಿ ಹೊನ್ನ ಕೊಡಲು         || ೧೧೩ ||
ಮಗ [ನೊ]ಯ್ವ ಕಪ್ಪವ ಬೆಳಗಾಗೆ ಅಪ್ಪನು ಬಂದು | ಬಿಡು ನಿನ್ನ ಭೂಮಿಯನೆಂಬ |
ಕೊಡಬೇಕು ತಲೆಯೊಳು ಹಡಲಿಗೆಯನು ಹೊತ್ತು | ತಿರಿದುಣ್ಣಬೇಕು ನಾಡೊಳಗೆ     || ೧೧೪ ||
ನಿಜ ತರದ ಮಾತರಸೆ ನಿಮ್ಮ ಪಾದಕೆ ಹೇಗೊ | ಹುಸಿಯಾಗೆ ಎನಗಾಜ್ಞೆ ಮಾಡು |
ಮುಸುಕುನ ಮಾತಿದ ರಾಯ ನಿಜವೆಂದು ತಿಳಿದಾಗ | ಮೆಚ್ಚಿದ ತನ್ನ ಮಂತ್ರಿಯನು  || ೧೧೫ ||
ಯಲ್ಲರಸನೆಂಬವನು ಜೊಳ್ಳ ಮಾಡುತಲಿರ್ದ | ಬಲ್ಲ ದೇವರಸನು ಕಾದ |
ಹುಲ್ಲು ಕೊಯ್ವನ ಮಾತ ಹನುಮ ಭೀಮನ ಮಾರಿ | ಒಳ್ಳೆವನಾಗಿರು ಎಮಗೆ         || ೧೧೬ ||
ತಿಳಿದು ನೋಡಲು ರಾಯ ಸುಳುವವದು ಬರುವಂಥ | ಮುಳುಗಿಸುವನು ಉರನಾಮ |
ಒಳಗು ಬೀಳದೆ ಅವನು ಈ ಬಗೆಯ ಕೊಳ್ಳಲುಯೆಂದು | ಪಿಡಿದು ನಾಲಗೆಯ ಕೀಳಿಸುವ      || ೧೧೭ ||
ಆಗಲಿ ಅದಕೇನು ಕೀಳಿಸುವೆ ಹಲ್ಲನು | ಮೂಳ ರಾಮುಗನ ಕಡಿದಟ್ಟಿ |
ಸಾಲು ಶೂಲವ ನಡೆಸಿ ಪೀಳಿಗೆಯೆಂದಂತೆ | ಕಾಲವ ಮನೆ ಕೂಡಿಸಿದ                || ೧೧೮ ||
ಕಾವಲ ಮಾಡಿಸಿ ಆಗ ಮಂತ್ರಿಯ ಮನೆಯ | ಸುವರ್ಣ ರಾಯರ ಕಾರ್ಯ |
ಕೇಳುವ ಕರ್ಣಗಳು ಕೀಳಾದ ಹಿತ್ತಾಳೆ | ಬಾಲರಂದದಿ ಮನೆ ಬುದ್ಧಿ                   || ೧೧೯ ||
ಕಾಲನರ್ಭಟದೊಳು ರಾಯ ಬಲ್ಲಾಳನು | ಭೇರಿಯ ಹೊಡೆಸಿ ಕೋಪದಲಿ |
ಕೂಡಲು ಕರಿ ತುರಗ ಬೇಡಲು ಅಭಯವನು | ಹಾ ನೆಗವುತಲಿ ಬಂಟರು             || ೧೨೦ ||
ನಾದವಾಗಲು ಭೇರಿ ಕೂಡಿತ್ತು ಎಂಬತ್ತು | ಸಾವಿರ ಕುದುರೆ ಕಾಲಾಳು |
ಮಾರಿಯ ಮುಖದವರು ಮಲ್ಲ ಸಾಧನದವರು | ಆನೆಯ ಪಿಡಿದು ನಿಲ್ಲಿಪರು          || ೧೨೦ ||
ವಾದವಾಗಲು ಸುರಗಿಯು ಬುಡಕೊಂದನು ದ್ರುಂಬು | ಹಿಡಿಮೀಸೆ ವ್ಯಾಘ್ರನಂಥವರು |
ದಡಿಗ ದೈತ್ಯರನಾದಿ ಕೊಡು ವೀಳ್ಯವೆನುತಲಿ | ಒದಗಿತ್ತು ಎಂಟು ಸಾವಿರವು         || ೧೨೧ ||
ಸಾಗಿ ಬರುವರು ದೊಡ್ಡ ಗ್ರಾಮ ಭಂಗಿಗೆ ಉಂಬ | ತೂರುತ ಮದ್ದಾನೆಯಂತೆ |
ಏಳಯ್ಯ ತಡವೇಕೆ ಹದಿನೇಳು ಸಾವಿರ ಮಂದಿ | ಮೂಳ ರಾಮನು ಎಮಗಿರಲು     || ೧೨೨ ||
ಚಕ್ರವು ಕೊರೆದೀಟಿ ಮುಕ್ಕಣ್ಣ ನೇಜವು | ಬತ್ತಳ ಬಾಣಿಯ ದೊಣ್ಣೆ |
ಕುಪ್ಪಳಿಸಿ ಹಾರುವ ಕೂಡಲು ಕಾಲಾಳು | ಎಂಬತ್ತು ಸಾವಿರ ನೆರೆಯೆ                 || ೧೨೩ ||
ಕರಿದು ಕಂಪಿನ ಮೇಲೆ ಹದಿನಾರು ಸಾವಿರ ಮಂದಿ | ಬಿಳಿದು ಬೂದನು ಮೂರು ದಶಕ |
ಒಡನೆ ಶೃಂಗರವಾಗಿ ಹುದಿರಿನೊಳಿಳಿಯಲು | ತರ ಹೇಳೆ ಪಟ್ಟದ ತುರಗ            || ೧೨೪ ||
ಎಂದನು ಬಲ್ಲಾಳ ರುದ್ರಕೋಪವ ತಾಳಿ | ಕ್ಷುದ್ರನು ಕಂಡ ದೇವರಸ |
ಬಿದ್ದು ಪಾದದ ಮೇಲೆ ಪಾಲಿಸೆನಗೆ ವೀಳ್ಯ | ಒದ್ದು ಪಿಡಿ ತರುವೆ ರಾಮುಗನ          || ೧೨೫ ||
ನಾಯ ಪಿಡಿವನ ಮೇಲೆ ನೀವು ಹೋಗಲು ಸಲ್ಲ | ನಾವಿರುವುದೇಕೆ ನಿಮ್ಮೆಡೆಯ |
ಕಾಯ ಸಹಿತ ತರಲೋ ಕಡಿದು [ಮುಂಡವ] ತರಲೋ | ರಾಯ ಪಾಲಿಪುದೆನಗೆ ವೀಳ್ಯ       || ೧೨೭ ||
ಅನಿತರೊಳಗೆ ನಿತ್ಯ ಅಳಿದು ಜನಿಸುವನ ಕಡಲ | ಜನನಿ ಗರ್ಭ[ದೊಳು] ಸಾರಿದನು |
ತಿಮಿರವಾಗಲು……. ರದಿ ಗೆಣೆಯ ಮೂಡಲು ದಿಕ್ಕ | ನಡರಲು ರಾತ್ರಿಯೆ ಪಗಲೆಸೆಯೇ      || ೧೨೮ ||
ರಾಯ ಬಲ್ಲಾಳನು ವಾಲಗವನು ಹರಸಿ | …………………… ಪುರವ |
ಮೇಳ ತಾಳಗಳಿಂದ ಕಾಳೆ ಸಾರುವ ಖಡ್ಗಾ | ಯುಧವ ಪಿಡಿದು ತಿರುಗುವರು        || ೧೨೯ ||
ನಾಗಲೋಕದೊಳಿಪ್ಪ ದೇವಪುರುಷರ ಬೆಳಗಿ | ತೋರಿ ಹೇಮಾದ್ರಿ ಸುತ್ತಿಸಿ |
ರಾಯ ಕಂಪಿಲನಾತ್ಮ ಕುಮಾರ ಮಾಡುವ ಕಾರ್ಯ | ರವಿ ನೋಡಬೇಕೆನುತಲಡರೆ || ೧೩೦ ||
ರಾಯ ಬಲ್ಲಾಳನು ಹಾನಿ ನೋಡೆನು ಎಂದು | ಸೋಮನು ಕಳೆಯಗುಂದಿದನು |
ಕೂಗಲು ಕುಕ್ಕುಟ ರಾಗದೋರಲು ಪಿಕ | ಆಗ ಚರಿಸುವ ಖಗ ಮೃಗವು               || ೧೩೧ ||
ಭೃಂಗವು ಚರಿಸಾಡೆ ಪದ್ಮಗಳು ಮುಖ ಬಿಚ್ಚೆ | ಮಂದಮಾರುತನಾಗ ನಡೆಯೆ |
ಇಂದ್ರಗೋಪಗಳ್ಕೋಟಿ ಪಂಜನು ಪಿಡಿದಂತೆ | ಜನಂಗಳಿಗೆ ಮುಖವನೆ ತೋರೆ     || ೧೩೨ ||
ಉದಯವಾಗಲು ರಾಯ ರಾಮ ಹರನ ನೆನೆದು | ಗುರುದೇವ ಮಾತೆಯ ಪಿತರ |
ಮನೆಸ್ವಾಮಿ ಜಟ್ಟಂಗಿ ರಾಮನೆ ನೆನೆದು | ಧರಿಸಿದ ರಾಮ ಭಸಿತವನು               || ೧೩೩ ||
ಉಟ್ಟರು ಬಹು ಬಗೆಯ ವಸ್ತ್ರಾಭರಣಗಳ | ಮುತ್ತು ಮಾಣಿಕ ವಜ್ರಗಳನು |
ಮೃಷ್ಟಾನ್ನಭೋಜನವ ಪುತ್ರಿರೀರ್ವರು ಮಾಡಿ | ಕುಟ್ಟೆನಲು ಹ[ಲ್ಲೆಯ] ಭೇರಿ         || ೧೩೪ ||
ಹಲ್ಲಾ ನಾದಗಳನು ಎಲ್ಲರು ಕೇಳಲು | ಮತ್ತಲ್ಲಿ ಶೃಂಗರವಾಗಿ ಬರಲು |
ಹುಲ್ಲೆಯ ಮರಿಯಂತೆ ಹಾರಿ ರಾಮನು ಮಂದಿ | ಏಳಯ್ಯ ಭೂಪ ಕೊಡು ವೀಳ್ಯ     || ೧೩೫ ||
ಭೇರಿಗಳಾದವು ಭೂಮಿ ತಲ್ಲಣಿಪಂತೆ | ಭೋರಿಡಲು ರಣಗಾಳೆ ಬಿರಿದು |
ಏರಲು [ಕಾಳಗಕೆ] ಎಂಟು ಭಾಗದ ಮೇಲೆ | ಕಾಲಾಳು ತುರಗ ಭೋರ್ಮೊರೆದು     || ೧೩೬ ||
ಸರಳಂಬು ಸವಲಕ್ಷ ಎರಡು ಕೋಟಿಯು ಬಾಣ | ಪುರಕೆ ಮುಂಗಾರು ಸುರಿದಂತೆ |
ಹೊಗಲೇರಿ ಕಾಟಣ್ಣ ಅಗಳು ಜೀಬಿಯ ಹಿಡಿದು | ನಡುಗಿಸಲು ಊರು ತಲ್ಲಣಿಸೆ       || ೧೩೭ ||
ಬೊಬ್ಬೆಯರ್ಭಟದೊಳು ಮುದ್ದನು ಹೊಗಲೇರಿ | ನುಗ್ಗಲು ವರುಣ ಭಾಗದಲಿ |
[ವಕ್ರ] ಜೀಬಿಯ ಹಿಡಿದು ಬಿದ್ದು ಅ[ಲಗ]ನೆ ಹಿಡಿದು\ ಮಗ್ಗದ ಗೂಳ್ಯವನು ಸುಲಿಯೆ    || ೧೩೮ ||
ಕೋಳಾಹಳದೊಳು ತಳಮಳಗೊಳಿಸುತ್ತು | ಮೊನೆಗಾರ ವೀರಸಂಗಯ್ಯ |
ತುಳಿಸಿದ ಮೂರಾರು ಸಾವಿರ ಬಲದೊಳಗೆ | ನಡುಗಿಸಿ ಹಳೆಯನ ಬೀಡ             || ೧೩೯ ||
ಯಮನ ಭಾಗದಿ ರಾಮ ಎತ್ತಗೊಡದೆ ತಲೆಯ | ಹೊಗಲೇರಿ ಕೋಟೆ ಬುಡಕಾಗಿ |
ಎಳೆದು ಬಾಣವು ಬತ್ತಿ ಸುರಿದು ಅಂಬಿನ ಮಳೆಯ | ಹೊರ ಕೋಟೆ ಹಲ್ಲಾ ಮಾಡಿದರು        || ೧೪೦ ||
ಚರರೋಡಿ ಬಂದಾಗ ಅರುಹಲು ನೃಪನಿಗೆ | ಮರಣದ ತೆರಬಂತು ಪುರಕೆ |
ಉರಿದೆದ್ದು ಬಲ್ಲಾಳ ಯಮನ ಗರ್ಜನೆಯಿಂದ | ಮೆರೆವ ಹಜಾರಕ್ಕೆ ಬರಲು           || ೧೪೧ ||
ರಾಜೇಂದ್ರ ನೃಪ ಬಂದು ಚಾವಡಿಯನೇರಲು | ಕಾಲಾಳು ಕರಿ ತುರಗ ನಡೆಯೆ |
ಮೇಲಾದ ಮಂತ್ರಿಯು ದೇವರಸ ಕಟ್ಟಿಗರು | ರಾಯಗೆ ಕರಗಳ ಮುಗಿಯೆ            || ೧೪೨ ||
ರಾಯ ನೋಡಿದ ತನ್ನ ಮೋಹ[ರ] ಗಡಣವ | ಯಾರು ನಿಲ್ಲುವುದು ಈ ಬಲಕೆ |
ಭಾವಜ ಮಲ್ಲಯಗೆ ದೇವರಸ ಮಂತ್ರಿಗೆ | [ನೇ]ಮಿಸಿ ಜಗಳ ಈರ್ವರಿಗೆ              || ೧೪೩ ||
ಲಕ್ಷವರೆಯ ಬಲವ ಕೊಟ್ಟು ಇರ್ವರ ಕೈಯ | ಮುತ್ತಿನ ಚಾಮರ ಅಹುದೆ |
ಮುಕ್ಕ ರಾಮನ ಕಡಿದು ಮೀಸೆಯನುಳುಹೆಂದು | ಪುತ್ರಗೆ ಮಿಗಿಲಾಗಿ ಕಾಣೆ          || ೧೪೪ ||
ನಾನಾ ತಂತ್ರಗಳಿಂದ ನೋಡಿ ಕಾರ್ಯವ ಮಾಡಿ | [ಸೈನಿಕರ] ಮರೆಯನು ಹಿಡಿದು |
ಮ[ಲೆವ ಹೆಬ್ಬು]ಲಿಯಾಗಿ ಇರುವ ರಾಮನುಯೆಂದು | ಜ್ಞಾನದೊಳ್ ಜಗಳ ಮಾಡುವುದು     || ೧೪೫ ||
ಆನೆ ಆಡಿಗೆ ಮುರಿದು ಓಡಿ ಬರುವುದೆ ರಾಯ | ಬೇಡಗೆ ಅಂಜುವನೆ ಜಟ್ಟಿ |
ರೂಢಿಗೀಶನ ಬೆನ್ನು ಮರೆಹೊಗಲು ತಾರದಿರೆನೆ | ಶ್ವಾನ ಮುದ್ರೆಗಳ ಹಾಕಿಸೆಮಗೆ   || ೧೪೬ ||
ಕೂಲಿ ದನಗಳ ಕಾಯ್ವ ಮೂಳ ಹುಡುಗನ ಮಾತ | ಹೇಳೋರೆ ರಾಯ ಈ ಬಗೆಯ |
ಕೋಳಿಯ ಪಿಡಿದಂತೆ ಕಾಲ್ವಿಡಿದು ಧಾತ್ರಿಗೆ ಬಡಿದು | ಆತು ಕೊಂಬೆನು ಅವನ ಬಲವ         || ೧೪೭ ||
ದಿಟ್ಟಗಾರರು [ಏಳೆ] ಮೆಚ್ಚಿ ಬಲ್ಲಾಳರಾಯ | ಇಟ್ಟು ಆಭರಣವ ತೊಡಿಸಿ |
ಕುಟ್ಟಲು ರಣಭೇರಿ ಕುಂಜರ ಮುನ್ನೂರು | ದಟ್ಟೈಸಿ ಪುರವನು ಪೊರಡೆ               || ೧೪೮ ||
ಕರಿಘಟೆ ಕಾಲಾಳು ನಡೆಯಲಾರ್ಭಟದೊಳು | ಹುಡಿಯಾಗೆ ಧರಣಿ ಜಜ್ಝರಿಸಿ |
ಹೊಡೆವ ಭೇರಿಯ ನಾದ ನುಡಿವ ತಾಳಗಳಿಂದ | ಗುಡುಗೇರಿದಂತೆ ಮುಂಗಾರು    || ೧೪೯ ||
ಹನ್ನೆರಡು ನವಜ ಮುನ್ನೂರು ನವಗಾಳೆ | ಚೆನ್ನಗಾಳೆಯು ಕಡೆ ಮೊದಲೆ |
ಬ್ರಹ್ಮಾಂಡವದಿರ್ವಂತೆ ಬಂದು ಬಾಗಿಲ ತೆರೆಸಿ | [ಕಾ]ಮೇಘದಂದದಿ ಹೊರಡೆ       || ೧೫೦ ||
ಹೊಡೆಯಲು ಜಂಡೆಯವ ಮರಡಿ ಮೂಡಲ ಗುಡ್ಡ | ಎಡ ಬಲ ದಂಡಲ್ಲಿ ಇಳಿಯೆ |
ಬಿದಿಗೆ ಚಂದ್ರನ ರೂಪ ರಾಮ ಮುತ್ತಿಗೆ ತೆಗೆದು | ಜಲದಗೆರೆಯ [ಎರಿ]ಗಿಳಿಯೆ        || ೧೫೧ ||
ಕೇಳಯ್ಯ ಜಟ್ಟಂಗಿ ನೃಪನೆ ನಿಮ್ಮಯ್ಯನ | ಮೇಲಿನ್ನು ಬರುವಂಥ ದಂಡ |
ಮೂದೇವ ಬಲದೇವ ಮಿಗಿವುದಲ್ಲದೆ ತನ್ನ | ತೋಳ ಶಕ್ತಿಯಲವನುಳಿವ             || ೧೫೨ ||
ಚೆಂದವಾಯಿತು ಸ್ವಾಮಿ ಚೆಲ್ವ ಪ್ರಸಂಗವ | ಇಂದು ಕೇಳಿದೆ ಕರ್ಣ ತುಂಬ |
ಅಂಬುಧಿ ಕಡೆಗಂಡ ಬಿಂಬದ ಫಲ ಪೋಗಿ | ಇಂದಿಗೆ ಹರಸಿ ವಾಲಗವ               || ೧೫೩ ||
ಧರೆಗಧಿಕ ಹಂಪೆಯ ವರ ಪುಣ್ಯಕ್ಷೇತ್ರದ | ಪುರಹರನೆ ವಿರುಪಾಕ್ಷಲಿಂಗ |
ತರಳ ರಾಮನು ಒಂದು ರಣವ ಗೆಲಿದು ಮತ್ತೆ | ಎರಡು ಜಗಳಕೆ ನಾಲ್ಕು ಸಂಧಿ      || ೧೫೪ ||[3]
[1] + ಬಲ್ಲಾಳನ ಯರಡನೆಯ ಸಂಧಿ. ಶ್ರೀ ಗುರು ಬಸವಲಿಂಗಾಯನ್ನಮಃ | ಹಂಪಿ ವಿರುಪಾಕ್ಷ ಸ್ವಾಮಿಯವರ ದಿವ್ಯಾಚರಣಾರವಿಂದಾನೇ ಗತಿ ಮತ್ತೀ || ನಿರ್ವಿಘ್ನ ಮಸ್ತು || ಬಲ್ಲಾಳನಾದೊಡ ಜಗಳಾದ ಸಂಧೀ || (ಮೂ)
[2] ಇಲ್ಲಿ ಎರಡು ಪದ್ಯಗಳು ಸೇರಿಕೊಂಡಂತಿದೆ (ಸಂ)
[3] + ಅಂತು ಸಂಧಿ ೪ಕ್ಕಂ ಪದನು ೬೮೩ಕ್ಕಂ ಮಂಗಳ ಮಹಾಶ್ರೀ. (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಐದು – ಹೊಯ್ಸಳ ಬಲ್ಲಾಳನ ಪರಾಭವ (೧)
[1]ಕುಂಜರ ವೈರಿಯ ಕಂದನ ದೆಸೆಯಿಂದ | ನೊಂದವನ ಮಗಳನಾತ್ಮಜನೆ |
ಕುಂಭಿನಿಯ ಪೊತ್ತವನ ಇಂಬಿಟ್ಟೆ [ಒಡ]ಲಿಗೆ | ಶುಂಡಿಲ ಬೆನವ ಕೊಡು ಮತಿಯ     || ೧ ||
ಉರಗನ ವೈರಿಯ ವಾಹನನೇರಿದ | ತನುಜನ ಕೊಂದು ಬೂದಿಯನು |
ಧರಿಸಿದ ಧವಳಾಂಗ ಬೆವರೊಳು ಜನಿಸಿದ | ಶರಭ ಕೊಡೆನಗೆ ಸನ್ಮತಿಯ            || ೨ ||
ಕಾಶಿ ರಾಮೇಶ್ವರಕೆ ಈಸು ವೆಗ್ಗಳವಾದ | ತ್ರಾಸಿನಲಿ ತೂಗಿ ನೋಡಿದರೆ |
ಲೇಸಾಗಿ ವರವಿತ್ತು ನಡೆಸು ಮುಂದಲ ಕೃತಿಯ | ಈಶನೆ ವಿರುಪಾಕ್ಷಲಿಂಗ           || ೩ ||
ಅರುಣಾದ್ರಿ ಅಳಿದನ ಇಂದ್ರಾದ್ರಿ ತಲೆದೋರೆ | ಜನರೆದ್ದು ತಮ್ಮಯ ಕ್ರೀಯ |
ಹರಿಪೂಜೆ ಮಾಳ್ಪರು ಹರನ ಧ್ಯಾನದಿ ಕೆಲರು | ದಿನಕರನ ಭಜಿಪರು ಕೆಲರು         || ೪ ||
ರಾಯನು ಜಟ್ಟಂಗಿನೃಪ ಸ್ನಾನವ ಮಾಡಿ | ಭೋಜನ ಮೃಷ್ಟಾನ್ನ ಸವಿದು |
ಸಾಗಲು ಸೌಭಾಗ್ಯ ದೇವೇಂದ್ರ ಸುಖದೊಳು | ಚಾವಡಿ ಸದರ ವಾಲಗಕದೆ          || ೫ ||
ವಾಲಗ ಸಂಭ್ರಮದ ಕೇಳುತ್ತ ಗುರುರಾಯ | ಆಗ ಸಂಭ್ರಮದೊಳು ಪೊರಡೆ |
ಸಾಗಿ ಬರಲು ನೃಪ ತಾನೆದ್ದು ಕರ ಮುಗಿದು | ಮೇಲು ಪೀಠದಲಿ ಕುಳ್ಳಿರಿಸಿ           || ೬ ||
ದಯಮಾಡಬಹುದೆನ್ನ ಗುರುರಾಯ ಪಿತನಲ್ಲಿ | ಪುರವ ಮುತ್ತಿರುವ ಮೇಲ್ಗತೆಯ |
ಧರಣಿಗುಬ್ಬಸವಾದ ದಂಡ ಪೇಳಿರಿ ಸ್ವಾಮಿ | ಮುಳುಗವನೊ ಉಳಿದು ಪೋಗುವನೊ        || ೭ ||
ಲಾಲಿಸಿ ಕೇಳೈ ಕುಮಾರನೆ ಜಟ್ಟಂಗಿ | ರಾಮನ ವರವುಂಟು ಪಿತನೆ |
ಹಾಳು ಮಾಡುವ ದಂಡ ಹಡೆದಾತ ನಿನ್ನನು | ಮೇಲವನು ಪೊಗದಿಯ ತರುವ       || ೮ ||
ನಡೆಸುವೆ ರಾಮನ ಕಡು ಧೈರ್ಯ ಕೃತಿಯನು | ದೃಢವುಳ್ಳ ಜನರು ಲಾಲಿಪುದು |
ಜಡಮತಿ ಮನುಜರು ಜರೆಯೆ ರಾಮನ ಸತ್ಯ | ನಡೆಯದೆ ಭೂಮಿಯಲಿ ಶಕ್ತಿ         || ೯ ||
ಓದು ಎನ್ನಲು ಗರ್ವ ಮಾಡಲವಗೆ ಕರ್ಮ | ಕೇಳದೆ ವರ ಚಿತ್ತದೊಳಗೆ |
ಆಡುತಿರಲು ಅಡ್ಡ ಮಾತು ಪ್ರಸಂಗವ | ಶ್ವಾನಯೋನಿಯ ಜನ್ಮ ಬಿಡದು             || ೧೦ ||
ಉಸಿರುವೆ ಮುಂದಲ ಕೃತಿಯ ಲಾಲಿಸಿ ಬಲ್ಲ | ರಸಿಕರು ಕುಶಲ [ಕೋ] ವಿದರು |
ವಿಷಕಂಠಧರನೊಲುಮೆ ಇರಲು ರಾಮ ಲಕ್ಷ್ಮಣ | ಹೊಸಬಲಕೆ ದೂರಾಗೊ ಬಗೆಯ  || ೧೧ ||
ರಣಧೀರ ಬಲ್ಲಾಳರಾಯನ ಬಲ ತುರಗ | ಶರಧಿಯಂದದಿ ಬಂದು ಇಳಿಯೆ |
ಗುಲಗಂಜಿ ಭಾರಕೆ ಗುಂಡ ತ್ರಾಸಿಲಿ ಇಡುವ | ತೆರನಾಯಿಯಲ್ಲ ಈ ಕಾರ್ಯ         || ೧೨ ||
ದಂಡಿನಾರ್ಭಟ [ವನು] ಕಂಡು ರಾಮನ ಮಂದಿ | ಬಂದು ಬಿನ್ನೈಸಿ ಪೇಳುವರು |
ಹಿಂದೆ ಶ್ರೋಣಿತಪುರಕೆ ಮುಕುಂದನು ನಡೆದಂತೆ | ಅಂದವಾಗಿದೆ ಭೂಪ ದಂಡು    || ೧೩ ||
ಭಯಬೇಡಿ ಬಂದಂಥ ಮಳೆಯೆಲ್ಲ | ಲಯಗಾಲ ಮಾಳ್ಪ [ಭೈರವ] ನು |
ಜಯಲಕ್ಷ್ಮಿ ತೊಲಗಲು ನವಕ್ಷೋಹಿಣಿ ಕೌರವನ | ಲಯಗಾಲ ಐವರರೊಡನೆ         || ೧೪ ||
ಸಂದೇಹಗೊಳಬೇಡಿ ಬಂದುದಕೆ ನಾನಿರುವೆ | ಶಂಭು ಇರುವನು ಎನ್ನ ಮೇಲೆ |
ಕುಂಭಿನಿಯೊಳಗಿವನು ಬಲವಂತ ಸುರಿತಾಳಗೆ | ಕಂಡು ನಡೆಯದೆ ಮಿಕ್ಕವನು      || ೧೫ ||
ಓಡುವನು ಇನ್ಯಾಕೆ ನೀಗಿದೆವು ಕಾಲ್ದೊಡರ | ಕಾಳು ಬೇಳೆಂಬ ಕುರಿ ಮರಿಯ |
ನಾಳಿನ ದಿನದೊಳು ಹಾಳವಾಗದೆ ಭೂಮಿ | ನಾಡೆಲ್ಲ ಗುತ್ತಿಗೆ ಧುಮುಕಿ              || ೧೬ ||
ತರಳ ಚೆನ್ನಿಗ ರಾಮ ಬಲಕೆ ಧೈರ್ಯವ ಕೊಟ್ಟು | ಕರೆಸಿದ ತನ್ನ ಮನ್ನೆಯರ |
ಸರಿ ಮಾಡೆ ಜಗಳದ ಪರುಟವಣೆ ಎಲ್ಲರು | ಬಿರಿದನ ಕಾಳೆಯ……….                || ೧೭ ||
ಹೊಡೆಯಲು ಭೇರಿ ಭೋರ್ಮೊರೆದು…. | ………………… |
ಕಿಡಿ ಮಸುಗತಲೆದ್ದು ನಡೆಯೆ ಮುಂದಕೆ ರಾಮ | ಇಳಿದಿಹ ದಂಡಿಗೆ ಹೇಳಿ ಕಳುಹಿ    || ೧೮ ||
ಹೆಸರಿನೊಳ್ ಕಡಿವಂಥ ರಣವೆ ಸಲ್ಲ ಬಿರಿದಾಂಕ | ಭೂಪ ರಾಮನು ಬರುವನೆಂದು |
ಲೇಸಾಗಿ ಶೃಂಗರಿಸಿ ಬರಹೇಳಿ ಕಾರ್ಯಕ್ಕೆ | ಆ ಕ್ಷಣ ಚರರು ತಿರುಗಿದರು             || ೧೯ ||
ಬಂದ ರಾಮನು ಎಂದು ದಂಡು ಜಲ್ಲನೆ ಬೆದರಿ | ಶೃಂಗರಿಸಿ ತುರುಮನ್ನೆಯರು |
ಮುಂಗಾರ ಮಳೆ ಮೇಘ ದಂಡೆಯಲಿ ನಡೆವಂತೆ | ಬೆಂಕಿಯ ಕೆಂಡ ಸುರಿವಂತೆ      || ೨೦ ||
ಇತ್ತರದೊಳು ಭೇರಿ ಕಿತ್ತು ತೋರುತ ಭೂಮಿಯ | ಕತ್ತಿ ಮಿಂಚುಗಳು ತಳತಳಿಸೆ |
ಕಚ್ಚಿ ಬೀರುವ ಕಾಳೆ ಕಾಕು ಬೊಬ್ಬೆಗಳಿಂದ | ಪೃಥ್ವಿ ತಲ್ಲಣಿಸಿ ಜಜ್ಝರಿಸೆ                 || ೨೧ ||
ರೂಢಿಗೀಶ್ವರ ಸ್ತುತಿ ಮಾಡಿ ಚೆನ್ನಿಗರಾಮ | ಕೊಂಡಾಡುತಿರಲು ಭಕ್ತಿಯಲಿ |
ನಾಡ ನಾಟಕ ಮಾಡಿ ಕುಣಿದು ಆಡಿಪ ದೇವ | ನೋಡಯ್ಯ ಬಾಳಕನ ಕಾರ್ಯ       || ೨೨ ||
ಹರಹರ ಗುರು ಶಂಭೋ ವರದ ಜಟ್ಟಂಗಿಯ | ಗಿರಿಜಾವಲ್ಲಭನೆ ಸಲಹುವುದು |
ಕರುಣವಿರಲಿ ನಿಮ್ಮ ಚರಣಸೇವಕರೊಳು | ಹೆದರಿ ಓಡುವ ಪಿಂಡವಲ್ಲ                || ೨೩ ||
ರಾಮನು ರಜತಾದ್ರಿ ಶ್ರೀ ಮಹಾದೇವನ | ಕೊಂಡಾಡಲು ಶ್ರುತಿಯಗೋಚ [ರನು] |
ನೋಡಲು ರಣವಾರ್ತೆಗೋವಿಂದನೊಡಗೂಡಿ | ಮೇಘ ಮಾರ್ಗದಿ ಬಂದು ನಿಲ್ಲೆ     || ೨೪ ||
ಹರ ಬಂದು ನಿಲ್ಲಲು ಅಷ್ಟ ದಿಕ್ಪಾಲಕರು | ಗರುಡ ಗಂಧರ್ವ ಕಿನ್ನರರು |
ಹರಿಣಾಂಕ ರವಿ ಕೋಟಿ ಅಮರ ಅಸಂಖ್ಯಾತ | ಪ್ರಮಥವರೆಲ್ಲರು ಬಂದು ನೆರೆಯೆ    || ೨೫ ||
ಜಗದ ನಾಟಿಕ ಬಂದು ಭಾಗದಿ ನಿಲ್ಲೆ | ತರಳ ರಾಮಗೆ ಚಲವೇರಿ |
ಒಡನೆ ಮೈಯೊಳು ರೋಮ ಶರಗಳಂದದಿ ತೋರೆ | ಬಿಡುಗಣ್ಣ ಶರಭ ರೂಪಾಗಿ     || ೨೬ ||
ನಕ್ಕನು ದೇವೇಂದ್ರ ಎತ್ತಳ ಬಲವೀ[ರ] | ಲಕ್ಷವರೆಯ ಬಲದ ಮೇಲೆ |
ಹತ್ತೆಂಟು ಸಾವಿರ ಬಲ ಹೆಣ[ಗೆ] ಗೆಲು[ವುದು] | ಮೃತ್ಯುಂಜಯ ತಾನೆ ಬಲ್ಲ          || ೨೭ ||
ಮೈಯಲ್ಲಿ ಕಣ್ಣೊಡೆದ ಮರುಳ ಇಂದ್ರನೆ ನಿನಗೆ | ತಿಳಿಯದೆ ಹರ ಬಂದ ನೆಲೆಯು |
ತರಳ ಮುರಿಯಲು ಹಾನಿ ತ [ನ]ಗೆ ಬಾಹುದು ಎಂದು | ಬಲದಿ ನಿಂದಿಹ ಶಿವನೆಂದ ನಾರದನು        || ೨೮ ||
ಕೇಳಯ್ಯ ದೇವೇಂದ್ರ ಗೋವಿಂದ ಅಲ್ಲಿರುವ ಸಾಕ್ಷಿ | ಪಂಚೈವರ ನವಕ್ಷೋಹಿಣಿ |
ಹಾಳು ಮಾಡದೆ ಕೇಳು ಧೃತರಾಷ್ಟ್ರ ಕೌರವರ | ಪಿಳ್ಳಿಗೆ ಬಿಡದೆ ಎಳ್ಳನಿತು            || ೨೯ ||
ಹರ ಸಾಕ್ಷತವಡೆಯೆ ತೃಣ ಬೆಟ್ಟವಾಗದೆ | ದೊರೆಯು ಬಡವನ ಮನ್ನಿಸಲು |
ಧರಣಿಯೊಳ್ ಧನ ಧಾನ್ಯ ತರನಾಗಿ ಪರಲೋಕ | ಗು [ರಿ] ತಾಗದಿಹನೆ ಫಲವಿರಲು || ೩೦ ||
[ಒಲಿ]ದನು ಮಯೂರನನು ವಾಹನವನು | ಏರಿದನಯ್ಯ ಮೈಯೊಳಗೆ |
ಫಲಸತ್ಯ ಈ ಮಾತು ಪರುಷ ಸೋಂಕಿದ ಲೋಹ | ತಡವೆ ಅಪರಂಜಿಯಾಗುವುದು || ೩೧ ||
ದೇವೇಂದ್ರಗುತ್ತರವ ನಾರದ ಪೇಳಲು | ಕೇಳಲು ಸುರಗಣ ಸಭೆಯು |
ಹುಡುಗನ ಗಜವೇನು ಕಡಿದಾಡಿಪ ಜಗವನ | ರೂಢಿಗೀಶನ ಮಹಿಮೆಯನು          || ೩೨ ||
ಹರಗಣವಿರುತಿರಲು ಗಗನ ಮಾರ್ಗದಲತ್ತು | ಸುಗುಣರು ಕೇಳಿ ರಣವಾರ್ತೆ |
ಹಗಲು ಕತ್ತಲೆ ಕವಿದು ಹೊಗೆಯು ಬಾಣದ ಬತ್ತಿ | ಮಳ್ಗಿದ ಸೂರ್ಯನೆಂಬಂತೆ        || ೩೩ ||
ಗಿರಿಗೆ ಕಾವಳ ಕವಿದ ತೆರದಿ ಮುತ್ತಲು ಬಂದು | ರಣಧೀರ ಬಲ್ಲಾಳ ಬಲವು |
ಸುರಿಯುತ ಸೋನೆಯ ಮಳೆಯ ಭರದೊಳು ಅಂಬು | ತುರಗವು [ತೂಳಿಸೆ] ನಭ ಮುಖವ  || ೩೪ ||
ಮುತ್ತಲು ಕಳಿಸಿಯೆ ರೊಪ್ಪದೊಡ್ಡಿಯ ಕುರಿಗೆ | ಕಟ್ಟಿದ ತೆರದಿ ಬಂಧನದಿ |
ದಿಟ್ಟ ರಾಮನ ಮಂದಿ ತಟ್ಟಿ ತೊಡೆಗಳ ಬಡಿದು | ಇಕ್ಕಗೊಡದೆ ಹೆಜ್ಜೆ ಹೆಣಗಿ          || ೩೫ ||
ಬಂದಿರೆ ಬಲ್ಲಾಳನ ಹೊಂದಿದ ಬಂಟರು | ಚೆಂದವೆ ನಿಮ್ಮ ಮನೆಯೊಳಗೆ |
ತಂ[ದಿ]ರೆ ತಲೆ ಇಂಡೆ ಕೂಳ ಕಾಗೆಗೆ ಚೆಲ್ಲಿ | ಹಿಂಡ ಕೂ[ಡಿರಿ] ನೀವು ಸಹಿತ          || ೩೬ ||
ಹೊಳಕಗೆ ರಾಮನ ಮಂದಿ ಅಳುಕದೆ ಜವ ಮಾತ್ರ | ತಳ ತಳಿಸುತ ಕಾಂತಿಯೊಳಗೆ |
ತಿಳಿಯಲಿಲ್ಲವೆ ಬುದ್ಧಿ ನಿಮ್ಮರಸು ಬಲ್ಲಾಳಗೆ | ಕಳುಹಿದನೆ ಕೊರಳ ಕೊಯ್ಸಲಿಕೆ       || ೩೭ ||
ನಿನ್ನೆಯ ದಿನದೊಳು ಹನ್ನೆರಡು ಸಾವಿರ ಮಂದಿ | ಮಣ್ಣಿಗೆ ಸಂದರು ಯಮಪುರಕೆ |
ಇನ್ನು ಸಾಲದೆಂದು ಯಮನೋಲೆ ಬರೆ[ದನೆ] | ಮುನ್ನಿಹುದೆ ಅವ ನಿಮಗೆ ಸ್ನೇಹ     || ೩೮ ||
ಗೆದ್ದೆವೆನುತ ನಿನ್ನೆ ಕೊಬ್ಬಿಯಾಡಲು ಬೇಡ | ಒದ್ದೇವು ನೆಗೆದೆದೆ ಗುಂಡಿಗೆ |
ಬುದ್ಧಿ ತಿಳಿಯದೆ ನಿಮಗೆ ಈ ಬಾಲ ಹುಡುಗನ ನೆಚ್ಚಿ | ಮದ್ದಾನೆಯೊಳಗೆ ಕೆಣಕುವರೆ  || ೩೯ ||
ಹುಷಾರಾಗಿ ಮಾತಾಡಿ ಧಣಿಗಳಿಂದ ಧಣಿಗಳಿಂದ ಹುಯ್ಯಲ | ಗೆಲಿದೆನೆಂಬುವ ಗರ್ವದೊಳಗೆ |
ಮದಗಜ ಮಲ್ಲಯ್ಯ ಮರಿಸಿಂಹ ದೇವರಸ | ತೊಡೆವರು ನಿಮ್ಮರಸನ ಲಿಪಿಯ       || ೪೦ ||
ಕೊ[ಲಿ]ಸಿಕೊಳ್ಳದೆ ಆಗಲುಳಿದು ಪೋದಿರೆ ನಿಮ್ಮ | ಮಡದಿಯರ ಮುಖವ ನೋಡುವರೆ |
ಪಡಿ ತೀರಿ ಬಂದದ್ದು ದೃಢ ನಿಜ ಮಲ್ಲಯ್ಯ | ಕಡೆದಿಹನೆ ಹಾರುವ ಮೂಳ             || ೪೧ ||
ಹೊಡೆ ಇವರ ಹೆಚ್ಚಾಗಿ ನುಡಿವ ಮಾತಿಲಿ ಗರ್ವ | ಪಡೆ ಮುರಿದು ಅಡರೆ ಆರ್ಭಟಿಸಿ |
ಕಡಿಕಡಿ ಎನುತಲಿ ಕಿತ್ತು ಬಲ್ಲೆಯ ಕತ್ತಿ | ತುಳಿಸಿದರು ಸಂಗಯ್ಯನೆಡೆಯ              || ೪೨ ||
ವೀರ ಸಂಗಮನೆಡೆಯ ಹೊಗಲೇರಿ ಬಲ್ಲಾಳ | ರಾಯನ ಭಾವ ಮಲ್ಲಯ್ಯ |
ಮೂವತ್ತು ಸಾವಿರ ಕುದುರೆ ಬಲದೊಳಗೆ | ಸಾವಿಗಂಜದೆ ತುಳಕೊಂಡ              || ೪೩ ||
ಎದೆಗಡದೆ ಸಂಗಯ್ಯ ಕೆಡಲಿಕ್ಕಿದನು ಒಂದು | ಗಳಿಗೆರಡು ಮತ್ತೆರಡು ಮಾತ್ರದಲಿ |
ಹದ ಮೀರಿ ಒಳ ಪೋಗಲು ಮೊರೆದು ಸಂಗಮನಾಥ | ತಿರುಗಿ [ಸಿ]ದ ಚೆನ್ನಾಗಿ ಬಲವ        || ೪೪ ||
ಚೆನ್ನಾದ ಬಲದೊಳು ಬಾವಾಜಿ ಮಲ್ಲಯ್ಯನು ಏರಿ | ಮುನ್ನೂರು ತಲೆಗಳ ಹೊಡೆದು |
ಬ್ರಹ್ಮಲೋಕವು ಬಿಟ್ಟೆನೆನುತಲಾಗ | ಬೆನ್ನೊಡನೆ ಇರುವ ಲಕ್ಷ ಪೌಜು                 || ೪೫ ||
ವೀರ ಸಂಗಮರಾಯನುಳಿಯಲೆನುತ ಒಬ್ಬ | ಓಡಿಬಂದನು ರಾಮನೆಡೆಗೆ |
ಏನ ಹೇಳಲಿ ರಾಮಭೂಪ ಸಂಗಮನಾಥ | ಪೋಗುವ ಸಮಯ ಯಮಪುರಕೆ       || ೪೬ ||
ಯಾವಲ್ಲಿ ಎನುತಲಿ ಕುವರರಿರ್ವರು ತಮ್ಮ | ವಾಹನ [ಮೀಟಿ ಚಬಕಿ] ಯನು |
ಮುರಾರ ಹೊಡೆಯಲು [ಮಂಕ] ವಾಹನದಂತೆ | ಏರ ಭೃಂಗ ಝೇಂಕಾರದಂತೆ     || ೪೭ ||
ಬೆನ್ನಾಗಿ ಬರುತಿರ್ಪ ಬಲದೊಡನೆ ಏರಲು ಲಕ್ಷ | ಮಾನ್ಯರು ಮಾರ್ತಂಡ ತುರಗ |
ಕಾರ್ಮುಗಿಲು ಕವಿದಂತೆ ಬರುವ ಪೌಜಿಗೆ ರಾಮ | ಬ್ರಹ್ಮರಾಕ್ಷಸನಂತೆ ಪೊಗಲು     || ೪೮ ||
ಪೊಕ್ಕರು ಜಾನಕಿಯ ಪುತ್ರರು ಬರುವಂತೆ | ಮುಕ್ಕಣ್ಣ ಸುತ ಶರಭನಂತೆ |
ಇಕ್ಕೆಲದೊಳು ಸವರಿ ಸಪ್ಪೆಯ [ನೆರೆ] ಕೊಂದು | ಹೊಕ್ಕಂತೆ ಕರ ಚಳಕದಲಿ         || ೪೯ ||
ಕಬ್ಬು ಕದಳಿಯ ವನಕೆ ಕರಿ ನೂರು ಹಸಿದಿರ್ದು | ಬಿದ್ದಂತೆ ಬಾಚಿ ಸವರುತಲಿ |
ಉಗ್ರ ಕೋಪಗಳಿಂದ ಎತ್ತಿ ಹೊಡೆಯಲು ರಾಮ | ಇದ್ದಂತೆ ಶರೀರ ತುಂಡಾಗಿ       || ೫೦ ||
ಪೂರ್ವಭಾಗ ಕಾಟ ವರುಣ ಭಾಗ ರಾಮ | ತಿರುಹುತ್ತ ತುರುಗೋಲುಗಳ |
ಹರಿಸಾಡಿ ಸವರಲು ಮರದ ನೆಲ್ಲಿಯ ಕಾಯಿ | ಉದಿರೆ ಕುಟ್ಟಿದ ಪರಿಯಾಗೆ           || ೫೧ ||
ತಿರುಹುತ ಖಡ್ಗವ ಮುಂಬರಿದು [ಸೈನ್ಯದ] ಮೇಲೆ | ಕೊರೆಯುತ ಕಳಲೆಯಂದದಲಿ |
ಬಿರಿಸಿಂದ ಸೆಳೆಯಲu ಬಿಚ್ಚಿ ರಾಹುತ ತುರಗ | ಚತುರ ಭಾಗದಿ ಒರಗುವನು        || ೫೨ ||
ಕರ ಮನಸು ದಣಿವಂತೆ ಹದಿನಾರು ಬೀದಿಯ ಕಡಿಯೆ | ಒರಗಲು ಹೆಣದ ಮೇಲ್ಹೆಣನು |
ಕಡಿಕೊಂಡು ಬರುತಿರ್ಪ ಮಲ್ಲ ಮಂತ್ರಿಯು ಕಂಡು | ಕಡಿಗೊಂಡ ಉರಗನ ತೆರದಿ   || ೫೩ ||
ಬೆಂಬಲ ಒದರುವ ಭೇರುಂಡ[ನು] ಗಜ ಕಂಡು | ಕಂಡಿ ಕಾನನವ ಬೀಳ್ವಂತೆ |
ಬಿಂಬದೊಳಗೆ ದೇಹ [ಒಂದಾಗಿ] [ಬಾ]ಳ್ವವರು | ಬಂದರು ಕಲಿಪಾರ್ಥ ಭೀಮ       || ೫೪ ||
ಬೆನ್ನಾಗೆ ಬಲ್ಲಾಳರಾಜೇಂದ್ರ ರಾಯನ ಮಂದಿ | ಹಿಮ್ಮರಳೆ ರಾಮನ ಮಂದಿ |
ಡೊಣ್ಣೆ ಬಾಣಿಯ ಮುದ್ದ ಎಮ್ಮೆಯ ಬಡಿವಂತೆ | ಹನ್ನೆರಡು ಬೀದಿಯ ಕಡಿದ           || ೫೫ ||
ವೀರ ಸಂಗಮನಾಥ ಹೋಗಲೇರಿ ಕೋಟೆಯ | ಬಾಗಿಲ ಬಾಣ[ದಿ] ಕಡಿದು |
ಮಾರಿಯ ಮುಖದವರು ಮದಗಜ ಶಕ್ತಿಯರು | ನಾಯಿಗೆ ಕಡೆಯಾಗಿ ಒರಗೆ         || ೫೬ ||
ಸಿಟ್ಟಿನೊಳ್ ಸಂಗಯ್ಯ ಕುಟ್ಟಲು ತಲೆ ಮುಂಡ | ಹ[ತ್ತ]ದ ತೆರದಿ ಕೊರೆಯುತಲಿ |
ಬಿಟ್ಟ ನಯನವು ಬಾಯಿ ಕಟ್ಟಿ ಮಿಸುಕದೆ ಇರ್ಪ | ನೆಟ್ಟ ಫಲ ಮರನಂತೆ ಕೆಲರು      || ೫೭ ||
ಮಂತ್ರಿಯ ಮಗ ನೀಲಕಂಠರಾಯನು [ಕುಟ್ಟಿ] | ಎಂಟು ಬೀದಿಯ ಮೇಲೆ ಕಡಿಯೆ |
ಗುಂಟನೂರಮ್ಮಗೆ ಕುರಿಯನು ಕಡಿದಂತೆ | ಒಂಟಿ ಕತ್ತಿಲೆ ಸವರಿದನು                || ೫೮ ||
ರಾಯ ರಾಮನ ಬಲ ರಣಧೀರ ಮನ್ನೆಯರೆಲ್ಲ | ಈ ಮೇರೆಯೊಳಗೆ ಸವರುವರು |
ಏರು [ವಡೆದು] ಹದಿನಾರು ಸಾವಿರ ತುರಗ | ಓಡಾಡುತಿರೆ ಗೋವಿನಂತೆ            || ೫೯ ||
ರಾಯ ರಾಮನು ಮರಳಿ ಕರಿಯ ಪೌಜಿಗೆ ಹೊಕ್ಕು | ತಾರ ಕಡಿಯಲು ನೂರೆಂಟು |
ಮೀರಿದ ಬಲವಂತ ಮದ್ದಾನೆ ಮಲೆಯುತ | ಕೋಣನ ತೆರದಿ ಓಡಾಡಿ               || ೬೦ ||
ಬಣ್ಣ ಬತ್ತಿಯ ಸುಡುವ ಜಾಣರೆಲ್ಲರ ಒಯ್ದು | ನೀರ ಹಳ್ಳಕೆ ಹಾಕಿ ಬಿಡಲು |
ಏನು ಮಾಡನು ಇವನು ಪ್ರಾಣ ಉಳಿಯದುಯೆಂದು | ರಾಮಗೆ ಬಾಣಂಬು ಮಳೆಯು        || ೬೧ ||
ಏಳಲು ಸಮನರ್ಧ ಯಮನ ನಗರದ ದಾರಿ | ತಾವು ಇಲ್ಲದೆ ಇಟ್ಟಣಿಸಿ |
ಶ್ರೋಣಿತ ಪರಿಯಲು ಬಾಣತನಯನಕ್ಕೆ | ಪಾದ ಮುಳುಗಿದ ಹಳ್ಳ ತೆರದಿ            || ೬೨ ||
ರಣಮಯವಾಗಲು ತಗಲಿದ ಪೌಜೆಲ್ಲ | ಗೊನೆವೊಡೆದ ಬಾಳೆಯ ತೆರದಿ |
ಒಂದೆಸೆಯೊಳಗಿರ್ದ ಮಂತ್ರಿಯು ಇದ ಕಂಡು | ಕಡೆಗಾಲ ಬಂತೀಗ ನಮಗೆ         || ೬೩ ||
ಆಡಿದೆವು ಪೌರುಷನ ಕೂಳ ಕೊಬ್ಬಿನ ಮೇಲೆ | ಓಡಿದರೆ ಬಲ್ಲಾಳನೇನೆಂಬ |
ನ[ಮಗೆ] ಶೂಲವ ಕೆತ್ತಿ ಕೊಡನೆ ಆಹುತಿಯಲ್ಲಿ | ಹೋಗುವ ಪ್ರಾಣವನಿಲ್ಲಿ ಕೊಡುವ   || ೬೪ ||
ಹೆಮ್ಮೆಯ ನುಡಿವಂ[ತೆ] ಬ್ರಹ್ಮ ಕೊಟ್ಟನು ಹಿಂದೆ | ಧರ್ಮರಾಯಗೆ ಮುನಿದ ಕೌರವನು |
ನಿರ್ಮಾಯವಾದಂಥ ತೆರ ನಮಗೆ ಬಂತೆಂದು | ಒಮ್ಮೆ ದೇವರಸ ಚಿಂತಿಪನು       || ೬೫ ||
ಪಾಪಿಯ ಕೆಡಿಪರಾರು ಪುಣ್ಯಾತ್ಮಕ ಬದುಕಿಪರಾರು | ಭೂತಕಾರಂಗಳೆ ಸಾಕ್ಷಿ |
ಪಾಪಕ್ಕೆ ಹೊರಲಾದ ಯಲ್ಲಯಗೆ ರಕ್ಷಿಸಲು | ಹಾಕಿತ್ತು ವಿಧಿ ನಮಗೆ ಕಲ್ಲ              || ೬೬ ||
ಬಲವನು ಲಯಮಾಡಿ [ಅಳಿದು] ಹೋಗಲುಯೆಂದು | ಇಳೆಯ ಕೆತ್ತಿಸುವ ಬಾಚಿಯಲಿ |
ಮಡದಿ ಮಕ್ಕಳ ಮುಂದೆ ನಗೆಗೇಡಾಗುದಕಿಲ್ಲ | ಮಡಿದು ಹೋಗುವುದೆ ಲೇಸುಂಟು  || ೬೭ ||
ಇನ್ನೇಕೆ ಮಲ್ಲಯ್ಯ ಜೀವ ಮಡದಿಯ ಆಸೆ | ಬ್ರಹ್ಮಲಿಖಿತವು ತೀರಿ ಬಂತು |
ತಮ್ಮ ಮನದೊಳು ತಾವು ನಿಶ್ಚ[ಯಿಸಿ] ಕಾರ್ಯಕೆ | ಮುನ್ನೇಳ್ವ ದೆಸೆಯಿಂದಾಕ್ಷಣದಿ || ೬೮ ||
ಎರಡು ಪೌಜನೆ ಮಾಡಿ ಎಂಬತ್ತು ಸಾವಿರ ಬಲವು | ತೊರೆಯುಬ್ಬಿ ಭೋರ್ಮೊರುವಂತೆ |
ಸುರಿಯಲು ಸರಳಂಬು ಬಾಣ ಪೆರ್ಮಳೆಯಾಗಿ | ತೊರೆದು ಏರಿದರು ಜೀವವನು    || ೬೯ ||
ಹೊಡೆವ ಭೇರಿಯ ಕಾಳೆ ಗುಡುಗಿನಾರ್ಭಟೆಯೊಳು | [ಹುಡಿಹುಂಡಿ] ಯಾಗಲು ಧರಣಿ |
ಹಿಡಿಗಲ್ಲು ನುಗ್ಗಾಗಿ ಗೆಂಟೆ ಶಣಬೆದ್ದು | ಪ್ರಭೆಯಡಗೆ ಡೊಳ್ಳಿನಾರ್ಭಟಕೆ                || ೭೦ ||
ಮತ್ತೆ ಕೂಡಲು ರಣವು ಇತ್ತರದಿ ಸಮನಾಗಿ | ಕಿಚ್ಚು ಕಿಚ್ಚುಗಳ ಸುರಿಸುತಲಿ |
ಕತ್ತಿಗಳು ಕಣಕಟ್ಟು ಎನಲು ಕತ್ತಲೆಯೊಳು | ಎತ್ತ ನೋಡಲು ಮಿಂಚುವುಳವು         || ೭೧ ||
ವೀರ ಸಂಗಮನಾಥ ಧಾರವಾಡಿಯ ಚಿಕ್ಕ | ಏರಗೊಡದೆ ಎಡಬಲನ |
ನೂರಾರು ಸರಳಂಬು ಮಾಡಿ ವಾಚಿಗೆರೆಯ | ಕೀಳದೆ ಹೊಡೆದಾಡುತಿಹರು          || ೭೨ ||
[ಅ]ತ್ತಲು ರಣರಂಗ ಬೆಟ್ಟಕ್ಕೆ [ಅನಿಲ] ಬೇಗೆ | ಇಟ್ಟ ಗಾಳಿಯ ತೆರನಂತೆ |
ಹೊಕ್ಕು ಕಡಿದರು ಎನ್ನ ಹೊಳಕೆ ಬಲ್ಲಾಳನ | ಎಕ್ಕಟಿಗರು ಬಿಡಿಸಿಕೊಂಡು            || ೭೩ ||
ದಕ್ಕಡಿತನದೊಳು ಮಲ್ಲ ರೋಷದಿ ಹೊಕ್ಕು | ಕೊಚ್ಚಿದ ಎರಡು ಬೀದಿಯನು |
ಸಂದು ಬೀಳಲು ನೋಡಿ ರಾಜೇಂದ್ರ ಬಲ್ಲಾಳನ | ಮಂದಿ ನೂಂಕಲು ಭೋರ್ಗರೆದು  || ೭೪ ||
ಕಂಡರು ಕಲಿಪಾರ್ಥ ಪ್ರಚಂಡ ರಾಮನು ಕಾಟ | [ಕುಂಜರ] ಪದ್ಮ ಕಂಡಂತೆ |
ಮೇಘದಿ ಗುಡುಗು ಮಿಂಚೇರಿ ಗುಡುಗಿಳಿವಂತೆ | [ಮೂ] ಡಿಸಿ ಕೋಪ ಸಿಡಿಲಾಗಿ     || ೭೫ ||
ಕಾಳಿಂಗಗೆರಗುವ [ಕಾಳೋರಗನೊಲು] ಬಂದು | ಏರಿದರು ಎರಡು ಭಾಗದಲಿ      || ೭೬ ||
ಹೊಕ್ಕರು ಅತಿಭರದಿ ಮದವುಕ್ಕುವ ಕರಿ ಬಂದು | ಹೊಕ್ಕಂತೆ ಬಾಳೆಯ ವನವ |
[ಕಿತ್ತಿಳೆಯ] ತೆಗೆದಿಡುವ ಶಕ್ತಿ ಸಾಹಸದೊಳು | ಕೊಚ್ಚಿ ಕೊರೆವರು ಎರಡು ಕಡೆಯು   || ೭೭ ||
ಲಾವಿಗೆ ಹಿಂಡಿಗೆ ಅಡಗ ಗಿಡುಗನ ಹೊಕ್ಕು | ಮೇ[ರೆ] ಯಿಲ್ಲದ ಕೊಲ್ವ ತೆರದಿ |
ಮೀರಿದ ಬಲವಂತ ವೀರಯೆಕ್ಕಟಿಗರು | ಆರುಸಾವಿರ ತೀರಿಸಲು                    || ೭೮ ||
ಭೇರಿಯ [ಛತ್ತರದ] ತುರಗ ವಜೀರರ | ಕಡಿಯಲು ಕಬ್ಬನರಿದಂತೆ |
[ಅಳಿದ ಇರಿದ] ತುರಗ ಸರಿ ಇರ್ವ ಪಾಲಾಗಿ | ಧರಣಿಯ ಮಣ್ಣ ಕಚ್ಚುವರು           || ೭೯ ||
ಕಾಗೆಯ ಹಿಂಡಿನೊಳ್ ಖಗರಾಜ ಹೊಕ್ಕಂತೆ | [ತ]ರಿದಾ [ಗ] ಬಲ್ಲಾಳ ಪೌಜ |
ಮಾರಿಗೆ ಹೊಡೆದಂಥ ಕುರಿಗಳಂದದಿ ಕಡಿಯೆ | ತಾರ ಮಲಗಲು ಹತ್ತು ಬೀದಿ        || ೮೦ ||
ಹೊಕ್ಕನು ಆಮೇಲೆ ಒಕ್ಕಲಿಗ ಮುದ್ದಣ್ಣ | ಹುಚ್ಚ ಕೋಣನು ರೊಚ್ಚಿಗೆದ್ದು |
ಹೊಕ್ಕು ಕದಳಿಯ ತೋಟ ಇಕ್ಕೆಲದಿ ಬಡಿವಂತೆ | ಎತ್ತಿ ಇಳುಹಲು ದೊಣ್ಣೆಯಲಿ       || ೮೧ ||
ವೀರ ಸಂಗಮದೇವ ತಾನೊಂದು ಮೂಲೆಯ | ಭಾಗದೊಳಗೆ ಹೊಗಲೇರಿ |
ತೋಳ ಕುರಿಯೊಳು ಹೊಕ್ಕು ಸೀಳಿ ಈಡಾಡುವ | ಮೇಲೇರಿ ಕಡಿವ ಸಾವಿರವ       || ೮೨ ||
ರಾಯ ರಾಮನೆ ಅರ್ಧ ಧೀರನು ಎಡಗೈಯ | ಮಾದಿಗ ಹಂಪನು ಪೊಕ್ಕು |
ಕಾಲ್ವಿಡಿದು ಒಗೆದನು ನೊಂದರು ಸಾವಿರ ಬಲ | ಮೂಗನರಿದ ಮುಸು[ಡಿ] ಸಹಿತ   || ೮೩ ||
ಗಂಡುಗೊಡಲಿಯ ಸರ್ಜ ಬಂದು ಹೊಗಲೇರಿದ | ಹನ್ನೊಂದು ಸಾವಿರ ಬಲದೊಳಗೆ |
ತುಂಡೇಳೆ ಹೊಡೆವನೀ ಬಂದ ಹಂಪನುಯೆಂದು | ಬಂದು ಮುತ್ತಿದನು ಭೋರ್ಗರೆದು         || ೮೪ ||
ಹತ್ತಿತು ರಣರಂಗ ಹಂಪನ ಎಡಬಲದಿ | ಮುತ್ತಿತ್ತು ಜೇನ್ನೋಣದಂತೆ |
ಸಿಕ್ಕಿದ ರಣಧೀರ ಹಂಪನೆನ್ನುತ ಬಂದು | ಹೊಕ್ಕನು ವೀರಸಂಗಯ್ಯ                 || ೮೫ ||
ಗಂಡುಗೊಡಲಿಯ ಸರ್ಜ ಭೇರುಂಡನಂದದಿ ಹೊಡೆದ | ಪ್ರಚಂಡ ರಾಮನ ಪೌಜಿನೊಳಗೆ |
ದಿಂಡನು ಅರಿದಂತೆ ಮೂರು ಬೀದಿಯ ಕಡಿಯೆ | ಹಿಂದಾಗೆ ಹಂಪ ಸಂಗಮ          || ೮೬ ||
ವೀರನು ಬಲವಂತ ರಾಯ ಬಲ್ಲಾಳನು | ಮಾ[ವ]ನ ಮಗನು ಬಿರಿದಾಂಕ |
ತಾಯಿಗೆ ತಾನೊಬ್ಬ ತರಳ ಕೋವಿದ ರನ್ನ | ಹೊಗಲೇರಿದ ಹನುಮಂತ             || ೮೭ ||
ಕಡಿಯೆನುತ ಕಾಕ್ಹೊಡೆದು ಮುಂದಕೆ ಮೆ[ಟ್ಟೆ] | ಮಡುಗಲು ಬಲವು ಜಜ್ಝರಿಸಿ |
ಹಿಡಿದೊಗೆಯುತ ಒಂಟೆಯ ಕುದುರೆ ಮಂದಿಯ | ಸಾಹಸದೆ ಬಡಿದ ಸಾವಿರವ       || ೮೮ ||
ಹಂಪಗೆ ಹನುಮಗೆ ಹತ್ತಲು ಜಗಳವು | ಸೊ [ಕ್ಕಾ]ನೆ [ಹಿಂಸ]ಡು ಮಲೆವಂತೆ |
ಒಕ್ಕಲಿಗರ ಮುದ್ದ ಕೊಡಲಿ ಸರ್ಜಗೆ ಜಗಳ | ಹತ್ತಲು [ಹುಲಿವ್ಯಾ]ಘ್ರನಂತೆ            || ೮೯ ||
ವೀರಸಂಗಮನಿಗೆ ಪ್ರಧಾನಿ ದೇವರಸಗೆ | ಕೂಡಿತ್ತು ಹತ್ತಿದ ರೋಷದಲಿ |
ಹೋರುತಿರಲು ಇವರು ಸೀಗೆ ಬಾಳೆಯ ತೆರದಿ | ರಾಮ ಕಾಟಣ್ಣ ಒಂದೆಸೆಯ        || ೯೦ ||
ಹೊಡೆದರು ತಮ್ಮೆರಡು ಕರ ಮನಸು ದಣಿವಂತೆ | ಹರದಾರಿ ಅಡ್ಡಗಲ ಭೂಮಿ |
ರಣಮಯವಾಗಲು ನಮ್ಮ ಹಂಪನು ಮುದ್ದ | ಬಿರಿದಾಂಕ ಸಂಗಯ್ಯ [ಒ]ಳಗೆ        || ೯೧ ||
ಅನಿತರೊಳಗೆ ಒಬ್ಬ ಚರನು ಹರಿವುದ ಕಂಡು | ಎರಗಿ ಬಿನ್ನವಿಸೆ |
ಬರಿದಿನ ಸಂಗಯ್ಯ ಭೀಮ ಶಕ್ತಿಯ ಹಂಪ | ಮುಳುಗುವರು ಮುದ್ದಣ್ಣ ಸಹಿತ          || ೯೨ ||
ಯಾವಲ್ಲಿ ಎನುತಲಿ ರಾಯ ಕಾಟಣ್ಣನು | [ಭೇರುಂಡನುಗ್ರದಿ] ರಾಮ |
ಆಹತ ತಾಪದ ಸಿಂಹದಾರ್ಭಟೆಯಲ್ಲಿ | ಈಡಾಡುತಿರಲು ತಲೆಗಳನು                || ೯೩ ||
ಕಾಟಣ್ಣ ಕಟ್ಟುಗ್ರಾಟೋಪದೊಳಗೆ ಪೊಕ್ಕು | ಮೇಕೆಯ ಶಿರವನರಿದಂತೆ |
[ತಾಕಿದ] ಮೂರಾರು ಬೀದಿಯ ಸವರುತ್ತ | ಕಾಕೆದ್ದು ಪೌಜನ್ನು ಹೊಡೆಯೆ            || ೯೪ ||
ಸಿಟ್ಟಿನೊಳ್ ರಣರಾಮ ಕುಟ್ಟಲು ತಲೆ ಬುರುಡೆ | ಹತ್ತಿದ ತೆರದಿ ಶಿರವರಿದು |
ರೆಪ್ಪೆ ಮುಚ್ಚದೆ ಕಣ್ಣ ನೆಟ್ಟ ಕಲ್ಲಿನ ತೆರದಿ | ನಿಂದಿಪ್ಪ ಹೆಣ ಕೆಡೆಯದಂತೆ               || ೯೫ ||
ಕಡಿಕಡಿಯೆನುತಲಿ ಸಿಡಿಲಾರ್ಭಟೆಯೊಳು | ಹೊಡೆಯಲು ಹನುಮನ ತಲೆಯ |
ಒಡೆಯ ಚೆನ್ನಿಗರಾಮ ನೀವಿಲ್ಲದಿರ್ದಡೆ ಎನ್ನ | ಬಿಡನೆಂದು ಹಂಪ ಜಾಡಿಸಿದ         || ೯೬ ||
ಗಾಯವಡೆದ ವ್ಯಾಘ್ರ ಗೂಡಿನೊಳ್ಪೊಕ್ಕಂತೆ | ರಾಯ ಕಾಟಣ್ಣನು ಪೊಕ್ಕು |
ಮೀರಿದ ಬಲವಂತ ಕೊಡಲಿ ಸರ್ಜನ ತಲೆಯ | ಹಾರಿಸಿ ಕಂಡೆಯಲಿ ಕಡಿದ          || ೯೭ ||
ಮುತ್ತಿದ ದಳವೆಲ್ಲ ಇತ್ತರಕೆ ಮಲಗಿತ್ತು | ಸೊಕ್ಕು ನಿದ್ರೆಯು ಬಂದ ತೆರದಿ |
ವ್ಯರ್ಥವಾಯಿತು ಎಂದು ಮಲ್ಲಮಂತ್ರಿಯು ಕಂಡು | ಸಿಕ್ಕದೆ ಕೆಡೆದೋಡುತಿರಲು     || ೯೮ ||
ವೀರ ಸಂಗಯ್ಯನು ಬೆನ್ನ[ಟ್ಟಿ] ಬಾಣಿಯ ಮುದ್ದ | ಊರ ಬಾಗಿಲಕಟ್ಟಿ ಪಿಡಿಯೆ |
ಮಾದಿಗ ಹಂಪನು ಜೋಡಿಸಿ ಹಿಂಗೈಯ | ಸೇದೆ ಇಬ್ಬರನು ಪಿಡಿತರಲು             || ೯೯ ||
ರಾಯ ರಾಮನೆ ರಣಶೂಲ ಮಾರ್ತಂಡನೆ | ಲಾಲಿಸು ರಾಮಭೂಪಾಲ |
ರಾಯ ಬಲ್ಲಾಳನ ಪ್ರಧಾನಿ ಮಲ್ಲನ ತಂದೆ | ಮೂಗನರಿವೆನು ಕೊಡು ವೀಳ್ಯೆ         || ೧೦೦ ||
ನಕ್ಕನು ರಣವಿಜಯ ತಕ್ಕುದಲ್ಲವೊ ಹಂಪೆ | ಗೊತ್ತುಗಾರರ ಕೊಲ್ಲುವುದು |
ಸಿಕ್ಕಿದವನ ತಲೆಯ ಕೊಲ್ಲೆ ಮೆಚ್ಚನು ಶಿವನು | ಕೊ‌ಟ್ಟು ಪಾರದಿ ಪಾಳ್ಯ ಕಳುಹು      || ೧೦೧ ||
ತಣ್ಣಗಾಗಲು ರಣವು ತಗ್ಗು ತೆವರು ಹಳ್ಳ | ಕೆಮ್ಮುಗಿಲಂತೆ ಕಾಣುವುದು |
ಧರ್ಮಕಾಳೆಯ ಪಿಡಿಸಿ ಧುರದೊಳು ಪಿಡಿದವರ | ಭಯ ಭೇಡಿ ಪೋಗಿರೆಂದೆನುತ    || ೧೦೨ ||
ರಾಯ ರಾಮನು ತಿರುಗೆ ಬೇರೊಂದು ಹೊಸ ಪಾಳ್ಯ | ಮೂಡಲ ದಿಕ್ಕಿಗೆ ಇಳಿದು |
ರಾಜೇಂದ್ರ ಕಂಪಿಲನ ಆತ್ಮಜರು ಸದರಲಿ ಕುಂತು | ಶೋಧಿಸುತಂದವ [ರು]ರಣವ || ೧೦೩ ||
ನೀಲಕಂಠನೆ ಮಂತ್ರಿ ಲಯವಾದ ಮನ್ನೆಯ | ಲಾವಣಕರಿಸು ಡಿಸುವ |
ಸ್ವಾಮಿ ಒಳಿತು ಎಂದು ತಳವಾರಗೆ ನೇಮಿಸಲು | ಆಗ ಶೋಧಿಸಿ ತಲೆಯ ತಂದು   || ೧೦೪ ||
ಬಲುಮೆ ಮನ್ನೆಯರೊಳು ಯಾರು ಬಿದ್ದರುಯೆಂದು | ಕಳೆಗುಂದಿ ರಾಮ ಕೇಳುವನು |
ಮಲೆವ ರಾಯರ ಗಂಡ ಲಾಲಿಸೆನುತ ಮಂತ್ರಿ | ದಳದಳ ನೋಡಿ ಪೇಳಿದನು        || ೧೦೫ ||
ಭಾಪುರೆ ಬಲವಂತ ಬಳ್ಳಾರಿ ಲಿಂಗನು ಸತ್ತ | [ರಾ] ಚೂರ ತಮ್ಮನು ಬಿದ್ದ |
ಹಾ[ರು]ವ [ಚಿಕ್ಕಯ್ಯ] ಹರಕೂತೆಯ ಜಗಳ[ದ] | ಪ್ರೀತಿಯ ಮಲ್ಲಯ್ಯ ಬಿದ್ದ          || ೧೦೬ ||
ದಾರವಾಡಿಯ ಚಿಕ್ಕ ಧರ್ಮಹುರಿಯ ಲಕ್ಕ | ಸೇರಿದರು ವೈಕುಂಠವಾಸ |
ನೂರಾಳ ಗುರಿಕಾರ ಹಳ್ಳಿಕಾರನು ಬಿದ್ದ | ಒಂದಕ್ಕೆ [ಆಳೊಂದು] ಬೀಳೆ               || ೧೦೭ ||
ತಾಳಿ ಮನದೊಳು ಚಿಂತೆ ಅನು [ವಾಗಿದ್ದರು] ಬೀಳೆ | ತೀರಿತು ಮಿತಿಗಾಲ ಪ್ರಾಪ್ತಿ |
ಸಾಯದೆ ಉಳಿವಂಥ [ಜೀವುಳ್ಳ]ರಿಗೆ ಉಂ[ಟು] | ಊರ ಸಂತೆಗೆ ಹೋದ ತೆರದಿ    || ೧೦೮ ||
ಸೋಲು ಗೆಲುವೆ ಇದಕೆ ಕಾಯಿಗೆ ಹಣ್ಣಾಗೆ | ತೀರಲು ತಂದಂಥ ಪಡೆಯು |
ಸೇರುವರಲ್ಲದೆ ಇರುವ ಜೀವನವಿಲ್ಲ | ಬೇಗದಿ ಅಗ್ನಿಯ ಕೊಡಿಸು                     || ೧೦೯ ||
ಸಾವಿರದ ಐನೂರು ಲಾವಣವ ಬರಸಿದ | ಗಾಯ [ಕಾ]ಯಗಳು ಮುನ್ನೂರು |
ರಾಯ ಕಂಪಿಲನೆಡೆಗೆ ಬರೆದು ಲೇಖನ ಕಳುಹಿ | ತಾನಿರಲು ರಾಮ ಸುಖದೊಳಗೆ   || ೧೧೦ ||
ರಾಯ ರಾಮನ ಮಂದಿ ಶೃಂಗರವಾಗಿ ನಡೆತಂದು | ಬೊಪ್ಪ ಲಗ್ಗೆಯ ಪಾಲಿಸು ಶೂರ |
ಹಾಕುವೆವು ಹ[ಲ್ಲಯೆ] ಹಳೆಬೀಡ ಪಟ್ಟಣಕ್ಕೆ | ಅಭಯ ಪಾಲಿಸೆಂದು ಕರಮುಗಿಯೆ    || ೧೧೧ ||
ಸಮಯ ಕಾಲವನರಿತು ಗೆಲಬೇಕು ವೈರಿಯ | ಮುಳುಗು ಮುಗ್ಗಿದ ಕಾಲದೊಳಗೆ |
ಸರಿಬಂದು ಗುಂಡಿಯ[ಲಿ] ಕೆಡೆದಾಗ ಜನ [ರೊಂ]ದು | ಇಡಬೇಕು ಕಲ್ಲೆಂಬ ಗಾದೆ   || ೧೧೨ ||
ಕೊಡಬೇಕು ನಮಗವನು ತುರಗ ಆನೆಯ [ಲ]ಕ್ಷ | ನಡೆನುಡಿವ ಮಂತ್ರಿ ಮನ್ನೆಯರ |
ಬಡವ ಬಗ್ಗರ [ಕೂ]ಲಿಗೆ ನಡೆಸಯ್ಯ ಮಧ್ಯಾಹ್ನ | ದೊಳಗಾಗಿ ಅರಸ ತರುವೆವು       || ೧೧೩ ||
ಇಂದಿಗೆ ಸೈರಿಸಿ ಮುಂಜಾನೆ ಕೊಡುವೆನು | ನೊಂದವರ ಬಹಳ ನೋಯಿಸಿದರೆ |
ಮುಂದುಂಟು ಯಮಬಾಧೆ ಕೊಡದಿರಲು ಕಪ್ಪವ | ಬೆಳಗು ಕಾಲದಿ ವೀಳ್ಯ ಕೊಡುವೆ || ೧೧೪ ||
ಮಂದಿ ಮಕ್ಕಳಿಗೆಲ್ಲ ತಮಂಧ ಬುದ್ಧಿಯ ಪೇಳಿ | ಇಂದವನುತ್ತರ ನೋಡುವೆನು |
ಚೆಂದದಿಂ ಮನ್ನಿಸಿ ಕಳುಹೆ ಚೆನ್ನಿಗರಾಯ ಆ | ನಂದದಿ ಪಾಳ್ಯೆಯದಿ ಇರಲು         || ೧೧೫ ||
ಲಾಲಿಸಿ ಬಲ್ಲಂಥ ಜ್ಞಾನವುಳ್ಳವರೊಲಿದು | ಮೇಳೆ ಬಲ್ಲಾಳ ಪ್ರತಾಪ |
ಕೇಳಲು ರಣದೊಳು ಉಳಿದ ಮಂದಿಯ ಧರ್ಮ | ಕಹಳೆಯ ಸ್ವರವು ಕರ್ಣದಲಿ      || ೧೧೬ ||
ಹಳ್ಳಕೊಳ್ಳವ ಬಿದ್ದು ಮುಳ್ಳು ಬೇಲಿಯಲಿರ್ದು | ಅಲ್ಲಿ ನೋಡುವರು ತಲೆಯೆತ್ತಿ |
ಬಲ್ಲವರು ಹತ್ತೆಂಟು ಹೆಣದೊಳಗೆ ಮಲಗಿರ್ದು | ಮೆಲ್ಲನೆ ಎದ್ದು ಸಾಗುವರು           || ೧೧೭ ||
ಸಿಕ್ಕದೆ ಓಡಿದ ಹೊಕ್ಕ ಮಂದಿಯು ಬಂದು | ಬೆಟ್ಟ ಗುಡ್ಡವನೇರಿ ನೋಡಿ |
ಕಟ್ಟಿಗೆ ಆಯ್ವಂತ ಗೊಲ್ಲರ ತೆರದೊಳು | ಬೆಚ್ಚಿ ಬೆದರುವರು ರಣ ಕಂಡು              || ೧೧೮ ||
ಗಿಡ ಮೆಳೆಗಳ ಬಿದ್ದು ಕೆಲರು ಬಲ್ಲಾಳನ | ವಾಲಗ ಸಾಕು ದಮ್ಮಯ್ಯ |
ಜೀವ ಇಂದಿಗೆ ಉಳಿದು ಹೋಗಿ ನಾಡಿನ ಮೇಲೆ | ಬೇಡಿ ಉಂಡರೆ ಹೀನಯವೇ      || ೧೧೯ ||
ಏಳೂರ ತಿರಿಯಲು ಸೇರು ಹುಟ್ಟಿದ ಮೂಳ | ಮಾಡಬೇ[ಕೇನು] ಸಂಬಳವ |
ನೋಡಯ್ಯ ಈ ಕರ್ಮ ಜೇನಿಗೆ ಕಿಚ್ಚಿಟ್ಟ | [ತೆರನಾ] ಯಿತಯ್ಯ ಲಕ್ಷಜೀವ             || ೧೨೦ ||
ಹರಹರ ಈ ಪಾಪ ಧರೆಯೊಳಗೆಲ್ಲುಂಟು | ಕುರಿಗಿಂದ ಕಡೆಯೆ ಈ ಜನ್ಮ |
ದುರಗಿಯ ಹೆಸರ್ಹೇಳಿ ಹರಕೆಯವರು ಕಡಿದ | ತೆರನಾಯಿತಲ್ಲ ಈ ಜಗಳ           || ೧೨೧ ||
ತೋಳು ರಟ್ಟೆಗಳರಿದು [ಮೇಲೆ] ಮುಸುಡಿಯ [ಮೇಲೆ] | ಜೋರಿಡುತ ರಕ್ತಮಾಂಸಗಳನು |
ನೀರ ಕಾಣುತ ಕುಡಿದು ಗಾಯ ಸೊಕ್ಕಲು ಒರಗಿ | ಹೋದರು ಕಡೆ[ಗೆ]ಜಲದಲ್ಲಿ      || ೧೨೨ ||
ಕೊರಗುತ ಸೊರಗುತ ಒರಗುತ ಬರುವರು | ಹರವಿ [ಗಡಿಗೊ] ಡೆದಂತೆ ರಕ್ತ |
ಸುರಿದು ಬೀದಯ ಒಳಗೆ ಅಡಗಿ ಮನೆಗಳ ಪೊಕ್ಕು | ಪ್ರಾಣಬಿಟ್ಟಾರು ಹಲಕೆಲರು     || ೧೨೩ ||
ದಂಡೆಲ್ಲ ವಿಪರೀತ ಒಂದಾಗಿ ಬರಲೂರ | ರಂಡೆಯರ ಬೊಬ್ಬೆಯಾರ್ಭಟಿಸಿ |
ಕೆಂಡವ ತುಳಿವರೆ ಅಂಗಾಲ ಉರಿನೆತ್ತಿ | ಗೊಂಡಂತೆ ನಾರಿಯರು ಹೊರಳೆ          || ೧೨೪ ||
ಕಟ್ಟದೆ ಮಂಡೆಯ ಬಿಚ್ಚಿದ ಕೂದಲು | ಕಟ್ಟಿಕೊಂಬುತ ಎದೆ ಬಾಯಿ |
ಕೆಟ್ಟೆ ಎಮ್ಮಯ ಗಂಡ ಸತ್ತನೆ ಯಮನೂರ | ಬಿಟ್ಟಿ ಹೋದನೆ ತಿರುಗದಂತೆ           || ೧೨೫ ||
ಬೀಡು ಸಾಲಿನ ಒಳಗೆ ಕೇರಿ ಮನೆಗಳ ಸಂದಿ | ಊರೆಲ್ಲ ಕೋಳಾಹಳ ಎದ್ದು |
ಯಾರು ಉಳಿಯದೆ ಎಮ್ಮ ಭಾವ ಮೈದುನ ಸತ್ತ | ಆಡೊ ಮಕ್ಕಳ ಕೊರಳ ಸುತ್ತಿ    || ೧೨೬ ||
ಹಸುಳೆಯರು ಫಲ[ವ]ಕ್ಷ ಮುಖವ ಕಾಣದೆ ಹೆಣ್ಣು | ಬಸವಳಿದು ಬಡಕೊಂಡು ಎದೆಯ |
ಕುಸುಮಬಾಣನ ತಲೆಯ ಕಾಣದೆ ಸತಿಯರು | ದೆಸೆಗೆಟ್ಟು ಸಾವಿರ ಬೊಬ್ಬೆ          || ೧೨೭ ||
ಕೋಮಲ ಕಣ್ಣು ಕಂಠೀರವ ನಡುಮಧ್ಯ | ಬಾಳೆಯ ತಳಿರಂತೆ ವದನ |
ಬರಲಾಗಿ [ಒಂದೆಂಟು] ಮಾಸದ ಸತಿಯರು | ಸೂಸಲು ದುಃಖ ನಯನದಲಿ        || ೧೨೮ ||
ಚಪಳೆಯರು ಚೆಂದುಟಿಯ [ಮಿನುಗಿ ವರ] ಪುರುಷನ | ರತಿಗಂಡು ಒಂದೆರಡು ಫಲ [ದ] |
ಕಕುಲಾತಿ [ತಳೆ] ದಂಥ ಕಾಂತೆಯರು ಮೂರೆರಡು | ದಶಸಾವಿರವೆಣ್ಣು ದುಃಖದಲಿ  || ೧೨೯ ||
ಪತಿಯಳಿದು ಸಂತಾನ ಗತಿಗೊಂಡು[ತನ್ನಿರ್ವ] | ಸುತರುಳಿದ ರಂಡೆಯರ ಬೇಗೆ |
ಮೃತವಾದನಯ್ಯಯ್ಯೊ ಮ[ಗು]ವಿಗೆ ತಿಂಗಳು | ಸೊಸೆ ಮಗನ ಕೈಗೆ ವಾರ್ಯಾಗಿ   || ೧೩೦ ||
[1] + ಬಲ್ಲಾಳನ ಮೂರನೆ ಸಂಧಿ (ಬಲ್ಲಾಳನ ಮೂರನೆ ಜಗಳ) ಶ್ರೀ ಗುರು ಚೆನ್ನಮಲ್ಲ ಶ್ರೀ ವಿರುಪಾಕ್ಷಲಿಂಗಾಯ ನಮಃ || (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಐದು – ಹೊಯ್ಸಳ ಬಲ್ಲಾಳನ ಪರಾಭವ (೨)
ಹೊರಳುತ ಹುಡಿಯೊಳು ಅರೆಬಾಳ ಬರೆದಳೆ | ಮುಂಡೆ ಕೆರೆಯನು ಒಡೆದಂತೆ |
ಹರಿದು ನಯನದ ಜಲವು ಭೂಮಿಯು ಕೆಸರೇಳೆ | ತರಳೆಯ[ರ] ಬೊಬ್ಬೆ ಈ ತೆರದಿ || ೧೩೧ ||
ಮಡದಿಯಲ್ಲಿನ ಕೈಯ ಮುಖದ ಮೇಲಣ ಮೀಸೆ | [ಒತ್ತಿ] ಬರುವ ಕೆಮ್ಮೀಸೆ |
ಬಿದಿಗೆ ಚಂದ್ರನ ರೂಪ ಸುಗುಣನಳಿದ ಮೇಲೆ | ಹೊರೆವುದೆ [ಹೀನ] ಹೊಟ್ಟೆಯನು   || ೧೩೨ ||
ಸತ್ತುದು ನಿಶ್ಚಯವೆ ಮತ್ತೊಮ್ಮೆ ಹೇಳಿರೊ | ಕುಕ್ಕುವೆ ಕಲ್ಲಿಗೆ ಬಳೆಯ |
ದತ್ತಗೇಡಿಯು ನಿ[ನ್ನ] [ಬೇಡೆ ನಾ] ಸಂಬಳವ | ಕತ್ತೆ ಸೂಳೆಯೆ ಹೋಗೆಂ[ದೆ]        || ೧೩೩ ||
ಸಂಬಳವ ಬಿಡಿ ಪಾಪಿ ಆರಂಬ ಮಾಡೆನಲು | ಕಂಡಿ ಬಗ್ಗದೆ ಕಡೆ ಮುಳಗಿ |
ಹೆಂಡತಿಗೆ ರಾಟಿಯು………. | ಗಂಡನೆ ಕಾಡೇಳು ಮಣ್ಣ                              || ೧೩೪ ||
ಸಾವ ಪ್ರಾಯವೆ ಅಕ್ಕ ಆರು ತಿಂಗಳು ಕಟ್ಟಿ | ನೀರಬಾವಿಗೆ ಹಾಕಿಬಿಡಲು |
ಹೋಗಬ[ಹುದೆ] ಜೀವ ಬೀಜ ಮೊದಲಿಗೆ ಒಂದು | ಮುಕ್ಕವಾಗದೆ ಮನೆ ಹಾಳು      || ೧೩೫ ||
[ಕೆಂಡ]ವೆ ಬಂದವರು ನಿರ್ಧರವ ಪೇಳಿರೊ | [ಹೊಂದಿ] ಕೊಂಬೆನು [ನನ್ನೋಪ] |
ಸಿದ್ಧವಾ [ದುದು] ಎಂದು ಒಬ್ಬ ನಾರಿಯು ಪೇಳೆ | ಬಿದ್ದಳು ಕೊಂಡ ಬೆಂಕಿಯನು      || ೧೩೬ ||
ಸಾಯಲೇತಕೆ ಅಕ್ಕ ಬಾಳಲಾರದ ಪಾಪಿ | ಹೋದರೆ ಅಂಜಿ ಹಯ ಪಿಡಿದು |
ವೇಳೆಗಳೆವೆನೆಂದು ಪಡಿ ತೀರೋವನ್ನಕ ಒಬ್ಬ | ನಾರಿ ಹೋದಳು ತನ್ನ ಮನೆಗೆ      || ೧೩೭ ||
ಪಾಪಿ ಪ್ರಧಾನನ ಮಾತ ಕೇಳಿ ಬಲ್ಲಾಳರಾಯ ರಣ | ಭೂಪ ರಾಮನ ಮೇಲೆ ಕಳುಹಿ \
ದೋತ್ರ ಹಿಂಡುವ ವಿಪ್ರ ಜಗಳದೆಗೆ[ದ] ಮೂರು | ಧಾತ್ರಿಯೊಳಗೆ ಕಾಣಲಿಲ್ಲ          || ೧೩೮ ||
ಎನ್ನ ಪುಣ್ಯವ ಕೇಳೆ ಮನ್ನೆ ಜಗಳದಿ ಮಗನು | ನಿರ್ಣಯವಾದ ಸುಡು [ಬಾಳು] |
ಮಣ್ಣ ಬಳೆಗಳು ಬೇಡವೆನ್ನುತ ಮುದಿರಂಡೆ | ಕಲ್ಲ ಹಾಕಿದಳು ಗಂಡನಿಗೆ              || ೧೩೯ ||
ಸಾಲ ಮುಂಡೆಯರಿವರು ಒಂದೆ ಆಗಲಿ ಎಂದು | ಹಾಳಾದ ಬ್ರಹ್ಮ ನಿರ್ಣಯವು |
ಕಾಲನ ಪುರವನು ಸಾನಂದಮುನಿ ಲಯಮಾಡಿ | ಬೇಡಿದನು ಹರನು ಯಮನೊಡನೆ        || ೧೪೦ ||
ಕಂಡವೆ ಕನಸಿನಲಿ ಗಂಡರ ರೂಪ[ವು] | [ನೊಂ] ದು ಬೈದನೆ ಒಂದು ದಿವಸ |
ಮಂಡೆ ಕೂದಲು [ಬಾಚಿ] ವಾಲಿ ದಂಡೆಯ ಮುಡಿವ | ಭಂಡಾ[ರ] ಬಯಲಾಯಿತೆಮಗೆ       || ೧೪೧ ||
ತಿಳಿಯಲರಿಯನೆ ಅಕ್ಕ ಅರಸು ಬಲ್ಲಾಳರಾಯ | ಮೊದಲೆ ಕಾಳಗದಿ ಶುಭ ನಷ್ಟ |
ಬದಲಾಗಿ ಕಳುಹಲು ತುರುಗಾಯ್ವ ಬಲ್ಲಗೆ | [ನ] ಡೆಯ [ದೆ] ಧರೆಯೊಳಗೆ ಹತ್ಯ     || ೧೪೨ ||
ಬಾಲೆಯರು ಈ ತೆರದಿ ಅಳಲಾಪದ ಪದ | ಕೇಳುತ ಬಲ್ಲಾಳರಾಯ |
ತಳಮಳಗೊಳುತಲಿ ತನ್ನ ಮನದೊಳು ಚಿಂತೆ | ಅರಗಿನಂದದಿ ಕ[ರಗು] ವನು      || ೧೪೩ ||
ಹೆಣ್ಣುಗಳ ಆರ್ಭಟೆಯು ತಣ್ಣಗಾಗಲು ಪೋಗಿ | [ಮು]ನ್ನವರು [ಮನೆಯ] ಸೇರುವರು |
ಇನ್ನೇನು ಗತಿ ಮುಂದೆ ರಾಮ ಪುರವನು ಮುತ್ತೆ | ಎನ್ನುತ ರಾಯ ಚಿಂತಿಸಿದ        || ೧೪೪ ||
ಬುದ್ಧಿ ತಿಳಿಯದೆ ಬಳಿಕ ಬಲ್ಲವ[ರ] ನುಡಿಗೇಳಿ | ಒಳ್ಳೆವನಾಗುವ ಮನುಜ |
ಯಲ್ಲರಸು ಪೇಳಿದ ಬಲ್ಲಂಥ ಕಾಲ್ಗತಿಯ | ಕಾಳ [ವ] ದೇವರಸ ಪೇಳಿದನು          || ೧೪೫ ||
ಹಿರಿಯರ ಮಾತುಗಳ ಕಳೆದು ನುಡಿದರೆ [ಅಂ]ದೆ | ವಿಧಿ ಬಂದು ಆತುಕೊಂಡಂತೆ |
ಚದುರ ಪ್ರಧಾನಿಯ ಮನೆಯ ಕಾವಲ ತೆಗೆಸಿ | ಕರೆತನ್ನಿರೆನಲು ಚರರೊಡನೆ         || ೧೪೬ ||
ಬಂದು ಊಳಿಗದವರು ಮಂದಿ ಕಾವಲ ತೆಗೆದು | ವಂದಿಸಿ ಮಂತ್ರಿಗೆರಗಿದರು |
ಬಂದದ್ದು ವಿಷಗಳಿಗೆ ಇಂದು ಎನ್ನುತ ರಾಯ | ಬರಲು ಪೇಳಿದರು ಬೇಗದಲಿ         || ೧೪೭ ||
ಆಗಲೆನ್ನುತ ರಾತ್ರಿ ಸಾಗಿ ಬರಲು ಭೂಪ | ರಾಯ ಬಲ್ಲಾಳನಿದ್ದೆಡೆಗೆ |
ಜೋಡಿಸಿ ಕರಮುಗಿದು ಮಂತ್ರಿ ಕೈಯನೆ ಪಿಡಿದು | ರಾಯ ಬಲ್ಲಾಳ ಕುಳ್ಳಿರಿಸಿ        || ೧೪೮ ||
ಮಂತ್ರಿಗಳರಸನೆ ಮಾಣಿಕ್ಯ ನವರತ್ನ | ಚಿಂತಾಮಣಿಯು ಜಾಣ್ಮೆಯಲಿ |
ಮುಂಚೆ ನಿನ್ನಯ ಮಾತ ಮೀರಿ ನಡೆಯಲು ಪುರಕೆ | ಕಂಟಕ ಬಂತಯ್ಯ ಮಂತ್ರಿ     || ೧೪೯ ||
ಆಡಬಹುದು ಭೂಪ ಅಂಜುವೆ ನಿಮ್ಮಡಿಗೆ | ಕೋಡಗ ಲೆಂಕೆಯ ಸುಡದೆ |
ರಾವಣನ ತಮ್ಮ ವಿಭೀಷಣ ಪೇಳಲು | ಕೂಡಿತೆ ಬುದ್ಧಿ ದಶಶಿರಗೆ                     || ೧೫೦ ||
ಕೆಡಬೇಡ ಸೀತೆಯ ಬಿಡುಯೆಂದು ನುಡಿಯಲು | ಬಡದಾಸ ಹರಿಗಿವನೊಳಗೆ |
ಪಿಡಿದು ನೂಕಿಸಿದಂತೆ ತೆರ ಗಾದೆ ಎನಗಾಗೆ | ಬದಲ ಪೇಳ್ವರೆ ಭಯ ಸ್ವಾಮಿ        || ೧೫೧ ||
ಸಿಟ್ಟು ಬೇಡೆಲೆ ಮಂತ್ರಿ ಪಟ್ಟದ ದೊರೆಗಳು | ಎತ್ತಿದವರ ಕೈಕೂಸು |
ಹಿತ್ತಾಳೆ ಕಿವಿ ಮೂಲ [ಶರೀರವು] ಅಪರಂಜಿ | ತತ್ವ ಸಾರದ ಮಾತು ಸುಳ್ಳೆ          || ೧೫೨ ||
ಅಂಬು ಅಲಗಿ [ನ ಮೊ] ನೆಗೆ ಮುಂದುವರಿ [ದ] ಚಾಡಿ | ಹಿಂದಣಾಗಮವ ಕೇಳ್ ಭೂಪ |
[ಕಡು] ಜಗಳ [ವ] ಹ [ಣ್ಣೆ] ಶಕುನಿ ಪಾಂಡವರಿ [ಗು] | ಕೌರವ [ಗು] ಒಂದು ತೆರನಾಗೆ        || ೧೫೨ ||
ಚಾಡಿಯಿಂದಲಿ ಕೆಟ್ಟ ಮೂಢ ಕಾರ್ತಿಕನು | ಆಡಿದಾಕ್ಷಣನ ಕೆಟ್ಟ ಗರ್ವ |
ಬೇಡಿ ವೈರಿಯ ಕೇಳಿ ಬಾಣಾಸುರನು ಕೆಟ್ಟ | ಹಿಂದಣ ಗಾದೆ ಕೇಳ್ ಭೂಪ            || ೧೫೩ ||
ಸಾಕಯ್ಯ ಎಲೆ ಮಂತ್ರಿ [ಪೋಕ] ನಾದೆನು ನಿನ್ನ | ಮಾತನು [ವಿಘಟ] ಮಾಡಿದೆನು |
ತಾಕಿದಲ್ಲದೆ ಪೆಟ್ಟು ತಲೆಯ [ಪೋಗದು] ಮಂತ್ರಿ | ಹಾಕಿದ ಬೆಂಕಿ ದೇವರಸ         || ೧೫೪ ||
ಆವ [ಪರಿಯ]ಲಿ ನಿನ್ನ ಕೊಲಬೇಕು ಎನುತಿರ್ದೆ | ಶಿವನೊಲುಮೆ ಬೇರೆ ಇರುತಿಹರು |
ಜೈಮಿನಿ ಕಥೆಯೊಳಗೆ ಚಂದ್ರಹಾಸಗೆ ಮುನಿದ | ಮಂತ್ರಿಯ ತೆರನಾಯಿತೆನಗೆ      || ೧೫೫ ||
ಪಾಪಿಯ ಕೊಲ್ವದು ಪಾಪವಲ್ಲ[ವು] ಮಂತ್ರಿ | ಧಾರ್ಮಿಕ ನರನು ಯೋಚಿಸಲು |
ದ್ವಾಪರಯುಗದೊಳು ಧರ್ಮರ ಕೆಡಿಸಲ್ಕೆ | ಯೋಚಿಸಿದವರಳಿದುದರಿಯಾ          || ೧೫೬ ||
ಹೇಳಬಹುದು ಭೂಪ ಲಾಗುತಪ್ಪಿನ ಮೇಲೆ | ಕಾಲು ಜಾರಿತು ಎಂಬ ಗಾದೆ |
ಹೋದ ದೇವರಸನು ಗೆದ್ದು ಬಂದರೆ ಅಂದು | ಪೀಳಿಗೆ ಸಂತಾನ ಬಿಡು [ವೆ]          || ೧೫೭ ||
ಮುಂಗೈಯ ಹುಣ್ಣಿಗೆ ಮುಕುರವೇತಕೆ ಮಂತ್ರಿ | ಕಿವಿಗೊಂಡ ಮಾತಿಗೆ ಸಾಕ್ಷಿಯುಂಟೆ |
ಬುದ್ಧಿ ಕೂಡಿತು ಇನ್ನು ಜನ್ಮವಿರಲು ಮಂತ್ರಿ | ಗಾಂಭೀರ್ಯ ಉಳಿ[ವಂ]ತೆ ಮಾಡು   || ೧೫೮ ||
ಅರಿಯಬಾರದು ಭೂಪ ಕರುವ ಕಾಯುವ ತರಳ | ಪುರವ ಮುತ್ತಿದ ಕಾಲಗತಿಯ |
ಗುರುಕೃಪೆ ಇವನೊಳು ಪರಿಪೂರ್ಣ ಇಹುದೆಂದು | ಭಯದೋರಿ ಸಯದಿ ನೂಕುವುದು       || ೧೫೯ ||
ಹತ್ತು ವರುಷದ ಬಾಲ ದಂಡೆತ್ತಿ ಬರಲಿಂದು | ಹೊತ್ತಿನ ಬಲವೆಂದು ತಿಳಿ [ವು]ದು |
ನಿತ್ಯವೆ ಈ ಕಾಯ ರೊಕ್ಕ ಇಂದಿಗೆ ಕೊ[ಡಲು] | ಶಕ್ತಿ [ಹೊಂ]ದಿದ ಮೇಲೆ ಬರದೆ     || ೧೬೦ ||
ಆಡಬಾರದು ರಾಯ ಬ್ರಾಹ್ಮಣರ ಕಡಿದಾಟ | ಸಮರಾಧನೆಯ [ಬ] ಡಿದಾಟ |
ತಿಥಿಮಿತಿಯ ಸಾಲದು ವಡೆ ತುಪ್ಪವಿಲ್ಲೆಂದು | ಹಳೆಗಾಳಗವಂತ ಸಿಟ್ಟಿ               || ೧೬೧ ||
ಬಾಯಲಾಡಿದ ಬಂಟ ಬಳ್ಳುಡುಗಿನ ನಾಯಿ | ಹೋಗುವುದೆ ಕಾನನದ ಬೇಂಟೆ |
ಭೇರಿಯ ನಾದಕ್ಕೆ ಕಾಯ ನಡುಗುವ ಮೂಳ | ಕೋಳ ಹಿಡಿವನೆ ರಣದೊಳಗೆ        || ೧೬೨ ||
ಅನಿತರೊಳಗೆ ಒಬ್ಬ ಚರನು ಕೊರಗುತ ಬಂ[ದು] | ಮುಗಿದನು ಕರವ ರಾಯನಿಗೆ |
ನುಡಿಯಲಾರೆನು ಭೂಪ ಗರಳಗುಂದಿತು ಜೀವ | ತಿಳಿಯೆ ಲಾಲಿಸಿ ರಣಮಯವ     || ೧೬೩ ||
ಹೇಳುವುದಿನ್ನೇನು ಕೇಳಿ ಮಾಡುವುದೇನು | ಆ[ತು] ಕೊಂಡನು ಬಕರಾಕ್ಷಸಂತೆ |
ಶ್ರೋಣಿತ ಹರಿಯಲು ಮೂರುಗಾವುದ ದಾರಿ | ತೋರುತ ಹೆಣಬುರುಡೆ ಸಹಿತ      || ೧೬೪ ||
ಸತ್ತವರಲ್ಲದೆ ಕ[ತ್ತಿ]ಗಳು ಮೆಯಿ[ವೆತ್ತು] | ಸಿಟ್ಟಿನೊಳಗೆ ಆಡುತಿಹವು |
ಭಾವಾಜಿ [ಮ]ಲ್ಲಯ್ಯ ಪ್ರಧಾನಿ ದೇವರಸ | ಹೊಯಿದುದ ಕಂಡೆ ಹೆಡಗಟ್ಟಿ            || ೧೬೫ ||
ತಿರುಗಲು ಮುಂದವರು ಮಿಕ್ಕವರ ಕಾಣೆ | ಸಾರಿಕೊಂಬರು ಉಳಿದಿಹರು             || ೧೬೬ ||
ಕೊಂದನು ಇಬ್ಬಗೆಯ ಗೋವಿಂದ ಎನ್ನುತ ರಾಮ | ಹಿಂದಕ್ಕೆ ನಡೆದ ಪಾಳೆಯಕೆ |
ಇಂದಿನಾಟವು ತಮ್ಮದೆಂದು ಭಾವಿಸಿಕೊಳ್ಳಿ | ನಾಳೆ ಮುಂಜಾನೆ ಹಲ್ಲೆ ಬಿಡುವಾ     || ೧೬೭ ||
ಹಾಡು ತೀರಿತಿ ರಾಯ ತಂತಿ ಹರಿಯಲು ಮಂತ್ರಿ | ಚಾವಡಿಗೆ ಸಾಲವ ಕೊಳ್ಳಿ |
ನಾಳಿನ ದಿನದೊಳು ನೀವಾರೊ ನಾವಾರೊ | ಊರು ಯಾರದೊ ಎಂದ ಚರನು     || ೧೬೮ ||
ರೊಕ್ಕ ಪಾಕಿಯ ಮೇಲೆ ಕಟ್ಟಕೊಂಡರೆ ಕಾಣೆ | ಈ ಸೃಷ್ಟಿ ಮುನಿಯಲು ತೋರದಿಡುವ |
ಹುಟ್ಟಿದರೆ ಆ ಬುದ್ಧಿ ಹೋಗಿ ಅವನೊಳು ಪೊಕ್ಕು | ಕೆಟ್ಟ ಅಡಿಗೆಯ ರುಚಿ ಮಾಡಿ       || ೧೬೯ ||
ಬಂಟನಾಡುವ ಮಾತ ಕೇಳಿ ಬಲ್ಲಾಳನು | ಅಂತರದೊಳು ಆತ್ಮ ಚರಿಸಿ |
ನಿಂತು ಕಾಣಲು ಗಳಿಗೆ ಬಲ ತುರಗ ಮೊದಲಿಲ್ಲ | ಚಿಂತೆಯ ಬಿಡಿಸೆನ್ನ ಮಂತ್ರಿ       || ೧೭೦ ||
ಹಿಂದೆ ಹೇಳಲು ಭೂಪ ಹಲ್ಲೆ ಕಳಿಸುವೆನೆಂದೆ | ಮುಂದೆ ಪೇಳ್ದರೆ ಬಂಡಿಗೆ ಬಂದೆ |
ಹಿಂದಣ ಮಾತೆಲ್ಲ ಬೆಂದು ಹೋಯಿತು ಮಂತ್ರಿ | ಬಂದ ಬೇನೆಗೆ ತೆರನೇನು         || ೧೭೧ ||
ಭಾಳ ಹೇಳಲು ತಮಗೆ ವೇಳೆಯಿಲ್ಲವು ಮಂತ್ರಿ | ಕೋಳಿ ಕೂಗಲು ಲೆಗ್ಗೆ ಬಿಡುವಾ |
ಊರು ಹೋಗಿಯೆ ಅಗುಸೆ ಬಾರಿಕ ಬಡಿಕೊಂಡ | ತೆರನಾಗಬಾರದು ಪೇಳು         || ೧೭೨ ||
ತನಗೆ ತಿಳಿದುದ ಪೇಳ್ವೆ ನಿಮಗೆ ಚಿತ್ತಕೆ ಹೇಗೊ | ಒಣಗಿ [ತ್ತೆ] ನೀರಿಂಗೆ ಕೆಸರು |
ಹಣ [ವಿರದೆ] ಆಗದು ಈ ಕಾರ್ಯ [ಭಾವಿಪೊಡೆ] ತಮ್ಮ ಪಾದಕ್ಕೆ ಹೇಗೆ ತಿಳಿವುದೋ         || ೧೭೩ ||
ಆದರೊಳ್ಳಿತು ರಾಯ ಹದಮೀರುವುದು ಕಾರ್ಯ | ಸಾಗಿಸಿಕೊಂಡು ರೊಕ್ಕವನು |
ಪಾದದಪ್ಪಣೆಯಾಗೆ ನಿಯೋಗತನಗಳ ಮಾಡಿ | ಹೋಗಿ ರಾಮನ ಕಂಡು ಬರುವೆ    || ೧೭೪ ||
ಹಾಗೆ ಆಗಲಿ ಮಂತ್ರಿ ಹೋಗಯ್ಯ ಅತಿ ಬೇಗ | ಸಾಗಿಸಿ ಕೊಡುವೆ ರೊಕ್ಕವನು |
ನೀಗದೆ ಬಾಲ ಕುದುರೆ ನಿಲ್ಲೊರೆ ನೆಳಲು ಪೋಗಿ | ಜೋಗ್ಯಾಗಿ ಮಾಡುವುದೇನು     || ೧೭೫ ||
ಕಟ್ಟಿದ ಮಂತ್ರಿಯು ಹೆಚ್ಚಿನುಡುಗೊರೆಯನು | [ಮತ್ತೊಳ್ಳೆ]ಕೈಯ ಕಾಣಿಕೆಯ |
ಹತ್ತಿದ ಪಲ್ಲಕ್ಕಿ ಹನ್ನೆರಡು ತೇಜಿಗಳನೆ | ಹೊಕ್ಕನು ರಾಮನ ದಂಡ                   || ೧೭೬ ||
ಪಗಡೆ ಸಾಲಿನ ಮೇಲೆ ಹೊಡೆದಿರುವ ಚಾವಡಿಯ | ಬಾಗಿಲ ಕಾಯ್ವ ಚರರು ಬಂದು |
ನುಡಿಯೆ ಕರಗಳ ಮುಗಿದು ರಾಯ ಬಲ್ಲಾಳನ | ಹಳಬ ಬಂದಿಹನೆ ಹೇಜಿಬನು       || ೧೭೭ ||
ಬರಲೆಂದು ಚರನಿಗೆ ದೊರೆ ರಾಮನುಸುರಲು | ಕರೆಯಲಾಕ್ಷಣ ಬರಲು |
ಎರಗಿ ಕಾಣಿಕೆಯಿಟ್ಟು ಎದ್ದು ಉಡುಗೊರೆ ಮಡಗಿ | ಕರ ಮುಗಿದು ಕೊಂಡಾಡಿದನು    || ೧೭೮ ||
ರಾಯರೊಳ್ ರಾಯನೆ ರಣವಿಜಯ ರಾಜೇಂದ್ರ | ಭೇರುಂಡ ಗಜಸಿಂಹ ವೈರಿ |
ಸ್ವಾಮಿ ನಿಮ್ಮಯ ಕ್ಷೇಮ ವಾರ್ತೆಯ ಕೇಳಿ ಬಲ್ಲಾಳ | ಪ್ರೇಮದಿ ಸ್ಥಾನಪತಿಗಳ ಕಳುಹಿದ      || ೧೭೯ ||
ಭೂಪರೊಳ್ ಭೂಪನೆ ಜಾತಿಯೊಳ್ ಕುಲರತ್ನ | ಕೇಶವನಾತ್ಮ [ಶೌರ್ಯ] ದಲಿ
ಭೂತೇಶನಣುಗನ ಶಕ್ತಿಸಾಹಸವುಳ್ಳ | ದೇಶಾಧಿಪತಿ ರಾಮಚಂದ್ರ                   || ೧೮೦ ||
ಧೀರನೆ ಅಸಹಾಯ ಶೂರನೆ ಶರಧಿಗಂ | ಭೀರನೆ ಕುಂತಿಧರ್ಮಜನೆ |
ಪಾಲಿಸೆಮ್ಮಪರಾಧವನು ಮನದೊಳು ಇಡದೆ | ಊರ ಮುತ್ತಿಗೆ ತೆಗೆಯಬಹುದು     || ೧೮೧ ||
ಮೆಚ್ಚಿದ ಮಂತ್ರಿಯ ದಸ್ತಿನ ಹೊಗಳಿಂಗೆ | ಸತ್ಕರಿಸಿ ಮಂತ್ರಿಯ ಕುಳ್ಳಿರಿಸಿ |
ಮತ್ತೆ ನಿಮ್ಮಯ ಅರಸ ಕ್ಷೇಮ ಪ್ರೇಮಗಳೇನು ? | ಪುತ್ರರಿರ್ವರು ಕೇ[ಳಿದರು]        || ೧೮೨ ||
ಏನಯ್ಯ ನೀ ಬಂದ ಸ್ಥಾನ ಪ್ರತಾಪವನು | ಪೇಳಿ ಕಳುಹಿದ ರಾಯಭೂಪ |
ಸ್ವಾಮಿ ನಿಮ್ಮಯ ಪಾದ ಕಂಡು ಬಾ[ಳ್ವೆ]ವು ಹಿಂದೆ | ರಾಯ ಮುಮ್ಮಡಿ ಕಾಲದಂತೆ || ೧೮೩ ||
ಯಾಕಯ್ಯ ಯಲ್ಲರಸ ಕೋಚೆ ಮಾತಿಗೆ ಬಂದೆ | ಹಾಕಿರಿ ಇನ್ನೊಂದು ತತಿ[ಯ] |
ಬೇಕೆನಲು ನಾ ಕೊಡುವೆ ಬಾಣ ಬತ್ತಿಯು ತುರುಗ | ಈ ಕ್ಷಣದೊಳು ಬಿಟ್ಟು ಕೊಡುವೆ || ೧೮೪ ||
ಧರ್ಮಪಾಲಕ ಕೇಳು ಸರ್ವಾಪರಾಧವ | ನಿರ್ವಹಿಸಿ ನಿಮ್ಮ ಹೃದಯದಲಿ |
ಎಮ್ಮ ರಕ್ಷಿಸಿ ಪೋಗೆ ಬ್ರಹ್ಮಾಂಡ ಇರುವನಕ | ಧರ್ಮಕೀರ್ತಿಯು ಹೋಗಲರಿದು     || ೧೮೫ ||
ಈವಾಗ ಇಂತಪ್ಪ ನಯಸರವಾಡುವೆ ಮಂತ್ರಿ | ಕಾಗದ ಬರೆದು ನಾ ಕಳುಹೆ |
ಶ್ವಾನಗೆ ಕಡೆಮಾಡಿ ಹೆಮ್ಮೇಲಿ ಬರಲೆಂದ | ತ್ರಾಣವೇನಾಯಿತೊ ಮಂತ್ರಿ            || ೧೮೬ ||
ಒಪ್ಪಿಕೊಳ್ಳಲಿಬೇಕು ತಪ್ಪು ಲಕ್ಷಗಳಿರಲು | ಸತ್ವದೊಳ್ ಹರಿಶ್ಚಂದ್ರ ರಾಯ |
ಮತ್ತೆ ಕಾಟಣ್ಣನು ಮಂತ್ರಿಯ ಮಗ ನೀಲ | ಕಂಡನೆರಗಿ ಪೇಳಲೊಡನೆ               || ೧೮೭ ||
ಹಾಗಾಗಲೋ ಮಂತ್ರಿ ಅಣ್ಣಾಜಿ ಒಪ್ಪಿದ ಬಳಿಕ | ಸಾಗುವೆ ದಂಡ ನಾಳಿನಲಿ |
ಬಹಳ ಕಾಲದ ಕಪ್ಪ ಬಂದರೆ ಅವರ | ಮೇಗಳ ಹಗೆ ನಮಗೇನು                      || ೧೮೮ ||
ಹತ್ತೆಂಟು ವರ್ಷದ ಕಪ್ಪ ದಂಡಿನ ವೆಚ್ಚ | ಹತ್ತು ಸಾವಿರ ಮಂದಿ ಕೊಟ್ಟು |
ಒಪ್ಪಿ ನಿಮ್ಮಯ ಅರಸು ಕೊಟ್ಟರೆ ಎಲೆ ಮಂತ್ರಿ | ಉದಯಕ್ಕೆ ನಾಳೆ ಸಾಗುವೆನು      || ೧೮೯ ||
ಮಂದಿ ಮಕ್ಕಳು ತುರಗ ಸಂದು ಹೋಯಿತು ಸ್ವಾಮಿ | ದಂಡಾಡಿ ರಾಜ್ಯ ಪಾಳಾಗಿ |
ಬಂದ ಕಂಟಕ ನೀವು ಕಂಡುದಾಯಿತು [ಎಡೆ] | ಗೊಂಡ ಮಾತಿಗೆ ನಡೆವೆನು         || ೧೯೦ ||
ಗರ್ವದೊಳಗೆ ಕೆಟ್ಟ ನಿಮ್ಮ ರಾಯನು ಮಂತ್ರಿ | ಎಮ್ಮ ತಪ್ಪನು ಒಮ್ಮೆ ತೋರು |
ನಿರ್ಣಯವ ಮಾಡುವೆನು ಎಮ್ಮಯ್ಯ ಬರಲೆಂದು | ಕೈಯ ತಡೆವೆ ದೈನ್ಯಕಾಗಿ       || ೧೯೧ ||
ತಾಯಿ ರಕ್ಷಣೆಯೊಳಗೆ ಬಾಳುವವು ಮಕ್ಕಳು | ಕಾಯಬೇಕೆಂದು ಚಿತ್ತದಲಿ |
ಪಾಲನು ಕೈಕೊಂಡು ಕುಕ್ಷಿಯಲಿ ರಕ್ಷಿಪುದು | ದೇವೇಂದ್ರ ಸಮಗಾತ್ರ ಭೂಪ          || ೧೯೨ ||
ಕಾಕ ಪೋಕರರಿಂದ ಹೀಗೆ ಬಂದುದು ಸ್ವಾಮಿ | ರಾಯನೊಳಗಾದದ್ದು ಅಲ್ಲ |
ತಾಯಿ ಮಕ್ಕಳಿಗುಂಟು ನ್ಯಾಯ ಬರಲು ಮತ್ತೆ | ಬಾಯೆಂದು ಕರೆದು ಮನ್ನಿಸಳೆ     || ೧೯೩ ||
ಆಗಲೊ ಎಲೆ ಮಂತ್ರಿ ನಿಮ್ಮರಸನ್ನ ಬರಹೇಳು | ಯಾವ ರೀತಿಯಲಿ ಪೇಳುವನು |
[ನಾಳೆ] ನಾವಿರ್ವರು ಕೂಡಿ ಮಾತಾಡುವ | ನೋಡುವ ಲೆಕ್ಕ ಹೆಚ್ಚು ಕಡಿಮೆ          || ೧೯೫ ||
ಬಂದೆನು ಎಂಬಂಥ ನಂಬಿಗೆ ಕಂಡರೆ | ಸಂದೇಹ ಬಿಟ್ಟು ಬರಹೇಳು |
ಕೊಂದವನ ಹಗೆ ಹಿತವು ಎಂದಿಗೆ ಬೇಡೆನಲು | ಒಂದಿವಸ ಬೇಡ ಲೆಕ್ಕದೊಳಗೆ       || ೧೯೬ ||
ಹದಿನೇಳು ವರುಷಕ್ಕೆ ನಿಲುವಾದ ರೊಕ್ಕದ | ತುದಿ ಮೊದಲು ಕೇಳು ಯಲ್ಲರಸ |
ಕಡತ ಬಲ್ಲುದು ನಿಮ್ಮ ದಶಕೆರಡುವರೆ ಲಕ್ಷ | ಕೊಡುವನಕ ಬಿಡೆನೆಂದ ರಾಮ        || ೧೯೭ ||
ಆಡಿ ತೋರೆಲೊ ಮಂತ್ರಿ ಹೇಳಿದ ವಿವರವ | ಜ್ಞಾನ ತಿಳಿದರೆ ಬಿಟ್ಟು ಬರಲಿ |
ನೋಡುವೆ ದಿನವಿಂದು ರಾತ್ರಿ ಬೆಳತನಕ | ಮಾಡುವೆ ಊರ ಮುಂಜಾನೆ ಹಲ್ಲಾ      || ೧೯೮ ||
ಬರಬಾರದಾಯಿತೊ ದೂರದಿ ಮಾರ್ತಂಡ | ಹೊರಡಬೇಕು ರಾಯ ಬರುವುದಕ ಭಯ |
[ಹಿರಿಮಾತೆ] ಹರಿಯಮ್ಮ ಪಡೆದಂಥ ಪಿತನಭಯ | ಒಡೆಯ ಜಟ್ಟಂಗೀಶ ನಂಬುಗೆಯ        || ೧೯೯ ||
ನಂಬುಗೆ ಅಭಯ ತಕ್ಕೊಂಡು ಯಲ್ಲರಸನು | ಭುವನೇಂದ್ರ ರಾಮಗೆ ಕೈಮುಗಿದು |
ಬಂದನು ಹರುಷದಿ ಒಂದೆ ಗಮನದಿ ಮಂತ್ರಿ | ರಾಜೇಂದ್ರ ಭೂಪಗೆ ಕೈಮುಗಿದು     || ೨೦೦ ||
ಹೊಂದಿತ್ತು ಸಂಧಾನ ಹದಿನೇಳು ವರುಷಕ್ಕೆ | ಮಂದಿಗೂಟವು ದಂಡಿನೆಚ್ಚ |
ಸಂದರೆ ಬೆಳಗಾಗಿ ದಂಡ ತೆಗೆವೆನು ಎಂದ | ವಿಳಂಬ [ಬೇ]ಡೆಂದು ಹೆಣಗಿದೆನು      || ೨೦೧ ||
ಯುಕ್ತಿ ಸಾಧನೆ ಮಾಡಿ ಹೊಕ್ಕು ಕಾರ್ಯವ ಗೆದ್ದೆ | ಕಟ್ಟದೆ ಮಂತ್ರಿ ಮನ್ನೆಯರ |
ಮತ್ತೊಂದನಾಡಿದ ನೋಡಿ ನಿಮ್ಮಯ ಭೆಟ್ಟಿ | ಕೊಟ್ಟರೆ ಸಾಗುವೆನೆಂದ               || ೨೦೨ ||
ಹೊಗಬಹುದೆ ಮಂತ್ರಿ ಕಾಣಬರ[ದೆ] ಕಪಟ | ಯಾವ ಹದನೋ ನಾನರಿಯೆ |
ಭೂನಾಥ ಲಾಲಿಸಬೇಕೆಂದವಗ್ರಹಿಸೆ ಕಾಲ | ಗಳಿಗೆಯಲಿ ಕೊಳ್ಳನೆ ಊರ            || ೨೦೩ ||
ಮಲೆತವರಲ್ಲದೆ ಮರೆಬಿದ್ದವರ ಕೆಡಿಸದ | ಬಿರಿದುಂಟು ಅವನ ಕಾಲೊಳಗೆ |
ಹೊಡೆಯಲಿಬೇಕೆಂಬ ಫಲವು ಮನದೊಳಗಿರಲು | ಇದು ಬೇಡಿದರೆ ಮುನ್ನ ಇದಿರೆ    || ೨೦೪ ||
ರಾಯ ಬಲ್ಲಾಳನು ಭೂಮಿ ಮಂಡಲಕಿಳಿದು | ಮಾಡುವುದೇನು ಹೀಗೆ ಬಂತು |
ಕಾದುವೆನೆಂಬಂಥ ತ್ರಾಣವಿಲ್ಲದ ಮೇಲೆ | ಹೋದರೆ ಹೀನ ಬಿಡದೆಂದ                || ೨೦೫ ||
ಮತ್ತೆ ಕೇಳಲೊ ರಾಜ ಮನದ ಚಿಂತೆಗಳೇಕೆ | ಕೊಟ್ಟನು ಬಲಗೈಯ ಅಭಯ |
ಪೆತ್ತವರು ಜಟ್ಟಂಗಿ [ಭಾಳ]ಲೋಚನನ ಭಜನೆಯ | ಆತ್ಮಕ್ಕೆ ಹೊಣೆಯೆಂದ ಮಂತ್ರಿ  || ೨೦೬ ||
ಬಂದದ್ದು ಬರಲೆಂದು ರಾಜೇಂದ್ರ ಬಲ್ಲಾಳ | ಊರ ಮುಂದಕೆ ಡೇರೆ ಹೊಡೆಯೆ |
ಒಂದೊಂದು ಪರಿ ಚಿತ್ರ ಹಜಾರ ಕಂಬಗಳಿಂದ | ಸಂಭ್ರಮದ ನೋಡುವರಳವೆ       || ೨೦೭ ||
ಪಟ್ಟದ ಆನೆಗೆ ಮುತ್ತಿನ ಅಹುದವು | ಉತ್ತಮ ಅಪರಂಜಿ ಕೆಲಸ |
ಹಸ್ತಿ ಶೃಂಗರ ಮಾಡಿ ಹನ್ನೆರಡು ಸಾವಿರ ಬಲದಿ | ಮತ್ತೆ ಹೊರಟನು ರಾಜೇಂದ್ರ     || ೨೦೮ ||
ಕಹಳೆ ಕರಣಿಯು ಭೇರಿ ಕುಣಿವ ನಾಟಕ ಸಾಲು | ಮೇಲೇರಿ ನಡೆಯೆ ಕುಂಜರದಿ |
ಧರೆಯ ಭೋರಿಡುತಂದೆ ಪುರವನು ಹೊರಡಲು | ಬಿರುದಿನ ಭಟರು ಹೊಗಳುತಲಿ   || ೨೦೯ ||
ಊಳಿಗ ಪರಿಚಾರ ಪ್ರಧಾನಿ ಪಂಡಿತರೊಡ | ನೇರಿ ನಡೆಯಲು ಕುಂಜರದಿ |
ದೊರೆಯು ರಾಮನ ಬಳಿಗೆ ಬರಲು ಊಳಿಗೆ ಕಳುಹೆ | ಮೆರೆವ ಹಜಾರದಿ ಕುಳಿತಿರಲು         || ೨೧೦ ||
ರಾಯ ರಾಮನ ಬಳಿಗೆ ಹೋಗಿ ಊಳಿಗದವರು | ರಣಧೀರ ಭೂಪಾಲ ಚಿತ್ತೈಸಿ |
ಕವಳವ ಕರಿಕೊಂಡ ಬೆಳೆದ ಹೆಣ್ಣಿನ ತೆರದಿ | ರಾಯ ಬಲ್ಲಾಳ ಬರಲೆಂದ              || ೨೧೧ ||
ಪೃಥಿವಿ ಪಾಲಕ ರಾಯ ಮತ್ತೆ ಬಾಲಕ ರಾಮ | ಕರೆಸಿದ ಶಕ್ತಿ ಸಾಹಸದ ಮನ್ನೆಯರ |
ಕಸ್ತುರಿ ಮುಖ ಪದ್ಮ ಕಣ್ಣ ಸಂಗಯ್ಯ | ಜೊತ್ತಾಗಿ ನೀಲಕಂಠನನು                    || ೨೧೨ ||
ಮುಂಜಗಳದ ಮುದ್ದ ಕಗ್ಗೊಲೆ ಹನುಮನ | ಜಗ್ಗದೆ ಕರಿಯ ಗೆದ್ದವನ |
ಉಜ್ಜನಿಯ ಮಲ್ಲಯ್ಯ ಊರು ಮೂರನು ಉಂಬ | ದೊಡ್ಡ ನಾಯಕ ಚನ್ನಣ್ಣ           || ೨೧೩ ||
ಮದಕರಿಗಳ ಎಂಟು ರಚಿಸಿ ಶೃಂಗರಮಾಡಿ | ಸಕಲಾತಿ ತೋಪು ಜೆಲ್ಲಿಗಳು |
ಮುಕುರವ ಪಣೆಗಿಟ್ಟು ಮುತ್ತು ರತ್ನವ ಕೆತ್ತಿಸಿ | ಅಪರಂಜಿ ಉದೆಯ ಹಾಕಿಸಿದ ಬಿರಿದು         || ೨೧೪ ||
ನೀರಮೇಲೆ ನಡೆವಂಥ ಮೂರು ಸಾವಿರ ತುರಗ | ವೀರ ಎಕ್ಕಟಿಗರು ನೂರಾರು |
ರಾಜೇಂದ್ರ ಪುತ್ರರು ತಾವು ಶೃಂಗರವಾಗಿ | ಏರಲು ಎರಡು ತೇಜಿಗಳು              || ೨೧೫ ||
ಹೊಡೆವ ಭೇರಿಯ ವಾದ್ಯ ನುಡಿವ ಬಿರಿದಿನ ಕಹಳೆ | ಪಿಡಿದ ಛತ್ರಗಳ ಚಾಮರವು |
ಪೊಡವಿರಾಯರಿಗೆಲ್ಲ ಗಂಡ ಭಾಪುರೆಯೆಂದು | ಬಿಡದೆ ಸಾರುವ ಭಟ್ಟರೊಡನೆ       || ೨೧೬ ||
ಕಕ್ಕಸ ಕಲಿ ರಾಮ ಕಿಚ್ಚಿನಾರ್ಭಟೆಯೊಳು | ನರ್ತನ ನಾಟಕರೊಳಗೆ |
ಅತ್ತವನು ಬರುತಿರೆ ಆ ನಗರದೊಳೊಪ್ಪುವ | ಉತ್ತಮ ಸ್ತ್ರೀಯರು ಸಿಂಗರಿಸಿ         || ೨೧೭ ||
ನೋಡುವ ಬನ್ನಿ ಅಕ್ಕ ಬಾಲನೆಂಬುವ ರಾಮನ | ಹಾಳು ಮಾಡಿದ ಲಕ್ಷ ಒರೆಯ |
ಪ್ರಾಯವಾಗಲು ಅವಗೆ ಭೂಮಿ ತಡೆಯದು ಮುನ್ನ | ಭೀಮ ಜನಿಸಿದನು ಕಲಿಯೊಳಗೆ        || ೨೧೮ ||
ಕೋಮಲೆಯರು ಬೇಗ ಶೃಂಗಾರವಾಗಿ ಆ | ಭರಣ ವಸ್ತ್ರಭೂಷಣವ |
ತಾ ಮೇಲು ನಾ ಮೇಲು ಎಂಬ ಸ್ತ್ರೀಯರ ಸೊಬಗ | ನಾವ ಕವಿ ಬಣ್ಣಿಸುವನು        || ೨೧೯ ||
ಕಡು ಕೆಂಪು ನುಡಿ ಗಿಳಿಯು ಸ್ವರ ರಾಗ ಕೋಗಿಲೆಯು | ನಡು ಸಿಂಹನಂತೆ ಸುಲಿಪಲ್ಲು |
ಕುಡಿತೆಗಂಗ[ಳವ]ರು ಕುಚದ ಭಾರಕೆ ನಡುವು | ತಡೆಯದೆನ್ನುತ ಡಾಬು ಧರಿಸಿ     || ೨೨೦ ||
ಚಪಳೆಯರು ಚೆಂದುಟಿ ಚಂಪಕ [ಮೂಗು] ಮೂಕಕಾಂತಿ | ಕುಚಭಾವ ಕಡು ಬೊಗರಿಗಳು |
ಮಕರಕೇತನ ಎನ್ನ ಮದದಿ [ತಾಗಿದನೆಂದು] | ಸತಿಯರೆಲ್ಲರು ನೋಡುತಿಹರು      || ೨೨೧ ||
ಹಳೆಯಬೀಡೊಳಗಿ‌ಪ್ಪ ಜನರು ಜಾತ್ರೆಯ ತೆರದಿ | ನೆರೆದು ನೋಡುವರು ನಯನದಲಿ |
ರೆಪ್ಪೆಗಳ ಹೊಯ್ಯದೆ ಎರಳೆಯ ತೆರದೊಳು | ಕರಗಿ ತರಳೆಯರು ಕಾಂಕ್ಷೆಯಲಿ      || ೨೨೨ ||
ಅಕ್ಕಯ್ಯ ನೀ ನೋಡೆ ಕೃಷ್ಣನ ಸುತ ಮುನ್ನ | ಸತ್ತನೆಂಬರು ಸಟೆಯೆನುತ |
ಬಚ್ಚಿಟ್ಟು ಮಡುಗಿರ್ದು ಭರ್ಗೋದೇವನು [ಇಂ]ದು | ಧರೆಗೆ ಬಿಟ್ಟ[ನು] ಎಂದೆನುತ    || ೨೨೩ ||
ಕಂಡೇನೇ ಅಕ್ಕಯ್ಯ ಅಪರಂಜಿಯಂದದಿ ಹೊಳೆವ | ತುಂಬಿಲ್ಲ ಹದಿನಾರು ವರುಷ |
ಚಂದ್ರಗೆ ಮಿಗಿಲಾಗಿ ಇನ್ನೇನ ತಾಯಿ ಪಡೆದಳು | ಸೌಂದರದೊಳಗೆ ಅತಿರಂಭೆ      || ೨೨೪ ||
ತಾವರೆಗಂಧಿಯರು ನೋಡಿ ರಾಮನ ರೂಪ | ತಾಳಲಾರದೆ ತಾಪಗೊಳುತ |
ನಾವಿರ್ದು ಫಲವೇನು ಕೂಡಿದ ಬಳಿಕಿವನ | ನೀಗುವುದು ಲೇಸು ಪ್ರಾಣವನು         || ೨೨೫ ||
ನೋಡಿದರೆ ಇಂತೊಮ್ಮೆ ಕೂಡಿದರೆ ಸುಖವುಂಟು | ಬೇಡಿಕೊಂಡರೆ ಬಾರದಿಹನೆ |
ರೂಢಿಯೊಳಿಂತಪ್ಪ ಧೀರನಾಗಲು ನಮ್ಮ | ಊರ ನಾರಿಯರ ಬಳೆ ಒಡೆದ           || ೨೨೬ ||
ನಾರಿಯರು ಇಂತಪ್ಪ ಆಲಾಪದೊಳಗಿರೆ | ಧೀರ ರಾಮನು ಸಾಗಿ ಬರಲು |
ಜೋಡಿಸಿ ಕರಮುಗಿದು ಬಲವೆರಡು ಸಾ[ಲಿ]ಗೆ | ಬೀದಿಗಟ್ಟಳೆಯ ಸರಿಯಾಗಿ         || ೨೨೭ ||
[ಹ]ಗಲ ಬತ್ತಿಯ ಬೆಳಕು [ಝಗಿಸೆ] ಮೋಹನವಾಗಿ | ನಗುತಲಿವರು ತೇಜಿ ಇಳಿದು |
ಬರುವ ಸುದ್ಧಿಯ ಕೇಳಿ ಬಲ್ಲಾಳರಾಯನು ಎದ್ದು | ನಡೆದು [ಬರಲು] [ತಾ] ಣದೆ [ಡೆ]ಗೆ        || ೨೨೮ ||
ಕ್ಷೇಮವೆ ಬಲ್ಲಾಳ ರಾಜೇಂದ್ರನೆನುತಲಿ | ತಾ[ನು] ರಾ[ಯ]ನ ಕರವ ಪಿಡಿಯೆ |
[ಕ್ಷೇ]ಮವೆ ಪರಿಪೂರ್ಣ ನೀವು ಕ್ಷೇಮವೆ ಎಂದು | ಕುವರರಿರ್ವರ ಕರ ಪಿಡಿದು         || ೨೨೯ ||
ಕ್ಷೇಮವೆ ರಣವಿಜಯ ಶೂರ ಕಂಪಿಲರಾಯ | ತಾಯಿ ಹರಿಯಮ್ಮ ಕ್ಷೇಮಹಳೆ |
ಪ್ರೇಮದೊಳಿಹ ಅರಸೆ ನಿಮ್ಮ ಕ್ಷೇಮದ ನಿತ್ಯ | ಕೇಳುವರಯ್ಯ ಪ್ರೀತಿಯಲಿ           || ೨೩೦ ||
ಒಬ್ಬರೊಬ್ಬರ ತಾವು ತಬ್ಬಿಕೊಳುತಲಿ ಅವರು | ಮುಂಭಾಗದೊಳು ನಡೆ ತಂದು |
ಗದ್ದುಗೆ ಸದರೊಳು ಕುಳಿತು ಸಮರಸವಾಗಿ | ಮುದ್ದು ಮಾತುಗಳನಾಡುತಲಿ        || ೨೩೧ ||
ಮುಳುಗಿ ಹೋಯಿತು ರಾ[ಮ]ಬಲ ತುರಗ ಮುಂತಾಗಿ | ತಿಳಿಯದೆ ಬುದ್ಧಿಯು ನಮಗೆ |
ಊರೆಲ್ಲ ಸೂರ್ಯಾಗಿ ಹೋದಾಗ ಅಗುಸೆಯ | ಮಾಡಿದ ತೆರನಾಯ್ತು ಕಥೆಯು      || ೨೩೨ ||
ಕ್ಷುದ್ರರ ನುಡಿಯಿಂದ ಈ ಬುದ್ಧಿ ಬಂದಿತು ನಿಮಗೆ | ಪ್ರಬುದ್ಧರಿಂದಲೆ ಹೀಗೆ ಬರದು |
ನಿರ್ಧರವು ಈ ಮಾತು ರಣವಿಜಯ ರಾಮಯ್ಯ | ಬುದ್ಧಿ ಕಲಿಸಿದನು ದೇವರಸ        || ೨೩೩ ||
ಯಾರು ಮಾಡಿದರೇನು ರಣಧೀರಪುತ್ರನೆ ಕೇಳು | ಸಾರಿದ ಎಲ್ಲ[ವ] ಮಂತ್ರಿ |
ಕಾಲಗತಿಗಳು ಬಿಡದು ಹೋದ ತುತ್ತಿಗೆ ರುಚಿಯೆ | ಮೇಲೇನು ಗತಿ ನಮಗೆ ಪೇಳು   || ೨೩೪ ||
ಸತ್ತವರು ಬರಲರಿದು ಪುತ್ರನೆ ನಮಗೊಂದು | ಕಟ್ಟಳೆ ಮಾಡಿ ಪೋಗುವುದು |
ಹತ್ತೇಳು ವರುಷದ [ಕಪ್ಪ] ದಂಡಿನ ವೆಚ್ಚ | ಇತ್ತರೆ ಮುಂಜಾನೆ ನಡೆವೆ                || ೨೩೫ ||
ಮಂದಿಮಕ್ಕಳು ಎಲ್ಲ ಸಂದುದ ನೀ ಬಲ್ಲೆ | ದಂಡಾಡಿ ಸೀ[ಮೆ]ಲ್ಲ ಪಾಳು |
ಇಂದಿಗೆ ಅರ್ಧವ ಕೊಡುವೆ ಮನ್ನಿಸಿ ಪೋಗೆಂ | ದೆನುತ ಬಲ್ಲಾಳ ಕೈಮುಗಿದು         || ೨೩೬ ||
ಆಗಲೈ ರಾಜೇಂದ್ರ ಹಿರಿಯರಲ್ಲವೆ ನೀವು | ಬಹಳ ಕಷ್ಟವ ಪೇಳಿದಲ್ಲೊ |
ಮೀರಬಾರದು ತಮ್ಮ ಮುಂದೆ ನೋಡುವೆ ನಾಳೆ | ಎಂದುದನೀ ಕಾಟ ಒಪ್ಪಿದನು    || ೨೩೭ ||
ಒಪ್ಪಿಕೊಳ್ಳಲು ಪಗುಡಿಯ ಬಲ್ಲಾಳನು | ಪುತ್ರರಿರ್ವರಿಗೆ ಉಡುಗೊರೆಯ |
ತಟ್ಟೆಯಲಿ ಮಡಗಿಸಿ ಸರ್ವಭೂಷಣಗಳ | ಒಪ್ಪಿಕೊಳ್ಳೆಂದೆರಡು ತುರಗ               || ೨೩೮ ||
ದೊರೆ ರಾಮ ತರಿಸಿದ ಪಲ ಬಗೆಯ ಭೂಷಣವ | ಹಿಡಿದ ತೇಜಿಯು ಮೂರು ಸಾವಿರವು |
ಬಿಡಿಸಿದ ಕರಿ ಘಂಟೆಯ ಹನ್ನೆರಡು ಅಹುದೆಯ ಮಾಡಿ | ಕೊಡಿಸಿದ ರಾಮ ಬಲ್ಲಾಳಗೆ || ೨೩೮ ||
ಕಪ್ಪಕಾಣಿಕೆ ಬಂದು ಒಪ್ಪಲು ರಾಮನಿಗೆ | ಕೇಡಾದ ರಾಹುತರ ಕಳೆದು |
ಕಟ್ಟಿದ ರಾಜ್ಯವ ಬಿಡುಯೆಂಬ ರಾಯನಿಗೆ | ದೃಷ್ಟವಾಗಿರು ರಾಯ ಸುಖದೊಳಗೆ      || ೨೪೦ ||
ಯಾತರ ಭರ ಬೇಡ ಭೂಪ ಬಲ್ಲಾಳ ರಾಯ | ಹೊಕ್ಕು ನಡೆದರೆ ಎಮ್ಮೊಳಗೆ |
[ಸಹಕಾ]ರದೊಳು ನಡೆ ಸುರಿತಾಳ ಬಂದರೆ ನಿನ್ನ | ಮಾತಿಗೆ ಪ್ರಾಣ ಕೊಡುವೆನು    || ೨೪೧ ||
ಸರಸದಲಿ ಅರಸನ ಊರಿಗೆ ಕಳುಹಿಸಿ | ತಿರುಗಿದ ರಾಮ ಪಾಳೆಯಕೆ |
ಮರುದಿವಸ ಬೆಳಗಾಗಿ ದೊರೆ ರಾಮ ಗ್ರಹಿಸಿದ | ಹೊಡೆಯಬೇಕೆಂದು ಗುತ್ತಿಯನು   || ೨೪೨ ||
ರಾಜೇಂದ್ರ ಕಂಪಿಲಗೆ ತಾನು ಲೇಖನ ಬರೆದು | ಆದ ಕಾರ್ಯಗಳ ಸ್ಥಿತಿಗತಿಯ |
ಸಾಗುವ ಪಯಣ ಸತ್ತ ಮಂದಿಯ ವಿವರ | ಹೇರಿ ರೊಕ್ಕವನು ಕಳುಹಿದನು           || ೨೪೩ ||
ಮತ್ತೊಂದು ಗ್ರಹಿಸಿದ ಸುತ್ತಲ ರಾಯರಿಗೆ | ಬಿರಿದಿಟ್ಟು ಕಾಗದ ಬರೆಸೆ |
ಕೊಟ್ಟರು ಕಪ್ಪವ ಎತ್ತಿ ಬರಲು ದಂಡ | ಉತ್ತರ ಊಳಿಗ ಕಳುಹಿ                       || ೨೪೪ ||
ಮೂಡಲ ಪಡುವಲ ಯಮನ ಮೂಲೆಯಲಿರ್ಪ | ಮಣಿಯದ ರಾಯ ದೊರೆಗಳಿಗೆ |
[ತೆ]ರಬೇಕು ಬಂಡಿ ರೊಕ್ಕ ಹಿರಿಯ ಬಲ್ಲಾಳನ | ತೆರ ಬೇಕಾದರೆ ಗರ್ವ ನಡೆಸಿ       || ೨೪೫ ||
ರಾಯ ದೊರೆಗಳಿಗೆಲ್ಲ ಹೋಗಿ ಕಾಗದ ಮುಟ್ಟೆ | ಓದುತ ತಲೆಯದೂಗುವರು |
ಏನಾಗಿ ಹೋಯಿತ್ತು ಪಾಶ್ಚಯೆ ಮಿಕ್ಕಿರ್ದ | ರಾಯ ಬಲ್ಲಾಳನ ಗರ್ವ                  || ೨೪೬ ||
ಹಳೆಯಬೀಡೆಂದರೆ ಯಮನ ನಗರಕ್ಕೆ ಹೆಚ್ಚು | ಬಲತುರಗ ಸವಲಕ್ಷ ಉಂಟು |
ದಿನದೊಳಗಳಿಯಲು ಮಲಹರನೆ ತಾ ಬಲ್ಲ | ಮರಳಿ ಜನಿಸಿದನೊ ಕಲಿ ಪಾರ್ಥ     || ೨೪೭ ||
ಬಲ್ಲಾಳನೆಂದರೆ ನಾವೆಲ್ಲರ ತುಳಿಕೊಂಡು | ಗಲ್ಲಾಗಿರ್ದನು ಜಗಕೆಲ್ಲ |
ಜೊಳ್ಳಾಗಿಯದ ಪೋಗೆ ನಮಗೆಲ್ಲಿ ಉಳಿಗಾಲ | ಸಲುವ ತೂಗುವುದೆ ಅತಿ ಲೇಸು    || ೨೪೮ ||
ವೇಳೆಯ ಬಂದಂತೆ ಕಾಲಕಳೆಯುತ ನಮ್ಮ | ಮರೆಯಾದಿಯ ಉಳುಹಿಕೊಂಬ |
ಹೋಗುವುದು ಅತಿ ಲೇಸು ಕಲಹಕ್ಕೆ ಹೊಯಿವನು | [ಮೂಳೆಯ] ಮುರಿದಡಗು ತನಕ        || ೨೪೯ ||
ನಿತ್ಯವಲ್ಲವು ಅವಗೆ ಬತ್ತಿ ಎಣ್ಣೆ[ಯ] ಕೊಟ್ಟು | ತುಂಬಿಟ್ಟ ತೈಲ ತೀರೋ ತನಕ |
ಹೊತ್ತ ನೂಕುವ ಚಿತ್ತರೆಲ್ಲರು ಗ್ರಹಿಸಿ | ಕಟ್ಟಲು ಉಡುಗೊರೆ ಉಲುಪೆ                 || ೨೫೦ ||
ಬಲಮೇಕೆ ಅವನೊಳು ನರರ ಪಡೆ ಉರಿಯಲ್ಕೆ | ಈತನೊಳು ಹರನು ನಿರ್ಮಿಸಿದ |
ಹೊರ ಪಯಣ ಇಳಿಯಲು ಧರಣಿರಾಯರು ತಮ್ಮ | ತುರಗ ಪವುಡಿಯ ಬಲದೊಡನೆ         || ೨೫೧ ||
[ಕೊಂ]ಕು ಮಲೆಯಳದುತ್ತುಂಗರಾಯನು ನಡೆಯೆ | ಅಂಗನೆ ರಾಜ್ಯ ಮಧುರೆಯ |
ಮುಂಗಾಯಿ ನಡೆದಳು ಮೂವತ್ತು ಸಾವಿರದೊಡನೆ | ಚಂದ್ರ ರಾಮನ ಬೆಟ್ಟಿಯನು   || ೨೫೨ ||
ಕೊಡಗು ಕೊಲ್ಲಾರ ಕಾಳಿಂಗ ಕಾಶ್ಮೀರ ದೇಶ | ಬೇಡಗಳ್ಳ ಬಿಕ್ಕ ಶೃಂಗಾರ |
ನಡೆದರು ಮುಂದೆ ದಂಡ ಕಡಲೆದ್ದು ಬರುವಂತೆ | ಪೊಡೆವ ಜಂಡೆಗಳು ಹದಿನೆಂಟು  || ೨೫೩ ||
ಪಾಗೊಂಡೆ ನಿಡುಗಲ್ಲು ಮೋಗಾಳ ಮಿಡಿಗೇಸಿ | ಮಾಗಡಿ ಮಲೆತ ಮದ್ಗಿರಿಯ |
ಸಾಗಲು ದಂಡೆದ್ದು ಮೇಘವು ನಡೆವಂತೆ | ಎಂಬತ್ತು ಸಾವಿರ ಬಲದೊಡನೆ           || ೨೫೪ ||
ಬಳ್ಳಾರಿ ನಿಡುಗಲ್ಲು ಗೊಲ್ಲರ ಬೂದ್ಯಾಳ | ಕಲ್ಹೊಳೆ ದಣ್ಣ ಕಂಗೊಂಡೆ |
ಎಲ್ಲರು ನಡೆದರು ಇಪ್ಪತ್ತು ಸಾವಿರದೊಡನೆ | ತಮ್ಮ [ಹೊನ್ನು]ಗಳು ಸಹವಾಗಿ      || ೨೫೫ ||
ಕಡಪೆಯು ಕರ್ನೂಲು ಗುಡಮುಂಡೆ ರಾಯದುರ್ಗ | ನೆಲೆಕೊಲಪೆ ಚಂಪಕಪುರವು |
ಕೆಲವಾಗಿ ನಡೆದರು ಸಲುವ ಭಕ್ಷವ ಹೇರಿ | ಬಲಗೂಡಿ [ಮೂಟೆ] ಮೂರು ದಶಕ      || ೨೫೬ ||
ನಡೆಯಲು ಕೆಳದಿಯ [ಮಲೆ]ನಾಡು ಮುಂತಾಗಿ | ಅಳವಡದ ತೊಡೆವಾಳ ಉಡುಗುತ್ತಿ |
ಮುರಬಿಲ್ಲು ಮಂದಿಯು………….. | ಹದಿನಾರು ಸಾವಿರದೊಡನೆ                    || ೨೫೭ ||
ಹಾವನೂರು ಹುಬ್ಬಳ್ಳಿ ಜೆರಿಮಲೆಯು ಕನಕಾದ್ರಿ | ರಾಯಪೀಠದ ಆನೆಗೊಂದಿ |
ಮೀರಿದ ಬಲವಂತ ಹಮ್ಮೀರರೆಲ್ಲರು ಬಂದು | ರಾಯ ರಾಮಗೆ ಕೈಮುಗಿದು          || ೨೫೮ ||
ನಾಲ್ಕು ಮೂಲೆಯಲಿರ್ಪ ಭೂಕಾಂತರೆಲ್ಲರು ಬಂದು | ಭೂಪ ರಾಮಗೆ ಕೈಮುಗಿದು |
ಬೇಕಾದ ಉಡುಗೊರೆ ಪವುದಿ ಹೊನ್ನನು ಸುರಿಯೆ | ……..ಕೋಟಿವರೆಯ            || ೨೫೯ ||
ಬಂದ ರಾಯರಿಗೆಲ್ಲ ಆನಂದದೊಳಗೆ ರಾಮ | ಅಂದು ಉಡುಗೊರೆಯ ಮಾಡಿದನು |
ಮುಂದ್ಯಾರು ಬರಲಿಲ್ಲವೆಂದು ಕೇಳಲು ಮಂತ್ರಿ | ಬಂದು ಇಲ್ಲವು ಗುತ್ತಿಯವನು      || ೧೬೦ ||
ಬಡವನೆ ಬರುವುದಕೆ ಬಲ್ಲಾಳಗತಿ ಮಿಕ್ಕ | ಕಲ್ಲ ಹರಿವಾಣ ಸುಡದಂಥ ಶೂರ |
ಉಳಿಯ ಗಾತ್ರಕೆ ಕಲ್ಲ ಹೊಡೆಸದಿರ್ದರೆ | ಚೆಲ್ವ ಕಂಪಿಲನ ಆತ್ಮಜನೆ                 || ೨೬೧ ||
ಬಂದಂಥ ರಾಯರ ದಂಡು ಪಾಳೆಯ ಇಳಿಯೆ | ಒಂದು ಗಾವುದ ತೆರಪಿಲ್ಲ |
ಜೆಂಜೆಯವು ಈಶಾನ್ಯ ಮೂಲೆಗೆ ಮೂರು | ಖಂಡದ ಮೇಲೆ ಇಪ್ಪತ್ತು                || ೨೬೨ ||
ಧರೆಗಧಿಕ ಹಂಪೆಯ ವರಪುಣ್ಯ ಕ್ಷೇತ್ರದಿ | ವರ[ವೀವ] ವಿರುಪಾಕ್ಷಲಿಂಗ |
ತರಳ ಚೆನ್ನಿಗರಾಮ ಮುರಿದು ಬಲ್ಲಾಳ[ನ] | [ನಡೆಯೆ] ಗುತ್ತಿಗೆ ಪಂಚ ಸಂಧಿ        || ೨೬೩ ||[1]
[1] + ಅಂತು ಸಂಧಿ ೫ಕಂ ಪದನು ೧೧೦೦ಕ್ಕಂ ಮಂಗಳ ಮಹಾಶ್ರೀ (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಆರು – ಗುತ್ತಿಯ ಕದನ
[1]ಉರಗನ ವೈರಿಯ ವಾಹನವೇರಿದ | ಮಗನ ಪುತ್ರನ ಮಾವನಾದ |
ಜಗವರಿಯಲು ಪೋಗಿ ದ್ವಾರಪಾಲಕನಾದ | ಮೃಗಧರನೆ ನೀನು ಸಲಹೆನ್ನ          || ೧ ||
ಖಗರಾಜ ವೈರಿಯ ಧರಿಸಿದೆ ಕುಕ್ಷಿಗೆ | ನಿಗಮ ಶಾಸ್ತ್ರದಲಿ ಬಲ್ಲಿದನೆ |
ಗಜಶಿರದ ಮುಖದವನೆ ಗಣನಾಥ ನೀ ಎನ್ನ | ಕೃತಿಗೆ ಸಮವಾಗಿ ಪಾಲಿಪುದು        || ೨ ||
ಕಾಶಿ ರಾಮೇಶ್ವರಕರ ಈಸು ವೆಗ್ಗಳ[ವಾದ] | ಕೈಲಾಸವೆನಿಸುವ ಹಂಪೆ |
ಕ್ಷೇತ್ರದಿ ನೆಲೆಸಿದೆ ಕರುಣಿಸು ವಿರುಪಾಕ್ಷ | ಸೂಸುವೀ ರಾಮನ ಕೃತಿ[ಗೆ]              || ೩ ||
ಶ್ರೀ ಗಿರಿಜೇಶ ಶಂಭೂ ಭಾಗೀರಥೀಶನೆ | [ನಗಜಾಪತಿ] ನಂದೀಶ |
ಮಲ್ಲಿಕಾರ್ಜುನ ಸಲಹು ಮೂಜಗವನು | ಭಾನುಕೋಟಿಗಳ ಪ್ರಕಾಶ                  || ೪ ||
ನಡೆಸುವೆ ರಾಮನ ಕಥೆಸಾರ ಮುಂದಣ | ನುಡಿಯ ಪಾಲಿಸು ಸರಸ್ವತಿಯೆ |
ಬಡವನ ಕಥೆಯೆಂದು ಜರೆಯದೆ ಬಲ್ಲಂಥ | ಹಿರಿಯರು ಒಲಿದು ಲಾಲಿಪುದು          || ೫ ||
ಪ್ರಾಣ [ದಾ]ಸೆಯ ಮಾಡ್ವ ಪರದಾರ ವಂಚಕ | ಕೇಳಬೇಡ್ನಿಮ್ಮ ಕರ್ಣದಲಿ |
ಖೂಳ ಕಾರ್ತಿಕನ ಪೂರ್ಣ ವೈರಕೆ ಜನಿಸಿ | ಹಾಳು ಮಾಡುವ ಕೋಟಿ ಜನ್ಮ          || ೬ ||
ಸತ್ಯವುಳ್ಳವನೆಂಬ ಸಹಜ ಕಾಣಲು ನಿಮ್ಮ | ಚಿತ್ತದಲಿ ಒಲಿದು ಕೇಳುವುದು |
ಹೊತ್ತು ಬಂದದ್ದು ಹಾಗೆ ಪ್ರಾನಕೋಸ್ಕರ ಹೊರತು | ಮಿಕ್ಕ ಕಳವಿರಲು ಜರಿದಾಡಿ    || ೭ ||
ತಿಳಿದು ಲಾಲಿಸಿ ಬಲ್ಲ ಚರಣ ಚಿತ್ತದಿ ನಿಮ್ಮ | [ಒರೆವೆನು] ಕರ್ಣ [ತಂ]ಪಾಗೆ |
ಪರಧ್ಯಾನದೊಳು ಕೇಳೆ ನರಕ ತಪ್ಪದು ಮುಂದೆ | ವರಾಹ ಜನ್ಮದಲಿ ಜನಿಸುವುದು  || ೮ ||
ಓದಿಯೆನ್ನಲು ಗರ್ವ[ವಾ]ಡಲವಗೆ ಕರ್ಣ | ಕೇಳದೆ ಕರ್ಣಶುದ್ಧದಲಿ |
ಹಾಳು ಮಾತುಗಳಾಡಿ ಪರಧ್ಯಾನವಾಗೆ ಗಿಳಿ | ಓದಿ ಮಲವನು ತಿಂದಂತೆ |            || ೯ ||
ಚಿತ್ತದೊಳತಿ ಪ್ರೀತಿ ಪುಟ್ಟಲು ಮತ್ಸರದ | ಅಕ್ಷರಗಳನು ನುಡಿಯೆನೀ |
ತುತ್ತಿನ ಮದ ನಿದ್ರೆ ತೂಕಡಿಕೆ ಬರೆ ವಾವೆ ತಪ್ಪೆಂದು ಮನೆಗೆ ಸಾಗುವುದು            || ೧೦ ||
ಡಂಬಾಚಾರವ ಮಾಡಿ ಕವಿತೆ ನಡೆಸುವನಲ್ಲ | ಮುಂದವನು ನಡೆದ ಸ್ಥಿತಿಗತಿಯ |
ಬಂದಂತೆಯುಸುರುವೆ ಬಲು ಸುಳ್ಳು ನಡೆಸದೆ | ಕಂಡುಗಕೆ ಜೊಳ್ಳು [ಬೆರೆಸದೆ]      || ೧೧ ||
[ಕೌತುಕೆ] ವನುಸುರಲು ಕಾಲನ ಭಯ ಅವಗೆ | ನಿಜವನೊರೆಯಲು ನಿರ್ಜನನು |
ಅದರಿಂದಾಹವ ಬೇಳದ ಹರನೊಲುಮೆ ಹೆಚ್ಚಲು | ಅತಿ ಬಲ್ಲ ಕವಿತೆ ನಾನೊರೆವೆ    || ೧೨ ||
ಇನ್ನು ಲಾಲಿಸಿ ಕೇಳಿ ಇಪ್ಪನ್ನರುಗಳು ಬಂದ | [ಮುನ್ನ] ಮಾರ್ಬಲದಂಡ ಸಿರಿಯ |
ಪನ್ನಗಧರ ಬಲ್ಲ ಮುನ್ನ ಜನರಿಗೆ ಅಳವೆ | ಪುಣ್ಯ ಒದಗಲು [ಯಾವನಿಗೆ]             || ೧೩ ||
ಮೂರು ಲಕ್ಷದ ಪೌಜು ಹದಿನಾರು ಸಾವಿರ ಘಟೆಯು | ಭೇರಿಗಳು ಭೂಮಿ ಜಜ್ಝರಿಸೆ |
ತೂ [ಗಲಿತಲೆಯೆಂ]ಟು ಕರಿಯು ಕೂರ್ಮನು ನಡುಗಿ | ಆದಿಶೇಷನ ಪೆಡೆ ಕುಸಿಯೆ   || ೧೪ ||
ತುರು ಕುಂಜರದಿಂದ ಮರೆಯ ಲಕ್ಷದ ಮೇಲೆ | ಬಿರಿದಿನ ಬಲ ಲಕ್ಷ ವರೆಯು |
[ತ]ಡೆಯಲಾಪವೆ ಲೋಕ ತಾವರೆಯೆಲೆ ಉದಕ | ನಡುಗುವಂದದಿ ನಾಲ್ಕು ಮೂಲೆ || ೧೫ ||
ಇತ್ತ ಚೆನ್ನಿಗ ರಾಮ ಪೃಥ್ವಿಯ ದೊರೆಗ[ಳ] | ನಕ್ಷತ್ರ ನವ ಕಳೆಯಂತೆ |
ಒತ್ತಿನೊಳ್ ಪೌರ್ಣಮಿ ಚಂದ್ರನಂದದಿ ರಾಮ | ಗುತ್ತಿ ಮೂಲೆಗೆ ದಂಡು ನಡೆಯೆ     || ೧೬ ||
ಹಳೆಯಬೀಡನು ಬಿಟ್ಟು ನಡೆಯಲು ದಂಡೆತ್ತಿ | ಒಳಗೆ ಇಳಿದು ಯಗಟಿಪುರಕೆ |
ನಳಿನ ಸಖನು ಪೋಗಿ ತಾಯೊಡಲು ಸೇರಲು | ರಾತ್ರಿ ಕಳೆದು ದಂಡು ನಡೆಯೆ      || ೧೭ ||
ನಡೆದ ದಂಡಿಗೆ ಭೂಮಿ ಪಿ[ಳಿ]ದು ಕುಂಕುಮವಾಗಿ | ಗಿಡವು ಚೂರೆದ್ದು ಹಾಳಾಗೆ |
ಕಿಡಿಕಿಡಿ ಹಾರುತ್ತ ಹಿಡಿಗಲ್ಲು ನುಗ್ಗೊಡೆದು | ಕೆರೆ ಭಾವಿ ಜಲಬತ್ತಿ ಕ್ಷಣದಿ                || ೧೮ ||
ಮೂರು ಪಯಣಕೆ ದಂಡು ತೇರ [ಮಲ್ಲನ] ಊರ | ಮೇಗಣ ಬೊಬ್ಬರಿಗಿಳಿದು |
ಹೋಗಿ ಗುತ್ತಿಯ ಮುತ್ತಿ ಹೊಡೆಯದನಕ ನಮ್ಮ | ತಾಯಿ ತಂದೆಯ ಪುತ್ರರಲ್ಲ       || ೧೯ ||
ತುರಗ ವಜೀರರ ಕರೆಸಿ ಕಂಪಿಲನಾತ್ಮಜ | ಅರುಹಿತ ಉರಿವ ಕೋಪದಲಿ |
ಬೆಳಗಿನ ಮುಂಜಾವ ನಾಳಿನ ಒಳಗಾಗಿ | ಹಿಡಿಯೆನಲು ಗುತ್ತಿಯ ಕೋಳಾ           || ೨೦ ||
ಭಾವ ಸಂಗಯ್ಯಗೆ ನೇಮಿಸಿ ತುರಗವ | ಹದಿನಾರು ಸಾವಿರದ ಪವುಜ |
ರಾಯ ರಾಮನು ದಂಡನದು ನಡೆಸಲು ಪೋ | ಗಿಳಿದರು ಪೆನಗುಂಡಿ ಬಳಿಗೆ         || ೨೧ ||
ವೀರ ಸಂಗಯ್ಯ ಹದಿನಾರು ಸಾವಿರದೊಡನೆ | ಏರಿದ ರಾತ್ರಿ ಪೋಗಲಾಗಿ |
ಓರಂತೆ ಗುತ್ತಿಯ ಭೂಮಿಯೆಲ್ಲವ ಸುಟ್ಟು | ಆರು ಲಕ್ಷದ ಕೋಳ ತರಲು              || ೨೨ ||
ಗುತ್ತಿಯ ಸೀಮೆಲ್ಲ ಹತ್ತಲು ಕೋಳಾಹಳ | ಕುಟ್ಟಿಕೊಳ್ಳಲು ಎದೆ ಬಾಯ |
ಹಟ್ಟಿ ತುಂಬಿದ ದನವು ಹಾಳಾಗಿ ಹಣತಿಗೆ | ಇಕ್ಕಲು ಸಗಣಿಲ್ಲ ಎನುತ                || ೨೩ ||
ಸಾಗಿರೊ ಇನ್ನೇಕೆ ನೀಗಿದೆವು ಕಾಲ್ದೊಡರ | ಕಾಳು ಬೇಳೆಂಬ ತುರುಮರಿಯ |
ನಾಳಿಂದೊ ನಾ ಕಾಣೆ ಹಾಳಾಗೋದೀ ಗುತ್ತಿ | ನಾಡೆಲ್ಲ ಧೂಳಿಪಟವಾಗಿ             || ೨೪ ||
ಒಡೆಯಲು ದೊಡ್ಡ ಗ್ರಾಮಗಳ ಮುಂತಾಗಿ | ಕಡಲುಕ್ಕಿ ಒಡೆದಿರುವಂತೆ |
ಮಡಗುವುದಿನ್ನೇನು ಬುಡಕೊದಗಿ ಬಂದಾಗ ಉರು | ಕೊಂಡೆ ಗ್ರಾಮಕ್ಕೆ ದಂಡ ಬರಲು       || ೨೫ ||
ಒಕ್ಕಲು ಪ್ರಜೆಗಳು ಒಳ್ಳೆಯ ಗೌಡರು | ಬತ್ತ ಭಾಗ್ಯಗಳನು ಬಿಟ್ಟು |
ಹತ್ತಲು ಕಡಪೆ ಕಲ್ಲೂರು ರಾಜ್ಯಕೆ ಪೋಗಿ | ಹೊರೆವರು ಕೂಲಿಯ ಮಾಡಿ             || ೨೬ ||
ಕೊಂಕಣರು ಕುಂಬಾರ ಪಂಚಮರು ಪಂಚಾಳ | [ಲೊಂಬಾಣೆರು] ಬೇಡ ನಾಯಕರು |
ಕಂಚುಗಾರರು ಕಾಡಗೊಲ್ಲರು ಕುರುಬರು | ಕುಂಚಿಗರು ಕುಲಜಾತಿ ಓಡೆ             || ೨೭ ||
ಬದ್ಧ್ಯುಳ್ಳ ವೈಶ್ಯರು ಎದ್ದರು ಮುಂಗಡೆಯ | ಆಗಿ ಪೊಡಿ ಪೋನಿ ಬಾಯಕ |
ಸಿಗ್ಗು ಸೀಡಲು ಉಳಿಸಿ ವಾಜಿರ್ಚಿನಲು ಬಡಿನಾ ಬಡು | ಗದ್ಯಾಣಮುಂಟೇನಾ ಹೆಚ್ಚು || ೨೮ ||
ಹರದರು ಹಳ್ಳಿ ಶಾನಭೋಗರು ಗೂಳ್ಯ | ನಡೆಯಿರೆ ರಂಡೆಯರೆಂದೆನುತ |
[ಹ]ಡೆಯಬೇಕೆಂದರೆ ಹನ್ನೆರಡು ಕೂಸನೆ ಹಡೆದು | ಹೊರುವ ಪ್ರಾಪ್ತಿಯು ಬಂತು ಎನಗೆ       || ೨೯ ||
ನಾಡ [ವೇ] ಸಿಯರೆಲ್ಲ ಕೇಳಿ ಸುದ್ದಿಯ ಹಾಸ್ಯ | ವಾಡುತ್ತ ತಾವು ವಿಟರೊಡನೆ
ಯಾವತ್ತ ಈ ಗುತ್ತಿ ನಾಡ ದೃಷ್ಟಿಸಿ ನೋಡಿ | ಹೋಗಿ ಸೇರುವ [ನಮ್ಮ] ಮನೆಯ     || ೩೦ ||
ಸಾಕು ಹೇಳೆಲೆ ರಂಡೆ ಹೋಕೆ ನಡೆಸುವ ಮಿಂಡ | ಭೂಪ ರಾಮನು [ಒ]ದಗಿ ಬಂದ |
ಲೋಕ ತಲ್ಲಣಿಸೆ ನಡುಗಿಸಿ ಗುತ್ತಿಯ ರಾಮ | ಹಾಕುವ ಕಾಣೆ ಕತ್ತಿಯನು             || ೩೧ ||
ಕೆಟ್ಟೆ ಬೆಂದೆನು ಎಂದು ಕಟ್ಟಿದರು ಗೂಳ್ಯಯನ | ಮಟ್ಟೆ ಹೊರುವರು ಯಾರು ನಮಗೆ |
ಗಟ್ಟಿಗಿ ಇರುವಾಗ ಹತ್ತೆಂಟು ಹಗಲಿರುಳು | ಸುತ್ತಿ ಸುಳಿವರು ಯಾರು ಎಲ್ಲಿ           || ೩೨ ||
ನಾನಾ ಜಾತಿಯ ಗೂಳ್ಯ ಕೂಡಿ ಮಾತಾಡುವ | ಏನು ಹೇಳಲಿ ಎಮ್ಮ ಬದುಕ |
ಜೋಳ ಗೋದಿಯು ಕಡಲೆ ಮೂರು ಹಗೆಯ ಬಿಟ್ಟು | ರಾಗಿ ನವಣೆಯ ಸಾವೆಲ್ಲ       || ೩೩ ||
ಬಿಡು ನಿನ್ನ ರಾಗಿಯ ಸಿರಿ ಸುಡಲಿ ಅಕ್ಕಯ್ಯ | ತಾ ಪಡೆದ ಒಡವೆಯ ಕೇಳೆ |
ಪಡಿ ಮೂರು ಹಿಡಿವಂಥ ಹಳೆಯ ನಾಣ್ಯವ ಬಿಟ್ಟೆ | ಮಡಕೆ ಸಾಲೊಳು [ಇ]ಟ್ಟು ಬಂದೆ         || ೩೪ ||
ಮತ್ತೊಬ್ಬಳೆಂದಳು ಅಕ್ಕಯ್ಯ ನೀ ಕೇಳೆ | ಚಿತ್ತದೊಲ್ಲಭ ಕಾಣದಂತೆ |
ಅಕ್ಕಿ ಬೇಳೆಯ ಮಾರಿ ಮೂರು ಮಾನದ ಸೇರು | ಇಕ್ಕೇರಿ ನಾಣ್ಯವ ಬಿಟ್ಟೆ            || ೩೫ ||
ಜೀನತನದೊಳು ದುಡ್ಡಿಗೆ ಪಾಲು ಬೆಣ್ಣೆಯ ಮಾರಿ | ಬಾಲರಿಗೆ ಬಿಡದೆ ಒಂದಿವಸ |
ಬರುವ [ಮಗ]ನು ಉಣಲು ಮೂರು ದಡೆಯ ಚಿನ್ನ | ವಾಡೆಯೊಳಿಟ್ಟು ನಾ ಬಂದೆ    || ೩೬ ||
ಕೋಣ ಗೆಯ್ಯಲು ಗೂಳೆ ಹೀಗೆ ಹಲುಬುತ ಮುಂದೆ | ಓಡಲು ಗಿಡು ಮೆಳೆ ಬಿದ್ದು |
ಏರಿದ ಬದಲಾಗಿ ವೀರಸಂಗಮ ದವುಡ | ಹೋಗಿ ಸುಲಿಯಲು ಲಕ್ಷ ಗೂಳೆ           || ೩೮ ||
ಕರೆಸಿದ ಕಾಟಯ್ಯನ ರಾಯ ರಾಮನು ದಂಡು | ಸಾಗಲು ಗುತ್ತಿಗೆ ಹೋಗಿ |
ಮೂರು ಯೋಜನೆ ಹೋಗು ಕಾಟ ಎಂಬತ್ತು ಸಾವಿರದೊಳು | ಜೇರಿಸಿ ಗುತ್ತಿಯ ಮುತ್ತಿ       || ೩೯ ||
ಮುತ್ತಬಹುದು ಭೂಪ[ಪ]ತ್ತರ ಬರೆವೆವು ಒಮ್ಮೆ | ಶಕ್ತಿದೋರುವನೊ ಬರುವನೊ |
ಇತ್ತ ಕಾಟನು ಮಂತ್ರಿಯು ರಾಯ ಮಾನ್ಯರು ಪೇಳೆ | ಸಿಟ್ಟಿನೊಳ್ ರಾಮ ಬಿಡಿಸುವ || ೪೦ ||
ಜಾಣ ಬಲ್ಲನು ವೀಣೆಯ ಸ್ವರಗೀತ | [ಕೋ]ಣ ಬಲ್ಲುದೆ ಕಾಯಿ ರುಚಿಯ |
ಮಾಣಿಕ್ಯ ಮರ್ಕಟನು ಭೇದ ಬಲ್ಲುದೆ ನಿಮ್ಮ | ಜಾಣತನಗಳನೇನೆಂಬೆ               || ೪೧ ||
ಮದ ಮೆಚ್ಚಿದವ ಮುನ್ನ ಮಣಿವನೆ ನೀವೇಕೆ | ಹೊಡೆಯಲು ನಾಲ್ಕು ಕೊರಡಿಯ |
ಹದಗುವುದು ಕಲಿಯುಗದ ನಿಜದ ಮಾತಿನ ಮಹಿಮೆ | ಒದಗುವುದೆ ಲೇಸು ಮೊದಲಾಗಿ      || ೪೨ ||
ಇಂದೀಗ ಬಲ್ಲಾಳಗೆ ಹೀಗೆಂದು ಎಲ್ಲರು ಪೇಳೆ | ಕುಂದುಮಾಡಿದ ಸಭೆಯೊಳಗೆ |
ದಂಡೆಲ್ಲ ಲಯವಾಗೆ ದೈನ್ಯನೀತಿಗೆ ಬಂದು | ಬೇಡಿಕೊಂಡಂಥ ಬಗೆಯರಿಯಾ       || ೪೩ ||
ಬಡವನಾದರೆ ಬಂದು ಇವರೊಡನೆ ಕಾಣಿಸಿಕೊಂಬ | ಹೊಡೆವ ತ್ರಾಣವು ತನಗಿರಲು |
ತಡೆಯಬಲ್ಲರೆ ತಮ್ಮ ರಾಜ್ಯದ ಭೂಮಿಯ | ನುಳುಹಿ ಕೊಡೆವೆನು ಹೊನ್ನಯೆಂ [ದ]  || ೪೪ ||
ಹೊಡೆಯಲು ನವಭೇರಿ ಗುಡುಗಿನಾರ್ಭಟದೊಳು | ನಡುಗುವಂದದಿ ಗುತ್ತಿ ಮಾರ್ಗ |
ಕಡಿಕಡಿ ಎನುತಲಿ ಕಾಕ್ಹೊಡೆದು ತೊಡೆ ಬಡಿದು | ಅಡರಲು ಕೋಳಾಹಳ ಮಾಡಿ     || ೪೬ ||
ಬತ್ತಿ ಬಾಣವು ಮೂರು ಲಕ್ಷಕ್ಕೆ ಸರಿಮಾಡಿ | ಕೋವಿಯು [ತೋಟಿ]ಗೆ ಸುರಿಯೆ |
ಎತ್ತಗೊಡದೆ ತಲೆಯ ಸವಲಕ್ಷ ಕೋವಿಗಳಂಬು | ಹುಚ್ಚು ಮಳೆಯಂ[ತೆ] ಸುರಿಸಲು  || ೪೬ ||
ಅಲ್ಲಲ್ಲಿ ಕಲ್ಲಿನ ಅಟ್ಟ ಹಿಡಿದು ಕಾಟ | ಭಲ್ಲೆ ಕತ್ತಿಗಳನು ಹಿಡಿದು |
ಕುಲಲಿಲಿ ಕೋ ಎಂದು ಕೋಟಿ ಸಿಡಿಲಿನ ಭರದಿ | ಹೊಡೆಯಲು [ಅ] ವ ಕೋಟಿ ಹಲ್ಲೆ  || ೪೭ ||
ಸೂರೆ ಸುಲಿಗೆಯ ಮಾಡಿ ಕೋಟೆ ಪೇಟೆಯ ಕೂಡ | ಬಲಿದು ಏರುವನು ದುರ್ಗವನು |
ಕೋಟೆಯೊಳಗಣ ಆರ್ಭಟವ ಶಿವ ಬಲ್ಲನು | ಪ್ರಜೆ ತಳಮಳ [ದಿ] ತಲ್ಲಣಿಸೆ           || ೪೮ ||
ಹೊಡೆಯಲು ಪಿರಂಗಿ ಪುಡಿಕೋವಿ ಬಾಣಗಳು | ಕಡೆ ಮೊದಲಿಲ್ಲ ಅಂಬುಗಳು |
ಕೆಡಬೇಡಿ ಈ ಕಲ್ಲ ಬುಡಮೇಲು ಮಾಡುವ ರಾಮ | ಬರುವನೆನ್ನುತ ಕಹಳೆ ಸಾರೆ     || ೫೦ ||
ಭೂಮಿ ಹಿಡಿಯದ ತೆರದಿ ದಂಡು ಬಂದಿಳಿಯಲು | ಕಲಿಯುಗದ ಪಾರ್ಥ ರಣರಾಮ |
ಎಡಬಲದಿ ಬರುವಂಥ ಇಬ್ಬರು ರಾಯರ ದಂಡು | ಇಳಿಯಲು ಸುತ್ತ ಗೌಡರು        || ೫೧ ||
ಕಡೆಮೊದಲಿಲ್ಲದೆ ಕಡಲುಕ್ಕು ಬರುವಂತೆ | ಹೊಡೆಯಲು ಡೇರೆ ಅಲ್ಲಲ್ಲಿ |
ಪೊಡವಿಗುನ್ನುತವಾದ ರಾಯ ರಾಮನ ಡೇರೆ | ಹೊಡೆಯಲು ಬಯಲಹಳ್ಳಿ ಕೊನೆಗೆ || ೫೨ ||
ಹಸಿರು ಪಟ್ಟೆಯ ಹಳದಿ ದಸರಿ ತೋಪಿನ [ಕ]ಪ್ಪು | ಎಸೆವ ನೀಲವು ಜ್ಯೋತಿ ಬಿಳಿದು |
ಶಕುನಿ ವರ್ಣದ ಡೇರ್ಯ ರಚಿಸಿ ಮೇಲಕೆ ಹೊನ್ನ | ಕಲಶ ಒಪ್ಪಿದವು ಮುನ್ನೂರು     || ೫೩ ||
ಎಡ ಬಲಕೆ ಎಪ್ಪತ್ತು ದೊರೆಗಳ ಡೇರ್ಯವು | ಹೊಳೆಯಲು ಸೂರ್ಯ ಪ್ರಭೆಯಂತೆ |
ಹೊಡೆಯಲು ನವಗಾಜ ಎರಡು ಸಾಲಿನ ಮೇಲೆ | ಸೊಗಸ ವಿಸ್ತರ ನೋಡುವರಳವಲ್ಲ        || ೫೪ ||
ಗುತ್ತಿಯನಾಳುವ ಕಸ್ತೂರಿ ಚಾಮಯ್ಯ | ಹತ್ತಿ ನೋಡಿದನು ದುರ್ಗವನು |
ದೃಷ್ಟಿ ತಳ ಕೆಳಗಾಗಿ ಸುತ್ತ ದಂಡನು ನೋಡಿ | ಕೊಟ್ಟ ಶಿವ ಎನಗೆ ಸ್ವರ್ಗವನು       || ೫೫ ||
ದಂಡಲ್ಲ ಇದು ತಮಗೆ ಬಂತು ಪ್ರಳಯ ಭೂ | ಮಂಡಲ ಎಂತು ತಾಳುವುದೊ |
ಮುಂದೆನ್ನ ಛಲಪಂಥ ಹೋಗಲೆಂದು ದುರ್ಗವನಿಳಿದು | ಸಂಧಾನ ಮಾಡುವುದೆ ಲೇಸೆಂದ   || ೫೬ ||
ಬಾಣಾಸುರನ ಮೇಲೆ ನವಕ್ಷೋಣಿ ದಂಡನು | ಕೂಡಿಹೋದನೆಂಬುದು ಮಾಧವನು |
ವೇದ ಶಾಸ್ತ್ರದ ಮಾತ ಕಣ್ಣಾರೆ ಕಂಡೆನು ಇಂದು | ತೀರಿತು ಎಮ್ಮಯ ಲಿಖಿತ        || ೫೭ ||
ಗುಂಡಿಡುವುದೇತಕೆ ಪಡಿ ತೀರಿ ಬಂದಾಗ | ತಡೆವರಿನ್ನಾರು ಈ ದಂಡ |
ಒ[ಡನೆ] ಜನಕೊಂದು ಕಲ್ಲಿಡಲು ಊರೆಲ್ಲ | ಮುಳುಗದೆ ತೆನೆಗಾಣದಂತೆ             || ೫೮ ||
ಎಲ್ಲಿ ನೋಡಲು ದಂಡು ಇಲ್ಲದ ನೆಲೆಗಾಣೆ | ಕೊಲ್ಲಲಳವೆ ಈ ದಂಡು |
ಎಲ್ಲರು ಅಡಿಗೆಯ ಒಲೆಗುಂಡಿನ ಕಲ್ಲಿಗೆ ಈ ದುರ್ಗ | ಸಲ್ಲಯ ಮಾಡದೆ ಪ್ರಾಣ ಮಿಗದು        || ೫೯ ||
ರಾಯ ಚಾಮಯ್ಯನು ಕರೆಸಿದಾಗಲೆ ಮಂತ್ರಿ | ಕರ ಮುಗಿ [ದ] ಪಾದಕ್ಕೆ ಎರಗಿ |
ಒದಗಿತು ಕಾಲೆಮಗೆ ಚದುರ ಮಂತ್ರಿಯೆ ಕೇಳು | ಇದಕೇನು ಹದ ಮುಂದೆ ಪೇಳೊ  || ೬೦ ||
ರಾಯನೆ ನಾನೊಂದು ಪೇಳುವೆನು ಪಾದಕ್ಕೆ | ಹೇಗೆ ತೊರುವುದು ನಾ ಕಾಣೆ |
ಕೂಗಿ ಮಾರಿಯ ಕರೆದ ಕೊಣಬಗೊಂಡ[ನಂತೆ] | ನಾದರೆ ಕಾರ್ಯ ಕೆಡುತಿಹುದು    || ೬೧ ||
ಅದಕೆ ಅಲ್ಲವೆ ಮಂತ್ರಿ ಹೆದರ್ಯಾತಕೆ ಪೇಳೊ | ಕಡಿವ ಛಲವನೆ ಕಡೆಗೆ ಮಡಗು |
ಉಳುಹಿಕೊಳ್ಳಲು ಊರ ಹೇಳು ಸಾಧನೆ ಮಾಡಿ | ಮಿಗುಸಯ್ಯ ಎನ್ನ ಮಾದವನು   || ೬೨ ||
ಬಲ್ಲಾಳನೆಂದರೆ ಬಲ್ಲಿದ ಜಗದೊಳಗೆ | ಎಲ್ಲ ದೊರೆಗಳಿಗೆ ನವ ಘಂಟೆಯು |
ನೆಲ್ಲಿಯ ಕಾಯಂತೆ ಚೆಲ್ಲಿ ಹೋದವು ಬುರುಡೆ | ಉರುಳಿತ್ತು ರಣಮಯವು ಭೂಪ     || ೬೩ ||
ರಾಯ ರಾಜೇಂದ್ರನೆ ಲಾಲಿಸು ಬಲ್ಲಾಳ | ಭೂಮಿಗೆ [ಗೆ]ಲ್ಲಾಗಿ ಇರ್ದ |
ಕಾಲ ಗಳಿಗೆಯಲಿ ಕೆಟ್ಟ ಮೂಳ ಮಂತ್ರಿಯ ಮಾತ | ಕೇ [ಳನ್ಯ] ಫಲಕೆ [ಈಡಾದ]   || ೬೪ ||
ಹಿಂದಲ ಛಲಕಾಗೆ ತಿಂಬುವನು ಅಂತೆ | ಕೊಂದು ಕೊಲ್ಲದೆ ನಮ್ಮ ಬಲವ |
ಒಂದು ಸಿಟ್ಟು ಇದರೊಳು ಬಂದ ಒಳಗೆ ಕಂಡು | ಕುಂದು ಮಾಡದೆ ಕಂಡು ಬಾಳ್ವೆ   || ೬೫ ||
ಲೋಕರೂಢನಾಗೆ ಹಾಕಬಹುದು ಕತ್ತಿ | ಭೂತನಾಗಿ ಹುಟ್ಟಿದ ಜಗಕೆ |
ಈ ಕಾಯ ಸ್ಥಿರವಲ್ಲ ಇವನು [ಇ] ರುವ ತನಕ | ನೂಕಬೇಕಯ್ಯ ರೊಕ್ಕದಲಿ           || ೬೬ ||
ರಾಯ ರಾಯರು ಬಂದು ಕಾದಲೋಲೈಸುವರು | ಕಾಲಗತಿಗಳು ದೈವಕೃಪೆಯು |
ಆಳರೆ ಇವನಂತನೇಕರು ಕುಮ್ಮಟದಿ ಇವನ | ಏಳಿಗೆ ಅವರಿಗೆ ಇತ್ತೆ                  || ೬೭ ||
ಮುಂಗಯ್ಯ ಹುಣ್ಣಿಗೆ ಕನ್ನಡಿಯ ಬೆಳಗ್ಯಾಕೆ | ನಮಗೆ ಬಲಗಾರ ಮುರಿ[ವ] |
ಸುಮ್ಮನೆ ಪವುದಿಯ ಕೊಟ್ಟು ನೂಕಲಿ ಬೇಕು | ನಿಮ್ಮ ಪಾದಕೆ ಹೇಗೊ ಕಾಣೆ         || ೬೮ ||
ಜಾಣಮಂತ್ರಿಯ ಮಾತ ಲಾಲಿಸಿ ರಾಜೇಂದ್ರ | ಪ್ರವೀಣನಹುದು ತಂತ್ರದೊಳಗೆ |
ನೀ ಕಂಡ ಬುದ್ಧಿಯು ಎನಗೆ ಸನ್ಮತ ಮಂತ್ರಿ | ಈ ಕ್ಷಣದೊಳು ಸಲ್ಲಾ ಮಾಡು         || ೬೯ ||
ಅನಿತರೊಳ್ ಪಂಕಜಸಖನು ಅರುಣಾಬ್ದಿಯ | ಕಡಲ ಸ್ಥಾನಕೆ ಬಿಜಯಗೆಯ್ಯೆ |
ತಿಮಿರ ಮಿಗಲು ಅಂಗ ಅರೆ [ಯಾ]ದವನು ಬಂದು | ಪ್ರಭೆಸೂಸೆ ಪೂರ್ವಭಾಗದಲಿ  || ೭೦ ||
ಗಗನಕೆ ನವಕೋಟಿ ನಯನವೊಪ್ಪುವ ತೆರದಿ | ಕಿರಣ ಸೂಸುತ ಪುಷ್ಟಮಾಲೆ |
ಹಿರಿದು ಕಿರಿದಿನ ಮೇಲೆ ಎಡಬಿಡದೆ [ಹೊಳೆವುತ] | ಸೊಗಸು ತಾರಕಿ ತೋರುತಿರಲು        || ೭೧ ||
ಅಳಿದವನು ಅಹಿಲೋಕ ಬೆಳಗಿಸಿ ಹೇಮಾದ್ರಿ | ಪ್ರದಕ್ಷಿಣೆ ಮುಖವಾಗಿ ಪೂರ್ವ |
ನಡೆಯಲು ನಯನೊಂದು ಪಡೆದ ಶುಕ್ರನು ಮೂಡೆ | ಕಲಹ ಕುಕ್ಕುಟ ತೋರುತಿರಲು         || ೭೨ ||
ದಿನಕರನ ಪ್ರಭೆ ಮುನ್ನ ಗಗನಕ್ಕೆ ಎಸೆಯಲು | ನಲಿಯಲು ಖಗಮೃಗ ಸ್ವರವು |
ಜಗದೊಡೆಯನು ಏರಿ ಮುಖದೋರೆ ಕಮಲ[ಗಳು] | ನಗುವಂತೆ ಎಸಳು ಬಿಚ್ಚಿಹವು || ೭೩ ||
ಉದಯ ಕಾಲದೊಳೆದ್ದು ಕದನಕೋಳಾದಳ ರಾಮ | ಹದುಳದೊಳಗೆ ಸ್ನಾನಮಾಡಿ |
ಸದರ ಡೇರ್ಯ ಬಂದು ಮೂರ್ತಮಾಡಲು ಮಂತ್ರಿ | ಪೃಥ್ವಿದೊರೆಗಳು ಬಂದರಾಗ   || ೭೪ ||
ಚರರು ತಾ ಛತ್ರ ಚಾಮರ ಗಿಂಡಿ ಕಾಳಂಜಿ | ಪಿಡಿದು ವಾಲೈಸುವರ್ಕಡೆಯಲಿ |
ಮಿಗಿಲೆನಿಸಿ ದೇವೇಂದ್ರ ಪದವಿಭೋಗದಿ ರಾಮ | ಅರುಹಿದ ಎಲ್ಲ ದೊರೆಗಳಿಗೆ       || ೭೫ ||
ಹೊಡೆಯಲು ಭೇರಿಯ ದಳವೆಲ್ಲ ಶೃಂಗರಿಸೆ | ಕುಣಿವುತ ತೇಜಿ ಕಾಲಿಂದಿ |
ಅಣ್ಣಾಜಿ ಕಾಟಣ್ಣ ದೊಣ್ಣೆ ಮುದ್ದನು ತಮ್ಮ | ಬಲ್ಮೆಯುಳ್ಳವನು ಸಂಗಯ್ಯ              || ೭೬ ||
ಹಲ್ಲೆ ಗುತ್ತಿಯಲ್ಲಿ ಹಾರಿಸುವೆ ಕಲ್ಲೆಂದು | ಎಲ್ಲ ಬಲದೊಳಗೆ ಸಾರಿಸಲು |
ಹೊಡೆಯಲು ಗಜಭೇರಿ ದಳವೆಲ್ಲ ಶೃಂಗರಿಸಿ | ಕುಣಿಯುತ ತೇಜಿಯಿದಿರಿನಲಿ        || ೭೭ ||
ಬರಿವ ಸಡಗರ ಕಂಡು ಎದೆಯೊಡೆದು ಚಾಮಯ್ಯ | ಕರೆಸಿದ ಒಡನೆ ಮಂತ್ರಯನು |
ಬಂದ ಭರದೊಳು ಪೇಟೆ ಹೋಯಿತು ನಿನ್ನೆ | ಬಂದು ಏರಿದರು ಲೆಗ್ಗೆಯನು           || ೭೮ ||
ಮಂದಬುದ್ಧಿಯ ಬಿಟ್ಟು ಶೀಘ್ರದಿ ಹೋಗಯ್ಯ | ಹಲ್ಲಾ ಮಾಡಲು ಮಾಡಲೇನು |
ಕಟ್ಟೆಲೊ ಉಡುಗೊರೆ ಪಟ್ಟೆ ಪೀತಾಂಬರ | ಮುತ್ತು ಮಾಣಿಕ ನವರತ್ನ                || ೭೯ ||
ಹೆಚ್ಚಿನ ದ್ವೀಪಾಂತ್ರ ಉತ್ತತ್ತಿ ದ್ರಾಕ್ಷಿಯ | ಕುಂಕುಮ ಕಸ್ತೂರಿ ದ್ರವ್ಯ |
ರಾಯ ರಾಯರಿಗೆಲ್ಲ ಬೇರೆ ಉಡುಗೊರೆ ಕಟ್ಟಿ | ಸಂಬಂಧಿಕರು ಮನ್ನೆಯರ್ಗೆ          || ೮೦ ||
ಸಾಗಿಸಿ ನೂರಾರು ಪರಿಚಾರರೊಳು ಮಂತ್ರಿ | ಸಾಗಿದ ಪಲ್ಲಕ್ಕಿಯೊಳಗೆ |
ನಿಲ್ಲಿ ಹಲ್ಲೆಯನೆಂದು ಅಲ್ಲಿ ಬೀಸುತ ಕರವ | ಸಲ್ಲ ಮುರಿಯಲು ಮಾಡಬಹುದು        || ೮೧ ||
ನಿಲ್ಲಬಹುದು ನಿಮಿಷ ರಣವಿಜಯ[ನೊ]ಳ್ಮಾತಾಡಿ | ಹೋಹ ತನಕ ಗಳಿಗೆ ನಿಲ್ಲಿ |
ರಂಗರಸನು ಬಂದು ದಂಡ ಪೋಗಲು ಕಾಟ | ಮಂದಿಯ ಕೈಜಗಳ ನಿಲಿಸಿ           || ೮೨ ||
ಬಂದಾಗ ಪ್ರಧಾನಿ ಭುವನದ ದೊರೆಗಳ | ಹದನವರಿತು ಕಟ್ಟಿ [ತಂದ] |
ಉಡುಗೊರೆ ಉತ್ಸವ ಒಡನೆ ಎಲ್ಲರು ಮಾಡಿ | ನಡೆ ನುಡಿವ ಮಂತ್ರಿ ಮನ್ನೆಯರ     || ೮೩ ||
ಎಲ್ಲ ಹೊಂದಿತು ನಿಲ್ಲಿ ಪರಬಲಾಂತಕನಿರುವ | ಸದರಿಗೆ ಮಂತ್ರಿ ನಡೆತರಲು |
ರತ್ನಪೀಠದ ಮೇಲೆ ಒಪ್ಪಿರುವ ರಾಮನ ಕಂಡು | ಇಟ್ಟು ಕಾಣಿಕೆಯ ಕೈಮುಗಿದು      || ೮೪ ||
ಒಪ್ಪಿಕೋ ಭೂಪಾಲ ತಪ್ಪು ನೋಡದೆ ಎಮ್ಮ | ರಕ್ಷಣೆ ಮಾಡೆನುತ ಕೊಂಡಾಡಿ |
ರಾಯ ರಾಯರಿಗೆ ರಣವಿಜಯ ಕಲಿಪಾರ್ಥ | ಭೂಮಿಗೆ ದೊಡ್ಡವರ ಗಂಡ             || ೮೫ ||
ಸಾಗರ ಗುಣರನ್ನ ಚಂದ್ರಕಾಂತಿಯ ರೂಪ | ಪಾಲಿಸಬಹುದು ಭೂಕಾಂತ |
ಭೂಪನೆ ವಂಶಾಬ್ಧಿ ಜ್ಯೋತಿ ತಿಲಕರತ್ನ | ಈ ಕಲಿಗೆ ಭೀಮ ಪ್ರಚಂಡ                 || ೮೬ ||
ಅನೇಕ ಕಾಲದಿ ನಿಂದ ಪವುದಿ ರೊಕ್ಕವ ಕೊಡುವೆ | ಪ್ರೀತಿಯಿಂದಲಿ ನಮ್ಮ ಸಲಹು |
ಬಂದೆಯಾತಕೆ ಮಂತ್ರಿ ಅಂಬಲಿಗೆ ತೆಳುವಾಗಿ | [ಹಿಂ]ದಣ ಪಂಥವೇನಾಯ್ತು        || ೮೭ ||
ಒಂದೋಲೆಯಲ್ಲದೆ ಹನ್ನೊಂದು ಓಲೆಯ ಬರೆಯೆ | ಕುಂಡಿ ಬುಡಕೆ ಹಾಕಿ ಗರ್ವ |
ಹೇಳಬಹುದು ಭೂಪ ಬಾಲರ ಅಪರಾಧ | ತಾಯಿ ನೋಡಲು ಹುರುಡೇನು          || ೮೮ ||
ಬಾಯ ಮೇಲ್ಹೊಡೆದೊಮ್ಮೆ ಬುದ್ಧಿ ತೋರಿದ ಬಳಿಕ | ಮೀ [ರೆವು] ನಿಮ್ಮಾಜ್ಞೆಯನು |
ಶಕ್ತಿಯೊಳು ಶರಭೇಂದ್ರ ಒಪ್ಪಿಕೊಳ್ಳಲುಬಹುದು | ಮಿಕ್ಕಲು ಉಳಿವಿಲ್ಲ ಮುಂದೆ       || ೮೯ ||
ಭೇರಿಯ ನಾದಕ್ಕೆ ಗಾಲುಗೆಡುವರೆ ಮಂತ್ರಿ | ಮಾಡಿಲ್ಲ ಜಗಳ ಒಂದೆರಡು |
ಬೇಡಯ್ಯ ಕಪ್ಪವು ಚೆಂಡುಗಾರನ ತೆರದಿ | ಮಾಡಿದ ಮೇಲೆ ರೊಕ್ಕಿಡುವಂತೆ         || ೯೦ ||
[ಕಡು ಬಡವ]ನಾಗೆ ಸತಿಯು ಹೆಗ್ಗಡತಿ ಶಬರ | ಬಡವನಾಗಲು ಮೊಲ ಕು[ಕ್ಕ] |
ಬಡವ ಕಂಪಿಲರಾಯನೊಡನೆ ಸೆಣಸಿದ ಗರ್ವ | ಭುಜಬಲವು ತೊರೆಯೆಂದ ರಾಮ  || ೯೧ ||
[ಹೋಗಯ್ಯ] ಎಲೆ ಮಂತ್ರಿ ಹೇಳಿಕೊಳ್ಳಲಿ ಬೇಡ | ಕೀಳುವ ಧೈರ್ಯುಂಟು ಕಲ್ಲ |
ನಾಳಿನ ಒಳಗಾಗಿ ಹೊಳ್ಳದಿರವು ದುರ್ಗ | ಚಾಳು ರಾಮನೆ ಹೋಗು ಎನ್ನೊ         || ೯೨ ||
[ರಾಯ]ನವರು ರುದ್ರರಾಯರೆಲ್ಲರು ಕಂಡು | ಕಾಯಬೇಕೆಂದು ಕರಮುಗಿದು |
ತ್ರಾಹಿಯೆನ್ನಲು ಭೂಪ ನೂರೆಂಟು ತಪ್ಪಿರಲು | ಪಾಲಿಸಬಹುದು ಭೇರುಂಡ          || ೯೩ ||
ಒಪ್ಪಬಹುದು ಸ್ವಾಮಿ ಲಕ್ಷ ತಪ್ಪುಗಳಿರಲು | ಕುಕ್ಷಿಯೊಳಗೆ ಕ್ಷೀರವೆರೆದು |
ಮತ್ತೆ ಕಾಟನು ಮಂತ್ರಿ ಸರ್ವಮಾನ್ಯರು ಪೇಳೆ | ಒಪ್ಪಿದ ರಾಮ ಪ್ರೀತಿಯಲಿ          || ೯೪ ||
ಉಡುಗೊರೆ ಉತ್ಸಾಹವ ಒಡನೆ ನೋಡುತ ರಾಮ | ದೃಢದಿ ಮೆಚ್ಚಿದ ಮಂತ್ರಿಯನು |
ಸಲುವುದು ರಂಗರಸ ಪ್ರಧಾನಿ ಪಟ್ಟವು ನಿನಗೆ | ಹೆಣಗಿದೆ ಎನ್ನೊಡನೆ ದಿಟ್ಟ          || ೯೫ ||
ಮಂತ್ರಿ ರಂಗರಸನ ಮನ್ನಿಸಿ ರಾಮನು | ಇಮ್ಮಿಗಿಲಾದ ಉಡುಗೊರೆಯ ಕೊಡಿಸಿ |
ಹಳೆಯಬೀಡಿನ ಮಂತ್ರಿ ಯಲ್ಲರಸಗಿಂ ಜಾಣ | ಹದನರಿತು ಕಾರ್ಯ ತಿದ್ದಿದನು       || ೯೬ ||
ಹೋಗಯ್ಯ ಎಲೆ ಮಂತ್ರಿ ಕಪ್ಪ ಕಾಣಿಕೆ ಹೊನ್ನ | ವೆಚ್ಚ ಮಂದಿಯ ಕೊಟ್ಟು ಬೇಗ |
ಹೊತ್ತುಂಡೆ ಸರಿಮಾಡು ತಪ್ಪಲು ಬೆಳಗಾಗೆ | ಮುತ್ತುವೆ ಮನ್ನಣೆಯನ ಕೇಳೊ       || ೯೭ ||
ಮುತ್ತಿಗೆಯನು ತೆಗೆಸಿ ಹೊಕ್ಕನು ರಂಗರಸು | ಪಟ್ಟಣಕೆ ಧೈರ್ಯವ ಕೊಟ್ಟು
ಆದ ವೃತ್ತಾಂತವ ಚಾಮಯ್ಯ ರಾಯಗೆ ಪೇಳಿ | ಮತ್ತವರು ಸುಖದೊಳಿರಲಿತ್ತ        || ೯೮ ||
ಗುತ್ತಿಯ ಕಾರ್ಯವು ಸತ್ತು ಹೋಯಿತೆಂದು | ಪೃಥ್ವಿಪಾಲಕ ರಾಮನಿರಲು |
ಚಿತ್ತದೊಳಾಲಿಸಿ ಪರಚಿತ್ತವಾಗದೆ ಎಲ್ಲ | ಮತ್ತೊಂದು ಕಥೆ ಕಾರ್ಯ ಬಂತು          || ೯೯ ||
ಲಾಲಿಸಿ ಬಲ್ಲಂಥ ಜ್ಞಾನವುಳ್ಳವರೆಲ್ಲ | ಆಡದೆ ಅಡ್ಡ ವಾಕ್ಯವನು |
ರೂಢಿಗುನ್ನತವಾದ ಸುರಿತಾಳನ ಬಲ ಭುಜದ | ವಜೀರಗಾದಂಥ ಪಡಿಪಾಟ        || ೧೦೦ ||
ಗುತ್ತಿಯ ಚಾಮಯ್ಯ ಕಪ್ಪ ಉಡುಗೊರೆ ಹೇರಿ | ಹತ್ತೆಂಟು ಸಾವಿರ ಬಲದಿ |
ಹೊಕ್ಕನು ತಾ ಬಂದು ರಾಯ ರಾಮನ ಕಂಡ | ಒಪ್ಪಿತು ಭೆಟ್ಟಿ ಇರ್ವರಲಿ[2]            || ೧೦೧ ||
[1] + ಶ್ರೀ ಗುತ್ತಿದುರ್ಗ ಮುತ್ತಿದ್ದು, ಶ್ರೀ ಶಾರದಾಂಬಾಯ ನಮಃ, ಶ್ರೀ ಪದನು | (ಮೂ)
[2] KB 812ರಲ್ಲಿ “೯೩ ಮತ್ತು ೯೪ನೆಯ ಪುಟಗಳು ಲೋಪವಾಗಿವೆ” ಎಂದು ಬರೆಯಲಾಗಿದೆ. ಕಳೆದು ಹೊದ ಪುಟಗಳಲ್ಲಿ ಈ ಸಂಧಿಯ ಮುಕ್ತಾಯ ಪ್ರಶಸ್ತಿ ವಾಕ್ಯ, ಮುಂದಿನ ಸಂಧಿಯ ಪ್ರಾರ್ಥನಾ ಪದ್ಯ ಇತ್ಯಾದಿ ಇದ್ದಿರಬಹುದು. ಆದರೆ ಲಿಪಿಕಾರನು ಈ ಎರಡೂ ಸಂಧಿಗಳ ಸಂಖ್ಯೆಯನ್ನು ಕೂಡಿಸಿಯೇ ಕ್ರಮವಾಗಿ ಮುಂದುವರಿಸಿ, ಮುಂದಿನ ೭ನೆಯ ಸಂಧಿಯನ್ನು ೬ ಎಂದು ತಿದ್ದಿಕೊಂಡಂತಿದೆ. ಇದೇ ರೀತಿ ಮುಂದಿನ ಸಂಧಿ ಸಂಖ್ಯೆಗಳನ್ನು ತಿದ್ದಿಕೊಳ್ಳುತ್ತ ಹೋಗಿರುವುದರಿಂದ, ನ್ಯಾಯವಾಗಿ ಇರಬೇಕಾಗಿದ್ದ ಕೊನೆಯ ಸಂಧಿ ಸಂಖ್ಯೆ ೨೦ಕ್ಕೆ ಬದಲು ೧೯ ಆಗಿದೆ. ನಾವು ಮಾತ್ರ ೭ನೆಯ ಸಂಧಿಯನ್ನು ಪರಿಗಣಿಸಿಕೊಂಡ ಕಾರಣ, ಒಟ್ಟು ಸಂಧಿ ೨೦ ಆಗಿದೆ. ೧೯ ಶುಭ ಸಂಖ್ಯೆ ಅಲ್ಲವೆಂಬುದನ್ನು ಇಲ್ಲಿ ಗಮನಿಸಬೇಕು. ಇದೇ ಸ್ಥಳದಲ್ಲಿ ‘ದಿಳ್ಳಿಯಿಂದ ಬಾದೂರ ಖಾನ ಬಂದ ಸಂಧಿ’, ಎಂಬ ಬರವಣಿಗೆ ಇರುವುದೂ ನಮಗೆ ಬೆಂಬಲವಾಗಿದೆ. ಇಲ್ಲಿಯ ೧೦೧ನೆಯ ಪದ್ಯ ಸಂಧಿ ೭ರ ಪದ್ಯ ೧೭೭ರಲ್ಲಿ ಮತ್ತೆ ಕಾಣಿಸಿಕೊಂಡಿದೆ. (ಸಂ)
ಬಾಲರಾಮನ ಸಾಂಗತ್ಯ: ಸಂಧಿ: ಏಳು – ದಿಲ್ಲಿ ಬಾದೂರಖಾನ ಆಗಮನ – ನೇಮಿಯ ಯುದ್ಧ – ರಾಮನ ಮದುವೆ
[1]ಡಿಳ್ಳಿಯೊಳಗೆ ಒಬ್ಬ ದಿಟ್ಟ ಬಾದುರಖಾನ | ಎಲ್ಲ ವಜೀರರೊಳು ಬಲ್ಲಿದನು |
[ಬಲಬದಿಯ] ಕಿವಿ ಪಾಚ್ಛಾ ಕೊಟ್ಟು ಮತ್ತಲ್ಲಿ | ಸುಖದೊಳಗಾಳುತಿರಲು              || ೧ ||
ಮುಂದೆ ಕೇಳವನಿಗೆ ಬಂದಂಥ ವಿಧಿವಾಸ ಅವನ | ತಂದರು [ಚಾಡಿಗರು] ತವೆ ತಲೆಗೆ |
ಬಂದ ಕಂಟಕವದು ಭಯವಾಗಿ ರಾಮನ | ಕಂಡು ಬದುಕುವ ಕಾಲ್ಗತಿಯ             || ೨ ||
ಬಲ್ಲಾಳರಾ[ಯನ] ಭಂಗ ಬಾದೂರ ಕೇಳಿ | [ತಲೆ] ತೂಗುತ ತನ್ನಲ್ಲಿರುವ |
ಡಿಳ್ಳಿ [ಗೂ] ಹೆಸರಾದ ಬಲ್ಲಾಳನ ಗೆಲಿದವಗೆ | ಪಾಚ್ಛಾಯ ಗಣನೆಯೇ ಅವಗೆ         || ೩ ||
ಹರಗೊಮ್ಮೆ ಅಳವಲ್ಲ ನರರ ಮಾತುಗಳಿರಲಿ | ಮುರಿವನು ಎದೆ ಗರ್ವ ರಾಮ |
ನರನಲ್ಲ ಈ ತರಳ ಮರೆಮಾಡಿ [ಮಾದೇವ] | ಕಳುಹಿದ ಭೀಮನ ಧರೆಗೆ             || ೪ ||
ಹಿಂದಕ್ಕೆ ಆ ಪುರಕೆ [ನೇ]ಮಿಯೆಂಬವ ಪೋಗಿ | ಬಂದ ಕಷ್ಟವನು ಶಿವ ಬಲ್ಲ |
ಎರಡು ಲಕ್ಷದ [ಮೇಲೆ] ಬಲವುಂಟು ಲೆಂಕೆಗೆ | ಮಿಗಿಲೆಂದು ಪೇಳ್ವರಾ ಪುರವ        || ೫ ||
ಅಲ್ಲಾ [ತಂ]ದನು ಆ ಬಲನ ಶಕ್ತಿಯ | [ಮೂಲ] ಬಲ್ಲಾ ಮಹಿಮನ ಪದವ |
ಜನ್ಮವಿರಲು ಪೋಗಿ ಅವನಲ್ಲಿ ಬಾಳುವೆನೆಂದು | ತೂಗಿದನು ಮನದೊಳ್ ಶಿರವ    || ೬ ||
ಅಚ್ಚನು ಅಹುದೆಂದು ಮೆಚ್ಚಿ ಬಾದುರಖಾನ | ಕಟ್ಟಿದ ಉಡುಗೊರೆ ಉಲುಪೆ |
ಕೊಟ್ಟು ಕಳುಹಲು [ಒಡನೆ] ಮಿ [ಕ್ಕ] ವಜೀ [ರ]ರು | ತೊಟ್ಟರು ಮನದೊಳು ವಿಷವ  || ೭ ||
ಎಲ್ಲ ಖಾನರು ಕುಳಿತು ಏಕಾಂತದೊಳು ಗ್ರಹಿಸಿ | ಕೊಲ್ಲುವರೆ ಇದು ಸಮಯ ಇವನ |
ಡಿಳ್ಳಿಯ ಸುರಿತಾಳನ ಗಂಡನೆನಿಸಿಕೊಂಬ | ಪುಂಡ ರಾಮನ ಜಗಳಕೆ ಮೆಚ್ಚೆ         || ೮ ||
ರಾಮನ ಎದೆ ಕೆಚ್ಚ ತೆಗೆಯಲ್ಕೆ ಸುರಿತಾಳ | ಸಾಧಿಸುವ ಸರ್ಪನ ತೆರದಿ |
ಎಗ್ಗುವಡೆಯದೆ ಪರ [ವೈರಿ] ಮೂಳಗೆ | ಇವ ಸಾಗಿಸಬಹುದೆ ಉಡುಗೊರೆಯ       || ೯ ||
ಹಗೆಯವನ ಕೊಲಲಿಕ್ಕೆ ಇದು ಒಳ್ಳೆ ಸಮಯವು | ಮದಗಜವು ಇರುಬ ಬಿದ್ದಂತೆ |
ಬೆಳೆಯಗೊಡನೆಮ್ಮ [ಪಾಗುಡದ] ಈ ಸುಳುಹ | ಒರೆಯಲು ಪಾಚ್ಛನ ಬಳಿಗೆ         || ೧೦ ||
ಒಂದಕ್ಕೆ ನೂರಾರು ಕುಲಸಂಖ್ಯೆ ಗೇಣೆಂಬ | ಮೊಳದುದ್ದ ಕಾಗದವನ್ನು |
ತಂದರು ಜೋಡೆಯರು ತವಕದಿ ರಾಯನ ಬಳಿಗೆ | ಮುಂದಿಟ್ಟು ಕರಗಳ ಮುಗಿದು   || ೧೧ ||
ನೋಡಿದ ಕಾಗದವ ರಾಯನು ಮನದೊಳು | ರೂಢಿಸಿ ಕಾಲಾಗ್ನಿ ಕಿಚ್ಚು |
ಸೂರ್ಯನ ಮಗ ಯಮರಾಜನಾಗ್ರತೆಯೊಲು | ಬೇಗ ನೇಮಿಯ ಕರೆಯೆಂದ        || ೧೨ ||
ಎಡಹುತ್ತ ಮುಗ್ಗುತ್ತ ಚರರು ಕೊಡಲು ನೇಮಿಗೆ ಸುದ್ದಿ | ಪರಿದೋಡಿ ಬಂದ ಕರ ಮುಗಿದು |
ಇದ ಓದು ಎಲೆ ಮಂತ್ರಿ ಕೆಡುವ ಕಾಲಕೆ ಜನರು | ವಿಚಿತ್ರದ ಕೇಡನು ಬೆಳಸಿ          || ೧೩ ||
ಓದಿಕೊಳ್ಳುತ ಮಂತ್ರಿ ಮೂಗಿನೊಳ್ ಬೆರಳಿಟ್ಟು | ಹೋದಳು ಜಯಲಕ್ಷ್ಮಿ ಬಾದುರನೆಂಬಂತೆ |
ಆಡಲಂಜುವೆ ಭೂಪ ಬದಲಾಗಿ ಉತ್ತರವ | ಪಾದಕ್ಕೆ ತಿಳಿದಂತೆ ಮಾಡುವುದು       || ೧೪ ||
ನೀ ಪೇಳು ಎಲೆ ಮಂತ್ರಿ ಜಾಣ್ವಿಕೆಯ ನಡೆಸುವೆ | ಭೂಮಿ ರಾಯರ ಗಂಡನೆಂಬ |
ಹಾಳಾಗಿ ಹೋಗಲಿ ಎನಗೆ ಮಿಂಡನು ಎಂಬ | ಮೂಳಗುಡುಗೊರೆ ಕೊಡಬಹುದೇ    || ೧೫ ||
ಎಲ್ಲ ಖಾನರಿಗಿಂತ ಬಲ್ಲಿದನೆಂದು ಮಾಡಿದ್ದೆ | ಎಲ್ಲವನು ನೀನರಿವೆ ಮಂತ್ರಿ |
ಖುಲ್ಲ ಕರ್ಮಿಯ ಮುಖವ ಇನ್ನು ನೊಡುವನಲ್ಲ | ಕೊಲ್ಲು ರಾಮನೆಡೆಯೊಳಿವನ      || ೧೬ ||
ಗುತ್ತಿ ಸೀಮೆಯ ಬಳಿಯ ತೊತ್ತಿನ ಮಗ ಬಂದು | ಬಿಟ್ಟಿರುವನಂತೆ ಆ ಖೂಳ |
ಮತ್ತಿವನ ಪಿಡಿದೆಯ್ದೆ [ಒನಕೆಯಿಂದಲಿ] ತಲೆಯ | ಕುಟ್ಟಿ ಕಳುಹಯ್ಯ ನಮ್ಮೆಡೆಗೆ      || ೧೭ ||
ಅಭಯ ಅಪ್ಪಣೆಗೊಂಡು ಚದುರ ಮಂತ್ರಿಯು ಬೇಗ | ಎರಗಿ ಕೇಳಿದ ಮೂರು ಅಭಯ |
ಬದಲು ಮಾತುಗಳೇಕೆ ನಡೆಯೆನಲು ತರಿಸಿದ | ಮೂವತ್ತು ಸಾವಿರ ಕುದುರೆ         || ೧೮ ||
ಅಸುರ ಬಾದೂರ ಪಿಡಿದು ದೆಸೆಗೆ ಹಾರುವ ತೇಜಿ | [ಪಹರೆಯೊ]ಳಗೆಯ್ತರಲು |
……………………………………… | ಬಿಸಿಗಲ್ಲು ಬೆಳಸದೆಡೆಗೆ                         || ೧೯ ||
ಅತಿ ಜಾಗ್ರದೊಳು ಬರಲು ಆರೆಂಟು ದಿವಸಕ್ಕೆ | ಕದನ ಸಾಗರ ನಿಧಿಯೊಡನೆ |
ಅತಿ ಬೇಗ ದಾಂಟುವ ಸಮಯದೊಳಗೆ [ಪಹರೆ] | ಎತ್ತಿ ಸರದೊಳಗೆ ಬರುತಿರಲು   || ೨೦ ||
ಶರಧಿ ದಾಂಟುತ [ಪಹರೆ] ಶಬುದವಾಗ [ಲಾಕ್ಷಣ] | ಇದು ವೇಳೆ ತನಗೆಂದು ಗ್ರಹಿಸಿ |
[ತಡಿ]ಗೆ ದಾಂಟುತ ಮುನ್ನ ನಡೆವಾಗ ಮನಕೆ ಪಲ್ಲಿ | ನುಡಿಯಲು ಬಲದ ಭಾಗದಲಿ  || ೨೧ ||
[ಸಾವು]ದಲ್ಲವೆ ಪ್ರಾಣ ಉಳಿವುದಾತ್ಮವುಯೆಂದು | ನಿಶ್ಚೈಸಿ ಮನದೊಳು ದೃಢವ |
ಎಚ್ಚಿದ ತುರಗ ಚಬುಕ ಹನ್ನೆರಡನು | ಪಕ್ಷಿಗರುಡನಂತೆ ನಡೆಯೆ                      || ೨೨ ||
ಕೌನ ಜಾ ಅರೆಯೆಂದು ಹದಿನಾರು ಸಾವಿರ ತುರಗ | ವಿರಲು ಅವನ ಬೆನ್ನೊಡನೆ |
ಮೂರು ರಾಯರ ಗಂಡನೆಂದು ಪೊಗಳಿಸಿಕೊಂಬ | ರಾಮನಲ್ಲದೆ ಕಾಯ್ವರಿಲ್ಲ        || ೨೩ ||
ಹತ್ತಾರು ಸಾವಿರ ಬೆನ್ನಂಟಿ ಬರಲು ತುರಗ | ಸತ್ತು ಬಳಲುತ ಖಾನ ಬರಲು |
ಉಕ್ಕಡನ ಕಾಯ್ವಂಥ ಹುಲ್ಲು[ಗಾ]ರರು ಸುದ್ಧಿ | ಕೊಟ್ಟರು ರಾಮಭೂಪನಿಗೆ           || ೨೪ ||
ಓಡಿ ಬರುವನು ಒಬ್ಬ ಬೆನ್ನ [ಟ್ಟಿ] ಬರುವುದು ಪೌಜು | ಯಾವ ಹದನೊ ಕಾಣಲರಿಯೆ |
ಏರಿದಾಕ್ಷಣ ತನ್ನ ವಾಹನ ರಣರಾಮ | [ನೋಡಿದ] ಬರುತಿಪ್ಪ ಸುಳುಹ              || ೨೫ ||
ಅಂಜಬೇಡಲೊ ಕರುವೆ ಬಂದು ಸ್ಥಿತಿಯನು ಪೇಳು | ಖಂಡೆಯಕೆ ಆಹುತಿಯ ಕೊಡುವೆ |
ಹಿಂದಟ್ಟಿ ಬರುತಿರ್ಪ ಪೌಜ ನಿಲ್ಲಿಸಿದರೆ | ಬಂದ ಸ್ಥಿತಿಯನು ಪೇಳುವೆನು              || ೨೬ ||
ಭೂನಾಥ ಕಂಡುದ ಪೇ[ಳ್ವೆ] [ಕೇ]ಳಲು ನೀನು | ಎಲ್ಲವ ಉಸು[ರ್ವೆ] ಭೂಕಾಂತ    || ೨೮ ||
……….ಜೀವ ಚೇತನಗೊಂಡು ನಿಮಿಷ | ಭುವನೇಂದ್ರ ಲಾಲಿಸು ನೀನು |
ಮಾಳ್ಪ ಕಾರ್ಯಕೆ ಮೆಚ್ಚಿ ಉಡುಗೊರೆ ಕಳುಹಿದ | ಮೂಲದಿ ಬಂತು ಪ್ರಾಣಕ್ಕೆ        || ೨೯ ||
ಒಳಗು ನಿಮ್ಮೊಡನೆಂದು ಹಗೆಯವರು ಚಾಡಿಯ ಪೇಳೆ | ವಿವರಗಾಣದೆ ಸುರಿತಾಳನಿಗೆ |
ತಿಳಿಯರಿಯದ ಮೂಳ ಹೊಳವ ಕಾಣದೆ ಎನ್ನ | ಕಡಿಯೆಂದು ನೇಮಿಗಭಯ ಕೊಟ್ಟ  || ೩೦ ||
ಕೊಡಬೇಡ ವೈರಿಗೆ ಕಡಿ ನೀನು ಈ ಕ್ಷಣವೆ | ಪಡೆವೆನು ಮುಂದೆ ಕೀರ್ತಿಯನು |
ಪೊಡವಿರಾಯರ ಗಂಡನೆಂದೆಂಬ ಬಿರು[ದು] ನಿಮ್ಮ | ಒಡಲ ಸೇರಿದ ಸಲಹಬೇಕು  || ೩೧ ||
ಕಡೆಗೆ ಪೇಳುವೆ ಸ್ವಾಮಿ ಒಡಲ ದುಃಖವನೆಲ್ಲ | ಬಡ ಬಂಟನ ಮಾಡಿಕೋ ನಿಮ್ಮ |
ನುಡಿಯೊಳು ಹೊಳವಿಲ್ಲ ನಾ ನಡೆದ ಅಪರಾಧವಿದು | ಪಾವುಳಿ ಕಂಡರೆ ಹೊಡೆ ನೀನು        || ೩೨ ||
ಹೆದರ ಬೇಡವೊ ಖಾನ ಕೊಡುವೆ ಎನ್ನಯ ಪ್ರಾಣ | ನೀ ಬೆದರದೆ ನಿಲ್ಲೊ ಬೆನ್ನೊಡನೆ |
ತಿರುಹಿದ ಕಲಿರಾಮ ತುರುಗ ಅವರ ಕಡೆಗೆ | ನಡೆದಪರಾಧವೇನೆನಲು              || ೩೩ ||
ವಿವರ ಕೇಳಲು ಮರುಳೆ ದಣಿಯೇನು ನೀ ನಮಗೆ | ಕೊಡು ಬಾದುರಖಾನನ ಕಳುಹೊ |
ಕೆಡಬೇಡ ಎಲೊ ಹುಚ್ಚ ಬಡ ಕಂಪಿಲನ ಬುಡಕೆ | ಹಾಕುವೆ ಕೊಡಲಿಯ ನೀನು        || ೩೪ ||
ಕೊಡು ಕೊಡು ಎನುತಲಿ ನುಡಿಯುತ ಖಾನರು | [ಕೇ] ಳಿಸುತ ನಾಲ್ಕು ಮುಖದೊಳಗೆ |
ಬಲು ಭಂಡ ಕಾದುವಾ ಬಡವನೆ ಪಾಚ್ಛಯ | ಹಿಡಿದು ಕೀಳಿಸನೆ ನಿನ್ಹಲ್ಲ               || ೩೫ ||
ಬೆನ್ನ ಬಿದ್ದವರನು ಮುನ್ನ ಕೊಡುವರೆ ಮೂಳ | ಹಲ್ಲ ಕೀಳಿಸುವರಿಗೆ ತಾ ಗಂಡ |
ನಮ್ಮಯ್ಯ ಹರಿತಂದೊಮ್ಮೆ ಮರೆಬೀಳೆ ಗುಂಡ | ಬ್ರಹ್ಮಯ್ಯ ಕೊಟ್ಟನೆ ಗಣಪತಿಗೆ     || ೩೬ ||
ಬಡವ ಬಲ್ಲಾಳನ ಕಡಿದೆನು ಎಂದೆಂಬ | ಗರ್ವ ಬೇಡವೊ ಎಮ್ಮ ಕೂಡೆ |
ಹಿಡಿ ಮುನ್ನ ಕಡ್ಡಿಯ ಹುಡುಗ ಎನುತ ಕೈಯ | ತಡೆದೆವು ಬಿಡು ಕೆಡಬೇಡ             || ೩೭ ||
ಕೊಡುವೆನು ಕತ್ತಿಯ ಹಿಡಿಸುವೆ ನಿಮಗೆ ಗುರಿಯ | ಬಿಡಬಹುದೆ ಬೆನ್ನ ಬಿದ್ದವನ |
ಸುಡು ಸುರಿತಾಳನ ಲವುಡಯೆಂದರಿಯೆನು | ಕೆಡಬೇಡ ಕಾಲನೊಳ್ ಸೆಣಸಿ         || ೩೮ ||
ಸುರಿತಾಳ ಬಲವಾಗೆ ತಾನಿರುವ ರಾಜ್ಯಕೆ ಕರ್ತ | ನಡೆಯೊ ಮೂಳನ ಭಯವೆ ಮೇಘನಿಗೆ |
ಹಿರಿಯ ತನದೊಳು ಪೋಗಿ ಹರಣ ಉಳಿದರೆ ನಿಮ್ಮರಸು | ಸುರಿತಾಳನಿಗೆ ಪೇಳೆನಲು       || ೩೯ ||
ನಾಯ ಹಿಡಿವನ ಮಾತ ಹೋಗಿ ಹೇಳಲು ಹೆಣ್ಣು | ಬಾಲೆಗೀ ಕ[ಡೆ] ಯಾ[ದೆ]ವಲ್ಲ |
ಕೂಗಿ ಬೊಬ್ಬೆಯ ಹೊಡೆದು ಕತ್ತಿಗಳು ಥಳಥಳಿಸೆ | ಝೇರಿಸಿ ಮುತ್ತೆ ನಾಕು ಮುಖದಿ || ೪೦ ||
ಸರಳಿನ ಮಳೆಯನು ಕರೆಸುತ ತುರುಕರು | ಕವಿದು ಏರಲು ಕಾಗೆ ತೆರದಿ |
ಗರುಡನಂದದಿ ರಾಮನಿರುವ ಮೋಡಿಗೆ ಬೆದರಿ | ಮುರಿದು ಓಡಲು ಬಾಣದೆಸೆಗೆ     || ೪೧ ||
ಕೆಡಬೇಡ ಹೊಡೆವೆನು ಪಡೆದವರ ನೆನೆಕೊಳ್ಳಿ | ಮಡದಿ ಮಕ್ಕಳು ಮುಲ್ಲಾನನ್ನು |
ಕಿಡಿಗಣ್ಣ ಶರಭನ ಆರ್ಭಟದಿ ಚೆನ್ನಿಗರಾಮ | ನಡೆದನಾಹವಕೆ ಮರಿಸಿಂಹನಂತೆ      || ೪೨ ||
ಹೊಕ್ಕನು ಅತಿ ಬೇಗ ರಾಕ್ಷ ಸಿಂಹನ ತೆರದಿ | ಇಕ್ಕೆಲದೊಳು ಸವರುತಲಿ |
ಬಿಚ್ಚುತ್ತ ಕಳಲೆಯ ಉಪ್ಪಿಗೆ ಕೊರೆದಂತೆ | ಕೊಚ್ಚಿದನು ನಾಲ್ಕು ಸಾವಿರವ            || ೪೩ ||
ಹಿಂದುಳಿದ ನೇಮಿಯು ಬಂದು ಕೂಡಿದ ಬೇಗ | ಕೋಯೆಂದು ಆರ್ಭಟೆಯಲಿ ಮುತ್ತಿದನು |
ತುಂಬಿತು ಸರಳಂಬು ಸೋನೆಯ ಮಳೆಯಂತೆ | ಗಂಭೀರ ರಾಮನೆಡಬಲದಿ        || ೪೩ ||
ಕಂಡರು ಕದನ ಪ್ರಚಂಡ ರಾಯರು ಕಾಟ | ಸಂಗಯ್ಯ ಸಮರದ ಮುದ್ದ |
ಮುಂಗಡೆಯೇರಲು ಮೂವತ್ತು ಸಾವಿರದೊಳು | ಹಿಂದೆ ಕವಿಯಲು ಲಕ್ಷ ಪೌಜ       || ೪೪ ||
ಜರಿಮಲೆಯ ಮುಮ್ಮಯ್ಯ ಕನಕಗಿರಿ ನಾಯಕ | ಪೆನುಗೊಂಡೆ ರಂಗರಸು ಪೊಕ್ಕು |
ಹೊಡೆಯಲು ಹತ್ತೆಂಟು ಬೀದಿ ದಾರಿಯ ಮಾಡಿ | ಕುರಿಗಿಂತ ಕಡೆಯಾಗೆ ತಲೆಯು   || ೪೬ ||
ಲಯವಾದ ಡಿಳ್ಳಿಯ ಪೌಜ ಬಾದುರ ಕಂಡು | ಗೆಲವೇರಿ ತನ್ನ ಮನದೊಳಗೆ |
[ಕ]ಡಿದಾಡಿ ತುರಗವ ಜೀಯೆಂದು ಹೊಡೆದನು | ಸುಲಭ ಪೌಜಿನ ಮೇಲೆ ಬಿದ್ದು      || ೪೭ ||
ಮಾರು ಮಾರೆನುತಲಿ ಹೊಗಲೇರಿ ಬಾದುರಖಾನುಗ | ರೆದ್ದು ಹೊಡೆಯೆ ಖಾನರನು |
ರಾಮಗೆ ಒಳಗೆಂದು ಸುರಿತಾಳನಿಗೆ ವಾಲೆಯ ಬರೆದ | ವಜೀರನ ರಾಮುಗ ಕೊಚ್ಚಿದನು      || ೪೮ ||
ಸುತ್ತ ಗಾವುದ ದಾರಿ ಕಟ್ಟಿ ರಾಮನ ಮಂದಿ | ಬೆಟ್ಟ ಬೇಲಿಯನು ಬಿದ್ದವರ |
ಕುಟ್ಟಿ ತಲೆಗಳನರಿದು ಕೊನೆಗೆ ಕಟ್ಟಿದರೊಂದು | ಸುತ್ತ ಯೋಜನದ ಮಧ್ಯದಲಿ       || ೪೯ ||
ಹತ್ತೆಂಟ ಸಾವಿರ ತುರುಗವ ಪಾಳ್ಯಕೆ ಹೊಡೆದು | ಕತ್ತೆ ಹೊಡೆವಂತೆ ಮಡಿವಾಳ |
ಮತ್ತೆ ನೇಮಿಯು ನೋಡಿ ಮರಣಬಂದಿತು ಎಂದು | ಹೊಕ್ಕನು ಪಾಣಿಯ ಜಲವ     || ೫೦ ||
ಪಾಚ್ಛಯನ ಪೌಜೆಲ್ಲ ಹತ್ತಿತು ಯಮನೂರ | ಕತ್ತಿಯೊಳ್ ಪಾರ್ಥ ಕಲಿಭೀಮ |
ಮೃತ್ಯುನಿಗೋಸ್ಕರ ಕೀರ್ತಿ ಮಾಡಿದೆ ಭೂಪ | ಅತ್ತ ಬಾದುರಖಾನ ಕೈಮುಗಿದು      || ೫೧ ||
ತೀರಿತು ಕಾದಾಟ ನೇಮಿ ಉಳಿದನು ಭೂಪ | ಪಾಣಿ ಪೊಕ್ಕನು ಜೀವ ಭಯಕೆ |
ಸಾಧಿಸಬಹುದವನ ಸುರಿತಾಳಗೆ ಸುದ್ದಿಯ | ಹೇಳಿಕೋ ಮೂಳ ಹೋಗೆನುತ        || ೫೨ ||
ಕೇಳಿದಾಕ್ಷಣದೊಳು ರಾ[ಮ]ನಲ್ಲಿಗೆ ಬಂದ | ಪ್ರಾಣ ನಂಬಿಗೆಯನು ಕೊಟ್ಟು |
ಮೇಲವನ ಮನ್ನಿಸಿ ಕರವಿಡಿದು ಪಾಳ್ಯಕ್ಕೆ ಬಂದು | ಬೇರೊಂದು ಡೇರ್ಯವನು ಕೊಡಿಸಿ       || ೫೩ ||
ಸಮಗ್ರವನು ಕೊಟ್ಟು ಸಕಲ ಉಪಚಾರ ಮಾಡಿ | ಪಾರಾವ ಹಾಕೆ ಡೇರ್ಯಕ್ಕೆ |
ಸೂರ್ಯನು ತಾಯೊಡಲ ಸೇರಲು ತಿಮಿರವು | ಮೂಜಗನ ಮುತ್ತಿ ಮುಸುಕಿಹುದು  || ೫೪ ||
ರಾಯ ಕಂಪಿಲನಾತ್ಮಜ ತಾನೊಂದು ಗ್ರಹಿಸಲು | ನೇಮಿ ಕೊಲ್ಲಲು ಕಾರ್ಯ ಮುಗಿಯೆ |
ಯಾರೊಂದು ತನಗರಿಯಾಗಿ ಬರುವರು ಮುಂದೆ | ಕಾರ್ಯ ಸಾಧ್ಯಗಳು ತನಗುಂಟು        || ೫೫ ||
ಬರಹೇಳಿ ಕರೆಸಿದ ಹಿರಿಯ ಕಾಟಣ್ಣನ | ಬಿರಿದಾಂಕ ವೀರ ಸಂಗಯ್ಯನ |
ನೆರೆ ಜಾಣ ಮಂತ್ರಿಯ ಮಗ ನೀಲಕಂಠನ | ಕರಮುಗಿದು ಎಲ್ಲರು ನೆರೆಯೆ           || ೫೬ ||
ಲಾಲಿಸಿ ಎಲ್ಲರು ಭಾವಾಜಿ ಬಲವಂತ | ಧೀರ ಕಾಟಯ್ಯ ವರಮಂತ್ರಿ |
ನೇಮಿಯ ಬಿಡುವೆನು ನ್ಯಾಯ ಮುಂದಿವನ | ಮಾತಿಗೋಸ್ಕರ ಕಥೆ ಸಾಗಬೇಕು     || ೫೭ ||
ಬಿಡಬಹುದು ರಾಜೇಂದ್ರ ಬೇಡ ಎಂಬವರಲ್ಲ | ವೆಂಬ ಮಾತು ಕೇಳಿ ರಾಮಯ್ಯ |
ಸುಳುಹುಂಟು [ಒಂ]ದು ಮನದಿ ಲಾಲಿಸು ಅಣ್ಣ | ಇವನ ಮೂಲದಲಿ ಬಾದುರನು    || ೫೮ ||
ಬರಬೇಕು ಸತಿಸುತರು ಸದರವಾಗಿ ಎಮ್ಮ | ಹೃದಯಕ್ಕೆ ನಿಮಗೆಂತು ಕಾಣೆ |
ನಿಜವೆಂದು ಈ ಮಾತು ಚೆದುರ ಚೆನ್ನಿಗ ರಾಮ | ಅರುಹಲು ನೇಮಿಯ ಕರೆದು       || ೧೫೯ ||
ಆ[ವೊ]ತ್ತು ಅವ ಬಂದು ಪಾದಾಕ್ರಾಂತನು ಆದ | ಅವನ ರಾಣಿಯಿಂದೆನಗೇನು |
ಬೇಗದಿಂದಲಿ ಬರದು ತನಗಾದ ಸ್ಥಿತಿಯನು ಮುಂದೆ | ರಾಯ ಸುರಿತಾಳನ ಎಡೆಗೆ  || ೬೦ ||
ಬಾದುರಖಾನನ ಪ್ರಾಣಕಾಂತೆಯ ಸುತರ | ಸಾಗಿಸಲು ಎನ್ನ ಕಳುಹುವರು |
ದೇವರ ಪಾದಕ್ಕೆ ಪೋಗಿವೆಂಬುದು ತಿಳಿದರೆ ಹೇಗೆ ಕಾಯುವುದು | ಭೂಮಿಪಾಲಕರಿಗೆ ಬಿನ್ನಹ || ೬೧ ||
ನೇಮಿ ಮುಳುಗಲು ಎನ್ನ ನಾಮ ಲಿಖಿತವು ತೀರೆ | ಭೂಮಿಯೊಳಪಕೀರ್ತಿ ಪಡೆವೆ |
ನೇಮಿ ಬರಲು ನಮ್ಮ ಮಾನ ಉಳಿವುದು ಅವನ | ರಾಣಿಂದ ನಮಗೇನು ಕಳುಹೆ    || ೬೨ ||
ಬಾದುರನ ಸತಿ ಸುತರು ಏರಲು ದಂಡಿಗೆ | ನೇಮಿಗೆ ಉಡುಗೊರೆಯ ಮಾಡಿ |
ಸಾವಿರ ತುರಗವ ಸಂಗಡವಿತ್ತು ಪಾಚ್ಛಯಗೆ | ಏಳಯ್ಯ [ದಂಡಿ]ನ ಕಾರ್ಯ          || ೬೩ ||
ಕೇಳಿದಾಕ್ಷಣ ದಂಡ ಕೂಡಿ ಬಂದರೆ ಲೇಸು | ನಾ ಬೇರೆ ಅಂಜಿ ಓಡುವನಲ್ಲ ರಾಮಾ |
ನೋಡುವೆ ಭರವನು ಮೂರೆರಡು ದಿವಸದ | ಮೇಲೆ ದಂಡೆದ್ದು ಸಾಗುವೆನು          || ೬೪ ||
ರಾಮಭೂಪಾಲಗೆ ನೇಮಿ ಕರಗಳ ಮುಗಿದು | ಸಾಗಿದ ಡಿಳ್ಳಿಯ ಪುರಕೆ |
ತೀರಿತ್ತು ಇದು ಕಾಲಗತಿಯ ಕಂಟಕವೆಂದು | ಪ್ರಾಣ ಗಂಡಾಂತರವನುಳಿದೆ         || ೬೫ ||
ಸಾಗಿ ಬರಲು ನೇಮಿ ಮೂರಾರು ದಿನ ಕಳೆದು | ಬರೆ ಹನ್ನೆರಡಕ್ಕೆ ಡಿಳ್ಳಿ |
ಸೇರಿ ಸದರಿಗೆ ಬಂದು ಸುರಿತಾಳಗೆ ಎರಗಲು | ಕೋಣನಾಗುವರೆ ಎಲೆ ಮಂತ್ರಿ      || ೬೬ ||
ಏನು ಹೇಳಲಿ ಭೂಪ ಮೀರಿತು ಮನ್ಮಥನ | ತಾಯವಲ್ಲಭ ಸಾಹಸದಿ |
ಹಾರಲು ಹರಿಣನ ಮೀರಿ ಮಾರುತನಂತೆ | ಏರಿದೆವು ಬೆನ್ನೊಡನೆ ನೆಗೆದು           || ೬೭ ||
ಮಿಕ್ಕು ದಾಟಿದ ಖಾನ ಹೊಕ್ಕನು ಅವನೊಳು | ಮುತ್ತಿದೆವು ಬೆನ್ನಡಿ ನಾವು |
ಲಕ್ಷ ದಂಡಿಗೆ ರಾಮ ಹೊಕ್ಕು ಕಡಿಯಲು ನಾವು | ಸಿಕ್ಕಿದೆವು ಕುರಿಗಳಂದದಲಿ        || ೬೮ ||
ಮನುಜನಲ್ಲವು ಭೂಪ ದುನಜನ ಸ[ಮ]ಶಕ್ತಿ | ಲವ ಕುಶರಿಗೆ ಮಿಗಿಲು ಭೂಪ |
ಬಲವಿಲ್ಲ ತೋಳೆಡೆಯ ಬಲವೆ ಶಕ್ತಿಗಳಾಗೆ | ಪೊಡವಿಯ ಮಗುಚದೆ ಬಿಡನು         || ೬೯ ||
ಕತ್ತೆಗಳ ಕೋಣಗಳ ಮರಿಗಿಂತ ಕಡೆಯಾಗಿ | ಹೊಡೆಯಲು ಅರ್ಧಭಾಗ |
ತುರಗ ರಾವುತರು ಜನರು ಮುನ್ನವೆಯೆಲ್ಲ | ನೊರಜುಗಳಂತೆ ಬಡಿದನು             || ೭೦ ||
ಹೇಳುವ ಶಕ್ತಿಯ ಕೇಳುತ್ತ ಸುರಿತಾಳ | ಭೂಮಿಯ ಹೊಡೆದದ್ದು ನಿಂದು |
ಕೀಳುವೆ ಹಲ್ಲನು ಬೇಡ ಮೂಳನ ದಂಡ | ಕೂಡೆಂದು ಭೇರಿಯ ಹೊಡೆಸೆ            || ೭೧ ||
ಸ್ವಾಮಿ ಸೈರಿಪುದೆಂದು ನೇಮಿ ಎರಗಲು ಮತ್ತೆ | ಕಾಣಲಾಗದು ಕಾರ್ಯಸ್ಥಿತಿಯ |
ಶ್ವಾನ ಮನುಜನ ಮೇಲೆ ಭೂನಾಥ ನೀ ನಡೆಯಲು | ಹಾನಿ ತೋರಲು ಆ ಕೀರ್ತಿ   || ೭೨ ||
ಹಗೆ ಹತ್ತು ವರುಷವು ಮನದೊಳಗೆ ಇಡಬೇಕು | ಅವನ ಜಯಲಕ್ಷ್ಮಿ ತೊಲಗುವ ತನಕ |
ಬಿದಿಗೆ ಚಂದ್ರನ ಬೆಳಕು ಕಡೆಗೊಂದೆ ಸಮನಿಹುದೆ | ಹದಿನೈದು ಕತ್ತಲೆ ಬೆಳಕು       || ೭೩ ||
ವಸವಂತ ಕಾಲದೊಳೆಡಹಿದ ಕಲ್ಲನು | ಬಿಸಲು ಮಾಡಿರ್ದ ಮಳೆ ಬರಲು |
ಕೆಸರಾದ ಕಾಲದಿ ಕಾಲಲಿ ನಡೆಯಲು | ಅಸಮನದಿ ಬಿಡದೀಗ ಪೋಗೆ               || ೭೪ ||
ಶ್ವಾನ ಕಚ್ಚಿತುಯೆಂದು ಮರಳಿ ಕಡಿಯಲು ಮತ್ತೆ | ಹೀನಾಯ ಬಾರದೆ ಕುಂದು |
ತಾವರೆ ಸಖನಿಗೆ ಮೋಡ ಕವಿಯಲು ಪರಿದು | ಪೋಗದೆ ಇವಗೇನು ನೆಲೆಯೆ        || ೭೫ ||
ಹುಡುಗ ಮೂಳನ ಮಾತು ಎಷ್ಟುಗ್ರತನು ನಿಮಗೆ | ಹೊತ್ತೇರಿದಂತೆ ಬಂದಿಹುದು |
ಶತ್ರುನಾಲಯ ಬಗೆ ವಿಳಂಬವಲ್ಲದೆ ಕ್ರೂರ | ಪುಟ್ಟಲು ಆಗವನ ಕೀಳ್ವೆ                 || ೭೬ ||
ಜಾಣ ಮಂತ್ರಿಯನು ಮಾತು ಸಹಜವು ಎನುತಲಿ | ಬಾಳೋದು ಬಾದೂರಗಳವೆ |
ಕೀಳು ಕುಲದ ಸಣ್ಣ ಮೂಳ ರಾಮನ ತಲೆಯ | ಪೂಜೆ ಮಾಡಿಸುವೆ ಡಿಳ್ಳಿಯಲಿ       || ೭೭ ||
ರಾಜೇಂದ್ರ ಸುರಿತಾಳ ಈ ಬಗೆಯ ಪೌರುಷವಾಡಿ | ಹೋಗಲು ತನ್ನರಮನೆಗೆ |
ಮೂರಾರು ದಿವಸವ ನೋಡಿ ಚೆನ್ನಿಗ ರಾಮ | ಭೇರಿಯ ಹೊಡೆಯೆ ನಲುಗೆ ಮನ     || ೭೮ ||
ಗುತ್ತಿಯ ಚಾಮಯ್ಯ ಕಪ್ಪ ಉಡುಗೊರೆ ಹೇರಿ | ಹತ್ತೆಂಟು ಸಾವಿರ ಬಲದಿ |
ಹೊಕ್ಕನು ತಾ ಬಂದು ರಾಯ ರಾಮನ ದಂಡು | ಒಪ್ಪಿತ್ತು ಭೆಟ್ಟಿ ಇರ್ವರಿಗೆ            || ೭೯ ||[2]
ಕ್ಷೇಮವೆ ಮಾರ್ತಂಡ ಭೀಮ ಚೆನ್ನಿಗ ರಾಮ | ಕ್ಷೇಮವೆ ಕಾಟಣ್ಣ ನೀವು |
ಕ್ಷೇಮವೆ ಬಂದಿರೆ ಭೂಮಿ ರಾಯರು ಎಲ್ಲ | ಪ್ರೇಮವೆ ಎನಲು ಚಾಮಯ್ಯ             || ೮೦ ||
ಇವರವರು ಕ್ಷೇಮವ ಪರಿಣಮಿಸಿ ಕೇಳ್ಯಾಡಿ | ಕರವಿಡಿದು ತಮ ತಮಗೆಲ್ಲ |
ನಡೆವೆವು ಪುರಕೆ [ನೆ]ಇರಿ ನೀವು ಸುಖದೊಳಗೆ | ನಡೆಸದೆ ಗರ್ವ ಎಮ್ಮೊಡನೆ       || ೮೧ ||
ರೊಕ್ಕ ಪಾಕಿಗಳೆಂದು ಪಾಚ್ಛಯ ಕೇ[ಳಿದರೆ] | ಕತ್ಹಿಡಿದು ನೂಕಿ ಬಂದವರ |
ಶಕ್ತಿ ಸಾಹಸ ನಡೆಸೆ ಉತ್ತರ ಬರೆಯೆನೆ [ಗೆ] | ತಿಟ್ಟಿ ಹಾಕಿಸುವೆ ಯಮನೂರ         || ೮೨ ||
ಗಟ್ಟ್ಯಾಗಿ ನಂಬುಗೆಯ ಕೊಟ್ಟು ಚೆನ್ನಿಗರಾಯ | ಪಟ್ಟಣಕೆ ಪರಿಣಮಿಸಿ ಕಳುಹಿ |
ಮತ್ತೆ ದಂಡೇಳಲು ಮಾಘ ಮಾಸದ ಶುದ್ಧ | ಮೂರನೆಯ ಸೋಮವಾರದಲ್ಲಿ        || ೮೩ ||
ಭೇರಿಗಳ ನಾದವು ಭೂಮಿ ಭೋರಿಡಿವಂತೆ | ಕಹಳೆ ನಗಾರಿ ಕರ್ಣೆಗಳು |
ಸಾಗಲು ಕರಿ ತುರಗ ಬಾಜಾರ ಬಲ ಸಹಿತ | ಧೂಳು ಮೂಜಗವನು ಮುಸುಕೆ       || ೮೪ ||
ನಡೆದ ದಂಡಿಗೆ ಧರಿಣಿಯುಡಿದು ಕುಂಕುಮವಾಗಿ | ಕೆರೆ ಬಾವಿ ಜಲಗಳು ಬತ್ತಿ |
ಕಿರಣದ ಪ್ರಭೆ ಮುಸುಕಿ ಹಗಲು ಕಾವಳದಂತೆ | [ಅಡ]ಗಿತು ಲೋಕದ ಪ್ರಭೆಯು     || ೮೫ ||
ಒದ್ದಾಡಿ ಕೈಕಾಲು ಓಡಲಾರದೆ ಮೃಗವು | ಹಬ್ಬವಾಗಲು ತಿಂಬ ಜನಕೆ               || ೮೬ ||
ಒಂದೆರಡು ಮೂರು ನಾಲ್ಕೈದು ಪಯಣಕೆ ದಾಂಟಿ | ಬಂದಿಳಿಯೆ ಬಳ್ಳಾರಿ ಬುಡಕೆ |
ಮುಂದೆ ಜೋಡಿನವರು ಉತ್ರವಾಲೆಯ ತಂದು | ಕಂಪಿಲ[ಗೆ] ಬರವ ಹೇಳಿದರು     || ೮೭ ||
ರಾಜೇಂದ್ರ ಕಂಪಿಲ ಸಾರಿಸಿ ಪಟ್ಟಣವ | ಓರಂತೆ ಪುರವ ಶೃಂಗರಿಸಿ |
ಆರೆಂಟು ಸಾವಿರ ಬಲಗೂಡಿ ರಾಜೇಂದ್ರ | ಪ್ರಧಾನಿಯ ಒಡಗೊಂಡು ನಡೆಯೆ        || ೮೮ ||
ಕಂಡನು ಮಗ ಬರುವ ದಂಡಿನ ಒಡನೆಯೆ | ಮಂಡೆಯ ತೂಗಿ ನಲಿದಾಡಿ |
ಚಂದವಾಯಿತು ಮಂತ್ರಿ ಗುಂಡಿಗೆ ನ[ಡು]ಗುವುದು | ಭೂಮಂಡಲ ಹೇಗೆ ತಡೆದಿಹುದೊ      || ೮೯ ||
ನೋಡಯ್ಯ ಬೈಚಪ್ಪ ಕುಮಾರನ ಬಲವನು | ಗೀಜಗ ಗಿಡುಗನಾದಂತೆ |
ರೂಢಿಯ ದೊರೆಗಳು ಕೈಜೋಡಿಸಿ ಕಾದಿಹರು | ಸ್ವಾಮಿಯ ವರ ಪಿಂಡಿವಹುದು     || ೯೦ ||
ಸಾಕಯ್ಯ ಮಂತ್ರಿ ಈ ಲೋಕದ ಸ್ಥಿತಿ ಎನಗೆ | ಪುತ್ರರ ಸಾಹಸವ ಕಂಡೆ |
ಸತ್ತರೆ ಈ ಮೇಲೆ ಕೀರ್ತಿ ಲೋಕದಿ ನಡೆಯೆ | ಚಿತ್ತದಿ ರಾಯ ಹಿಗ್ಗಿದನು               || ೯೧ ||
ತಾ ಪಾಪಿಯಾಗಲು ತರಳರ ಫಲದಿಂದ | ಮಾತಾಡದಿರ್ದ ವೈರಿಗಳ |
ಮೇಕ ಗರ್ವವ ಮುರಿದು ನಮಗೆ ತಲೆವಾಗಿಸಿದ | ಕುಲದೀಪ ಶ[ತ]ರತ್ನ ಮಣಿಯು   || ೯೨ ||
ಪರಮ ಜಟ್ಟಂಗಿಯ ವರ ಪುತ್ರರಹುದಿವರು | ನರಜನ್ಮ ಫಲ ಸೋಂಕಿಗೆಮ್ಮಾ |
ಕಾರದೊಳ್ ನಿರ್ಮಿಸಿ ಧರೆಯನು ಮುರಿಯಲ್ಕೆ | ಹರ ಕಳುಹಿದ ಭೀಮನ ಪ್ರತಿಯ   || ೯೩ ||
ರಾಯ ಬರುವ ಸುದ್ಧಿ ಕುಮಾರರಿರ್ವರು ಕೇಳಿ | ಏರಿದ ತೇಜಿಯನಿಳಿದು + |
ಕಾಲು ನಡೆಯಲಿ ಬಂದು ಕಾಣಿಕೆಯನು ಸುರಿದು | ಭ ಭೂಮಿಗೆ ಸಾಷ್ಟಾಂಗವೆರಗಿ    || ೯೪ ||
ಪಾದಕ್ಕೆ ಅಪಿಕೀರ್ತಿ ಹೀನಾಯ ತರಲಿಲ್ಲ | ಮೀರಿದ ರಾಯ ದೊರೆಗಳನು |
ಕಾದು ನಿಮ್ಮಯ ಬಳಿಯ ಕೈಜೋಡಿಸಿ ನಿಂದಿರುವ | ತೇಜವ ಪಡೆ [ತಂದೆ]ಭೂಪ    || ೯೫ ||
ಪುತ್ರರ ಶಿರಗಳ ಗಲ್ಲವ ಪಿಡಿ[ಯೆ] | ಪೃಥ್ವಿಯ ದೊರೆಗಳು ಬಂದು |
ಕರಗಳ ಮುಗಿಯಲ್ಕೆ ಸಂತೋಷದಿಂದಲಿ | ಎತ್ತಿದ ಕರವ ಕಂಪಿಲನು                || ೯೬ ||
ಕ್ಷೇಮವೆ ಪರಲೋಕ ರಾಜೇಂದ್ರ ಭೂಪಾಲರು | ಪ್ರೇಮವೆ ರಾಜ್ಯಸ್ಥಿತಿಗತಿಯು |
ಕ್ಷೇಮವೆನಲಿ ಬಂದು ಬಾದುರ ಸಂಗಯ್ಯ | ನೀಲಕಂಠನು ಬಂದು ಎರಗೆ             || ೯೭ ||
ದಂಡು ಇಳಿಯಲು ಬಂದು ಕುಮ್ಮಟದ ಸುತ್ತ | ಒಂದು ಯೋಜನದ ಅಡ್ಡಗಲ |
ಬಂದ ರಾಯರಿಗೆಲ್ಲ ಪಡಿ ಬಿಡಾರ ಮಾಡಿ [ಸೆಂದು] | ರಾಜೇಂದ್ರ ಮಂತ್ರಿಗೆ ಪೇಳಿದರು        || ೯೮ ||
ರಾಯ ರಾಯರನೆಲ್ಲ ಸಾಗಿಸಿ ಡೇರ್ಯಕ್ಕೆ | ಕುಮಾರರ ಒಡಗೊಂಡು ಅರಸು |
ಭೋರೆಂಬ ವಾದ್ಯದ ಘೋಷದೊಳಗೆ ರಾಯ | ಊರ ಹೊಕ್ಕನು ಕುಮ್ಮಟವ         || ೯೯ ||
ನಗರದ ಲಾವಣ್ಯ ಚದುರೆಯರಾರತಿ ಮಾಡಿ | ತರತರದೊಳು ತಂದು ಬೆಳಗಿ |
ತರಳರಿವರು ಹೊನ್ನ ಆಭರಣವ ಕೊಡುತಲಿ | ನಡೆಯಲು ತಾಯ ದರುಶನಕೆ        || ೧೦೦ ||
ಏರಿದ ತುರಗಗಳನಿಳಿದು ತರಳರಿರ್ವರು ಪೋಗಿ | ಕಾಣಿಕೆ [ಯನು]ಸುರಿದು ಬೇಗ |
ಭೂಮಿಗೆ [ಪಣೆ]ನೀಡಿ ಎರಗಲು ತಾಯಿಗೆ | ಬಾಲರೇಳೆಂದು ಹರಸಿದಳು             || ೧೦೧ ||
ಗುರು ಶಂಭು ಜಟ್ಟಂಗಿ ವರಪುತ್ರರಿವರೆಂದು | ಪರಬಲವೈರಿದಲ್ಲಣರ |
ತರಳರಿರ್ವರ ಮಂಡೆ ಪಿಡಿದೆತ್ತಿ ಹರಿಯಮ್ಮ | ಬೆಳಗಿದಳು ದೃಷ್ಟಿ ಆರತಿಯ          || ೧೦೨ ||
ಅನಿತರೊಳಗೆ ಸೂರ್ಯ ಕಡೆಗಂಡು ಪ್ರೇಮದಿ | ಗಿರಿಜಾವಲ್ಲಭನ ದರುಶನಕೆ |
ತಿರುಗಿ ಪೂರ್ವಾಗ್ನಿಯನೇರಲು ರವಿ ಬಂದು | ಸದರಿಗೆ ಕುಳಿತ ಕಂಪಿಲನು           || ೧೦೩ ||
ರಾಮನೋಲಗ ಕೇಳಿ ಭೂಮಿಯ ದೊರೆಗಳು | ಮಂತ್ರಿ ವಾಲೈಸಿ ಕುಳಿತಿರಲು |
ದೇವೇಂದ್ರ ಭೋಗದೊಳಿರುತ ಕಂಪಿಲರಾಯ | ತಾನೊಂದಾಗ್ರಹಿಸಿದ ಮನದಿ      || ೧೦೪ ||
ನಿತ್ಯವಲ್ಲದ ಕಾಯ ನೆತ್ತಿಯೊಳೊಳೆಯುಂಟೆ | ಪುತ್ರರ ಮದುವೆ ಮಾಡಿಸುವಾ |
ಸತ್ಯವುಳ್ಳವ ಮಂತ್ರಿ ಸತಿಯರ ನೋಡಯ್ಯ | ಪೃಥ್ವಿರಾಯರು ಇರಲು ಮಾಳ್ಪೆ       || ೧೦೫ ||
ಪಂಚೈದು ಸ್ತ್ರೀಯರ ಭೂಕಾಂತ ರಾಮಗೆ ನೋಡು | ಮತ್ತೀಗ ಕಾಟಣ್ಣಗೆರಡು |
[ಪದ್ಮಿನಿ]ಯರ ನೋಡೊ ವಂಶಾಬ್ಧಿಯೊಳಗೊಂದು | ಇಂತು ವಾಲಗವ ಹರಸಿದನು || ೧೦೬ ||
ಬಂದನು ಬೈಚಪ್ಪ ಪಟ್ಟದ ರಾಣಿಗೆ | ಅರಸೆಂ[ದ] ವಾಕ್ಯವನುಸುರೆ |
ಚೆಂದವಾಯಿತು ಮಂತ್ರಿ ಕುರುಡ ಬಯಸುವುದೇನು | ಕುಟುಂಬದೊಳಗೆ ನೋಡು ಎನಲು   || ೧೦೭ ||
ವಾಯ ವರ್ಣವು ಚಿತ್ರ ಲಾವಣ್ಯ ಸ್ತ್ರೀಯರ | ನೋಡಯ್ಯ ಈ ಕ್ಷಣದೊಳಗೆ |
ತಾಯೆ ಕಂಡಿರೆ ನಿಮ್ಮ ಸೋದರ ಸೊಸೆಯೆರಡು | ಮೇಲೆ ಮೂರನು ನೋಡಿ ಬರುವೆ        || ೧೦೮ ||
ಮತ್ತೆ ಲೇಸಾಯ್ತು ಮುತ್ತಿನ ಮಣಿ ಎರಡು | ಮತ್ತೆ ನೋಡಯ್ಯ ಮೂವರನು |
ಚಿತ್ತದೊಳಿದ್ದಂತೆ ಕರೆಸುವೆ ನೋಡೆಂದು | ಹೊಕ್ಕನು ತನ್ನ ಮಂದಿರವ               || ೧೦೯ ||
ನೋಡಿದನು ನೂರೆಂಟರೊಳಗಾಗಿ ಅತಿರಂಭೆ | ವೀರಸಂಗಯ್ಯನ ತನುಜೆಯನು |
ಮೇಲೊಂದು ಜರೆಮಲೆಯ ಕುಮಾರನ ಮಗಳನ್ನು | ಸಾರಂಗಿ ಕನಕಯ್ಯನ ತನುಜೆ || ೧೧೦ ||
ಬಾಲೆಯರೈವರ ರಾಯಮಂತ್ರಿಯು ತಂದು | ತೋರಿದ ರಾಯ ರಾಣಿಯರಿಗೆ |
ಕ್ಷೀರದೊಳು ರಸವೊಳ್ಳೆ ಮಡುಪುಣ್ಣಿ ಬೆರೆದಂತೆ | ಸರಿರಸವೆಂದು ಒಪ್ಪಿದರು          || ೧೧೧ ||[3]
ಆಲಸ್ಯ ಮಾಡದೆ ಜೋಡಿಸು ಇನ್ನೆರಡು | ರಾಯ ಕಾಟಣ್ಣಗೆ ವರಸಮನ |
ತಾ ಒಂದ ಬೊ[ಲ್ಲ]ವ ಕಾವ ಗೊಲ್ಲರ ಹನುಮ | ರಾಯಣ್ಣನೊಳು ಎರಡು ತರಲು    || ೧೧೨ ||
ರಾಯ ರಾಮಯ್ಯನ ರಾಣಿಯರೈವರ ಪೆಸರು | ವೀರಾಯಿ ಚೆಲ್ವ ಲಿಂಗರಸಿ |
ವಾಣಿಯೊಳತಿರಂಭೆ [ಹಂ] ಪಾಜಿ ಸೌಭದ್ರೆ | ಜಾಣತ್ವದೊಳು ಚಂದ್ರಕಳೆಯ        || ೧೧೩ ||
ದೊರೆರಾಯ ಕಾಟಣ್ಣನ ಮಡದೆರಿಬ್ಬರ ಹೆಸರು | [ಇ] ಡಿಸಿದ ರಾಯ ಪ್ರತಿಯಾಗಿ |
ಉಡುರಾಜನಂ ಪೋಲ್ವ ಪ್ರೌಢೆಯು ರಂಗಾಯಿ | ನಡು ಸಿಂಹ [ಕು]ರಂಗನಯನೆ    || ೧೧೪ ||
[ನಾ] ಮಕರಣಗಳಾಗೆ ರಾಯ ದೊರೆಗಳಿಗೆಲ್ಲ | ತೋರಿಸಿ ಸರ್ವ ಮಾನ್ಯರಿಗೆ |
ಸ್ತ್ರೀಯರು ಅಜನಿಂದ ಮಾಲೆ ಪಡೆಯಲ್ಕಿಂಥ | ಸಾಹಸಿಗ[ರ] ಪಡೆದರೇನು           || ೧೧೫ ||
ನಾರಿಯಾಡಿದಳೊಂದು ಪ್ರಾಣವಲ್ಲಭನೊಳು | ಬಾಲರಿಗೆ ನಾರಿಯರ ರೂಪ |
ತೋರದೆ ಮದುವೆಯ ಮಾಡಲು ಅತಿಕಷ್ಟ | ನೋಡಿನ್ನು ಮಾರ್ತಂಡ ಭೂಪ         || ೧೧೬ ||
ಮಾತೆ ಪಿತರು ಒಪ್ಪಿ ಮರುಳ ತಂದರೆ ನಾರಿ | ಲೋಕದೊಳತಿಗ [ಳೆವ] ರುಂಟೆ |
ಸಾಕಿನ್ನು ರಾಜೇಂದ್ರ ಸತ್ಯಕಾಲದ ಮಾತ | ಈ ಕಲಿಗೆ ನೀವು ನಡೆಸುವರೆ            || ೧೧೭ ||
ಶ್ರೋಣಿತಪುರದೊಳು ಬಾಣಾಸುರನ ತನುಜೆ | ಕೂಡಳೆ ತಾ ಮೆಚ್ಚಿದವನ |
ಕೇಳಿದನೆ ಕಂದರ್ಪಸುತನು ಪಡೆದವರನು | ಸಂಯೋಗವಾಗದೆ ಮದುವೆಯಿಲ್ಲದೆ   || ೧೧೮ ||
ತಾಯಿಗಳು ತಂದು ವಿವಾಹಮಾಡಿದ ಸತಿಯನ್ನು | ಬೇರೆ ಬಿಟ್ಟವರ ಕೇಳರಸ |
ರಾಯ ಧರ್ಮರನುಜ ಪಾರ್ಥ ದ್ರೌಪದಿ ಮೆಚ್ಚಿ | ನಾಗಕನ್ನೆಯರನ್ನು ಬಿಡದೆ           || ೧೧೯ ||
ನಕ್ಕನು ರಾಜೇಂದ್ರ ರಾಣಿಯ ವಚನದೊಳ್ | ವ್ಯರ್ಥವಾಯಿತು ಎನ್ನ ಮಾತು |
ನಿಶ್ಚಯವಹುದೆಂದು ಸತಿಯರ ಲಾವಣ್ಯ | ಪುತ್ರರಿಗೆ ತೋರಿ ಪ್ರೀತಿಯಲಿ             || ೧೨೦ ||
ಸಾಗಿಸಿ ಮದುವೆಯ ಸಮಗ್ರವಾದ ಮೇಲೆ | ವಾಲೆಯ ಬರೆದು ದೊರೆಗಳಿಗೆ |
ಪುರವನು ಶೃಂಗರಿಸಿ ಬೀದಿ ಚಪ್ಪರ ಹಾಕಿ | ತೋರಣ ಮೇಲ್ಕಟ್ಟ ರಚಿಸಿ              || ೧೨೧ ||
ಬಾಲರಿಗೆ ಆಭರಣ ವಿಧಾನ ಭೂಷಣ ಮಾಡಿ | ಶೋಭನ ಮದವಳಿಗೆ ಶಾಸ್ತ್ರ |
ಕೋಮಾಲೆ ಮುತ್ತೈದೆಯರು ಹಸೆ ಶೃಂಗರಿಸಿ | ಮೊದಲಾಗಿ ಹಸೆಯೊಳ್ಕುಳ್ಳಿರಿಸಿ     || ೧೨೨ ||
ಮೊದಲಾಗೊ ಶಾಸ್ತ್ರಾದಿಗಳನರಿದು ಮಾಡಿ | ಶುಭದೊಳುದ ಕಂಕಣ ಧರಿಸಿ |
ಮೃಗನೇ [ತ್ರಂಗ]ನೆಯರು ಕುಂದಲಿಗೆಯನಿಟ್ಟು | ಒರಳಕ್ಕಿ ಒನಕೆಯ ಪಿಡಿಯೆ       || ೧೨೩ ||
ಒರಳಕ್ಕಿ ಪದ :
ಸುವ್ವಿಯೆಂದು ಪಾಡಿರೆ ಸುಗುಣಿ ಮುತ್ತೈದೆಯರು
ಯೌವನ ಮದದೊಳು ಒಲೆಯುತ |
ಸುವ್ವಿ ಬಾ ಸುವ್ವಿ                                                                      || ಪಲ್ಲ ||
ಚಂದನದ ಒನಕೆಗೆ ಗಂಧಾಕ್ಷತೆಯಿಟ್ಟು
ಸುಗುಣಗಂಧಿ ಮುತ್ತೈದೆಯರು ಹಿಡಿಕೊಳ್ಳಿ
ಶಂಭು ಜಟ್ಟಂಗೀಶ ದಯವಾಗೊ ನಿಮ್ಮಯ
ವರಪಿಂಡ ಪುತ್ರರ ಸಲಹೆಂದು || ಸುವ್ವಿ ಬಾ                                          || ೧೨೪ ||
ತಾವರೆ ಗಂಧಿಯರು ಕೋಮಾಲೆ ಪ್ರಾಯವು
ಬಾಳೆಯ ತೊಳಿಯಂತೆ ಬಳಕುತ |
ಮೂರು ಕಣ್ಣಯ್ಯನ ವರದೊಳು ಜನಿಸಿದ
ರಾಯ ರಾಮಯ್ಯಗೆ ಒರಳಕ್ಕಿ || ಸುವ್ವಿ ಬಾ                                           || ೧೨೫ ||
ನೀಲಕುಂತಳೆಯರು ಕೋಗಿಲೆಸ್ವರ ರಾಗ
ಬಾಗುತ ಬಂದೊನಿಕೆಯ ನೆಗೆವುತ
ಮೂರು ರಾಯರ ಗಂಡ ಭೇರುಂಢ ರಾಮಯಗೆ
ಶ್ರೀ ಗೌರಿವಲ್ಲಭ ದಯವಾಗೋ || ಸುವ್ವಿ ಬಾ                                         || ೧೨೬ ||
ಬಡನಡು ಬಳಕುತ ಮುಡಿಯ ಬೆನ್ನನೊಲೆಯುತ
ತೊಡೆ ತೋಳ ಮೊಲೆ ಭಾರವದರುತ
ಪರರಾಯರೆದೆ ಶೂಲ ಪಾರ್ಥ ರಾಮಯ್ಯಗೆ
ಉರಗಭೂಷಣನೆ ದಯವಾಗೊ || ಸುವ್ವಿ ಬಾ                                         || ೧೨೭ ||
ಕನ್ನೆಯರು ಕಡುಚೆಲ್ವ ಹೆಣ್ಣುಗಳು ನಾಲ್ವರು
ಸಣ್ಣ ರಾಜಾನ್ನದಕ್ಕಿ ತಳಿಸಲು |
ದಮ್ಮನೆ ದಣಿಯುತ ಸಣ್ಣ ಬೆವರಿಳಿಯುತ
ಗಮ್ಮನೆ [ನೀ]ಡಿ ನಮಗುಡುಗೊರೆಯ || ಸುವ್ವಿ ಬಾ                                  || ೧೨೮ ||
ಸಾಂಗತ್ಯವರ್ಣ :
[ತ]ರುಣಿ ಬಾ ಸಂ[ಗವ್ವ] ತರಲು ಶಾಸ್ತ್ರದ ನೀರ
ತರಳ ಕಂ[ದನು] ಹತ್ತೆ ಮಣಿಯ |
ಗುರುಪೂಜೆಗಳ ಮಾಡಿ ಸುರಗಿ ಶಾಸ್ತ್ರವ ಬಿಟ್ಟು
ಎದುರಗೊಂಡು ನೀರು ಮಿಂದು                                                      || ೧೨೮ ||
ಧರೆಯ [ತಿ]ಥಿ ಲಗ್ನವು ಕೂಡಿ ಬರಲು ಎರಡು
ಮುಹೂರ್ತ ಮಂಡಪದಿ ನಿಲ್ಲಿಸಲು |
ಮೇ [ಘ] ಮಾರ್ಗದಿ ಬಂದು ದೇವಗಣವೆಸೆಯಲು
ಶ್ರೀ ಗುರು ಹರಿ ಬ್ರಹ್ಮರೆಲ್ಲ                                                             || ೧೩೦ ||
ಗರುಡ ಗಂಧರ್ವ ಕಿನ್ನರರು ಕಿಂಪುರಷರು
ವರ ನಂದಿ ಷಣ್ಮುಖ ಶರಭ |
ಕರಿಮುಖನು ಪಾರ್ವತಿ [ಗಂಗಾ]ಂಬಿಕೆ ವಾಣಿ
ಜಯಲಕ್ಷ್ಮಿ ಶರಣ ತಿಂಥಿಣಿಯು                                                       || ೧೩೧ ||
ಗಿರಿಜೆ ಕೇಳಿದಳಾಗ ಗೀರ್ವಾಣಮೂರ್ತಿಯ
ರಾಮ ನರನೊ ಶರಣಗಣವೊ |
ಅವರೆಲ್ಲ ಬೆರೆದು ವಿವಾಹದ ಮಾಡಲು ಇವಗೆ
ನರಕವಿಲ್ಲದೆ ಪುರಕೆ ಬಹನೇ                                                          || ೧೩೨ ||
ಮುಕ್ತಾಂಗಿ ನೀ ಕೇಳು ಮುಂದಿವನು ಎಮ್ಮಯ
ಶಕ್ತಿಯೊ [ಳಿದ್ದಂ]ಥ ಪಿಂಡ |
ಪುಟ್ಟಿದನವನೊಂದು ಕಥೆಯ ಕಾರಣ [ಕಿಲ್ಲಿ]
ಶ್ರೇಷ್ಠಮುನೀಂದ್ರನ ಮ[ಗ]ನು                                                       || ೧೩೩ ||
ಇಂದುಮುಖಿಯೆ ಕೇಳೆ ಇವನ ಭೇದನಗಳ
ನಾರದ ಬಲ್ಲ ಪೂರ್ವ ನೆಲೆಯ |
ಮುಂದೆ ಪೇಳುವೆ ನಿನಗೆ ಮೂಲಸಂಗತಿ ಅಮೃತ
ಬಂದುದು ಧಾರೆಯ ಗಳಿಗೆ                                                           || ೧೩೪ ||
ಗಂಧರ್ವ ಯೋಗದಿ ಗಗನದೊಳ್ ನಡೆಯಲು
ಭುವನದಿ ಇವರು ತೆರೆವಿಡಿದು
ಬುಧರು ಮಂತ್ರವ ಪೇಳೆ ಜನರು ಸೇಸೆಯ ತಳೆದು
ತೆರೆ ತೆಗೆದು ಮುತ್ತ ಪೊಯಿಸಿ                                                        || ೧೩೫ ||
ಕ್ಷೀರಧಾರೆಯನೆರೆದು ಪಾದಕರಗಳ ತೊಳೆದು
ಮಾಲೆಗಳ ಧರಿಸಿ ಸತಿಪತಿಗೆ |
ಬೇಗ ಶುಕ್ರನ ತೋರಿ ಸೆರಗ ಗಂಟನೆ ಹೂಡಿ
ಸಾಗಿಸಿ ಮಂದಿರಕವರ                                                               || ೧೩೬ ||
ಕರೆದೊಯ್ದು ರತ್ನದ ಹಸೆಯೊಳು ಕುಳ್ಳಿರಿಸಿ
ತಳಿದರು ಮುತ್ತಿನಕ್ಕಿಯನು |
ಹಡೆದಮ್ಮ ಆರತಿ ಬೆಳಗೆ ಹರದೆ ಮುತ್ತೈದೆಯರು
ಡವಳ ರಾಗದಲಿ ಪೇಳಿದರು                                                          || ೧೩೭ ||
ಡವಳ ರಾಗ :
ಶ್ರೀ ಮಹಾಗೌರೀಶ ಶಂಭು ಜಟ್ಟಂಗಿಯ
ಕಾಮಸಂಹರನೆನಿಸಿದ ರಾಯ
ರಾಮಯ್ಯಗೆ ಕರುಣಿಸೊ ಶೋಬಾನೆ                                                 || ೧೩೮ ||
ಆದಿಯ ಹಂಪೆಯ ಸ್ಥಾನಕ್ಕೆ ಮೊದಲೀ
ಮೂರು ಲೋಕದ ದೇವನೊಲಿದು
ಹಾದಿ [ಯನು] ನಯನಕ್ಕೆ ತೋರಿ[ದೆ] ಕಾಟಯ್ಯಗೆ
ಶ್ರೀಗಿರಿಯ ಮಲ್ಲ ಕೃಪೆಯಾಗೊ || ಶೋ                                              || ೧೩೯ ||
ಹರಹರ ನಿಮ್ಮಯ ವರದೊಳು ಜನಿಸಿದ
ಅರಸು ಬಲ್ಲಾಳನ ಮುರಿದವಗೆ
ಧರಣಿಯೊಳ್ ಹರಿಶ್ಚಂದ್ರ ಪರಸತಿಯ ನೋಡನು
ಉರಗಭೂಷಣನೆ ದಯವಾಗೊ || ಶೋ                                              || ೧೪೦ ||
ಸುತ್ತಲ ರಾಯರಿಗೆ ಶತ್ರುವಾಗಿ ಬಾಳುವಗೆ
ಗುತ್ತಿದುರ್ಗದಿ ಹೊನ್ನ ತೆಗೆದವಗೆ |
ಅರ್ತಿಲಿ ಪಡೆದರು ಐವರು ತಪಸಿಲಿ
ರಾಣಿ ವಿಜಯವಾದ ಪುರುಷನ || ಶೋ                                               || ೧೪೧ ||
ಸಾಂಗತ್ಯ:
ನಾಗವಾಲೆಯ ಶಾಸ್ತ್ರವ ಮಾಡಿ ತೊಟ್ಟಿಲ ತೂಗಿ | ರಾಯ ರಾಯರಿಗೆಲ್ಲ ಓಕುಳಿಯ |
ಪೇಳುವರು ಸತಿಯರು ರೂಢಿ ದೊರೆಗಳು ಎಲ್ಲ | ರಾಯ ಕಂಪಿಲ ಹರಿಯಮ್ಮಗೆ      || ೧೪೨ ||
ಮದುವೆ ತೀರಲು ರಾಯ ಬಂಧು ದೊರೆಗಳಿಗೆಲ್ಲ | ಉಡುಗೊರೆ ಉಚಿತವ ಕೊಡಿಸಿ ಬೇಗ |
ಇರಿ ನೀವು ಸುಖದೊಳು ನಿಮ್ಮ ರಾಜ್ಯದಿ ಎಂದು | ದೊರೆ ರಾಮ ಬಂದವರ ಕಳುಹೆ  || ೧೪೩ ||
[bookmark: _ftnref4]ಧರೆಗಧಿಕ ಹಂಪೆಯ ವರುಪುಣ್ಯ ಕ್ಷೇತ್ರದ | ಕರುಣಿಸು ವಿರುಪಾಕ್ಷಲಿಂಗ |
ತರಳ ರಾಮನ ಮದುವೆಯಾಗಿ ಬೊಲ್ಲಗೆ ನಡೆವ | ಪಯಣಕೊದಗಲು ಆರು [>ಏಳು] ಸಂಧಿ  || ೧೪೪ ||[4]
[1] “ಡಿಳ್ಳಿಯಿಂದ ಬಾದುರಕಾನ ಬಂದ ಸಂಧಿ” ಎಂದು ಎರಡೂ ಪ್ರತಿಗಳಲ್ಲಿದೆ (ಸಂ).
[2] ಸಂಧಿ ೬ – ಪದ್ಯ ೧೦೧ ಪುನರುಕ್ತವಾಗಿದೆ (ಸಂ)
[3] + ರಾಮಯ್ಯನ ಮದುವೆ (ಮೂ)
[4] + ಅಂತು ಸಂಧಿ ೬ [>೭]ಕ್ಕಂ ಪದನು ೧೩೪೧ಕ್ಕಂ ಮಂಗಳ ಮಹಾಶ್ರೀ (ಮೂ).
ಬಾಲರಾಮನ ಸಾಂಗತ್ಯ: ಸಂಧಿ: ಎಂಟು – ಓರುಗಲ್ಲ ಯುದ್ಧ ಸನ್ನಾಹ (೧)
[1]ಶ್ರೀ ಗಿರಿಜೇ[ಶನೆ] ಭಾಗೀರಥೀಶನೆ | ಭೋಗಿಭೂಷಣ ಭಾಳನೇತ್ರ |
ಆಗಮಕೊಡೆಯನೆ ಜಗವ ರಕ್ಷಿಸುವಂಥ | ನಾಗಭೂಷಣ [ವ್ಯೋಮ]ಕೇಶ            || ೧ ||
ಮಾಧವನ ಮೊಮ್ಮಗನ ಧ್ರುವನ ಭಕ್ತಿಗೆ ಮೆಚ್ಚಿ | ಆರೆಯ ದ್ವಾರಪಾಲಕನು |
ವೇದಕ್ಕೆ ನಿಲುಕದ ಏಕೋ ನಿರಂಜನ | ಬೋಧಿಸು ಮುಂದೆನಗೆ ಮತಿಯ             || ೨ ||
ಹರನೊಳು ಕಾದಿದ ನರನ ಅಣ್ಣನ ಪಿತನ | ಪಡೆದ ಸೂರ್ಯನ ಸಖನ ವೈರಿಯ |
ಪೆಸರ ತನುಜನ [ನು]ಜನ ಕೊಂದವನೆ | ಹರನೆ ಕೊಡೆನಗೆ ಸನ್ಮತಿಯ              || ೩ ||
ಕಾಶಿ ಪರಮೇಶ್ವರಕೆ ಈಸು ವೆಗ್ಗಳವಾದ | ಶ್ರೀ ಕೈಲಾಸವೆನಿಸುವ ಹಂಪೆ |
ವಾಸದಿ ನೆಲಸಿರ್ಪ ಈಶನೆ ವಿರೂಪಾಕ್ಷ | ಗೋಚರಿಸು ಮುಂದಣ ಕೃತಿಯ           || ೪ ||
[ಮಾ]ಡುವೆ ಹರಸ್ತುತಿಯ ಬೇಡುವೆ ಶಿವ [ನಿ]ಮ್ಮ | ನಾಡದೈವಗಳ ನಯನದಲಿ |
ನೋಡೆನು ಎಂಬ[ಂಥ] ಪಾದ ಪೆಂಡೆಯನಿಟ್ಟು | ರಾಮನ ಕೃತಿ ನಡೆಸುವೆನು      || ೫ ||
ಕಳವು ಹುಸಿ ಪರದ್ವಾರಕೆಳಸದೆ ಎಳ್ಳನಿತು | ಕಲಹಕ್ಕೆ ರಣವಿಜಯನಾದ |
ತರಳನ ಸತ್ಕೃತಿಯ ನಡೆಸುವೆ ಬಲ್ಲವರು | ಪದ ತಪ್ಪು ಇರಲು ತಿದ್ದುವುದು           || ೬ ||
ಆಡಬೇ [ಡ]ಡ್ಡ ವಚನವ ಮೂಢರಾಗಿರಬೇಡಿ | ಪೇಳಿರೆ ಅರ್ಥ ತಿಳಿದವರು |
ಕಾಣದ ಕುರುಡರನು ಕೊಂ[ಡು] ಪೋದಂತೆ | ಸ್ವಾದವಪ್ಪುವದೆ ಅ‌ಯ್ಯರಿಗೆ           || ೭ ||
ಹಲವು ಲೇಖಗಳರಿದು ಮನವೊಲಿಸು ಲಾಲಿಸಿ | ಸನುಮತದೊಳಗೆ ಕೇಳುವುದು |
ಕನಸ ರಾತ್ರಿಲಿ ಕಂಡು ಬೆಳಗಾಗಿ ಮುಂದಿರ್ಪ | ಮನುಜರಿಗೆ ಅರ್ಥ ತಿಳಿಪುವುದು     || ೮ ||
ಎತ್ತುವೆ ರಾಮನ ಕೃತಿಯ ಚರಿಸುವೆ ಮುಂದೆ | ಸತ್ಯಸಾಗರರು ಲಾಲಿಪುದು |
ಹುಚ್ಹರಟೆಯ ಬಿಟ್ಟು ಉತ್ತಮರು ಕೇಳುವುದು | ಸಕಲರಿಗೆ ರುಚಿಯಾಗಿ ಇಹುದು      || ೯ ||
[ಹೊಳೆದಂತೆ] ಪೂರ್ವದಿ ಕಳೆಯ ತೋರಲು ಲೋಕ | ಬೆಳಗೆಂದು ಸಕಲ ಜೀವನಕೆ |
ಬಲುವಾಗಿ ಖಗಮೃಗವು ಜಲಜಾಕ್ಷ ಮುಖದಿರುವೆ | ಕಳೆಗೆಡ[ಲ] ರೆಯಂಗದವರು   || ೧೦ ||
ದೈತ್ಯರ ಸಂಹರಿಸಿ [ಆದಿ]ತ್ಯನು ರಥವೇರಿ | ಹತ್ತಿ [ಅರುಣಾದ್ರಿ] ವೇಗದಲಿ |
ಮರ್ತ್ಯದ ಜನಸ್ತೋಮ ಕೃತ್ಯನೇಮಗಳಾಗೆ | ಅರ್ತಿಯಲಿ ಕಂಪಿಲರಾಯ            || ೧೧ ||
ಭುವನಾಥ ಕಂಪಿಲರಾಯ ಶೃಂಗರವಾಗಿ | ವಾಲಗ ಸದರ ಚಾವಡಿಗೆ |
ಭೋರೆಂದು ನಡೆಯಲು ಭೇರಿ ಕಾಳೆಯ ಸ್ವರದಿ | ಕಾಲಾಳು ತುರಗ ಘೋಷದಲಿ    || ೧೨ ||
ಮಂತ್ರಿ ಮನ್ನೆಯರು ಭೂಕಾಂತನೆಡಬಲದೊಳು | ಅಂತರಂತರದಿ ಚಾಮರವು |
ಇಂತಪ್ಪ ಸಕಲ ಸರ್ವಭೋಗದಿ ಬಂದು | ಕುಳಿತನು ಸೂರ್ಯಪೀಠದಲಿ              || ೧೩ ||
ಎಡದೊಳು ಬೈಚಪ್ಪ ಬಲದೊಳು ಕಾಟಣ್ಣ | ನಡುವೆ ರಾಜೇಂದ್ರಶೇಖರನು |
ಪಿಡಿವ ಸಂ[ಚಿ]ಯ ಕುಂಚ ಹಡಪಿಗರು ಹಾಸ್ಯವ | ನುಡಿವ ವಿಲಾಸಿಕರೊಡನೆ         || ೧೪ ||
ಸುರಪನ ಸಭೆಗಿಂತ ಇಮ್ಮಡಿ ಐಶ್ವರ್ಯದೊಳು | ಇರುವಾಗ ಗ್ರಹಿಸಿ ಮನದೊಳಗೆ |
ತರಳೇಂದ್ರ ಕಾಟಯ್ಯ ಈವೊತ್ತು ಬೇಂಟೆಯ | ತರಹೋಗು ಬೇಕಾದ ಮೃಗವ       || ೧೫ ||
ಬುದ್ಧಿಯೆನುತಲಿ ಕಾಟ ಎದ್ದು ಕರಗಳ ಮುಗಿದು | ಅಲ್ಲಿರ್ದ ಮನ್ನೆಯರ ಒಡಗೊಂಡು |
ಶೀಘ್ರದೊಳಗೆ ಬಂದು ರಾಯ ರಾಮನ ಬಳಿಗೆ | ಉದ್ದಕ್ಕೆ ಕರಮುಗಿದು ಪೇಳೆ        || ೧೬ ||
ಬಾರಯ್ಯ ಬಿರಿದಾಂಕ ಮೂರು ರಾಯರ ಗಂಡ | ರಾಯ ಬೇಂಟೆಗೆ ಹೋಗಿ ಎಂದ |
ಮೂರೆರಡು ಸಾವಿರ ಬಲ[ದೊಡನೆ] ಬೇಂಟೆಯ | ಪೋಗಿ ಬರಲೆಂದು ಅರುಹಿದ[ನು]         || ೧೭ ||
ಯಾತಕ್ಕೆ ಬರಲಣ್ಣ ಪ್ರೀತಿಯ ಮಗನಿಗೆ ಪೇಳ್ದ | ನಿನ್ನ ಭೀತಿಗೆ ಬರಲೇನೊ ಅಣ್ಣ |
ಬೇಕಾದ ಮಗನಾದರೆ ನನಗೆ ಹೇಳುವ ರಾಯ | ಸಾಕಣ್ಣ ನೀ ಪೋಗಿ ಬಾರೊ        || ೧೮ ||
ಬೇಸರವೇಕಪ್ಪ ರಣಭೂಪ ಚೆನ್ನಿಗರಾಮ | ಬೇಕಾಗಿ ಎನ್ನ ಕರೆಸಿದನು |
ಆತನ ಸಮ್ಮುಖದಿ ನಿಂದಲ್ಲಿ ಹೇಳಿದ | ಮಾತಿಲಿ ಬಾಣವನು ಎಳೆದೆ                  || ೧೯ ||
ಬಾಣ ಬತ್ತಿಗಳ[ಲ್ಲ] ಹೋಗಣ್ಣ ನೀನಿಂದು | ನೋಡುವೆ ನಾಳೆ ಮನ ಬರಲು |
ಕೇಳಯ್ಯ ಕಾಟಣ್ಣ ವಿರೋಧ ನಿನ್ನೊಳಗಿಲ್ಲ | ರಾಯ ಕಂಪಿಲ ಎಂದ ಮಾತ           || ೨೦ ||
ಬಂದರೆ ಬರುವೆನು ತಂದೆಯೊಳ್ ಕಲಹವೆ | ಕೇಳಿಂಬವಾಗದೆ ಚಿತ್ತದೊಳಗೆ |
ಮುಂದೆನ್ನ ಲಾವಣ್ಯ ಕರೆದು ಪೇ[ಳೆ] ಬರುವೆ | ಪರರ ಮಾತಿಗೆ ಬ[ರೆ]ನರಿಯಾ      || ೨೧ ||
ಅಶ್ವಳೆಯ ಅದರರು ಮತ್ತೆ ಪೋಗಲು ಲೇಸು | ಮೆಚ್ಚುವುದು ತಂದ್ಯಾರೆ ಕರೆಸಿರಲು |
ಇಚ್ಛೆಲಿ ನಾ ಬಂದು ಸಿಕ್ಕದಿರಲು ಮೃಗವು | ಮುಖ ಮುರಿದಂತೆ ರಾಯಗೆ ಮನ ಕರಗುವುದು  || ೨೨ ||
ಬರುವೆನು ನಡೆಯಣ್ಣ ಹೊರಕೆ……. | ………ಬೇಂಟೆಗಳು ಸುಖವೆ |
ಹಿರಿಯ ತಾನೀ ಪೇಳಿ……ವನನು | ಸೇರಿದಲಗು ಕಾಣುವುದಿಲ್ಲ                      || ೨೩ ||
ಆಡಿ ತೋರಿದ ರಾಮ ತನ್ನೊಳಗಿರ್ದ ಬೇಸರ | ಎರಡು ಚೋಟ್ಯಾಗಿ ಇರುಯೆಂದು ಕಾಟ |
ಜೋಡಿಸಿ ಕರ ಮುಗಿದು ಶೃಂಗಾರವಾಗಿ ನಡೆಯಲು | ಮೂರಾರು ಸಾವಿರ ಬಲದಿ   || ೨೪ ||
ಮೂರು ಸಾವಿರ ತುರಗ ಆರು ಸಾವಿರ ಮಂದಿ | ಠಾವ ತೋರುವ ಅಡವಿಗಳ |
[ಬೇಹಿ]ನವರು ಹೆಜ್ಜೆ ಸುಳುಹದೆಗೆದು ಕೊಲ್ವ | ಭೂಮಿ ಮುಸುಕರು ಮೃಗವಿರುವ     || ೨೫ ||
ಕೊಂಬು ಕೊಳಲು ಹಲಗೆ ಮುಂದೆ ಬಿರುದಿನ ಕಹಳೆ | ಕುಂಭಿನಿ ಭೋರಿಡುವಂತೆ |
ಕೆಂಧೂಳಿ ಮುಸುಕಲು ಒಂದೆ ಗಮನದಿ ಬಂದು | ಕಾಳಂದರವದಂತೆ ಮಲೆಯ      || ೨೬ ||
ಸರವರದೊಳು ಪೊಕ್ಕು ಹೊಳಕೆ ಬಂಟರು ಬೇಗ | ಬಿಡಿಸಿಕೊಂಡರು ತಮತಮಗೆ |
ಎಸೆದು ಕೊಲ್ವರು ಎದ್ದ ಹುಲಿ ಕರಡಿ ಹುಲ್ಲೆಯ | ಮಸಗು ತೋಡುವ ವರಾಹನ       || ೨೭ ||
ಮೊರೆವ ವ್ಯಾಘ್ರನು ಕರಡಿ ಕಾಡೆಮ್ಮೆ ನರಿ ಬೆಕ್ಕು | ಕುರಂಗಿ ಸಾರಂಗಗಳ |
ಶರ [ರವ]ದೊಳು ಸುತ್ತಿ ಮುತ್ತಿ ಆರ್ಭಟಿಸಲು | ಮೃಗರಾಶಿಯೆಲ್ಲ ಕಂಗೆಡುತ         || ೨೮ ||
ಕೊಂದರು ಕೊನೆ ಮೂಗವೆಲ್ಲ ಮೃಗವನು | ಚಂದ ಚಂದದ ಪಕ್ಷಿಗಳನು |
ಮಂದಿಯ ಬೆದರಿಸಿ ಕಾಡಾನೆ ಓಡಲು ಕಂಡು | ಇರುಬಿನ ಮೇಲಿದ ಕೆಡಹಿ            || ೨೯ ||
ಕಪ್ಪಿನೊಳಗೆ ಸಿಕ್ಕಿ ಬೀಳದೆ ಓಡುವ | ತಪ್ಪಿದನೆಲ್ಲವ ಪಿಡಿದು |
ಪೃಥ್ವಿಪಾಲಕ ಕಾಟ ಪುರಕೆ ತಿರುಗಿದ ಮೃಗವ | ಲೆಕ್ಕವಿಲ್ಲದೆ ಹೊಂದಿಸಿಕೊಂಡು       || ೩೦ ||
ಮೃಗವನು ಸಂಹರಿಸಿ………….ರಿ | ಕಿರಣದ ಕಳೆಕಾಂತಿ ಮನದಿ |
…………ಬಂದು ಕುಮ್ಮಟವನು ಹೊಕ್ಕು | ಪಡೆದ ರಾಜೇಂದ್ರಗೆ ಎರಗೆ                || ೩೧ ||
ಕುಂಡನು ರಾಜೇಂದ್ರ ಕೊಲ್ಲಬಹುದು ಮೃಗವ | ಬಲ್ಲಿದ ಮದಗಜವ ಪಿಡಿಯೆ |
ಅಲ್ಲಿ ಭೀಮಗೆ ಇವ ಹೆಚ್ಚು ಕಾಣಲಿಬಹುದು | ಗಲ್ಲವ ಪಿಡಿದು ಮುದ್ದಿಸಿದ               || ೩೨ ||
ಬಲವಂತಗಲ್ಲದೆ ಸಲುವುದೆ ಈ ಬೇಂಟೆ | ತಲೆದೂಗಿ ಬೆರಳಿ ನಾಸಿಕದಿ |
ಕುಲಶಾಬ್ದಿ ನವುದೀಶ ಕುಂಜರಕೆ ಭೇರುಂಡ | ನಲಿದಾಡಿ ನಗುತ ಮೈಯುಬ್ಬಿ        || ೩೩ ||
ರಾಯ ರಾಮನು ಉಳಿದು ಹೋಗದೆ ಮನೆಯೊಳು | ಏನ ಪಡೆದನೊ ಲಕ್ಷಂತ್ರ |
ಭೀಮನಂದದಿ ಹೋಗಿ ಆನೆ ಸಹಿತ ತಂದ | ಧೀರ ಕಾಟನ ನೋಡೊ ರಾಮ         || ೩೪ ||
ತಾತ ಕೇಳೋ ಮುನ್ನ ತರಳನ ಬಿನ್ನಪವ | ಈ ಮಾತ ನೀವಾಡೆ ಸೈರಿಸಿದೆ |
ಈಶ್ವರ ಹರಿ ಬ್ರಹ್ಮ ಅವರಲ್ಲದೆ ಮಿಕ್ಕ ಭೂನಾಥ | ರಾಡಲು ಎತ್ತಿ ಬಡಿವೆ              || ೩೫ ||
ಸಾಕಯ್ಯ ನಿಮ್ಮಾತು ಬೇಂಟೆ ಅರ್ತಿಯು ಸುಡಲಿ | ಘನ ಘಾತ್ರ ಮಾಡದೆ ಸಭೆಯೊಳಗೆ |
ಪಾಪಿ ಮೃಗವ ಕೊಂದು ತಿನಹಾಕೆ ಆತನ [ಜಯಕೆ] | ಹೆಂಬೇಡಿ ಮಾಡಬಹುದೆ ಎನ್ನ         || ೩೬ ||
ಅಡವಿಯ ಮೃಗಕೆಲ್ಲ ಮಡಲ ಕಟ್ಟಿದ ಕರ್ಮ | ಬಿಡಲರಿದು ಜನ್ಮ ಏಳರಲಿ |
ಒಡನೆ ಬೇಂಟೆಯ ಹೋಗಿ ಹರಿಚಂದ್ರರಾಯ ಕೆಟ್ಟ | ಸುಡುಗಾಡ ಕಾಯ್ದು ಹೊಲೆಯಗಾಳಾದ || ೩೭ ||
ಹಿಂದೊಬ್ಬ ಬೇಂಟೆಯಾಡಿ ಉಂಡನು ಕಮಲಾಕ್ಷ | ಕಾಳಿಂಗರಾಯನ ಕುಮಾರ |
ಒಂದು ಹರಿಣನ ಕೊಲ್ಲೆ ಮುನಿಯ ಶಾಪಕೆ ಬಂದು | ಹೊಂದನೆ ಸಿಂಹದಾತ್ಮದಲಿ    || ೩೮ ||
ಜಾಣನಾಗಿ ಅವನು ಮರಳಿ ಕೇಳಲು ಶಾಪ | ಯಾವಾಗ ಪರಿಹಾರವೆನಲು |
ಸೋಮಶೇಖರನೆಂಬ ತರಳನ ಕೈಯಿಂದ | ಲಯ ಹೋಗೆನಲು ತನ್ನ ಪುರಕೆ        || ೩೯ ||
ಧರ್ಮವಲ್ಲವು ಬೇಂಟೆ ದಶರಥನು ತೊಟ್ಟನೆ | ಕಾಯ್ದು ಎಸೆಯಲಳಿಯೆ ಗುರುಭಕ್ತ |
ಹುಸಿಯಲಿಲ್ಲವೊ ಬೇಡು ಮಾಡು ಬಾಲಯ್ಯನ ಶಾಪ | ಗಿ[ಡು]ವನು ಚರಿಸೆ ಶ್ರೀರಾಮ         || ೪೦ ||
ತಪ್ಪದು ಮೃಗಶಾಪ ಕೊಟ್ಟರೆ ರಾಜೇಂದ್ರ | ಕೆಟ್ಟ ಕೇಡಿರಿಯಾ ಪಾಂಡುವಿನ |
ಜತ್ತುಗೂಡಿರೆ ಹರಿಣ ರತಿಕ್ರೀಡೆ ಕೆಡಿಸಲು | ಶಾಪವಿತ್ತರೆ ವನವಾಸ ತಿರುಗಿ           || ೪೧ ||
ಅರಣ್ಯದೊಳು ನಿಂ[ತ] ರಾಣಿ ಕುಂತಿಯ ದುಃಖ | ಕೇಳೀ ವೇದವ್ಯಾಸ ಬಂದು |
ಆರು ಮಂತ್ರಗಳರುಹಿ ಪೋಗಲು ಪಾಂಡವ | ಕುಮಾರರ ಪಿತರಾರು ಮಂದಿ        || ೪೨ ||
ದೂರಲಾ ಮಾತೇಕೆ ರಾಯ ಕೇಳೈ ನಿಮ್ಮ | ರಾಯ ಮುಮ್ಮಡಿಯ ಪಡಿಪಾಟ |
ಹೋಗಿ ಬೇಂಟೆಗೆ ಒಂದು ಪಕ್ಷಿ ಮರಿಯನು ತುಳಿಯೆ | ಹೋಗನೆ ನಯನ ಮುನಿಯಿಂದ      || ೪೩ ||
ಬಲವಿರಲು ಬಂದಂಥ ವೈರಿಯ ಗೆಲಬೇಕು | ಪ್ರಾಣಿಗಳ ಕೊಂದೇನು ಫಲವು |
ಕಡಿಯಲಾರದ ಹೇಡಿ ಕಳ್ಳಗೆ ಬೇಂಟೆ | ಬಿಡು ರಾಯ ನಿಮ್ಮಯ ಮಾತ               || ೪೪ ||
ಕಂಡನು ಕಂಪಿಲನು ರಾಜೇಂದ್ರ ರಾಮನ ಮಾತ | ಸಂಜೀವ ಬೇಕೆನಲು ರಾಘವೇಂದ್ರ |
ಬಂದಾಗ ಹನುಮಂತ ಮಂದರಗಿರಿ ಒಯ್ದು | ತಂದಿಟ್ಟ ರಾಮರ ಬಳಿಎ              || ೪೫ ||
ಕಮ್ಮಾರ ಕೇರಿಯಲಿ ಕದಿರು ಮಾರಿಪ ಗಾದೆ | ನಮ್ಮ ಉತ್ರಗಳ ನಿಲ್ಲಿಸಿದ |
ಬ್ರಹ್ಮಾಂಡ ಮಗಚುಚ ಬಲ್ಮೆ ಯಾಡುವ ರಾಮ | ಓರುಗ [ಲ್ಲಿನ] ಬೊಲ್ಲನ ತಾರೋ   || ೪೬ ||
ಕರಿಸಿಂಹ ಶಾರ್ದೂಲ ಒಟ್ಟ್ಹಿಡಿದು ತಂದವ ನಾನು | ನರಿಗಿಂತ ಕಡೆಮಾಡಿ ಆಡಿ |
ಕಡು ಸಾಮರ್ಥಿಕೆ ನುಡಿವೆ ರುದ್ರನ ಬಳಿಯ | ಬೊಲ್ಲನ ನೀ ತರುವುದುಂಟೆ           || ೪೭ ||
ತೃಣವ ನುಡಿಯಲು ನಾವು ಭುವನವನು ತಂದಿಟ್ಟೆ | ಗಣಪತಿಯ ಮಗನಂತೆ ನೀನು |
ಗಗನದಿ ಚರಿಸುವ ತುರಗವ ತರುವೆನು | ಅರುಹುದೆ ಧರ್ಮ ನೀತಿಗಳ               || ೪೮ ||
ಎಳೆಯಲಾರದ ಎತ್ತು ಎಡೆಗೋಲ [ಜ]ರೆವಂತೆ | ಕಳೆವೋರೆ ಕಂದ ಧೀರರನು |
ಬಿಡು ರಾಯ ಅಪ್ಪಣೆಯ ನುಡಿದ ಬಾಣಕೆ ಪ್ರತಿಯ | ಹೊಡೆದಂತೆ ಆಯಿತು ಎದೆಗೆ   || ೪೯ ||
ಉತ್ತಮದ ತೇಜಿಗಳು ಪೆಟ್ಟ ಕೊಂಬುವೆ ರಾಯ | ಕಟ್ಟಿನ್ನು ಕೊಳಲೇಕೆ ಇದಕೆ |
ಎಪ್ಪತ್ತು ರಾಯನ ತೇಜಿಯ ತರದಿರಲು | ಇಟ್ಟ ಬಿರುದಿಗೆ ಹೀನ ಬಂತು              || ೫೦ ||
ರೂಢಿಸಲು ಅತಿಕೋಪ ರುದ್ರನ [ತೆ]ರದೊಳು | ರೋಮವಾಗಲು ಸರಳಿನಂತೆ |
ಪ್ರೇಮದಿ ಕೇಳರಸೆ ತೇಜಿಯ ತರದಿರಲು | ಸ್ತ್ರೀಯರಿಗೆ ಸರಿಯೆಂದು ಕಾಣಾ          || ೫೧ ||
ತಂದೆ ನೀನಾಡಲು ಈ ನುಡಿ ಕುಂದೆ ದೇ | ವೇಂದ್ರನಾಡಲು ಎತ್ತಿ ಹಣಿವೆ |
ಇಂದಿಗೆ ತಿಂಗಳಿಗೆ ತಂದರೆ ಮಗನೆನ್ನು | ಹಿಂದಾಗೆ ಮನಹಾಳ್ಹೆಂಗೂಸು             || ೫೨ ||
ರಾಮನು ಅತಿಕೋಪ ತೋರಲು ಎಲ್ಲರಿಗೆ | ಕೋಡಗ ಕಪಿಚೇಷ್ಟೆ ಮುದಿಯ |
ಮಾಡಿದ ಛಲವಾನೆಗೆ ಇರುವೆ [ಯು]ಕರೆ [ದು] | ಓಡಿ ಬಾರನೆ ಹಿಂದೆ ತಾ ಮುತ್ತಿ    || ೫೩ ||
ಬೇಡವೆನ್ನುತ ಮಂತ್ರಿ ಭೇರುಂಡನ ಮನೆಗೆ | ಹೋಗಿ ಸಾಷ್ಟಾಂಗವ ಎರಗಿ |
ಜಾಣತನವೆ ಮಂತ್ರಿ ಜೀವದೊಳಗೆ ಕುಸ್ತಿ | ನಾನ್ಯಾತಕಾಡಲಿ ಪಿತರೊಡನೆ           || ೫೪ ||
ತಪ್ಪಲ್ಲೊ ಎಲೆ ಮಂತ್ರಿ ಅಪ್ಪಾಜಿಯೆಂದುದು ಉತ್ರ | ಸಿಟ್ಟಿಲ್ಲ ಎನ್ನ ಮನದೊಳಗೆ |
ಕಟ್ಟಳೆ ಇದ್ದಷ್ಟು ಮೃತ್ಯುಂಜಯಗೆ ಬಿಡದು | ಸಿಟ್ಟು ಪುಟ್ಟಿಸದೆ ಬಿಡು ಮಂತ್ರಿ           || ೫೫ ||
ಕೇಳಿರೈ ಬಲವಂತ ಜಾಣಕೋವಿದರೊಮ್ಮೆ | ಕಾಲಗತಿಗಳು [ತ]ರುವ ಕೇಡ |
ಯಾವ ದೇಶದ ತೇಜಿ ಯಾವಲ್ಲಿ ಕುಮ್ಮಟ | ಯಾರು ಮಾಡಿದರು ವಿಧಿಬರೆಹ         || ೫೬ ||
ಮದವೆದ್ದ ಗಜದಂತೆ ದಿಗಿಲನೆ[ದ್ದನು] ರಾಮ | ಪಡೆದ ಪಿತನಿಗೆ ಕರ ಮುಗಿದು |
ಸದರನಿಳಿದು ಬೇಗ ದೊರೆ ಕಾಟ ತಾನೆದ್ದು | ನಡೆಯಲು ರಾಮ [ಯ್ಯನೊ]ಡನೆ      || ೫೭ ||
ರಾಯ ರಾಮನ ಮಂತ್ರಿ ನೀಲಕಂಠನು ನಡೆಯೆ | ಬಾಹೂರ ಬಾಣಿಯ ಮುದ್ದ |
ವೀರಸಂಗಯ್ಯನು ಧೀರ ಜಂಗಮ ಬಸವ | ರಾವುತರು ರಾಣುವೆ ಎದ್ದು               || ೫೮ ||
ಬಂದನು ಬಲದೊಡನೆ ಪ್ರಚಂಡ ಚೆನ್ನಿಗ ರಾಮ | ಚಂದ್ರಗೆರಗುವ ರವಿಯಂತೆ |
ಇಂದು ವದನೆ ಹರಿಯಮ್ಮನ ಚರಣಕ್ಕೆ | ಬಂದು ಎರಗಿದ ಬೆಂಕಿ ವರದಿ               || ೫೯ ||
ಶರಣೆಂದ ಪುತ್ರನ ಹರಸಿದಳ್ ಜನನಿಯು | ಶಿರವಿಡಿದು ತಕ್ಕೈಸಿ ಮುಂಡಾಡಿ |
ಉರಗನು ಪರೆಗವಿದ ತೆರದಿ ಕಾ[ಣುತ] ಮನಸು | ತರಳನೆ ಮತ್ತೇನು ದುಗುಡ      || ೬೦ ||
ಕಮಲಲೋಚನೆ ಕೇಳು ತಳೆಯಿಕ್ಕಿ ಕಾಟಣ್ಣ | ಮೃಗವ ತಂದನು ಬೇಟೆಯಾಡಿ |
ತಣಿದ ರಾಯನು ಭ್ರಾಂತು ಪರಿಹರಿವಂತೆ | ಜರೆದ [ನು]ಎನ್ನ ಸಭೆಯೊಳಗೆ          || ೬೧ ||
ತಾಯೆ ಕೇಳ್ ಪಿತನೆನ್ನ ಹೇಡಿ ಹೋಗೆನುತಲಿ | ಕೂಡಿದ ಸಭೆಯೊಳು ನುಡಿದ |
ಓರುಗಲ್ಲಿ[ನ] ಎಪ್ಪತುರಾಯನ ತೇಕು ತರದೆ | ನೀರ ಕೊಳ್ಳೆನು ನಿಮ್ಮ ಕರದಿ        || ೬೨ ||
ತಾಯೆ ನಿಮ್ಮ ಹೃದಯದೊಳ್ಧೀರತನದಲಿ ಜನಿಸಿ | ಹೇಡಿಯಾಗಲು ಹೀನ ನಿಮಗೆ |
ಮೂರು ರಾಯರ ಗಂಡನೆಂಬ ಬಿರುದುಗಳೇಕೆ | ಪಾಲಿಸಬಹುದಮ್ಮ ಅಭಯ        || ೬೩ ||
ಅಪ್ಪಣೆಯ ಕೊಡು ತಾಯೆ ಸತ್ಯಸಾಗರನಿಧಿಯೆ | ಮತ್ತೊಂದ ತಡ ಮಾಡಬೇಡ |
ತೊ[ಡರ]ನ್ನು ನಾ ಬೇರೆ ಸತ್ತರೆ ಬಿಡಲರಿಯೆ | ಲೋಕಾರ್ಥಕೆ ನಿಮ್ಮ ಕೇಳುವೆನು     || ೬೪ ||
ಕಡೆಯ ವಚನವ ಕೇಳು ನುಡಿಯದೆ ತಾ ಒಡಲ | ಬಿಡುವೆನಲ್ಲವೊ [ಬಿಡೆನು] ಛಲವ |
ಹಡದಾಕೆಯಲ್ಲವೆ ಒಡಲುರಿಗೆ ಒಂದನ್ನೆ | ನಡೆವ ಕಾರ್ಯವು ಜಯ ಬರದು           || ೬೫ ||
ಕಂದನಾಡಿದ ನುಡಿಗೆ ನೊಂದುಕೊಳ್ಳುತ ಜನನಿ | ಡಿಂಬದೊಳಗೆ ಕುದಿದುಕೊಂಡು |
ಹಿಂದೆ ಹೇಳಿದ ಮಕ್ಕಳಾದರೆ ದುಃಖ | ಎಂದ ಮಾತಿಗೆ ಸರಿಯಾಯಿತ್ತು              || ೬೬ ||
ಕದನವೇತಕೊ ಹಣ್ಣು ಮುದಿಜೀವನ ಕೂಡೆ | ಪಡೆದ ಪಾಡನೆ ಶಿವ ಬಲ್ಲ |
ಸುಡುಗಾಡ ಸನ್ನಿಧಿಗೆ ಹೊರಹೊರಟು ಹೋಗುವ | ಕೆಡುವ ಪ್ರಾಣಿಯ ಕೂಡೆ ಛಲವೆ  || ೬೭ ||
ಸತ್ಯವೆ ನಿನಗಿದು ಹೆತ್ತವರ ನಯನದಿ | ಉಕ್ಕಿಸಿ ಜಲವ ಹೋಗುವುದು |
ಪುತ್ರರಾಗಲಿಯೆಂದು ನೇತ್ರ ಮೂರುಳ್ಳನ | ಸ್ತೋತ್ರವ ಮಾಡಿದ ಫಲಪ್ರಾಪ್ತಿ          || ೬೮ ||
ಹಲವು ದೈವಕೆ ನಾವು ಹರಸಿ ಪಡೆಯಲು ರಾಮ | ಅಲಗಾಗಬಹುದೆ ರಾಯನಿಗೆ |
ಅಳಿದ ಯುಗದೊಳಗುಂಟೆ ನಡೆವ ಸ್ಥಿತಿಯೊಳು ಇನ್ನು | ಪೊಡವಿಯೊಳುಂಟೆ ಈ ಕರ್ಮ      || ೬೯ ||
ಮಾತೆ ಪಿತರಿರುವುದು ಪುಣ್ಯಾತ್ಮ ಜೀವವೊ ರಾಮ | ಏಕೋದರನು ಪರಂಜ್ಯೋತಿ |
ಲೋಕಬಲ್ಲುದು ಕೇಳೊ ಸಿಂಧು ಬಲ್ಲಾಳನಿಗೆ | ಪ್ರತಿಯಾಗಿ ಮಗನಾದುದರಿಯಾ     || ೭೦ ||
ಅಮ್ಮಾಜಿ ಅಪರಂಜಿ ಚಿನ್ನವೆ ಲಾಲಿಸು | ಬಿನ್ನಪವ ನಿಮ್ಮ ಸೇವಕನ |
ಎನ್ನೊಳಗೆ ತಪ್ಪಿರಲು ಏಕಾಂತ ಸ್ಥಾನದಿ ಬಾಯ | ಒಮ್ಮೆ ಬಡಿಯಲು ಸುಮ್ಮನಿರುವೆ || ೭೧ ||
ಸಭೆಯೊಳಗೆ ಹಿಂದೊಬ್ಬ ಮಗನ [ಹ]ಳಿಯಲು ಪಾರ್ಥ | ಕದನವಾದುದ ಕೇಳಿ ಅರಿಯಾ |
ಬಿಡುಬಾಯಿ ಈ ನೀತಿ ನುಡಿಯ ಕೇಳವು ಕರ್ಣ | ಕೊಡು ತಾಯಿ ಹೊರಪಯಣವಿಂದು        || ೭೨ ||
ಮಂತ್ರಿಗಳು ಮನ್ನೆಯರು ಬಲವಂತ ಧೀರರು | ಭೂಕಾಂತ ರಾಮನಿಗೆ ಬಿನ್ನವಿಸೆ |
ಕಾಂತ ಮುಪ್ಪಿನ ಕಾಲ ಕದನ ಸೈರಿಸಬಹುದೆ ಬಲ | ವಂತವೆಂಬರು ಓರುಗಲ್ಲ       || ೭೩ ||
ಲಾಲಿಸಿ ಮನ್ನೆಯರು ಆಳು ತುರಗವು ಸಹ | ಸಾವಿಗಂಜದ ಮಂದಿ ಬನ್ನಿ |
ಜೀವದಾಸೆಗಳಿದ್ದ ಬಂಟರಿಲ್ಲಿರಿಯಿಂದು | ನಾ ಹೋಗಿ ತರುವೆ ತೇಜಿಯನು           || ೭೪ ||
ಕ್ಲೇಶದ ನುಡಿಯೆಂದು ಕದನ ಶೂರರು ಬೇಗ | ಭೂಷಣಂಗಳನಳವಡಿಸಿ |
ಸೂಸಲು ರಣಭೇರಿ ಶೃಂಗರವಾಗಿ ಕರಿತುರಗ | ಹಾಕಲು ಜಾಂಡೇವ ಹೊರಗೆ       || ೭೫ ||
ಭೇರಿಯ ಧ್ವನಿಯನು ಕೇಳಿ ಹರಿಯಮ್ಮನು | ಹೋಗದೆ ಅವ ಬೇರೆ ಬಿಡನು |
ಕ್ಷೀರವು ಉಕ್ಕಿದ ನಾರಿಯಂದದಿ ಕುದಿದು | ಭಯಂಕರ ತೋರಿ ಪೇಳಿದಳು           || ೭೬ ||
ಓರುಗಲ್ಲೆಂಬೋದು ಊರೇನೋ ಎಲೆ ರಾಮ | ಬೇರೊಂದು ಲೆಂಕೆಗೆ ಪ್ರತಿಯು
ಯಾರು ಮುತ್ತಲು ಮರಳಿ ಊರ ಸೇರಲು [ಇಲ್ಲಿ] | ಸೂರ್ಯನ ಮಗನೂರೆ ಗತಿಯು || ೭೭ ||
ಗಂಡಸು ನಿಮ್ಮಯ್ಯ ದಂಡನೆ ಕೊರೆಹಾಕಿ | ಕಂಡಿಯ ಮುರಿದೋಡಿ ಬರನೆ |
ಮಂಡೆ ಮಸ್ತಕವಿಟ್ಟು ಮಲಗನು ಮೂಲೆಗೆ | ದಂಡುಂಟು ಕೋಟಿ ಬ[ರ]ವಗೆ          || ೭೮ ||
ಹೆಸರನು ತಿಳಿ[ಯ] ಬಲ್ಲ [ಡೆ]ದೆಸೆಕಲ್ಲೆಂಬ | ಅಸಮಾಕ್ಷನಿಟ್ಟಂಥ ನಾಮ |
ಉಸುರುವರಳವಲ್ಲ ಊರಿನಚ್ಚರಿಯನು | ಹಸಿಯ ಸೀಸದ ಕೋಟೆ ಕೊತ್ತಳವು       || ೭೯ ||
ನಗರವೆಂದರೆ ಮಗನೆ ಎದೆಶೂಲ ವೈರಿಗಳ | ಮೊಗಲ ಪಾಚ್ಛಾಡಿಳ್ಳಿಯಲಿ |
ತೆಗೆಯಲಮ್ಮರು ಕೋಟಿ ಕದ[ವನು] ದಿಕ್ಕಿನಲಿ | ಬೆದರಿ ಬೀಳ್ವರು ದಿನಕೆಂಟು ಬಾರಿ  || ೮೦ ||
ಅಂಥವನಾಗಲು ನಿಂತಿರುವುದು ತೇಜಿ | ಭ್ರಾಂತೇನೋ ನೀ ತಿಳಿದು ನೋಡು |
ಪಂಥ ಪಾಡಿನ ಮೇಲೆ ನೀ[ನೆತ್ತಿ] ಹಿಂದಕೆ | ಪೋಗಿ ಕಾಲಾಂತ್ರ ಹೋಗಲಳವೆ        || ೮೧ ||
ಸುಡು ತಾಯಿ ನಿಮ್ಮಾತ ನುಡಿ ಕಿವಿಗೆ ಬೀಳಲು | ಹೊಡೆಯಬೇಕಾತನ ಮೇಲೆ |
ಕೊಡಲಿ ಒಳ್ಳೆದರಲ್ಲಿ ಗಿಡವ ಕಡಿದರೆ ತಾಯಿ | ಒಡೆಯದೆ ಕೆಚ್ಚಾದ ಮರನ            || ೮೨ ||
ಮಲೆತವ ಮರ್ದಿಸಲು ಬಡವನು ಜರ್ಝರಿಸಿ | ಕಡೆಯ ಬಾಗಿಲ ಕಾಯ್ದು ಇರುವ |
ಹಡೆದರೆ ಹಣೆಯೊಳು ಬರೆದಾಕೆ ನೀನಹುದೆ | ತಾ ಪಡೆದಿರುವ ಫಲಪ್ರಾಪ್ತಿ ಬಲ್ಲ್ಯಾ    || ೮೩ ||
ಹಡೆಯಲ್ಕೆ ನೀ ಕರ್ತು ಪಡೆಯಲ್ಕೆ ನೀ ಕರ್ತು | ಸೂತ್ರವಿಡಿದು ಆಡಿಸುವನು ಬೇರಿಹನು |
ಕರಿಯ [ಘಟೆಯನು] ಒಯ್ವ ಭೇರುಂಡನೆದೆಯೊಳು | ನಾರಿಯ ಸಾಹಸವೇಕೆ ಪೇಳಿ || ೮೪ ||
ಕಡೆಯ ಬಿನ್ನಹ ಕೇಳು ಪಡೆದಂಥ ಜನನಿಯೆ | ಕೊಡಲೇಸು ಪ್ರೀತಿಲಿ ಅಪ್ಪಣೆಯ | ಸ
ಬರುತಿದೆ ಕಾಲಾಗ್ನಿರುದ್ರ ಕೋಪವು ಬರಲು | ನಡೆವೆನು ನಿಮ್ಮಾಜ್ಞೆಮೀರಿ            || ೮೫ ||
ಮಗನ ಮಾತಿಗೆ ಜನನಿ ಹದಮೀರಿತೀ ಕಾರ್ಯ | ಮಿಗೆ ವ್ರತದ ಪುತ್ರನ ನೋಡಿ |
ತೆಗೆದಪ್ಪಿ ಮುಂಡಾಡಿ ಹರಸಿ ಸೇಸೆಯನಿಟ್ಟು | ಪವಳದಾರತಿಗಳ ಬೆಳಗಿ             || ೮೬ ||
ತಾಯ ಹರಕೆಯ ಕೊಂಡು ರಾಯ ರಾಮನು ಕಾಟ | ಓಲಗ ಸಾಲೆಗೆ ಕುಳಿತು |
ರಾಯ ಕಂಪಿಲ ಒಳ್ಳೆ ಸಂಬಂಧಿಕರ ಕರೆಸಿ | ನಿಯೋಗಿ ಪ್ರೌಢರನು ಸಾಗಿಸಿದ        || ೮೭ ||
ಹತ್ತು ಸಾವಿರ ಕುದುರೆ ಮೂವತ್ತು ಸಾವಿರ ಮಂದಿ | ಸೊಕ್ಕಿದ ಕರಿಗಳೇಳೆಂಟು |
ದಿಕ್ಕು ದೇಶದ ಬಲ್ಲ ಆಪ್ತ ಜನರನು ಕೊಟ್ಟು | ಎಚ್ಚರವೆನೆ ಗಲ್ಲವ ಪಿಡಿದು              || ೮೮ ||
ತರಳರಿರ್ವರು ತಮ್ಮ ಪಡೆದ ಪಿತನಿಗೆ ಎರಗೆ | ಶಿರವಿಡಿದು ತರ್ಕೈಸಿಕೊಂಡು |
ಮೊದಲಾಗಿ ನಾ ಮುತ್ತಿ ನಗೆಗೇಡಿಗೊಳಗಾದೆ | ಹದನರಿತು ನೋಡಿ ಹವಣೆಯ       || ೮೯ ||
ಆದರೊಳ್ಳಿತು ರಾಯ ಅ[ಳಿ]ವು [ಬೆಳೆಯ]ನೆ ತಿಳೀದು | ಮುನಿಸಾಗಿ ಬಂದೆನೆಂದು ಪೋಗುವೆನು |
ಮೇಲವನ ಶಕ್ತಿ ಸಾರವನೆಲ್ಲ ತಿಳಿದು ವಶವಾಗ | ದಿರಲು ಶಕ್ತಿಯಲಿ ಬರುವೆವು       || ೯೦ ||
ರಾಜೇಂದ್ರ ಕಂಪಿಲಗೆ ಸಮಾಧಾನ ಶಾಂತಿಯ | ಪೇಳಿ ತೇಜಿಗಳನೇರಿ |
ಇರ್ವರು ಸಾರುವ ರಣಗಾಳೆ ಸಂಭ್ರಮದೊಳು | ಸಾಗಲು ಜಟ್ಟಂಗೀಶನ ಗುಡಿಗೆ     || ೯೧ ||
ಮುಂಗಾರ ಸಿಡಿಲಂತೆ ಬಂದು ಪಾದಕೆ ಎರಗಿ | ಕೊಂಡಾಡಿ ಶಿವಮಹಿಮೆಯ ಸ್ತುತಿಯ |
ಕಂದನ ಅಪರಾಧ ಮುಂದೆ ನಿಮ್ಮದು ಎಂದು | ಚಂದ್ರಧರನೆ ದೃಷ್ಟಿ ಇರಲಿ           || ೯೨ ||
ಛಲಕೆ ಪೋಗುವೆ ಸ್ವಾಮಿ ದಯವಿರಲಿ ಪಾದವ | ತೊಳೆವ ಸೇವಕರೊಳಗೆ ಕೃಪೆಯ |
ಛಲದಂಕನಹುದೆಂದು ನಿಗಮಲೋಚನ ಪುಷ್ಪ | ಒಗೆಯಲು ಬಲದಿಂದ ತೆಗೆದು      || ೯೩ ||
ಅಭಯವಾಗಲು ರಾಮ ನಲಿದು ಹಿಗ್ಗುತ ಬಂದು | ತ ತುರಗವೇರಿದನು ಗೆಲವಿನಲಿ |
ಹೊಡೆಯಲು ರಣಭೇರಿ ನಡೆಯಲು ದಂಡೆದ್ದು | ಗುಡುಗುಡಿಸಿ ಈಶಾನ್ಯದೆಸೆಗೆ       || ೯೪ ||
ಮೂರಾರು ಪಯಣಕ್ಕೆ ಹೋಗಿ ಗುತ್ತಿಗೆ ಇಳಿದು | ರಾಯ ಚಾಮಯ್ಯನ ಕರೆಸಿ |
ಸಾಗುವ ಕಾರ್ಯ [ದ] ಸುಳುಹು ಸೂಚನೆ ಪೇಳಿ | ಮೀರಿದರೆ ಬಲ ತುರುಗ ಕಳುಹೋ        || ೯೫ ||
ಒಳ್ಳೆಯದು ಎನಲವ[ನು] ಬೆಳ [ಗಿನಲಿ] ದಂಡೆದ್ದು | ಕಲ್ಲತೋಟಕೆ ಹೋಗಿ ಬಿಡಲು |
ನಿಲ್ಲದೆ ನಿಂತಲ್ಲಿ ಮೆಲ್ಲನೆ ನಡೆಯದೆ | ಮತ್ತೆಲ್ಲಿ ದಾಂಟಲು ಕೃಷ್ಣವೇಣಿ                  || ೯೬ ||
ಮೂರು ತಿಂಗಳ ದಾರಿ ಮೂವತ್ತು ದಿವಸಕೆ ನಡೆದು | ಭಾರಂಗಿ ಬಳ್ಳಾರಿಗಿಳಿಯೆ |
ತೋರಿತು ಇದಿರಾಗಿ ಓರುಗಲ್ಲನೆ ಕಂಡು | ಹಾರಲು ರಾಮನ ಎದೆಯು              || ೯೭ ||
ನೋಡಯ್ಯ ಕಾಟಣ್ಣ ಜೋಡುಂಟೆ ಈ ಪುರಕೆ | ರಾವಣನ ಲೆಂಕೆಗೆ ಪೋಲುವುದು |
ಹೇಳಬಹುದು ನಮ್ಮ ರಾಯ ಕಂಪಿಲ ಭೂಪ | ಓಡಿಬಂದುದು ನಿಜವುಂಟು           || ೯೮ ||
ಮಣಿಯಬಲ್ಲನೆ ಇವ ಮೊಗಲ ಪಾಚ್ಛಾಯಗೆ | ಅದರಿಂದ ತೇಜಿ ನಿಂತಿಹುದು |
ಕಡಿಮೆಯ ದೊರೆಗಳು ಇವನ ದೃಷ್ಟಿಗೆ ಉಂಟೆ | ಬಡವ ಕಂಪಿಲಗೆ ಬೆದರುವನೇ      || ೯೯ ||
ನೋಡುವ ಮುಂದಣ ಯೋಗ ಹೋಗಿಹುದೆಂದು | ಹೋಗಿ ಬ್ರಹ್ಮಯ್ಯನ ಗುಡಿಗೆ |
ಬೇಗದಿ ಬಲವಂತ ನಿಯೋಗಿ ಜಾಣರ ಕರೆಸಿ | ಹೇಳಿರೊ ರುದ್ರಗೆ ಬಂದ ಸ್ಥಿತಿಯ     || ೧೦೦ ||
ಮಾತಾ ಪಿತಿರೊಳು ಮುನಿದು ಮಗನು ಬಂದನು ಎಂಬ | ಮಾತಿಗೆ ಮೊದಲಕ್ಷರವು |
ಭೂಪ ನಿಮ್ಮಯ ಬಳಿಯ ಚಾಕರಿಯ ಧರ್ಮಕ್ಕೆ | ಬೇಕಾಗಿ ತಾನಿರುವನಿಲ್ಲಿ           || ೧೦೧ ||
ಮಾತಿಲಿ ಒಳಪೊಗುವ ಮರಳುವ ಕಾಲಕ್ಕೆ | ಹಾಕುವ ಬಿರಿದು ಬೆಂಕಿಯನು |
ಪಾಪಕೊಗ್ಗುವನಲ್ಲ ಛಲಕೆ [ಬಂ]ದರೆ ಹೊರಟು | ಹಾಕುವೆ ಕತ್ತಿ ಹೋಗೆನಲು         || ೧೦೨ ||
ರುದ್ರಭೂಪಾಲಕನಿರ್ದನು ತನ್ನಯ | ಒಡ್ಡೋಲಗದ ಸಂಭ್ರಮದಿ |
ಇದ್ದಂಥ ಸಮಯದಿ ಈ ರಾಮನ ಹೆಜೀಬರು | ಬರಲು ಬಾಗಿಲವರು ತಡೆಯೆ         || ೧೦೩ ||
ತಡೆ[ದಿ]ರೆ ಲೇಸೆಂದು ನುಡಿಯಿರೆ ನಿಮ್ಮಯ | ಒಡೆಯ ರಾಜೇಂದ್ರನ ಕೂಡೆ |
ಪಡೆದ ಕಂಪಿಲನೊಳು ದುಗುಡದಿ ರಣರಾಮ | ನಿಮ್ಮೆಡೆಗೆ ಬಂದನು ಎಂಬ ವಿವರ   || ೧೦೪ ||
ಬಾಗಿಲ ಚರ ಬಂದು ರಾಯನಿಗುಸುರಿದ | ದಾಯಾದಿ ಕಂಪಿಲನ ಮಗನು |
ಸ್ವಾಮಿ ನಿಮ್ಮಯ ಬಳಿ ಓಲೈಸ ಬಂದವನೆ | ಯಾವ ಹದನೋ ಕಾಣಲರಿದು         || ೧೦೫ ||
ನುಡಿಯ ಕೇಳುತ ರುದ್ರ ಒಡನೆ ತಾ ಮರನಾದ | ಇದುಯೇನು ಚೋದ್ಯದ ಹೊಳವೊ |
ಧರಣಿಯೊಳವ ಮಾಳ್ಪ ಕಾರ್ಯ ಪೇಳಲು ಮೂರು | ನಯನವುಳ್ಳವಗಸದಳವು      || ೧೦೬ ||
ಆಗಲಿ ಅದಕೇನು ರಾಯನ ಸುತನಾಸೆ | ನಾವು ತಿಳಿವ ಜಾಣರಿಂದ |
ಮುನಿದು ಬಂದಿರಲವಗೆ ಮನ್ನಣೆ ಪೇಳಿ ಕಳುಹುವಾ | ಹಿರಿಯತನವು ನಮಗಹುದು  || ೧೦೭ ||
ಹಗೆಯವನು ಬಂದಲ್ಲಿ ಹಾಲು ಅನ್ನವ ನೀಡಿ | ಹೋಗು ಎಂದರೆ ಶಿವಗೆ ಮೆಚ್ಚು |
ಏನಿರೈ ಮಂತ್ರಿಗಳು ಸನುಮತವೆ ನಿಮಗೆನಲು | ಆಡು [ವರ]ವರು ತಿಳಿದಂತೆ       || ೧೦೮ ||
ಒಳ್ಳಿತಾಗಲು ಭೂಪ ಸುಳ್ಳಿಗೆ ಸುಳ್ಳಾಡಿ | ಕಳ್ಳನಾಗಲುವೆಂಬ ಗಾದೆ |
ಇನ್ನು ಲಾಲಿಸು ರಾಯ ಶ್ರೀರಾಮನ ಮಕ್ಕಳಿಗೆ | ಹೊಲ್ಲಬಾರದೆ ರಾಗದ್ವೇಷ          || ೧೦೯ ||
ಮಂತ್ರಿ ಮನ್ನೆಯರೆಲ್ಲ ಸಂತಸದಿ ಒಪ್ಪಲು | ತಂತ್ರಿ ಲಿಂಗಣ್ಣನ ಕರೆದು |
ಅಂತರಂಗದಿ ಆಡೊ ವಚನಭೇದವ ತಿಳಿದು | ಮುಂಚೆ [ತಾ]ರಯ್ಯ ಹೇಜಿಬರ       || ೧೧೦ ||
ಸಾಗಿ ಬಂದನು ಲಿಂಗ ಬಾಗಿಲ ಬಳಿಯಿರುವ | ಹೇಜೀಬರ ಒಡನೆ ಕರೆದು |
ಏನಿರೈ ಬಂದಂಥ ಕಾರ್ಯಸ್ಥಿತಿಗಳ ಪೇಳಿ | ರಾಯ ಕಳುಹಿದ ರುದ್ರಭೂಪ            || ೧೧೧ ||
ಬಾಗಿಲ ಬಳಿಯ ಕೇಳಯ್ಯ ಲಿಂಗಣ್ಣ ಹೇಳಲು | ಹುಸಿಯೆಂದು ತೋರುವುದು ನಿಮಗೆ |
ರಾಯ ರಾಯರ ಗೆದ್ದ ರಾಮಯ್ಯ ಕಂಪಿಲಗೆ | ನ್ಯಾಯ ಬಂದುದು ಒಂದು ಕಥೆಗೆ      || ೧೧೨ ||
ಹೇಳ್ವೆವು ಠವುಳೆಂದು ತೋರುವುದು ಕೆಲಬರಿಗೆ | ಜಾಣ ಬಲ್ಲನು ಅದರ ಸುಳುಹ |
ಸೂಳೆ ರತ್ನಿಯ ತಂದ ಮುಲ ಬಲ್ಲಿರಿ ನೀವು | ಹೇಳಿದ ಕಥೆಗಿದು ಬಂತು              || ೧೧೩ ||
ಮಾತಿಲಿ ಹೊಳಹನು ಕಾಣನು ಲಿಂಗಣ್ಣ | ಭೂಪರುದ್ರಗೆ ಪೇಳ್ವೆನೆನುತ |
ಲೋಕನಾಯಕನೆಡೆಗೆ ಬಂದು ಕರಗಳ ಮುಗಿದು | ವಾಕ್ಯದೊಳಗೆ ಹೊಳವಿಲ್ಲ       || ೧೧೪ ||
ಸಹಜವೆಂಬುವದಾಗಿ ತೋರುತಿರ್ಪುದು ರಾಯ | ಪಾದದೊಳೊಮ್ಮೆ ಲಾಲಿಪುದು |
ಭೇದವ ಪೇಳ್ವರು ಸೂಳೆ ರತ್ನಿಯ ಕಾಲ | ಆದರೂ ನಿಜವೆನ್ನಬಹುದು                 || ೧೧೫ ||
ಅಪ್ಪಾಜಿಯೊಳು ಕ್ರೋಧಬಟ್ಟು ಬಂದನು ಎಂದು | ಕಟ್ಟುತ್ರದೊಳಗೆ ಪೇಳುವರು |
ಮತ್ತಾರು ಬಲ್ಲರು ಅಂತರಂಗದ ಮನವ | ನಿಶ್ಚಯಿಸಿ ನೀವೊಮ್ಮೆ ಕರೆಸಿ             || ೧೧೬ ||
ಬರಹೇಳು ಹೇಜಿಬರ ತಿಳಿದು ನೋಡುವ ಸುಳುಹ | ಕರೆಯೆನಲು ಚರರೋಡಿ ಬಂದು |
ದೊರೆಯ ಅಪ್ಪಣೆಯಾಯ್ತು ಬಿಡಿಯೆನಲು ಬಂದಾಗ | ಕರಮುಗಿಯೆ ರುದ್ರನಿಗೆ ಬೇಗ || ೧೧೭ ||
ಮಂಡಲೀಶ್ವರನೆ ಮಾರ್ತಂಡ ಭೂಪಾಲನೆ | ಖಂಡೆಯ ಕದನ ಪ್ರಚಂಡ |
ಬಂದೀತು ತೃಣದೊಳು ತಂದೆ ಮಗನಿಗೆ ಜಗಳ | ಕಂಡು ಬಳಲಿ ನಿಮ್ಮೆಡೆಗೆ          || ೧೧೮ ||
ರಾಯರ ಮಗಬಂದು ಪರರಾಯರ ಕಾಯಲ್ಕೆ | ಬೇರೊಂದು ಗಡಿ ಹುಟ್ಟದಿಹನೆ |
ಭೀಮನೆ ಸಮಶಕ್ತಿ ಪೇಳುವರು ಈ ಮಾತು | ತೋರುವುದು ಹೊಳವಾಗಿ ನಮಗೆ    || ೧೧೯ ||
ಉಂಟಹುದು ಪ್ರತಿಭೀಮ ಇಲ್ಲೆನಲು ಕಳ್ಳರು | [ದಂ]ಡಿಸಿದ ವೈರಿಗಳ ಮಿಂಡ |
ಕಂಡಕದಿ ದಿವ್ಯಶಾಂತರಿಗೆ ಬಿಡುವಾದೆ | ಬಂದಿತ್ತು ರತ್ನಿ ಮೂಲದಲಿ                 || ೧೨೦ ||
ಬೇಡವಳು ಕುಲಗೇಡಿ ರಾಯರಿಗೆ ವರಹೀನ | ನೋಡೆಂದ ಕುಲದೊಳಗಿಂಟ |
ಕೇಳದೆ ಅವರನ್ನ ಮೂಳ ಹಮ್ಮಿನ ಮೇಲೆ | ಕೀಳು ಮೇಲಾಗಿ ಆಡಿದನು              || ೧೨೧ ||
ರತ್ನಾಜಿ ಕುಲವಂಶ ಚಿತ್ತಕ್ಕೆ ತಿಳಿದುಂಟು | ಬಿಚ್ಚಿ ಆಡಲು ಏನು ಹುರುಳು |
ಪುತ್ರ ರಾಮನು ನೀವು ಈ ಕರ್ತರು ಮಾತಾಡಿ | ಸತ್ಯ ಕಾಬುದು ನಿಮ್ಮ ಮನಕೆ      || ೧೨೨ ||
ಆದಡೆ ಆದೀತು ಸಹಜವಾಗಿದೆ ಮಾತು | ಕೇಳಿದಿರೆ ಮಂತ್ರಿ ಮನ್ನೆಯರು |
ಸೂಳೆಯಾದರೆ ಏನು ಶುದ್ಧ ಕುಲದ ಒಳಗೆ | ಮೂಗಾಳ ಸುರೆ ಕುಡಿವ ಜಾತಿ          || ೧೨೩ ||
ದೊರೆಯಬಹುದು ಅದಕೇನು ತರಬಹುದು ಹನ್ನೆರಡು | ಕುಲ ಸಂಗ ಶುದ್ಧವಾದವನು |
ಕುಲದೀಪವಾಗಲು ಮುನಿದೆದ್ದು ತಾ ಬಂದು | ತಲೆ ಹೊಡೆವ ಮತ್ತೊಬ್ಬನಾಗೆ        || ೧೨೪ ||
ಕವಡಿಲ್ಲ ಮಾತಿಲಿ ನಿಜಮಾಡಿತೆಂದೆನುತ | ಕೊಡಿಸಿ ಬಂದವರಿಗುಡುಗೊರೆಯ |
ಕರೆಸುವೆ ನಾಳಿನ್ನು ದಿವಸ ಒಳ್ಳಿದು ಹೋಗಿ | ನಿಮ್ಮರಸಗೆ ಉಸಿರಿ ಹೀಗೆಂದು        || ೧೨೫ ||
ಸ್ಥಾನಪತಿಗಳು ಬಂದು ಹೇಳಿದರು ಕರಮುಗಿದು | ಆದುದು ಮನದೊಳಿದ್ದಂತೆ |
ನಾಳಿನ ಒಳಗಾಗಿ ಕರೆಸುವೆನೆಂದೆಂಬ | ಬಹಳ ಮನ್ನಿಸಿದ ರಣಭೂಪ                || ೧೨೬ ||
ಚಂದವಾಯಿತು ಎಂದು ಬಿರಿದಾಂಕ ರಾಮನು ಕಾಟ | ಬಂದು ಗುಂಡಬ್ರಹ್ಮಯ್ಯನ ಗುಡಿಗೆ |
ಹರುಷದಿ ಪೂಜೆ ಪುಷ್ಪವ ಮಾಡಿ ಶರಣೆಂದು | ಆನಂದದಿ ಡೇರ್ಯಕ್ಕೆ ಬರಲು        || ೧೨೭ ||
ಅನಿತರೊಳಗೆ ಸೂರ್ಯ ಜನನಿ ಗರ್ಭವ ಸೇರೆ | ಪರಮಾನ್ನ ಸವಿದು ನಿದ್ರೆಯಲಿ |
ಮಲಗಿರಲು ಸ್ವಪ್ನಕ್ಕೆ ಸುಳಿದನು ಬ್ರಹ್ಮಯ್ಯ | ಅಗಣಿತ ರೂಪವನು ಧರಿಸಿ            || ೧೨೮ ||
ಕಾವಿ ಕಮಂಡಲ ಕರದೊಳು ತ್ರಿಶೂಲ | ಮಾಯದ ಮರುಳ ತಂಡಗಳು |
ಕಾಮನ ಉರಿಪಿದ ಬೂದಿ ಮೈಯೊಳು ಪೂಸಿ | ಬಾಲ ರಾಮಗೆ ಬಂದು ಸುಳಿಯೆ     || ೧೨೯ ||
ಹರ ರೂಪವನೆ ಕಂಡು ಬೆದರದೆ ಮನದೊಳು | ಕರಮುಗಿದನು ಕನಸಿನೊಳಗೆ |
ತರಳಗೆ ಕೃಪೆಯಾಗಿ ಕರುಣಿಸಿದೆ ಪಾದವ | ಎರಗುವೆ ಸಾಷ್ಟಾಂಗ ಬಿನ್ನ              || ೧೩೦ ||
[1] + ಶ್ರೀ ಗುರುಬೇಂನ್ನಮ್ಮ ಶ್ರೀ ವಿರೂಪಾಕ್ಷಲಿಂಗಾಯ ನಮಃ (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಎಂಟು – ಓರುಗಲ್ಲ ಯುದ್ಧ ಸನ್ನಾಹ (೨)
ವೈನವುಳ್ಳವನೆಂದು ಶರಣನು ತಾ ಮೆಚ್ಚಿ | ಒಲಿವೊದು ತೇಜಿಯು ನಿನಗೆ | ಸ
ಮಾಡು ರಣವ ಗೆಲ್ಲುವೆಯೆಂದು ಶರಣನು ಬಯಲಾಗೆ | ರವಿ ಮೂಡಗಡಿಯಲಿ ಜನಿಸೆ         || ೧೩೧ ||
ವರವನು ಕರುಣಿಸಿ ಶರಣರು ಬಯಲಾಗೆ | ದಿನಕರನು ಪೂರ್ವದೊಳೇರೆ |
ದೊರೆ ರುದ್ರಭೂಪಾಲ ಬಳಿಕ ಸ್ನಾನವ ಮಾಡಿ | ಮದನಾರಿ ಪೂಜೆ ಮಜ್ಜನವ        || ೧೩೨ ||
ರಾಯ ರುದ್ರನ ಭಕ್ತಿ ದೇವಗಣಂಗಳು | ಲಾಲಿಸಬಲ್ಲ ಸದ್ಭಕ್ತಿ |
ನಾನಾ ಪ್ರ[ಪಂಚ] ಕಾಣದೆ ನಯನದಿ | ದೇವ ಜಂಗಮ ಒಪ್ಪುತಿಹರು                || ೧೩೩ ||
ಪಟ್ಟೆ [ಕಂತಿ]ಯು ಸುತ್ತ ಮುತ್ತು ರತ್ನವ ಬಿಗಿದು | ಖಟ್ಟಾಂಗಧರನ ಜಂಗಮವು |
ಕಟ್ಟಳೆಯಿಲ್ಲದ ಕೌಪು ಕಾವಿಯ ದೋತ್ರ | ದೃಷ್ಟ ಜಂಗಮ ಒಪ್ಪುತಿಹರು               || ೧೩೪ ||
ಇಂತಪ್ಪ ಜಂಗಮಕೆ ಸಂತೋಷದಲಿ ರಾಯ | ಸಂತೈಸಿ ಕರಗಳ ಮುಗಿದು |
ಕಂತು ಜಂಗಮಪ್ರೇಮಿ ವಾಲಗಕೆ ಬರುವಂಥ | ಪಂಥವನಾರು ಬಣ್ಣಿಪರು            || ೧೩೫ ||
ಹತ್ತುವ ಹಾಜಾರ ಮುತ್ತಿನ ಮೇಲ್ಕಟ್ಟು | ತೆತ್ತಿಯ ಮೇಲ್ ಹೊನ್ನ ಕಳಸ |
ರತ್ನ ವೈಢೂರ್ಯ [ವ] ತೆತ್ತಿಸಿದ ಪೀಠ [ದ] | ವಿಸ್ತರವ ನೋಡುವರಳವೆ             || ೧೩೬ ||
ರಾಯ ರುದ್ರನು ಹೊರಡೆ ಏರಿ ಪಲ್ಲಕ್ಕಿಯ | ಭೇರಿ ಪಾಠಕರು ಉಗ್ಘಡಿಸೆ |
ಸಾಗಲು ಸಂಭ್ರಮದ ಭೋಗದೊಳಗೆ ರಾಯ | ಏರಿದ ಸದರ ವಾಲಗವ             || ೧೩೭ ||
ಕರಿ ತುರಗ ಕಾಲಾಳು ಮೆರೆಯುತ್ತ ರಣಗಹಳೆ | ಪರಿವಾರ ಮಂತ್ರಿ ಮನ್ನೆಯರು |
ದೊರೆ ಎಡಬಲದಿ ಕಿರೀಟವರ್ಧನರೆಲ್ಲ | ಎಡಬಲದಿ ಕುಳಿತು ರಾಯನಿಗೆ              || ೧೩೮ ||
ನಾಲಗೆಯ ಪಿಡಿಕೊಂಡು ಮೂಗಿನೊಳ್ ನುಡಿಯುವ | ನಾನಾ ಪ್ರಬಂಧ ಗೀತವರು |
ತೂಗೇನೆಂಬರು ಗಿರಿಯ ತುದಿ ಬೆರಳ ಕೊನೆಯೊಳಗೆ | ಸಾಧಕ ಶಕ್ತಿ ವಿದ್ಯದವರು    || ೧೩೯ ||
ಭುಜಬಲದ ಶಕ್ತಿಯಲಿ ಮದಗಜವ ನೂಕುವರು | ನುಡಿಸುವರು ಬಂದ ಚಿತ್ರವನು |
ಕಡಲನು ಧರಣಿಗೆ ಹರಿಸೇನು ಎಂಬಂಥ | ನೆರೆ ಜಾಣರು ಹರಸಿ ವಾಲಗದಿ           || ೧೪೦ ||
ದೇವೇಂದ್ರನಿಗೆರಡನೆಯ ಭೋಗದೊಳಿರುತಲಿ | ಓರುಗಲ್ಲರಸು ರಾಜೇಂದ್ರ |
ಆಗಲೆ ಅರುವಾಗಿ ಅರಸು ಕಂಪಿಲನಾತ್ಮ | ಬಾಲರಾಮನ ಕರೆಸುವರೆ               || ೧೪೧ ||
ಹೋಗಿ ಬಾರೆಲೊ ನೀನು ದೇವಿಶೆಟ್ಟಿಯ ಲಿಂಗ | ಸಾವಿರ ಕುದುರೆ ಮಂದೆಯಲಿ |
ಶೋಧಿಸಿ ರಾಮನ ಠಕ್ಕು ಟೌಳಿಯ ನಿಜವ | ಭೇದಾಭೇದವನು ತಿಳಿಯೋ           || ೧೪೨ ||
ತಂದೆಯೊಳ್ ಕದನಾಡಿ ಬಂದನೆಂಬರು ಲಿಂಗ | ಸಂದೇಹವಾಗಿದೆ ಮನಕೆ |
ಮಂದಿ ಕುದುರೆಯ ಕಟ್ಟಿ ಬಂದ ಮನುಜನ ನಂಬಿ | ಇಂಬುಕೊಡುವುದು ಮಹಾಕಷ್ಟ  || ೧೪೩ ||
ಪಾದದಪ್ಪಣೆಯಾಗೆ ಹೋಗಿ ಬರುವೆನು ಭೂಪ | ಶೋಧಿಸುವೆ ರೋಮ ರೋಮಗಳ |
ಸಾವಿರ ಕುದುರೆಯ ಬಲಗೂಡಿ ನಡೆದನು | ರಾಯ ರಾಮನ ಪಾಳ್ಯಕಾಗಿ             || ೧೪೪ ||
ಹತ್ತಿದ ಲಿಂಗಣ್ಣ ಮುತ್ತಿನ ಅಹುದೆಯ | ಎತ್ತಿ ಸಾರುವ ರಣಗಾಳೆ |
ಬೆ[ಕ್ಕಿ]ನ ಬಳಿಗೆ ಬೆನವ ವಾಹನ ಬರುವ ವಿ | ಚಿತ್ರದಿ ಲಿಂಗಣ್ಣ ಪೊಗಲು              || ೧೪೫ ||
ಬರುವ ಲಿಂಗನ ಸುದ್ಧಿ ಬಿರುದ ಬಾಲೇಂದ್ರರು ಕೇಳಿ | ಸದರಿನೊಳ್ ಕುಳಿತು ಧೈರ್ಯದಲಿ |
ಕ್ಷೇಮವೆ ಲಿಂಗಣ್ಣ ರಾಯ ರುದ್ರನು ನಿಮ್ಮ | ಸ್ವಾಮಿ ಕೇಳಿದರು ಪ್ರೀತಿಯಲಿ           || ೧೪೬ ||
ಬಿರಿದಿನೆಕ್ಕಟಿಗರು ಕರಿ ತುರಗ ಕಾಲಾಳು | ಸದರ ವಾಲಗ ಕೊಟ್ಟು ನಿಲ್ಲೆ |
ಸಾಗಿ ಬಂ[ದನು] ಬೇಗ ದೇವಿಶೆಟ್ಟಿಯ ಲಿಂಗ | ಭೇರುಂಡ ರಾಮಯ್ಯಗೆರ[ಗಿ]        || ೧೪೭ ||
ಪರಿಣಾಮ ಸ್ಥಿತಿಗಳನು ಹರುಷದಿ ಕೇ[ಳುತ್ತ] | ಪರಬಲ ವೈರಿದಲ್ಲಣನೆ |
ಮುರಿಯಲಿರಿದು ಮತ್ತೆ ಓರುಗಲ್ಲಿಗೆ ಬಂದ | ಪರಿಯ ಪೇಳೆಂದು ಕೇಳಿದನು           || ೧೪೮ ||
ಕೆರೆ ಬತ್ತಿ ಭಾವಿಯ ಒರತೆಗೆ ಬಂದಂತೆ | ತೆರನಾಯಿತಲ್ಲೊ ಲಿಂಗಣ್ಣ |
ಊರ ಗೌಡನು ನೆರೆ ಗ್ರಾಮವ ಸೇರಲು | ತುರು ಕಾಯ್ವ ತರಳನಂತಾಯ್ತು          || ೧೪೯ ||
ಖಗರಾಜ ಮರಿ ಬಂದು ಗುಡುಕರಿ ಇರುವಾಗ | ಉರಗನು ನಲಿದಾಡಿದಂತೆ |
ಬಡವನ ಬಿನ್ನಪವು ಬಲ್ಲವನ ಕಿವಿ ಹೊಗಲು | ಹರಿಯಿತ್ತು ರಾಯಗೆ ದೃಷ್ಟಿ             || ೧೫೦ ||
ಬಂದು ಮೂರನೆ ದಿವಸ ತುಂಬಿ ಹೋಯಿತು ಲಿಂಗ | ಹರಿಯಿತ್ತೆ ರಾಯಗೆ ಚಿತ್ತ |
ಶೂರ ಕಂದಿಕೆ ಪಾಲ ಭ್ರಮಿಸಿ ದ್ವಾರಕಿಗೆ ಹೋಗೆ | ಚರರು ನಿಲ್ಲೆಂದ ತೆರಬಂತು      || ೧೫೧ ||
ಬಡತನವೆಂಬುದು ಹೊಲೆತನ ಧರೆಯೊಳಗೆ | ಬಲುಮೆಗಳೆ ಲೇಸು ಧರೆಯೊಳಗೆ |
ವೈರಕ್ಕೆ ಬಂದಿರಲು ಹರುಷಗಾಣುವೆ ಲಿಂಗ ನಿ | ಮ್ಮರಸರ ಕಾಣೆವ ಘಳಿಗೆಯಲಿ     || ೧೫೨ ||
ರಾಮನಾಡಿದ ಮಾತ ಕೇಳಿ ಲಿಂಗಣ್ಣನು | ಭೂಮಿ ಪಾತಾಳಕ್ಕೆ ಇಳಿದು |
ಸ್ವಾಮಿ [ನಿ]ಮ್ಮಯ ಶಕ್ತಿ ಕೇಳಿ ಬಲ್ಲೆವು ನಾವು | ಮಾಡಬಹುದು ಬಂದ ಕಾರ್ಯ      || ೧೫೩ ||
ಹೇಳ್ವೆನು ಲಿಂಗಣ್ಣ ಲಾಲಿಸು ಕರ್ಣದಿ | ಕಾಣದ ನಿಮಗೆ ನಿಜವಾಗಿ |
ಏಳಿಗೆ ಅರ್ಥವನು ಬಡತನವ ಪೇಳಲು | ಲೋಕಮಯವೆಂಬರು ಮನದೊಳಗೆ      || ೧೫೪ ||
ಏನ ಹೇಳಲೊ ಲಿಂಗ ಭೂಮಿ ರಾಯರ ಗೆದ್ದೆ | ಕಾಲಗತಿಗಳ ಮೀರಲಳವೆ |
ರಾಯ ಕಂಪಿಲ ಒಬ್ಬ ರಾಣಿ ರತ್ನಿಯ ತಂದ | ಮೂಲದಲಿ ಜಗಳ ಬಂತೆಮಗೆ         || ೧೫೫ ||
ಮೂಲವ ತಿಳಿದೆನೊ ಕುಲಗೇಡಿಯೆಂಬವಳ | ಬೇಡವೆನ್ನಲು ಕಷ್ಟ ಬಂತು |
ಓಡಿ ಬಾರದೆ ಹೆದರಿ ಎತ್ತಿ ಬಡಿವೆನೆ ಪಿತನ | ರೂಢಿಯೊಳಪಕೀರ್ತಿ ಬಹುದು          || ೧೫೬ ||
ಬಾಳಿವೋದುವದ್ಯಾಕೆ ಒಂದೇ ಚಿಂತಕ | ನೂರೆಂಟು ಶಿಖರಿಯ ಕಾದು |
ನೋಡುವೆ ನಿಮ್ಮ ರಾಯ ರುದ್ರನ ಬಳಿಯ | ಸಾಲದಿದ್ದರೆ ಸಂಬಳ ನಡೆವೆ            || ೧೫೭ ||
ಕಡಿದೆನು ಎಂಬಂಥ ಎದೆಯಿರಲು ಇರ ಹೇಳು | ಬಡ ಧೈರ್ಯವಾದರೆ ನಡೆಯೆ |
ಕಡೆ ಲೋಕದ ಮೇಲೆ ಆಳಾಗದಿರಲೆನ್ನ | ನಡೆವೆನು ಸುರಿತಾಳನ ಬಳಿಗೆ             || ೧೫೮ ||
ಮತ್ತೆ ಕೇಳೆಲೊ ಲಿಂಗ ಇಟ್ಟಂಥ ಬಿರಿದನು | ಬಿಟ್ಟು ಬಾಳುವರೇನೊ ಹೆದರಿ |
ಉಪ್ಪುಂಡ ರಾಯನಿಗೆ ಮೇಘ ಕವಿಯಲು ಕಡೆಗೆ | ಕೊಚ್ಚುವೆ ನೋಡೆನ್ನ ಛಲವ       || ೧೫೯ ||
ಮಾರುತನ ಸುತನಂತೆ ಬಲಗಾರನಹುದೆಂದು | ಹೋಗಿ ಬರುವೆನು ರಾಯನೆಡೆಗೆ |
ಶೀಘ್ರದೊಳಗೆ ಬಂದು ಏನೆಂಬ ಪತಿ ಬಿನ್ನಹ | ಪಾದಕ್ಕೆ ಬಂದು ಅರುಹುವೆನು        || ೧೬೦ ||
ಬಂದನು ಲಿಂಗಣ್ಣ ಒಂದೆ ಭರವಸದೊಳು | ರಾಜೇಂದ್ರಗೆ ಕರಗಳ ಮುಗಿದು |
ಬಂದ ಬಾಲನ ಮಾತ ಬುಡದಿಂದ ನೋಡಿದೆ | ನಿಜವೆಂಬ ರೀತಿಗೆ ತೋರುವುದು    || ೧೬೧ ||
ರತ್ನಿ ಕಾಲಲಿ ಜಗಳ ಹುಟ್ಟಿ ಬಂದುದು ನಿಜವು | ಕುಟ್ಟುವನಿಬ್ಬರನು ಎತ್ತಿ |
ಸೃಷ್ಟಿಯೊಳಪಕೀರ್ತಿಯೆಂಬ ಭೇದವ ತಿಳಿದು | ಕಟ್ಟಿ ಕಾಯಲು ಬಂದ ನಿಮ್ಮ         || ೧೬೨ ||
ಅಂತಪ್ಪ ಧೀರ ಎಮ್ಮೆಡೆಗೆ ನಿಲ್ಲಲು ರಾಯ | ಭೂಕಾಂತರು ಇದಿರುಂಟೆ |
ಸುಟ್ಟು ಬೂದಿಯ ಮಾಡಿ ಸುರಿತಾಳನ ಬೇರನು | ಪಟ್ಟಕ್ಕೆ ನೀವೆ ಸ್ಥಿರಕರವು          || ೧೬೩ ||
ಬಹಳ ಹೇಳುವುದೇನು ನೋಡಯ್ಯ ರಾಜೇಂದ್ರ | ತಾಯಿ ತಂದೆಗಳೊಳು ಮುನಿದು ಬಂದ |
ಕಾಣುವುದು ನಿಜವಾಗಿ ಯಾವ ತೆರದೊಳು ನೋಡೆ | ನೀಮೊಮ್ಮೆ ಕರೆಸಿ ಕೇಳುವುದು         || ೧೬೪ ||
ಹಾದಿ ಸೂಳೆಯ ನೆಚ್ಚಿ ಮನೆಯ ಹೆಂಡಿರ ಬಿಟ್ಟ | ಗಾದೆ ಬಂದಿತು ರತ್ನಿ ಕಾಲಿಂದ |
ಶೋಧಿಸಿದ ಅಪರಂಜಿ ಕುಮಾರನ ಬಿಡಲವಗೆ | ಮೂದೇವಿ ಹೆಗಲೇರಿ ಬಂದೊ      || ೧೬೫ ||
ಮೋಸ ಕಾಣವುದಿಲ್ಲ ಅವನಾಡುವ ಮಾತೀಲಿ | ಸೋಸಿದ ದಧಿವಂತೇನೊ |
ಲೇಸು ಕಂಡರೆ ನಿಮಗೆ ಇರಿಸಿಕೊಂಬುದು ಅವನ | ಎಮ್ಮಯ ಮಾತಿರದಲ್ಲ          || ೧೬೬ ||
ಮತ್ತೆ ಕೇಳೈ ಭೂಪ ಮಡಗಬರದು ಮಾತ | ಸತ್ಯದಿ ಹರಿಶ್ಚಂದ್ರ ರಾಮ |
ಇಟ್ಟಂಥ ಬಿರಿದೀಗ ಬಿಟ್ಟು ಬಾಳುವನಲ್ಲ | ಪೃಥ್ವಿ ಮುನಿಯಲು ನಿಮ್ಮ ಕೊಡನು        || ೧೬೭ ||
ಧರಣಿ ಮೇಘವು ನಿಮಗೆ ಕವಿದು ಬಂದರೆ ಕೊಡನು | ದೃಢವುಂಟು ಅವನ ಮನದೊಳಗೆ |
ಸರಿನೋಡಿ ನಿಮ್ಮಲ್ಲಿ ಇರುವ ರಾಯರು ಮಂತ್ರಿ | ಹರುಷದಾದರೆ ಕರೆಸಿಕೊಳ್ಳಿ       || ೧೬೮ ||
ರಾಯ ಕೇಳಿದ ತನ್ನ ಪ್ರಧಾನಿ ದೊರೆಗಳನೆಲ್ಲ | ಕೇಳಿದಿರಾ ನಿಮಗೆ ಸಮ್ಮತವೆ |
ಧೀರನಾದವ ಬಂದು ವಾಲೈಸಿ ನಿಂದಲ್ಲಿ | ನಾವು ಬಿಡುವುದು ಘನವಹುದೆ           || ೧೬೯ ||
ಹಲವು ಯೋಚನೆ ಯಾಕೆ ಕಲಹ ಬಂದರೆ ನಮ್ಮ | ಹೊಲಬ ದಾಂಟಿಸುವ ಗಳಿಗೆಯಲಿ |
ಮಲೆತು ನಿಂತರೆ ನಮ್ಮ ಬಲಕೇಸು ಕಡೆಯುಂಟು | ತಲೆಯ ತರುವರು ಪಾದದೆಡೆಗೆ || ೧೭೦ ||
ಸಹಜವಹುದು ಪ್ರಧಾನಿ ದೊರೆಗಳ ಮಾತು | ತೀರುವುದೇನು ಅವನಿಂದ |
ಸೀಗೆಯಲಿ ಬಾಳೆಯು ಹೊಕ್ಕಡದು ಬಾಳುವುದೆ | ಗೀಜಗ ಗಿಡುಗ ನೀಗಿದಂತೆ        || ೧೭೧ ||
ಆಗಲಿ ಲಿಂಗಣ್ಣ ಹೋಗಿ ರಾಮನ ಕರೆಯೊ | ನೋಡುವೆನು ಎದೆ ಧೈರ್ಯವನು |
ರೂಢಿಂದ್ರ ಮತ್ತಾರ ಕಳುಹಿನ್ನು ಕರೆಸುವುದು | ಚಾಡಿಗರು ಕಡೆಗೆನ್ನ ದೂರುವರು     || ೧೭೨ ||
ಸಂದೇಹ ನಿನಗೇಕೊ ಲಿಂಗಣ್ಣ ನಾನಾಗಿ | ನಂಬುಗೆ ನಾನಾಗಿ ಕೊಡುವೆನು |
ಕೊಂದವನು ಇರುತಿರಲು ಕೋಲೇನ ಮಾಡುವುದು | ತಂದೆ ಇರಲು ಮಗಗೇನೋ  || ೧೭೩ ||
ದೊರೆಗಳಾಡುವ ಮಾತು ತಿರುಹಿದ ಕಡೆಗುಂಟು | ಉರಗನ ತೆರ ಗಾದೆಯಂತೆ |
ಬಡಿದವರ ಬಿಡುವುದು [ಬಡಿಯದರ] ಪಿಡಿದು | ಕಡೆಗೆ [ನಗೆ] ಕೋಪ ಮಾಡುವಿರಿ    || ೧೭೪ ||
ಮೂರು ಅಪ್ಪಣೆ ಕೊಡಲು ದೇವಿಶೆಟ್ಟಿಯ ಲಿಂಗ | ಸಾಗಿದನು ಮನ ಹರುಷನಾಗಿ |
ಸಾ[ವಿರಾ]ರು ವಾರಣಗಳ ನೂರಾರು ತುರಗದಿ | ರಾಮನ ಡೇರ್ಯನ ಪೊಗಲು     || ೧೭೫ ||
ರಾಜೇಂದ್ರ ಕಂಪಿಲ ರಜತಾದ್ರಿ ಶ್ರೀ ಮಲ್ಲಿ | ಕಾರ್ಜುನ ಕೃಪೆಯೊಳು ಪಡೆದ |
ಭೀಮನ ಸಮಗಾತ್ರ ಭೇರುಂಡನಹುದೆಂದು | ರಾಮಗೆ ಕರವೆತ್ತಿ ಮುಗಿದ            || ೧೭೬ ||
ಅರುಹಿದೆ ಅವನಿಯ ದೊರೆಗಳು ಮಂತ್ರಿಗಳು | ಕಿವಿ ಜೋಲುವಂತೆ ರಾಯನಿಗೆ |
ಬಿರಿದನು ಬಿಡ[ನ]ವ[ನು] ಹರುಷವಾಗಲು ನಿಮಗೆ | ಕರೆಸಿಕೊಳ್ಳೆಂದು ಪೇಳಿ [ದೆ]ನು         || ೧೭೭ ||
ಹರುಷವಾದನು ರಾಯ ದೊರೆಗಳೆಲ್ಲರು ಮಂತ್ರಿ | ಕರೆಯಲ್ಕೆ ಎನ್ನ ಕಳುಹಿದರು |
ಹರನೊಲುಮೆ ನಿಮಗುಂಟು ಹನ್ನೆರಡ ಪೇಳುವುದೇನು | ಬಿಜಮಾಡಿ ಪುರಕೆ ಕಳುಹಿದನುಬಿ   || ೧೭೮ ||
ಚೆಂದವಾಯಿತು ಕೇಳು ಲಿಂಗಣ್ಣ ರಾಯನಿಗೆ | ತಂದೆ ಕಂಪಿಲನ ಹಗೆಯುಂಟು |
ನಂಬಿ ನಿನ್ನೊಳು ಬರಲು ಮತ್ತೊಂದನೆಣಿಸಲು ಹೇಗೆ | ರಾಜೇಂದ್ರನ ಮನಸ ನೀ ಬಲ್ಲೆ        || ೧೭೯ ||
ರಾಮ ಭೂಪನೆ ಕೇಳು ಆಡಿ ತಪ್ಪುವನಲ್ಲ | ಮೂರು ಅಭಯವ ಎನಗೆ ಕೊಟ್ಟು |
ಮಾಡಿದರೆ ಮತ್ತೊಂದು ದ್ರೋಹಗಳ ನಾ ಮುನ್ನ | ಪದದೊಳಗೆ ಪ್ರಾಣಗೊಡುವೆನು  || ೧೮೦ ||
ಮೊದಲು ನಂಬಿಗೆ ಕೊಟ್ಟು ಕಡೆಗೊಂದನೆಣಿಸಲು | ಒಡೆಯನೆಂಬೆನ ಮರುಳವನ |
ಸುಡುವೆ ನೋಳ್ಪುರವನು ನಡೆವಂತೆ ಕೀರ್ತಿಗಳು | ಹಿಡಿಯೆನ್ನ ದೃಢ ನಂಬಿಗೆಯ    || ೧೮೧ ||
ಆಡಿ ತಪ್ಪುವನಲ್ಲ ಚಾಡಿ ಕೇಳಿದರೆ ಕಾಣೆ | ಹಳೆಬೀಡ ಬಲ್ಲಾಳ ಕೆಟ್ಟಂತೆ |
ಭೋರಿಡುತ ಇವನೊಳು ತೀರಿಸುವೆ ಲಿಖಿತವನು | ಪಾಲಿಸುವೆ [ನಯ್ಯ] ಕ್ಷಣದೊಳಗೆ         || ೧೮೨ ||
ಬಹಳ ಕಾಲದಿ ಉಂಟು ಬಂದು ನಿಮ್ಮೊಳು ಬಾಳ್ವ | ಪಾದ ದರುಶನದ ಊಳಿಗಕೆ |
ನಾಳಿನ್ನು ಎನುತಿರ್ಪ ಕಾಲಕ್ಕೆ ಜಟ್ಟಂಗಿ | ರಾಮ ಕೂಡಿಸಿದ ನಿಮ್ಮೊಡನೆ              || ೧೮೩ ||
ಬಾಯ ಮನ್ನಣೆಗಳನಾಡುವನಲ್ಲ ನಾ | ಭೂಪ ಇದಕೆ ಸಾಕ್ಷಿ ಫಿರಂಗಿ |
ಧೀರನ ಎಡಬಲದಿ ಇದ್ದ ಬಂಟರ ಮುಂದೆ | ಜೋರದೆ ಕೈಯ ಪಿಡಿದು                || ೧೮೪ ||
ಸತ್ಯದೊಳ್ ಹರಿಶ್ಚಂದ್ರ ಮುಕ್ಕಣ್ಣ ನರಪಿಂಡ | ನಿತ್ಯವೆ ಈ ಕಾಯ ಲೋಕದಲಿ |
ಸತ್ತರೆ ನಿನ್ನೊಳು ಸಾವೆನು ಫಿರಂಗಿ | ಕತ್ತಿ ಸಾಕ್ಷಿಗಳಾಗಿ ನೋಡು                    || ೧೮೫ ||
ಲಿಂಗನ ನೀತಿಯ ಕಂಡರು ಇರ್ವರು | ಚೆಂದವಾಯಿತೆಂದು ಮನದೊಳಗೆ |
ಇಂದು ನಾವು ಬಂದ ಭೇದವನೊರೆವೆವು ಕೇಳು | ತುಂಬಿರಲು ಸಲ್ಲ ಮನದೊಳಗೆ   || ೧೮೬ ||
ತಂದೆ ಮಕ್ಕಳಿಗಿನ್ನು ಹೊಂದುವುದೆ ಕದನಗಳು | ಬಂದಿತು ಛಲ ಪಂಥದೊಳಗೆ |
ಒಂದಿವಸ ಅಣ್ಣಾಜಿ ಬೇಂಟೆಯ ತರಹೋದ | ಸಂಗಡ ನಾ ಹೋಗಲಿಲ್ಲ               || ೧೮೭ ||
ಏಕೆ ಎನ್ನುತಲೆಮ್ಮ ಭೂಕಾಂತ ಕೇಳಿದ | ಹೋದ ಬೇಂಟೆಯ ನಾನು ಜರೆದೆ |
ಲೋಕದೊಳಗೆ ರಾಮ ಬಂಟನಂದದಿ ನುಡಿದೆ | ನೀ ತರುವುದು ತೇಜಿಯೆನಲು      || ೧೮೮ ||
ರಾಯ ರುದ್ರನ ಗೆಲಿದು ರಣಧೀರ ತೇಜಿಯ | ತರುವೆ ಹಮ್ಮಿಲಿ ಏನೊ ಎಂದ |
ಏರಲು ರವ ರುದ್ರ ಯಮನ ರೋಮಗಳಾಗೆ | ಆಡಿದ ಪಂಥಕೆ ನಾನು ಬಂದೆ         || ೧೮೯ ||
ಓರುಗಲ್ಲಿಗೆ ನನ್ನ ರೋಮ ಬೆದರದು ಲಿಂಗ | ಬೇರ ಕೀಳುವ ಶಕ್ತಿಯುಂಟು |
ಭೂಮಿ ಗಾತ್ರವ ಮಾಡಿ ರಾಯ ಪೇಳಲು ನಮ್ಮ | ಮಾಡಿದೆ ಕೇಳೊ ಈ ತಂತ್ರ       || ೧೯೦ ||
ಮುತ್ತಿಗೆಯನು ಮಾಡಿ ಮುರಿವೆನು ನಿಮಿಷದಿ | ಮತ್ತೊಂದು ಉಂಟು ಮನದೊಳಗೆ |
ಹೊಕ್ಕು ರುದ್ರನ ನೋಡಿ ಶಕ್ತಿ ಸಾರವ ತಿಳಿದು | ಇಕ್ಕೋದು ಬಿರುದು ಬೆಂಕಿಯನು    || ೧೯೧ ||
ಬಿರಿದಿನ ಮೂಲಗಳನರುಹಲು ಯಾಕೆಂದೆ | ಇರುವುದು ಜಗಳಕ್ಕೆ ಸೆರಗು |
ತಿರುಗುವ ಕಾಲದಲಿ ಹೊಗಳಿಸುವೆ ಛಲವೇರಿ | ಬರದೇನು ಲಿಂಗಣ್ಣ ಜಗಳ           || ೧೯೨ ||
ಕದನ ಬಂದರೆ ಲಿಂಗ ಹೆದರಿ ಬಂದೆ[ನೆ] ಕೇಳೊ | ವಿಧಿಯ ತೊಡೆವೆ ಓರುಗಲ್ಲ |
ಎದೆಯೊಳು ಭಯವಿರಲು ಯಮನ ನಗರಕೆ ಒಟ್ಟಿ | ಬರು [ವೆ]ನೆಂಬುದ ನೀನು ಅರಿಯಾ     || ೧೯೩ ||
ಹೇಳುವ ನುಡಿಗಳನು ಕೇಳಿದ ಲಿಂಗಣ್ಣ | ರೋಗಿ ಬಯಸುವ ಕ್ಷೀರವನ್ನು |
ಹಾಲನ್ನ ಪಥ್ಯವ ಮಾಡೆಂದ ಪಂಡಿತನು | ಜೋಡಾಯಿತೆನಲು ಲಿಂಗಣ್ಣ              || ೧೯೪ ||
ಬಾರಪ್ಪ ಲಿಂಗಣ್ಣ ಬೇರೊಂದನೆಣಿಸದೆ | ಜೋಡಿನ ಗಿಳಿಯಾಗಿ ಇರುವ |
ರೂಢೀಶ ಕಂಪಿಲಗೆ ಬಾಲರಿರ್ವರು ನಾವು | ಮೋಹದ ಮಗನಾಗಿ ಇರುವ           || ೧೯೫ ||
ಲಿಂಗ ರಾಮನ ಮನಸು ಒಂದಾಗಿ ದೇಹವು | ಗಂಡಭೇರುಂಡನ ತೆರದಿ |
ಡಿಂಬ ಪ್ರಾಣಗಳೊಂದು ಮಂಡೆಗಳು ಎರಡೆಂಬ | ಕಂಡ ಜನರಿಗೆ ಭೇದವೆನಿಸಿ       || ೧೯೬ ||
ಅಣ್ಣಾಜಿ ಕಾಟಯ್ಯ ಇನ್ನೇಕೆ ತಡವೆಮಗೆ | ಪುಣ್ಯಕಾಲಕ್ಕೆ ಲಿಂಗ ದೊರೆತ |
ಕ[ಣ್ಣಿ]ಲೆ ರುದ್ರಗೆ ಕತ್ತಿಯೊಳ್ ತಪ್ಪಿಲ್ಲ | ಒಮ್ಮೆ ಶೃಂಗರ ಮಾಡು ಬಲವ               || ೧೯೬ ||
ಆಡಿದ ಛಲಪಂಥ ಕೈಗೂಡಿ ಬಂದಿತು ಅಣ್ಣ | ದೇವನ ಮಹಿಮೆ ಬೆರೆದಿಹುದು |
ಸಾರೆನಲು ತಳವಾರ ಓರಂತೆ ಪೇಳಲು | ಬೇಗ ಶೃಂಗರವಾಗಿ ಬರಲು              || ೧೯೭ ||
ಮಂದಿ ಮಾರ್ಬಲವೆಲ್ಲ ನಿಂದು ಸದರಿಗೆ ಕ[ರೆ]ವ | ವಂದಿಸಿ ರಾಮ ರಾಜೇಂದ್ರಗೆ |
ಮುಂದೆಮಗೆ ದಯಮಾಡು ಮುತ್ತೇವು ಓರಗಲ್ಲ | ತಿಂದೇವು ಮೂರು ದಿವಸಕ್ಕೆ      || ೧೯೮ ||
ಚಿನ್ನ ಬೆಳ್ಳಿಯ ಕಟ್ಟು ಚೆಲುವ ನೇಜದ ಮಂದಿ | ಬಿಲ್ಲು ಬಾಣದ ಅಂಬಿನವರು |
ಕೆನ್ನೆ [ಮೀ]ಸೆ ಕೆಂಗರಿಗಣ್ಣು ಕೇಸರಿ ಮುಖದ | ಉರಿಮುಖ ಬಂಟರು ಬಂದು ನಿಲ್ಲೆ    || ೨೦೦ ||
ಕರಿತುರಗ ಮಾರ್ಬಲದ ಉರವಣೆಯ ಲಿಂಗನು | ಕಂಡು ತಲೆದೂಗಿ ಮನದೊಳಗೆ |
ಗೆಲುವರೆ ಈ ಬಲವು ಓರುಗಲ್ಲೊಳು ಮುನ್ನ | ಇಲಿಯು ಮಾರ್ಜಾಲನರಿತಿಹುದು     || ೨೦೧ ||
ರಾಯ ಕಂಪಿಲನ ಕುಮಾರರಿರ್ವರು ಏಳೆ | ಭೇರಿ ಕಹಳೆಯ ಆರ್ಭಟದಿ |
ಆರುತ ಹರಿಣಗಮನದೊಳಗೆ ಮಂದಿ | ಏರಲು ಪೂರ್ವಾನ ತೆರದಿ                   || ೨೦೨ ||
ಪರಬಲಾಂತಕ ರಾಮ ಬರುವ ದಿಗಿಲಿಗೆ ಪಟ್ಟಣ | ನಡುಗುವಂದದಿ ರಣಗಾಲೆ |
ದಿಗಿಲಿನ ಸ್ವರಕೇಳಿ ಪುರದೊಳು ಜನಜಾತ್ರೆ | ನೆರೆಯಲು ಶೃಂಗಾರವಾಗಿ            || ೨೦೩ ||
ನಳಿನಮುಖಿಯರು ಪಲ ಬಗೆಯ ಶೃಂಗಾರವಾಗಿ | ತಳಿರೊಡೆದು ನಗುವ ಲಾವಣ್ಯ
ಮೃಗಮದಗಂಧಿಯರು ಮುತ್ತುರತ್ನಗಳಿಂದ | ಮಿಗಿಲಾಗಿ ಮನ್ಮಥನ ಸತಿಗೆ          || ೨೦೪ ||
ಬಾಲೆಯರ ಬಂಧತ್ವ ಲಾವಣ್ಯಗಳ ಕೇಳಿ | ತಾವರೆ ಬಿರಿ ಮೊಗ್ಗೆ ಕುಚವು |
ಗೋವಿಂದನರಸಿಯ ಲಾವಣ್ಯಮುಖಿಯರು | ಏರಿರೆ ಕರುಮಾಡವನು                || ೨೦೫ ||
ಇಂತಪ್ಪ ಲಾವಣ್ಯದ ಕಾಂತೆಯರು ಹೊರಟು | ಚಿತ್ತ ಬೆರೆದು ನೋಡುವರು |
ಮತ್ತೆಲ್ಲಿ ಠಾವಿಲ್ಲ ಕೋಟೆ ಕೊತ್ತಳ ಬೀದಿ | ನೆ‌ಟ್ಟ ನೇತ್ರಗಳ ಮುಚ್ಚದಲೆ                || ೨೦೬ ||
ಪುರವೆಲ್ಲ ಈ ತೆರದಿ ಮರುಳಾಗಿ ಇರುವಾಗ | ಬರುವ ರಾಮನ ಬೆಡಗ ಕೇಳಿ |
ಕಡೆಯ ಬಾಗಿಲ ಹೊರಗೆ ದಂಡು ಪಾಳ್ಯವನಿಳುಹಿ | ಅರುಹಿದ ಕಾಟಣ್ಣನೊಡನೆ      || ೨೦೭ ||
ಹೊಕ್ಕು ಬರುವೆನು ನಾನು ದೃಷ್ಟಿಯೆಮ್ಮೊಳಗಿರಲಿ | ಕಸ್ತಿ ಬಂದರೆ ಎನಗೆ ರುದ್ರ |
ಚಿತ್ತದೊಳ್ ಅರಿವಿರಲಿ ಕೊಚ್ಚುವೆ ಊರೊಳಗೆ | ಹಚ್ಚಣ್ಣ ಹೊರಗೆ ಲೆಗ್ಗೆಯನು          || ೨೦೮ ||
ಹೊಗಬಾರದು ಈರ್ವರು ಇರು ನೀನು ಪಾಳ್ಯದಿ | ಭಯ ಬೇಡ ಎನಗೆ ನೀ ಮುನ್ನ |
ಕಳಲೆಯನರಿವಂತೆ ಕೊಂದು ರಕ್ತವ ಹರಿಸಿ | ಬರುವೆನು ಹನುಮನ ತೆರದಿ           || ೨೦೯ ||
ಬುದ್ಧಿಯೆನ್ನುತ ಕಾಟ ಮದ್ದು ಬಾಣವು ಬತ್ತಿ | ಹೋದನು ತನ್ನ ಪಾಳೆಯದಿ |
ಎದ್ದನು ರಣರಾಮ ಎರಡು ಸಾವಿರ ಬಲದಿ | ಎದ್ದ ಮನ್ನೆಯರೊಡಗೊಂಡು           || ೨೧೦ ||
ಬಾದೂರ ಬಲವಂತ ವೀರಸಂಗಮ ರಾಯ | ಬಾಣಿಯ ಮುದ್ದ ಎಡಗೈಯ |
ಮಾದಿಗ ಹಂಪನು ನಾಗರಸು ಮಂತ್ರಿಗಳು | ಪ್ರವೀಣರೊಡಗೊಂಡು ನಡೆಯೆ        || ೨೧೧ ||
ಮುತ್ತಿನ ಪಲ್ಲಕ್ಕಿ ಹತ್ತಿ ಚೆನ್ನಿಗ ರಾಮ | ಪಕ್ಷಿವಾಹನ ಸುತನಂತೆ |
ಎತ್ತಿಸಾರುವ ಕಹಳೆ ಎಡಬಲದಿ ಮಂತ್ರಿಗಳು ಆ | ದಿತ್ಯನ ಪ್ರಭೆಯಂತೆ ನಡೆಯೆ      || ೨೧೨ ||
ಬರುತಿರಲು ಭಾಗ್ಯದ ಜಯಲಕ್ಷ್ಮಿ ಸೊಬಗಿಂಗೆ | ಕಡಲಂತೆ ಆತನ ಕಳೆಯೊಳಗೆ |
ನಡೆಯಲು ಆ ಪುರದ ಜನಕೆಲ್ಲ ರತ್ನದ | ಕಿರಣ ಪ್ರಕಾಶದಿ ತೋರೆ                    || ೨೧೩ ||
ರಾಯ ರಾಮಗೆ ಲಿಂಗ ತೋರುತ ಆ ಪುರದ | ಆಯ ವರ್ಣದ ಬೀದಿಗಳನು |
ಧರಣಿಯೊಳಗೆ ಇದು ಗುರುತರ ಸ್ಥಳವಿಹುದು | ಹರಿಹರ ಬ್ರಹ್ಮಗೆ ಮೊದಲು           || ೨೧೪ ||
ಮೂರು ಮೂರ್ತಿಗಳೆಲ್ಲ ಸುಳಿಯಲಮ್ಮರು ಮಿಕ್ಕ | ನರರಿಗೆ ಮುಂದೆ ಸಾಧನವೆ |
ಅದು ಹೇಗೆ ಲಿಂಗಣ್ಣ ಇದು ಚೋದ್ಯವೆನಿಸುವುದು | ರಜತಾದ್ರಿ ಒಡೆಯನ ಗೆದ್ದ        || ೨೧೫ ||
ಸುರಮುನಿ ದೈತ್ಯರು ಒಳಗಾಗಿ ನಾ ಕಾಣೆ | ನರರೊಳಗಿಹುದೆ ಈ ತ್ರಾಣ            || ೨೧೬ ||
ಕುರುಹುಂಟು ರಣರಾಮ ಹರನು ನಾರದ ಕದ್ದು | ಕೊರೆದರು ಕನ್ನ ಈ ಬಳಿಯ
ದೊರೆಗಳ ಒಡೆವೆಯ ಕದ್ದು ಗುಂಡಯ್ಯಗಳ | ಮೊರೆ ಹೊಗಲು ಶೂಲವೇರಿದನು      || ೨೧೭ ||
ಇದು ಹೇಳೊ ಇನ್ನೊಮ್ಮೆ ಶರಣರ ನುಡಿಗಳನು | ಸುಡು ನಿನ್ನ ಊರಿನ ಬಲವ |
ಗಿರಿಜಾವಲ್ಲಭ ಮೆಚ್ಚಿ ಗುಂಡಯ್ಯ ಒಯ್ಯಲ್ಕೆ | ಧರಣಿಯೊಳ್ ಚೋರನೆನಿಸಿದನು      || ೨೧೮ ||
ಕಳವು ಮಾಡಿದ ಸುದ್ದಿ ಕಲಿಯು ದ್ವಾಪರದೊಳು ತಿಳಿದಲ್ಲಿ ನೀ ಪೇಳೊ ಲಿಂಗ |
ನಲಿದು ಲಾಲಿಸು ಭೂಪ ತಲೆಯೆರೆಡು ಇಲ್ಲಿಗೆ | ಕಳೆಯಲು ರುದ್ರನಿಗೆ ಮೂರು        || ೨೧೯ ||
ನಗರದ ಬಲವೇನೊ ತೆಗೆದೊಗೆವ ಅಗಣಿತರುಂಟು | ಪಡೆದ ಲಿಖಿತವು ತೀರಿ ಬರಲು |
ಕಡಲೊಳು ಕೂರ್ಮನ ನಡು ಬೆನ್ನಿನೊಳಗಿರ್ದ | ಮುಳುಗದೆ ದ್ವಾರಕಪುರವು         || ೨೨೦ ||
ಊರಿನ ಘನ ಪಾತ್ರ ಹೇಳಬೇಡಯ್ಯಾ ಲಿಂಗ | ರೋಮದೊಳಗೆ ಇದು ಎನ್ನ |
ಆಡಬಾರದು ಮುಂದೆ ನೋಡುವಾ ನಡೆಯಣ್ಣ | ರೂಢೀಶನೊಲುಮೆ ಹೋಗಿಹುದೊ || ೨೨೧ ||
ಬರುತಿರ್ಪ ರಾಮನ ತರಳೆ ಸ್ತ್ರೀಯರು ನೋಡಿ | ನಯನ ಮುಚ್ಚದೆ ಬಾಯಿ ತೆರೆದು |
ಭುವನದೊಳಗೆ ಉಂಟೆ ಇವನ ಪೋಲುವ ಯುವಕ | ನಯನ ಸಾಲದು ನೋಡುವುದಕೆ      || ೨೨೨ ||
ಕಣ್ಣೆರಡು ಸಾಲವು ಇನ್ನೊಂದು ತಮಗಿಲ್ಲ | ಹುಣ್ಣಿವೆ ಚಂದ್ರನಂತಿರುವ |
ನಮ್ಮಂಥ ಪಾಪಿಗಳ ಕಣ್ಣೆತ್ತಿ ನೋಡುವನೆ | ಧರ್ಮಿ ತಾನಾಗಿ ತೋರುವನು          || ೨೨೩ ||
ನೋಡಿ ಕಂಡವರೆಲ್ಲ ಓಡಿ ತಮ್ಮಯ ಬಳಗ | ಊರ ಮನೆಗೆಲ್ಲ ಪೇಳಿದರು |
ಕೇಳಿರೆ ಅಕ್ಕಯ್ಯ ನಮ್ಮಯ ಪುರಕೊಬ್ಬ | ಗೋವಿಂದ ಸುತನು ಬಂದಿಹನು           || ೨೨೪ ||
ನೋಡುವ ಬನ್ನಿರೇ ತಾಯಿ ಕೂಡಿದ ಸುಖ ಉಂಟು | ನೋಡನೆ ಎಮ್ಮ ದೃಷ್ಟಿಯಲಿ |
ಬೇಡ ಹೇಳಿರೆ ಮುಂದೆ ಪುರುಷಯೋಗದ ಪಾಡು | ಮಾತಾಡಿದರೆ ಸಾಕು ಪ್ರೀತಿಯಲಿ        || ೨೨೫ ||
ಮುಕುಂದನ ಮಗನು ಸತ್ತನೆಂಬರು ಬರಿದೆ | ಹುಟ್ಟಿ ಬೆಳೆದನು ಈ ಪುರಕೆ |
ಚಿತ್ತದೊಳ್ತರಳೆಯರು ಮನಮುಟ್ಟಿ ನೆನೆಯಲು ಪುತ್ರ ಹುಟ್ಟವೇನವನ ತದ್ರೂಪ       || ೨೨೬ ||
ಪಡೆದಾನು ಹರನೊಳು ಹಡೆದಾಕೆ ಎಂತುಂಟು ಕೈ | ವಿಡಿದ ಕಾಂತೆಯ ಭೋಗಕೆಣೆಯೆ |
ಸುಡು ನಮ್ಮ ನಾರಿತ್ವ ಒಂದಿರುಳು ಇವನೊಳು ಬಾಳಿ | ಅಳಿದರೆ ಗತಿಯುಂಟು ಮುಂದೆ     || ೨೨೭ ||
ಕಾಶಿ ರಾಮೇಶ್ವರ ಶ್ರೀಶೈಲ ಪರುವತ ಗೋ | ಕರ್ಣ ಉಡುಪಿ [ಬ]ನವಾಸಿ |
ಲೋಕತೀರ್ಥವನೆಂದು ಉಪವಾಸ ನಡೆಸಲು ಇಂಥ | ಜ್ಯೋತಿರೂಪನ ಪಡೆಯಲರಿದು      || ೨೨೮ ||
ಕಾಮಿಸಿ ಬಾಲೆಯ ರಾಮಗೆ ಮರುಳಾಗೆ | ಮಾನಾಭಿಮಾನವ ತೊರೆದು |
ಆಲಯವ ಬಿಡುವು ಸ್ತ್ರೀಯರ ನೋಡಿ ರಾಮಯ್ಯ | ತಾಯಿ ತಂಗಿಯರಿಗೆ ಸಮವೆಂದ || ೨೨೯ ||
ರೂಪ ಪಡೆಯಲು ಪುಷ್ಪ ಕುರುಡಿ ಕುರೂಪಿಯಾಗಲು ಹೀನ | ರೀತಿಗೆಡಲು ಹಾಸ್ಯ ಜನಕೆ |
ಪಾಪಿಯಾಗಲು ಪುಣ್ಯ ಹೀನನೆಂಬರು ಲಿಂಗ | ಲೋಕ ನೆಚ್ಚಿಸಲು ಹರಗಳವೆ         || ೨೩೦ ||
ಪರನಾರಿಯರ ಸಹೋದರ ಹರಿಶ್ಚಂದ್ರ ಭಲರೆಂದು | ಬಿರಿದಿನ ಕಹಳೆ ಸಾರುತಿರಲು |
ದೊರೆ ರುದ್ರರಾಯನ ಅರಮನೆಯ ಕಾಣುತ ಲಿಂಗ | ಒರೆದನು ರಾಮ ಭೂಪಾಲಗೆ  || ೨೩೧ ||
ರುದ್ರನ ಅರಮನೆಗೆ ವಜ್ರದ ತೊಲೆಕಂಬ | ಇದ್ದ ಕೆಲಸಗಳು ಅಪರಂಜಿ | ಸ
ಅರ್ಧನಾರಿಯ ಪೂಜೆ ಆವಲ್ಲಿ ಶಿವಮಯವು | ಹೊದ್ದಲಮ್ಮವು ಪೇತು ಭೂಪ         || ೨೩೨ ||
ಕಾಸಿ ಕೆಲಸದ ಕಲ್ಲು ಸೀಸವೆರಕದ ಕೋಟೆ | ರಣಭೂತಕಾಗಲು ಎಂಟು ಮುಖದಿ |
ರಾತ್ರಿಯೆ ಹಗಲಾಗಿ ರಾಯ ರುದ್ರನ ಮನೆಯು | ಈ ಕಲಿಗೆ ಹೇಮದ ಗಿರಿಯು        || ೨೩೩ ||
ಮದಗಜದ ಲಾಯಗಳು ಮಣಿವ ನಾಟಕಶಾಲೆ | ಚದುರಂಗ ಬೀದಿ ಚಾವಡಿಯು |
ಹಡಗಿನೊಳ್ ಬಂದಂಥ ನಡೆ ಘನ ಲಾಯಗಳು | ಹಿಡಿ ಬೇಡಿ ಮೂರು ಸಾವಿರವು    || ೨೩೪ ||
ವಾಣಿ ವೈಶ್ಯರ ಬೀದಿ ಮೇಲೆ ಒಂಟೆಯ ಲಾಯ | ಇದು ಪಾಳೆಗಾರರ ಗೃಹವು
ಮೂರು ರಾಯರು ರುದ್ರನ ಕಾದು ಕೊಂಡಿರುವುದು | ಊಳಿಗಕೆ ಕಡೆಯಾಗಿ ಭೂಪ   || ೨೩೫ ||
ನಗರದ ನಡುಮಧ್ಯೆ ಅಘಹರನ ಆಲಯವು | ಶರಭೇಂದ್ರ ಮೂರ್ತಿಯ ನೆಲೆಯು |
ಪರಿಣಾಮದೊಳು ಪೇಳಿ ದೊರೆ ರುದ್ರನಿರುವಂಥ | ಸದರಿನೆಡೆಗೆ ಬಂದರಾಗ         || ೨೩೬ ||
ಕಾಯ್ದು ವಾಲೈಸುವ ಕರಿ ತುರಗ ಕಾಲಾಳು | ಕಾಣುತ್ತ ರಾಮನಾಶ್ಚರಿಯ |
ಆನೆಯ ಮೊತ್ತಕ್ಕೆ ಭೇರುಂಡನು ಇಳಿದಂತೆ | ಹಾರಿತ್ತು ಎಲ್ಲರ ಎದೆಯು              || ೨೩೭ ||
ರಾಯ ರಾಮ[ನು ನಿಲೆ] ನೋಡಿ ರುದ್ರನ ಮಂದಿ | ಸೂರ್ಯನೆದುರು ತಾರೆಗಳು |
ತೋರಲಮ್ಮದೆ ಕಳೆಯು ಅಡಗುವಂದದಿ ಇವನು | ದೇವ ಪಿಂಡವು ನರನಲ್ಲ         || ೨೩೮ ||
ವಾಲಗಗೊಡುತಿರ್ಪ ಪರಿವಾರ ಎಲ್ಲವು ಎದ್ದು | ದಾರಿಯ ಬಿಟ್ಟರಾ ಕ್ಷಣಕೆ |
ಮಾರಿಯ ಕರಕೊಂಡ ಕೊಣಬಿಗನ ತೆರನಂತೆ | ಓರಂತೆ ಕರ [ಗಳ] ಮುಗಿದು       || ೨೩೯ ||
ಏರಿದ ಪಲ್ಲಕ್ಕಿ ಇಳಿದು ಚೆನ್ನಿಗರಾಮ | ಮೇಲೆ ಲಿಂಗನ ಕರವಿಡಿದು |
ಸಾಗಲು ಕಿರಣವು ಏರು ವಂದದಿ ಸದರ | ಲಾಗವ ಹಸ್ತದೊಳ್ ನಡೆಯೆ              || ೨೪೦ ||
ಮುತ್ತಿನ ಸತ್ತಿಗೆ ಇತ್ತರದೊಳು ಪಿಡಿದು | ಎತ್ತಿ [ಹಾ]ರಿಸುವ ಚಾಮರವು |
ಒತ್ತಿನೊಳಗೆ ಬರುವ ಮಂತ್ರಿ ಮನ್ನೆಯರೊಳಗೆ | ಶುಕ್ರನಂದದಿ ರಾಮ ಬರಲು       || ೨೪೧ ||
ರುದ್ರನ ಎಡಬಲದಿ ಇದ್ದ ದೊರೆಗಳು ಮಂತ್ರಿ | ಎದ್ದರು ಎದೆಯು ಜಜ್ಜರಿಸೆ |
ಬಂದಹುದು ಬಹುಕಾರ್ಯ ಗೆದ್ದ ಭೀಮನ ಪೋಲ್ವ | ವಜ್ರಕಾಯದ ಹನುಮಂತ       || ೨೪೨ ||
ಇದಿರೆದ್ದು ಬಂದರು ದೊರೆಗಳು ತಲ್ಲಣಿಸಿ | ಹರುಷವೆ ರಣರಂಗ ರಾಮ |
ಕರಗಳೆಲ್ಲವ ಪಿಡಿದು ಕಾಂತ ರುದ್ರನು ಇರುವ | ಸದರು ಸಿಂಹಾಸನಕೆ ನಡೆಯೆ       || ೨೪೩ ||
ಬರುವ ರಾಮನ ದಿಗಿಲ ದೊರೆಯು ರುದ್ರನು ನೋಡಿ | ಪಡೆದಳು ಪಾರ್ಥವ ತೆರದಿ |
ಹಡೆದೇನು ನೂರೆಂಟು ಸಗಣಿಯ ಹುಳದಂತೆ ಗ | ರುಡನಂದದಿ ಸುತನೊಬ್ಬ ಸಾಕು || ೨೪೪ ||
ಗರುಡನ ಕಂಡಂಥ ಫಣಿರಾಜನಂದದಿ ರುದ್ರ | ಶಿರವ ತೂಗುತ್ತ ಮನದೊಳಗೆ |
ದೊರೆ ಕಂಪಿಲಾತ್ಮಜನೆ ಹರುಷವೆ ಮನಪ್ರೀತಿ ನಿ | ಮ್ಮರಸು ರಾಜೇಂದ್ರ ಪರಿಣಾಮವೆ       || ೨೪೫ ||
ಪರಿಣಾಮ ಧರಣೀಶ ಗಣ ರುದ್ರ ನಿಮ್ಮಯ ದಿನ | ಚರಿಯ ಕೇಳುವರು ಪ್ರೀತಿಯಲಿ |
ಹರೆಯ ಹೋಗಲು ಹಣ್ಣು ಉದುರು ಎಲೆಗೆ ಊರು | ದೂರವಾದವರ ಮಾತೇನು     || ೨೪೬ ||
ಕರವ ಮುಗಿಯದೆ ರಾಮ ಕೈಯ ಪಿಡಿದು ಬೇರೆ | ಸದರ ಮಾಡಿಸಿ ಬೇರೆ ಕುಳಿತು |
ಪರಿವಾರ ಮಂತ್ರಿಗಳು ಎಡಬಲದೊಳು ನಿಂದು | ಸಮರಸದ ಮಾತಾಡುತಿರಲು    || ೨೪೭ ||
ತರಳ ಪುತ್ರನೆ ಕೇಳು ಹಿರಿಯ ಕಂಪಿಲ ನಿಮ್ಮ | ಗಣಪತಿರಾಯನ ಕಿರಿಯ ತರಳ |
ಮಲೆತವರಿಗೆ ಗಂಡ ಹರಿಮೀಸೆಗ [ಳ]ವಗೆ ಎಮ್ಮ | ನಗರ ಮುತ್ತಿದ ಕಾಲದೊಳಗೆ   || ೨೪೮ ||
ಧರೆಗಧಿಕ ಹಂಪೆಯ ವರಪುಣ್ಯಕ್ಷೇತ್ರದ | ಕರುಣಿಸು ವಿರುಪಾಕ್ಷಲಿಂಗ |
ದೊರೆ ರಾಮನೋರ್ಗಲ್ಲ ಅರಸು ರುದ್ರನ ಕಂಡು | ಇರುವ ರಾವಿಗೆ ಸಂಧಿ ಏಳು [> ಎಂಟು]  || ೨೪೯ ||[1]
[1] + ಅಂತು ಸಂಧಿ ೭ (>೮)ಕ್ಕೆ ಪದನು ೧೫೯೧ಕ್ಕಂ ಮಂಗಳ ಮಹಾಶ್ರೀ (ಮೂ).
ಬಾಲರಾಮನ ಸಾಂಗತ್ಯ: ಸಂಧಿ : ಒಂಬತ್ತು – ಓರುಗಲ್ಲ ರುದ್ರನ ಆಸ್ಥಾನ ಪ್ರವೇಶ – ಯುದ್ಧ (೧)
[1]ಶ್ರೀ ಗಿರಿಜೇ[ಶನೆ] ಭಾಗೀರಥಿಪ್ರಿಯ | ಭೋಗಿಭೂಷಣ ಭಾಳನೇತ್ರ |
ಆಗಮಕೊಡೆಯನೆ ಮೂಜಗ ಸಲಹುವ | ನಾಗಭೂಷಣ ನಗಚಾಪ                   || ೧ ||
ಅಜನ ಶಿರಗಳನರಿದು ಧರಿಸಿ ಕಪಾಲವ | ಜಗದ ಮಣಿಹವನು ನರಹರಿಗೆ |
ಮಿಗಿಲಾಗಿ ಕೊಟ್ಟು ಧರೆಯೊಳು ತಿರಿದುಂಡ | ರಜತಾದ್ರಿ ಒಡೆಯ ಕೊಡು ಮತಿಯ   || ೨ ||
ಹಿಮಗಿರಿ ರಾಜನ ಮಗಳ ಮೋಹಾಂಗನೆ | ತನುಜನೊಳಗೆ ಲಯವಾದ |
ಮಗಳ ಜೀವರೊಳಗಾದ ಕರಿಮುಖನ | ಪಡೆದವನೇ ಕೊಡು ಮತಿಯ               || ೩ ||
ಕಾಶಿ ರಾಮೇಶ್ವರಕೆ ಈಸು ವೆಗ್ಗಳವಾದ | ತ್ರಾಸಿಲಿ ತೂಗಿ ನೋಡಿದರೆ |
ಶ್ರೀಶೈಲ ಹಂಪೆಯು ವೀರನೆ ವಿರುಪಾಕ್ಷ | ಲೇಸ ಪಾಲಿಪುದು ಈ ಕೃತಿಯ            || ೪ ||
ಮುಂದಣ ಕೃತಿ ಕೇಳಿ ಮಂದಮಾಡದ ಜನರು | ಕಂಡರೆ ನಿಮಗೆ ಧರ್ಮಗಳು |
ಕೊಂದ ರಾಮ[ನು] ಮೋಸದಿಂದಲಿ ಎನಬೇಡಿ | ಮುಂದರಿತು ಪೇಳಿದೆನು ಬಿರಿದ   || ೫ ||
ನಂಬುಯೆಂದರೆ ಅಡಿವಿ ಮೃಗಗಳು ನಿಲುವವು | ಕೊಂದರೆ ಅವಗೆ ಕರ್ಮಗಳು |
ಹಿಂದೆ ಹಾಕಿದ ತನ್ನ ಬಿರುದನು ಬಿಡೆನೆನಲು | ಎಂದ ಬಳಿಕ ತಪ್ಪ ತೋರಿ            || ೬ ||
ಅಜಹರಿ ರುದ್ರನು ತ್ರಿಪುರ ಕಾರ್ಯಕೆ ಹೋಗಿ | ಗರುಡಾಹನೆ ಹೊಗಲಿಲವೆ |
ಪರಮ ಪತಿವ್ರತೆಯರ ತಪನಿಷ್ಠೆಯಳಿಯದ ಮುನ್ನ | ಒಳಗೆ ಮಾಡಿದರೆ ಆ ಪುರವ   || ೭ ||
ತಾಯಿ ಪೇಳಲು ತರಳ ಸಂಧಾನಕೆ ಬರಲೊಬ್ಬ | ಭೂರಮಣ ಬಭ್ರುವಾಹನನು |
ಹೀನ ನುಡಿಯಲು ಪಾರ್ಥ ಛಲವೇರಿ ಪಿತನೊಳು | ಹೊಡೆದ ಮಾನಹೀನವ ತೋರಿಯಿದ್ದಳಗೆ          || ೮ ||
ಆಡಿ ತೋರದೆ ಮನದಿ ಇಟ್ಟುಕೊಂಡರೆ ಹೀನ | ಭೀಮ ಕೀಚಕನ ಕೊಂದಂತೆ |
ನಾರಿವೇಷವ ತೊಟ್ಟು ಬೇರೆ ಕೊಲ್ಲುವನಲ್ಲ | ಸಾರಿದ ಬಿರಿದ ಬಿಡೆನೆಂದ              || ೯ ||
ಕೋಟಿ ಬಲದವನೂರ ಸಲ್ವದಿ ತಾ ಪೊಕ್ಕು | ಹಾಕಿದ ಬಿರಿದ ಹೊಗಳಿಸಲು |
ಭೂತೇಶನೊಲುಮೆಯ ವರಪಿಂಡವಾಗಲು ಹೊರಟ | ವೇಶಿಯಾಗಲು ಸಭೆ ಮಧ್ಯೆ ಜಯಿಸುವೆ         || ೧೦ ||
ನಡೆಸುವೆ ಕೃತಿಯನು ಸ್ಥಿತಿಯದನಾಡದೆ | ಗತಿಯನು ಕೇಳೋದಿದಲ್ಲಿ |
ಮತಿವಂತ ಪ್ರೌಢರು ಮನವೊಲಿದು ಲಾಲಿಸಿ | ಒರೆವೆನು ವೀರನ ಕೃತಿಯ           || ೧೧ ||
ಪೇಳುವೆನು ತಿಳಿದಷ್ಟು ಪದದೊಳು ತಪ್ಪಿರಲು | ಕೂಡಿಕೊಂಡು ತಿದ್ದಿ ಹೇಳುವುದು ಬಲ್ಲವರು |
ಮೂಢ ಮರುಳನೆಂದು ಆಡಿದರೆ ಆ ಕರ್ಮ | ಮೂಡುವುದು ನಿಮ್ಮ ಚಿತ್ತದಲಿ          || ೧೨ ||
ಕರ್ಮಧರ್ಮಗಳು ನಿಮ್ಮೆಡೆಗೆ ಒ‌ಪ್ಪಿಸಿ ಮುಂದೆ | ನಡೆಸುವೆ ರಾಮನ ಕಥೆಯ |
ಹಡೆದ ತಂದೆಯ ಕೂಡೆ ಕದನವೇತಕೆ ಪುತ್ರ | ನಡೆಯಲ್ಲವೆಂದ ರಾಜೇಂದ್ರ          || ೧೩ ||
ಕಷ್ಟವೇತಕೆ ಪುತ್ರ ಪೆತ್ತವರು ಬಯ್ಯಲು | ಇಟ್ಟಂಬಿನಂತೆ ಬರಬಹುದೆ |
ಮುಪ್ಪಿನ ಕಾಲದಲಿ ದುಃಖಕಿಟ್ಟು ಬರಲು ಮುಂದೆ | ಒಪ್ಪುವುದೆ ಸದ್ಗತಿ ಕೈವಲ್ಯ       || ೧೪ ||
ತಂದೆ ಮಗನಿಗೆ ಜಗಳ ಬಂದರೆ ಬಲ್ಲವ[ರು] | ಒಂದುಗೂ[ಡಿಸರೆ] ಜ್ಞಾ[ನಿ]ಗಳನು |
ಮುಂದಲ್ಲಿ ತಿಳಿದಂಥ ಪ್ರಧಾನರಿಲ್ಲದ ಮೇಲೆ | ಚಂದವಪ್ಪುದೆ ರಾಜಾಸ್ಥಾನವು        || ೧೫ ||
ಸರ್ವ ವಿವೇಕವ ತಿಳಿದ ಕಂಪಿಲನಿಗೆ | ಕೆಡು ಬುದ್ಧಿ ಅವಗೇಕೆ ಬರಲು |
ಕಡೆಗವನ ನೋಡುವ ಹಡೆದ ಜನನಿಯು ಗರ್ಭ | ಉರಿಯದೆ ನೀನೆದ್ದು ಬರಲು       || ೧೬ ||
ಬಾಲನೆ ಬರಸಲ್ಲ ಕಾಲ ತೆಗೆದು ಮುನ್ನ | ಆಡಲು ಹಡೆದವರೊಂದು |
ಬೇರಿಹರೆ ಮಕ್ಕಳು ಮಾಡುವರೆ ಪಟ್ಟವನು | ಜಾಣತನಗಳನೇನೆಂಬೆ                || ೧೭ ||
ಮಕ್ಕಳು ಎರಡಿರಲು ಸತ್ತರೆ ಮುನ್ನೊಬ್ಬ | ಒಕ್ಕಣ್ಣಿನೊಳಗೆ ಜೀವಿಪರು |
ಹುಟ್ಟುತಲೆ ಒಂದಾಗಿ ಎಡೆಬೇಂಟೆಯಲಿ ಹೋದಂಥ | ಅರ್ಥವಾಯ್ತು ಕಂಪಿಲಗೆ      || ೧೮ ||
ಜಾಣನಲ್ಲವು ಅರಸು ಗಾಣಕ್ಕೆ ಒಂದು | ಕಾಲನು ಮುರಿದಿಟ್ಟಾಗದೆ |
ಮೇಲೊಂದು ತರಲಿಕೆ ತ್ರಾಣಿಲ್ಲ ಕೈಗುಂದಿ | ಜೋಳಿಗೆಯ ಬಲಗೊಂಡ ತೆರನು       || ೧೯ ||
ಯಾರೆಂಬುದೇನು ಪ್ರಾರಬ್ಧದ ಫಲವಿದು | ಮಾಡದೆ ಕುಂತಿಯ ಸುತರ |
ಆರಣ್ಯವಾಸಕ್ಕೆ ತಾರದೆ ವಿಧಿ ಮುನ್ನ | ಮೀರಲಾಗದು ಪೂರ್ವಲಿಖಿತ                || ೨೦ ||
ನೋಡಿದ ರಾಜೇಂದ್ರ ರಾಯ ರಾಮನ ಮಂದಿ | ಸಾವಿರ ಖಂಡೆ ಕತ್ತಿಹುದು |
ಜೋಡಹುದು ಎನ್ನ ಪುತ್ರಗೆ ಈ ರಾಮ ಬಲದ | ಭಾಗದ ಭುಜವೆಂದ ಮನದಿ         || ೨೧ ||
ರಾಯ ರಾಮನೆ ಕೇಳು ಬೇಕಾದ ಭೂಮಿಯ ಕೊಡುವೆ | ತಾಯಿ ತಂದೆಗಳ ಮರೆಸುವೆನು |
ಯಾವ ಕಾರ್ಯಗಳನು ನಿನಗರುಹಿ ಮಾಡುವೆ ಎನ್ನ | ಕುಮಾರಗೆ ಹೆಚ್ಚಾಗಿ ಕಾಣ್ವೆ    || ೨೨ ||
ತರಿಸಿದನು ಉಡುಗೊರೆಯ ರತ್ನಭೂಷಣವನು | ಮಡಗಿಸಿ ಹೊನ್ನ ತಟ್ಟೆಯಲಿ |
ತರಳ ರಾಮಗೆ ಕೊಟ್ಟು ಒಡನಿಪ್ಪ ಮಾನ್ಯರಿಗೆ | ಕೊಡಿಸಿದ ರಾ[ಯ] ನುಡುಗೊರೆಯ || ೨೩ ||
ರುದ್ರರಾಯನು ಕರೆದು ಮುದ್ದುಲಿಂಗನ ಬೇಗ | ಶೀಘ್ರದಿ ರಾಮನ ಬಲಕೆ |
ಉಗ್ರಾಣಗಳನಿತ್ತು ಸಣ್ಣಕ್ಕಿ ಬೇಳೆಯು ಬೆಲ್ಲ | ಹೊರಗಿರ್ದ ದಂಡಿಗೆ ಪಡಿಯ ಹಾಕೊ   || ೨೪ ||
ಅಕ್ಕಿ ಸಕ್ಕರೆ ಜೇನುತುಪ್ಪ ಉಪ್ಪಿನಕಾಯಿ | ಲೆಕ್ಕವಿಲ್ಲದೆ ಹಾಕೊ ಹುರುಳಿ |
ತಪ್ಪದೆ ಸಾಗಿಸಿ ಲಿಂಗಣ್ಣ ಹೊಕ್ಕನು | ಕಾಟಣ್ಣನ ಹೊರದಂಡ                         || ೨೫ ||
ರಾಯ ರಾಮನ ಬಲಕೆ ಈ ಬಗೆಯ ಸನ್ನಹ ಮಾಡಿ | ಲಿಂಗಣ್ಣ ಹೇಳಿದ ಕಾಟಣ್ಣಗೆ |
ಆದ ವಿವರವೆಲ್ಲ ಸೇರಿತು ಕೈಗಂಟು | ಕಾರ್ಯವುಂಟು ಮುನ್ನ ಮಾಡೋದು          || ೨೬ ||
ರಾಯ ರಾಮನ ರುದ್ರರಾಯರಿರ್ವರು ಇಲ್ಲಿ | [ಆ]ಡುವರು ಸಮಬೆರಸಿ ವಚನ |
ಮೂಳ ರತ್ನಿಯ ಮೂಗ ಕೊಯ್ಯದೆ ಬಂ[ದೆ] | ಏನೆಂಬೆ ನಿನ್ನ[ನು] ಪುತ್ರ              || ೨೭ ||
ಕೇಳಿರೈ ಮಂತ್ರಿಗಳು ಬಾಲನುದಯ ಶಾಂತಿ | ಸಾಗರಕ್ಕೆ ಸಮವೆನ್ನಬಹುದು |
ಸೂಳೆಯ ಮಾತಿಗೆ ಮೆಲ್ನುಡಿಯ ಬೀರಲು ಪಿತನು | ಸೈರಿಪನೆ ಇನ್ನೊಬ್ಬನಾಗೆ       || ೨೮ ||
ರಾಯ ಭೂಪನೆ ಕೇಳು ರಾಯರೊಳಿದು ಸಹಜ | ಪೂರ್ವದ ಕಥೆಯ ಕೇಳರಿಯಾ |
ಆ[ಜ್ಞೆ]ಯ ಮಂತ್ರಿಕುಮಾರರಿಗೆ ಪಿತ ಮುನಿದು | ಮಾಡದೆ ದೇಶಾಂತ್ರವನು         || ೨೯ ||
ಹಿಂದೊಬ್ಬ ವಿಜಯೇಂದ್ರರಾಯನೀ ತೆರದೊಳು | ಕೊಂದುದಿಲ್ಲವೆ ತನ್ನ ಮಗನ |
ಕಂದನು ಜಯಸೇನ ಧರ್ಮಿಷ್ಟನಾಗಲು ಗೆದ್ದು | ಕೊಂಡದೊಳಳಿದು ಪುಟ್ಟುವುದು     || ೩೦ ||
ಹೇಳಬಹುದು ಮಂತ್ರಿ ಕೇಳಿ ಬಲ್ಲೆನು ನಾ ಮದನ | ಮೋಹಿನಿಯ ತಂದೆ ಜಯಸೇನ |
ನೋಡಲ ಅದಕಿದು ಜೋಡಿನ ಪ್ರತಿಯೆಂದು | ಗಹಗಹಿಸಿ ನಗಲು ರಾಜೇಂದ್ರ        || ೩೧ ||
ವಿಜಯರಾಯನ ಸುದ್ಧಿ ಈ ಮುದಿಯ ಕಂಪಿಲನೊಳು | ಒದಗಿತು ಅವಗೆ ಕಡೆಗಾಲ |
ಹೆಡತಲೆಯ ಮೃತ್ಯು ಹೆಣ್ಣು ರಂಡೆರ ಮೆಚ್ಚಿ | ಮಗನ ಬಿಡುವರೆ ಮರುಳ ಅರಸು      || ೩೨ ||
ಬಿಡು ಪುತ್ರ ಕಂಪಿಲನ ಅಡಿ ಆಸೆ ಬೇಡಿನ್ನು | ನಡೆಸುವೆ ಅವಗೆ ಮಿಗಿಲಾಗಿ |
ಕೊಡುವೆನು ನಂಬಿಗೆಯ ಹಡೆದ ಮಗನಿಗೆ ನಿನ್ನ | ಒಡನೆ ಹೆಚ್ಚಾಗಿ ಕಾಣುವೆನು       || ೩೩ ||
ಮುನಿದು ನೀ ಬರುವಾಗ ಬಲವನೇತಕೆ ತಂದೆ | ಕಳುಹಿ ಬಿ[ಡು] ಹೋ[ಗಲಿ] ಎನುತ |
ಮರಳಿ ಹೋದೆನು ಎಂಬ ಮಮಕಾರವುಳ್ಳೊಡೆ ಪೇಳು | ಬರೆದು ತಿದ್ದುವೆನವನ ಮನವ      || ೩೪ ||
ರಾಜೇಂದ್ರ ಲಾಲಿಸು ಕೈಯಾರೆ ಕಟ್ಟಿದ ಬಲವು | ಪ್ರಾಣವಳಿಯದೆ ತನ್ನ ಬಿಡರು |
ಸಾವಿರ ವರಹವ ಸಂಬಳವಾಗಿತ್ತ [ರೂ] ಪರರ | ವಾಲೈಸಿ ಕರವ ಮುಗಿ[ಯರು]    || ೩೫ ||
ಆಳುವುಳ್ಳೊ[ಡೆ] ಅರಸು ತಾಯಿವುಳ್ಳೊಡೆ ಸುಖವು | ಪ್ರಾಣ ಹಂಗ್ಹರಿದವಗೆ ಕಾರ್ಯ |
ವೀರ ವಿಕ್ರಮನಾಗೆ ತಾನೋರ್ವ ಬರಲು ಅರಸೇ | ವಿಚಾರ ಮಾಡುವರೆ ಅವನಿಯಲಿ         || ೩೬ ||
ಮಂದಿ ಮಾರ್ಬಲಗೂಡಿ ಕಾಣಿಸಿಕೊಳ್ಳಲು ದಯ | ಗೊಂಡು ನೀವೆನ್ನ ಕರೆಸಿದಿರಿ |
ಮುಂಡೆಯ ತೆರದೊಲು ಮತ್ತೊಬ್ಬ ಬಂದಿರಲು | ಗೊಂಬುವದೆ ಗಣನೆ ನೀ ಮೊದಲು || ೩೭ ||
ಬಂದುದು ವಿಷಗಳಿಗೆ ತಂದೆ ತನುಜಗ ಕದನ | ಹೊಂದದೆ ಮುನ್ನೊಂದು ಗಳಿಗೆ |
ಹಿಂದಕೆ ಕುಶಲವರು ಪಿತನ ದಂಡನೆ ಕೊಂದು | ಒಂದಾಗಲಿಲ್ಲವೆ ಕಡೆಗವರು        || ೩೮ ||
ಮುತ್ತು ಒಡೆಯದೆ ರಾಯ ಹತ್ತುವುದೆ ಬೆಸಗೆಯು | ಸತ್ತಾತ ಮರಳಿ ಜನಿಸುವನೆ |
ಮುಕ್ತಿಯಿಲ್ಲದೆ ರಾಯ ಹೆಪ್ಪೊಡೆದ ಕ್ಷೀರವು | ತಕ್ಕಂತೆ ಆಗುವುದುಂಟೆ                || ೩೯ ||
ಹೇಡಿ ಮಗನಾಗಲು ಹೋಗಬಲ್ಲನೆ ಮುನಿದು | ಕೋಡಿಮಿಗೆವರಿದ ಹರಿ ನೀರು |
ಕೂಡಬಲ್ಲುದೆ ಮತ್ತೆ ಕೆರೆಯ ಸ್ಥಾನಕೆ ರಾಯ | ಮೂಢರೆನ್ನರೆ ನಿಮ್ಮ ವಾಕ್ಯ           || ೪೦ ||
ಇಷ್ಟು ಬೇಸರವೇಕೆ ತಮ್ಮಿಚ್ಚೆಯಲಾಗದ ಹಣ್ಣು | ಒತ್ತಿ ಮಾಡಲು ರುಚಿಕರವೆ |
ಮುಪ್ಪಿನ ಕಾಲದಿ ಮಗನಲ್ಲಿ ಬಣ್ಣನು ಕಾಬ | ಪ್ರಾಪ್ತಿಯಿರಲಿಲ್ಲ ಕಂಪಿಲಗೆ               || ೪೧ ||
ಎಮ್ಮ ಬಾಲಗೆ ಇಮ್ಮಡಿಯಿಂದ ಕಾಣುವೆ ಮುನ್ನ | ಮರೆಸುವೆ ತಾಯಿ ತಂದೆಗಳ |
ನಿರ್ಣಯಗಳ ಮಾಡು ಹಿಂದಣ ಯೋಚನೆ ಎನ್ನ | ಕಂದಗೆ ನೀ ಹಿರಿಯನೆಂಬೆ         || ೪೨ ||
ಹೇಳಬಹುದು ಬುದ್ಧಿ ಹಿರಿಯರಲ್ಲವೆ ರಾಯ | ಬಾಲ್ಯದೊಳಿಟ್ಟಂಥ ಬಿರಿದ |
ಕೂಲಿ ಆಸೆಗೆ ಬೆದರಿ ಕಾಲ ಪೆಂಡೆಯ ತೆಗೆಯೆ | ಕೇಳಿ ತಡೆಯಲು ಮಾ ಕಷ್ಟ          || ೧೩ ||
ದೂರ ಶೋಧಿಸಿ ನೋಡಿ ಹೊಳೆದೊಡೆ ಸಲ್ಲದು ಮಾತು | ಸಾರಿದ ಸಕಲರು ತಿಳಿದ |
ಕ್ರೂರ ಕೊಂಡಿಗರಿಂದ ಜಾಡಿ ಕ್ಷುದ್ರತೆ ಜಗಳ | ಮಾಡಿಕೊಂಡರೆ ಮಣ್ಣ ಕೊಡುವೆ      || ೪೪ ||
ಮುಂದೊಮ್ಮೆ ತಿಳಿ ರಾಯ ಕಂದನ ನಿಜತರವ | ಹಿಂದಾಡೊ ಕೊಂಡೆ ಮಂತ್ರಿಗಳು |
ಹಾಗೀಗೆ ಎನಲವರ ಸೇರಿಸುವೆ ಯಮನೂರ | ಭೂಮಿ ಮುನಿಯಲು ಬಿರಿದ ಬಿಡೆನು || ೪೫ ||
ಬಿರಿದಿಗೆ ಬಾಳುವೆ ಶರೀರ ಇರುವನಕ | ಬರುವ ಮುಂದಣ ವೈರವ ಒರೆದೆ |
ಸರ್ವರಿಗು ಮನಹರುಷ ಹರಣ ಕಂಡರೆ ಎನ್ನ | ಇರಿಸಿಕೊಳ್ವುದು ಮೂರು ದಿವಸ     || ೪೬ ||
ಹಿಡಿದಂಥ ವ್ರತ ಛಲವ ಮತ್ತಾರು ಬಿಡರೆಂದು | ನುಡಿದನು ಒಬ್ಬ ನಿಜಮಂತ್ರಿ |
ಪ್ರಹುಡವತಿಯೆಂಬ ವೇಶಿ ಬಿಟ್ಟಳೆ ಹಿಂದೆ | ಗುರುಭಕ್ತ ರಾಜೇಂದ್ರ ಕರೆಯೆ             || ೪೭ ||
ಬಿರಿದನು ಬಿಡ ಅರಸೆ ದೊರೆ ರುದ್ರಭೂಪಾಲ | ಧರಣಿ ಭೂಪಾಲಕನು ಹರಿಶ್ಚಂದ್ರ |
ಸುಡುಗಾಡ ಕಾಯನೆ ಒಡೆಯನ ನೆಲ ಹಾಗ | ಮಾಡದಿಯಾ [ದರು] ಬಿಡಲಿಲ್ಲ       || ೪೮ ||
ನೃಪನಿಗೆ ಮಂತ್ರಿಯು ಉಚಿತ ಪೇಳಲು ಮನಸು | [ಸ್ವಚಿತ್ತ] ವಾಗಿಯೆ ಮೇಲೇಸು |
ಹೆಚ್ಚು ಕಡಿಮೆಯ ನಡೆಸೆ ಮೂರ್ತಿಗೊಂಡಲ್ಲಿಗೆ | ಮಸ್ತಕವ ತರುವರು ಉಂಟೇ       || ೪೯ ||
ಲೇಸು ಒಳ್ಳೆದು ಪುತ್ರ ನಡೆಯಿಂದು ಪಾಳೆಯಕೆ | ಮಾತನಾಡುವ ನಾಳೆ ದಿವಸ |
ಭೂಪಾಲ ಬಹು ಲೇಸು ಸೋಸಿ ಎಲ್ಲರ ಮಾತ | ಲೇಸು ಕಂಡರೆ ನೋಡುವಂತೆ     || ೫೦ ||
ಎಡಬಲದ ಮನ್ನೆಯರ ಮುಖನೋಡಿ ರಾಮನು ಏಲೆ | ಕಡಿಗರೆದು ಮಂದಿ ಕೈ ಮುಗಿಯೆ |
ಕಡಿಕಡಿ ಓರ್ಗಲ್ಲ ಲಯಕರ್ತ ಹೊರಡೆಂದು | ಹಿಡಿಯಲು ಬಿರಿದಿನ ಕಹಳೆ             || ೫೧ ||
ಕುಂಜರದ ಮೊತ್ತದಿ ಕಂಠೀರವನು ನಡೆವಂತೆ | ಬಂದು ಏರಿದ ಪಲ್ಲಕ್ಕಿಯನು |
ಗುಂಡಿಗೆ ಗೂಟವನು ಬಲಿವಂತೆ ಭಟರು | ಬಿರಿದನು ಕೊಂಡಾಡಿ ಹೊಗಳೆ            || ೫೨ ||
ದನುಜರ ಹೊಳಲ್ಹೊಕ್ಕ ದಿನಕರನು ಹೊರಟಂದು | ಭಲರೆ ಭೇರುಂಡ ಮಾರ್ತಂಡ | ಸ
[ಹಲ] ವಾಡಿ ಒಳಹೊಕ್ಕು ಆಳಿಕ್ಕಿ ಹೋಹರ ಗಂಡ | ಕಡೆಗೊಂಡ ನಾಡೋರ ಮಿಂಡ || ೫೩ ||
ಮಾರಿ ಮಲೆವರ ಗಂಡ ಮೊರೆ ಬಿದ್ದವನಿಗೆ | ಭೂಮಿ ಮುನಿಯಲು ಕೊಡದ ಬಿರಿದು |
ಬಲವಂತ ಸುರಿತಾಳ ಹಮ್ಮಿರಖಾನರ ಗಂಡ | ರಣವಿಜಯ ರಾಮಭೂಪಾಲ        || ೫೪ ||
ಚಪ್ಪನ್ನದೇಶದಿ ಕಪ್ಪವ ಕೊಡೆನೆಂಬು | ದಿಟ್ಟರಾಯರಿಗೆ ಎದೆ ಶೂಲ |
ಹೊಕ್ಕವನ ಬೆನ್ನಲು ಹರಮುನಿಯಲು ತಾ ಕೊಡನು | ಒಪ್ಪುವು [ದು]ಆ ಬಿರಿದು ತನಗೆ        || ೫೫ ||
ಕಡಿಯಲಾರದೆ ರಣವ ಕದ್ದು ಹೋಹರ ಗಂಡ | ಮಡದಿಯರ ಮುಖ ನೋಡಿ ಮನೆಯ |
ಬಡವರನು [ಅ]ಣಿ ಮಾಡಿ ಜುಣುಗು ರಾಯರ ಗಂಡ | ಮಡಗುವರ ಮಿಂಡ ಪ್ರಾಣವನು       || ೫೬ ||
ಮೂರು ರಾಯರ ಗಂಡ ಚಾಡಿ ಕೇಳ್ವರ ಮಿಂಡ | ಓರುಗಲ್ಲವಗೆ ಎದೆಶೂಲ |
ರಾಯ ರುದ್ರನ ಬಳಿಯ ಕಾಯ್ದು ಓಲೈಸುವ | ರಾಯರ ಗಂಡ ರಣರಾಮ            || ೫೭ ||
ಹೊಗಳುವ ಬಿರಿದನು ಠೆವಣಿಯರೆಲ್ಲರು ಕೇಳಿ | ಕಿಡಿಗರೆ [ಯೆ] ಕಾಲನಂದದಲಿ |
ಸಿಡಿಲಿನಾರ್ಭಟದೊಳು ರಾಯ ರುದ್ರನ ಮೀಸೆ | [ಕ] ಡಿದಾಡಿ ನಯನ ಕೆಂಪೇರೆ     || ೫೮ ||
ರುದ್ರನ ಕೋಪದ ಆಗ್ರತೆಗಳ ಕಂಡು | ಇದ್ದ ದೊರೆಗಳು ಮೊರೆದೆದ್ದು |
ರುದ್ರಗೆ ಎರಡನೆಯ ಉಗ್ರಕೋಪಿಗಳಾಗಿ ರಾಮನ | ಕೊಬ್ಬಿ ಮುರಿವೆವು ಕೊಡು ವೀಳ್ಯ        || ೫೯ ||
ಕೊಡು ರಾಯ ಬೆಸನೆಮಗೆ ಹೊಡೆದೇವು ಮೂಳನ | ನುಡಿಗೇಳಬಹುದೆ ಹೀನಾಯದ |
ಶ್ವಾನಬಲ್ಲುದೆ ಗಂಧ ದಿವ್ಯವಾಸನೆ ಫಲವ | ಚೆಂಡಾಡಿ ತರುವೆವು ತಲೆಯ           || ೬೦ ||
ಕೋತಿಯ ಪಿಡಿತಂದು ಪಾಕನ್ನ ನೀಡಿದರೆ | ಸಾಕಾಗಿ ಮರನೇರಿ ಹುಬ್ಬ |
ಹಾಕಿದ ತೆರಬಂತು ಹಲ್ಲ ಮುರಿವೆವು ರಾಯ | ನೀ ಪಾಲಿಸೆಮಗೆ ವೀಳ್ಯವನು         || ೬೧ ||
ಮುನಿದು ಬಂದನು ಎಂದು ನಿಮಗೆ ಶಾಂತಿಯ ಪೇಳಿ | ಘನವ ಮಾಡಲು ಗಂಡನಾದ |
ಹುಡುಗ ಮೂಳನು ಮುಂದೆ ಘನವ ಬಲ್ಲನೆ ತಮ್ಮ | ಕುಲರೀತಿ ಮಾರ್ಗವ ಬಿಡನು   || ೬೨ ||
ಧರೆಯ ರಾಯರಿಗೆಲ್ಲ ಗಂಡನೆಂಬವ ಖೂಳ | ಬರಬಹುದೆ ಮಡದಿಯರ ಕೆಳಗೆ |
ಹರಹರ ಶಿವಶಿವ ಎದೆಯ ಗರ್ವಗಳೆಂತು | ನರಿ ಸೊಕ್ಕಿ ಕರಿಗೆ ಬಗುಳ್ದಂತೆ           || ೬೩ ||
ಭೂಪ ರುದ್ರನೆ ನಿಮ್ಮ ಪ್ರತಾಪ ಹೇಳಲು ಹರನು | ಭೀತಿ ಬಡುವನು ಜಗವರಿಯೆ |
ಮೇಕೆ ಕಾಯುವ ಮೂಳ ಈ ಬಗೆಯಾಡುವುದ ಕೇಳಿ | ಯಾಕೆಮ್ಮ ಜನ್ಮ ಹೊರೆವುದು || ೬೪ ||
ಕಂಡನು ಎಮ್ಮಯ ರಂಡೆ ಬಾಳಿನ ಧೈರ್ಯ | ಗಂಡನು ಎಂದು ಹೊಗಳಿಸಿದನು |
ಹೆಂಡಿರಾದೆವು ನಾವು ಶಿವನೆಡೆಯ ಬಾಳಿದರೆ | ಕೊಂದೇನು ಕೊಡು ರಾಯ ವೀಳ್ಯ   || ೬೫ ||
ಬಡವನ ಸತಿಗಿಂತ ಬಲ್ಲಿದನ ಮನೆಯೊಳಗೆ | ಗೌಡಿಯಾಗಿರಲು ಉತ್ತಮವು |
ಪೊಡವಿ ರಾಯರಿಗೆಲ್ಲ ಬಲ್ಲಿದನೆನುತಾ[ನೆ] ನೀವು | ಮಡದಿಯಾದಿರಿ ಹುಡುಗನೆನಲು         || ೬೬ ||
ಉರಿದ ಕಿಚ್ಚಿಗೆ ಎಣ್ಣೆ ಎರೆದಂತೆ ರುದ್ರಗೆ | ಉರಿದೇಳೆ ವೃದ್ಧ ಮಂತ್ರಿ ನುಡಿದ |
ಕೊಡಸಲ್ಲ ನಂಬಿಗೆಯ ತಪ್ಪಬಾರದು ರಾಯ | ದೊರೆಗಳ ಮತಾಚಾರದೊಳಗೆ      || ೬೭ ||
ರಾಯರಿಗಿದುದಲ್ಲ ಆಡಿ ತಪ್ಪರುಯೆಂದು | ಜೀವಣ್ಣ ಮಂತ್ರಿ ಪೇಳಿದನು |
ಕೇಡಿಗೆ ಮೊದಲಿದು ಕೊಟ್ಟ ಭಾಷೆಗೆ ತಪ್ಪೆ | ಕಾವನು ನಡೆಯೆ ಕರಿಗಳನು             || ೬೮ ||
ಅಂಧಕನ ಕರವಿಡಿದು ಕಂಗಳನು ಪಡೆವಂತೆ | ಅಂದವಾದುದು ಎಲ್ಲರಿಗೆ |
ಮಂದವಾಗಿರ್ದವೆ ಈಗಡೆ ರಾಯನ ಕರ್ಣ ಬಿಡೆ | ಬಿರಿದನೆಂದು ಪೇಳ್ದನಾಗೆ         || ೬೯ ||
ಹಾವಿನ ಮರಿಗಳನು ಹಾಲೆರೆದು ಸಾಕಲು | ರಾಯ ಹೋಗಲರಿಯದು ಆ ವಿಷವು |
ದಾಯಾದಿ ಕಂಪಿಲನ ಕುಮಾರನೆಂಬುದ ತಿಳಿದು | ಯಾರೆಂದು ಕರೆದುದು ಇಂದು   || ೭೦ ||
ಆಡಿದ ಅವನೊಳಗೆ ಎಳ್ಳಷ್ಟು ತಪ್ಪಿಲ್ಲ | ದೂರ ತಿಳಿದು ನೋಡಿರೆಂದ |
ಯಾರಿಗೆ ತಿಳಿಯದು ಯಮನ ವಾಹನದಂತೆ | ತೀರಿತು ಅವನಿಗೆ ಬುದ್ಧಿ              || ೭೧ ||
ಮತ್ತೆ ಕೇಳೈ ಬುದ್ದಿವಂತ ಮಂತ್ರಿಯು ನೀನು | ಕೆಟ್ಟು ಬಂದನುಯೆಂದು ಮನ್ನಿಸಿದೆ |
ಕುಕ್ಕುಟ ಘನಮಾಡಿ ಪಲ್ಲಕ್ಕಿಯನೇರಿಸಲು | ತಿಪ್ಪೆವಾಸನೆಯ ಮರೆಯುವುದೆ        || ೭೨ ||
ಶ್ವಾನ ಬೊಗಳಲು ಬ್ರಹ್ಮಸ್ಥಾನ ಕೆಡುವುದೆ ಭೂಪ | ಸಾಗಿಸಿ ಬಿಡುವ ಹೋಗೆಂದು |
ಸಾಗರ ಸಮಗಾತ್ರ ಸ್ನೇಹಿತ ನಂಬಿಗೆ ಹೋಗೆ | ಮೂರು ಮೂರ್ತಿಗಳು ಮೆಚ್ಚುವರೆ   || ೭೩ ||
ಹಾಗೆ ಆಗಲಿ ಮಂತ್ರಿ ಸಾಗಿಸುವ ಮುಂದಕ್ಕೆ | ಪಾಲಿಸಿಕೊಂಡೆ ಧರ್ಮದಲಿ |
ಕೇಳುತಲಿ ಎಡಬಲದ ಪಾಳ್ಯಗಾರರು ಎದ್ದು | ಜಾಡಿ ಗೆದ್ದಿತು ನಮ್ಮದಿನ್ನು             || ೭೪ ||
ಧರಣಿಗೆ ಬಲವಂತ ಮೊನೆಗಾರನೆನುತಲಿ ನಿಮ್ಮ | ಬಳಿಯ ಕಾಯಲು ಬಾಲೆರಾಗಿ |
ನಗರೇನು ರಾಜೇಂದ್ರ ಮನೆಯ ಸತಿಯರು ಮುನ್ನ | ಈ ನುಡಿಯ ಕೇಳಿದರೆ ಹಾಸ್ಯದಲಿ      || ೭೫ ||
ಸಾಕರಸೆ ಚಾವಡಿಯು ನೀ ಪಾಲಿಸು ವೀಳ್ಯ | ಹಾಕಿದ ಬಿರಿದ ತೆಗೆಸುವೆವು |
ಭೀತಿಯಾಗಲು ನಿಮಗೆ ಬಿಡಿ ಎಮ್ಮ ಕಡೆಗವನ | ಸಾಗು ಮಾಡುವೆವು ಯಾಮಪುರಿಗೆ         || ೭೬ ||
ಯಾರು ಮಾಡಿದರಿದನು ದೇವಿಶೆಟ್ಟಿಯ ಲಿಂಗ | ಮಾಡಿ ನಮಗವನು ಸ್ತುತಿಯ |
ದಾರಿಯಲಿ ಹೋಗುವ ಮಾರಿಯ ಕರೆತಂದು | ಹೀನದ ನುಡಿಯ ಹೊಗಳಿಸಿದ       || ೭೭ ||
ತಿಳಿಯಬಾರದೆ ಭೂಪ ಹೊಳವು ತೋರದೆ ಲಿಂಗ | ಹೊಗಳಿ ಫಲವನು ಯಾದೆ ಇಷ್ಟು |
ಹಿಡಿತರಿಸಿ ಲಿಂಗನ ಪುಸಿ ಬರಲು ಎಮ್ಮಾತು | ಕೊಡುವೆವು ಅಪರಾಧ ನಿಮಗೆ        || ೭೮ ||
ವಿವರಗಾಣದೆ ರಾಯ ಯಮನಕೋಪಗಳಾಗಿ | ಕಿಡಿಸೂಸಿ ನಯನ ಕೆಂಪೊಡೆದು |
ಹಿಡಿ ತನ್ನಿ ಲಿಂಗನ ಹೆಡತಲೆಯೊಳು ಬೇಗ | ತೆಗೆಸುವೆ ನಾಲಗೆ ಪರಿದು              || ೭೯ ||
ಅರಸು ಪೇಳಲು ಒಡನೆ ಬಿಡಿಸಿಕೊಳ್ಳುತ ಚರರು | ಸಿಡಿಲಿನ ರವ ಗರ್ಜನೆಯಲಿ |
ನಡೆಯೊ ಬೇಗದಿ ಲಿಂಗ ಹೊಳಹು ಕಂಡಿತು ನಿನ್ನ | ಕರೆಯೆಂದ ರುದ್ರಭೂಪಾಲ      || ೮೦ ||
ಏಳುವ ಸಮಯಕ್ಕೆ ರಾಮ ಪಾಳ್ಯಕ್ಕೆ ಬರಲು | ಜೋಡಿಸಿ ಕರಗಳ ಮುಗಿದು |
ಗಾಢದಿ ಬರಲೆಂದು ಊಳಿಗವನಟ್ಟಿಹನು | ಹೋಗಿ ಬರುವೆನು ದಯವಿರಲಿ           || ೮೧ ||
ಬಂದಿತ್ತು ಜಗಳವು ಅಂಜಬೇಡವೊ ಲಿಂಗ | ಸಂದುಗೊಡದೆ ಮಾತನಾಡೊ |
[ಬಂದ]ರಾಮಗೆಯೆಂದು ಬಂಧನಗಳ ಮಾಡೆ | ತಿಂದೇನು ಅವನ ಶಿರವರಿದು       || ೮೨ ||
ಸಿಕ್ಕಿ ನರಳುವುದೇಕೆ ಕಡಿದೊಟ್ಟುವೆ ಬಂದವರ | ಮತ್ತೇನು ಅವನೆಡೆಯ ಮಾತು |
ಕುಟ್ಟುವೆ ನವಕೋಟಿ ದಂಡೆತ್ತಿ ಬರಲು ಮುನ್ನ | ಸುಟ್ಟು ಬಿಡುವೆನು ಈ ಪುರವ        || ೮೩ ||
ಹಾಗಲ್ಲ ರಾಣವಿಜಯ ಹೋಗಿ ಬರುವೆನು ತಪ್ಪ | ಕಾಣದೆ ಆಜ್ಞೆ ಮಾಡಿಪನೆ |
ಚಾಡಿಗರ ನುಡಿಗರಸು ಕೇಡ ಬಗೆಯೆ ರಕ್ತ | ಕೋಡಿಯ ತಿದ್ದಿ ನಾ ಬರುವೆ             || ೮೪ ||
ಒಂದು ಕನಸಿಗೆ ಬೆಳಗೆ ಕಾಣದೆ ರಾಯ | ಕುಂಜರವು ಮಳೆಗೆ ಬೆದರುವುದೆ |
ನಂಬಿಗೆಯನಿತ್ತರಸು ಕರೆಯೆಂದಡವನ ಕೊಟ್ಟಡೆ | ಯೀ ಬುರುಡೆ ಉಳಿಯಲು ಅರ್ಧ ಸುಡುವೆ          || ೮೫ ||
ಹೋಗಯ್ಯ ಲಿಂಗಣ್ಣ ಅವ ಮಾಡಿದ ಬಂಧನಕೆ | ಈ ಕಾಯವ ಕೊಡುವೆ ಕೊಳ್ಳಭಯ |
ಸಾಗಿದನತಿ ಬೇಗ ಆಗ ಮೌನದಿ ಲಿಂಗ | ರಾಯ ರುದ್ರಗೆ ಕರ ಮುಗಿಯೆ             || ೮೬ ||
ಕೆಂಡವನುಗುಳುತ ಕರೆತಂದು ರಾಮನ ಎಮ್ಮ | ಹೆಂಡಿರ ಮಾಡಿದೆಯೊ ಲಿಂಗ |
ತಂಡೇಳ ಹೊಡೆಸುವೆ ತುಂಡಮೂಳನ ಗರ್ವ ಬಡ | ಮಿಂಡಯೆನುತ ಹೊಗಳಿಸಿದ  || ೮೭ ||
ಬಿರಿದಂಕನಾದರೆ ಇರಬೇಕು ಮನದಲ್ಲಿ | ಬರಬಹುದೆ ಪರಹಿತರಿಗೆ |
ತಡೆದೆನು ಕೊಟ್ಟಂಥ ಅಭಯಕೋಸ್ಕರ ಮುಂದೆ | ನಡೆಯೆನ್ನು ನೀನು ಬಂದಲ್ಲಿ       || ೮೮ ||
ರಾಯ ಎನ್ನಲು ಲಿಂಗ ರೋಮ ಅಳುಕದೆ ಮನದಿ | ಆಡಿದನದಕೆ ಉತ್ರವನು |
ಹೇಳಲಿಲ್ಲವೆ ರಾಯ ಮೊದಲೆ ಬಿರುದಿನ ಸುದ್ದಿ | ಹಾಳಾಗಿರ್ದದೆ ಕರ್ಣಮೂಲ        || ೮೯ ||
ಚಾಡಿಯ ನುಡಿಗೇ[ಳಿ] ಬಾಣಾಸುರನು ಕೆಟ್ಟ | ಕೇಡುಂಟು ಇವರಿಂದ ನಿಮಗೆ |
ಆಡಲಿಲ್ಲವೆ ರಾಯ ಸಭೆಯೆಲ್ಲ ಕೇಳ್ವಂತೆ | ನಾಳಗೆ ಹೋಗಿತ್ತೆ ಇವರ                  || ೯೦ ||
ಬಲವಂತನಾಗಲು ಹೊಗಳಿಸಿದನಾ ಬೀರಿದ | ಬಡವ ಗಳಿಸಿಕೊಳ್ಳಬಲ್ಲನೆ |
ತಿಳಿದು ನೋಡೈ ಭೂಪ ಬೇಡವೆಂದರೆ ನಡಿ ಪೇಳೊ | ಸುಡು ಇವರ ಚಾಡಿಮಾತಗಳ        || ೯೧ ||
ಮುಂಗಾರ ಸಿಡಿಲಂತೆ ದೊರೆಗಳೆಲ್ಲರು ಎದ್ದು | ಕಂಡಿರೆ ರಾಯ ಉತ್ರವನು |
ಸಂದುಗೊಡದೆ ಅವನ ಮಾತು ಛಲವನೆ ಗೆಲಿಸಿ | ಕೊಂಡೆಯರ ಮಾಡಿದ ನಮ್ಮ     || ೯೨ ||
ಬಾಲೆಯರ ಆ[ರ]ತ್ವ ನೋಡುವ ನಯನದಿ | ಕಾಣಲಾಗದೆ ಬಲ್ಲವರು |
ಜೋಡು ಈರ್ವರ ಮಾತು ಒಂದಾದ ಕಾರಣ | ಕೊಂಡಾಡುವ ರಾಮನ ಘನವ      || ೯೩ ||
ರುದ್ರನಾಯನೆ ನಿಮಗೆ ಪ್ರಸಿದ್ಧ ಕಂಡುದೆ ವಾಕ್ಯ | ಎದ್ದರು ಮೊರೆದು ಗರ್ಜಿಸುತ |
ವಜ್ರಕಾಯವ ಪಡೆದ ಹನುಮನಿಗೆ ಘನ ಪೇಳೈ | ಸುದ್ಧಿ ಮರಸುವೆವೊ ಕೊಡು ವೀಳ್ಯ         || ೯೪ ||
ರಾಮನ ಎದೆಗರ್ವ ಹೋಗಾ[ಡುತಿ]ರ್ದರೆ | ಕೇಳೇವು ಲಿಂಗ ಪೇಳ್ವಂತೆ |
ಬಾಲನೆನ್ನುತ ಅವನ ತಾಯಿ ಪಡೆದಳು ಎಮ್ಮ | ಸ್ತ್ರೀಯರಿಗೆ ಕಡೆಮಾಡಿ ನುಡಿದ     || ೯೫ ||
ಉರಿದೇಳ್ವ ದೊರೆಗಳನು ಕರವಿಡಿಯ ರಾಜೇಂದ್ರ | ಸೈರಿಸಿ ನೀವೊಂದು ಗಳಿಗೆ |
ಹರುಷದಿ ನೀವೆಲ್ಲ ಕರೆಸೆನಲು ಬರಿಸಿದೆ | ಕೆಡಿಸಲು ಧರ್ಮ ತಮಗಲ್ಲ                 || ೯೬ ||
ಇರಬೇಡ ಎಮ್ಮಲ್ಲಿ ನಡೆಯೆಂದು ಹೇಳಿಸುವ | ಕಡೆಗಾಲ ಒದಗಿ ಮಥನಿಸಲು |
ಕೊಡುವೆನು ವೀಳ್ಯವ ಕೊಟ್ಟ ದೃಢ ನಂಬಿಕೆ | ಕಳೆದು ಮಾಡಲು [ಕಾರಣ]ವಿಲ್ಲ        || ೯೭ ||
ರಾಯರಿಗೀ ಬಗೆಯಾಚಾರ ಶಾಂತಿಯ ಪೇಳಿ | ದೇವಿಶೆಟ್ಟಿಯ ಮಗನೆ ಕೇಳು |
ಲಿಂಗ ನಿನ್ನಯ ತಪ್ಪನೊಂದು ಪಾಲಿಸಿಕೊಂಡ | ಮೇಲಾದ್ರು ಮುಂದರಿತು ನಡೆಯೊ || ೯೮ ||
ರಾಯ ಲಿಂಗನ ಮೇಲೆ ಕ್ರೋಧವ ತಾನಿಟ್ಟು | ಸಾಗಲಕೇನು ರಾಮಗಳ |
ಸಾಲ ಶೂಲವ ನಡೆಸಿ ಪೀಳಿಗೆಯ ಬಿಡದಂತೆ | ಮಾಡದಿರಲು ರುದ್ರನಹುದೆ          || ೯೯ |
ರಾಯರಿಗೆ ಬಾಯಾರು ದಾದೆಯರ ಮೊಲೆಯನುಂಡ | ಮಾಡುವುದಿನ್ನೇನು ಲವುಡ |
ತೀರಿತ್ತು ಓರ್ಗಲ್ಲ ಅನ್ನದ ಋಣವೆಂದಾಡಿ | ಮನದೊಳು ಲಿಂಗ ನಡೆದ                || ೧೦೦ ||
ಬಂದನು ಲಿಂಗಣ್ಣ ಭೇರುಂಡ ರಾಮನ ಬಳಿಗೆ | ಚಂದ್ರನೆಪವೊದಗಿದಂತೆ |
ವಂದಿಸಿ ಕರಮುಗಿದು ರಾಜೇಂದ್ರ ಲಾಲಿಸಬಹುದು | ರಂಡೆ ರುದ್ರನ ಬಿನ್ನಹವನು    || ೧೦೧ |
ಬಿರಿದುಗಳ ಬಿಟ್ಟರೆ ರಣಹೇಡಿ | ಕಡೆಗೆನ್ನ ಮಾಡಿದವನೆನಲು |
ಪಡೆಯೆಲ್ಲ ಮೊರೆದುದು ನುಡಿಯಲೆನಗೆ ಚಾಡಿ | ಮಡಗಿದ ವಿಷವ ಮನದೊಳಗೆ      || ೧೦೨ ||
ಬಿರಿದನು ಬಿಡಲೆಂಬ ನುಡಿ ಬೀಳೆ ಕರ್ಣದಿ | ಅಡರಲು ಕೋಪ ಸಿಡಿಲಂತೆ |
ತೊಡೆವೆನು ಲಿಖಿತವನು ನುಡಿದವನ ನಾಲಗೆಯ | ಹೆಡತಲೆಯೊಳು ಮುನ್ನ ತೆಗೆವೆ  || ೧೦೩ ||
ಹಾಕಿದ ಬಿರಿದನು ಹರನು ಪೇಳಲು ಬಿಡೆನು | [ಸ]ರಿ ನೃಪಗಂ[ಜಿ] ಬಿಡುವವನೆ |
ಅರುಹಲಿಲ್ಲವೆ ಮುಂದೆ ಬರುವ ಕಷ್ಟಗಳನ್ನು | ಕುರಿಕಾಯ್ದು ಬಿದ್ದರೆ ಎಲ್ಲ               || ೧೦೪ ||
ಮಾಡಿದ ಲಿಂಗೆಂಬ ಭೇದವಾರೊಳಗುಂಟು | ಬೇರ ತಿನ್ನದೆ ಬಿಡನು ನಿನ್ನ |
ಬಾರಯ್ಯ ಲಿಂಗಣ್ಣ ಕುಟ್ಟೆಂಬ ಪಾಳೆಯಕೆ ಕಳುಹೋ | ತೋರುವೆ ಬೆಳಗಾಗಿ ಜಗಳ  || ೧೦೫ ||
ಸುಳುಹುಗಾಣದ ರೀತಿ ಇರುಳು ದಂಡಿಗೆ ಕಳುಹು | ತಡಮಾಡೆ ಕೆಡುವುದು ಕಾರ್ಯ |
ಒದಗಿಲ್ಲಿ ತಾ ಬಂದ ಶುಭದ ಲಗ್ನದ ಫಲವು | ಬಲಿಗೊಡುವೆ ಭೂತಗಣಕೆಲ್ಲ           || ೧೦೬ ||
ನಾನಾಗಿ ಜಗಳವ ಮೊದಲಾಗಿ ಕೆಣಕಲು ಬೇಕು | ಒದಗಿತು ನಿನ್ನ ಮೂಲದಲಿ |
ಬೇಡಿದ ಬಯಕೆಯ ಅನಾಥಗೆ ಒಲಿದಿತ್ತ | ರಾಯ ಜಟ್ಟಂಗಿ ರಾಮೇಶ                 || ೧೦೭ ||
ಹೋಗಯ್ಯ ಲಿಂಗಣ್ಣ ರಾಯ ರುದ್ರನ ಬಳಿಗೆ | ಹೋಗುವೆನೇನೊ ತೃಣಕೆ |
ಆಡಿ ತಪ್ಪುವರೆಡೆಯ ಅರಗಳಿಗೆ ನಿಲ್ಲನು ಮರಳಿ | ನೀರ ಮುಟ್ಟನು ಎಂದು ಪೇಳೋ  || ೧೦೮ ||
ತಿರುಗಿ ಬಂದನು ಲಿಂಗ ದೊರೆ ರುದ್ರರಾಯನ ಬಳಿಗೆ | ಇರನೆಂದ ತರಳ ರಾಮಯ್ಯ |
ಹರುಷವಾಯಿತು ನಿಮ್ಮ ಇರ್ವರ ಮನಸಿಗೆ | ತಿರುಗಿದ ಲಿಂಗನರಮನೆಗೆ            || ೧೦೯ ||
ತಿಂಗಳಿಗೊಂದಿವರಸ ಒಂದಾಗಿ ನಡೆವವ | [ನಂ]ದದಿಂದಿಳಿಯೆ ತಾಯೊಡಲ |
ಮುಂದವರು ಹೇಮಾದ್ರಿ ಒಡೆಯನ ದರುಶನವಾಗೆ | ಲಿಂಗ ಪೇಳ್ದನು ಪಿತನೊಡನೆ  || ೧೧೦ ||
ಆದ ವಿವರಗಳನು ತಾಯಿ ತಂದೆಗೆ ಪೇಳೆ ನೀ | ಕಂಡ ಬುದ್ಧಿಯ ಮಾಡೆನಲು |
ಆಲಸ್ಯವಿಲ್ಲದೆ ಆಭರಣಗಳ ಸಾಗಿಸಲು | ಆಪ್ತಜನರೊಡನೆ                           || ೧೧೧ ||
ಮನೆಯ ಲಾಯದ ತುರಗ [ಗಳ]ನು ಶೃಂಗರಮಾಡಿ | ಹೊರಡಿಸಿದ ಮುನ್ನೂರು ತೇಜಿ |
ಬದುಕು ಭಾಗ್ಯವನೆಲ್ಲವ ಎತ್ತು ಒಂಟೆಗೆ ತುಂಬಿ | ಬಿಡದಂತೆ ತೃಣ ಬದುಕನೆಲ್ಲ       || ೧೧೨ ||
ಕಾಲ ಕಡಗ ಕಂಠಮಾಲೆ ಗೆಜ್ಜೆಗಳನು | ಧ್ವನಿಯ ಕಾಲ ವಿಚಾರಗಳ |
ತೊಡಿಸಿ ಸ್ತ್ರೀಯರಿಗೆಲ್ಲ…….. | ಬಾಲರೆಂಬಂತೆ ಕಳುಹಿದನು                          || ೧೧೩ ||
ತನ್ನಕೈರಾಜೀವ ಹಮ್ಮೀರ ಮಂದಿಯ ಕರೆದು | ನಿಮ್ಮ ಮಾತೇನೆಂದು ಕೇಳೆ |
ನಿರ್ಣಯ ನನದಂತು ಅನ್ನ ನೀರಿನ ಋಣವು | ಪುಣ್ಯ ದೊರೆಯಲು ರಾಮನೆಡೆಯ    || ೧೧೪ ||
ಕೇಳಯ್ಯ ಲಿಂಗಣ್ಣ ರಾಯ ರುದ್ರನ ಉಪ್ಪ | ನಾವಂತು ಉಂಡವರಲ್ಲ |
ಏಳಾರು ತಲೆಯಿಂದ ಸೇರಿದ ಬಲ ನಿಮ್ಮ | ಪೀಳಿಗೆ ಪುತ್ರ ಸಂತಾನ                 || ೧೧೫ ||
ತಾಯಿಗೆ ಋಣ ತೊಲಗೆ ತರಳಗೆ ಆಸೆಯೇನು | ತೀರಿತ್ತು ಎಮಗೆ ಈ ಕ್ಷಣವೆ |
ಮೂರು ಸಾವಿರ ಮಂದಿ ಕರಮುಗಿದು ನಿಮ್ಮಯ | ರೋಮ ಬಿದ್ದಲ್ಲಿ ಅಳಿವೆವು         || ೧೧೬ ||
[ಸಾ]ಗಿಸಿ ಬಂಟರ ಕುಟುಂಬ ದಂಡಿಗೆ ಲಿಂಗ | ತಾ ಹೊರಟೆಯೆಂಬ ಸಮಯದಲಿ |
ಮೂಡ ಕೆಂಪಡರಲು ರಣಧೀರ ರಾಮನು ತನ್ನ | ಊಳಿಗನೊಡನ್ಹೇಳಿ ಕಳುಹೆ        || ೧೧೭ ||
ಶೀಘ್ರದೊಳಗೆ ಬನ್ನು ರುದ್ರರಾಯಗೆ ಉಸುರಿ | ಕದ್ದು ಹೋದನೆಂದಾನು ಕಡೆಗೆ |
ಬದ್ಧವಿಲ್ಲ ದೊರೆಯಲ್ಲಿದಾವ ಕಳ್ಳೆಂದು | ಕ್ಷುದ್ರ ಕೇಳುವ ರಾಯನೆಡೆಯ               || ೧೧೮ ||
ಊಳಿಗ ಪರಿತಂದು ರಾಯ ರುದ್ರನ ಸದರ | ಪೇಳುತ್ತ ಕರಗಳ ಮುಗಿಯೆ |
ಭೇರುಂಡ ಗಜದೋರಿ ಸಾಗುವ ಅಡಿಗಳ | ಕೇಳುವರೆಡೆ ಇರೆನೆಂದ                  || ೧೧೯ ||
ಪೇಳುತಾಕ್ಷಣ ಸುದ್ಧಿ ಸಾಗಿ ಪೇಟೆಗೆ ಬಂದು | ಏಳಣ್ಣ ಲಿಂಗ ತಡೆವೇಕೆ |
ಕೇಳುತ ಮದ್ದಿನ ಚೀಲಗಳ ಮನೆಗೆಳೆದು | ಸಾಗುವವನ ತಾ ಕೋರಿ                 || ೧೨೦ ||
[1] + ರುದ್ರರಾಯನ ಭೇಟಿಗೆ ಕರಕೊಂಡು ಹೋದ ಸಂಧಿ | ಶ್ರೀ ವಿರುಪಾಕ್ಷಾಯ ನಮಃ, ಶ್ರೀ ಗುರುವೆ ಗತಿ ಮತಿ, ಶ್ರೀ ಗುರು ಬಸವಲಿಂಗಾಯ ನಮಃ (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ : ಒಂಬತ್ತು – ಓರುಗಲ್ಲ ರುದ್ರನ ಆಸ್ಥಾನ ಪ್ರವೇಶ – ಯುದ್ಧ (೨)
ದೇವಿಶೆಟ್ಟಿಯ ಲಿಂಗ ಹೋದಪನೆಂದು | ರಾಯಗೆ ಸುದ್ಧಿಯ ಕೊಡಲು |
ನೋಡಯ್ಯ ರಾಜೇಂದ್ರ ನಾವಾಡಿದ ದೃಷ್ಟಗಳ | ತೋರಿತ್ತು ಮಾತು ಮಾತಿನಲಿ     || ೧೨೧ ||
ಸರಿಬಂತೆ ಇನ್ನಾರು ಕರಿಯ ಬುದ್ಧಿಯ ರಾಯ | ಹಿಡಿತರಿಸಿ ಹಲ್ಲ ತೆಗೆಸಯ್ಯ |
ನುಡಿಯಲು ಚರರೊಡನೆ ಸಿಡಿಲಂತೆ ಗರ್ಜಿಸಿ | ಹಿಡಿತನ್ನಿ ಎನಲು ನೃಪವರನು       || ೧೨೨ ||
ಅರಸು ಪೇಳಲು ಬೇಗ ಅರಿವಾಯ್ತು ಊಳಿಗ ಬಂದು | ಕಡೆ ಬಾಗಿಲ ಕಟ್ಟಿ ತಡೆಯೆ |
ಧರಣೀಶ ನಿನ್ನನು ಮನೆ ಮುಂದಿರಿಸಿಕೊಂಡು | ಎಡಗಟ್ಟಿನೊಳಗೆ ತರಲೆಂದ         || ೧೨೩ ||
ಮನೆಯ ಕೊಂಬರೆ ನೀನು ಮಡದಿ ಹಾದರ ಉಂಟೆ | ಬಡವನೆ ಲಿಂಗ ಕಟ್ಟುವರೆ |
ಹೊಡೆ ಇವರ ತಲೆಯೆಂದು ಒಡನೆ ಗರ್ಜಿಸಿ ಲಿಂಗ | ಹೆಡಕಟ್ಟ ಹಾಕಿ ಕಳುಹಿದನು     || ೧೨೪ ||
ಮೊರೆಯಿಡುತ ಚರರಾಗ ನೃಪನ ಸಮ್ಮುಖ ನಿಂದು | ಎಮಗಾಯಿತವನಾಜ್ಞೆ ಭೂಪ |
ಗುರುಮರಗುಟ್ಟಿರಲು ತಲೆಯ ಚೆಂಡಾಡುವ | ಕರೆಯಲ್ಕೆ ಈ ಪಾಟು ಬಂತು         || ೧೨೫ ||
ಕಾಲನಾರ್ಭಟದೊಳು ರಾಯನು ಉರಿದೆದ್ದು | ಪ್ರಧಾನಿ ಲಿಂಗರಸಿಗೆ ಪೇಳೆ |
ಬಲ ಸಹಿತ ಹೋಹನ ಹಿಡಿ ತಾರೋ ರಾಮುಗನ | ತಲೆಯನು ಹಿಡಿ ಚಂಡಾಡೋ    || ೧೨೬ ||
ಕರಿ ತುರಗ ಕಾಲಾಳು ಒದಗಿತ್ತು ನಿಮಿಷಕ್ಕೆ | ಹದಿನಾರು ಸಾವಿರ ಪೌಜ |
ಹಿಡಿಯೆನ್ನ ಲವುಡವ ಎನುತಲಿ ಲಿಂಗಣ್ಣ | ನಡೆಯಲು ಪೇಟೆಯ ದಾಟಿ                || ೧೨೭ ||
ಹೋಗಬೇಡವೊ ಲಿಂಗ ಎಂದು ಏರಲು ಬೆನ್ನೊಡನೆ | ಭೂಮಿ ಹೊಕ್ಕರು ಬಿಡೆವು ಎನುತ |
ಕಡಿ ಕಡಿ ಎನುತಾಗ ಮುಂಗಟ್ಟಿ ತಡೆದಾಗ | ನಡೆವುದೆಲ್ಲಿಗೆ ಲಿಂಗ ಎನಲು            || ೧೨೮ ||
ಯಾಕೆ ಪೋದೆಲೊ ಲಿಂಗ ಏನು ನಿನ್ನಯ ಕಷ್ಟ | ಮಾತಾಡೊ ಎಮ್ಮೊಳು ನಿಂದು |
ಭೀತಿಗೊಳ್ಳಲಿ ಬೇಡ ಭೂಪಾಲ ರಾಯಗೆ ಪೇಳಿ | ಮಾತ ತಿದ್ದುವೆವೊ ಕೊಲ್ಲದಂತೆ   || ೧೨೯ ||
ತಿದ್ದುವ ಹದನ ತಂದಿದ್ದರೆ ಪುಸಿಯಲ್ಲ | ಇದ್ದರೆ ಇನ್ನೆರಡು ಗಳಿಗೆ |
ಗೆದ್ದೇನು ಮೇಲ್ಹರಿದು ದೂರದಿ ಮಾತಾಡು | ದುಬ್ಬೊಡಲ ಹರಿಗಡಿಯೊ ಮಂತ್ರಿ      || ೧೩೦ ||
ಅರಿಯದವನೆ ನೀನು ಯಮರಾಜ ರುದ್ರನು | ದಂಡೆತ್ತಿ ಕಳುಹಲು ಮರಳಿ |
ಜಯಿಸಿ ಹೋಗುವರುಂಟೆ………. | ………….                                                  || ೧೩೧ ||
ಎಲೆಯ ಕೊನೆಗಳ ನೆಚ್ಚಿ ಬಲು ಮರನ ಬಿಡಲೇಕೆ | ಪಡಿ ತೀರಿತೇನೊ ಲಿಂಗಣ್ಣ       || ೧೩೨ ||
ಆಳಿದೊಡೆಯಗೆ ಎರಡ ಎಣಿಸಿ ಹೋಗಲು ಲಿಂಗ | ಭೂಮಿ ಮುನಿಯದೆ ಹೋದ ಬಳಿಯಾ |
ಹಾದಿ ಸೂಳೆಯ ನೆಚ್ಚಿ ಮನೆಯ ಹೆಂಡತಿ ಬಿಟ್ಟ | ಗಾದೆಯ ತೆರಬಂತು ಲಿಂಗ        || ೧೩೩ ||
ನಿಮ್ಮ ರಾಯನ ಮಾತ ನಿನ್ನೆ ತಿಳಿದೆನು ಮಂತ್ರಿ | ತನ್ನ ರಾಮಯ್ಯನ ಕರೆಯೆಂದು |
ನಿಮ್ಮ ಚಾಡಿಯ ಕೇಳಿ ಕೊಲ್ಲ [ಲೆ]ಣಿಸಿದ ಬಳಿಯ | ಇನ್ನು ಬರುವುದಕೆ ನಾ ಮರುಳೆ  || ೧೩೪ ||
ಬೇಡ ಮುಂದಕೆ ನಿನ್ನ ಸಾಗಗೊಡೆವೋ ಲಿಂಗ | ಹೇಳಿದೆವು ನಾವು ಕಂಡಷ್ಟು |
ಕೇಳಿ ಬಾರೆಲೋ ನಿನ್ನ ಪ್ರಾಣಕ್ಕೆ ನಾ ಹೊಣೆಯು | ಚೆಂಡಾಡೆವು ಈ ಮೇಲೆ ತಲೆಯ  || ೧೩೫ ||
ಕಡಿವೆನೆಂಬುವ ನಿನ್ನ ಬಗೆಯ ಬಲ್ಲೆನು ಬೇರೆ | ಸುಡು ನಿನ್ನ ಪೌರುಷವ ಮೂಳ |
ಕೆಡಬೇಡ ಮುಂದಕ್ಕೆ ಇಡು ನಿನ್ನ ಹೆಜ್ಜೆಯ | ಮಡಗುವೆ ತಿಳಿ ತಿರುಗಾಡದಂತೆ        || ೧೩೬ ||
ಕೆಟ್ಟ ಮಾತುಗಳಾಡಿ ಕೆಡಬೇಡ ಲಿಂಗರಸೆ | ಎಚ್ಚರ ತೆಕ್ಕೊ ಎದೆಯೊಳಗೆ |
ಜುಟ್ಟ ನೇವರಿಸುಂಡಾದುಂಬೊಡಲನೊಡೆಯದ ಮೇಲೆ | ಸೆಟ್ಟಿ ಲಿಂಗನು ಎನ್ನಬೇಡ || ೧೩೭ ||
ಮಾತಿನ ಧರಣಿಯಲಿ ನೂಕುವನು ಮುಂದಕ್ಕೆ | ಝೇಂಕರಿಸಿ ಮತ್ತೆ ಬಲ ತುರಗ |
ಮೇಕೆಯ ಹಿಂಡಿಗೆ ರೊಪ್ಪವ ಬಡಿದಂತ | ರೀತಿಯಾಗಲು ನಡೆವೆ ಲಿಂಗ              || ೧೩೮ ||
ಮುಂದಕ್ಕೆ ಬಿಡದಂತೆ ಬಂಧಿಸಿ ತರುಬಲು | ಕಂಡನು ಲಿಂಗ ಕೋಪದಲಿ |
ಮಂದಿಗಭಯವ ಕೊಟ್ಟು ಮದಗಜವೆದ್ದಂತೆ | ಚಂದ್ರಾಯುಧವ ತಾ ಕಿತ್ತ             || ೧೩೯ ||
ಸೆಟ್ಟಿ ಲಿಂಗನ ಮಂದಿ ಹೊಕ್ಕರು ಬಲವಂತ | ದಿಟ್ಟ ಉಳ್ಳವರು ತೊಡೆ ಬಡಿದು |
ಕಚ್ಚಲು ರಣರಂಗ ಕಾಲನಾರ್ಭಟದೊಳು | ಹೊಕ್ಕನು ಲಿಂಗ ಸವರುತಲಿ             || ೧೪೦ ||
ಗುಡುಗಿನಾರ್ಭಟದೊಳು ರಣಧೀರ ಲಿಂಗನ ಮಂದಿ | ಪ್ರಾಣದಾಸೆಗಳನು ತೊರೆದು |
ತೋಳನು ಕುರಿಹಿಂಡ ಖಾಲಿಮಾಡುವ ತೆರದಿ | ಮೂರಾರು ಬೀದಿಗಳ ಕಡಿದು       || ೧೪೧ ||
ಬೇಡ ನಿನ್ನಯ ಪಡೆಯು ತೀರಿ ಬಂದಿತು ಎಂದು | ಹೆಗಲೇರಿಸಿ ಲಿಂಗಣ್ಣ ಹೊಡೆಯೆ |
ಕಾಗೆಯ ಬಳಗಕ್ಕೆ ಕಲ್ಲನು ಹೊಡೆದಂತೆ | ಬಿಗಿಸಿ ಪೌಜನು ಹೊಡೆದನು               || ೧೪೨ ||
ಮಿಕ್ಕು ಹೋಗುವನವನು ಮೀನಾಂಕ ರಾಮನ ಎಡೆಗೆ | ಮುತ್ತಲು ಮರಳಿ ಭೋರ್ಗರೆದು |
ಉಕ್ಕಡವ ಕಾಯ್ವಂಥ ಚರನು ರಾಮನ ಬಳಿಗೆ | ಕೊಟ್ಟನು ಸುದ್ಧಿ ಪರಿದೋಡಿ        || ೧೪೩ ||
ಕಾಲಭೈರವ ರಾಯ ಏರಿದನು ತುರಗವನು | ವೀರಸಂಗಯ್ಯ ಕಾಟಣ್ಣ |
ಹರಿಸಿ ತುರಗವ ಗಿಡುಗನಾರ್ಭಟೆಯೊಳು | ಮೂರು ಬೀದಿಯಲಿ ಹೋಗಲೇರಿ        || ೧೪೪ ||
ಕಡಿಕಡಿ ಎನುತಲಿ ಸಿಡಿಲಿನಾರ್ಭಟದೊಳು | ಸವರಲು ಸಪ್ಪೆ ಕೊರೆದಂತೆ |
ತುರಗವ ರಾಹುತನು ಬಿರಿಸಿಂದ ಎಳೆಯಲು | ಹೋಗಲು ನಾಲ್ಕು ಹೋಳಾಗಿ       || ೧೪೫ ||
ವೀರಸಂಗಮರಾಯ ಹೊಗಲೇರಿದನು ಜೀಬಿಯ | ಬಾಗಿಲ ಕಟ್ಟಿ ಸವರುತಲಿ |
ತಾರು ಮಾರಿನ ಮೇಲೆ ಹೇರನುರುಳಿಸಿದಂತೆ | ತೋರಲು ಮಾಯದ ಬುರುಡೆ     || ೧೪೬ ||
ಬಿರಿದನು ಬಿಡಲೆಂದು ಮೊನೆಗಾರ ರಾಯರ ಮಂದಿ | ವಿಳರಾಸವಾಗಿ ವಿಪರೀತ |
ಉಳಿದವರು ಒಂದಾಗಿ ಹುತ್ತ ಹುಲ್ಲನೆ ಕಚ್ಚಿ | ಕರಮುಗಿದು ಕಾಯಬೇಕೆನಲು         || ೧೪೭ ||
ಮುತ್ತಿದ ದಂಡೆಲ್ಲ ಮಂಜೇರಿ ಹರಿದಂತೆ | ಸತ್ತುದು ಸರಿ ಮೂರು ಪಾಲು |
ರಕ್ತದ ಮಳೆ ಸುರಿದ ಅರ್ಥದಿ ತೋರ್ಪುದು | ಸುತ್ತೊಂದು ಬಾಣದ ಎಸೆಗೆ            || ೧೪೮ ||
ರಾಯ ರುದ್ರನ ದಂಡು ಸಾಯುಜ್ಯ ಸೇರಲು | ಊದಿಸಲು ಧರ್ಮಗಹಳೆಯನು |
ದೇವಿಸೆಟ್ಟಿಯ ಮಗನ ಕರೆದು ಕೈಯನೆ ಪಿಡಿದು | ಸಾಗಿದರು ತಮ್ಮ ಪಾಳೆಯಕೆ     || ೧೪೯ ||
ರಾಯ ರಾಮನು ಹೋಗಿ ಆನಂದದೊಳಗಿರಲು | ಪೇಳುವೆನು ರುದ್ರನ ದುಃಖ |
ಲಾಲಿಸಿ ಪ್ರೌಢರು ಮತ್ತೇನೆಂದು ಪೇಳುವೆ | ಓರ್ಗಲ್ಲ ಆರ್ಭಟೆಯ ಶಿವ ಬಲ್ಲ          || ೧೫೦ ||
ಹಳ್ಳ ಕೊಳ್ಳದಿ ಇರ್ದ ಜಳ್ಳು ಬಂಟರು ಎ‌ದ್ದು | ಕಳ್ಳರಂದದಲಿ ನೋಡುವರು |
ಅಲ್ಲೊಮ್ಮೆ ಸರಕೆನಲು ಆಕರಿಸಿ ಏಳುತಲವರು | ಇಲ್ಲಿ ಬಂತೆನುತ ಓಡುವರು        || ೧೫೧ ||
ಮೂಳ ಪ್ರಧಾನಿಯು ಬೂದಿ ಮೈಲೊಳು ಪೂಸಿ | ಜೋಗ ಸನ್ಯಾಸಿ ರೂಪಾಗಿ |
ಕಾರೆಯ ಮೆಳೆಲೊಳು ಅಡಗಿರ್ದು ನಡೆದನು | ಓರುಗಲ್ಲೆಂಬ ಪೇಟೆಯಲಿ             || ೧೫೨ ||
ಉಳಿದವರು ಒಂದರೆಯು ಬಳಲ್ವ ಗಾಯದ ಮಂದಿ | ಕೊರಗುತ ಸೊರಗಿ ಸೊಪ್ಪಾಗಿ |
ಧರಣಿಯೊಳಗೆ ತನ್ನ ಹಗೆಯವಗೆ ಬೇಡಯ್ಯ | ಹಿಡಿವುದು ಕತ್ತಿ ಕೋವಿಯನು          || ೧೫೩ ||
ಬೇಡೆಮಗೆ ಸಂಬಳ ಏಳೇಳು ಜನ್ಮದಿ | ಜೇನ ಹುಳುಗಳಿಗೆ ಬೇಗೆಯನು |
ತೋರಿದ ತೆರನಾಗಿ ಸಾಗುವದು ಯಮಪುರಕೆ | ಕೂಳು ಹುಟ್ಟದೆ ಕೂಲಿ ಮಾಡೆ      || ೧೫೪ ||
ಬಂದನು ಮತ್ತೊಬ್ಬ ಬಳಲು ಗಾಯದ ಮನುಜ | ವಂದಿಸಲು ರುದ್ರನಿಗೆ ಕರವ |
ಚೆಂದವಾಯಿತು ಸ್ವಾಮಿ ಚರಣಕಮಲವ ಕಾಬ | ಪುಣ್ಯಯೋಗದಿ ಉಳಿದು ಬಂದೆ    || ೧೫೫ ||
ಏನ ಹೇಳಲಿ ಹಗೆಯಾದ ಬಲವನು | ಮೀನಕೊಂದಂತೆ [ಬಲಿಯಾಗಿ] |
ತಾರ ಮಲಗಿತು ರಾಯ ಹದಿನಾರು ಸಾವಿರದೊಳು | ನೂರಾರು ಉಳಿದಿರಲು ಹೆಚ್ಚು         || ೧೫೬ ||
ಅನಿತರೊಳಗೆ ಬರಲು ಮಂತ್ರಿ ಲಿಂಗರಸನು | ಘನ ಋಷಿಯ ವೇಷವನು ಧರಿಸಿ |
ತರವ ಕಾಣದೆ ರಾಯ ಚರಣಕೆರಗುವೆನೆಂಬ | ಸಮಯಕ್ಕೆ ಮಂತ್ರಿ ಕೈಮುಗಿದ       || ೧೫೭ ||
ಯಾಕಯ್ಯ ಎಲೆ ಮಂತ್ರಿ ಸನ್ಯಾಸಿ ರೂಪನೆ ತೊಟ್ಟೆ | ಹಾಸ್ಯದೊಳಗೆ ರಾಯ ನಗಲು |
ಒಲಿದು ಲಾಲಿಸು ಭೂಪ ಉಳಿಯಗೊಡುವರೆ ಎನ್ನ | ತಲೆಯ ಕಾದಿತು ಬೂದಿ ಮುನ್ನ || ೧೫೮ ||
ಮೂಳ ಲಿಂಗ [ಗೆ] ಹೆದರಿ ಓಡಿ ಬಂದನು ಮಂತ್ರಿ | ಹದಿನಾರು ಸಾವಿರ ಬಲ ಒಯ್ದು |
ಹೋಳಿಗೆ ತುಪ್ಪಕ್ಕೆ ಅಧಿಕಾರರಲ್ಲದೆ ನೀವು | ಕಾಯ ಬ್ರಹ್ಮರಿಗೆ ಸಾಧನವೆ             || ೧೫೯ ||
ಬಣಜಿಗ ಮೂಳ[ನನು] ಮುರಿಯ ಬಲ್ಲೆನೆ ಭೂಪ | ತರುಬಿ ನಿಲ್ಲಿಸಿದೆ ಲಿಂಗನನು |
ಹಿಡಿವಂಥ ಸಮಯಕ್ಕೆ ಹುಡುಗ ರಾಮನು ಬಂದು | ಕಡಿದನು ಮೋಸಗತಿಯಲಿ      || ೧೬೦ ||
ಲಿಂಗನ ಕಡೆಯೆಂಬ ನಂಬಿಗೆಯ ತೊಟ್ಟಿರಲು | ಕಂಡ ಗಳಿಗೆಯಲಿ ತೀರಿಸುವೆ |
ತಂದು ಪಾದವ ತೋರ್ವ ಒಡಂಬಡಿಕೆ ಹೆಚ್ಚುತಲಿರಲು | ಹುಡುಗ ರಾಮನು ಮೋಸ ಮಾಡೆ  || ೧೬೧ ||
ಮೋಸ ಗತಿಗಳ ಮಾಡೆ ಮುರಿಯಬಲ್ಲನೆ ಅವಗೆ | ಮೀಸೆಗಳ ನಂಬಿಸುವೆ ನಿಮಗೆ |
ತಾಸಿನಲಿ ಹದಿನಾರು ತಲೆಯ ಪಾದಕೆ ತರುವೆ | ಪೊಕ್ಕು ರಾಮನ ಹಿಡಿತರುವೆ      || ೧೬೨ ||
ಬಲ ಸ್ವಲ್ಪವಾಗಲು ಕಡಿದನಲ್ಲದೆ ಮಂಗಳ | ದಳವ ಮತ್ತಷ್ಟನೊಯ್ದಿರಲು |
ಬಲೆಯ ಬೀಸಿದ ತೆರದಿ ತುಳಿದು ಕೊಲ್ಲುವೆ ದಂಡ | ಪಿಡಿತರುವೆ ಲಿಂಗ ರಾಮುಗನ  || ೧೬೩ ||
ಅಂಥವನಹುದೆಂದು ಅತಿ ಮೆಚ್ಚಿ ಮಂತ್ರಿಯನು | ಸಂತೈಸಿ ಬೂದಿಯನು ತೊಳೆಸಿ |
ದುಸ್ತಾನು ಉಡಗೊಟ್ಟು ಧೂಮವೇಳಲು ಅಗ್ನಿ | ಬಿದ್ದಂತೆ ಮನೆಗೆ ಕೋಪದಲಿ        || ೧೬೪ ||
ಆಗಲೈ ಎಲೆ ಮಂತ್ರಿ ರಾಮ ಲಿಂಗನ ತಂದು | ಕೀಳಿಸುವೆ ಹಲ್ಲ ಹದಿನಾರ |
ಮೂಳನ ಮಾತೇನು ಮತ್ತೊಂದು ಲೇಖನವ | ನೋಡುವ ಬರೆಸಿ ಅವನೆಡೆಗೆ        || ೧೬೫ ||
ಬರೆಯಲು ರಾಮನ ಎದೆ ಒಡೆದು ಸಾವಂತೆ | ಕೊಡುವೆ ಲಿಂಗನ ಮೂಲದೊಳಗೆ
ಹಿಡಿಕಟ್ಟಿ ಕೈಯೊಳು ಬುಡವ ಕೀಳುವೆ ನಿಮ್ಮ | ಕುಲವಂಶ ಜಾತಿ ಬಿಡದಂತೆ          || ೧೬೬ ||
ಲೇಖನದೊಳಗಿಂಥ ಕಾಕು ಯೋಚನೆ ಬರೆದು | ತಾ [ಕಟ್ಟ]ಕಡೆಯ ಕಾಗದವ |
ಲೋಕಾಧಿಪತಿ ರಾಯ ರುದ್ರ ಕಳುಹಿದ ದಿಟ್ಟ | ಮಾತ ಬಲ್ಲಂಥ ಮಂತ್ರಿಗಳ          || ೧೬೭ ||
ಸ್ಥಾನಪತಿಗಳು ಬೇಗ ಏರಲು ಪಲ್ಲಕ್ಕಿ | ಆ ತೇಜಿದಂತರಲಿ ಇಳಿದಂಥ |
ನೂರಾರು ತುರಗದಲಿ ಒಡನೆ ದಂಡನು ಹೊಕ್ಕು | ರಾಮನ ಕಂಡು ಕರಮುಗಿದು     || ೧೬೮ ||
ಇಟ್ಟು ಲೇಖನವನು ತಥ್ಯವ ನುಡಿದರು | ಕಪ್ಪೆಗೆ ಉರಗನ ಹಗೆಯೇ |
ಬಿಟ್ಟರೆ ಲಿಂಗನನು ಬುದಕುವೆ ನೀ ಪಡೆದ | ಲಿಖಿತ ತೀರಿತ್ತು ಬಿಡದಿರಲು              || ೧೬೯ ||
[ಹರಣಿ ವ್ಯಾಘ್ರನ] ಕೂಡೆ ಛಲಗೊಂಡು ಬದುಕುವುದೆ | ತಿಳಿಯದೆ ಬುದ್ಧಿ ತರಳನಿಗೆ |
ಹಿಡಿ ಕಡಿ ಕೈಯೊಳು ಮರೆಯಂತೆ | ಕುರುಹು ಕಾಣದೆ ಮರಣಗೊಂಬೆ                || ೧೭೦ ||
ತಟ್ಟವರ ಬಾಯಿಗಳ ಹೆಚ್ಚುತ್ತ ನಡೆಸುವರು | ಸಿಟ್ಟಿನೊಳಗೆ ಗರ್ಜಿಸಲು |
ಬಿಚ್ಚಿ ಕಾಗದ ನೋಡಿ ಕಿಚ್ಚಿನ ಕಾಲಾಗ್ನಿ | ನೇತ್ರದೊಳ್ ಕಿಡಿಯ ಸೂಸುತಲಿ           || ೧೭೧ ||
ಮೋಸಗಾರರ ಗಂಡ ಮಾತಾಡಿ ಹೋಹನ ಮಿಂಡ | ಓರುಗಲ್ಲವಗೆ ಎದೆಶೂಲ |
ಹಾಕಿದ ಬಿರಿದನು ಬಿಡಲೆಂ[ದ] ರುದ್ರನ ಗಂಡ | ನೂಕಿವರ ಬಾಯ್ಮೇಲೆ ಹೊಡೆದು    || ೧೭೨ ||
ನುಡಿಯಲಾಕ್ಷಣ ಚರರು ಶರಿವಿಡಿದು ದಂಡನು ನೂಕಿ | ಸುಡು ನಿನ್ನ ಪಲ್ಲಕ್ಕಿ ಓಡು |
ಪಡೆದಿಂದು ಪ್ರಾಣವನು ನೀ ನುಡಿವ ಮಾತಿನಲಿ ರಾಮ | ತಡೆದು ಸೈರಿಸಲು ಶಿವ ಬಲ್ಲ       || ೧೭೩ ||
ಬರಲಾಗ ಹೇಜೀಬರು ಕಿರಿ ಕಾಂತಿ ಮುಖದೊಳು | ರಾಯ ರುದ್ರಗೆ ಕರ ಮುಗಿದು |
ಸೋರುತ ಜಲಗಳ ಹೀನಾಯ ಅಪಕೀರ್ತಿ | ಏನ ಪೇಳಲು ತೀರದರಸೆ              || ೧೭೪ ||
ಆಡಿದನು ತನ್ನ ಬಾಳ ಗರ್ವದ ಮೇಲೆ | ಮಾಡಿಕೊಂಡರು ನಿಮ್ಮ ಸತಿಯ |
ಕೇಳಲಾರದೆ ನಾವು ಕರ್ಣ ಬೆರಳಲಿ ಮುಚ್ಚಿ | ಮೂಗನಂದದಿ ಬಂದೆವೆದ್ದು            || ೧೭೫ ||
ಸ್ಥಾನಪತಿಗಳ ಮಾತ ಕೇಳುತ್ತ ರಾಜೇಂದ್ರ | ಭೇರುಂಡನಂತೆ ಭೋರ್ಗರೆದ |
ಭೇರಿಯ ಹೊಡೆಯೆಂದು ಸಾರಿಸಲು ಪಟ್ಟಣಕೆ | ಕೂಡಿತು ಬಲ ತುರಗ ಬಂದು       || ೧೭೬ ||
ಕರೆಯೆಂದ ಬಲವಂತ ದೊರೆಗಳನು ಮಂತ್ರಿಯನು | ಗುರುತಾದ ವೀರ ಮನ್ನೆಯರ |
ಸದರಿನೊಳಗೆ ಕುಳಿತು ಶರಭನಂದದಿ ರಾಯ | ಪರಿವಾರಕಿತ್ತ ವೀಳೆಯವ           || ೧೭೭ ||
ಕರಿ ತುರಗ ಕಾಲಾಳು ಮೊರೆದು ಆರ್ಭಟಿಸುತ್ತ | ಕೊಡು ರಾಯ ಬೇಗದೊಳಭಯ |
ಹುಡುಗ ರಾಮನ ಕಡಿದು ತರುವೆವು ಲಿಂಗನ | ತೊಡೆಯ ತಟ್ಟುತಲಿ ರಾವುತರು     || ೧೭೮ ||
ರಾಯ ಮುಮ್ಮೋಜಿಗ ಪಾಂಡುವ ರಂಗರಸ | ಹೋಗೇಳಿ ಲಿಂಗರಸು ಸಹಿತ |
ಮೂರು ಮಂದಿಗೆ ಕೊಟ್ಟ ಸಮನಾಗಿ ಉಡುಗೊರೆಯ | ನೇಮಿಸಿ ಬಲವ ಕೈಯೊಳಗೆ || ೧೭೯ ||
ಹತ್ತು ಸಾವಿರ ತುರಗ ಮೂವತ್ತು ಸಾವಿರ ಮಂದಿ | ಸೊಕ್ಕಿದ ಕರಿಗಳೇಳೆಂಟು |
ಚಿಕ್ಕ ಪ್ರಾಯದ ಚದುರ ಮೂವರಿಗು ಧಣಿ ಮಾಡಿ | ಹೊಕ್ಕರೆ ಬಿಡಬೇಡಿ ಕುಮ್ಮಟವ  || ೧೮೦ ||
ನಾಯ ಮೂಳನ ಮಾತ ಭೂಮಿ ಗಾತ್ರವ ಮಾಡಿ | ಹೇಳುವರೆ ಈ ಬಗೆಯ ಭೂಪ |
ಕಾಲನ ಪಡೆದಂಥ ಸೂರ್ಯನ ಮೊರೆ ಬೀಳೆ | [ಓ]ಡಲೀಸದೆ ನಿಲಿಸಿ ತರುವೆ         || ೧೮೧ ||
ಆಡುವ ಪಂಥಗಳ ಕೇಳುತ ರಾಜೇಂದ್ರ | ಬಾಲನಿಗೆ ಪ್ರತಿಯೆಂಬೆ ನಿನ್ನ |
ಸಾಗಿ ಶಿಸ್ತಿಲಿ ಒಳ್ಳೆ ಕಾರ್ಯ ಲಗ್ನವ ನೋಡಿ | ಭೋರೆನುತ ನಡೆಯಲು ದಂಡ        || ೧೮೨ ||
ಭೇರಿನಾದಗಳಾಗೆ ಭೂಮಿ ಜರ್ಝರಿಪಂತೆ | ಸೂರ್ಯನೆ ಪ[ರಿ]ದು ಓಡ್ವಂತೆ |
ಓರುಗಲ್ಲನೆ ಹೊರಡೆ ಕಾಳ ಮೇಘದ ತೆರದಿ | ಮಾರಿ ಬಯಲಿಗೆ ಜಂಡೆ ಹೊಡೆಯೆ    || ೧೮೩ ||
ದಂಡ ಕಾಣುತ ಎದೆಗುಂದಿ ರಾಮನ ಮಂದಿ | ಬಂದು ಪೇಳ್ದರು ರಾಮನೊಡನೆ |
ಮುಂಗಾರು ಮಳೆ ಮೇಘ ಎಂಬ ರೀತಿಗೆ ತೋರೆ | ಬಂದಿಹರು ಧಣಿಗಳು ಮೂರು    || ೧೮೪ ||
ಬಂದರೆ ಬರಲೇಳಿ ಮುಂದನ ಮಗ ರಾಮ | ಅಂಜಿದರೆ ವೈರಿ ಪಾಲಿಪನೆ |
ಹೊಂದುವ ಸದ್ಗತಿಯ ಪ್ರಾಣಿರಲು ನಿಮ್ಮನು ಕೊಡೆನು | ತಾನಳಿವ ಕಾಲಕೆ ದಂಡು ಮುಗಿದೆ  || ೧೮೫ ||
ಬಿರಿದಿನ ಬಂಟರಿಗೆ ಈ ಬಗೆಯ ಧೈರ್ಯವ ಕೊಟ್ಟು | ಕರೆಸಲು ಅಣ್ಣ ಕಾಟಣನ |
ಬರಹೇಳು ಬಾದುರನ ಲಿಂಗಣ್ಣ ಸಂಗಯ್ಯ | ಗುರುತಾದ ಮಂತ್ರಿ ಮನ್ನೆಯರ         || ೧೮೬ ||
ಕಾಳಗಕೆ ಅನುಮಾಡಿ ಚಾಳು ರುದ್ರನ ಬಗೆಯ | ಕಾಗೆ ಬಳಗವು ಬಂದುದಂತೆ |
ಏರಲು ಶೃಂಗರಿಸಿ ಭೀಮಾರ್ಜುನರಂತೆ | ಏರಿತ್ತು ಪೌಜು ಮುಂಗಡೆಯ             || ೧೮೭ ||
ಹಿಡಿಯೆ ಬಿರಿದನ ಕಹಳೆ ಕಡಿಕಡಿ ಎನುತಲಿ | ತೊಡೆ ಹೊಡೆದು ಸಿಡಿಲಿನಾರ್ಭಟದಿ |
ಬೆದರಿ ರುದ್ರನ ದಂಡು ಬಂದ ರಾಮನು ಎಂದು | ಬಿಡಿಸಿಕೊಂಡು ತಮ ತಮಗೆ      || ೧೮೮ ||
ಕಚ್ಚಲು ರಣರಂಗ ಕೊನೆಯ ಮಂದಿಗೆ ಜಗಳ | ಉತ್ರವಾಡುತ ಹಾಸ್ಯರಸವ |
ಒತ್ತಿ ಮುಂದಕೆ ಬನ್ನಿ ಈ ಹೊತ್ತು ರಾಮನ ಮಂದಿ | ಇಕ್ಕೇವು ಗೋರಿ ಗುಮ್ಮಟವ     || ೧೮೯ ||
ನಾರಿ ಮೂಳ ಲಿಂಗನಾ ಹಿಡಕೊಡದೆ ನಿಮ್ಮಯ ರಾಮ | ಬುಡಕೆ ತಂದನು ಕೊಡಲಿಯನು |
ಬಡವ ಬಲ್ಲಿದನೊಳು ಸೆಣಸಿ ದವಡೆಯ ಪೆಟ್ಟ | ಬಡಿಸಿಕೊಂಡ್ಹೋಗುವ ತೆರನು       || ೧೯೦ ||
ಧಣಿಗಳಿಲ್ಲದೆ ಮೈಲಗೆಲಯಿದೆಯೆಂಬುತ | ಮೊನೆಗಾರರಾಗಿ ಬರಬೇಡಿ |
ಹನುಮನ ಸಾಹಸದ ಮುಮ್ಮೋಜಿರಾಯ | ತುಳಿಸುವರು ನಿಮ್ಮ ರಾಮುಗನ         || ೧೯೧ ||
ನೀವೆಲ್ಲಿ ಜನಿಸಿದ ತಾವೆಲ್ಲಿ ಮರಣಾವ | ಪೂರ್ವದ ಲಿಖಿತ ಪ್ರಾರಬ್ದಾ |
ರಾಯನು ಮುಮ್ಮೋಜಿ ಹೋಗಲೇರಿದ ಹನ್ನೆರಡು | ಸಾವಿರ ಕುದುರೆ ಬಲದಿ          || ೧೯೨ ||
ಕತ್ತಿಗಳು ಕೂಡಲು ಇತ್ತರದೊಳು ಭೇರಿ | ಮತ್ತೆ ಕಾಳೆಗಳು ನೇಪೂರಿ |
ಹಚ್ಚುವ ಪರಿಬಾಣ ಹೊಡೆವ ಸಿಂಗಾಡಿಯು | ಚಿತ್ತಿಯ ಮಳೆಯಂತೆ ಸೋರೆ          || ೧೯೩ ||
ಮೂರು ಭಾಗದ ಮೇಲೆ ಏರಲು ಮೂವರು | ರಾಯ ಮುಮ್ಮೋಜಿ ತುಳಸಿದನು |
ತಾಳಲಾರದೆ ಮತ್ತೆ ರಾಮನ ಬಲ ಮುರಿದು | ಬೆನ್ನಾಗಲು ಬೆದರಿದ ತೆರಕೆ           || ೧೯೪ ||
ಯಾರು ಈ ಪರಿಯೊಳು ಕಡಿವನು ಲಿಂಗಣ್ಣ | ರಣಧೀರನಹುದು ಕಾರ್ಯದೊಳಗೆ |
ಲಾಲಿಸು ರಣಭೂಪ ರುದ್ರನ ಬಲಭುಜದ | ಪಾಳೆಗಾರನು ಮುಮ್ಮೋಜಿ               || ೧೯೫ ||
ಹೊಕ್ಕು ಕಡಿವವನಾರು ಹತ್ತಿ ಬೆಳೆಯಿತು ರೋಗ | ಚಿಕ್ಕ ಪ್ರಾಯದ ಛಲಧೀರ |
ಕೆತ್ತಿಯೊಳ್ ರಣವಿಜಯ ಕಾಳಿಂಗದೇಶದ | ಕ್ಷತ್ರಿ ಕುಲದ ಪಾಂಡುರಂಗ              || ೧೯೬ ||
ಇವರು ಮಾಡುವ ಕಾರ್ಯ ಶಿವನಿಗೆ ಮೆಚ್ಚುವುದು | ಹಿಡಿದು ಹೊಂಚುವನಾರೊ ಹಳ್ಳ |
ಕೊಳ್ಳದಲಿ ಹಾರುವನು ನಿನ್ನೆ ಮುರಿದೋಡಿದ | ಕಳ್ಳ ಮೂಳ ಲಿಂಗರಸು             || ೧೯೭ ||
ನಕ್ಕನು ರಣವಿಜಯ ಪುತ್ರ ಚೆನ್ನಿಗರಾಮ | ಹತ್ತಿದ ಕುಂಜರವನಿಳಿದು |
ಉತ್ತಮದ ತುರಗವ ಕುಮಾರರಿರ್ವರು ಏರೆ | ಹೊಕ್ಕನು ಲಿಂಗ ಬಾದುರನು         || ೧೯೮ ||
ವೀರ ಸಂಗಮರಾಯ ಹೊಗಲೇರಿ ಮುಮ್ಮೋಜಿ | ರಾಯಗೆ ಇದಿರಾಗಿ ದಳವ |
ಏರಗೊಡದೆ ಒಂದು ಎಂಟು ಸಾವಿರ ಬಲವ | ನೀರ ಕುಡಿಸುತ ನಿಲ್ಲಿಸಿದರು          || ೧೯೯ ||
ಬಾದುರ ಬಲವಂತ ದೇವಿಸೆಟ್ಟಿಯ ಲಿಂಗ | ಧೀರ ಪಾಂಡುವಿಗೆ ಎದುರಾಗಿ |
ಮೀರಿ ಮುಂದಕೆ ಬರೆ ಪ್ರಾಣದೊಡೆವೆನು ಎಂದು | ಹದಿನಾರು ಸಾವಿರ ಪೌಜ ಕಡಿಯೆ         || ೨೦೦ ||
ಕಾಲಭೈರವನಂತೆ ಕನಕಗಿರಿ ನಾಯಕ | ಹಮ್ಮೀರ ಬಾಣಿಯ ಮುದ್ದ |
ಏರಗೊಡದೆ ಮಿಕ್ಕ ತುರುಗ ಕಾಲ್ಬಲವನು ಒಳ | ಸೇರಿ ಬಂದವರ ಸೆಳೆಯುತಲಿ     || ೨೦೧ ||
ಹತ್ತಲು ರಣರಂಗ ಕಿಚ್ಚಿನಾರ್ಭಟದೊಳು | ಮುಚ್ಚಲು ಧೂಳು ಮಂದುಲವ |
ಚಕ್ರವು ಸರಳಂಬು ಬತ್ತಿ ಬಾಣಗಳಿಂದ | ಕತ್ತಲೆಗವಿಯೆ ರಣಭೂಮಿ                  || ೨೦೨ ||
ಆರು ಸಾವಿರ ಕುದುರೆ ಹದಿನಾರು ಸಾವಿರ ಮಂದಿ | ಝೇರಿಸಿ ಸಂಗಯ್ಯ ಮುತ್ತೆ |
ರಾಯ ರಾಮನ ಭಾವ ವೀರ ಸಂಗಯ್ಯ ಕಡಿದ | ಮೂರೆರಡು ಬೀದಿಯ ಒಳಗೆ       || ೨೦೩ ||
ತಾವರೆ ಸಖನಾದ ಕೊಮಾರನ ಕೋಪದಲಿ | ಏರಲು ಮುಮ್ಮೋಜಿ ನೂಕಿ |
ಸೋರಿಸಿ ಅಂಬಿನ ಮಳೆ ಏಳು ಕಣುಗೆಡದೆ ನಿ | ಸ್ತ್ರಾಣದೊಳಗೆ ಕಾದುತಿರಲು        || ೨೦೪ ||
ಪರಿದೋಡಿ ಬಂದಾಗ ಚರನೊರ್ವ ಸುದ್ಧಿಯ ಕೊಡಲು | ಮುಳುಗಿದ ಸ್ವಾಮಿ ಸಂಗಯ್ಯ | ಸ
ನುಡಿಯು ಕರ್ಣಕೆ ಬೀಳೆ ಆರ್ಭಟಿಸಿ ಇರ್ವರು ಏಳೆ | ಸಿಡಿದೆರಗುವ ಸಿಡಿಲಂತೆ        || ೨೦೫ ||
ಹೊಕ್ಕರು ಇರ್ವರು ದಿಕ್ಕೆರಡು ಭಾಗದಲಿ | [ಕೊ]ಚ್ಚಿ ಕೊರೆಯುತ ಇಕ್ಕೆಲವ |
ಸೊಪ್ಪೆಯನರಿದಂತೆ ಸವರುತ ತುರಗವ | ನೊತ್ತುವರು ಬೀದಿಗೋಲುಗಳ           || ೨೦೬ ||
ಹಸಿದಿರ್ದ ಕರಿಗಳು ರಸದಾಳೆ ಕಬ್ಬಿನ | ಹಸನಾದ ಹೊಲಗದ್ದೆ ಹೊಕ್ಕು |
ಅಶನ ತುಂಬಲು ಮುಟ್ಟ ಗ್ರಾಸವನು ಕೊಂಬಂತೆ | ತೃಷೆಗಡಿದು ಕರ ಮನದಣಿಯೆ   || ೨೦೭ ||
ಅಗಡಿನಬ್ಬರದೊಳೆ ಭೋರ್ಮೊರೆದು ಇರ್ವರು ಏಳೆ | ಸದೆಯುತ ಆನೆಯಶ್ವಗಳ |
ಹದಿನಾರು ಬೀದಿಯ ಕಡಿದು ಮುಮ್ಮೋಜಿಯು | ಹಿಡಿದನ ಕೈಸೆರೆಯೊಳಗೆ            || ೨೦೮ ||
ಇತ್ತ ಮುಮ್ಮೋಜಿಯ ಕೊಟ್ಟು ಪಾರದ ಒಡನೆ | ಹತ್ತಲು ಪಾಂಡುರಂಗನಿಗೆ            || ೨೦೯ ||
ರಾಯ ಪಾಂಡುರಂಗ ಬಾದುರ ಲಿಂಗನ ಮುತ್ತಿ | ಝೇರಿಸಿ ಜೇನ್ನೊಣದಂತೆ |
ವೀರ ಸಂಗಯ್ಯ ಕಾಟ ಕುಮಾರರಾಮ ಹೋಗಿ | ಮೂರು ಬೀದಿಯ ತಾರ ಕಡಿಯೆ   || ೨೧೦ ||
ಕಡಿಯಲು ಕದಳಿಯ ವನದೊಳು ಕರಿಹೊಕ್ಕು | ಸದೆಬಡೆದು ಸದರಿ ಕುಳಿತಂತೆ |
ಬೆದರಲು ಜೊಳ್ಳೆದ್ದು ಬಾದುರ ಲಿಂಗನು ಏರಿ | ಹೊಡೆಯಲು ಮೂರಾರು ಬೀದಿ      || ೨೧೧ ||
ಬಿಡಿಸಿಕೊಂಡರು ಮತ್ತೆ ಗಡಣೆ ರಾಮನ ಮಂದಿ ಸುತ್ತ | ಬಳಸಿತು ಬಳೆಯ ಬಿಟ್ಟಂತೆ |
ಬೆದರೋಡು ಮಂದಿಯ ಶಿರವರಿದು ಕಟ್ಟಿಹಾಕಿ | ತುರಗ ಹಿಡಿವರು ಕಡಿಮೊದಲೆ      || ೨೧೨ ||
ರಾಮ ಕಾಟನು ಹೊಕ್ಕು ಪಾಂಡುರಂಗನ ಮೇಲೆ | ವೀರಸಂಗಯ್ಯ ಬಾದುರನು |
ನೂರಾರು ತಲೆ ಹೊಡೆದು ರಣಧೀರ ಪಾಂಡುರಂಗ | ಭೇರುಂಡನಂದದಿ ಹೆಣಗೆ      || ೨೧೩ ||
ಕತ್ತಿಯೊಳ್ ಕದನಪ್ರಚಂಡನಹುದು ಎಂದು | ಇತ್ತ ರಾಮಯ್ಯ ಸಾಗಿಬರಲು |
ಕ್ಷತ್ರಿಯ ಕುಲವಂಶ ಕೀರ್ತಿಮಾಳ್ಪವನಹುದು | ಮತ್ತೊರ್ವನಾದೆ ಬಿಡು ಛಲವ        || ೨೧೪ ||
ಬಾಲ ಪ್ರಾಯದ ತರಳ ಕೂಲಿ ಜಗಳಕೆ ಬಂದು | ಸಾಯೊಲೇತಕೆ ಕೈಯ ನಿಲಿಸು |
ಜೀವದ ಭಯ ಕೊಟ್ಟು ರಾಯ ರಾಮನು ಬೇಗ | ಬಾರೆನುತ ಕರಗಳ ಪಿಡಿಯೆ        || ೨೧೫ ||
ಬಾಣಿಯ ಮುದ್ದನು ಪ್ರಧಾನಿ ಲಿಂಗರಸನು | ಜೋಡಿಸಿದ ಮೂರು ಲೌಡಿಯನು |
ಮೇಗಣ ಕೆನೆ ಜುಟ್ಟು ನೆಗೆದು ಪಿಡಿದೆಳೆತಂದು | ರಾಯ ರಾಮನು ಇದ್ದ ಬಳಿಗೆ        || ೨೧೬ ||
ದಣಿಗಳಾದರು ಮೂರು ಕೈಸೆರೆಯ ಸೇರಲು | ಮಿಕ್ಕವರು ಗಿಡ ಮೆಳೆಯ ಬೀಳೆ |
ಹೆಣಗಳನೆಳಕೊಂಡು ಮಡಗಿ ಇಪ್ಪರು ಕೇಳಿ | ಜಲ[ವನು] ಹೊಕ್ಕು ಕರಮುಗಿಯೆ    || ೨೧೭ ||
ಶ್ರವಣನ ಪರಿಯಾಗಿ ಕೆಲರು ಬೆತ್ತಲೆ ನಿಂದು | ಕರಮುಗಿದು ಬುಡಕೆ ನಾನೊಬ್ಬ |
ಬಿಡಿ ನಿಮಗೆ ಬಹುಧರ್ಮ ಬಿಟ್ಟಿ ಬಂದವರೊಂದು | ದೈನ್ಯಬಡುವರು ಕಡೆಮೊದಲೆ    || ೨೧೮ ||
ರಣವೆಲ್ಲ ಕೆಸರೆದ್ದು ಸೆಣಸುವರಿಲ್ಲದೆ | ಹಿಡಿಸಿದ ಧರ್ಮ ಕಹಳೆಯನು |
ರಣವನು ಸೋಸುತ್ತ ಬರುವಾಗ ಒಬ್ಬನ | ಪಣೆಗೆ ನಾಮವ ಬರೆದು ಕಳುಹೆ           || ೨೧೯ ||
ರಾಯ ರುದ್ರಗೆ ಒಂದು ಕುಮಾರಗೆ ಎರಡೆಂದು | ಸಾರಿ ಪೇಳಲು ಭಯ ಬಿಡದೆ |
ಯಾರಾರು ತಮ್ಮೊಳಗೆ ಆಳಿದ ಮಂದಿಗೆ ಅಗ್ನಿ | ಮಾಡಿಸಿ ಪಾಳ್ಯಕೆ ನಡೆಯೆ          || ೨೨೦ ||
ಸತ್ತವರ ಮಕ್ಕಳಿಗೆ ಹೆಚ್ಚು ಸಂಬಳ ಮಾಡಿ | ತಮ್ಮಪ್ಪಾಜಿ ಬಳಿಗಾಗ ಬಂದು |
ಮತ್ತೇನು ಭಯವಿಲ್ಲ ಈ ಹೊತ್ತಿಗೆ ನಮಗೇನು | ರಕ್ತದ ಹಳ್ಳ ಹರಿಸಿದೆನು             || ೨೨೧ ||
ರಾಯ ಕಂಪಿಲನಾತ್ಮಕ ಪಾಳ್ಯದೊಳಿರುತಿರೆ | ಆನಂದ ಪರಿಪೂರ್ಣದೊಳಗೆ |
ಭೂಪರುದ್ರನ ಮಂದಿ ಉಳಿದವರು ಓಡುವ ಪ್ರ | ತಾಪವ ಕೇಳಿ ಬಲ್ಲವರು            || ೨೨೨ ||
ಸಾಕಿನ್ನು ಸಂಬಳ ಯಾಕೆ ಮಾಡಿದೆ ಶಿವನೆ | ಲೋಕದೊಳುಂಟೆ ಈ ಕರ್ಮ |
ಭೂತಗೆ ಕಡಿವಂಥ ಕುರಿ ಮೇಕೆಗೆ ಕಡೆಯಾಗಿ | ಹಾಕಿದನೆ ಬ್ರಹ್ಮ ನರಜನ್ಮ           || ೨೨೩ ||
ಕಾಂತ ರುದ್ರನ ನೋಡಿ ಕರುಮಾಡವನು ಹತ್ತಿ | ರಕ್ತದ ಮಳೆ ಸುರಿದಂತೆ |
ನೇತ್ರವು ಹೆಚ್ಚಲು ಎದೆ ಎರಡು ಪಾಲಾಗಿ | ಚಿತ್ತದೊಳಗೆ ಜ್ಞಾನ ಮರೆದ               || ೨೨೪ ||
ಸರಸ ಬೆರೆಸಿತು ಎಂಬ ತೆರಬಂತು ಎಲೆ ಮಂತ್ರಿ | ಎಮ್ಮ ಬಲವೆಲ್ಲ ಅಡಗಿತು ಶಿವನೆ |
ತೃಣವೆ ಪರ್ವತವಾಗಿ ಬಲವುಳ್ಳ ಕಾಲಕ್ಕೆ | ನರಿಯು ಹೆಬ್ಬಲಿಯಾದ ಗಾಥೆ            || ೨೨೫ ||
ಎಲ್ಲಿ ರಾಮನು ಇವ ಎಲ್ಲಿ ಜಗಳವು ಎಂದು | ಕಲ್ಯಾಣದೊಳಗೆ ಬಿಜ್ಜಳನು |
ಅಲ್ಲಿ ಮೈಲಿಗೆಯಿಂದ ವೀರ ಮಡಿವಳ ಕೊಂದ | ಇಲ್ಲಿಗೆ ತನಗಾಯಿತೆಂದ             || ೨೨೬ ||
ಧರೆಗಧಿಕ ಹಂಪೆಯ ವರಪುಣ್ಯಕ್ಷೇತ್ರದ | ಪುರಕಧಿಕ ವಿರೂಪಾಕ್ಷಲಿಂಗ |
ತರಳ ರಾಮನು ಎರಡು ಜಗಳ ರುದ್ರನ ಗೆಲಿದು | ಹೊರಡುವಲ್ಲಿಗೆಂಟು [ಗೊಂಬತ್ತು] ಸಂಧಿ  || ೨೨೭ ||[1]
[1] + ಅಂತು ಸಂಧಿ ೮(>೯) ಕ್ಕಂ ಪದನು ೧೮೧೫ಕ್ಕಂ ಮಂಗಳ ಮಹಾಶ್ರೀ (ಮೂ).
ಬಾಲರಾಮನ ಸಾಂಗತ್ಯ: ಸಂಧಿ: ಹತ್ತು – ಓರುಗಲ್ಲ ರುದ್ರನ ಪರಾಭವ (೧)
[1]ಶ್ರೀ ಗಿರಿಜೇ[ಶ] ಭಾಗೀರಥಿ ವಲ್ಲಭನೆ | ನಾಗಭೂಷಣ ನಂದೀಶ |
ಆಗಮಕೊಡೆಯನೆ ಮೂಜಗವ ರಕ್ಷಿಪನೆ | ಶ್ರೀಗಿರಿ ಮಲ್ಲ ಕೊಡು ಮತಿಯ            || ೧ ||
ಮಾವನ ಶಿರವಧಿಸಿ ಕಪಾಲವ ಧರಿಸಿದನೆ | ನಾಡ ಮಣಿಹವ ನರಹರಿಗೆ |
ಮಾಡಿ ಮನ್ಮಥಸುತನ ಮಾವನ ಮನೆಯ | ದ್ವಾರ [ಕಾಯ್ದ] ಕೊಡು ಮತಿಯ       || ೨ ||
ಕಾಶಿ ರಾಮೇಶ್ವರಕೆ ಈಸು ವೆಗ್ಗಳವಾದ ಶ್ರೀ | ಶೈಲ ವರ ಹಂಪೆ ವಿರುಪಾಕ್ಷ |
ಲೇಸಾಗಿ ಪಾಲಿಪುದು ಮುಂದಣ ಕೃತಿಯ | ಸೂಸುವುದೆನ್ನ ಹೃದಯಕ್ಕೆ               || ೩ ||
ಗಜಮುಖ ಗಣನಾಥ ಒಡಗೂಡು ಹೃದಯದಿ | ನಡೆಸೆನ್ನ ಮುಂದಕ್ಕೆ ಪದವ |
ನುಡಿಯುವ ಜಿಹ್ವೆಯ ಸ್ವರಕೆ ಶಾರದೆ ಬಂದು ಪ್ರತಿ | ಕೆಡದಂತೆ ಮತಿಯ ಪಾಲಿಪುದು         || ೪ ||
ವರನಲ್ಲವೊ ಚಿತ್ತ ಪರಜ್ಞಾನಮೂರ್ಖರಿಗೆ | ಪರಸ್ತ್ರೀಯ ಕಳ್ಳ ಸುಳ್ಳರಿಗೆ |
ಹರನಿತ್ತುದಲ್ಲದೆ ಧರೆ ನಾರಿಯರು ತನ್ನ | ಗುರು ತಾಯಿ ಎಂದು ಕಾಣ್ವರಿಗೆ           || ೫ ||
ಅಂತಪ್ಪನಾಗಲು ರಾಮನ ಬೆನ್ನಲೆ | ಕಂತು ಹರನು ಕಾದಿಹನು |
ವಂಚನೆ ಪರವಿಷಯ ಕರ್ಮಿಗಳ ಎಡಬಲನ ಲ | ಕ್ಷಾಂತ್ರ ಯೋಜನವನು ಪೊದ್ದವರೆ || ೬ ||
ಕೇಳಬಹುದು ಸತ್ಯ ಬಾಲರಾಮನ ಕೃತಿಯ | ಆಲಸ್ಯ ಮಾಡದೆ ಪ್ರೌಢರು |
ಮೂಢರಿಗೆ ಮುಂದರ್ಥ ಒಡೆದು ಪೇಳಲು ಕುರುಡಗೆ | ಪಟ ಪಿಡಿದಂತೆ ಕಾಣುವುದು  || ೭ ||
ಎತ್ತುವೆ ರಾಮನ ಸತ್ಯಸಾಗರ ಕಥೆಯ | ಚಿತ್ತ ಬೇಸರದೆ ಕೇಳುವುದು |
ಕತ್ತಿಗೆ ಹೊರತಾಗಿ ಕಳ್ಳನ ವಿಷಯ ಗ್ರಹಿಸದೆ | ಶಿವಶಕ್ತಿ ಆದವನ ಕೃತಿಯನು         || ೮ ||
ತಿಳಿಯದೆ ನುಡಿವನು ಮರುಳು ಮಾನವನು ಮೇಲೆ | ಗರುಡನಂದದಿ ಹೋ [ಹ]ನಲ್ಲ |
ದೊರೆಯದು ಹೊರಗಿರಲು ಇದಕುಂಟು ಕೃತಿ ದೃಷ್ಟ | ಜಯಲಕ್ಷ್ಮಿ ಒಲಿದ ಮನುಜರಿಗೆ         || ೯ ||
ಹರನೊಲಿದ ಕಾಲದಲಿ ಬರಡೆಲ್ಲ ಹಯನಕ್ಕು | ಧರಣಿಗೆ ಸೋತೊಮ್ಮೆ ಬರುವೆ |
ಹಿರಿಯ ಲಕ್ಷ್ಮಿಯು ಬಂದು ಹೆಗಲೇರೆ ರುದ್ರಗೆ | ಹಿಡಿಯದೆ ಆ ತೇಜಿ ನೆಲನ           || ೧೦ ||
ದೂರಲ ಮಾತೇಕೆ ಲಾಲಿಸಿ ಬಲ್ಲವರು | ಸೋಮಶೇಖರನ ರಾಣಿಯನು |
ಮೇಲೊಬ್ಬ ಕರೆದೊಯ್ಯೆ ತರುವುದಕೆ ನರಕಪಿಯ | ನೀರು ದೊರೆಯದೆ ಚಿತ್ರರಥಗೆ   || ೧೧ ||
ಶಾಲಿವಾಹನ ಮಣ್ಣೊಳ್ ಆನೆ ಕುದುರೆ ಮಾಡಿ | ನೂರಾರು ಲಕ್ಷ ಅಕ್ಷೋಣಿಯನು |
ಸಹಾಯವಾಗಲು ಹರನು ನವಕ್ಷೋಣಿ ವಿಕ್ರಮನು | ಪ್ರಾಣವಾಗದೆ ಮಣ್ಣ ಬೊಂಬೆ    || ೧೨ ||
ದೇವೇಂದ್ರನ ಬಿಳಿಯಾನೆ ಭೂಮಿಗೆ ಇಳಿಯದೆ | ಶ್ರೀ ಮಹಾದೇವನೊಳಗಿರಲು |
ಏರೋ ಬೊಲ್ಲನು ಎಮ್ಮ ಪ್ರಾರಬ್ಧ ತಮಗಿರಲು | ಸೇರದೆ ತನ್ನಿಂದ ತಾನೆ            || ೧೩ ||
ಆರಾರ ಲಿಖಿತದಿ ಪೂರ್ವದಿ ಪಡೆದಂಥ | ಹಾನಿ ಸುಖ ಕಷ್ಟ ತಪ್ಪುವುದೆ |
ಲಾಲಿಸ್ಕೆ ಮುಂದೊಮ್ಮೆ ನರರ ಮಾತುಗಳೇನು | ಕೇಳಿರೈ ರುದ್ರನ ಕೋಪ          || ೧೪ ||
ಗಣಪತಿರಾಯನ ಮಗ ರುದ್ರಭೂಪಾಲ | ಮೆರೆವ ಹಜಾರದಿ ಕುಳಿತು |
ಕರೆಸಿದ ತನ್ನಯ ಹಳೆಯ ಮಂತ್ರಿಯ ಬೇಗ | ಧರಣಿಪಾಲಕರ ಹರುಷದಲಿ           || ೧೫ ||
ಕರಿತುರಗ ಕಾಲಾಳು ಪರಿಚರರು ಪಾಠಕರು | ಸದರಿಗೆ ನಿಂತು ಕರಮುಗಿದು |
ಇರುವಂಥ ಸಮಯದಿ ರಾಯನ ವರಪುತ್ರ | ಮೊರೆವಾವೇಶದಿ ಸಾಗಿ ಬರಲು        || ೧೬ ||
ಧೀರನು ಎಪ್ಪತ್ತುರಾಯನು ಬರಲಾಗ | ಬೇರವನ ಮಂತ್ರಿ ಮನ್ನೆಯರು |
ಭೇರುಂಡನಂದದಿ ಹದಿನಾರು ಸಾವಿರದೊಳು | ರಾಯಗೆರಗಿ ಕರಮುಗಿದು          || ೧೭ ||
ರಾಯ ರುದ್ರನು ಪೇಳೆ ಜೀವಣ್ಣ ಮಂತ್ರಿಯ ಕೂಡೆ | ಹೀನಾಯ ಬಂತೆಮಗೆ ಮಂತ್ರಿ |
ನಾಯಿ ಹೋಗಿ ಹುಲಿಯಾಗಿ ಆನೆಯ ಗುಟುಕನು ಪೋವ | ಭೇರುಂಡನಂದದಿ ರಾಮ         || ೧೮ ||
ಹರನೊಳು ಕಾದಿದ ನರನ ಅಣ್ಣನ ಪಿತನ | ಹೊರುವ ವಾಹನದಂತೆ ನಾವು |
ಹೊರಗೆ ಹೋಗುವ ಮಾರಿಯ ಮನೆಗೆ ಕರಕೊಂಡಂತೆ | ತೆರ ನಮಗೆ ಕೊಡಲಾದ ಲಿಂಗ     || ೧೯ ||
ಲಿಂಗನ ಬಿಡು ಎಮಗೆ ಬಂದುದು ಹೀನಾಯ | ಪಾಂಡುರಂಗಯ್ಯ ಮುಮ್ಮೋಜಿ |
ಇಂದಿವನ ಕೈಸೆರೆಯ ಸೇರಲು ಧರೆ ಭೂಮಿ ರವಿ | ಚಂದ್ರರುಳ್ಳನಕ ಅಪಕೀರ್ತಿ      || ೨೦ ||
ಹಲವು ಚಿಂತೆಗಳನು ಗ್ರಹಿಸುವ ಸಮಯಕ್ಕೆ | ಕವಲು ನಾಮದ ಬಂಟ ಬರಲು |
ಕರ ಮುಗಿದು ಕೈಕಾಲು ನಡುಗುತ್ತ ರಾಜೇಂದ್ರ | ವಿವಿರಿಸಿ ಕಾರ್ಯದ ಸ್ಥಿತಿಯ        || ೨೧ ||
ಹೇಳುವರಳವಲ್ಲ ಜೀವ ಬೆಚ್ಚುಚುದರಸೆ | ಮಾರಿಗೆ ಹೊಡೆದ ಕುರಿಯಂತೆ |
ತಾರು ಮಾರಿನ ಮೇಲೆ ಹೆಣವನು ಒಗೆದಂತೆ | ಸಾಲು ಮಲಗಿತ್ತು ದಂಡೆಲ್ಲ          || ೨೨ ||
ಅಳಿದವರಲ್ಲದೆ ಉಳಿದವರು ಬಂದರೆಯು | ಕಳಲೆಯ ಕೊರೆದ ತೆರನಾಗಿ |
ಹರಿಯಲು ಹಳ್ಳದ ರಣರಕ್ತ ಭೂಮಿಯು | ಕೆಸರಾಗಿ ಹೋದುದು ಭೂಪ               || ೨೩ ||
ರಾಯನು ಮುಮ್ಮೋಜಿ ಪಾಂಡುರಂಗಯ್ಯನು | ಮಾಡಿದ ಒಳ್ಳೆ ಕಾರ್ಯವನು |
ಸೇರಿದರು ಕೈಸೆರೆಯ ಮಂತ್ರಿ ಲಿಂಗರಸನ | ಸೇರಿಸಿ ಹೆಡಗಟ್ಟಿನೊಳಗೆ              || ೨೪ ||
ಗುರಿಕಾರರನೆಲ್ಲ ಹೆಸರಿಗೆ ಬಿಡಲಿಲ್ಲ | ಸರದಾರರೆಲ್ಲ ಸಾಗಿದರು |
ಉರಿಕೊಂಡ ಜೇನಿನ ಹುಳಕಿಂತ ಕಡೆಯಾಗಿ | ಯಮನ ಕಂಡರು ತುರಗಮಂದಿ     || ೨೫ ||
ಲಿಖಿತ ಶರ ಗಚ್ಚ್ಯಾಗಿ ಶತಕದೊಳೈವರು | ಮುಖದೋರೆ ಕಾಣೆ ನಿಮ್ಮೆಡೆಗೆ |
ಭಸಿತ ಧರಿಸಿದ ನಯಕೆ ಕಾಣಿಸುವುದೆ ಅರಸೆ | ತಿಳಿಕೊಳ್ಳಿ ಇದರೊಳು ಅರ್ಥ        || ೨೬ ||
ಹರನ ವ್ರತದವ ನೀನು ಹರಿಯ ನಾಮವನಿಟ್ಟು | ಪರಿಯೇನು ಎನುತರಸ ಕೇಳೆ |
ಪರಬಲಾಂತಕ ಕೇಳು ಧರಿಸಿದ ರಣರಾಮ | ನಿಮಗೊಂದು ನಿಮ್ಮಗಗೆ ಎರಡು       || ೨೭ ||
ಚರನು ಆಡುವ ಮಾತ ಧುರಧೀರ ರುದ್ರನು ಕೇಳಿ | ಬರ ಸಿಡಿಲಂತೆ ಭೋರ್ಗರೆದು |
ಹುಲಿ ಬಡವನಾದರೆ ನರಿ ಬಂದು ನಂಟತ್ವ | ಕೊಡು ಹೆಣ್ಣನೆಂಬ ತೆರಬಂತು          || ೨೮ ||
ರಾಯ ರುದ್ರನು ಏಳೆ ಶರಭನಗ್ರದ ಒಳಗೆ | ಕಾಲನಂದದಿ ಕಿಡಿಸೂಸಿ |
ಕೂಡಲಿ ಚತುರಂಗ ಬಲವು ಭೇರಿಯ ಹೊಡೆಸೆ | ಜೀವಣ್ಣ ಮಂತ್ರಿ ಪೇಳಿದನು        || ೨೯ ||
ರಾಯ ಸೈರಿಸಬಹುದು ಕೇಳುವುದು ಜನಮಾತ | ಮೇಲೆ ನೀ ಹೋಗುವುದು ಬಲು ಕಷ್ಟ |
ನಾವೆಲ್ಲ ಇದ್ದೇನು ನೀವಿಂದು ಹೋಗುವುದು | ಮಾಡಿಸುವ ತಂತ್ರ ಯುಕ್ತಿಯಲಿ       || ೩೦ ||
ತಾನು ಮಾಡುವ ಕಾರ್ಯ ತಾನು ಮಾಡದೆ ಮಳೆಯು | ಆಗುವವೆ ಮಂತ್ರಿ ಧರೆಯೊಳಗೆ |
ಹೀನಾಯ ತಮಗೆಂದು ಎರಡು ಜಗಳವ ಮುರಿಯೆ | ಭೂಮಿ ಇರಲು ಅಪಕೀರ್ತಿ     || ೩೧ ||
ರಾಯನಾಡುವ ಮಾತ ಕೇಳಿ ಎಪ್ಪತ್ತು ರಾಜ | ಪಾಲಿಸೈ ಎನಗೆ ವೀಳ್ಯ |
ನಾಮವಿಟ್ಟನ ತಲೆಯ ಚೆಂಡಾಡದಿದ್ದರೆ ನಿಮ್ಮ | ಕುಮಾರನೆನ್ನಬಹುದೆ ರಣಹೇಡಿ    || ೩೨ ||
ಮುನ್ನ ಮೂವರ ಕಳುಹೆ ಮುವತ್ತು ಸಾವಿರ ಬಲವು | ಮಣ್ಣ ಕಂಡರು ಯಮನೂರ |
ಸಣ್ಣವನು ನೀ ಹೋಗಿ ಅಪ್ಪ ಹಾನಿಯಾಗಲು ಮೂಗು | ಒಮ್ಮೆಲೆ ಹೋದ ತೆರ ಬಂತು         || ೩೩ ||
ಸ್ವಾಮಿ ನಿಮ್ಮೊಳು ಉತ್ರ ಆಡಲಿಕೆ ಅಂಜುವೆನು | ಬೀಳು ಉತ್ರವನು ನೀನಾಡೆ |
ಪಾಳೆಗಾರನ ಮೇಲೆ ಮೂವರಿರಲು ಕ್ಷತ್ರಿ | ರಾಯ ಪೀಳಿಗೆಯ ಸಂತತಿಯೆ           || ೩೪ ||
ಹೇಳಿಕೊಂಬರೆ ರಾಯ ಕುನ್ನಿಯವನೆ ನಾನು | ಬಾಲನ ಸಾಹಸ ನೀವು |
ಕಾಣದಾದಿರೆ ತನ್ನ ವಾಹನಕೆ ನವಕ್ಷೋಣಿ | ತಾಳಲಾನುವುದೆ ರಾಜೇಂದ್ರ            || ೩೫ ||
ಹುಲಿಯ ಗರ್ಭದಿ ಹುಲ್ಲೆ ಮರಿ ಮುನ್ನ ಜನಿಸುವುದೆ | ಖಗರಾಜಗೆಣೆಯೆ ಕಾಗೆಗಳು |
ಹಗಲೊಡೆಯ ಬರುವಾಗ ತಿಮಿರ ನಿಲ್ಲುವುದುಂಟು | ಮಗನ ತೇಜಕೆ ರಾಮನಿದಿರೆ   || ೩೬ ||
ಪುತ್ರನ ಛಲಪದಕೆ ಮೆಚ್ಚಿ ರಾಜೇಂದ್ರನು | ಮತ್ತೆ ಭೇರಿಯನು ಹೊಡೆ ಎನಲು |
ಕಟ್ಟಿಗೆ ಚರರಾಗ ಕೇರಿ ಬೀದಿಯ ಮೇಲೆ | ಪುತ್ರ ಹೊರಡುವನು ಕೂಡೆನಲು           || ೩೭ ||
ಬಂದುದೆ ಬದಲೋಲೆ ಯಮನಿಂದ ಮಿಕ್ಕವರಿಗೆ | ತುಂಬಲಿಲ್ಲವೆ ಪಾಪಿಪುರವು |
ಮುಂಡೆಯಾದರು ನಿನ್ನೆ ಮೂವತ್ತು ಸಾವಿರವ | ಸಂಬಳವು ಸುಡಲಯ್ಯ ಎಮಗೆ     || ೩೮ ||
ಕಾಲಗೆಯಿಲು ರುದ್ರರಾಯಗೆ ಪೂರ್ವದ | ಸ್ನೇಹಗಳು ರಾಮ ಮೂವರಿಗೆ |
ಆಗದೆ ಇವ ಕಳೆವ ಸೇವಾಗದೆ ಕಡಿಯನು | ಹಾಗೆ ತೋರುವುದು ನೋಡಿದರೆ       || ೩೯ ||
ಮೊದಲ ಕಾಳಗದೊಳು ಗೆಲು ತೋರುದ ಬಳಿಕ | ಜಯಿಸುವುದೆ ನವಕ್ಷೋಣಿ ಬಳಿಕ |
ವಿಧಿವಾಸ ಒದಗಿತು ತರಳನೇರಲು ಬೊಲ್ಲ | ಕಳಕೊಂಬ ತೆರ ಕೂಡಿ ಬಂತು         || ೪೦ ||
ಕೆಲಬರು ತಲೆಬೇನೆ ಕಲೆಬರು ಚಳಿಜ್ವರ | ಕೆಲಬರು ಗಾಯ ಸಾಯದಲಿ |
ಅಳಿವನೆನ್ನುತ್ತ ಮಡದಿ ಜಲವನೊರಸುತಲಿಪ್ಪ | ಬಡಿದು ಹೊರಡಿಸಲು ಬಂಧನದಿ   || ೪೧ ||
ಬಂದರು ಪತಿಯಳಿದ ರಂಡೆಯ ತೆರದೊಳು | ಹಿಂಡ ಕೂಡಿಸಿ ತಮ್ಮನೆಂದ |
ಮುಂದಾಗಿ ನಡೆದಿರುವ ತಂದೆ ತಾಯಿಗಳೆಡೆಯ | ಇಂಬುಗೊಳಿಪ ಸ್ವರ್ಗ ಗತಿಯ   || ೪೨ ||
ಕಂಡವರು ಈ ಬಗೆಯ ನೊಂದುಕೊಳ್ಳುತ ಬರಲು | ಕಾಣದವರು ಶೌರ್ಯ ಕೇಳಿ |
ಹಾರುತ ಹರಣವ ಹಸನಾಗಿ ರಾಜೇಂದ್ರ | ರಾಮನ ಬಿಡಿಯೆಮ್ಮ ಕಡೆಗೆ              || ೪೩ ||
ಬಂದರು ಬಲವಂತ ಲಂಬೋಜಿಖಾನರು | ಎಂಬತ್ತು ಸಾವಿರ ತುರಗ |
ಕೊಂಬು ಸಾಳವ ಪಿಡಿದು ಕುಂಜರವ ಕಳುಹಿದರು | ಹನ್ನೆರಡು ಸಾವಿರ ಬಂಟರೆಡೆಗೆ || ೪೪ ||
ಶಕ್ತಿ ಸಾಹಸದೊಳು ಕಿತ್ತಿಡುವರು ಗಿರಿಗಳನು | ಕತ್ತಿ ಕೊಂಬುವರು ಒಂದೂರ |
ಮೆಟ್ಟಿ ತುಳಿವರು ಒಂದು ಸಾವಿರ ಬಲವ | ದಿಟ್ಟರೊರಗಿದರು ವಾಲಗಕೆ               || ೪೫ ||
ತೇಜಿಯ ತರಹೇಳಿ ರಾಯ ರುದ್ರನು ತಮ್ಮ | ಮಲ್ಲಯ್ಯ ಸಾಣಿಯೆಂಬವಗೆ |
ಜಲ್ಲನೆ ಹೊರಟರು ಸಾಣಿಗರು ಮುತ್ತು | ಬೊಲ್ಲನು ಇರುವ ಅರಮನೆಗೆ               || ೪೬ ||
ಜಂತ್ರದ ಕೆಲಸದ ಜಾಳಿಂದ್ರರ ಮನೆ | ಅಂತರಂತರದಿ ಕದಮುದ್ರೆ |
ಕಂತುಹರನೆ ಬಲ್ಲ ಕಾವಲ ಪರಿಠವಣೆ | ಮುಚ್ಚಲು ನೊಣ ಹೋಗದಂತೆ              || ೪೭ ||
ಲಾಳಮುಂಡಿಗೆ ಬೀಗ ಬಾಗಿಲ ತೆಗೆಯಲು | ತೇಜಿ ಹೂಂಕರಿಸಿ ಕಾಲ್ಕೆರೆ |
ಹಾಯೆಂದು ಗರ್ಜಿಸಿ ನೇವರಿಸಿ ಮೈಯನು | ಜೋಡ ತೊಡಿಸಿದರು ಬೆನ್ನ ತಟ್ಟಿ       || ೪೮ ||
ನವರತ್ನ ಖಚಿತದ ಬಿಗಿದಲ್ಲಿ ಅಪರಂಜಿ | ರವಿಕಿರಣ ಪ್ರಭೆ ಮುಚ್ಚುವಂತೆ |
ಅಳವಡಿಸಿ ಜೀನನು ಹೊಳೆವ ಕುಂದಣ ಜಲ್ಲಿ | ಬಿರಿಯ ಭಟರ ಟ[ವು]ಳಿಯ           || ೪೯ ||
ಮುತ್ತಿನ ಹಲ್ಲಣವು ರತ್ನದ ಎದೆ ಡಾಬು | ಇತ್ತರದ ಸಿಂಗಾಡಿ ಜೋಡು |
ಉತ್ತಮದ ತೇಜಿಯನು ಮತ್ತವರು ಶೃಂಗರಿಸಿ | ದೃಷ್ಟಿ ಆರತಿಯನು ಬೆಳಗಿ          || ೫೦ ||
ಕಣಬಾಗಲಿಕ್ಕೆ ತಕ್ಕ ಕಡಗ ಹೊಕ್ಕಳ ಗಂಟೆ | ಜಡೆಗೆ ಕುಂದಣದ ಕುಪ್ಪಿಗೆಯ |
ಕೊನೆಗೆ ಮುತ್ತಿನ ಕುಚ್ಚು ಕುಣಿವ ಪಾದಕೆ ಗೆಜ್ಜೆ | ಪಣೆಗೆ ಸೂಡಿದ ಬಾಸಿಂಗ            || ೫೧ ||
ಹಕ್ಕರಿಕೆ ಹಲ್ಲಣ ಇಕ್ಕಿದ ದೆಸೆ ಹಗ್ಗ | ಚಪ್ಪಳೆ ಗತಿಗಿನ್ನು ಕುಣಿಯೆ |
ಕುಪ್ಪಳಿಸಿ ಹಾರುವ ಕುದುರೆಯ ಕಾಲಿಗೆ | ಕಿತ್ತರು ಮೊಳೆಯ ಸಂಕೋಲೆ              || ೫೨ ||
ಕೀಲ ಕಡಿಯಲು ಆಕ್ಷಣವೇರಿ ಗಗನಕೆ ತುರಗ | ಮಾರಪಿತನ ವಾಹನ ವೇಗದಿ |
ಏರಗೊಡದೆ ಪಿಡಿದು ಎಡಬಲದಿ ತಂತಿಯ ಹಗ್ಗ | ಝೇರಿಸಿ ನಿಂದಲ್ಲಿ ತರುತಿಹರು    || ೫೩ ||
ಹೊರಟ ಗಳಿಗೆಲಿ ತುರಗ ತುಡುಕುತ್ತ ನಭವನು | ದಿಗಿಲಿಗೆ ನೆಲವು ಜಜ್ಝರಿಸಿ | ಸ
ಕೆಡೆದು ಮುಗ್ಗುತಲವರು ತಡವು ಮಾಡದೆ ತರಲು | ಪಿಡಿದ ಸಾಣಿಗರ ನೀರ್ಗುಡಿಸಿ   || ೫೪ ||
ಸಿಡಿಲಿನಾರ್ಭಟದೊಳು ಭೋರ್ಮೊರೆವ ತೇಜಿಯ ಕಂಡು | ಧರಣೀಂದ್ರನಡಿಗೆ ಒಪ್ಪಿಸಲು |
ಕೊಡಿಸಿದ ರಾಜೇಂದ್ರ ಉಡುಗೊರೆ ಉತ್ಸವ | ತುರಗವ ನೋಡಿ ಸಂತಸದಿ          || ೫೫ ||
ತುರಗದ ರಾಣಿಗೆ ಇದಿರುಂಟೆ ನವಕ್ಷೋಣಿ | ತುಳಿದು ಕೊಲ್ಲುವುದೆ ಧರಣೀಂದ್ರ |
ಪೂಜಿಸಲು ನೆಗೆದೊದೆಯೆ ಹೊಕ್ಕಳಗುಂಟೆ | ಹದಿನಾರು ತುಂಡು ಚೂರೇಳೆ         || ೫೬ ||
ಬಿರಿದಿನ ಗಂಟೆಯು ನೆಗೆದು ಬೀಳಲು ರಾಯ | ಕಿರಿ ಮುಖವಾದ ಛಲವಿಳಿದು |
ಅರುಹಿದನಲ್ಲೊಮ್ಮೆ ಜೀವಣ್ಣ ಮಂತ್ರಿಯು | ಶುಭ ಆಯಗಳ ಕಾಣಲರಿದು             || ೫೭ ||
ಕಾಣಕೂಡದು ರಾಯ ಪಾದಕ್ಕೆ ಹೇಗಹುದು | ತೋರುವುದಿಲ್ಲ ಜಯಪ್ರದವು |
ಹೋದ ಕಿವಿಗಳೆ ಸಾಕು ಬದಲಾಗಿ ಮೂಗನು | ಕೊಡುವು ತಪ್ಪದು ಕುದುರೆ ಶಕುನ   || ೫೮ ||
ಆಡಬಾರದ ಮಾತ ಹೇಗೆ ಬರುವುದು | ರಾವಣನ ತಮ್ಮ ಪೇಳಿದರೆ |
ಜೋಡುಗಾರನು ಎಂದು ಬಡದಾಸನೊದ್ದರೆ | ಎಂದ ಗಾದೆಯಾಯ್ತು ಮಂತ್ರಿ        || ೫೯ ||
ಮುರಿದೆರಡು ಜಗಳವು ಗೆಲವುದೋರದ ಮೇಲೆ | ಮಗನು ಹೋಗುವುದು ಕರಕಷ್ಟ |
ಕಳುಹು ಇಂದವಗೆ ಸರ್ವಮನ್ನಣೆ ಮಾಡಿ | ಹೊಡೆವ ನಮಗೊಂದು ದಿನ ಬರಲು     || ೬೦ ||
ಜೀವಣ ಮಂತ್ರಿಯ ಮಾತ ಕೇಳಿ ಎಪ್ಪತ್ತುರಾಯ | ಭೇರುಂಡನಂತೆ ಗದ್ದಲಿಸಿ | ಸ
ಮೂಳ ರಾಮನ ಮಾತ ಆಡಬೇಡವೊ ಮಂತ್ರಿ | ತಾಳಿಗೆ ಹಿರಿವೆನೆಂದೆನುತ         || ೬೧ ||
ಅಪ್ಪಾಜಿ ಇರಲಿಕ್ಕೆ ಪ್ರಾಣ ಮಿಕ್ಕದು ಮಂತ್ರಿ | ರಾಯನಿಲ್ಲದ ಬಳಿಯ ನೀನಾಡೆ |
ನಾಲಗೆ ಕೊರೆಸುವೆ ನಯನ ಕೋಪಗಳಾಗೆ | ರಾಯನು ಮಗನ ಸಂತಯಿಸೆ        || ೬೨ ||
ಮಂತ್ರಿಯಾಡುವ ಮಾತು ಅಸತ್ಯವಲ್ಲವೊ ಪುತ್ರ | ಇಂತು ಮಾಡುವರೆ ಕೇಣವನು |
ಸಂತಯಿಸು ಕೋಪವ ಸರ್ವರಾಯರು ಹಿಂದೆ | ಪಂಥವನಾಡಿ ಕೆಟ್ಟವರು             || ೬೩ ||
ಸಿಟ್ಟೇಕೆ ಮಂತ್ರಿಯು ತಪ್ಪು ನುಡಿಯಲು ಇಲ್ಲ | ಮತ್ತೊಮ್ಮೆ ಶಾಸ್ತ್ರಿಕರ ಕರೆಸಿ |
ದೃಷ್ಟವ ತಿಳಿವನು ಜಯತು ಶುಭಗಳ ಒಮ್ಮೆ | ಕಷ್ಟ ಕಂಡರೆ ತಿಥಿ ಪೇಳುವರು        || ೬೪ ||
ಕರೆಸಿದ ಬಲವಂತ ಹಿರಿಯ ಶಾಸ್ತ್ರಿಕರನು | ಪರಿಗಣಿಸಿ ನೋಡಿ ಶುಭಗಳನು |
ಪರಿಣಾಮ ಕಂಡರೆ ಹೊರಡುವಾ ಜಗಳಕ್ಕೆ | ಕೊರತೆ ಕಂಡರೆ ರೊಕ್ಕ ಕೊಡುವಾ     || ೬೫ ||
ವಾರ ತಿಥಿಗಳ ಮೇಲೆ ಶೋಧಿಸಿ ಪಂಚಾಂಗ | ಜಾರಿದ ಗಂಟೆಯ ಬಳಿಗೆ |
ರಾಜೇಂದ್ರ ಲಾಲಿಸು ತೀರಿತ್ತು ತಿಥಿ ಪುಣ್ಯ | ಕಾಲ ತುಂಬಲು ರಾಮನಿಗೆ              || ೬೬ ||
ಕುರುಡ ಬಯಸುವುದೇನು ನಯನ ದೃಷ್ಟಿಗಳನ್ನು | ಮನವಿಹುದು ರಾಮನ ಮೇಲೆ |
ಮನದ ಚಂಚಲ ಕಳೆದು ಮುಂದೆ ಭೇರಿಯ ಹೊಡೆಸಿ | ತುರಗವ ಮತ್ತೆ ಪೂಜಿಸಲು  || ೬೭ ||
ರಾಯ ರುದ್ರನ ಮಡದಿ ಸೋಮಲಾಂಬಿಕೆ ಬಂದು ಬೆಳಗಿದಳು ಮುತ್ತಿನಾರತಿಯ |
ಬಾಲಗೆ ಯಶವಾಗಿ ನಿಮ್ಮ ಕಾರ್ಯ ಗೆಲಿಸುವುದೆಂದು | ಪಾದಕೆರಗಿದಳು ತುರಗದ  || ೬೮ ||
ರಾಯನು ಎಪ್ಪತ್ತುರಾಜ ಶೃಂಗರವಾಗಿ | ತಾಯಿ ತಂದೆಗೆ ಒಮ್ಮೆ ಎರಗಿ |
ಏರಿದ ತುರಗವ ಎಡಬಲ ಚಾಮರ ಪಿಡಿಯೆ | ಭೇರಿ ಕಹಳೆಗಳು ಒದರುತಲಿ         || ೬೯ ||
ಬಾಗಿಲ ನಾಲ್ಕನು ಹಾರೊಡಿಸಿ ಹೊರಡಲು | ಕಾಲಾಳು ತುರಗ ಕರಿ ಘಟೆಯ |
ವಾರಿಧಿ ಕಡಲುಕ್ಕಿ ಮೇರೆದಪ್ಪಿನ ತೆರದಿ | ಏರಲು ಲಕ್ಷವರೆ ಪೌಜು                    || ೭೦ ||
ಕರಿಯಿಂದ ತುರಗದ ಭರದಿಂದ ಕಾಲಾಳ | ಮೆರೆದಿಂದ ಕೂರ್ಮನ ಎದೆಯು |
ಬಿರಿಯಲು ಕುಂಜರ ತಲೆದೂಗೆ ಧರಣಿಯು | ಒದರಲು ಶೇಷನು ಕುಣಿದು            || ೭೧ ||
ಬಂಟರು ಬಲವಂತ ಒಂಟಿ ಕತ್ತಿಯ ಹೊಡೆವ | ಪಂಥವಾಡುತ ತೊಡೆ ಬಡಿದು |
ಮುಂಚಾಗಿ ಕೊಡು ನಮಗೆ ಮೂಳ ರಾಯನ ತಲೆಯ | ಅಂತರ ಮಾರ್ಗದಿ ತರುವೆವು        || ೭೨ ||
ರಾಯ ರುದ್ರನ ಮಂದಿ ಹಾರುತ ಹರಿಣನ | ಮೀರಿ ಪೌರುಷವ ಆಡುತಲಿ |
ತೋರಯ್ಯ ರಾಮನ ತಲೆಯ ಜೆಂಡೆದ ತುದಿಗೆ | ಏರಿಸಿ ಲಿಂಗನ ತರುವೆವು          || ೭೩ ||
ಆದಿತ್ತು ಅರೆಗಳಿಗೆ ಜೀವ ಸೈರಿಸಿ ನಿಮ್ಮ | ಬಾಯಲಾಡಿದ ಮಾತು ಬಿಡದು |
ನಾವು ಈ ತೆರದೊಳು ಆಡಿ ಜಗಳಕೆ ಹೋಗಿ | ಬೇಲಿ ಹಳ್ಳವ ಹಿಡಿದು ಬಂದು         || ೭೪ ||
ಓರುಗಲ್ಲರಸಿನ ಕುಮಾರ ಎಪ್ಪತ್ತುರಾಜ | ಹೋಗಿಳಿಯೆ ಮಾರ್ನವಮಿ ಬಯಲ
ಮೇಗಳಾಗವು ಜೇರಪುರಕ್ಕೆ ಜೆಂಡೆವ ಹೊಡೆದು | ಪಾಳ್ಯಾವಿಳಿಯಲು ಹರದಾರಿ     || ೭೫ ||
ಕಂಡರು ಕಲಿಯುಗದ ಮಾರ್ತಂಡ ಭೀಮನ ಮಂದಿ | ಈ ದಂಡ ಕಾಣುತ ಎದೆ ಒಡೆಯೆ |
ಕೊಂದುದು ಕಡೆಯಿಲ್ಲ ಕಾಗೆ ಬಳಗದ ತೆರದಿ | ಬಂದೀತು ಈ ನಗರ ಸುಡಲಿ         || ೭೬ ||
ರಾಯ ರಾಮನ ಬಳಿಗೆ ಹೋಗಿ ಸುದ್ದಿಯ ಕೊಡಲು | ಭೂಮಿ ಹಿಡಿಯದು ಬಹುದಂಡ |
ಕಾಣಗೊಡದು ಸ್ವಾಮಿ ಪಾದಕೆ ತಿಳಿದಂತೆ | ನೋಡಬಹುದು ಹೊರಟು ನೀವು       || ೭೭ ||
ಭಯಬೇಡಿ ಬಂದುದನುಣಲೊಲ್ಲೆ ಎಂದರೆ ಹರನು | ಹೆಚ್ಚುವನೆ ಸ್ವರ್ಗದಲಿ |
ಮೃಡಮೂರ್ತಿ ತನ್ನಯ ಪಟ್ಟದ ಕಂಟಕವ | ಕಡಿದು ನೂಕುವನಂಜಬೇಡಿ             || ೭೮ ||
ಬಡವನೆ ಬಲವಂತ ಗಣಪತಿಯ ಮಗ ರುದ್ರ | ಗುರು ತೊಡೆದ ಕೈಲಾಸ ಪುರಕೆ |
ಬಲವೇನು ಕಡಿದವಗೆ ಲಯ ಮಾಳ್ಪ ಭೇರಿಯನು | ಹೊಡೆವೆನು ನೋಡಿ ನಯನದಲಿ         || ೭೯ ||
ರಾಯ ಕಂಪಿಲ ಸುತನು ಹೀಗೆನುತ ಧೈರ್ಯವ ಪೇಳಿ | ತಾನು ಶೃಂಗರಿಸಿ ಆಭರಣ |
ಏರಲು ತುರಗವ ಲಿಂಗ ಕಾಟಣ್ಣನು | ಏರಿತು ಪೌಜು ಒಡೆದು                         || ೮೦ ||
ರಾಯ ರುದ್ರನ ಸುಕುಮಾರ ಎಪ್ಪತಿರಾಯ | ತಾನು ಕರೆಸಿದನು ಮನ್ನೆಯರ |
ಕಾಲಾಳು ಕುದುರೆ ಪರಿವಾರ ವೀಳ್ಯವನಿತ್ತು | ಮಾಡಿ ಇದಿರಾಗಿ ಕಾರ್ಯವನು        || ೮೧ ||
ಕಡಿದವಗೆ ಕೊಟ್ಟೇನು ಇಡಿ ಗ್ರಾಮನೊಂದೊಂದು | ಪೊಡವಿ ಇರಲು ಶಿಲೆಯ ಹೊಡೆಸಿ |
ಹೊಡೆದಾಡಿ ಸತ್ತವನ ಮಡದಿ ಮಕ್ಕಳಿಗನ್ನ | ನಡೆಸಿ ಬರುವೆನು ಸಂಬಳವ           || ೮೨ ||
ಹುಡುಗ ರಾಮನ ಕಡಿದು ಮೊರೆ ಬಿದ್ದವನ ತಂದವಗೆ | ನಡೆಸುವೆ ಮಂತ್ರಿಪಟ್ಟವನು |
ಹಡೆದಾತ ರಾಯನಿಗೆ ಸಮನೆಂದು ಕಾಣುವೆನು | ಹಿಡಿಸಿದ ತರಳ ಕಹಳೆಯನು      || ೮೩ ||
ಹತ್ತು ಪೌಜನೆ ಮಾಡಿ ಲಕ್ಷವರೆಯ ದಂಡ | ಕೊಟ್ಟನು ಬಲವಂತರೊಡನೆ |
ಹತ್ತಲು ರಣರಂಗ ಹಗಲು ಕಾವಳ ಕವಿಯೆ | ಬತ್ತಿ ಬಾಣದ ಹೊಗೆ ಎದ್ದು              || ೮೪ ||
ನಡೆಯಲು ಮುಂಗಳ ಕಿಡಿಕಿಡಿ ಮಸಗುತ್ತ | ಕಡಿಕಡಿಯೆಂಬ ಆರ್ಭಟದಿ |
ಜಡೆಮಳೆಯಂದದಿ ಸುರಿವ ಅಂಬಿನ ಸರಳ | ಹಿಡಿಯಲು ಭೂಮಿ ಧೂಳೆದ್ದು          || ೮೫ ||
ರಣರಂಗಾರ್ಭಟಕೆ ಧರಣಿಯು ಜಜ್ಝರಿಸಿ | ಮುಳುಗಿದನು ಸೂರ್ಯನೆಂಬಂತೆ |
ಪ್ರಭೆ ಮುಚ್ಚಿ ಅಡಗಲು ಪರ್ವತ ಗಿರಿಗಳು | ಕವಿಯಲು ಮಂಜು ಕಾವಳವು            || ೮೬ ||
ರಾಯನು ರಣವಿಜಯ ಕಾಲಭೈರವ ಕಾಟ | ವೀರ ಸಂಗಮನು ಲಿಂಗಣ್ಣ |
ಜೋರಾಗಿ ನಾಲ್ವರು ಏರಿ ಕುಂಜರಗಳ | ನೋಡುವರು ರಣದ ಉತ್ಸವವ            || ೮೭ ||
ಲಿಂಗನು ಪೇಳಿದನು ರಾಜೇಂದ್ರ ರಾಮನ ಕೂಡೆ | ಬಂದಿಹನು ಎಪ್ಪತ್ತುರಾಯ |
ಮುಂದರಿತು ಕಾರ್ಯಗಳ ಮಾಡಯ್ಯ ರಣವಿಜಯ | ಹೆಣತಿಂಬ ತೇಜಿ ಬಂದಿದೆಕೋ || ೮೮ ||
ಹರಿಯ ವಾಹನದಂತೆ ಮೇಲ್ಮಸಗಿ ಬರುವುದು | ನರರ ತಿಂಬುವುದು ಪುಲಿಯಂತೆ |
ಗಿರಿಜೆಯ ರಮಣನ ವರದಿಂದ ಧರೆಗಿಳಿದು | ನಮಗೆ ಸೇರುವುದ ನಾ ಕಾಣೆ          || ೮೯ ||
ಧರೆಯೊಳು ಉರಿಹಸ್ತ ಪಡೆದವನು ಲಯವಾದ | ಇದು ಏನು ಉಗ್ರ ಮಾಡಿದೆಯೆ |
ಹನುಮನು ಮೊದಲಾಗಿ ರವಿಯ ಕಿರಣಕೆ ಎರಗಿ | ಅಳಿಯನೆ ಕಡಲೊಳು ಲಿಂಗ      || ೯೦ ||
ಸುತನಳಿಯೆ ಮಾರುತನು ಸುಳುಹದೋರದೆ ಅಡಗೆ | ಕ್ಷಿತಿಯು ಬ್ರಹ್ಮಾಂಡ ವಡಬಾಗ್ನಿ |
ಮತಿಗೆಡಲು ಸುರರೆಲ್ಲ ಮೂರು ಮೂರ್ತಿಗಳು | ಮಥನಿಸಿ ಕಡಲನು ಕಡೆಯೆ         || ೯೧ ||
ಪುಸಿಯಲ್ಲ ಈ ಮಾತು ಇದಕೆ ಸಾಕ್ಷಿಯು ಲಿಂಗ | ಸಕಲ ಜೀವನ ತಿಂದಂಥ |
ಮುಕ್ತಿಕಾಲ ಬಂತೆಂದು ತಂದು ಕೊಡಲು ಏಡಿ | ಶಿರ ಹೋಗೆ ನಯನವಿತ್ತೂದೆ        || ೯೨ ||
ತಾ ಮೊದಲು ಲೋಕದೊಳಾರಾರು ಪಡೆದವರು | ಏನಾದರೆಂಬುದನರಿಯಾ |
ಶ್ರೀ ಗುರು ತೊಲಗಲು ಬಾಣ ಕೆಟ್ಟುದನರಿಯಾ | ಸಾವಿರ ಹಸ್ತ ಪಡೆದವನು           || ೯೩ ||
ತರುಗದ ಭಯಭೀತಿ ಎನಗೆ ಪೇಳಲಿ ಬೇಡ | ಮೊದಲವಗೆ ಹೇಗೆ ಬಂತಣ್ಣ |
ಜನಿಸಿತೆ ಇವನೊಳಗೆ ದ್ವೀಪಾಂತ್ರದಿಂದಲಿ ಬಂತೆ | ಹರನೊಲುಮೆಯಿಂದ ಸೇರಿದುದೆ        || ೯೪ ||
ಬಂದ ವೃತ್ತಾಂತವ ಕೇಳು ಚೆನ್ನಿಗರಾಮ | ಹಿಂದೊಬ್ಬ ಚೇರಮರಾಯ |
ಶಂಭುಲೋಕದಿ ದಾಳಿಮಾಡುವ ಕಾಲದಲಿ | ನಾಕ ತುಂಬಲು ಅಶ್ವಮೇಧದಲಿ       || ೯೫ ||
ರುದ್ರಲೋಕದ ದಾಳಿ ಎದ್ದು ಪೋಗುವ ಸಮಯ | ನಡುಮಾರ್ಗದಿ ಮರಿ ಹಾಕಿದರೆ |
ಬಿದ್ದರೆ ಅವ ವಾಯುಮಾರ್ಗದಿ ತಂದು | ರಾಯ ಮುಂಗುಲಿ ಲಾಯಕ್ಕೆ ಇಡಲು       || ೯೬ ||
ತೇಜಿ ಗರ್ಭದಿ ಚೊಕ್ಕ ಕಲ್ಯಾಣಿ ಇಳಿಯಲು ತಂದು | ತೋರಲು ರಾಯ ಮುಂಗುಲಿಗೆ |
ತೂಗುತ ಶಿರವನು ಈ ತುರಗದ ಗುಣದಿಂದ | ಕಾರ್ಯ ತೋರಲು ಸ್ಥಿತಿಗತಿಗೆ       || ೯೭ ||
ಕರೆಸಿದ ಬಲವಂತ ಹಿರಿಯ ಶಾಸ್ತ್ರಿಕರನು | ತುರಗದ ಶುಭವ ನೋಡೆನಲು |
ಜನಿಸಿತು ರಾಯ ಹಾಳಿರಲು ಲಾಯಕೆ ಕೋಟಿ | ಎನಲು ಡಿಳ್ಳಿಯ ಪಾಶ್ಚಯಗೆ        || ೯೮ ||
ಇರಸಲ್ಲ ಎನಲವರು ಕಳುಹಲು ಸುರಿತಳಗೆ | ನೆರೆ ಜಾಣರೆಲ್ಲ ನೋಡಿದರು |
ನೃಪವರನೆ ಲಾಲಿಸು ಕರುಗಾಲ ತುರಗವು | ಹೊರಗಿಟ್ಟು ಕಾರ್ಯ ಮಾಡೆನಲು      || ೯೯ ||
ಭೂಪ ರಾಮನೆ ಕೇಳು ಆ ಕಾಲಕ್ಕೆ ರುದ್ರನು | ವ್ಯವಹಾರ ಮಾಡಿದ ತುರಗವನು |
ಲೋಕ ರಾಜ್ಯದಿ ಕೊಂಡ ಡಿಳ್ಳಿಗೆ ಬರಲಾಗ | ಈ ಕುದುರೆ ದೊರೆ ಮೆಚ್ಚಿದನು          || ೧೦೦ ||
ಹೇಳಿದರ್ಥ [ವನಿತ್ತು] ಚದುರರು ತರಲಾಗ | ರಾಯನು ತಾ ಬೆರಗಾದ |
ಯಾವಲ್ಲಿ ಜನಿಸಿತ್ತು ನವ ಚೊಕ್ಕ ಕಲ್ಯಾಣಿ | ಹೀನಗಾಣದೆ ಕೊಡರು ಇದನು          || ೧೦೧ ||
ಕರೆಸಿದ ತಮ್ಮೊಳು ಇರುವ ಶೋಧಕರನು | ಕುದುರೆ ಲಕ್ಷಣವ ನೋಡೆನಲು |
ಸುಳಿ ಸುದ್ದಿಗಳ ನೋಡಿ ಹೀನ ತುರಗವು ಕಡೆಗೆ | ಪರರಿಗೊಲಿವುದು ಸಿದ್ಧಾಂತ       || ೧೦೨ ||
ಪಾದಕ್ಕೆ ತಿಳಿದಂತೆ ನಾವು ಕಂಡುದ ಪೇಳ್ವೆ | ಮಾಡುವುದೆ ಲೇಸು ಎಂದ ಮಂತ್ರಿಯು |
ತಾ ಕಂಡ ಅನಿತದಿ ರಾಯನ ಸುತ ಬಂ[ದು] | ತೇಜಿಯ ನೋಡಿ ಒಪ್ಪಿದನು         || ೧೦೩ ||
ಎನ್ನ ನಾಮಕೆ ಇರಲಿ ನಿಮಗೇಕೆ ಸಂಕಲ್ಪ | ಎನುತಾಗ ಒಪ್ಪಿ ಏರಿದನು |
ತುಡುಕುತ ಮೇಘದ ಖ[ಗ] ಮನದಿ ಚಾರಿಸಲು | ಅದರ ಮೂಲಗಳು ಹೀಗೆನಲು    || ೧೦೪ ||
ಕುದುರೆಯ ಸ್ಥಿತಿಗತಿಯ ಚದುರ ರಾಮನು ಕೇಳಿ | ಈ ಕುದುರೆ ಘನವೇನು ಬಿಡುಯೆನಲು |
ಮದನಾರಿ ಕೃಪೆಯೊಳಗೆ ಪಡೆದಿರಲು ಪರರಿಗೆ | ಒಲಿವುದೆಂಬುವುದು ಅದು ಸಹಜ   || ೧೦೫ ||
ಏರಿದ ಅಹುದೆಯ ಇಳಿಯಲು ರಣರಾಮ | ಭಾವ ಸಂಗಯ್ಯ ಕಾಟಣ್ಣ ಏರಿದರು |
ಮೂಜಗಳ ಬಾಣಿಯ ಮುದ್ದನು ಲಿಂಗ | ಅಡಿಗೆ ವೇಗ ನಡೆವಂತೆ                     || ೧೦೬ ||
ಕೂಡಲು ರಣರಂಗ ಭೂಮಿಯು ತಲ್ಲಣಿಸಿ | ಮೇಘದಿ ಸುರಗಣವು ನೆರೆಯೆ |
ದೇವೇಂದ್ರ ಮೊದಲಾದ ಸುರರು ಅಷ್ಟದಿಕ್ಪಾಲರು | ನಾಗಕನ್ನೆಯರು ನಾಟ್ಯದಲಿ     || ೧೦೭ ||
ಸೂರ್ಯನು ರಥಗಳ ಕೀಲ ಸಡಿಲಿಸಿ ಮತ್ತೆ | ನೋಡಬೇಕೆಂದು ರಣ ವಾರ್ತೆ |
ಪೂರ್ವ ಭಾಗದಲಡರಿ ಮಧ್ಯಾಹ್ನ ಕಾಲದಿ ನಿಂದು | ಸಾಗುವ ರಣವ ನೋಡುತಲಿ    || ೧೦೮ ||
ನೋಡುವರೆ ನಮಗಿನ್ನು ಅನುಭವವಿಲ್ಲದ | ತರ ತೋರದಾಗಲು ಭಾನು ಬರಲು |
ಸೋಮನು ರುದ್ರನ ಕೇಡ ನೋಡುವೆನೆಂದು | ಸಾರಿದ ನಾಗಲೋಕವನು           || ೧೦೯ ||
ಆನೆ ಇರುವೆಗೆ ಜಗಳ ಹೂಡಿದ ಪರಿಯೆಂದು | ನೋಡಿ ನಗುತಿಹರು ಸುರಗಣರು |
ಭೂಮಿಯ ಹೊರಲರಿದು ಬಲದೊಡನೆ ಈ ರಾಮ | ಹದಿನಾರು ಸಾವಿರದಿ ಹೆಣಗುವನು       || ೧೧೦ ||
ಲಕ್ಷಾಂತ್ರ ಬಲದೊಡನೆ ಕತ್ತಿ ಗೆಲ್ವುದು ಕಷ್ಟ | ಒಟ್ಟಿಸು ತುಪಾಕಿಯ ರಾಮನೆಂದು |
ನಕ್ಕರೆ ಸುರಗಣವು ನಾರದನವರಿಗೆ | ಉತ್ರ ಪೇಳುವನು ಧರ್ಮವನು               || ೧೧೧ ||
ಚಕ್ರಧರನ ಕೇಳಿ ಸಾಕ್ಷಿಯಿಲ್ಲವೆ ಇದಕೆ | ಪಾರ್ಥ ಭೀಮನ ಕೈಯೊಳಗೆ |
ಮುಕುಂದ ಕೊಲ್ಲಿಸನೆ ಮೂರು ಕ್ಷೋಣಿಯ ಬಲವ | ಯುಕ್ತಿಯಲಿ ಇರ್ವರ ಒಡನೆ      || ೧೧೨ ||
ರಾಮನ ಬಲ ಜೊತೆಗೆ ಹೊಣೆಗಾರನಾಗಿ ಹರ | ಕಾದಿರುವ ಬಗೆಯ ಕಾಣದಿಹನೆ |
ಹಾನಿಯಾಗಲು ತಮಗೆ ಹೀನಾಯ ಬಿಡದೆಂದು | ಕಡಿದಾಡಿ ಮಡಿವ ಸಂಭ್ರಮದಿ     || ೧೧೪ ||
ಹೂಡಲು ಜಗಳವು ಭೇರಿ ಕಹಳೆಯ ನಾದ | ಭೂಮಿ ಮಂಡಲವ ತುಡುಕುತಲಿ |
ತೀರಲು ಲಿಖಿಸಾರ ರಾಮ ಬಂದನು ಎಂದು | ಏರಲು ರುದ್ರನ ಮಂದಿ               || ೧೧೫ ||
ಒಡೆಯನಿಲ್ಲದ ಜಗಳ ಗೆಲುವುದೆಂದೆನುತ ಬಹಳ | ಹದಮೀರಿ ಬರಬೇಡಿರೆಂಬೆ |
ತೊಡೆವನು ಲಿಪಿಯನು ನಿಮ್ಮರಸು ರಾಮುಗನನ್ನು | ನಮ್ಮೊಡೆಯನ ಸುತನು ಬಂದಿಹನು   || ೧೧೬ ||
ನರಿ ಮನುಜನ ಮತ್ತು ಮದಕರಿ ಏಕೋ ಮಾಡಿದರು | ನುಡಿದು ನಿಮ್ಮರಸಿನ ಬಲುಹ |
ಕರಿಯನು ಗುಟ್ಟು ಕೊಯ್ವ ಭೇರುಂಡಗೆ ವೈರಾದೆ | ಮರಿಸಿಂಹ ರಾಮ ಬಂದಿಹನೆ    || ೧೧೭ ||
ಕತ್ತೆಯ ಬಾಲವನು ಹತ್ತಿದ ಮೂಳನ | ಹತ್ತು ತಲೆಯವನಾಗಿ ಪೇಳುವಿರಿ |
ಮಸ್ತಕವಂತ ಮುಕುಂದನವತಾರದ | ಲಕ್ಕು ರಾಮುಗನು ಬಂದಿಹನು               || ೧೧೮ ||
ನೋಡಿವರು ಆಡುವ ಘನ ಮೋಡಿ ಬಿಂಕಗಳ | ಭೇರುಂಡನೆಂದು ಬಿಂಕಗಳ |
ರೂಢಿಸಿ ಕೋಪಾಗ್ನಿ ರುದ್ರನ ಬಲ ಮುನಿದು | ಏರಲು ಮುಂಗಯ್ಯ ಕಡಿದು           || ೧೧೯ ||
ತಡೆದಿರ್ದ ಮಳೆ ಬಂದು ಸುರಿವಂತೆ ಬಾಣಗಳು | ಸರಳಂಬು ಸವಲಕ್ಷದೊಳಗೆ |
ಹೊಡೆಯ[ಲು] ಇತ್ತರದಿ ಹೊಳಕೆ ರುದ್ರನ ಮಂದಿ | ಕಡಿದು ನುಗ್ಗಲು ಒಡ್ಡುಗಳ       || ೧೨೦ ||
ಬಾದುರಖಾನನು ದೇವಿಸೆಟ್ಟಿಯ ಲಿಂಗ | ವೀರಸಂಗಮನು ವಿರುಪಣ್ಣ |
ನೀರನು ನಿಲಿಸಿದ ಏರಿಯಂದದಿ ತಡೆದು | ಮೀರಿ ಬಂದವರ ನೂಕುವರು            || ೧೨೧ ||
ಹುಚ್ಚ ಕೋಣನ ತೆರದಿ ಹೊಕ್ಕು ಬಾಣಿಯ ಮುದ್ದ | ಮುಂದಿಕ್ಕಿ ಬಡಿವ ನೂರಾರ |
ಸೆಟ್ಟಿಯ ಮಗ ಲಿಂಗ ಸವರುತ ಒಳ [ಬಂದು] | ಒತ್ತಿ ಬಂದವರ ಇಕ್ಕುತಲಿ           || ೧೨೨ ||
ವೀರಸಂಗಮರಾಯ ಬಾದೂರ ನಾಲ್ವತ್ತು | ಸಾವಿರ ಪೌಜ ಕಡಿಕೊಂಡು |
ಹೋರುವ ಬಗೆಯನು ರಾಯ ರುದ್ರನು ಬಳಿಯ | ಪಾಳೆಗಾರರು ಕಂಡು ಏರೆ         || ೧೨೩ ||
ಸಿಂಗಳ ದ್ವೀಪದ ರಂಗನಾಯಕ ಮುನಿದು | ಬಂಗಾರದ ಪೇಟೆ ತುಂಬರಸು |
ಮುಂಗಾರ ಸಿಡಿಲಂತೆ ಬಂದು ಮುತ್ತಲು ಮೋಡ | ಅಂಗಾರತನಲೆದ್ದಂತೆ            || ೧೨೪ ||
ಮುತ್ತಿದ ಕುರಿಗಳಿಗೆ ರೊಪ್ಪವ ಬಡಿದಂತೆ | ಮಕ್ಷಕ ಇರುವೆ ಹೊಗದಂತೆ |
ಸಿಕ್ಕಲು ನಡುಮಧ್ಯ ಲಿಂಗನು ಸಂಗಯ್ಯ | ಮತ್ತೆ ಬಾದುರ ಬಾಣಿ ಮುದ್ದ              || ೧೨೫ ||
ಇರುಬಿನ ಗಜದಂತೆ ಹೆಣಗುವರು ಎಡಬಲನ | ಜೀವದಾಸೆಗಳನು ತೊರೆದು |
ಕವಿಯಲು ಕಾಗೆಯ ಬಳಗದಂದದಿ ರಂಗ | ತುಳಿಸುವ ತಿಮ್ಮ ನಾಯಕನು           || ೧೨೬ ||
ಪರಿದೋಡಿ ಬಂದೊರ್ವ ಚರನು ಸುದ್ದಿಯ ಕೊಡಲು | ಧುರಧೀರ ರಾಮ ಕಾಟಯಗೆ |
ಮುಳುಗಿದರು ಭಾವಾಜಿ ಲಿಂಗ ಬಾದುರ ಮುದ್ದ | ಘಳಿ ಏಳೆ ಮನ ಕಾಣುವರು       || ೧೨೭ ||
ಎಲ್ಲಿಹನು ಕಲಿ ಕಾಟ ಯಮನಾರ್ಭಟದೊಳು ಮ | ತ್ತೆಲ್ಲಿ ತುರಗವನು ನೂಕಿದನು |
ಕಲ್ಲಿಗೆ ಎರಗುವ ಸಿಡಿಲಿನಂದದಿ ರಾಮ ಮ | ತ್ತೆಲ್ಲಿ ಹೊಕ್ಕನು ರೋಷದಲಿ             || ೧೨೮ ||
ಕಡಿಕಡಿ ಎನುತಲಿ ಕೇಕ್ಹೊಡೆದು ಇರ್ವರು ಪೊಗಲು | ರಸದಾಳಿಯೊಳಗೆ ಮದಕರಿಯು |
ಹಸಿದಿರ್ದು ಕಾಂಬುವ ಗ್ರಾಸವನು ಕೊಂಬಂಥ | ಮೂಷಕನ ಬಡಿದಂತೆ ಕೊಲ್ಲೆ       || ೧೨೯ ||
ಲವಕುಶರ ತೆರದೊಳು ಹದಿನಾರು ಬೀದಿಯ ಕಡಿಯೆ | ಇದಿರಾದ ತಿಮ್ಮ ನಾಯಕನ |
ಹೊಡೆದಾಡಿ ಸಮರಂಗ ಜಗಳದಿ ಕಾಟಣ್ಣ | ಈರ್ವರು ಮೂರಾರು ಗಳಿಗೆ             || ೧೩೦ ||
[1] ರುದ್ರನ ಯರಡನೆ ಸಂಧಿ, ಶ್ರೀ ವಿರುಪಾಕ್ಷಲಿಂಗಾಯ ನಮಃ | ಪದನು(ಮೂ).
ಬಾಲರಾಮನ ಸಾಂಗತ್ಯ: ಸಂಧಿ: ಹತ್ತು – ಓರುಗಲ್ಲ ರುದ್ರನ ಪರಾಭವ (೨)
ಮುತ್ತಿದ ಪೌಜನು ಕೊಚ್ಚಿದ ರಣರಾಮ | ಸಿಕ್ಕಿದವರ ಬಯಲ ಮಾಡಿ |
ಶಕ್ತಿಲಿ ಕಾದುವ ಕಾಟಣ್ಣನ ನೋಡುತ | ಹೊಕ್ಕನು ರಣವಿಜಯ ರಾಮ                || ೧೩೧ ||
ರಾಯ ರಾಮನು ಬರಲು ಜಾರಿದ ತಿಮ್ಮರಸ | ಭೋರೆಂದು ಕೆರೆ ಒಡೆದಂತೆ |
ಏರಲು ಬೆನ್ನೊಡನೆ ದೇವಿಶೆಟ್ಟಿಯ ಲಿಂಗ | ಬಾದೂರ ಬಾಣಿಯ ಮುದ್ದ               || ೧೩೨ ||
ಹೊಮ್ಮಿರಿದು ಏರಲು ಅಗ್ರಗಣ್ಯ ರಾಯನ ಮಂದಿ | ಅಲ್ಲಿ ಒಲೆಯುತ ಶಿರಗಳನು |
ಹುಲ್ಲೆಯ ಹಿಂಡೊಡೆದು ಬೆದರಿದಂದದಿ ಓಡೆ | ತೇಜಿನೇರಲು ರಾಜಪುತ್ರ             || ೧೩೩ ||
ಸಿಡಿಲಿನ ಮರಿಯಂತೆ ಹೆಣತಿಂಬ ತೇಜಿಯು | ತುಳಿದು ಕೊಲ್ಲುತ ತಲೆ ಬುರುಡೆ |
ಸೆಳೆವನು ಹೊಳೆವ ಎಪ್ಪತುರಾಯನ ಕಂಡು | ಮುರಿಯಲು ರಾಯನ ಮಂದಿ        || ೧೩೪ ||
ಮುರಿದು ಬೆನ್ನಾಗಲು ಗರುಡನಂದದಿ ತೇಜಿ | ಎರಗುವುದು ಸು[ಳಿವ]ಕಂಡದಲಿ |
ಇದಿರಾಗಿ ನಿಲ್ಲಲು ದೊರೆ ಕಾಟ ಸಂಗಯ್ಯ | ಎದೆ ಕೊಟ್ಟು ಬರುವ ತೇಜಿಗೆ            || ೧೩೫ ||
ಎದೆಯಾಗಿ ನಿಲ್ಲಲು ಬಲ ನಿಲ್ಲೆ ಬೆನ್ನೊಡನೆ | ಜಗಳ ಕಚ್ಚಿತು ಮಸಗುತಲಿ |
ಕಿಡಿಕಿಡಿ ಸೂಸುತ್ತ ಬಾಣಬತ್ತಿಯ ಸರಳು | ಸುರಿಯಲು ಸೋನೆ ಮಳೆಯಾಗಿ         || ೧೩೬ ||
ಹಗಲು ಕಾವಳ ಕವಿದು ಜಗವೆಲ್ಲ ಪಂಜಡರೆ | ಹಗಲೊಡೆಯ ಪ್ರಭೆ ಮುಚ್ಚಿ ಅಡಗೆ |
ದಿಗಿಲುಗುಟ್ಟುತ ಭೂಮಿ ಹಿಡಿದು ಕುಂಕುಮವಾಗೆ | ನಡುಗಲು ಕೂರ್ಮ ಕುಂಜರವು  || ೧೩೭ ||
ಮುಂದನ ಹೆಜ್ಜೆಯ ಹಿಂದಕೆ ತೆಗೆಯದೆ | ಲಿಂಗಣ್ಣ ವೀರಸಂಗಯ್ಯ |
ಕುಂಜರವು ನಿಂದಂತೆ ಕಾಟಣ ಬಾಣಿಯ ಮುದ್ದ | ಚಂಡನಾಡುತ್ತ ತಲೆಗಳನು        || ೧೩೮ ||
ಯಾಕೆ ಕೆಟ್ಟಿರೊ ಎಂದು ಎಪ್ಪತ್ತು ರಾಯನ ಭಾವ | ನೂಕಿದ ತುರಗವನು ಚಂದ್ರಾಂಗ |
ಈಶ್ವರನ ಮೊರೆ ಬೀಳೆ ಬಿಡುವಾನೆ ಎಲೆ ಕಾಟ | ನೀ ತಕ್ಕೊ ಎದೆಯೊಳು ಧೈರ್ಯ   || ೧೩೯ ||
ಚಂದ್ರಾಂಗ ನಿನಗ್ಹೆದರಿ ಹಿಂದಕೆ ಹೆಜ್ಜೆಯಿಟ್ಟರೆ | ಮುಂಡೆಯ ಹೆಸರ ಇಡು ಎನಗೆ |
ಮುಂದಕ್ಕೆ ನಡೆ ನಿನ್ನ ಬುರುಡೆ ತೆಗೆಯದ ಮೇಲೆ | ಬಿರಿದಾಂಕ ಕಂಪಿಲನಾತ್ಮಜನೆ   || ೧೪೦ ||
ರೂಢಿಸಲು ಕೋಪಾಗ್ನಿ ರಾಯ ಚಂದ್ರಾಂಗನು | ಹಾರಿಸಿದ ತನ್ನ ತೇಜಿಯನು |
ಮೂರು ಬೀದಿಯ ಕಡಿದು ಮರಳ್ವ ಸಮಯದಿ ಲಿಂಗ | ಹಾರಿಸಿದ ತಲೆ ಬುರುಡೆ ನೆಗೆಯ      || ೧೪೧ ||
ಭಾವನು ಅಳಿಯಲು ಕುಮಾರ ಎಪ್ಪತುರಾಯ | ತಾರ ಕೆಂಡವನು ತುಳಿದಂತೆ |
ಏರಿದ ತುರಗವನು ಚಬುಕಿನಾಗ್ರವನಾಡೆ | ಮಾಮಾರಿಯಂದದಿ ಬರಲು             || ೧೪೨ ||
ಕಾಲೊಳು ತುಳಿಯುತ್ತ ಬಾಯೊಳು ಕಚ್ಚುತ್ತ | ಮೇಲವನು ಸೆಳೆದು ಕೊಚ್ಚುತಲಿ |
ಯಾವಲ್ಲಿ ಅನುಸಾರ ಠಾವರಿದು ನೂಕಿದರೆ | ಏರಿ ಒಡೆದಂತೆ ಓಡುವರು             || ೧೪೩ ||
ತೇಜಿಯ ಬಲವಿಂಗೆ ನಿಲ್ಲಲಾರದೆ ಕಾಟ | ಬೆನ್ನಾಗೆ ತಮ್ಮನಿರ್ದೆಡೆಗೆ |
ನಿಲ್ಲಿ ಓಡುವುದೇಕೆ ಹುಲ್ಲರಾಯನ ಮಗನ | ತೇಜಿ ಸಹವಾಗಿ ಪಿಡಿವೆನು               || ೧೪೪ ||
ಕಡಿಕೊಂಡು ಬರುವಂಥ ತರಳಗೆ ಇದಿರಾಗಿ | ಎದೆಗೆಡದೆ ರಾಮನು ನಿಂದು |
ಬಿಡು ನಿನ್ನ ಕಾರ್ಯವ ಸುಡಲಯ್ಯ ಎಲೆ ಪುತ್ರ | ಗಹನಮೂಳ್ಳೊಡೊ ಫಲವೇನು     || ೧೪೫ ||
ಕೋಡಗನ ಪರಿಯಲಿ ಮೇಲೆ ನೆಗೆದಾಡಲು | ರೋಮ ಬೆದರದು ಕೇಳಣ್ಣ |
ತ್ರಾಣವಿಲ್ಲದ ಬಳಿಕ ಕಾರ್ಯಕೇತಕೆ ಬಂದೆ | ರಾಯವಂಶದ ಮಾತಲ್ಲ                || ೧೪೬ ||
ಕ್ಷತ್ರಿಯ ಮತದವರು ನಿಂತಲ್ಲಿ ಹೆಣಗಲಿ ಬೇಕು | ಸತ್ತರೆ ಕೀರ್ತಿ ತಪ್ಪುವರೆ |
ಉತ್ರಕುಮಾರನಕೀರ್ತಿ ತೋರುವುದೆನಗೆ | ಕತ್ತಿ [ಯಾ]ಡಲು ತರಳ ನಿಲ್ಲು          || ೧೪೭ ||
ಲಕ್ಷಬಲದೊಳು ಬಂದು ಗೊತ್ತೇನೆಂದು ಕೇಳ್ವದೆ | ಹಕ್ಕಿಯ ತೆರದೆ ಹಾರಾಡೆ |
ಶಕ್ತಿಯುಂಟಾದರೆ ಬೆನ್ನೊಳ್ಬಾಳದೋರದೆ ಕತ್ತಿ | [ಯಾ]ಡಯ್ಯ ನಿಂತು ಕಾರ್ಯವನು || ೧೪೮ ||
ಯಾತರ ಮಾತಿದು ಜಾತಿವಂಶಕೆ ಹೀನ | ಭೂಕಾಂತೆ ಇರಲು ಬಿಡಲಹುದೆ |
ಪಾಪಿಯೆ ಛೀ ಹೋಗು ಹಡೆದರಿಗೆ ಹೀನಯೆನಲು | ಕೋಪವಡೆಯಲು ಆ ಸುತಗೆ     || ೧೪೯ ||
ಇನ್ನೊಮ್ಮೆ ನುಡಿಯಲು ಸಂಪನ್ನನ ಮಗ ರಾಮ | ಬ್ರಹ್ಮಲಿಖಿತವನು ತೀರಿಸುವೆ |
ನಿನ್ನೊಡನೆ ತಲೆವಾಗಿ ಬೆದರಿ ಹೋಗಲು ಎನಗೆ | ಹೆಣ್ಣುಗಳ ನಾಮವನು ಕರೆಸು     || ೧೫೦ ||
ಆಡಬೆಡವೊ ರಾಮ ಬಾಯಿ ಹಿಡಿಯದ ಮಾತ | ತೀರಿಸುವೆ ತಿಥಿ ಪುಣ್ಯಕಾಲ |
ರೂಢಿಸಲು ಕೋಪಾಗ್ನಿ ಏರುವ ತುರಗವನು | ಭೂಮಿ ಮಾರ್ಗದಿ ಇಳಿಸಿದನು        || ೧೫೧ ||
ಹೀನ ಕಳೆದೆನು ರಾಮ ತೋಡುವೆ ನಿನ್ನದೆಯನು | ಮೂರೈದು ಅಂಬಿನ ಒಳಗೆ |
ಆಡಿದ ಮಾತಿನ್ನು ಹುಸಿಯಾಗೆ ಕ್ಷತ್ರಿಯ | ರಾಯ ಪೀಳಿಗೆಯ ಸಂತತಿಯೆ             || ೧೫೨ ||
ಮೆಚ್ಚಹುದು ಈ ಮಾತು ಕ್ಷತ್ರಿಯ ಕುಲದೊಳಗೆ | ರತ್ನವೆನಿಸುವ ಶಿಖಾಮಣಿಯೆ |
ಇತ್ತರಕೆ ಬಲ ನಿಲ್ಲೆ ಬೆಪ್ಪಾಗಿ ನೋಡುತ್ತ | ಕಿತ್ತರು ಎದೆಯ ಅಂಬುಗಳ                || ೧೫೩ ||
ಗಣಪತಿರಾಯನ ಮೊಮ್ಮಗನು ಧನಪತಿ | ಕಿಡಿಯಿಂದೇರಿಸಿದ ಸರಳಗಳ |
ನೋಡಯ್ಯ ಕಂಪಿಲನ ಕುಮಾರ ಉಳಿಯಲುಯೆಂದು | ಸೇದಿದ ಕರ್ಣವರೆ ಮುಟ್ಟಿ   || ೧೫೪ ||
ಬಿರುಗಾಳಿಯಂದದಿ ಬರುವ ಸರಳನು ನೋಡಿ | ಹೊಡೆದನು ಹದಿನಾರು ತುಂಡ |
ದೊರೆ ಪುತ್ರನಹುದೆಂದು ನಗುತ ಚೆನ್ನಿಗರಾಮ | ಹೊಡೆವೆನು ನಾನೊಮ್ಮೆ ಸರಳ    || ೧೫೫ ||
ಕಲಿಯುಗದ ರಣರಾಮ ತೆಗೆದೈದು ಶರವನು | ಬಿಗಿದು ಏರಿಸಲು ಧನುವನು |
ತೆಗೆವೆ ನಿನ್ನಸುವನು ತರಳ ತಾಳೆಲೊ ಎಂದು | ಒಗೆದನು ನೃಪ ಶಕ್ತಿಯಲಿ           || ೧೫೬ ||
ಇಂತಪ್ಪ ಶರಗಳಿಗೆ ಎದೆ ಬೆಚ್ಚೆ ರುದ್ರನ | [ಪೌ]ತ್ರ ತರಿಗಡಿದ ಹತ್ತಾಗಿ |
ಶಕ್ತಿ ಸಾರವನೆಲ್ಲ ಕಂಡು ಚೆನ್ನಿಗರಾಮ | ಮತ್ತಿಡುವೆ ನೀ ಕಾಯ್ದುಕೊಳ್ಳೊ             || ೧೫೭ ||
ರಣಹೇಡಿ ಎನುತಲಿ ಜರಿದೆಲೊ ಎಲ ರಾಮ | ಮುರಿವೆನು ಎದೆಯ ಗರ್ವವನು |
ಬಲುಮೆಯ ಸರಳನು ತೆಗೆದು ಹತ್ತನು ಹೂಡಿ | ಒಗೆದನು ಗರುಡನಾರ್ಭಟದಿ        || ೧೫೮ ||
ತ್ರಾಣಗಾರನು ಅಹುದು ಆಡಿದ ಧರೆಯೊಳಗೆ | ಭೀಮನ ಶಕ್ತಿ ಇರುವಂಥ |
ಹಾರಿಸಿ ತುರಗವ ಹದಿನಾರು ತುಂಡಿಗೆ ಸರಳ | ಚೂರು ಮಾಡಿದನು ರಾಮುಗನು   || ೧೫೯ ||
ತಟ್ಟಿಕೊಂಡನು ಎದೆಯ ಸುಟ್ಟಿನೊಳಗೆ ಪುತ್ರ | ತೊಟ್ಟನು ಕೊಕ್ಕೆ ಸರಳಂಬ |
ಇಟ್ಟುಕೊಳ್ಳೆಲೊ ರಾಮ ತಾಯಿಗೆ ಮಗನೆಂದು | ಬಿಟ್ಟನು ಭೂಮಿ ಒದರ್ವಂತೆ       || ೧೬೦ ||
ಕತ್ತರಿ ಕಡಿಯಲ್ಕೆ ತಪ್ಪಿ ಒಂದು ಶರ | ನಟ್ಟಿತು ರಾಮನ ಎದೆಗೆ |
ಮೆಚ್ಚಿದ ಭಾನಾಬ್ಧಿಪುತ್ರನೀನಹುದೆಂದು | ಎಚ್ಚರವಿರಲಿ ನಾ ಹೊಡೆವೆ                 || ೧೬೧ ||
ನೋಡಿದ ಅಣ್ಣಾಜಿ ಬಾಲನ ಸಾಹಸವ | ಆಡಿ ದ ಮಾತು ಪುಸಿಯಲ್ಲ |
ರೂಢಿಸಲು ಅತ್ಯಂತ ಕೋಪವು ಲಿಂಗಗೆ ರೋಮ | ವೆಲ್ಲ ಏದಿನ ಮುಳ್ಳಾಗೆ           || ೧೬೨ ||
ಸಿಟ್ಟಿಲಿ ಹೂಡಿದ ಹತ್ತು ಸರಳಂಬನು | ತೀರಿಸುವೆ ಇದನ ಲಿಪಿಯನು |
ಅತಿ ಸಾಹ[ಸ]ದೊಳು ಧನುವ ಸೇದಿ ಬಿಡಲು ತೇಜಿ | ಕಚ್ಚಿತ್ತು ಭೂಮಿಗೆ ಹುದುಗಿ     || ೧೬೩ ||
ಯಮನ ಉಗ್ರದಿ ರಾಯ ಸರಳ ಸೇದಲು ರಾಮ | ನಾ ಧನುವ ಮುರಿಯುವೆನೆಂಬ
ರೋಷದಲಿ ಬಲವೆಲ್ಲ ಜಜ್ಜರಿಸಿ ಎದೆಯಲ್ಲಿ | ನಡುಗಲು ಚಳಿ ಬಂದ ತೆರದಿ            || ೧೬೫ ||
ಮೀನಿನ ಮರಿ ಮುನ್ನ ಅಂಜುವದೆ ಕಾಲ್ಹೊಳೆಗೆ | ಕಾವಳಕೆ ಗಿರಿಯು ಬೆದರುವುದೆ |
ಓಡಬಲ್ಲನೆ ರಾಯವಂಶದ ಪುತ್ರ | ಮೂರು ತುಂಡಿಗೆ ಸರಳ ಕೊರೆವ                 || ೧೬೫ ||
ಬರುವಂಥ ಸರಳನು ತರಿಗಡಿವೆನೆಂದು | ತುರಗ ಹಾರಿಸಲು ಕುಮಾರ |
ಹಿಡಿಯಲು ನೆಲವನು ಕಡಿಯಲು ಮುಂದಕ್ಕೆ | ಇಡೆದೆ ಹೆಜ್ಜೆಯನು ಮರನಾಗಿ        || ೧೬೬ ||
ಚೆಂಡಿ ಹೋರಲು ತೇಜಿ ಚಬಕ ಹೊಡೆಯಲು ನೂರ | ಗುಂಡಿನಂದದಿ ನೆಟ್ಟ ಕಾಲು |
ಕಂಡೆನೊ ಲಿಂಗಣ್ಣ ತಾಯಿ ಹಿಂದೆ ಹೇಳಿದ ಮಾತು | ಕಂಡುದೆ ಮನಕೆ ದೃಷ್ಟಗಳ    || ೧೬೭ ||
ಸಿರಿ ಕೊಲ್ವ ಕಾಲದಿ ನೇಣು ಮುನಿವುದು ಲಿಂಗ | ಒಲಿದ ಕಾಲದಿ ಲಕ್ಷ್ಮಿ ಮನೆಯ |
ಕಡೆಯ ಬಾಗಿಲು ಕಾಯ್ದು ಇರುವುದು ಸಹಜ | ನಡೆದನು ರಾಮ ಮೂರು ಹೆಜ್ಜೆ       || ೧೬೮ ||
ನಡೆಯಲು ರಣರಾಮ ಬೆದರುತ ಬಲ ಕುದುರೆ | ದೊರೆ ರುದ್ರರಾಮನ ಮಂದಿ |
ರಣರಂಗವಾಗಲು ರಾಮ ಕಾಟಣ್ಣನು | ಹೊಗಲೇರಿ ಕಡಿದೆರಡು ಬೀದಿ                || ೧೬೯ ||
ಎಪ್ಪತ್ತುರಾಯನು ಬಿಟ್ಟು ತೊಲಗದೆ ಒಳ್ಳೆ | ದಿಟ್ಟತನದಿ ಹೆಣಗುವನು |
ಮುಂಗಾರ ಸಿಡಿಲಂತೆ ರಾಮನು ಹೊಗಲೇರಿ | ದಿಂಡ ಕೊರೆವಂತೆ ಸವರುತಲಿ      || ೧೭೦ ||
ಕಡಿಕಡಿಯೆನುತಲಿ ಕಾಟಣ್ಣ ಹೋಗಲೇರಿ | ಎರಡು ಭಾಗದಲಿ ಸವರಿದರು |
ಒಂದೊಂದು ಕಡೆಯೊಳು ಲಿಂಗ ಬಾದುರ ಬಾಣಿಯ ಮುದ್ಧ | ಸಂಗಯ್ಯ ಹೊಗಲೇರಿ ಕಡಿಯೆ || ೧೭೧ ||
ಅಳಿಯಲು ಅರ್ಧವು ಉಳಿದವರು ಕರಮುಗಿದು | ಹೊಳವರಿದು ಮುಂದೆ ಜಾರುವರು |
ಬಳಸಿ ಮುತ್ತಲು ಬಂದು ರಾಯ ರುದ್ರನ ಸುತನ | ಕುರಿಯ ರೋಪವನು ಬಡಿದಂತೆ || ೧೭೨ ||
ಏರಿದ ತೇಜಿಯ ಇಳಿಯದೆ ಸವಳಂಬ | ಸುರಿಸುತ ನೂಕಿ ಬಂದೆರಗೆ |
ಮೂರೆಂಟು ಸಾವಿರ ಮೈಗಾವಲ ಬಂಟರು | ಪಾಚರಿಸಿ ಹೊಡೆದಾಡುತಿರಲು || ೧೭೩ ||
ಸಿಂಗಳ ದ್ವೀಪದ ರಂಗನಾಯಕನ ಮಂದಿ | ಬಂಧಿಸಿ ಜಗಳವಾಡುವರು |
ಹೊಂದಗೊಡದೆ ತಮ್ಮ ಒಡೆಯ ರುದ್ರನ ಸುತನ | ಮುಂದೆ ಕಡಿದಾಡಿ ಒರಗುವರು  || ೧೭೪ ||
ತಾರ ಮಲಗಲು ಅಲ್ಲಿ ಆಡು ಸಾವಿರ ಮಂದಿ | ಏರಿದ ರಂಗನಾಯಕನು |
ವೀರಸಂಗ್ಯಯನು ಓರೆ ಭಾಗದಿ ಬಂದು | ಹಾರಿಸಿ ತಲೆಯ ಕುಟ್ಟಿದನು               || ೧೭೫ ||
ಬಮ್ಮರಾಜನ ಪೇಟೆ ತಿಮ್ಮರಾಯನು ಹೊಕ್ಕು | ಹನ್ನೆರಡು ಬೀದಿ ಮುರಿಗಡಿದ |
ಬಾಣಿ ಮುದ್ದಗೆ ಚೆನ್ನರಾಮನು ಹೇಳಿ | ಒಮ್ಮೆ ಹಿಡಿಯಲು ಕೈಸೆರೆಯ                 || ೧೭೬ ||
ಕಡಿವನು ರಣಧೀರ ರಾಮ ರಣಮಯ ಮಾಡಲು | ಹೊಲ್ಲ ದೊರೆಗಳನು ಇವನು |
ಮರಳುವ ಸಮಯದಿ ಮಾದಿಗ ಹಂಪನು | ಕೊನೆ ಕಾಲ ಹಿಡಿದು ಕೆಡಹಿದನು         || ೧೭೭ ||
ಏಳಗೊಡದೆ ಒದಗಿ ಬಾಣಿಯ ಮುದ್ದನು | ಜಾಡಿಸಿ ಜುಟ್ಟನೆ ಹಿಡಿದು ||
ಪಾರದೊಡನೆ ಕೊಡಲು ರಾಯನ ಸುತನೊರ್ವ | ಮೇಲೆ ಹೆಣಗುವ ತ್ರಾಣ ಕೇಳಿ     || ೧೭೮ ||
ಮುತ್ತಲು ಎಪ್ಪತ್ತುರಾಯಗೆ ರಾಮನ ಮಂದಿ | ಹುಟ್ಟಿಗೆ ಜೇನು ಕವಿದಂತೆ |
ಶಕ್ತಿಹೀನನ ಮಾಡಿ ಸ್ವಾಮಿದ್ರೋಹಿಯು ಅಶ್ವ | ಇಕ್ಕದು ಪಾದವನು ತೆಗೆದು          || ೧೭೯ ||
ಎದೆ ಎರಡು ಅಂಬನು ಹೊಡೆಹೊಡೆದು ಬೆರಳೆಲ್ಲ | ಒಡೆದು ಜೋರಿಡಲು ರಕ್ತವನು |
ತುರುಗದ ಎಡಬಲದಿ ಉದುರಿದ ತಲೆಬುರುಡೆ | ಕುರಿಗಳಂದದಿ ಒರಗಿರಲು         || ೧೮೦ ||
ಅಂಬು ತೀರಲು ಬೇಗ ಚಂದ್ರಾಯುಧವ ಕಿತ್ತು | ಬಂದು ಒತ್ತುವರ ನೂಕುವನು |
ಕೊಂದನು ಬಲ ಬಹಳ ಕೊಡು ಅಪ್ಪಣೆಯೆನುತಲಿ | ಸಂಗಯ್ಯ ಬಾದುರ ಕೇಳೆ        || ೧೮೧ ||
ಮರುಳಾಟ ನಿಮಗೇನು ಒಳಗಾಗಗಬಲ್ಲನೆ ಅವನು | ಯಮನ ಕಾಣಿಸುವ ಗಳಿಗೆಯಲಿ |
ಹೊಳವರಿತು ಕೈಸೆರೆಯ ಹಿಡಿಯ ಬೇಕಲ್ಲದೆ | ಕೊಲಬಹುದೆ ರಣವಿಜಯನಾದವನ  || ೧೮೨ ||
ಕ್ಷತ್ರಿಯ ಕುಲದವರು ತಲೆಗೊಟ್ಟು ಸಾವಿರ ಬುರುಡೆ | ರಕ್ತದ ಹಳ್ಳ ಹರಿದ್ಹೋಗೆ |
ಯುಕ್ತಿಯಲಿ ಇಳಿಸುವೆನೆಂದು ಚೆನ್ನಿಗರಾಮ | ಮತ್ತವನ ಸನ್ನಿಧಿಗೆ ಬರಲು            || ೧೮೩ ||
ಯಾತಕ್ಕೆ ಹೆಣಗುವುದು ಎಪ್ಪತ್ತುರಾಯನೆ ಭೀಮ | ಪರಾಕ್ರಮಿಯಬಹುದು ರಣದೊಳಗೆ |
ಪಾಪಿ ತುರುಗವು ನಿನ್ನ ತೊಲಗು ಕಾಲವು ಬರಲು | ಅಪಕೀರ್ತಿ ಮಾಡಿತು ಧರೆಯೊಳಗೆ      || ೧೮೪ ||
ಜಗಳವು ಇನ್ನೇಕೆ ಬಲವೆಲ್ಲ ಲಯವಾಗೆ | ತಿಳಿಯದೆ ಸುಮ್ಮಗೆ ಬುದ್ದಿ |
ಹುಲಿ ಬಂದು ಬೋನೊಳಗೆ ಬಿದ್ದ ಹೆಣಗುವ ಗಾದೆ | ಹಗೆ ಜನ್ಮ ಈ ತುರಗ ನಿನಗೆ    || ೧೮೫ ||
ಹಿಂದಾದ ಕಥೆಗಳ ಕವಿಯಿಂದ ಕೇಳ್ದರಿಯಾ | ಧರಣೀಂದ್ರನಾದ ಶೂದ್ರಿಕನು |
ಬಂದಿದ್ದ ವಿಧಿವಾಸ ತುರಗವಾಗಿಯೆ ಜನಿಸಿ | ಕೊಂಡೊಯ್ಯೆ ನೀನರಿದೆ ಕಂಚಿಯಲಿ   || ೧೮೬ ||
ರಣವಿಜಯನಹುದಯ್ಯ ನವಖಂಡ ರಾಯರ ಒಳಗೆ | ಬಡವರಿಗೆ ಮುನ್ನ ಮುರಿವವನೆ |
ಬಿಡು ನಿನ್ನ ಛಲವೇಕೆ ಹೆಡತಲೆ ಮೃತ್ಯಾಗಿ | ಹಿಡಿಯಿತು ತೇಜಿ ನೆಲ ಚಂಡಿ           || ೧೮೭ ||
ತಡೆದೆನು ನಾ ಕೈಯ ನೀ ಹೊಡೆವ ಕಾರ್ಯಕೆ ಮೆಚ್ಚೆ | ಮನಸಿಡಲು ಬಿಡುವೆನೆ ಮರುಳರಸೆ |
ಪಡೆದವರ ಬುಡಕೊಬ್ಬ ಕೆಡಿಸಬಾರದು ಎಂದು | ಧೃಡದಿ ನಾ ಸೈರಿಸಿದೆ ಕೈಯ      || ೧೮೮ ||
ಹಡೆದವರ ಬಳಿಗೊಮ್ಮೆ ಕಳುಹಿಕೊಡುವೆನು ಪುತ್ರ | ಬಿಡು ನಿನ್ನ ಛಲಪಂಥ ಸುಡಲಿ |
ಹಡೆದಾಕೆ ಹರಿಯಮ್ಮ ಜಟ್ಟಂಗಿ ಸಾಕ್ಷಿಯ ಕೊಳ್ಳೊ | ಹರನಡಿಯ ತಪ್ಪಿದ ಹಾಗೆನಲು || ೧೮೯ ||
ರಾಯ ಕಂಪಿಲನಾತ್ಮಜ ಕೇಳಯ್ಯ ನೀ ಮುನ್ನ | ಹೀನಾಯ ಬಿಡದು ಧರೆಯೊಳಗೆ |
ನಾ ಬೇರೆ ನಿನಗಂಜಿ ಊರ ಹೊಗುವೆನೆ ಮರುಳೆ | ಹಾಳು ತುರಗದಿ ಹೀಗೆ ಬಂತು   || ೧೯೦ ||
ಕೊಡಲಾಗ ನಂಬಿಗೆಯ ತರಳ ಒಪ್ಪಿದ ಮುನ್ನ | ಹಿಡಿದ ಪಿರಂಗಿಯ ಕಡೆಗಿಡಲು |
ದೊರೆ ರಾಮ ಕಾಟಣ್ಣ ಹರುಷದಿಂದಲಿ ಕರ | ವಿಡಿದು ತುರಗ ಇಳಿಸಿದರು             || ೧೯೧ ||
ರಕ್ತದ ಕರಗಳನು ಅಕ್ಷದೊಳು ತೊಳಿಸಿ | ಉತ್ತಮದ ದೇವಾಂಗ ಹೊದಿಸಿ |
ಮುತ್ತಿನ ಪಲ್ಲಕ್ಕಿ ಕೊಟ್ಟು ರಾಯನ ಸತುಗೆ | ಮತ್ತೆ ಪಾಳೆಯಕೆ ಸಾಗಿಸಲು            || ೧೯೨ ||
ಭಾವಾಜಿ ಸಂಗಯ್ಯ ಬಾದುರಖಾನನ | ಮೈಗಾವಲ ಹಾಕಿ ಕಳುಹಿದನು |
ಏರುವ ತೇಜಿಯ ರಾಮನು ಹರುಷದಿ | ಪೂಜೆ ಮಾಡಿಸಲು ತೇಜಿಯನು             || ೧೯೩ ||
ಒಲಿವ ಸಾರಥಿ ಇರಲು ನಲಿದು ಮುಂದಕೆ ಸಾಗಲು | ಕಲಹ ಹೋಗಲು ಚೆಂಡಿ ಹೋರು |
ಮಲಹರನೆ ಗತಿಯೆಂದು ಸ್ಮರಿಸಿ ತೇಜಿಯ ಏರೆ | ಮನ ಹರುಷವಾಗಲು ತೇಜಿ      || ೧೯೪ ||
ಪೂರ್ವಜನ್ಮದ ಶಾಪ ಕೈಸೇರಿ ಬಂದಿತು ಮುನ್ನ | ಭೇರಿಯನು ಹೊಡೆಯೆಂದೆನುತ |
ಗೋವಿಂದನೇರುವ ಗರುಡನಾರ್ಭಟದೊಳು | ನಿಜಜ ಛಲಶಕ್ತಿ ಬಂತು               || ೧೯೫ ||
ಪಿಡಿದ ಭೂಮಿಯ ಬಿಟ್ಟು ನಡೆಯಲ್ಕೆ ನೆಲನೊದರೆ | ಅಡರಲು ಮೇಘಮಾರ್ಗದಲಿ |
ಹರಿಣನ ಹಿಮ್ಮೆಟ್ಟಿ ಮಾರುತಕೆ ಮುಂದರಿದು | ಎರಗಲು ಗರುಡನಾರ್ಭಟದಿ          || ೧೯೬ ||
ಹರಷವಾದನು ರಾಮ ವರಗುರುವಿನ ಕೃಪೆಯಿಂದ | ಬರೆದುದಲ್ಲದೆ ಬೇರೆ ಬದಲೆ |
ಮುರಿದೋಡು ಹಂದಿಯು ಬೆದರಿಸಲು ಹುಲ್ಲೆಯ | ಮರಿಯಂತೆ ಗಿಡಕೊಬ್ಬರಾಗೆ     || ೧೯೭ ||
ಹೋಗಗೊಡೆದೆ ರಾಮ ಊರ ಬಾಗಿಲ ಕಟ್ಟಿ | ಮಾಡಿರೆ ಜಗಳ ಹೂಡುವರೆ |
ಆಯದ ಕೈಬಿಟ್ಟು ತಾಯಿ ತಂದೆಗೆ ಒಬ್ಬ | ಮುಂದಾದ ಮಕ್ಕಳು ನಿಮ್ಮ ಹೆಸರು      || ೧೯೮ ||
ಕಡಿಯದೆ ಒಬ್ಬರ ಮುಗುಳು ನಗೆಯೊಳು ನಗುತ | ಹಿಡಿಸಿದ ಧರ್ಮ ಕಹಳೆಯನು |
ಉಳಿದೆವಿಂದಿಗೆ ಪ್ರಾಣ ಯಮರಾಜ ವಾಲೆಯ | ಕಳುಹಿದನು ಪುರ ತುಂಬಿತೆನುತ   || ೧೯೯ ||
ಗೆದ್ದೆವು ಮಾರಿಯ ಹಬ್ಬವ ಕುರಿ ಕಳದು | ಬಿದ್ದು ಓಡುವರು ಉಳಿದವರು |
ಬುದ್ಧಿಗಲಿಸಿದ ರಾಮ ಸತ್ತು ಬಂದೆವು ಮರಳಿ | ಹಿಡಿದೀ ವಾಲೆ ಕಾರ್ತಿಕೆಯ           || ೨೦೦ ||
ರಣವ ಶೋಧಿಸಿ ರಾಮ ಪ್ರಳಯ ಕಾಲದ ಭೀಮ | ಅಳಿದ ಮಂದಿಯ ಲೆಕ್ಕ ನೋಡಿ |
ಸುಡು ಸಾವು ಏಳ್ನೂರು ಗಾಯ ಒಂದು ಸಾವಿರ | ಸುಡಿಸಿದ ಅತ್ತವರ ಬೇಗ          || ೨೦೧ ||
ನೊಂದು ಕೊಳ್ಳುತ ರಾಮ ಸಂದವರ ಮಕ್ಕಳಿಗೆ | ಇಂದಿನ ಮೇಲೆ ಸಂಬಳವ |
ತಂದೆಯ ಬಳಿಗಿನ್ನು ವಾಲೆಯ ಕಳಿಸುತ್ತ | ಬಂದನು ತನ್ನ ಪಾಳೆಯಕೆ                || ೨೦೨ ||
ರಾಯ ರುದ್ರನ ಮಂದಿ ಗಾಯದೊಡನೆ ಪೋಗಲು | ಏಳೆಂಟು ಸಾವಿರ ಬಲವು |
ಮೋರೆಯ ತೋರದೆ ಓಡಿದೆಕ್ಕಟಿಗರು | ಗೂಬೆಯಂದದಿ ಮನೆಯ ಸೇರೆ             || ೨೦೩ ||
ಅದರೊಳಗೊಬ್ಬನು ದೊರೆಯ ಸದರಿಗೆ ಬರಲು | ಕರಮುಗಿದು ವಾರ್ತೆ ಪೇಳಿದನು |
ಅಳಿದವರ ಪೇಳುವರೆ ಎನಗೆ ಸಾಗದು ರಾಯ | ಉಳಿದವರು ನಾಲ್ಕೆಂಟು ಸಾವಿರವು         || ೨೦೪ ||
ದಂಡೆಲ್ಲ ಮುಳುಗಿದರೆ ಮತ್ತೊಂದು ನೋಡಬಹುದು | ಕಂದ ಸೇರಿದ ಕೈಸೆರೆಯ |
ಸಿಂಗಳದ್ವೀಪದ ರಂಗನಾಯಕನಳಿದು | ತಿಮ್ಮರಸು ಸೆರೆಹೋದ ಭೂಪ             || ೨೦೫ ||
ಬೊಲ್ಲನು ಕೈಸೆರೆಯ ಸೇರಿದನೆಂಬುದ ಕೇಳಿ | ರಾಯ ತಲ್ಲಣಿಸಿ ಶೋಕದಲಿ |
ಜೀವದೊಳ್ನುಡಿಯೆಲ್ಲ ಹಾರಿತು ಪರಮಾತ್ಮ | ಭೂಮಿ ಪಾತಾಳಕ್ಕೆ ಇಳಿಯೆ           || ೨೦೬ ||
ರಾಯ ರುದ್ರನು ಹೀಗೆ ಪ್ರಳಾಪದೊಳಿರುವಾಗ | ಗೋಳ ಲಾಲಿಪು[ದು] ಈ ಪುರದ |
ಸಾರಿ ಹೆಣ್ಣುಗಳೆಲ್ಲ ಕೇರಿ ಬೀದಿಯ ಒಳಗೆ | ಸಾರಿಸಿ ನೆಲನ ಗೋಳಿಡಲು              || ೨೦೭ ||
ಬಾಲೆಯರು ಚಿಕ್ಕ ಪ್ರಾಯದ ಲಲಿತೆಯರು | ಕಾಣದಿಹರು ಕಾಮ ಕಲೆಯ |
ನೂರಲ್ಲ ಆರಲ್ಲ ಹದಿನಾರು ಸಾವಿರ | ಹೆಣ್ಣುಗಳ ಗೋಳ ಶಿವ ಬಲ್ಲ                    || ೨೦೮ ||
ನಾರಿಯ ನಖ[ದಂತ] ದಾಳಿಂಬದ ಬೀಜವು | ತಾವರೆಯಲ ಬಿರಿ ಮೊಗ್ಗೆ ಕುಚವು |
ಗೋವಿಂದನಾತ್ಮಜನ ಭಾ[ವ] ಕಿಂಚದ ಗಂಡ | ಮೂರೆರಡು ದಶಕ ಗೋಳಿಡಲು     || ೨೦೯ ||
ಹೇಳಿ[ರೆ] ನಿಜವಾಗಿ ಲಯವಾದನೆ ಎನುತೆ | ತೊಟ್ಟಿರುವ ಬಳೆಗಳ ಒಡೆವೆ |
ಬಾಲರಿಗೆ ಗತಿಯೇನು ಕೂಡಿದ ಸತಿ ಮುಂದೆ | ಯಾವ ರೀತಿಯಲಿ ಬದುಕೆಂದ       || ೨೧೦ ||
ಹೊರಳುತ ಉರಳುತ ತಲೆ ಬಿಚ್ಚಿ ಕೆದರುತ | ಗಿರಿಜಾವಲ್ಲಭಗೆ ಮೊರೆಯಿಡುತ |
ಅರೆ ಬಾಳು ತನಗೆಂದು ವಿಧಿ ಮುಂಡೆ ಬರೆ[ದಂ]ತೆ | ಪುರುಷನ ತಾ ಕೂಡೆ ಮುಂದೆ  || ೨೧೧ ||
ಆಯಿತ್ತೆ ನಮಗಿಷ್ಟು ಭೋಗದ ಬಾಳೆಮ್ಮ | ತಲೆ ಬಾಚಿ ಹೂಮುಡಿದ ದಿನವು |
ಕಾಂತನು ಇರುವಾಗ ಕಳಸ ಕನ್ನಡಿಗೆಮ್ಮ | ಬಾರೆಂಬುವುದಿನ್ನು ಉಂಟೆ              || ೨೧೨ ||
ಸಾಯದೆ ಸ್ಥಿರಂಜೀವಿ ಕಾಲಪಡೆದವರಾರು | ಬದುಕಲಿಲ್ಲವು ಅರ್ಧ ಪ್ರಾಯ |
ಜೀವವ ಬಿಡಲಿಕ್ಕೆ ಗೃಹ ಅಡವಿ ಕಾಡಾಗೆ | ಕಾಡ ಹೆಣನಾಗಿ ಒರಗುವರೆ               || ೨೧೩ ||
ಅವ ಜಾಣನೇನಕ್ಕಯ್ಯ ರಾಯ ರುದ್ರನ ಜಗಳ | ಲಯವಾಗಿ ಬರಲು ಎರಡು ವೇಳೆ |
ಬಾಲನ ಕಳುಹದೆ ಬದಲಾಗಿ ಮೇಕೆಯ ಕಾಯ್ವ | ಮೂಢ ಮಾಡುವನೆ ಈ ಕಾರ್ಯ  || ೨೧೪ ||
ಅಳಲೇಕೆ ಅವನುಪ್ಪ ಕಡೆತನಕ ನಾ ಉಂಡು | ಕಡಿಯದಿರಲು ಮಿಂಡ ಬಿಡನು |
ಅರಸ ಕೇಳಲು ನಿಮ್ಮ ಕೊರೆಸ್ಯಾನು ಕಿವಿ ಮೂಗ | ಹಲವಾಡಿ ರಂಡೇರ ನಡೆ ಮನೆಗೆ         || ೨೧೫ ||
ನಗರದ ನಾರಿಯರು ಅಳಲಿ ಆರ್ಭಟಗೊಂಡು | ಬಳಲಿ ಮನೆಗಳನು ಸೇರಿದರು |
ತೈಲವು [ಸು]ರಿಯದ ಜ್ಯೋತಿಯಂದದಿ ಬಂದು | ಕುಳಿತನು ರುದ್ರ ಸದರಿಗೆ         || ೨೧೬ ||
ಬೇಗದಿ ಕರೆಯಿರೊ ಜೀವಣ್ಣ ಮಂತ್ರಿಯನು | ರಾಯ ಪೇಳಲು ಊಳಿಗಕ್ಕೆ |
ಹೋಗಿ ಪೇಳಲು ಮಂತ್ರಿ ವಾಯುಗಮನದಿ ಬಂದು | ರಾಯಗೆ ಕರ ಮುಗಿದು ಎರಗೆ || ೨೧೭ ||
ಬಾರಯ್ಯ ಮಂತ್ರಿಗಳರಸನೆ ನಿನ್ನಯ ಮಾತು | ವಾರಿಜೋದ್ಭವನ ಲಿಖಿತಗಳು |
ಹೂಡಿದರು ಕದನವ ಹೇಡಿ ದೊರೆಗಳು ಎನ್ನ | ಬಾಲಗೆ ಬಡಿಕಲ್ಲು ಬಂತು             || ೨೧೮ ||
ಕರಿತುರಗ ಮುಳುಗಿದರೆ ಜಯವಿಲಲವೆಂಬುವುದು | ತರಳ ಕೈಸೆರೆಯ ಹೋದಲ್ಲಿ |
ಬಿಡಲಾರದಪಕೀರ್ತಿ ರವಿ ಶಶಿ ಉಳ್ಳನಕ | ತಾನು ಮರೆಯಬಹುದೆ ಪ್ರಾಣವನು      || ೨೧೯ ||
ಆದಂಥ ಅಪಜಯದ ಕೇಡ ಮುರಿಯಲು ಸೀಳಿ | ಮಾಡಿಸ ಸುತನು ಕೋಪವನು |
ಮಾಡಿದ ಅಪರಾಧ ಪಾದದಿಂದಲೆ ಉಳಿದು | ಹಮ್ಮಿಡಿದ ಬ್ರಹ್ಮನು ಕೆಡಿಸಿ            || ೨೨೦ ||
ಹೋಗಯ್ಯ ಎಲೆ ಮಂತ್ರಿ ಹಲವಾಡಲು ಏನುಂಟು | ನೀ ಹೋಗಿ ರಾಮನ ಬಳಿಗೆ |
ಏನ ಬೇಡಲು ಕೊಟ್ಟು ಸಂತಾನವ ತರುವಂಥ | ದಿಟ್ಟತನವ ಮಾಡೆನಲು            || ೨೨೧ ||
ಪಾದದಪ್ಪಣೆಯಾಗೆ ಹೋಗಿ ಬರುವೆನು ಭೂಪ | ಸಾಗಿಸಲು ತಕ್ಕ ಉಡುಗೊರೆಯ |
ಕಾಣಿಕೆ ಉಲುಪೆಯ ದ್ವೀಪಾಂತ್ರ ವರಚೋದ್ಯ | ಸಾವಿರ ಸಂಖ್ಯೆ ಸಾಗಿಸಲು         || ೨೨೨ ||
ನಡೆಯಲು ಮಂತ್ರೀಶನಡರಿ ಪಲ್ಲಕ್ಕಿಯ | ಎಡಬಲದಿ ನೂರಾರು ಕುದುರೆ |
ತಡವ ಮಾಡದೆ ಬಂದು ರಾಯ ರಾಮನ ಕಂಡು | ಕಡೆ ಉಕ್ಕುಡದೊಳು ತಡೆಯೆ    || ೨೨೩ ||
ತಡೆದವರ ಒಡನೆ ನುಡಿದನಾಕ್ಷಣ ಮಂತ್ರಿ | ಕೊಡಿ ಸುದ್ಧಿ ಹೋಗಿ ರಾಮಯಗೆ |
ಚರರಾಗ ಕರಮುಗಿದು ವಿಸ್ತರ ಪೇಳಲು | ಬರಹೇಳಿ ಅಪ್ಪಣೆ ಕೊಡಲು                || ೨೨೪ ||
ಪ್ರಳಯಕಾಲದ ರಾಮ ಸದರ ಮಾಡಿಸಿ ಕುಳಿತ | ದೊರೆ ಸುತನು ಎಡದಲ್ಲಿಹನು |
ಬಲದೊಳು ಕಾಟಣ್ಣ ತಿಮ್ಮರಸು ಸಹವಾಗಿ | ನಡುಮಧ್ಯೆ ರಾಮನು ಒಪ್ಪೆ            || ೨೨೫ ||
ಕರಿ ತುರಗ ಕಾಲಾಳು ಕಾಯ್ದು ಓಲೈಸುತ | ಹೊಗಳುತ ಭಟ್ಟರು ಬಿರಿದುಗಳ |
ಇರುತಿರಲು ದೇವೇಂದ್ರ ಪದವಿಗೆ ಮಿಗಿಲಾಗಿ | ಎಡಬಲದಿ ಮನ್ನೆಯರು ನಿಂದು      || ೨೨೬ ||
ಅಂತಪ್ಪ ಸಮಯದಿ ಹೊಕ್ಕು ಜೀವಣ ಮಂತ್ರಿ | ಇಟ್ಟ ಕಾಣಿಕೆಯ ಕರಮುಗಿದು |
ಪೃಥ್ವಿರಾಯರ ಗಂಡ ಮಲೆತವರಿಗೆ ಮಿಂಡ | ಒಪ್ಪಿಕೊಳ್ಳೆನುತ ಕರ ಮುಗಿಯೆ        || ೨೨೭ ||
ರಾಮನೆ ರಣಧೀರ ಭೇರುಂಡನೆ ವಾರಿಧಿ | ಗುಣರಾಯನೆ ರಾಮಚಂದ್ರ |
ಪಾಲಿಸಬಹುದೆಮ್ಮ ಕುಮಾರನ ದಯಮಾಡಿ | ನಿಂ ಪಾದ ಕಂಡು ನೆನೆವೆವು         || ೨೨೮ ||
ಬಂದೀತು ಎಲೆ ಮಂತ್ರಿ ಅಂಬಿಗೆ ತೆಳುವಾಗಿ | ಮಂದರಗಿರಿಯ ಮಾಡಿದೆ |
ಒಂದೊಂದು ಛಲಪದವ ಹೇಳಿಕೊಂಡರೆ ಮಂತ್ರಿ | ಪಿಂಡ ನಡುಗುವುದು ತಲ್ಲಣಿಸಿ    || ೨೨೯ ||
ಸಿಕ್ಕಿದ ದೊರೆ ಗಮನ ಕೊಟ್ವೊರುಂಟೆನೊ ಮಂತ್ರಿ | ನಾ ಸಿಕ್ಕಲು ನೀವು ಬಿಡುವಿರೆ |
ಕೃಷ್ಣನ ಮೊಮ್ಮಗನ ಬಾಣನು ಸೆರೆವಿಡಿದು | ಬಿಟ್ಟನೆ ಹೆದರಿ ಎಲೆ ಮಂತ್ರಿ             || ೨೩೦ ||
ಮಾಡಿರೊ ಜಗಳವು ಸಾಲದಿರಲು ಮತ್ತೆ | ಬಾಣ ಬತ್ತಿಗಳ ಕೊಡುವೆನು |
ತ್ರಾಣವಿರಲು ನಾಳೆ ಮಾಡೇಳು ಕತ್ತಿಯು | ಸಾಲದೆಂದರೆ ಮಾಡಿ ಕೊಡುವೆ          || ೨೩೧ ||
ಹಿಂದುಳಿದ ಕಪ್ಪವು ದಂಡಿನ ವೆಚ್ಚಗಳು | ಬಂದ ಮಂದಿಗೆ [ಊಟ]ಗಳು |
ಕಂದನು ಬೇಕೆಂದು ರಾಜೇಂದ್ರ ಬಂದರೆ | ಅಂದಿಗೆ ನೋಡುವಾ ಮಂತ್ರಿ             || ೨೩೨ ||
ಕೇಳಯ್ಯ ಎಲೆ ಮಂತ್ರಿ ಆಡಿ ತಪ್ಪೊರ ಗಂಡ | ನೋಡುವೆ ದಿನ ಇಂದು ಬೆಳಗು |
ಬಾರದಿರಲು ಹೋದ ನಾಳೆ ಓರುಗಲ್ಲ | ಕೈಯ್ಯಲ್ಲಿ ಕಡ್ಡಿಯ ಕೊಳ್ಳೊ                  || ೨೩೩ ||
ಭಾಪುರೆ ರಣವಿಜಯ [ಪು]ರದಲ್ಲಿರುವರ ಕರೆ ತರುವೆ | ನೀ ಪಾಲಿಸೆನಗೆ ನಂಬಿಗೆಯ |
ಮಾತಾಪಿತರ ಅಭಯ ನೀ ಕೊಳ್ಳೊ ಮನೆದೈವ | ಜಟ್ಟಂಗಿ ಭೂತೇಶನಭಯ        || ೨೩೪ ||
ಕೊಡಲಾಗ ನಂಬಿಗೆಯ ದೃಢಚಿತ್ತದೊಳು ಮಂತ್ರಿ | ನಡೆಯಲು ಅಡಿಗೆರಗಿ ಪುರಕೆ |
ಒಡೆಯ ರಾಜೇಂದ್ರಗೆ ಕರ ಮುಗಿದು ಹೇಳುವನು | ನುಡಿದ ವಿವರವ ರಣರಾಮ      || ೨೩೫ ||
ಪುತ್ರನ ಬಿಡಲಿಕ್ಕೆ ಹೆತ್ತವರು ಬರಲೆಂದು | ಕೊಟ್ಟರು ನಂಬಿಗೆ ಅಭಯ |
ಹೆತ್ತಯ್ಯನ ಕಾಲದಿ ನಿಂದ ಪೌದಿಯ ವೆಚ್ಚ | ಮುಟ್ಟದಿರಲು ಪುರ ಮುತ್ತುವೆನು        || ೨೩೬ ||
ಕೊಡಬಹುದು ರೊಕ್ಕವ ಕೊಟ್ಟೆನಾದರು ನಾಳೆ | ತರಬಹುದು ಮನ ಮುರಿದ ಕಾಲ |
ತರಳಗೋಸ್ಕರ ನಾವು ಹೋದರೆ ಎಲೆ ಮಂತ್ರಿ | ಕೆಡು ಕಾರ್ಯವಾಗಲು ಕಷ್ಟ        || ೨೩೭ ||
ನಂಬಿಗೆಯಿತ್ತನು ಜಟ್ಟಂಗಿದೇವನ ಅಭಯ | ತಂದೆ ತಾಯಿಗಳ ಕದ ನೀಡಿ |
ಬಂದಳು ಅನಿತದಿ ರಾಯ ರುದ್ರನ ಮಡದಿ | ಗೋಳೆನ್ನುತ ಮಂತ್ರಿಯೆಡೆಗೆ           || ೨೩೮ ||
ಸುತನು ಶರೀರವು ಮಿಕ್ಕಿ ಹೋದ ಎಲೆ ಮಂತ್ರಿ | ಕುಟ್ಟಿಕೊಳ್ಳುತ ಎದೆ ಬಾಯ |
ದುಃಖ ಯಾತಕೆ ತಾಯಿ ಲೋಲಾಪಿಲಿ ಇಹನಮ್ಮ | ಒಪ್ಪಿರುವೊಂದು ಸಾವಿರೊಳಗೆ  || ೨೩೯ ||
ಏಳಯ್ಯ ಎಲೆ ಮಂತ್ರಿ ನಾ ಬರುವೆ ಮೊದಲಾಗಿ | ಪೋಗಿ ಕರೆತರುವ ಬಾಲಕನ |
ಕಾಣುತ್ತ ರಾಜೇಂದ್ರ ಪ್ರಾಣಕಾಂತೆಯ ದುಃಖ | ಹೊರಿಸಿಕೊಡುವ ಪೌದಿ ಹೊನ್ನುಗಳ || ೨೪೦ ||
ಮುತ್ತಿನ ಪಲ್ಲಕ್ಕಿ ಹತ್ತಿದ ರಾಜೇಂದ್ರ | ಹತ್ತೆಂಟು ಸಾವಿರ ಬಲದಿ |
ಸಾಗಲು ಚರರಾಗ ಬೇಗ ಸುದ್ದಿಯ ಕೊಡಲು | ರಾಮ ಶೃಂಗರಿಸಿ ವಾಲಗವ          || ೨೪೧ ||
ದೇವೇಂದ್ರ ಭೋಗದಿ ಇವರು ಇರುತಾಗ | ರಾಯ ರುದ್ರನು ದಂಡ ಪೊಗಲು |
ರಾಯನ ಸುತ ರಾಮ ಕರವಿಡಿದು ಕಾಟಣ್ಣ | ಕ್ಷೇಮವೆನ್ನುತ ಹಸ್ತ ಪಿಡಿಯೆ             || ೨೪೨ ||
ಆನಂದ ಪರಿಪೂರ್ಣ ಧೀರ ಚೆನ್ನಿಗರಾಮ | ಪ್ರೇಮವೆನ್ನುತ ರಾಯನ ಪಿಡಿದು |
ನಾಲ್ವರು ಸಮನಾಗಿ ಸದರಿನೊಳಗೆ ಕುಳಿತು | ಆಡುವರು ಪಲ ಬಗೆಯ ಮಾತ      || ೨೪೩ ||
ಉಡುಗೊರೆ ಉಲುಪೆಯ ಕೊಡತಕ್ಕ ಹೊನ್ನನು | ಸುರಿಸಿದ ಸದರಿನೊಳು ಅರಸ |
ರಣವಿಜಯಭೇರುಂಡ ರಾಯ ರಾಮನೆ ಎಮ್ಮ | ತನುಜನ ಪಾಲಿಸು ಹರಸು         || ೨೪೪ ||
ತಡೆದೆನು ನಾ ಕೈಯ್ಯ ತಾಯಿಗೊಬ್ಬನೆ ಎಂದು | ಕಡಿದನು ಕೊಲೆಯ ಬಹು ಬಲವ |
ಸೈರಿಸಿದೆ ತನ್ನಯ ರವರುದ್ರ ಶಾಂತಿಯ ಮಾಡಿ | ತನುಜನ ಪಾಲಿಸು ಹರಸು       || ೨೪೪ ||
ರಾಯ ಮುಮ್ಮೋಜಿಯ ಪಾಡುರಂಗಯ್ಯನ | ಮೂಳ ಮಂತ್ರಿಯು ಲಿಂಗರಸ |
ಓರಂತೆ ಎಲ್ಲರಿಗೆ ಉಡುಗೊರೆ ತೇಜಿ ಕೊಟ್ಟ | ರಾಯ ರುದ್ರಗೆ ಗೆಲುವಾಗಿ             || ೨೪೬ ||
ಇನ್ನೇನು ನುಡಿ ರಾಯ ಧರ್ಮಸೆರೆಗಳ ಬಿಟ್ಟೆ | ಎಮ್ಮೊಳಗೆ ಗರ್ವ ನಡೆಸದೆ |
ನಿನ್ನೊಳು ಇನ್ನೊಬ್ಬ ಎತ್ತೆಣಿಸಿ ಬರಲು ಪೇಳು | ಬ್ರಹ್ಮಲಿಖಿತವ ತೀರಿಸುವೆ            || ೨೪೭ ||
ಪುತ್ರನ ಸೆರೆ ಬಿಟ್ಟು ಕೀರ್ತಿಯ ಪಡಕೊಂಡೆ | ಹತ್ತುವ ತೇಜಿಯ ಕೊಡಿಸು |
ಪೆತ್ತ ಮಗನಿಗೆ ಮೂರು ಹೆಚ್ಚಾಗಿ ಸಲಹಿದೆ | ಸೆಟ್ಟಿ ಲಿಂಗಣ್ಣನ ಕಳುಹು                || ೨೪೮ ||
ಲಿಂಗ ತೇಜಿಯ ಸುದ್ದಿ ಇಂದಿಗೆ ಮರೆ ರಾಯ | ನಾ ಬಂದುದೇತಕೆ ನಿಮ್ಮ ಪುರಕೆ |
ತಂದೆ ಕಂಪಿಲ ಭೂಪ ಛಲವ ಮಾಡಲು ಕಲ್ಲು | ಬಂದು ಬಡೆಯಿತು ತೇಜಿಯಿಂದ    || ೨೪೯ ||
ತುರಗದ ಆಸೇಕೆ ಗೆಲಬಹುದು ಪುರಕಾಗಿ | ತನಗಿರಲೆಂದು ಪೇಳಿದನು |
ಬಲು ಮಾತನಾಡಿದರೆ ಬರಲೀಗ ನ[ಗರ] ದೊಳು | ನಡೆಯಯ್ಯ ರುದ್ರಭೂಪಾಲ    || ೨೫೦ ||
ಪ್ರೀತಿಗಳು ಇರಲೆಂದು ರಣಭೂಪ ಚೆನ್ನಿಗರಾಮ | ತಾ ಪೊಕ್ಕ ರುದ್ರಪಟ್ಟಣವ |
ಲೋಕಾಧಿಪತಿ ರಾಮ ಬಂದು ಗುಂಡಯ್ಯನ | ಕ್ಷೇತ್ರ ಎಲ್ಲೆಯಕೆ ಪಾಳ್ಯೆ ಇಳಿಯೆ      || ೨೫೧ ||
ಗುಂಡಬ್ರಹ್ಮಯ್ಯಗೆ ಘನ ಪರ್ವಗಳ ಮಾಡಿ | ಉಂಡು ದಣಿಯಲು ಓರುಗಲ್ಲು |
ಕಂಡನು ತಾಯೊಡಲ ರವಿಯು ಪೂರ್ವಾದ್ರಿಗೆ | ಬಂದು ಸೋಮನು ಮುಖದೋರೆ  || ೨೫೨ ||
ಉದಯವಾಗಲು ರಾಮ ನಡೆದನು ಅಲ್ಲಿಂದ | ಎಡಬಲದ ದೊರೆಗಳು ಬೆದರೆ |
ಕುದುರೆ ಮಂದಿಯು ಸಹ ಕಪ್ಪ ಕಾಣಿಕೆ ಹೇರಿ | ನಡೆಯೆ ಮುಂ ದಂಡು ರಾಮನಿಗೆ    || ೨೫೩ ||
ಏಳೆಂಟು ಪ[ಯ]ಣಕೆ ಹೋಗಿಳಿದ ಹಂಪೆಯ | ಭಾಗೀರಥಿ ಎಂಬ ಹೊಳೆಗೆ |
ಕೂಡಿತು ಅಲ್ಲಿಗೆ ಎಂಬತ್ತು ಸಾವಿರ ಕುದುರೆ | ಹದಿನಾರು ದಿವಸಕೆ ಗುತ್ತಿಗಿಳಿದು       || ೨೫೪ ||
ಚಾಮಯ್ಯನು ಭೆಟ್ಟಿಯಾಗೆ ಚೆನ್ನಿಗರಾಮ | ಸಾಗಿದ ಬಳ್ಳಾರಿಪುರಕೆ |
ಸೂರ್ಯ ಉದಯಕೆ ಎದ್ದು ಆನೆಗೊಂದಿಗೆ ಇಳಿಯೆ | ರಾಯ ಕಂಪಿಲ ಸುದ್ಧಿ ಕೇಳಿ     || ೨೫೫ ||
ಹೊರಡಲು ಮಗ ಬರುವ ಸಡಗರವ ನೋಡಲ್ಕೆ | ಒಡಗೊಂಡು ಮಂತ್ರಿ ಬೈಚಪ್ಪ |
ತೇಜಿ ಮಂದಿಯು ಕೂಡಿ ಬರಲಾಗ ಇದಿರಿಗೆ | ಚರರು ಹೇಳಿದರು ರಾಮನಿಗೆ         || ೨೫೬ ||
ಏರಿದ ತುರಗವನಿಳಿದು ಕಾಲ್ನಡಿಗೆಯೊಳು | ಕಾಣಿಕೆ ಇಟ್ಟು ಕರಮುಗಿದ |
ದೇವಿಸೆಟ್ಟಿಯ ಲಿಂಗ ಪಾಳೆಗಾರರು ಸಹ | ಓರಂತೆ ದಂಡು ಕರಮುಗಿದು            || ೨೫೭ ||
ರಾಯ ರಾಯರಿಗೆಲ್ಲ ಬೇಗ ಉಡುಗೊರೆ ಮಾಡಿ | ಸಾಗಿಸಿ ಅವರವರ ಪುರಕೆ |
ರಾಯ ತೇಜಿಯ ನೋಡಿ ಭೂಮಿ ನಿಲ್ಲದು ಇವಗೆ | ಏನಾಯಿತಂತ ಓರ್ಗಲ್ಲ          || ೨೫೮ ||
ಸಂಭ್ರಮದೊಳಗವರು ಬಂದು ನಗರವ ಪೊಗಲು | ಆನಂದದೊಳು ಬಾಳುತಿರಲು |
ಹಿಂದೆ ರಾಮನ ಜನನದ ಅಡಿಗೆ ಹಂಪೇಳ್ದ | ಬಂದುದು ಕಂಟಕ ಒದಗಿ               || ೨೫೯ ||
ಧರೆಗಧಿಕ ಹಂಪೆಯ ವರಪುಣ್ಯ ಕ್ಷೇತ್ರದ | ಕರುಣಿಸು ವಿರುಪಾಕ್ಷಲಿಂಗ |
ತರಳ ಚೆನ್ನಿಗರಾಮ ತಂದ ತೇಜಿಯ ಮುಂದೆ | ನಡೆದ ಚೆಂಡಿಗೆ ನವಮ [>ದಶಮ] ಸಂಧಿ   || ೨೬೦ ||[1]
[1] + ಅಂತು ಸಂಧಿ ೯[>೧೦] ಕ್ಕಂ ಪದನು ೨೦೩೫ ಕ್ಕಂ ಮಂಗಳ ಮಹಾಶ್ರೀ (ಮೂ).
ಬಾಲರಾಮನ ಸಾಂಗತ್ಯ: ಸಂಧಿ: ಹನ್ನೊಂದು – ಬಾಲರಾಮನ ನೀರಾಟ – ಚೆಂಡಿನಾಟ (೧)
[1]ಶ್ರೀ ಗಿರಿಜೇಶನೆ ಭಾಗೀರಥೀಶನೆ | ಭೋಗಿಭೂಷಣ ಭಾಳನೇತ್ರ |
ಆಗಮಕೊಡೆಯನೆ ಮೂಜಗವ ರಕ್ಷಪನೆ | ನಾಗಭೂಷಣ ನಂದೀಶ                   || ೧ ||
ಚಕ್ರಧರನ ಸುತನ ಶಿಕ್ಷಿಸಿ ಭಸಿತವನು | ಮತ್ತೆ ಸರ್ವಾಂಗದೊಳು ಧರಿಸಿ |
ಭಕ್ತರ ಭಾವಕ್ಕೆ ಮೆಚ್ಚಿ ಬಾಗಿಲ ಕಾಯ್ದ | ಭಿಕ್ಷುಕದೇವ ಕೊಡುಮತಿಯ                 || ೨ ||
ಕಾಶಿರಾಮೇಶ್ವರ ಶ್ರೀಶೈಲ ಗೋಕರ್ಣ | [ಕೀ]ಸು ವೆಗ್ಗಳವಾದ ಹಂಪೆ |
ಪ್ರಾಸು ಬೀಳದ ತೆರ ಪಾಲಿಸು ಕೃತಿ ಪರ | ಮೇಶ್ವರ ವಿರುಪಾಕ್ಷಲಿಂಗ                || ೩ ||
ನಡೆಸುವೆ ಗಣನಾಥ ಒಡಗೂಡು ಮತಿಯಿತ್ತು | ಕಡಬು ಕಜ್ಜಾಯದ ಭೋಗಿ |
ಮೊದಲ ಮೂಜೆಯ ಕರ್ತ ಮೂಷಕವಾಹನ | ತಗಡೂರ ಬೆನವ ಕೊಡು ಮತಿಯ    || ೪ ||
ಬರಬೇಕು ಅಕ್ಷರದ ಮೊದಲು ದೇವಕ[ರ್ತೆ] | ನುಡಿ ಜಿಹ್ವೆಯಲಿ ಶಾರದೆ [ಯೆ] |
ನುಡಿ ತಪ್ಪು ಕರ ತಪ್ಪು ಪ್ರಾಸು [ಬಿ]ದ್ದರೆ ಮುಂದೆ | ನೆರೆ ಜಾಣರುಗಳು ತಿದ್ದುವುದು    || ೫ ||
ಹಲವಂಗ ಮನ ಚಿತ್ತ ಹಳಿಯ ಬೇಡೆನ್ನನು | ತಿಳಿದಂತೆ ಮುಂದೆ ಒರೆವೆನು |
ಅಳಿದವರ ಕಥೆಯೆಂಬ ಆಲಸ್ಯ ಮಾ[ಡ]ದೆ ರಾ[ಮ] | ಹರನಿಂದ ಜನಿಸಿದ ಪಿಂಡ    || ೬ ||
ಪೇಳುವೆನು ಪರಚಿತ್ತವಾಗದೆ ಕೇಳಿ | ಶ್ವಾನನಂದದಿ ಮನಸು ಹರಿಯೆ |
ಹೇಳಲು ಫಲವಿಲ್ಲ ಕೇಳಲು ಗತಿ ನಷ್ಟ | ಶ್ವಾನಗೆ ಕ್ಷೀರವೆರೆದಂತೆ                     || ೭ ||
ರಾಮನು ಚೆಂಡಾಡಿ ತಾನು ಕೆಟ್ಟನು ಎಂದು | ಆಡುವರು ಮೂಢರಾದವರು |
ಕೇಳಿದರೆ ಕಷ್ಟವಾ ಭೂಮಿಪ ಹರಿಶ್ಚಂದ್ರ | ಚೆಂಡು ಲೆಗ್ಗೆಗಳ ಮಾಡದರಾರು           || ೮ ||
ವಿಧಿವಾಸ ಬಿಡಲರಿದು ಮೃಡನಿಗೆ ಮುಂತಾಗಿ | ತಿರಿದು ಉಣ್ಣನೆ ಮನೆ ಮನೆಯ |
ಸತ್ತು ಹೋದಳೆ ಸೀತೆ ಶ್ರೀರಾಮನನು ಬಿಟ್ಟು | ಇವನು ಮಾಡಿದ ಪ್ರಾಪ್ತಿಯೇನು      || ೯ ||
ಹರಿಹರ ಮುಂತಾಗಿ ಅಲ್ಲಾಡಿಹುದು ವಿಧಿವಾಸ | ನರಜನ್ಮದ ಪಾಡಿನ್ನೇನು |
ಧರಣಯೊಳು ಜನಿಸಿದ ನರಜೀ[ವೆ]ಲ್ಲರಿಗುಂಟು | ರವಿ ಶಶಿ ಗ್ರಹ ಕಂಟಕವು          || ೧೦ ||
ಕಂಟಕ ಬಂದಡೆಯು ಕೊಲ್ಲಲಾಪುದೆ ಕೇಳಿ | ಬೇಕಾದಡೆ ಹರಿಶ್ಚಂದ್ರ ಭೂಪತಿಗೆ |
ಸತ್ಯವಿರಲು ಅವಗೆ ಯಶವಾಗಿ ಶಿವಬಂದು | ಗೊತ್ತ ಸೇರಿಸದೆ ಬಿಡನು               || ೧೧ ||
ಕಂಡಿರೆ ದೃಷ್ಟವನು ಮುಂದೊಮ್ಮೆ ಲಾಲಿಪುದು | ಮಂದಮತಿ ರಾಯ ಕಂಪಿಲನು |
ಅಂಗನೆಯಾದಂಥ ರತ್ನಿಯ ಮನ್ನಣೆ | ಮುಂದೆ ಬೇಂಟೆಯ ಸೊಬಗ ಕೇಳಿ           || ೧೨ ||
ರಾಯನು ಮೈದಡವಿ ಅಭಿಮಾನವೆಲ್ಲವ | ನೊಕ್ಕಗದೆಯ ಮಾಡಿಕೊಂಡಿರುವ |
ಪಾದರಕ್ಷೆಗೆ ಇನ್ನು ಕಡೆಗಾಣ್ವ ಸತಿ ಮುಂದೆ | ಮೇಲೆ ಮಡಗಲು ಮಾಣಿಪಳೆ          || ೧೩ ||
ನಾರಿ ರನ್ನಳೆ ಬಾರೆ ಮೋಹನಾಂಗಿಯೆ ಬಾರೆ | ಪ್ರಾಣಪದಕವೆ ರತ್ನಾಜಿ |
ವಾರಿಜಮುಖಿ ಮೃಗನಯನೆ ಮದನನ ತೇಜಿ | ಬಾರೆಂದು ತೊಡೆಯೊಳ್ ಕುಳ್ಳಿರಿಸಿ || ೧೪ ||
ಸರಸ ಸಲ್ಲಾಪದ ಸವಿನುಡಿ ಸಮರಸದೊಳ್ | ಗಲ್ಲವ ಪಿಡಿದು ಅರುಹಲು |
ಬೇಡವು ನಾ ಬರುವೆನು ನಾಳಿಗೆ ನೀ | ಬೇಡಿದ ಮೃಗವ ತರುವೆನು                  || ೧೫ ||
ಬಾಲೆ ಕೇಳೆಲೆ ನಿನ್ನ ಪ್ರಾಣಕಾಂತನ ಬಿನ್ನಹ | ಬಹಳ ದಿನಬಂತು ಬ್ಯಾಟ್ಯಾಡಿ |
ಹೋಗಿ ಭರ್ರನೆ ಹೋಗಿ ಹೊಸಮಲೆ ಗಿರಿಯೊಳಗೆ | ಕೈಕಾಣಿಕೆ ತರುವೆ ಹೊಂಮೃಗವ         || ೧೬ ||
ಬಾಲೆಯರ ಜಾಲಗಳು ಮೂದೇವರಿಗೆ ತಿಳಿಯದು | ತೋಡುವಳು ಜಲನೇತ್ರದಲಿ |
ಕಾಣದೆ ಇರಲಾರೆ ಕಾಂತ ನಿನ್ನರಗಳಿಗೆ | ಹೋಗಿ ವಾಲಗದಿ ಕುಳ್ಳಿರಲು              || ೧೭ ||
ಜಾಣನೆ ನವಪಂಚ ಬಾಣನೆ ಎಂಥ | ಪ್ರಾಣಕಾಂತೆಯನು ನೀನಗಲಿ |
ಹೋಹೆನೆಂಬುದು ಎನ್ನ ಪ್ರಾರಬ್ಧ ಫಲವಿದು | ಬೇಡೆಂದರೆ ತಾ ಖೋಡಿ ರಂಡಿ         || ೧೮ ||
ಅರಮನೆಯತ್ತವರ ಅಡ್ಡಾಡಗೊಡಬೇಡೆಂದು | ಸರಿಯ ಸವತಿಯರು ನಗುವಂತ |
ನರೆ ಬಂದ ಮುದಿಯನ ಮರಳು ಮಾಡಿದಳೆಂದು | ಹೊರಲೇನೋ ಅರಸ ಈ ದೂರ         || ೧೯ ||
ತರಳೆಯೊರ್ವಳ ಬಿಟ್ಟ ರಮಣ ನೀ ಬರುವನಕ | ಉಳಿವುದೆ ಎನ್ನಯ ಪ್ರಾಣ |
ನಯನ ದೃಷ್ಟಿಯ ತೆಗೆದು ಪರರ ನೋಡದ ಸತಿಯ | ನಗಲಿ ಹೋಗಲು ನಿಮಗೆಣೆಯೊ       || ೨೦ ||
ಕೋಟಿ ಚಂದ್ರನ ಕಳೆಯ ರೂಪಿನ ಸತಿ ಕೇಳು | ಪ್ರಾಣಾತ್ಮ ನಿನ್ನೊಳಗಿರುತಿಹುದು |
ಶೋಕವ ಬಿಡು ನಾಡಿ ಈ ರಾತ್ರಿಯ ದಯಮಾಡೆ | ಬೇಸರ ಕಳೆದು ನಾ ಬರುವೆ     || ೨೧ ||
ಬಡನಡುವಿನ ಬಾಲೆ ತಡೆಯ ಬಲ್ಲೆನೆ ನಿನ್ನ | ಮುಖವ ಕಾಣದೆ ಮರುದಿವಸ |
ಶುಭದೊಳು ನೀ ಪೋಗೆನಲು ತಾ ನಡೆದ ಕಾರ್ಯದ | ಲೇಸು ಪಿಡಿದನು ಗಲ್ಲ ಬಿಂಬಗಳ      || ೨೨ ||
[ವೃತ್ತ] ಕುಚದ ಮೇಲೆ ನೀ ಚಿತ್ತ ಸೈರಿಸು ಎಂದು | ಮುತ್ತ ಕೊಟ್ಟನು ಗಲ್ಲ ಪಿಡಿದು |
ಚಿತ್ತೈಸು ರಾಜೇಂದ್ರ ತನ್ನ ನೇತ್ರಗಳ ಪೊರೆದಂತೆ | ತಪ್ಪದೆ ಬನ್ನಿ ನಾಳೆನಲು         || ೨೩ ||
ಬಾರೆನ್ನ ಭಾಗ್ಯದ [ಮಾ]ಲೆಯೆ ಕೋಕಿಲ ಗಾನೆ | [ಸೈರಿ]ಸು ಎರಡು ರಾತ್ರಿಯ[ನು] |
ಮೇಲೆ ಹೆಚ್ಚಾಗಿಯು ತಡೆದರೆ ಮುಖ ನೋಡದೆ | ಅಭಿಮಾನವ ಕಳೆವೆ ಸಭೆಯೊಳಗೆ || ೨೪ ||
ಒಪ್ಪಿತೆ ಮನಸಿನ್ನು ಚಿತ್ರದ ಪ್ರತಿಬೊಂಬೆ | ಉತ್ತಮದ ಗಿಳಿಯು [ಪಂ]ಜರದ |
ತೊತ್ತು ದಾಸಿಯರೊಡನೆ ಲೆತ್ತ ಪಗಡೆಯಾಡಿ | ಹೊತ್ತವು ಕಳೆ ಎರಡು ದಿವಸ        || ೨೫ ||
ನಾರಿಯ ಸಂತೈಸಿ ರಾಯ ಶೃಂಗರವಾಗಿ | ಆ ಮಂದಿರವನು ಪೊರಡೆ |
ಸಾರಲು ರಣ ಕಹಳೆ ಪರಿವಾರ ಭೋರೆನೆ ಬಂದು | ವಾಲಗದ ಚಾವಡಿಗೆ ಕುಳಿತ     || ೨೭ ||
ಹಡಪ ಕಾಳಂಜಿಯು ಪಿಡಿವ ಚಾಮರ ಗಿಂಡಿ | ಎಡೆ ಎಡೆಗೆ ನಿಂದು ವಾಲೈಸೆ |
ಎರಡನೆ ದೇವೇಂದ್ರ ಹೊ[ಗಳಿ]ಕೊಳ್ಳುತ ರಾಯ | ನುಡಿದ ಮಂತ್ರೀಶನೊಡನೆ      || ೨೮ ||
[ಕೇಳ]ಯ್ಯ ಬೈಚಪ್ಪ ಬಹಳ ಕಾಲದಿ ನಾವು | ಹೋಗಿಲ್ಲ ಬೇಂಟೆ ಹೊಸಮಲೆಗೆ |
ಬೇಗದಿ ಕರೆಸಯ್ಯ ಬಲವು ಬೇ[ಹಿ]ನ ಮಂದಿ | ಚರಿಸಾಡಬಹುದೆರಡು ರಾತ್ರಿ         || ೨೯ ||
ಕರೆಸಯ್ಯ ಬಾದುರಖಾನ ನಾಗರಸನ | ವೀರ ಮಾನ್ಯರ ಹಲಬರನು |
ರಾಜೇಂದ್ರ ರಾಮಯ್ಯಗೆ ಊಳಿಗವನು ಕಳುಹಿ | ಪೇಳಿ ವಾರ್ತೆಯನು ಕರೆತನ್ನಿ      || ೩೦ ||
ಬಾದುರಖಾನನು ನಾಗರಸ ಮೊನೆಗಾರರು | ಧೀರ ಮನ್ನೆಯರು ಶೃಂಗರಿಸಿ |
ಸುಳುಹು ಹೆಜ್ಜೆಯ ತೆಗೆದು ಎಳೆದು ಮೃಗವನ ಕೊಲ್ವ | ಹಳೆಯ ಪೈಕದ ಮಂದಿ ಒದಗೆ       || ೩೧ ||
ಪ್ರಳಯಕಾಲದ ರಾಮನರಮನೆಗೆ ಊಳಿಗ ಬಂದು | ಕರಮುಗಿದು ಕಾರ್ಯವನು ಪೇಳೆ |
ಬರಹೇಳಿದನು ನಿಮ್ಮ ಧರಣಿ ಕಂಪಿಲಭೂಪ | ಹೊರಡು ಬೇಂಟೆ[ಗೆ] ಹೊರ ಪಯಣ || ೩೨ ||
ಗಹಗಹಿಸಿ ನಕ್ಕನು ರಣಧೀರ ಚೆನ್ನಿಗರಾಮ | ಪ್ರಾಯವೆ ತಮಗೆ ಬೇಂಟ್ಯಾಡೆ |
ಕಾಮ ತಾ ಯೌವನಗೆ ಸ್ತ್ರೀಯರ ಭ್ರಮೆ ಚಿತ್ತ | [ಮಂದಿ]ಯಾದ ಕಾಲದಿ ಬೇಂಟೆ ಬೇಹರೆ      || ೩೩ ||
ಸಾವಾಗ ಶನಿ ಬಂದು ಕಾಡುವ ತೆರ ಕಾಣೊ | ರಾಯಗೆ ಭ್ರಮೆ ಹುಚ್ಚು ಮರಳು |
ನೋಡಯ್ಯ ಕಾಟಣ್ಣ ಮೊದಲಿಗೆ ಹೊರಟಾರು | ಹೋಗಲು ನಾವೆ ಕರೆದಿಹೆವೆ         || ೩೪ ||
ಕೋಡಗವು ಮುದಿ ಆಗೆ ಹಬ್ಬೋದ ಬಿಡುವುದೆ | ಹಾದರ ಕಲಿತ ಮಾಯಜಾ[ಲೆ] |
ಮೂಗು ಮುಂದಲೆಗೊರೆದರೆ ಹೇಸಳು ತಮ್ಮ | ಹೋಗಿ ಬರುವನು ಏಳಪ್ಪ           || ೩೫ ||
ಅಣ್ಣಾಜಿಗೀ ಮಾತು ಬ್ರಹ್ಮಾಂಡಕ್ಕೆ ಸರಿಯಬಹುದು | ಕಣ್ಣಿಲ್ಲದವಗೆ ಕನ್ನಡಿಯು |
ಪುಣ್ಯ ಜವ್ವನನಾಗಿ ಪುತ್ರರ ಸಹವಾಸವ | ಒಮ್ಮೆ ನೋಡುತ ವೀರ ಬರದೆ            || ೩೬ ||
ಕರೆಸಿದ ಬಿರುದಿನ ಎಕ್ಕಟಿಗಾರರ | ಹರುಷದಿ ವೀರಸಂಗಯ್ಯನ ಕರೆಸಿ |
ಕರೆಸಿದ ಲಿಂಗನ ಹಮ್ಮೀರ ಖಾನರ ಎಲ್ಲ | ಶೃಂಗಾರವಾಗಿ ಮಾರ್ಬಲವು             || ೩೭ ||
ರಾಮ ಲಕ್ಷ್ಮಣರಂತೆ ತಾವು ಶೃಂಗರವಾಗಿ | ಏರಿದರು ತುರಗ ಓರಂತೆ |
ಅರ್ತಿಲಿ ಬರುವಾಗ ಅವಶಕುನದೋರುವುದ ಕೇಳಿ | ಸತ್ಯಸಾಗರರು ಮನ ಒಲಿದು  || ೩೮ ||
ವಾಯಸ ಕಟ್ಟಿತು ಓರ್ವ ಬ್ರಾಹ್ಮಣ ಇದಿರಾದ | ಪೂರ್ವದಿ ಪಲ್ಲಿ ಸ್ವರವಿಡಿದು |
ವಾಮಭಾಗದಿ ಗರುಡ ಬಲನಾಗಿ ನಡೆಯಲು ನೋಡಿ | ಹಾನಿಹುದು ಹೋದ ಕಾರ್ಯಗಳು   || ೩೯ ||
ಏನು ಕಾರಣವೆಂದು ರಾಮ ಮನದೊಳು ಕರಗಿ | ಹಾನಿ ಯಾರಿಗೆ ತೋರುವುದೊ |
ಹೇಳಿರೊ ರಾಯಗೆ ಆದಂಥ ಅಪಶಕುನ | ಬರಹೇಳು ಎಂದರೆ ಸಾಗಿ ಬರುವೆ         || ೪೦ ||
ಚರರು ಆ ನುಡಿತಂದು ಅರಸಿನೊಡನೆ ಪೇಳೆ | ಗರುಡಪಲ್ಲಿಯ ವಾರ್ತೆಗಳು |
ಮೀರಿ ಬರಲು ವಾಯಸ ಕಟ್ಟಿತ್ತು | ಶಕುನವಲ್ಲೆಂದು ತಿರುಗಿದನು                     || ೪೧ ||
ಅವಶಕುನವಾದಲ್ಲಿ ಬರಸಲ್ಲ ಪಯಣವಿದು | ಇರಲವರು ಪುರದೊಳು ಸುಖದಿ | ಸ
ಹೊಡೆಯಲು ರಣಭೇರಿ ನಡೆಯೆ ಕಂಪಿಲರಾಯ | ದಿಗಿಲು ಆರ್ಭಟಿಸಿ ಪಟ್ಟಣವ       || ೪೨ ||
ರಾಯನು ಕಂಪಿಲ ಹೋಗಿ ಹೊಸಮಲೆಯೊಳು | ಕಾನಾಂತರಕೆ ದೊರೆ ಹೋಗಲು |
ಏನಯ್ಯ ಕಾಟಣ್ಣ ತಾ ಹೊರಟು ಬಂದುದು | ದಿಗಿಲು ಆರ್ಭಟಿಸಿ ಪಟ್ಟಣವ             || ೪೨ ||
ರಾಯನು ಕಂಪಿಲ ಹೋಗಿ ಹೊಸಮಲೆಯೊಳು | ಕಾನಾಂತರಕೆ ದೊರೆ ಹೋಗಲು |
ಏನಯ್ಯ ಕಾಟಣ್ಣ ತಾ ಹೊರಟು ಬಂದುದು | ಕೂಡಿದವರಿಗೆ ನಗೆಪಾಟ                || ೪೩ ||
ಪೇಳಿದೆ ಮನೆಯೊಳು ಉಳಿದಿರಲು ಘನ ನಮಗೆ | ನಡೆದರು ಲೇಸು ಪಿತನೊಡನೆ |
ಮರನೇರಿ ಕೈ ಬಿಟ್ಟಿ ತೆರನಾಗಿ ಬಂದು | ನಡುಬೀದಿಯೊಳು ನಿಂದ ಬಗೆಯ           || ೪೪ ||
ಬರಬಾರದಣ್ಣಾಜಿ ಬಹಳ ಪೌರುಷದೊಳು | ಹಿರಿಯಬಾರದು ಬಾಣವನು |
ಮರಳಿ ಹಾಕುವರೆ ಛಲದಂಕರಾದವರು | ನದಿಗಳಿಗೆ ಸ್ವಾಮಿ ಹೋಗುವನು          || ೪೫ ||
ಮತ್ತೆ ಒಳ್ಳಿತು ಭೂಪ ಚಿತ್ತೈಸು ಈ ಮಾತ | ಅಸತ್ಯವೆಂಬವರಾರು ಇಲ್ಲ |
ಜಕ್ಕನೆ ತೇಜಿಯನೇರಿ ನಡೆಯಲು ರಾಮ | ಎಪ್ಪತ್ತು ಮನ್ನೆಯರು ಎಡಬಲದಿ         || ೪೬ ||
ಹೊರಡಲು ಕುಮ್ಮಟ [ದ]ಹರಿದಾರಿ ಬಯಲಿಗೆ ಬಂದು | ತೇಜಿಗೋಲುಗಳ ಮಾಡಿದರು |
ಶರೀರವು ಬೆಮರೊಡೆದು ಮಾತಂಗಿ ಹಂಪೆಯ | ನದಿಗೆ ಬಂದರು ಹರುಷದಲಿ       || ೪೭ ||
ಕಂಡನು ಗಂಗೆಯೊಳ್ ತುಂಬಿದ ಹರಿಗೋಲ | ಚೆಂದವಾಯಿತ್ತು ಅಣ್ಣಾಜಿ |
ಮುಂದೀಗಾನಿದನೊಮ್ಮೆ ಆಡಿನೋಡುವೆನೆಂದು | ಅಂದಿಳಿದ ತೇಜಿಯನಲ್ಲಿ          || ೪೮ ||
ಊರೊಳಗಿರುವಂಥ ಹರಿಗೋಲು ದೋಣಿಯ ತಂದು | ನೂರಾರು ತರಿಸಿ ಹಾಕಿಸಿದ |
ಭಾಗೀರಥಿಯ ಪೂಜೆ ಪುಷ್ಪಕದಿ ಮಾಡಿ | ಏರಿದನು ಬೇಗ ದೋಣಿಯನು             || ೪೯ ||
ವೀರ ಮನ್ನೆಯರೆಲ್ಲ ಏರಿದರು ತ[ಮ]ಗೊಮ್ಮೆ | ಬೇಕಾದ ದೋಣಿ ಹರಿಗೋಲ |
ನೀರನು ತುಂಬಿದ ಕಾರಂಜಿ ಕೊಳವೆಯ | ವೀರ ಮನ್ನೆಯರೆಲ್ಲ ಚೆಲ್ಲಿ                  || ೫೦ ||
ಹರಿಗೋಲು ನೂಕುವ ತುರಗದ ಭರವಿಂಗೆ | ಮುರಿದೋಡುತಿರಲು ಮನ್ನೆಯರು |
ಪರಿಬಳಸಿ ನೀರನು ಮಳೆಗಾಲದಂತೆ ಸುರಿದು | ಮರಳಿ ಓಡುವ ಸಿಕ್ಕದಂತೆ         || ೫೧ ||
ಕಂಡನು ರಾಮನ ದಿಂಡೆಯ ತನಗಳ | ಕೊಂಡು ಮುಳುಗುವ ಇವ ನಮ್ಮ |
ಕಂಡಲ್ಲಿ ಇಳಿದಿಳಿದು ಕಡೆಗೋಡುವರ ಕಂಡು | [ಶಿ] ಖಂಡಿಗಳೆನುತ ತಾನಿಳಿದ      || ೫೨ ||
ಇಳಿಯಲು ಹರಿಗೋಲು ಬಳಿಕ ಸ್ನಾನವ ಮಾಡಿ | ಬರಲು ಭೂಷಣವನೆ ತೊಡಲು |
ನಡೆದ ತೇಜಿಯನೇರಿ ನಡೆಯಲು ಪುರಕಾಗಿ | ಸಡಗರದೊಳು ಸಂಭ್ರಮದಿ          || ೫೩ ||
ಬಾಲರು ನೂರಾರು ಕೂಡಿ ಲೆಗ್ಗೆಯ ಹೂಡಿ | ಹೊಡೆದಾಡುವ ಸೊಗಸ ತಾ ನೋಡಿ |
ಧೀರರಿಗೆ ದಿಟ್ಟತ್ವ ವಜೀರರಿಗೆ ತಕ್ಕಂಥ | ಕಡಿದಾಡುವ ಪಂಥವುಂಟು                 || ೫೪ ||
ಏರಿದ ತೇಜಿಯನಿಳಿದು ಆ ಕ್ಷಣದೊಳು | ಬಾರಯ್ಯ ಮನ್ನೆಯರು ನಿಲ್ಲಿ |
ಆಡುವ ಇವರಂತೆ ಜೋಡಿಗೆ ಸಮನಾಗಿ | ಹೊಡೆದಾಡಿ ನೋಡುವನರಗಳಿಗೆ        || ೫೫ ||
ಚೆಂದವಾಯಿತು ಕಾಣೋ ಬಿರಿದಿನ ಚೆನ್ನಿಗರಾಮ | ದಂಡ ಕಡಿದವನೆ ಲಕ್ಷಾಂತ್ರ |
ತುಂಡು ಹುಡುಗರಾಡುವ ಚೆಂಡಾಣೆ ವೈರಿಗಳು | ಕುಂಡೀಲಿ ನಗರೇನು ತಮ್ಮ       || ೫೬ ||
ನಾಡಾಡಿ ಮಕ್ಕಳು ಆಡುವುದು ಚೆಂಡನು | ರಾಯ ಸುತರು ಆಡಸಲ್ಲ |
ಕೂಡಿದ ಸತಿಯರು ನಗರೇನು ಮನೆಯೊಳಗೆ | ಆಡಲು ಹಳೆ ಅರಿವೆ ಚಂಡ          || ೫೭ ||
ಸತಿಯರು ನಗಲಿಕ್ಕೆ ಸುತರಾ ಬಲ್ಲವೆ | ಮತಿಗೆಟ್ಟು ನುಡಿವೆ ಕಾಟಣ್ಣ |
ತಪಯೋಗವಳಿವ ಮನ್ಮಥನ ಯೌವನವುಂಟೆ | ಸಕಲರಲ್ಲದೆ ಮದಪ್ರಾಯವುಂಟೆ   || ೫೮ ||
ಮದುವೆಯಾಗದ ಸುತನು ಅಳಿಯ ಋಣಭಾರದಿ | ಜನವಾಕ್ಯ ಧರೆಯ ಶಾಸ್ತ್ರಗಳು |
ಅದರಿಂದ ಅಣ್ಣಾಜಿ ಅರಸು ಬಾಲೆರ ತಂದು | ವಿವಾಹ ಮಾಡಿದ ಬಗೆಯರಿಯಾ      || ೫೯ ||
ಹೇಳಿದನಣ್ಣಗೆ ನಾಲಗೆಯ ಪಿಡಿದಂತೆ | ಬದಲಾಡಲು ಉತ್ರ ಠಾವಿಲ್ಲ |
ಬೇಡಯ್ಯ ಚೆಂಡು ಆಡುವ ಪ್ರೀತಿರಲು | ಬೇರಿಹುದು ಮುತ್ತಿನ ಚೆಂಡು                || ೬೦ ||
ಮುತ್ತಯ್ಯ ಮುಮ್ಮಡಿ ಪೆತ್ತಯ್ಯನಾಡಿದ | ಹಿಂದಿನ ಮುತ್ತಿನ ಚಂಡಿದೆ ತಮ್ಮ |
ಹೆತ್ತಮ್ಮ ಹರಿಹರದೇವಿಯ ಬಳಿಯಲ್ಲು | ಸಿಕ್ಕಿದರೆ ತಂದು ನೀನಾಡೊ                || ೬೧ ||
ಮುತ್ತಿನ ಚೆಂಡೆಂಬ ವಾಕ್ಯ ಕರ್ಣದಿ ಬೀಳೆ | ಹತ್ತು ಭುಜವಾದ ಮನದೊಳಗೆ |
ಹೆತ್ತಮ್ಮ ನೊಳಗಿರಲು ಶಕ್ತಿಯಾತಕೊ ಅಣ್ಣ | ಹಸ್ತ ಪಾದವ ಪಿಡಿದು ತರುವೆ          || ೬೨ ||
ತಾಯೊಡನೆ ತರುವುದಕೆ ನ್ಯಾಯವೇತಕೊ ಅಣ್ಣ | ಏರಿದ ತೇಜಿ ತವಕದಲಿ |
ತಾವರೆಸಖ ಬಂದು ತಾಯೊಡಲ ಹೊಗುವಂಥ | ಠಾವಿಲಿ ಕುಮ್ಮಟವ ಹೊಗಲು     || ೬೩ ||
ಹೊತ್ತು ಹುಟ್ಟುವ[ವ] ಸಾಗೆ ಪಶ್ಚಿಮದ ಕಡಲಿಗೆ | ಮತ್ತೆ ಸ್ನಾನವನು ಮಾಡುವರೆ |
ಮರ್ತ್ಯಲೋಕವು ಮುನ್ನ ಕತ್ತಲಾಗವನು | ಮೃಗಪಕ್ಷಿಗಳು ಬಹುವಾಗಿರಲು           || ೬೪ ||
ರಾಯ ರಾಮನು ತ[ನ್ನ] ಪರಿವಾರಕೆ ವೀಳ್ಯವ | ಕೊಟ್ಟು ಸಾಗಿದ [ನು] ಅರ್ತಿಲರಮನೆಗೆ |
ಸ್ನಾನ ಪಾನಗಳಾಗಿ ಸವಿದು ಮೃಷ್ಟಾನ್ನವ | ಭಾನು ಯಾವಾಗ ಮೂಡುವನೊ       || ೬೫ ||
ಹೇಮಾದ್ರಿ ಗಿರಿಯನು ಸೂರ್ಯನು ಪರಿಬಳಸಿ | ಸಾಗಿ ಪೂರ್ವದ ಕಡಲಿಂಗೆ |
ಏರಲು ರಥಕೀಗ ಭೂಮಿಗೇರಲು | ಚೂಡ ತೋರಿದ ಮೂಜಗಕ್ಕೆ                     || ೬೬ ||
ಉದಯವಾಗಲು ಎದ್ದು ದೊರೆ ರಾಮ ತನ್ನಯ | ಕ್ರೀಯದಾಗಮವ ತೀರಿಸಿದ |
ತವಕದಿ ಸವಿದು ಪರಮಾನ್ನ ಭೋಜನವ | ಧರಿಸಿದ ವಸ್ತು ಆಭರಣ                  || ೬೭ ||
ಶೃಂಗಾರವಾಗುವುದ ಮಡದಿ ಅಂಗನೆ ಕಂಡು | ತಮ್ಮತ್ತೆಗೆ ಸುದ್ದಿಯ ಕೊಡಲು |
ಮತ್ಯಾವ ಕಾರ್ಯವೊ ಗೊತ್ತು ತಿಳಿಯದು ನಿಮ್ಮ | ಪುತ್ರನ ಕಳೆ ಕಾಂತಿ ಸಿರಿಯು    || ೬೮ ||
ಪ್ರಾಣ ಸ್ನೇಹಿತನಾದ ಪ್ರಧಾನಿಯ ಮಗ ಬಂದ | ದೇವಿಸೆಟ್ಟಿಯ ಲಿಂಗಣ್ಣ |
ಕಾದಿಹರು ಭಾವಾಜಿ ಕಾಟಯ್ಯ ನೇಮಿಸಲು | ದೂರಲ ಮನ್ನೆಯರ ಕರಸೆಂದು       || ೬೯ ||
ಸೊಸೆಯರಾಡುವ ಮಾತ ಹರುಷದಿಂದಲಿ ಕೇಳಿ | ಕರಗುತ ತಾಯಿ ಮನದೊಳಗೆ |
ಯಾರು ಪೇಳಿದರೆಂದು ಬಿಡುವ ಬಾಲಕನಲ್ಲ | ಇದಕೇನ ಮಾಡಲಿಯೆಂದು           || ೭೦ ||
ಅಣ್ಣಗರುಹಿದ ಅಗ್ರಗಣ್ಯ ಚೆನ್ನಿಗರಾಯ | ಮನ್ನೆರಿಗೆ ಉತ್ರವಾಲೆಯನು |
ಬ್ರಹ್ಮಾಂಡದೊಳಗುಳ್ಳ ಪುಣ್ಯಪುರುಷರ ನೋಡ ಬಾ | ರೆಂದೆನುತ ಬರುವಂಥ ಜನರು        || ೭೧ ||
ಅಡಿಗೆಯಾಗದ ಮುನ್ನ ಎಲೆಯನು ಹಾಸಿದ | ತೆರಬಂತು ಕಾಣೋ ತಮ್ಮ |
ಕೊಡುವಳು ಚೆಂಡನು ಕಾಣೆನೆಂಬಳು ಕಡೆಗೆ | ಹುಡುಗಾಟವಾಗಲು ಹೀನ            || ೭೨ ||
ಯಾಕಣ್ಣ ಬಲು ಜೊಳ್ಳು ಮಾತುಗಳಾಡುವೆ | ಮಾತೆ ಕೊಡದಿರೆ ಮರಳಿ ಬರೆನು
[ಸೇಕಕ]ನ ಪ್ರೀತಿಲಿ ಚರಣ ಹಿಡಿದು ಕೇಳ್ವೆ | [ಸೇವಕ] ತೋರಲು ಪ್ರಾಣ ಬಿಡುವೆ     || ೭೩ ||
ತರುವುದಕೆ ಹುಸಿಬೇಡ ಬರೆಸಯ್ಯ ಲೇಖನವ | ಕರೆಸಯ್ಯ ವೀರ ವಿಕ್ರಮರ |
ಹೊರಡಲು ರಣವಿಜಯ ಕಿರಣದ ಪ್ರಭೆಯಂತೆ | ನುಡಿಯಲು ಬಿರಿದಿನ ಕಹಳೆ        || ೭೪ ||
ಕಹಳೆಯ ಸ್ವರವನು ಪರಿವಾರವೆಲ್ಲವು ಕೇಳಿ | ರಣಭೀಮ ಹೊರಡುವನೆಂದೆಲ್ಲ |
ಕಾಲಾಳು ಕರಿತುರಗ ಗುರಿಕಾರ ವಜೀರರು | ಬೀದಿ ಬೀದಿಗಳು ತಟ್ಟೈಸೆ              || ೭೫ ||
ಇತ್ತಲು ಕಾಟಣ್ಣ ಸುತ್ತಲ ರಾಯರಿಗೆ | ಉತ್ರ ಊಳಿಗ ಬರೆದು ಕಳುಹಿ |
ಚಿತ್ತಗಮನದಿ ಬನ್ನಿ ಮೂರನೆ ವಾಯಿದಿಗೆ | ಮುತ್ತಿನ ಚೆಂಡಾಡೊದೆಂದು             || ೭೬ ||
ಕಾಗದವ ಬರೆದು ಹದಿನಾರು ಮೂಲೆಗೆ ಕೊಟ್ಟ | ಸಾಗಿದ ತಮ್ಮನ ಬಳಿಗೆ |
ಮುತ್ತಿನ ಪಾಗು ಬಿಗಿದು ಚಿಮ್ಮುರಿ ಸುತ್ತಿ | ಒತ್ತಿಟ್ಟ ಸಣ್ಣ ನಾಮವನು                  || ೭೭ ||
ನಿಲುವುಗನ್ನಡಿ ಹಿಡಿದು ನೋಡಿದ ರಾಮಯ್ಯ | ಬಳಿಕಿಟ್ಟ ಊಳಿ ಪದಕವನು |
ಭೂಮಿಯಾರ್ಭಟಿಸುತ್ತ ಬರಲು ಚೆನ್ನಿಗರಾಮ | ಪಲ್ಲಕ್ಕಿ ಇಳಿದು ಒಳಹೋಗಲು       || ೭೮ ||
ಬಾಲರ ಕಾಣುತ್ತ ಭಾನು ತನ್ನಯ ಸಖನು ಮೂಡಲು ತಾವರೆಯಂತೆ |
ಬಾಯನು ಬಿಡುತಿರ್ಪ ಲಾವಣ್ಯದೊಳಗಿರಲು | ಹೋಗಿ ಸಾಷ್ಟಾಂಗವ ಎರಗಿ         || ೭೯ ||
ಚಂದ್ರನ ಪ್ರಭೆ ಕಂಡು ಅಂಬುಧಿ ನಲಿವಂತೆ | ಸಂಭ್ರಮದೊಳು ಬಾಲಕ[ನ] |
ಮುಮ್ಮುಡಿ ಮುಖ ಗಲ್ಲವಿಡಿದು ಎಡಬಲದೊಳು | ರಂಭೆ ತೊಡೆಯೊಳು ಕುಳ್ಳಿರಿಸಿ    || ೮೦ ||
ಹೊಳೆವ ಕನ್ನಡಿಯಾಗಿ ಬಲ ತುರಗ ಶೃಂಗರಿಸಿ | ಪರುಟವಣೆಯಾಗಿ ಬಂದಿಹುದು |
ಮಲೆತರ ಎದೆಗರ್ವ ತೊಲಗಿಸದೆ ಇನ್ಯಾರು | ವೈರಿಯ ಮೇಲೆ ಈ ಗಮನ          || ೮೧ ||
ಕಾರ್ಯ ಕಾಳಗವಿಲ್ಲ ಕಂದರ ಬಿನ್ನಪದ | ಕೇಳೆನಲು ಪೇಳಲು ಬಹುದು |
ಬಾಯಿವೊಡೆಯ[ದು] ಮಾತು ಬರಲರಿದು ದಯ | ಮಾಡೆನೆಂದರೆ ಉಸುರುವೆನು   || ೮೨ ||
ಕೊಡುವೆನು ತನ್ನೊಳಗೆ ಇರುವ ಒಡವೆಯ ಬಾಲ | ನಿಮಗಲ್ಲದೊಸ್ತು ಇನ್ನೇಕೆ |
ಕೆಡಲೇನೊ ಹಣಹೊನ್ನ ಕೊಳಗವನು ಅಳೆತರಲೆ | ಇನ್ನೈದು ಹೆಣ್ಣ ತರಲೇನೊ      || ೮೩ ||
ಹಣ ಹೊನ್ನು ಹೆಣ್ಣಿಗೆ ನಿಮಗೆ ಬರುವೆನೆ ತಾಯೆ | ಬಡ ಬಿನ್ನವುಂಟು ಸೇವಕನ |
ಬಡ ಮಾತ ಭ್ರಮೆ ಹತ್ತಿ ಕಳೆಯಲ್ಕೆ ಬೇಸರ | ತರುವೆ ನಿಮಿಷ ಮಾತ್ರದಲಿ            || ೮೪ ||
ಕಾರ್ಯಭಾರವು ಎಲ್ಲ ಆರು ತಿಂಗಳು ಮೊದಲು | ನೀರಾಟಮಾಡಿ ನೋಡಿದೆನು |
ತೀರಲಿಲ್ಲವು ತಾಯೆ ಹಾಳಾದ ಬೇಸರವು | ಆಡಿದರು ಚದುರಂಗ ಪಗಡೆ             || ೮೪ ||
ಲೆತ್ತ ಪಗಡೆಯನಾಡಿ ಮತ್ತೆ ಬೇಸರವಾಯ್ತು | ಹೊತ್ತು ಹೋಗದು ಮನೆಯಲ್ಲಿ ಕುಳಿತು |
ಮತ್ತೊಂದು ವಿದ್ಯೆವ ನೋಡಿ ಒಪ್ಪಿದೆವಮ್ಮ | ನೀ ನೋಡಿ ಒಪ್ಪಿ ಕೊಡಮ್ಮ            || ೮೫ ||
ಮೂರಾರು ತಲೆ[ಯಿಂ]ದ ಮೂಲೆಯೊಳಿರಲೇಕೆ | ಯಜಮಾನರು ಪಡೆದಂಥ ಚೆಂಡು |
ಆಡಿ ನೋಡುವ ಅಮ್ಮ ಲಯವಾಗಬಾರದುಯೆಂದು | ಉದ್ಧಾರ ಮಾಡಿದುದು ಚೆಂಡು ತಾಯೆ || ೮೬ ||
ಚೆಂಡಿನ ನುಡಿ ಬಂದು ಕರ್ಣಕ್ಕೆ ಬೀಳಲು | ಬಿಲ್ಲುಕೊಂಡಂತೆ ಎದೆಯೊಳು |
ದೆಸೆಯು ಹೊಂದದೆ ಜೀವ ಡಿಂಬ ಸ್ಮರಣೆ ಮರೆತು | [ಕುಂದಲು] ಮಿಕ್ಕಿದ ಕಳೆ ಕಾಂತಿ        || ೮೭ ||
ಕರಗುತ ಪಡೆದ ಜನನಿ ಉರಿಗೆ ಬೆಣ್ಣೆಯಿಟ್ಟ | ತೆರದೊಳು ಹರಿಣಲೋಚನೆಯು |
ಮುರಿಯುತ್ತ ಕೈಬೆರಳ ಮುಂದೊಂದು ಹಾನಿಯ ಪೇಳೆ | ಮುರಿದಾಡಿ ನೋಡುವೆನೆನುತ               || ೮೮ ||
ಯಾರು ಹೇಳಿದರಪ್ಪ ಚೆಂಡಿನ ಸುದ್ಧಿಯ | ಇದರ ಮೋರೆಯನು ನಾನರಿಯೆ |
ಸೇರದವರು ನಿನ್ನ ಪ್ರಾಣ ಕೊಲ್ವ[ರು] ಮುನಿದು | ಈ ಕಾರಣ ಎನಗೆ ತೋರುವುದು  || ೮೯ ||
ಕೇಳಿ ಕಂಡವರಾರು ಹೇಳಿದವರ ಮಾತು ಸುಡಲಿ | ತೋರಬಾರೆಂದು ಪಿಡಿತರದೆ |
ತಾಯಿ ಮಗನಿಗೆ ಜಗಳ ನ್ಯಾಯ ಮಾಡರೆ ನಿನಗೆ | ಆಡಿ ಪೇಳಿದರೆ ಹಿತವಾಗಿ        || ೯೦ ||
ಚೆಂಡಾರು ಬಲ್ಲರು ನಾ ಕಣ್ಣೀಲಿ ಕಂಡಿಲ್ಲ | ಇಂದು ಕೇಳಿದೆ ನಿನ್ನ ಸ್ವರದಿ |
ಕಂಡುದುಂಟಾಗಲು ಚಿಕ್ಕಂದಿಲಿ ತಾ ಕೊಟ್ಟು | ಆಡಿಂದೆ ನೋಡುವೆ ನಯನದಲಿ     || ೯೧ ||
ಕೇಳದೆ ಕೊಡುವರೆ ತಾಯಿ ಮಕ್ಕಳಿಗೊಮ್ಮೆ | ಬೇರಾಡದೆ ಹಾಳನೆರೆ[ಯುವ]ರೆ |
ಬೇಡಿದ ಕ್ಷಣದೊಳು ಚಂಡ ಕೊಡುವರೆ ಮುತ್ತ | ಜೋಡಿಸಿ ಬಿಗಿದಿರುವ ಚಂಡ         || ೯೨ ||
ಪುಣುಗು ಇರಲು ಮೂಗಿನ ಸೆಲೆ ಗಿನ್ನು ಒಡೆಯದೆ | ಅಡಗುವುದೆ ಆನೆ ಹುಲ್ಲೊಳಗೆ |
ಮಡಗಿರುವ ಸ್ಥಾನದ ನೆಲೆಯ ಬಲ್ಲವರೊಳು ಹೊಳವಾಡೆ ತಾಯೆ ನಡಿಯುವುದೆ     || ೯೩ ||
ಬಾರಮ್ಮ ಹಾದಿಗೆ ಪಾದ ಸೇವಕನೊಳು | ಆಡದೆ ಹುಸಿ ಸುಳ್ಳು ಹೇಳ[ದೆ] |
ನಾಳೆ ಅರಸು ಬರುವನಕ ಪ್ರಾಣ ಯಾರಿಗೆ ನೆಲೆಯು | ನೀರ ಗುಳ್ಳೆಯು ನರಜನ್ಮ    || ೯೪ ||
ಬಾಲನ ನುಡಿಗಿನ್ನು ನಾಲಗೆಯ ಪಿಡಿದಂತೆ | ಠಾವಿಲ್ಲ ಬದಲನಾಡುವರೆ |
ಸ್ತ್ರೀಮಾತು ಗಂಭೀರ ಮಾಡದಿರಲು ಸಿಟ್ಟು | ತೋರಲು ಎದ್ದು ಸಾಗುವನು           || ೯೫ ||
ಉತ್ತಮದ ಚಂಡಲ್ಲ ಪುತ್ರ ಲಾಲಿಸು ಕೇಳು | ಕಷ್ಟ ಕೊಡುವುದು ಮುಟ್ಟಿದವರ |
ಎಷ್ಟು ಹೇಳಲಿ ಮಗನೆ ನಿಮ್ಮಜ್ಜಯ್ಯನು ಆಡೆ | ಕೊಟ್ಟುದು ಕರಕೆ ಜೋಳಿಗೆಯ        || ೯೬ ||
ಹುಟ್ಟಿದ ಸ್ಥಾನವ ಗತಿ ನಷ್ಟ ಎಲ್ಲರ ಮಾಡಿ | ಮತ್ತೆ ಸೇರಿತು ನಿಮ್ಮೊಳಗೆ |
ಮುತ್ತಜ್ಜ ಕೆಟ್ಟಂಥ ಕೇಡ ಮುಮ್ಮಡಿ ಕಂಡು | ಕೊಠಡಿಗೆ ಹಾಕಿ ಇಟ್ಟಹರು               || ೯೭ ||
ಹುಟ್ಟಿದ ನೆಲೆಯವನು ಅಪ್ಪಣೆ ಕೊಡಬಹುದು | ಚಿತ್ತಕ್ಕೆ ತಿಳಿದಷ್ಟು ತಾಯೆ |
ಸತ್ಯದ ಹರಿಶ್ಚಂದ್ರ ರಾಯನ ಕೆಡಿಸಲ್ಕೆ | ಪುಟ್ಟಿಹುದು ಪುತ್ರ ಕೇಳೆನಲು                || ೯೮ ||
ನೃಪನು ಬೇಂಟೆಗೆ ಪೋಗೆ ಮುನಿಯಿಂದ ಜನಿಸಲ್ಲಿ | ಬಿನುಗು ಸೂಕರವಾಗಿ ಸುಳಿಯೆ |
ಧನುವನು ಪಿಡಿಕೊಂಡು ಹರಿಶ್ಚಂದ್ರ ತಾ ಎಸೆಯಲು | ಕುಲಗೇಡಿ ಸ್ತ್ರೀಯರು ಬರಲು || ೯೯ ||
ನಾನಾ ವಿದ್ಯೆಂಗಳನು ತೋರೆ ನೃಪವರ ಮೆಚ್ಚಿ | ಬೇಡೆನಲು ಸಕಲ ಸಂಭ್ರಮದ |
ಮಾನಾಭಿಮಾನವ ಕೇಳಲ್ಕೆ ಕೋಪಿಸಿ | ಛೀಯೆಂದು ಬಡಿದು ನೂಕಿಸಲು             || ೧೦೦ ||
ತನುಜೆಯರ ಮೊರೆಯನು ಮುನಿನಾಥ ಕೇಳುತ್ತ | ಕನಲಿ ಕಾಳ್ಗಿಚ್ಚಿನೊಳಗೆ |
ಹಿಡಿಯಲು ಶಾಪವ [ಮಡಿಲೊಡ್ಡಿ] ಹರಿಶ್ಚಂದ್ರ | ಸುಡುಗಾಡ ಕಾಯ್ದನು ಮೂಲ       || ೧೦೧ ||
ಅದರಿಂದಲಾಚೆಗೆ ನಡೆದ ಸ್ಥಾನವ ಕೇಳು | ನಯನ ಪಡೆದವನ ಮೈಯೊಳಗೆ |
ಬಳಿಯೊಳು ಇರುತಿರ್ದ ಹಾಲ್ಮುಕ್ಷಿಯ | ದಿನದಿನಕೆ ಬಂದು ಕಾಡುವುದು              || ೧೦೨ ||
ನೇತ್ರವಿಲ್ಲದ ಮುನಿಯು ಮತ್ತೊಂದು ದೇವಾಲ್ಯ | ಪ್ರತಿಷ್ಠೆಯಾಗಿ ನಿಲ್ಲಿಸಿದ |
ಭುಕ್ತವ ತರುವಾಗ ಚಂಡಾಲ ಕಾಗೆಯು ಆಗಿ | ಕೃತ್ಯವ ಕೆಡಿಸಿ ಹೋಗುವುದು         || ೧೦೩ ||
ಸೀತೆಯು ಮತ್ತೊಂದು ಕಲಾಪದೊಳಗೆ ಜನಿಸೆ | ಮುನಿನಾಥರ ಸೇರೆ ಸಲಹುವನು |
ಜ್ಯೋತಿಯ ಪ್ರಭೆಯಂತೆ ರೂಪ ಯೌವನವಾಗೆ | ಲೋಕದ ಒಳಗೆ ಸಾರಿಸಲು       || ೧೦೪ ||
[ನೇ]ರಿದ ಕಾಗೆಯನಾರು ಕೊಂದವರಿಗೆ ಈ | ನಾರಿಯ ಕೊಡುವೆ ಧರ್ಮಾರ್ಥ |
ಕೂಡಿತು ಶತಕೋಟಿ ಭೂಮಿ ತೂಕದ ಧನುವು | ಏಳದೆ ಮಕುಟವರ್ಧ[ರಿಗೆ]         || ೧೦೫ ||
[ಭಾ]ರಾಗಿ ಇರುವಾಗ ಈ ರಾಮಲಕ್ಷ್ಮಣ ಬಂದು | ನೋಡಿದರು ಬಾಲಕಿಯ ಇರವ |
ವ್ಯಾಳವ ಪಿಡಿದಲ್ಲಿ ವಾಲೆ ಅಂ[ಬ]ಕೆ ಬರೆದು | ದೇವಲೋಕವ ಹೊಕ್ಕರು ಬಿಡದೆ      || ೧೦೬ ||
ಅನುಜನು ಧನುವನು ತುದಿ ಪಾದದಿಂದಲಿ ತುಳಿಯೆ | ಒದರಲು ಭೂಮಿ ತಲ್ಲಣಿಸಿ |
ಕಿಡಿಗ[ಣ್ಣಿ]ನಭವನ ಮೊರೆ ಬೀಳೆ ಗುರುತೆಂದು | ಗರಿ ಬರಬೇಕೆಂದು ಇಡಲು          || ೧೦೭ ||
ತಲ್ಲಣಿಸಿ ದೇವೇಂದ್ರ ಬಲ್ಲಿದರಹುದೆಂದು | ಅಲ್ಲಿ ಲೇಖನವನು ನೋಡಿ |
ಇಲ್ಲಿಂದ ಈಚೆಗೆ ಬ[ರೆ]ದೊಂದು ಗರಿಗಿತ್ತು | [ಸ] ರಳಿಲಿ ಕೊಟ್ಟು ಕಳುಹಿದನು         || ೧೦೮ ||
ಬಾಲನೆ ಲಾಲಿಸು ಜಾನಕಿಯ ಶ್ರೀರಾಮ | ಮಾಲೆಯ ಧರಿಸಿ ಕರೆದೊಯ್ದ |
ಆ ಮೂಲ ಬಿಡಲಿಲ್ಲ ರಾವಣನ ತಂಗಿಯಾಗಿ | ಗ್ರಾಮ ಲೆಂಕೆಯಲಿ ಪುಟ್ಟಿತು           || ೧೦೯ ||
ಆರಣ್ಯ ವಾಸದಲಿ ಸಾಲೆ ಪರ್ಣವ ಕಟ್ಟಿ | ರಘುರಾಮರು ವನವಾಸ |
ಮಾಡುವ ಸಮಯದಿ ಹೊಂಮೃಗವಾಗಿ | ಸುಳಿಯೆ ರಾಮರಿದ್ದೆಡೆಗೆ                  || ೧೧೦ ||
ಕೂಡಿದವರ ಬೆನ್ನಟ್ಟೆ ಕೊಂಡೊಯ್ದು ಸೀತೆಯ ಹಾಳುಮಾಡಿತ್ತು ಲೆಂಕೆಪುರವ |
ತೀರಲು ಅಲ್ಲಿಂದ ಮಾರಿಯಾಗಿ ಎಮ್ಮ ಬುಡಕೆ | ಸೇರಿತ್ತು ಕಾಣಪ್ಪ ರಾಮ            || ೧೧೧ ||
ಬ್ರಹ್ಮ ಜೆಟ್ಟಿಗನೆಂಬ ಬೆನ್ನ ಕಾವಲು ಅದಕೆ | ಮುನ್ನೂರು ಭೂತ ಬಾಗಿಲಿಗೆ |
ಧರ್ಮದ ಹರಿಶ್ಚಂದ್ರ ದಶಶಿರನ ಕಾಡಿದ ಪಾಪಿ | ನಿನ್ನ ಕೆಡಿಸದೆ ಬಿಡದೇನೊ          || ೧೧೨ ||
ಹಡೆದ ಜನನಿಯೆ ಕೇಳು ಚೆಲ್ವು ವಾಕ್ಯಗಳಹುದು | ಕುರುಡಗೆ ಕೋಲಿಕ್ಕ ತೆರನು |
ಅದರಿಂದ ಗತಿಯಿಲ್ಲವೆನುತಿರ್ದೆ ಅದ ಕಡೆಗೆ | ಆಡಿ ನೋಡುವೆನು                    || ೧೧೩ ||
ಪಾಪಲ್ಲ ಆ ಚೆಂಡು ಪರಕೆ ಲಾಲಿಸು ತಾಯಿ ಕಲಾಪವ ನೋಡಿ ಕಡೆಗವರು |
ಭೀತಿಗೊಳದೇ ತಂದು ವ್ರತಿನಿಷ್ಠೆಯೊಳು ನಡೆಯೆ | ಏಕೋದೇವನು ಮೆಚ್ಚ [ದಿಹನೆ]  || ೧೧೪ ||
ಕಂದನ ಬಿನ್ನಪವ ಇನ್ನೊಂದು ಲಾಲಿಸು ತಾಯೆ | ಬಂದೇನೆಂಬುವ ಗ್ರಹಗತಿಯು |
ಚಂದ್ರಧರನ ಮೊರೆಕೊಂಡರೆ ಬಿಡದಮ್ಮ ಮರಳಿ ಇಂಬಿಟ್ಟುಕೊಂಬ ಗರ್ಭದಲಿ        || ೧೧೫ ||
ಆಡಬಹುದು ನೀವು ಅಲ್ಲವೆಂಬುವರಾರು | ಹಿಂದಾದ ಮಾತುಗಳು ಇವಷ್ಟೆ |
ಕಾಣಲು ನಿಜತರವು ಮುಂದಾಡಿದಲ್ಲದೆ ಎನಗೆ | ಪಾಲಿಸಬಹುದು ದಯದೊಳಗೆ     || ೧೧೬ ||
ರಾಯ ಶೂದ್ರಿಕನು ಕರಚರಣ ನಯನವ ತೆಗಿಸಿ | ಮೇಲೆ ವಿಧಿಯ ಗೆದ್ದು ಇರಲಿವನು |
ಮಾಯದ ತೇಜಾಗಿ ಬಂದು ಒಯ್ಯದೆ ಕಂಚಿ | ಆಲದ ಮರಕೆ ಶಿರ ಬೀಳೆ              || ೧೧೭ ||
ಅರಿಯದಾಡುವೆ ತಾಯೆ ಬರೆದ ಲಿಖಿತವು ಬೇರೆ | ಮರಣವಾಗದೆ ಚಿತ್ರದ ಹುಲಿಗೆ |
ಅಳಿಯಲಿಲ್ಲವೆ ಅಮ್ಮ ಕತ್ತಲೆರಾಯನ ಮಗನು | ಕಾಳಿಂಗನೆಂಬುವ ಪುತ್ರ            || ೧೧೮ ||
ರಾಯನೂರೊಳಗಿಲ್ಲ ಸೇರಳು ಸತಿ ರತ್ನಿ | ಕಾಣಕೂಡದು ಅವಳ ಮನಸು |
ರಾಯನೂರಿಗೆ ಬರಲು ಕರೆದು ಕೈಯೊಳು ಕೊಡುವೆ | ಮೀರಬೇಡವೊ ಎನ್ನ ಮಾತ  || ೧೧೯ ||
ಸುತ್ತಣ ರಾಯರು ಹಗೆಯಾಗಿ ಇಹರಪ್ಪ | ಹಿಡಿದಿಹರು ತಮಗೊಂದು ಕಲ್ಲ |
ಹೆಚ್ಚಿನ ಬಲ್ಲಾಳನ ಎದೆ ಗರ್ವದ ಮುರಿದೆ | ನಿತ್ಯ ಸಂಧಿಸುವ ಸರ್ಪನಂತೆ            || ೧೨೦ ||
[1] + ಶ್ರೀ ಗುರು ಬಸಲಿಂಗಾಯೆಂನ್ನಮಃ (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಹನ್ನೊಂದು – ಬಾಲರಾಮನ ನೀರಾಟ – ಚೆಂಡಿನಾಟ (೨)
ಭುವನಕ್ಕೆ ಕರ್ಣಾದ ಸುರಿತಾಳನ ಬಂಟನ ಕೊಡದೆ | ಮೊರೆಯಾಗಲು ನೀ ಕಾದಿ ಕಡಿದೆ |
ಪಡೆದವನ ಛಲಕ್ಹೋಗಿ ಪಾಪಿ ತೇಜಿಯ ತಂದೆ | ಹಗೆಯ ಮೀವನು ರುದ್ರರಾಯ     || ೧೨೧ ||
ಹಾಕಿ[ದೆ] ಬಿರಿದನು ಹರಿಹರನು ಹೊರತಾಗಿ | ಮೂರುಲೋಕದ ಗಂಡನೆಂದು |
ಪಾಪಿ ಚೆಂಡಾಡಲು ಅಪಜಯ ತೋರಲು ಮಗನೆ | ಮುದಿ ಪಾಪಿ ಕಂಪಿಲನ ಬಿಡುವ || ೧೨೨ ||
ಮುನ್ನ ಮಾಡಿದ ಧರ್ಮ ಕರ್ಮಗಳೆಲ್ಲವಲು | ಬೆನ್ನಟ್ಟಿ ಬಿಡವು ಕಾಣಮ್ಮ |
ಪನ್ನಂಗಧರನಾಣೆ ವಿಧಿಬೆನ್ನ ಬಿಡುವುದೆ | ನನ್ನಾಣೆ ಚೆಂಡ ಕೊಡಮ್ಮ                 || ೧೨೩ ||
ಮರೆದಿರ್ದ ಚಂಡ ನಿನಗರುಹಿ ಕೊಟ್ಟವರಾರು | ಮರಿಯಾನೆ ಚೆನ್ನಿಗರಾಮ |
ಕೊರತೆ ಕುಮಾರರು ಚೆಂಡನಾಡುವರೆಂದು | ಹರಕೆಯ ಮಗಗೆ ಹೇಳಿದಳು          || ೧೨೪ ||
ಮರೆಯ ಮಾತೇತಕ್ಕೆ ಕೇಳವ್ವ ಹರಿಯಮ್ಮ | ಹಿರಿಯ ಕಾಟಣ್ಣ ಹೇಳಿದನು |
ಹರುಷದಿ ಆ ಚೆಂಡ ಆಡಿ ನೋಡುವೆ ತಾಯಿ | ತರಿಸಿಕೊಡಮ್ಮ ಬೇಗದೊಳು         || ೧೨೫ ||
ಬಟ್ಟ ಕಂಗಳು ಉದಕವ ಸುರಿಸಲು ರಾಮ | ಕೆಟ್ಟನೆನುತ ಹರಿಯಮ್ಮ |
ಬುದ್ಧಿಯ ಹೇಳಲು ಅಡ್ಡ ಮೋರೆಯನಿಟ್ಟ | ಬಿದ್ದವು ಕಂಗಳಲಿ ಉದಕ                  || ೧೨೬ ||
ಎಂದಳು ಹರಿಯಮ್ಮ ಹೀಗೆ ಯಾತಕೆ ಎಂದು ಮುದ್ದಾಡಿ ಮಗನ ಸಂತೈಸಿ |
ತೆಗೆದಪ್ಪಿ ಕಂದನ ಕಣ್ಣೀರ ತೊಡೆದಳು | ಬಿಗಿಯಪ್ಪಿ ಮುಂಡಾಡಿ ಬೇಗ                || ೧೨೭ ||
ಅಗಜೆಯರಸ ನಿನ್ನ ಸಲಹಲಿ ಎನುತಾಗ | ಸುಗುಣ ರಾಮಗೆ ಇಂತೆಂದೊ |
ಮುತ್ತಯ್ಯ ಮೂವರು ಸ್ವತಂತ್ರದೊಳೀ ಚೆಂಡ | ಎತ್ತಿ ಆಡಲು ಸುಖವಿಲ್ಲ              || ೧೨೮ ||
ಇತ್ತ ನೀನಾಡಲು ದತ್ತಿ ಬಲಿಯ ಕೊಟ್ಟು | ಮುತ್ತಿನ ಚೆಂಡೊಯ್ಯೊ ಮಗನೆ |
ಏನು ಬಲಿಯು ಇದಕೆ ತಾಯಿ ನೀ ಹೇಳೆಂದ | ನಾನು ಈ ಕ್ಷಣ ತರಿಸುವೆನು          || ೧೨೯ ||
ಮೂರಾರು ತಲೆಯಿಂದ ಕಾಣದು ಪೂಜೆಯನು | ಬಾಗಿಲ ತೆಗೆದು ಪೂಜಿಸಲು |
ಕಾದಿಹವು ಬಲು ಭೂತ ಆಹುತಿಯನು ಕೊಟ್ಟು | ನೀ ಒಯ್ಯೋ ಮಗನೆ ಸಿಟ್ಟೇಕೆ       || ೧೩೦ ||
ಕೊಡುವೆನು ಎಂಬಂಥ ನುಡಿ ಕಿವಿಗೆ ಬೀಳಲು | ರವಿ ಕಿರಣ ಕಾಂತಿ ಮುಖವಾಗೆ |
ಮರಳೊಮ್ಮೆ ಪಾದಕ್ಕೆ ಎರಗಿ ನಿಮ್ಮಣುಗಗೆ | ದಯವಾಡಿ ಕೊಡುವ ಶಾಂತಿಗಳ     || ೧೩೧ ||
ಅರುಹಲು ಚರರಾ[ಗ] ಹೊಡೆತಂದು ಮುನ್ನೂರು | ಕುರಿ ಕೋಳಿ ಕೋಣ ನಿಲ್ಲಿಸಲು |
ಬಂದಳು ಹರಿಹರನ ದ್ವಂದ್ವ ಮಂಟಪಕಾಗಿ | ಗಾಂಭೀರ್ಯ ಗುಣದ ಭೂದೇವಿ       || ೧೩೩ ||
ಬಂದಳು ಬಾಲ[ಕರ] ಕರವೆರಡರಿಂದ ಪಿಡಿದು | ಚೆಂಡಿರುವ ಗೃಹದ ಬಳಿಗೆ |
ತಂದಂಥ ಕುರಿಕೋಣ ಕೊಂದು ಪೂಜೆಯ ಮಾಡಿ | ಬಂಧಿಸಿದ ಬೀಗವನು ತೆಗೆಯೆ  || ೧೩೪ ||
ಬಾಗಿಲು ಏಳಂತ್ರ ಬೀಗ ಮುದ್ರಯ ತೆಗೆದು | ಪೋಗಲು ಚಂಡಿರುವ ಬಳಿಗೆ |
ಪೊಜೆ ಪುಷ್ಪ ಮಾಡಿ ಬೆಳ್ಳಿ ಪೆಟ್ಟಿಗೆಯನು | ಬೀಗವ ತೆಗೆದು ಕರಮುಗಿದು              || ೧೩೫ ||
ಯುಗ ಮೂರರೊಳಗಾಗಿ ಮಲೆತವರ ಮರ್ದಿಸಿದೆ | ಒಲಿದೆಮ್ಮ ಪಿತಗೆ ಬಡತನ |
ಬಯಲ ಮಾಡಿಯುದ್ದರಿಸಿದೆ ಜಗಕೆಲ್ಲ | ಕಡೆಹಾಸು ನಿಮ್ಮ ಬಾಲಕರ                 || ೧೩೫ ||
ಸತ್ಯದ ರಾಮನ ಅಪಕೀರ್ತಿ ಮಾಡುವ ತೆರಕೆ | ಹುಟ್ಟದೆ ಕುಮ್ಮಟಕೆ[ಯಿಂ]ದು |
ಸತ್ಯವ ಬಿಡಲಾರ ಸಾಯದುಳಿವನೆಯೆಂದು | ಈಲು ಗೌಳಿ ಲೇಖನ                  || ೧೩೬ ||
ಮುತ್ತಿನಾರತಿ ಬೆಳಗಿ ಪುತ್ರರಿರ್ವರು ಕೈಯಲಿ | ಕೊಟ್ಟಳು ಹರಿಯಮ್ಮ ಹರಿಸಿ |
ದೃಷ್ಟದ ಚೆಂಡಿಯ ಎಚ್ಚರದೊಳಗಾಡಿ | ಹುಟ್ಟದೆ ವೈರಾಗ್ಯ ನಿಮಗೆ                   || ೧೩೬ ||
ಜನನಿಗೆ ವಂದಿಸಿ ಕಿರಿಣದ ಕಳೆಯಂತೆ | ನಗುತ ಪಲ್ಲಕ್ಕಿ ಏರಿದನು |
ಎತ್ತಿತ್ತು ರಾಮಗೆ ಮುತ್ತಿನ ಸತ್ತಿಗೆ | ಮತ್ತೆ ಪಾಠಕರು ಉಗ್ಘಡಿಸೆ                      || ೧೩೮ ||
ಅರಿರಾಯಮರ್ದನ ಮೂರು ರಾಯರ ಗಂಡ | ಪರರಾಯ ಮಸ್ತಕ ಶೂಲ |
ಧುರಧೀರ ಶರಭಭೇರುಂಡನೆ ಸ್ಥಿರಬಾಳು | ಪರಿವಾರ ಭಟ್ಟರು ಕೊಂಡಾಡೆ           || ೧೩೯ ||
ಮಣಿವ ರಾಯರ ಗಂಡ ಮಲೆವ ರಾಯರ ಮಿಂಡ | ಸೆಣಸುವ ವೈರಿ ಮಾರ್ತಂಡ |
ಡಣಡಣರೆಂಬ ಗಂಟೆಗಳೊಪ್ಪುತಿರ್ದವು | ಕಣಕಾಲಿನೊಳಗೆ ರಾಮನಿಗೆ               || ೧೪೦ ||
ಖಂಡೆದ ಕೈಯ್ಯಲ್ಲಿ ಧರ್ಮಜೀವವ ಕೊಂಬ | ಹಂದೆ ಕುಮಾರರ ಗಂಡ |
ಚಂದದಿಂದಲಿ ಬಿರಿದನು ಹೊಗಳಿಸಿಕೊಂಬ | ಅಂದ ಕುಮಾರ ರಾಮನಿಗೆ            || ೧೪೧ ||
ಸೂಳೆಯರಂತೆ ಶೃಂಗರಿಸಿ ರಣಾಗ್ರದೊಳ್ | ಆಳು ಕಳುಹಿಸಿ ತಾನು ಜಣುಗಿ |
ಬಾಳುವ ಸುರಿತಾಳನ ಗಂಡ ರಾಮಯ್ಯ | ಕಾಳೆಗಳೆತ್ತಿ ಸಾರಿದವು                   || ೧೪೨ ||
ಪಟ್ಟಸಾಲಿಗೆ ನಡೆತಂದನು ರಾಮಯ್ಯ | ಕಟ್ಟಿಗೆಯವರಾಗ | ಬಂದರು ಕೇರಿ ಕೇರಿಯಲಿ |
ಹಿಂದಣ ಕಾಲದ ರಾಯರಾಡುವ ಚೆಂಡು | ಇಂದು ರಾಮಯ್ಯಾಡುತಿಹನೆ            || ೧೪೪ ||
ಮಂದಿಯ ಕರೆಸಿ ಹೇಳಲು ಶೃಂಗರವಾಗಿ | ಅಂದು ಕಾಲಾಳು ಮುಂಚಿದವು |
ಚಂದದಿಂದಲಿ ಶೃಂಗರವಾಗಿ ಹೊರಟ[ರು] | ಅಂದು ರಾಮಯ್ಯನ ಬಳಿಗೆ            || ೧೪೫ ||
[ಕ]ಲೆಯ ವೇಶಿಯರೆಲ್ಲ ಹೊರಡೆಂದು ಸೇವಕರು | ಹೇಳಿದರು ಕೇರಿ ಕೇರಿಯಲಿ
ಚೆಲುವ ರಾಮಯ್ಯ ಚೆಂಡಾಡುವ ಬಯಲಿಗೆ | ಲಲನೆಯರೆಲ್ಲ ಶೃಂಗರಿಸಿ              || ೧೪೬ ||
ಕಾಮನ ರೂಪನ ನೋಡಬೇಕೆನುತಲಿ | ಕಾಮಿನಿಯರು ತವಕದಲಿ |
ಕೋಮಾಲೆ ಬಗೆಬಗೆ ಬಣ್ಣ ನಾಣ್ಯವನುಟ್ಟು | ಸೀಮೆಯಿಂದವರು ಹೊರವಂಟು        || ೧೪೭ ||
ಓರುಗಲ್ಲಿಂದ ಸೂಳೆ ಯಲ್ಲಾಜಿಯು | ಭೋರನೆ ತಾ ವಿಟರೊಡನೆ |
ಸೇರಿಸುವಳು ಸುರತದಿ ಸೂಜಿಗಳನು | ನೀರೆಯು ನಡೆದಳುರ್ತಿಯಲಿ               || ೧೪೮ ||
ಕುಂಭಕೋಣೆಯಿಂದ ವಿರುಪಾಯಿ ಬಂದಳು | ಬೊಂಬೆ ಸರಪಳಿ ಕಾಲಲಿಟ್ಟು |
ಸಂಭ್ರಮದಿಂದ ವೇಶಿಯ ಪಡೆ ಬಂದಿತು | ಅಂಬು ತಾಕಿಯೆ ವಿಟರೆದೆಯು            || ೧೪೯ ||
ಹಿಡಿದ ಮಾತ್ರಕೆ ಹಿಡಿ ಹೊನ್ನ ಕೈಕೊಂಬಳು | ಸುರತದ ಸುಗ್ಗಿ ಎಂಬವಳು |
ಹೊರಟಳು ಬೇಗದಿ ಪೆನಗುಂಟೆ ಯಲ್ಲಾಜಿ | ಭರದಿಂದ ಚೆಂಡ ನೋಡುವರೆ          || ೧೫೦ ||
ವಿಜಯನಗರದ ಭದ್ರಾಜಿ ತಾ ಹೊರಟಳು | ರುದ್ರಾಕ್ಷಿ ಸೀರೆಯನುಟ್ಟು |
ಮುದ್ದು ರಾಮನ ಚೆಂಡಿನಾಟಕ್ಕೆ ಸತಿಯರು | ಪದ್ಮಿನಿಯರು ತೆರಳಿದರು             || ೧೫೧ ||
ತಿದ್ದಿದ ಗಂಧ ಕಸ್ತುರಿಯಿಟ್ಟು ತಿಲಕದ | ಮುದ್ದು ಮುಖದ ನಗೆ ನುಡಿಯು |
ನಿದ್ದೆಗೆ ಸಾವಿರ ಹೊನ್ನ ಕೊಂಬವಳೊಬ್ಬ | ಉದ್ದಗಿರಿಯ ಸಿದ್ದಿಯಿವಳು                || ೧೫೨ ||
ಭೇದವಿಲ್ಲದ ರತಿಗಲೆಗಳೊಳು ಲೆಗ್ಗೆಯ | ಆಡುವ ಚೆಂಡಿನಂಥವಳು |
ಅಂದವಾಗಿಯೆ ನಾಗಾಜಿ ತಾ ಬಂದಳು | ಬೇಗದಿ ತಾ ವಿಟರೊಡನೆ                  || ೧೫೩ ||
ವಾಲಗದೊಳಗೆ ಸಂದಣಿಸಿದ ಸತಿಯರು | ಮೇಲೆ ಡವುಡೆಯ ಹೊಯ್ಸಿಕೊಳುತ |
ಬೇಲೂರ ಚೆನ್ನಿ ಬೇಗದಿ ತಾ ಬಂದಳು | ಲೋಲ ರಾಮನ ನೋಡುವರೆ              || ೧೫೪ ||
ಚಿನ್ನದ ಬರೆಹದ ಸೀರೆಯನುಟ್ಟಳು | ಹೆಣ್ಣುಗಳನು ಒಡಗೊಂಡು |
ಹೊನ್ನೂರ ನಾಂಟ್ಯ[ದ] ವಿರುಪಾಯಿ ಬಂದಳು | ಚೆನ್ನರಾಮನ ವಾಲಗಕೆ            || ೧೫೫ ||
ಅಂದಣದೊಳಗೆ ಸಂದಣಿಸಿದ ಸತಿಯರು | ಚಂದ್ರಗಿರಿಯ ಚೆನ್ನೆ ಚೆಲುವೆ |
ಚಿಕ್ಕ ಪ್ರಾಯದ ವಿಟರನು ಸೋಲಿಸುವಳು | ದಿಕ್ಕಿಗೆ ಸುಪ್ರತಿಯೆನಿಸಿ                  || ೧೫೬ ||
ಕಲ್ಲುಕೋಟೆಯ ಚಿಕ್ಕಾಜಿ ತಾ ಬಂದಳು | ಕಕ್ಕಸ ಕುಚ ಅಲಗುತಿರಲು |
ಚೆನ್ನಿಗ ರಾಮನ ನೋಡಬೇಕೆನುತಲಿ | ಕನ್ನೆವೆಣ್ಣುಗಳೈದಿದರು                       || ೧೫೭ ||
ಹಟ್ಟಿಕಾರರು ಹಳ್ಳಿಕಾರರು ಹನುಮರು | ದಿಟ್ಟ ಗಾಣಿಗೆ ಬೊಮ್ಮನವರು |
ಕಟ್ಟಾಳು ರಾಮನೆಡಬಲದಲ್ಲಿ ನಿಂದರು | ಒಟ್ಟಾಗಿ ಸಕಲ ಮನ್ನೆಯರು                || ೧೫೮ ||
ಗಡಿಯಂಕ ಬೇಡರು ದಿಟ್ಟ ಕಲಿಗಾರರು | ಒಡನೆ ಮಾದಿಗ ಹಂಪನವರು
ಕಡುಗಲಿ ಅಕ್ಕಸಾಲೆಯ ಚೆನ್ನಣ್ಣನು | ಗಡಣದಲ್ಲಿರುವ ಮನ್ನೆಯರು                   || ೧೫೯ ||
ಎಪ್ಪತ್ತುರಾಯನ ಬೊಲ್ಲನೇರಿಯೆ ರಾಮ | ಒಪ್ಪುವ ನಡುಬೀದಿಯೊಳಗೆ |
ಇತ್ತರದಲಿ ಚಾಮರವ ಡಾಳಿಸಿಕೊಂಡು | ಅರ್ತಿಲಿ ನಡೆದ ರಾಮಯ್ಯ                || ೧೬೦ ||
ಪಟ್ಟಣದೊಳಗುಳ್ಳ ಸ್ತ್ರೀಯರೆಲ್ಲರು ಕೂಡಿ | ಇಟ್ಟು ಶೃಂಗರವಾಗುತಿರಲು |
ದಿಟ್ಟ ರಾಮಯ್ಯನ ನೋಡಬೇಕೆನುತಲಿ | ಮಿತ್ರೆಯರೊಂದು ಸಾವಿರವು              || ೧೬೧ ||
ರಾಜಬೀದಿಯಲಿ ರಾಮಯ್ಯನು ಬರುವಾಗ | ಮೂಜಗದೊಳು ಕಲಿವೀರ |
ರಾಜ ಕಾಮಿಯರು ಕಂಡು ಕಾಮಿಸಿದರು | ಧಾತುಗೆಟ್ಟರು ಮನದೊಳಗೆ              || ೧೬೨ ||
ಕಾಮನ ಕಳೆಗಿಂದ ಹೆಗ್ಗಳಿಸಿಪ್ಪನೆ | ಭೂಮಿಗೆ ಚೆಲುವನೆ ರಾಮ |
ಸಾಮಜಗಮನೆ ನಿನ್ನ ಪೆತ್ತಳೆಯೆಂದು | ಕೊಮಾಲೆಯರು ಕೊಂಡಾಡಿದರು           || ೧೬೩ ||
ಅಲರುವಿಲ್ಲನು ಜೋಡಿಸಿ ತೆಗೆದೆಸೆಯಲು | ಚೆಲುವೆಯರೆಲ್ಲ ತುಟಿ ಕಚ್ಚೆ |
ತಲೆಬೇನೆ ಕೆದರಿತ್ತು ಕೆಲವು ಸ್ತ್ರೀಯರಿಗೆಲ್ಲ | ಚೆಲುವ ರಾಮನ ಮುಖ ನೋಡಿ         || ೧೬೪ ||
ನಿಲ್ಲಲಾರದೆ ಎಡಬಲದ ಸತಿಯರೆಲ್ಲ | ಸಲೆ ಮೋಹಿಯರೆಲ್ಲ ಒರಗಿದರು |
ಹಲವು ಪರಿಯಲಿ ಕೊಳ್ಳಲು ತಮ್ಮೊಳು ತಾವು | ಇವನೊಲಿಸುವುದು ಹೇಗೆನುತ     || ೧೬೫ ||
ಬ್ರಹ್ಮನೆಂಬವ ಪಾಪಿ ಇಂತಪ್ಪ ಚೆಲುವನ | ನಮ್ಮ ಗಂಡನ ಮಾಡದ್ಹೋದ |
ಹೆಮ್ಮೆಕಾತಿಯರಾಗ ಉಮ್ಮಳಿಸುತಲಾಗ | ತಮ್ಮೊಳು ತಾವೆ ಮಾತಾಡಿ            || ೧೬೬ ||
ನುಡಿ ಮರೆದು ಮೋಹಿ[ಪ] ಹೆಣ್ಣುಗಳಿಗೆ | ಒಡೆದವು ಮಾನಕೆರೆಯು |
ಕಡುಗಲಿ ರಾಮನ ಕಾಣುತ್ತ ಸತಿಯರು | ಮಿಡುಕುತ್ತ ತಮ್ಮೊಳು ತಾವು              || ೧೬೭ ||
ಒಮ್ಮೆ ಇವನ ನಾವು ಒಲಿಸಬೇಕೆನುತಲಿ | ತಮ್ಮ ಪಣೆಗೆ ಮದ್ದ ಪೂಸಿ |
ಗಮ್ಮನೆ ರಾಮನ ಕಾಣುತ ಸತಿಯರು | ತಮ್ಮೊಳು ತಾವು ಮಾತಾಡಿ               || ೧೬೮ ||
ಜನವಶ್ಯದ ತಿಲಕವನಿಟ್ಟು ರಾಮನ | ಮನವನು ಸೂರೆಗೊಂಬೆವೆನುತ |
ವಿನಯದಿಂದಲಿ ನೆರೆದರು ಬನವರಸುತ | ಅನುವಾಗಿ ನಿಂದಳೊಬ್ಬ ಮತ್ತೆ           || ೧೬೯ ||
ಕಾಮನರೂಪನ ಯೌವನ ಮದವೆಂತು | ಭೂಮಿಗೆ ಚೆಲುವನೆ ರಾಮ |
ಸಾಮಜಗಮನೆ ನಿನ್ನ ಪೆತ್ತಳುಯೆಂದು | ಕೋಮಲೆಯರ ಕೊಂಡಾಡಿದರು           || ೧೭೦ ||
ಕಂತು ಸನ್ನಿಭ ಚೆನ್ನರಾಮನ ಕಾಣುತ್ತ | [ಇಂತಿ] ವನೊಲಿಸಬೇಕೆನುತ |
ನಿಂತೊಬ್ಬ ಮುದಿವೇಶಿ ರಾಜಬೀದಿಗಳೊಳು | ಮಂತ್ರಿಸಿಟ್ಟರು ಏಳು ಹರಳ          || ೧೭೧ ||
ನೆತ್ತಿಯ [ಕೊಡ]ಗಳ ಮರೆದು ಕೈಬಿಟ್ಟರು | ಹುಟ್ಟಿದ ವಿರಹ ತಾಪದಲಿ |
ಎತ್ತಿದ ಮ[ಕ್ಕ]ಳ ಮರೆದು ಕೈಬಿಟ್ಟರು | ಚಿತ್ತದಿ ಭ್ರಮಿಸಿ ನೋಡಿದರು                 || ೧೭೨ ||
ನೋಡಿದ ರಾಮನ ರೂಪಯಿರೆ ಹೀಂಗಾದೆ | ಕೂಡುವ ಬಗೆ ಹೇಂಗೆಂದೆನುತ |
ಗೋಡೆಯೊಳ್ ಚಿತ್ರವ ಬರೆದಂತೆ ಸತಿಯರು | ಗಾಡಿಕಾತಿಯರು ಸಂತಯಿಸಿ        || ೧೭೩ ||
ನೋಡಿದ ರಾಮಯ್ಯ ವಿರಹದ ಸತಿಯರ | ಆಡಿದ ತನ್ನೊಳು ತಾನು |
ನೋಡುವ ಸತಿಯರು ಹರಿಯಮ್ಮನೋಪಾದಿ | ಕೂಡೆ ಕಾಳೆಯ ಹಿಡಿಸಿದನು        || ೧೭೪ ||
ಹೆತ್ತ ತಾಯಿಗಳು ಮನ ನೋಡುತ್ತಿಹರೆಂದು | ಚಿತ್ತದೊಳತಿ ಹರುಷದಲಿ |
ಮತ್ತೆ ಮನ ಹರುಷದಿ ರಾಮಯ್ಯ ನಡೆದನು | ಚಿತ್ತ ಉಮ್ಮಳಿಸಿತಾ ಕ್ಷಣದಿ            || ೧೭೫ ||
ಮತಿಗೆಟ್ಟ ಪುರಜನ ಇರಲಿತ್ತ ಕಂಪಿಲನ | ಸುತ ರಾಮ ನಡೆದನರ್ತಿಯಲಿ |
ಅತಿಶಯದಿಂದ ಕಾಟಣ್ಣನು ಸಹವಾಗಿ | ಹಿತವಾಯಿತೆಂದು ಚೆಂಡಾಟ                || ೧೭೬ ||
ಆವ ಠಾವಿಲಿ ಆಡುವ ಚೆಂಡ ಕಾಟಣ್ಣ | ಆವ ಬಯಲು ದೆಸೆಮುಖವು |
ಆವ ಬಯಲು ಹಸನಾಗಿದೆ ಕಾಟಣ್ಣ | ಕೋವಿದ ರಾಮ ಕೇಳಿದನು                    || ೧೭೭ ||
ರಾಮನ ಕೂಡೆ ಇಂತೆಂದನು ಕಾಟಣ್ಣ | ಉರ್ವಿಗೆ ಪೂರ್ವದಿಕ್ಕುಗಳು |
ಕಿರಿಯಮ್ಮ ರತ್ನಾಜಿಯರಮನೆ ಪವುಳಿಲಿ | ತೆರವಿದೆ ರಾಜಬೀದಿಯಲಿ                || ೧೭೮ ||
ಒಳಿತಾಯಿತು ನಡೆ ಚಿಕ್ಕಮ್ಮ ನೋಡಲಿ | ಅಲ್ಲಿ ಮಕ್ಕಳ ಅರ್ತಿಯನು |
ಬೆಳ್ಳಿಯಲೇಳು ಚಿನ್ನದಲೇಳು ಹಲಗೆಯ | ಕೊಳ್ಳಿಯ ನಾಗ ಹೂಡಿದನು               || ೧೭೯ ||
ಬಂದು ನಿಂದರು ರತ್ನಾಜಿಯ ಪೌಳಿಲಿ | ಮಂದಿ ಮಕ್ಕಳು ಸಹವಾಗಿ |
ತಂದು ಹಾಕಿದರು ಚಿನ್ನದಲೇಳು ಹಲಗೆಯ | ಕೊಳ್ಳಿಯ ನಾಗ ಹೂಡಿದನು           || ೧೮೦ ||
ಅಂಬುಧಿಯ ಹೇಳಿ ಚೆಂಡ ಪುಟಿಸಿದರು | ಚೆನ್ನಿಗ ರಾಮನು ಆಗ |
ಇರವಂತಿಗೆ ಶಾವಂತಿಗೆ ಮುಡಿವಾಳ | [ಅದಿರ್ಮು] ತ್ತೆಸೆವ ಕೆಂಜಾಜಿ                || ೧೮೧ ||
ಪಿರಿದೆನಿಸುವ ನಾಗವಳ್ಳಿಯ ವನದಲ್ಲಿ | ಹರುಷದಿ ಚೆಂಡ ಪೂಜಿಸಿದ |
ಬಿರಿ ಮುಗುಳಾದ ಸಂಪಗೆ ವನ ಬನದೊಳು | ಸರಸದಿ ಚೆಂಡ ಪೂಜಿಸಿದ            || ೧೮೨ ||
ಹೊನ್ನ ಮಾಲೆಯ ಕಟ್ಟಿದ ಎಕ್ಕಟಿಗರು | ನಿನ್ನ ಕಡಯೊಳು ಕಾಟಣ್ಣ |
ಮನ್ನಣೆಯಿಂದ ಉಂಡುಟ್ಟು ಎಕ್ಕಟಿಗರು | ನನ್ನ ಕಡೆಯೊಳು ಕಾಟಣ್ಣ                 || ೧೯೩ ||
ಅಗಸರ ತಿಪ್ಪನು ನಾಯಿಂದ ನಾಗನು | ವಸ ಜಾಡರೆ ಕೆಂಪಯ್ಯ |
ಮುಸುಕಿಲಿ ವಲು ಮೇಲೇರಿ ಕಡಿವಂಥ | ಹೆಸರುಳ್ಳ ಬಾದುರಖಾನ                   || ೧೮೪ ||
ಹರಿಗಣ್ಣ ಉರಿಗೊಳ್ಳಿ ಬೈಚಪ್ಪ ಮುದ್ದಣ್ಣ | ಧುರಧೀರ ಬೇವಿನ ಸಿಂಗ |
ಧುರವ ಜಯಿಸುವ ಧುರಧೀರ ರೇವಂತ | ನೆರೆಗಲಿ ಅಗ್ಗದ ಮಲ್ಲ                      || ೧೮೫ ||
ಹರಡೆಯ ಸಿಂಗನು ಕೊರಡಲ್ಲಿಖಾನನು | ನೆರೆಗಲಿ ಕೊಟ್ಟಿಗರ ದೇವ |
ಪರಬಲ ವೈರಿ ದಳವಾಯಿ ಮಾದಣ್ಣನು | ನೆರೆಗಲಿ ದೇವಿಶೆಟ್ಟಿ ಲಿಂಗ                 || ೧೮೬ ||
ಲಿಂಗ ಮೋಗದ ಮಲ್ಲ ಕಲ್ಲಕೋಟೆಯ ಚಿಕ್ಕ | ಸಿಂಗನು ಕ್ಷೌರದ ಗಂಗ |
ವಂಗಾಲದೇಶದ ಹನುಮ ರಾಜಯ್ಯನು | ಸಿಂಗಳದೇಶದಿರುಪಾಕ್ಷ                   || ೧೮೭ ||
ನಲ್ಲೆಯ ನಾಗನು ಕಲ್ಲಿಕೋಟೆಯ ಚಿಕ್ಕ | ಬಲ್ಲಿದ ಸೋಮಿದೇವಯ್ಯ |
ನಿಲ್ಲದೆ ರಣಸೂರೆಗೊಂಬ ಮಲ್ಲುಕಖಾನ | ನೆಲ್ಲರ ತಾ ಹಂಚಿಕೊಂಡ                  || ೧೮೮ ||
ನಲ್ಲೆಗಲ್ಲ ಗತಿಯ ಎಕ್ಕಟಿ ಬೋವನು | ಕುಲಕೆ ಜೋಕೆಯ ಕೆಂಪನವರು |
ಕುಲಕಕ್ಕೆ ಸಲೆ ಬೇವಿನ ಸಿಂಗಣ್ಣನು | ಕೊರಳಿಲಿ ಶಿವದಾರ ಎಸೆಯೆ                   || ೧೮೯ ||
ಕಲಿಕ ಬಿಲ್ಲರ ಸಿಂಗಣ್ಣನು ತೆಲುಗರ | ನಲ್ಲರ ನಾಯಕನು |
ಮಲ್ಲರ ಗಂಡನು ಮಲ್ಲಿದೇವಯ್ಯನು | ಚಲದಂಕರಾಮ ಕರೆಸಿದನು                   || ೧೯೦ ||
ಅಕ್ಕಸಾಲೆಯ ಚಿಕ್ಕ ಒಕ್ಕಲಿಗರ ಮುದ್ದ | ಮಿಕ್ಕ ಮೀನಿಗ ಬೊಮ್ಮನವರು |
ಹೊಕ್ಕು ಹೊಯ್ವ ಹೆಸರಿನ ಗಾಳಿನಾಯ್ಕನು | ಎಕ್ಕಟಿಗರ ಹಂಚಿಕೊಂಡ              || ೧೯೧ ||
ಕಬ್ಬಲಿಗರ ನಾಗ ಬೊಬ್ಬುಲಿ ಚಿಕ್ಕನು | ಅಬ್ಬಣ್ಣನಾಯಕನವರು |
ತಬ್ಬಿಬ್ಬಗೊಳಿಸುವ ಬೊಲ್ಣಿದೇವನು | ಗಬ್ಬಿ ರಾಮಯ್ಯ ಹಂಚಿಕೊಂಡ                 || ೧೯೨ ||
ಬೆಲಗೂರ ಖಾನನು ಹಲಗೆಯ ಲಕ್ಕಣ್ಣ | ಮಿಗಿಲೆನಿಸುವ ಕಂಪನರು |
ಜಗದೊಳು ಅರಿಬಿರಿದಿನ ಮನ್ನೆಯರನು | ನಗೆಮುಖ ರಾಮ ಹಂಚಿದನು             || ೧೯೩ ||
ಸರಿಯಾಗಿ ಹಂಚಿಕೊಟ್ಟನು ಕಾಟಣ್ಣಗೆ | ಮರಿಯಾನೆ ಚೆನ್ನಗರಾಮ |
ತರಿಸಿದನಾಕ್ಷಣ ಅರಮನೆಯಿಂದಲಿ | ಪರಿಪರಿ ಪಟ್ಟೆ ನಾಣ್ಯಗಳ                      || ೧೯೪ ||
ಕರೆಸಿದ ರಾಮಯ್ಯ ಅಣ್ಣ ಕಾಟಣ್ಣನ | ಸರಿಯಾಯಿತೆಂದು ಮನ್ನೆಯರು |
ಸರಿತೂಕ ಬಂಗಾರ ಉಡುಗೊರೆಯನು ಕೊಟ್ಟು | ಪರಿವಾರಕೆ ವೀಳ್ಯ ಕೊಡಲು       || ೧೯೫ ||
ಪಟ್ಟೆ ಪಟ್ಟಾವಳಿ ಪವಳ ದೇವಾಂಗವು | ಉಟ್ಟು ಚಿಮ್ಮುರಿಗಳ ಸುತ್ತಿ |
ಕಟ್ಟಾಳು ರಾಮನೆಡಬಲದಲ್ಲಿ ನಿಂದರು | ನೆಟ್ಟನೆ ರವಿ ಶಶಿಯಂತೆ                    || ೧೯೬ ||
ಒಗ್ಗೊಡೆಯದೆ ಪರಿವಾರವು ಕೂಡಿತ್ತು | ಗಂಭೀರ ರಾಮನ ಪರಿವಾರ |
ತಗ್ಗು ಮುಗ್ಗಿಲ್ಲದ ಠಾವಿಲಿ ಕಾಟಣ್ಣ | ಲೆಗ್ಗೆಯ ಮಾಡ ಹೇಳಿದನು                       || ೧೯೭ ||
ಬೆಳ್ಳಿಯಲೇಳು ಚಿನ್ನದಲೇಳು ಲೆಗ್ಗೆಯ | ಕೊಳ್ಳಿಯ ನಾಗ ಹೂಡಿದನು |
ಒಳ್ಳೆ ಒಳ್ಳೆಯ ಮನ್ನೆಯರನು ರಾಮಯ್ಯ | ಅಲ್ಲಿ ನಿಲ್ಲಿಸಿ ಬೇಗದಲಿ                    || ೧೯೮ ||
ಹಿಡಿದನು ಮೊದಲಾಗ ನಿಡುಗಲ್ಲ ರಂಗರಸು | ಹೊಡೆವೆನು ಲೆಗ್ಗೆ ನೋಡೆನುತ |
ಹಿಡಿಯಲು ಕೊಡೆ ನಿಮಗೆ ಇದು ದೇವರಾಟೆಂದು | ನಗುತಿರಲು ಕೊಡಿರಣ್ಣ ಚೆಂಡ    || ೧೯೯ ||
ಈ ಮೇಲೆ ತನ್ನಾಟ ಕಾಣೆಯೆಂದರೆ ಬಿಡೆನು | ಓಡಿರೊ ರಾಮಯ್ಯನ ಮಂದಿ |
ತೋರಯ್ಯ ಹರುಷವನು ಹಿಡಿದಿರಲು ಹೆದರಿ | ಓಡುವೆ ಕಾಣೊ ಗಂಗರಸೆ            || ೨೦೦ ||
ಬೊಬ್ಬೆಯಾರ್ಭಟ ಮಾಡಿ ಜಗ್ಗಿಸಿ ಮುಂದಕೇರಲು | ರೌದ್ರದೊಳಗೆ ಚಂಡನಿಡಲು |
ಬಿದ್ದ ಲೆಗ್ಗೆಯ ಪುಟವು ಎದ್ದಿತು ಗಗನಕ್ಕೆ | ತಬ್ಬಿ ಹಿಡಿದನು ಕಲ್ಲಣ್ಣ                      || ೨೦೧ ||
ಹಾರಿದನು ಗಂಗರಸು ತೀರಿದನು ಮೊದಲಾಗಿ | ಸಾಗಿದ ಶಿವಗಂಗೆ ಯಾತ್ರೆ |
ತೋರಿರೊ ಮುಖವನು ಮೊರೆನೋಡವು ಎಂದು | ಹಾರಿಸಿಟ್ಟರು ಚಂಡ ಮರಳಿ      || ೨೦೨ ||
ಜೆಟ್ಟಿಯ ಮಗ ಲಿಂಗ ಸಿಟ್ಟಿಲಿ ಚೆಂಡನು | ತಕ್ಕೊಂಡು ಕೋಪಾಗ್ನಿಯೊಳಗೆ |
ಎಚ್ಚರು ಇರಲಣ್ಣ ಎದೆಯ ಮುರಿವೆನುಯೆಂದು | ಇಟ್ಟನು ಲೆಗ್ಗೆ ಚೆಂಡೇಳೆ             || ೨೦೩ ||
ತುಂಡಾಗಿ ಲೆಗ್ಗೆಯು ಭೂಮಂಡಕೆ ಪುಟಿದೇಳೆ | ಪ್ರಚಂಡನಹುದೆಂದು ತಲೆದೂಗೆ |
ಗುಂಡೊಡೆದು ಬರುವಂಥ ಚೆಂಡಿಗೆ ಎದೆಗೊಟ್ಟು | ನಿಂದು ಪಿಡಿಯಲು ಬಾಣಿ ಮುದ್ದ  || ೨೦೪ ||
ಆರಿದ ಹುರಿಕಡಲೆ ತೂಗಿ ಮಾರುವ ಜಾಣ | ಸೇರಿದನೆ ಮುನ್ನೂರನವನು |
ಮೇಲಾರು ಇಡುವರು ಮುಖವ ತೋರೆನುತಲಿ | ಹಾರಿಸಿ ಚೆಂಡನು ಇಡಲು          || ೨೦೫ ||
ಬಂದನು ಚಾಮಯ್ಯ ಭೇರುಂಡನ ರವದೊಳು | ಚೆಂಡನು ಪಿಡಿದು ಕರದೊಳಗೆ |
ಮುಂದಕ್ಕೆ ಅಡಿಯಿಟ್ಟು ಹನುಮೇಂದ್ರನಂದದಿ | ಹೊಡೆದನು ಲೆಗ್ಗೆ ಪುಟಿವಂತೆ        || ೨೦೬ ||
ಲೆಗ್ಗೆ ಬೀಳಲು ನೋಡಿ ಎದೆ ಬಿದ್ದು ರಾಮನ ಮಂದಿ | ಬಿದ್ದು ಓಡುವರ ಕಣುಗೆಟ್ಟು |
ಲೆಗ್ಗೆ ಎನುತ ಬಂದು ನೆಗೆದು ಹಾರಲು ಬರಲು | ಕೋವಿದ ಎಡಗಯ್ಯ ಬಂಟ         || ೨೦೭ ||
ನೋಡಿದ ಚಾಮಯ್ಯ ಹಾರುತ ಬರುವುದ ಕಂಡು | ಹೋಯಿತು ತಮ್ಮಾಟವೆನುತ |
ಹಾರಿಸುವೆ ಸ್ಥಿತಿಯವನ ಎದೆ ಹಾರಿ ಹೊಡೆಯಲು | ಓರ್ಯಾಗಿ ಗೋಡೆಗೆ ಬಡಿಯೆ   || ೨೦೮ ||
ಚೆಂಡು ತಪ್ಪಲು ಬೇಗ ಪ್ರಚಂಡ ರಾಮನ ಮಂದಿ | ಒಂದೆ ಆಟಕೆ ನಿಂತಿರಲು |
ಕುಂಭಿನಿ ಒಡೆದಂತೆ ಕೋಳಾಹಳ ಮಾಡುತ್ತ ಬರಲು | ರಂಭೆ ರತ್ನಾಜಿ ಕೇಳಿದಳು    || ೨೦೯ ||
ಭೋರೆಂಬ ಸ್ವರವನು ಲಾಲಿಸಿ ಕೇಳಿಯೆ | ಏನಿದು ಗಲಭೆ ಊರೊಳಗೆ |
ಬಾರದು ನಿದ್ರೆನಗೆ ತಲೆ ಭಾರಗೊಡುವುದು | ಮುಂಡೆ ನೋಡೆನ್ನ ಪ್ರಾಣದ ಸಂಗಿ     || ೨೧೦ ||
ರಾಯ ಬೇಂಟೆಯನಾಡಿ ಊರ ಹೊಗುವನು ಕಾಣೆ | ಭೇರಿ ಕಾಳೆಯು ನೀರ ಬಯಲು
ನಾರಿ ಮರೆದನು ಪ್ರಾಣಕಾಂತಗೆ ಒಂದು | ಆಳು ಹುಟ್ಟಿದೆ ತನ್ನ ಬಳಿಯ              || ೨೧೧ ||
ಆದರೆ ಅದಕೇನು ನೋಡಮ್ಮ ಸಂಗಾಯಿ | ಸೇರಲು ಮನೆ ಮುಂದೆ ಮುದಿಯ |
ಹಾರುವೆ [ತೊಂ]ಡನೂರ ರಾಕ್ಷಸಿಯಂದದಿ ಎನ್ನ | ನಾಲ್ವರ ತೆರನಾಗಿ ಕಂಡ        || ೨೧೨ ||
ಒಡತಿ ಪೇಳಲು ಸಂಗಿ ಕರುಮಾಡವನು ಹತ್ತಿ | ಬೆರಗಾಗಿ ನೋಡೆ ಜನಜಾತ್ರೆ |
ಕಿರಣದ ಪ್ರಭೆಯಂತೆ ಧರಣಿಯ ರಾಯರು | ನೆರೆದು ಆಡುವ ಲೆಗ್ಗೆಯನ್ನು             || ೨೧೩ ||
ಊರ ಮುಂದಣ ಹೊನ್ನ ಅರಳಿಯ ಮರದಡಿ | ವೀರ ರಾಮನ ಚೆಂಡಿನಾಟ |
ಸೇರಿತು ನಿನ್ನ ಮನದ ಬಯಕೆಯು ಎಂದು | ವಾರಿಜಮುಖಿಗೆ ಹೇಳಿದಳು            || ೨೧೪ ||
ರಾಜ ನಿಲ್ಲದ ಹಿಂದೆ ಪಟ್ಟಣದೊಳಗೆಲ್ಲ | ಜೂಜಿನ ಪಗಡೆಗಳಿಹವೆ |
ತೇಜಿಪನಾರೆಂದು ಲೆಗ್ಗೆಯನಾಡು | ರಾಜಪುತ್ರನ ಪೇಳೆ ರಮಣಿ                      || ೨೧೫ ||
ಏನ ಹೇಳುವೆನಕ್ಕ ರಾಮನ ರೂಪಿಗೆ | ಮಾನಿನಿಯರು ಬರುತಿಹರೆ
ಭಾನು ಕಳೆಯವನ ಸೋಲಿಸುತಿಹರೆಂದು | ತಾನು ಹೇಳಿದಳು ಸಂಗಾಯಿ           || ೨೧೬ ||
ಚೆನ್ನಿಗ ರಾಮನ ನೋಡಬೇಕೆನುತಲಿ | ತನ್ನರಮನೆಗೈದಿದಳು |
ಪನ್ನೀರ ತಕ್ಕೊಂಡು ಕೈಕಾಲು ಮುಖವನು | ಚೆನ್ನಾಗಿ ತೊಳೆದಳು ರತ್ನಾಜಿ          || ೨೧೭ ||
ಅಂಗನೆ ನಡೆದು ಬಂದಳು ಸಜ್ಜೆ ಗೃಹಕಾಗಿ | ಬಂಗಾರ ಪತ್ರಗಳ್ಹರಹಿ |
ಭೃಂಗಕುಂತಳೆಯರು ಶೃಂಗಾರವನೆ ಮಾಡೆ | ಅಂಗಜನ ಸತಿಯುಉ ಹೊಳೆವಂತೆ || ೨೧೮ ||
ಒತ್ತುವರು ಕಸ್ತೂರಿ ಪುನುಗು ಕೆಮ್ಮೆಣ್ಣೆಯನು | ಒಪ್ಪಕ್ಕೆ ಬಾಚಿ ಮುಡಿಗಟ್ಟಿ |
ಹಸ್ತ ಕಡಗವು ಹರಳೋಲೆ ಮುತ್ತಿನ ಸರವ | ಇಟ್ಟರು ಸ್ಥಾನಸ್ಥಾನಕ್ಕೆ                  || ೨೧೯ ||
ಕೊಪ್ಪ ಚಿಂತಕ ಕೊರಳಹಾರ ರತ್ನದ ಪದಕ | ಇಟ್ಟರು ರಾಮನ [ತ]ಣಿಸುವಂತೆ |
ಕಾಲಲಂದುಗೆ ಪಿಲ್ಲಿ ಮೇಲೆ ಪಾಗಡ ಗೆಜ್ಜೆ | ವೀರಮಿ ಟೀಕೆ ಬಿಲ್ಲೆ ಸರವು               || ೨೨೦ ||
ಸೂರ್ಯನ ಪ್ರಭೆ ಮುಂಜ್ಯೋತಿರೆ ಗಟ್ಟಿಯು ಅಪರಂಜಿ | ಮೀನ ಗೆಜ್ಜೆಗಳು ಕಾಲ್ಕಡಗ |
ಮುಡಿಯ ಭಾರವ ಶಿರದೊಲವು ತಡೆಯದುಯೆಂದು | ಪೊಡೆಯ ಚಿತ್ತಕವನು ಧರಿಸಿ || ೨೨೧ ||
ಎದೆ ಕಳಸ ಕುಚದೊಲವ ಪಿಡಿ ನಡುವು ತಾಳದು ಎಂದು | ಚೌಕುಳಿ ಡಾಬು ಇಟ್ಟರು ದಾದಿಯರು |
ಇಟ್ಟರಾಭರಣವ ಮತ್ತವಳು ದಣಿವಂತೆ | ಕತ್ತಿಗೆ ಹೇರು ಸಮನಾಗಿ                   || ೨೨೨ ||
ಗಚ್ಚಿನ ಅಪರಂಜಿ ಕೆತ್ತಿದ ಸೀರೆಯನು | ನೇತ್ರಮುಖಿಯರು ಉಡಿಸಿದರು |
ನೋಡುವ ವಿಟರೆದೆ ಮೂಡಿದ ಮಾಲೆಯೆಂಬ | ಬಾಳೆಯ ತಳಿರಂತೆ ರವಿಕೆ          || ೨೨೩ ||
ಜಾಣ ಮೋಹನದ ಪ್ರವೀಣ ಬರೆಯಲು ಚಿತ್ರ | ಭಾವಕ್ಕೆ ಮಿಗಿಲಾಗೆ ರತ್ನಿ |
ಕಸ್ತೂರಿ ತಿಲಕವನಿಟ್ಟರು ನಯನದ | ಒತ್ತಿಗೆ ಕಪ್ಪು ಕಾಡಿಗೆಯ                        || ೨೨೪ ||
ಒಪ್ಪದಿಂದಲಿ ಧರಿಸಿ ನಿಲುಗನ್ನಡಿ ಕೊಡಲು | ನಕ್ಕಳು ನೋಡಿ ಲಾವಣ್ಯ |
ಸಂಗಾಯಿ ನೀ ನೋಡೆ ಎನ್ನಂಗಕೆ ಆಭರಣ | ಹೊಂದಿಕೆಯಾಗಿ ತೋರುವುದೆ        || ೨೨೫ ||
ಚಂದ್ರವದನೆ ಕೇಳು ಮುಕುಂದನ ಸುತನರಸಿ | ಗಿಂದಲು ರೂಪದೋರುವುದು       || ೨೨೬ ||
ಬಾಗುತ ಬಳಕುತ ಜಾಗಿಸಿ ನಡೆವುತ | ದಾದಿಯರ ಕರಗಳ ಪಿಡಿದು                 || ೨೨೭ ||
ಏರಲು ಕರುಮಾಡವ ತೋರುತ ಕಿರುಬೆವರು | ನಾರಿಯರು ಬೀಸೆ ಚಾಮರವ |
ಘಲ್ಲುಘಲ್ಲೆನುತಲಿ ಗಮಕದಿ ನಡೆಯಲು | ಕೆದರುತ ನೀರೆ ಶೃಂಗಾರ                  || ೨೨೮ ||
ನಿಲ್ಲುತ ಅಡಿಗಡಿಗೆ ನೀರಜಮುಖಿ ಬಂದು | ಮೆಲ್ಲನೆ ಕರುಮಾಡನೇರಿ |
ಏಳು ನೆಲೆಯ ಹತ್ತಿ ಬಾಲೆ ರತ್ನಾಜಿಯು | ಸುಳ್ಳಲ್ಲ ಸಂಗಿ ನಿನ ಮಾತು               || ೨೨೯ ||
ಕಾಲ ಮಣಿಗಳ ಮೇಲೆ ಹಾಸಿ ಗದ್ದುಗೆ ಹಾಕಿ | ಬೆಪ್ಪಾಗಿ ಕುಂತಳು ಸಂಗಿ |
…………………………. | ಚೆದುರ ರಾಮನ ತೋರೆ ಎನಗೆ                           || ೨೩೦ ||
ಕಾಣಗೊಡದು ಕಾಣೆ ಆಳ್ಯಾರೊ ಅರಸಾರೊ | ಕೀಳು ಮೇಲಿಲ್ಲ ನೋಡದರೆ |
ತೋರುವರು ರವಿ ಶಶಿಯು ಮೂಡಿಪ್ಪ ತೆರದೊಳು | ಬಾಲತ್ವದೊಳು ಕಂಡ ಮಾತು || ೨೩೧ ||
ಮೋಹನಾಂಗಿಯೆ ಕೇಳು ಪ್ರಿಯವಾದರೆ ನಿನಗೆ | ಅಹುದಾದರೆನ್ನವ ರಾಮನೆಂಬೆ |
ತೋರಲು ಮುಂದಾಗಿ ಹಾರುವುದು ಸ್ಥಿತಿ ನಿನ್ನ | ಕಾಮಾಗ್ನಿ ಕಾತರ ಪುಟ್ಟಿ            || ೨೩೨ ||
ಧರೆಗಧಿಕ ಹಂಪೆಯ ವರಪುಣ್ಯ ಕ್ಷೇತ್ರದ | ಹರ ಶಂಭು ವಿರಿಪಾಕ್ಷಲಿಂಗ |
ತರಳ ರಾಮನ ರತ್ನಿ ಕುರುಹ ಕೇಳುವ ಬಳಿಗೆ | ಮೂರೇಳು [ಮೂರೆಂಟು] ಸಂಧಿ ಪದ ಮುಗಿಯೆ       || ೨೩೩ ||[1]
[1] ಅಂತು ಸಂಧಿ ೧೦[>೧೦]ಕ್ಕಂ ಪದನು ೨೩೦೯ಕ್ಕಂ ಪದನು ಮಂಗಳ ಮಹಾಶ್ರೀ (ಮೂ).
ಬಾಲರಾಮನ ಸಾಂಗತ್ಯ: ಸಂಧಿ: ಹನ್ನೆರಡು – ಬಾಲರಾಮನ ಚೆಂಡಿನಾಟ – ರತ್ನಾಜಿಯ ವ್ಯಾಮೋಹ (೧)
[1]ಶ್ರೀ ಗಿರಿಜೇಶನೆ ಭಾಗೀರಥೀಶನೆ | ಭೋಗಿಭೂಷಣ ಭಾಳನೇತ್ರ |
ಆಗಮಕೊಡೆಯನೆ ಮೂಜಗವ ರಕ್ಷಿಪನೆ | ನಾಗಭೂಷಣನೆ ನಂದೀಶ                || ೧ ||
ನೀಲವರ್ಣನ ಸುತನ ನೇತ್ರದಿ ಉರುಹಿದೆ | ಪಾಲಿಸಿದೆ ರತಿಗೆ ಮನಸಿಜನ |
ಕೊಲಿಸಿದೆ ಅಜಶಿರವ ಉಗುರಿಂದ ಕಪಾಲ | ಧರನೆ ಕೊಡು ಮತಿಯ                 || ೨ ||
ಬಿಟ್ಟಿಯ ಬತ್ತವನು ಕೊಟ್ಟಣಕೆ ಶರಣರಿಗೆ | ಒಕ್ಕಲು ಹೇ[ಳೆ] ಕಲ್ಯಾಣಕೆ |
ಅಚ್ಚು ಮೆಚ್ಚಿನ ಹೊರೆಯ ಮತ್ತೊಂದು ಬಳಸಿದ | ಕಪ್ಪಿನ ಮಲ್ಲ ಕೊಡಮತಿಯ       || ೩ ||
ಕಾಶಿರಾಮೇಶ್ವರಕೆ ಈಸು ವೆಗ್ಗಳವಾದ | ತ್ರಾಸಿಲಿ ತೂಗಿ ನೋಡಿದರೆ |
ಲೇಸನು ಪಾಲಿಸು ನಡೆಸುವೆ ಕೃತಿಯನು | ಪರಮೇಶ ವಿರುಪಾಕ್ಷಲಿಂಗ              || ೪ ||
ರತ್ನಾಜಿ ರಾಮನ ನೆಪ್ಪನು ಕಾಣದೆ | ಚಕ್ರಪಾಲಕರ ಕೇಳಿದಳು |
ಒಪ್ಪಗಳ ಲಾಲಿಸಿ ತೊತ್ತು ಸಂಗಿಯು ಪೇಳ್ವ | ಬಿತ್ತರದ ನಾಮಗಳನಿಟ್ಟು             || ೫ ||
ಸಂಗಾಯಿ ಬಿಡಿಸೆನ್ನ ಅಂಗಜನ ತಾಪವ | ತಂದು ತೋರಿದೆ ನಯನಕ್ಕೆ |
ಕುಂಬಾಂಢ ಮಂತ್ರಿಯ ಮಗಳ ಮನ್ಮಥಸುತನ | ಒಂದುಗೂಡಳೆ ಉಷೆ[ಯೊ]ಲಿದು || ೬ ||
ಚಿತ್ರಲೇಖೆಯು ಹಿಂದೆ ಮೊದಲು ತರ್ಕಕೆ ತೋರಿ | ಮತ್ತೆ ಅಗಣಿತ ರೂಪಗಳ |
ಲೆಕ್ಕವಿಲ್ಲದೆ ತೋರೆ ಒಪ್ಪಿ ಇರಲು ಕಡೆಗೆ | ಚಿ[ತ್ತ]ಪ್ರಿಯನ ತೋರೇಳೆ                 || ೭ ||
ಕೇಳಮ್ಮ ನಯನಕ್ಕೆ ಪ್ರೀತಿದೋರುವ ವಿಟರ | ತಾಯೆ ಪೇಳುವೆನು ಕಡೆಗವನ |
ರಾಯ ರಾಮಗೆ ಮಿಕ್ಕ ಕುಮಾರ ದೊರೆಗಳು ಉಂಟು | ವೀರ ಮನ್ನೆಯರು ಮೋಹನರು      || ೮ ||
ಎದ್ದ ಸತ್ತಿಗೆ ಮೇಲೆ ವಜ್ರದ ಕಳಸವು | ರುದ್ರನ ಭಾವ ಮುಂಗೋಪ |
ಗದ್ದಲಿಸಿ ಕರುವಾಡ ಎದ್ದು ಹಾರುವನಮ್ಮ | [ಮಂ]ದಲೋಚನ ಸಂಗಿಯಾರೆ         || ೯ ||
ರತ್ನಾಜಿ ಲಾಲಿಸು ಪೃಥ್ವಿಗೆ ಹೆಸರಾದ | ಗುತ್ತಿಯ ನಾಡನಾಳುವನು |
ಕಸ್ತುರಿಯ ಚಾಮಯ್ಯ ಕಮಲದಳ ನಯನೇ | ಶಕ್ತಿಲಿ ಸರಿಯಿಲ್ಲ ಜಗದಿ               || ೧೦ ||
ನೀಲಸತ್ತಿಗೆ ಜಲ್ಲಿಗಳು ಅಪರಂಜಿ | ಕಾಲನಾರ್ಭಟದಿ ನಿಂದಿಹನು |
ಪ್ರಿಯದೊಳಿರುವುದೆನ್ನ ಮನಸು ಮಮಕಾರ ಪುಟ್ಟಿ | ಯಾವ ರಾಯನೆ ಸಂಗಾಯಿ    || ೧೧ ||
ಭಾವೆ ಕೇಳೆಲೆ ಬಾಲೆ ಮಾನದ ರತ್ನಿ ಜಾಣೆ | ಹೆಡಿ ನಾಗರದಂತೆ ಮೊಳದುದ್ದ ಚುಂಗ |
ಸಾದು ತಿಲಕ ಕಾದು ವೈರಿಯ ಕಡಿವಂಥ | ಮಾದಿಗ ಹಂಪ ಕೇಳಮ್ಮ                || ೧೨ ||
ಚೊಕ್ಕ ವರ್ಣದ ಸತ್ತಿಗೆ ಇಕ್ಕಿದ ಸರ ಗುಚ್ಛೆ | ಚಿಕ್ಕ ಮನ್ನೆಯನಾರೆ ಸಂಗಿ |
ಸಕ್ಕರೆ ಚೆಂದುಟಿ [ಉ]ಕ್ಕುವ ಜವ್ವನೆ | ಗಂಗಪಾಟಿಯ ಗಂಗರಾಜ                    || ೧೩ ||
ಸಾಲುವಣ್ಣಿಗೆ ಮೇಲೆ ನೀಲದ ಸತ್ತಿಗೆ | ಲೋಲ ಮನ್ನೆಯನಾರೆ ಸಂಗಿ |
ಪಾಲುಕುರಿಕೆಯ ಹನುಮರಾಜನು ಎಂದು | ಲೋಲಜಮುಖಿಗೆ ಹೇಳಿದಳು           || ೧೪ ||
ತುರಗವನೇರುತ್ತ ಕರದಲ್ಲಿ ಬಿಲ್ಲನು | ಮರೆಯದ ಮನ್ನೆಯನಾರೆ ಸಂಗಿ |
ಧರೆಯೊಳು ತೊರಗಲ್ಲ ಲಿಂಗರಾಜನುಯೆಂದು | ಸರಸಿಜಮುಖಿಗೆ ಹೇಳಿದಳು        || ೧೫ ||
ಕಮಲದ ಸತ್ತಿಗೆ ಮೀರಿದ ತುರಗವು | ಕಮಲಸಖನೊಲು ಮೆರೆವಾರಿವ |
ಕೊಮಾರಮಡುವಿನ ಕಾಟನಾಯಕನೆಂದು | ಭ್ರಮರಕುಂತಳೆಗೆ ಹೇಳಿದಳು         || ೧೬ ||
ಕನಕದ ಸತ್ತಿಗೆ ನೆಳಲೊಳಗೊಪ್ಪುವ | ಘನತರದ ಸತ್ತಿಗೆನಾರೆ ಸಂಗಿ |
ವನಿತೆ ಕೇಳವನು ಆಡುವ ಕಾಟಣ್ಣ | ಜನಪತಿ ವೀರ ವಿಕ್ರಮನು                       || ೧೭ ||
ಗಂಟೆಯು ಕೊರಳಲ್ಲಿ ಎಂಟು ದಿಕ್ಕಿನ ಮೇಲೆ | ನೂರೆಂಟು ಬಾರೇರಿ ತುರಗವನು |
ಗುಂಟನೂರ ರಾಜಯ್ಯನು ಅವ | ಮಟ್ಟಿ ಕಾಲ ರತ್ನಿ ಕೇಳು                            || ೧೮ ||
ಬಣ್ಣದ ಸತ್ತಿಗೆ ಗೋಣಿತುಂಬಿದ ಮುತ್ತು | ಜಾಣನಾಯಕನಾರೆ ಸಂಗಿ |
ಪ್ರಾಣದೊಳಾಸೆ ಮಾಡುವನಲ್ಲ | ಗಾಣಿಗ ಚೆನ್ನ ಕಾಣಮ್ಮ                            || ೧೯ ||
ಪಟ್ಟೆ ಸತ್ತಿಗೆ ಮೇಲೆ ಮುತ್ತಿನ ಕಳಸವು | ಎತ್ತಣ ನಾಡ ಮನ್ನೆಯನೆ |
ಅರಸು ನೇಮಿಯ ಗಂಡ ಚೆನ್ನಿಗ ರಾಮನ | ರಸಿಕ ಮೈದುನ ಮಲ್ಲನಮ್ಮ             || ೨೦ ||
ಹಸಿರ ಸತ್ತಿಗೆ ಮೇಲೆ ಹೊಸ ಹೊನ್ನ ಕಳಸವು | ದೇಸಿಗೆ ಮನ್ನೆಯನಾರೆ ಸಂಗಿ |
ದೆಸೆಗೆಡಿಸಿ ತುರುಕರ ಕಾದಿ ಕೊಲ್ಲುವನಿದ | ಹೆಸರಾದ ಬಾದುರಖಾನ                || ೨೧ ||
ವಸವಂತ ಸತ್ತಿಗೆ ನೆಳಲೊಳಗೊಪ್ಪುವ | ಹಸನಾದ ಮನ್ನೆಯನಾರೆ ಸಂಗಿ |
ವಸುಧೆಯೊಳಗೆ ಯಾರು ಸರಿಯಿಲ್ಲ ಇವನಿಗೆ | ಮಾಚರ ಮಲ್ಲ ಕಾಣಮ್ಮ             || ೨೨ ||
ಬೆಳ್ಳಿಯ ಸತ್ತಿಗೆ ನೆಳಲೊಳಗೊಪ್ಪುವ | ಒಳ್ಳೆಯ ಮನ್ನೆಯನಾರೆ ಸಂಗಿ |
ಡಿಳ್ಳಿಯಿಂದಲಿ ಬಂದ ಬಾದುರಖಾನನ | ಮಲ್ಲುಕಖಾನ ಕಾಣಮ್ಮ                    || ೨೩ ||
ಗುಂಪಿನ ಸತ್ತಿಗೆ ಹಬ್ಬಿದ ಸರಮಾಲೆ | ಗಬ್ಬನಾಯಕನಾರೆ ಸಂಗಿ |
ಹೆಬ್ಬುಲಿ ಗಜಸಿಂಹ ಜಾಡರ ಚೆನ್ನಣ್ಣ | ಸರ್ವದಳಕೆ ಸುರಿತಾಳ                        || ೨೪ ||
ಪಟ್ಟೆಸತ್ತಿಗೆ ನೆಳಲೊಳಗೆ ಒಪ್ಪುವ ಇವ | ಎತ್ತಣ ನಾಡ ಮನ್ನೆಯನೆ |
ಬಿಟ್ಟುರಂಜಿಯನಾಡನಾಳುವ ಈ | ರಾಯರ ಶೆಟ್ಟಿ ಕಾಣಮ್ಮ                         || ೨೫ ||
ಹೇಮದ ಸತ್ತಿಗೆ ನೆಳಲೊಳಗೊಪ್ಪುವ | ಹೇಮದಾಸೆಯನಾರೆ ಸಂಗಿ |
ಭೀಮನ ಸಮತೂಕ ಬಂಟನು ಇವನೀಗ | ಕೋಮಟಿಗರ ಮಲ್ಲನಮ್ಮ                || ೨೬ ||
ಕೆಂಪಿನ ಸತ್ತಿಗೆ ಗುಂಪಿನ ಮನ್ನೆಯನು | ಇಂಪಾಗಿ ಬಹನಾರೆ ಸಂಗಿ |
ಕಂಪಿಲ ರಾಯನ ಮೋದಬಂಟನು | ದೊಣ್ಣೆಯ ಬಸವ ಕಾಣಮ್ಮ                     || ೨೭ ||
ಅನುವಾದ ತೇಜಿಯನೇರಿ ದುವ್ವಾಳಿಪ | ಚೆಲುವ ಚೆನ್ನಿಗನಾರೆ ಸಂಗಿ |
ಸನುಮಾನಿ ಹಾರುವ ಕುಲದೊಳಗಿವನು | ಚಿನಿವಾರ ರಾಮ ಕಾಣಮ್ಮ               || ೨೮ ||
ಎದ್ದ ಸತ್ತಿಗೆ ಮೇಲೆ ಹದ್ದಿನ ಗರಿಯಿಕ್ಕಿ | ರೌದ್ರ ಮನ್ನೆಯನಾರೆ ಸಂಗಿ |
[ಗೆ]ದ್ದು ನೇಮಿಯ ದಂಡ ಕಾದು ಕೊಲ್ಲುವನಿವ | ಸಿದ್ಧರಾಜನ ಬಸವಯ್ಯ              || ೨೯ ||
ದುಗುಲಿನ ಸತ್ತಿಗೆ ಅಗಲಸುರ ವಾಲೆ | ಸೊಗಸು ಮನ್ನೆಯನಾರೆ ಸಂಗಿ | ಸ
ಜಗದೊಳು ತುರುಕರ ಕಾದಿ ಕೊಲುವನಿದ | ಮುಗಲೂರ ಕಾಮ ಕಾಣಮ್ಮ           || ೩೦ ||
ಕೊಳಲು ತಂಬಟೆ ಬೊಬ್ಬುಳಿಯಲ್ಲಿ ಬರುತಿಹ | ಇಳೆಗೆ ಮನ್ನೆಯನಾರೆ ಸಂಗಿ |
ಚೆಲುವಾಡಿಯ ಚಿಕ್ಕರಾಹುತನೆಂದಳು | ಲಲನೆ ರತ್ನಾಜಿಗೆ ಮುಖದಿ                  || ೩೧ ||
ಬೆಳ್ಳಿಯ ಸತ್ತಿಗೆ ನೆಳಲಡಿಯ ನಿಂದಿಹ ಒಳ್ಳೆ | ಮನ್ನೆಯ ನಾರೆ ಸಂಗಿ |
ವಸುಧೆಯೊಳಗೆ ಇವ ರಾಯದುರ್ಗದ ರಾಯ | ಗುರವೆ ಕೇಳಮ್ಮ ರತ್ನಾಜಿ           || ೩೨ ||
ಹಕ್ಕರಿಕೆಯ ಮೇಲೆ ಇಕ್ಕಿದ ಸರಗುಬ್ಬಿ | ಚಿಕ್ಕ ಮನ್ನೆಯನಾರೆ ಸಂಗಿ |
ಲೆಕ್ಕವಿಲ್ಲದೆ ನೇಮಿಯ ದಂಡ ಕಡಿವಂಥ | ಅಕ್ಕಸಾಲೆಯ ಚಿಕ್ಕನಮ್ಮ                 || ೩೩ ||
ಅಂಚಿನ ಸತ್ತಿಗೆ ಮಿಂಚಿನ ಚೌಲವು | ಮಿಂಚಾಗಿ ಬಹನಾರೆ ಸಂಗಿ |
[ಹೊಂ]ಚಿದ ವೈರಿಯ ಮಿಂಚಾಗಿ ಕಡಿವಂಥ | ಕಂಚಗಾರರ ಕೆಂಚನಮ್ಮ             || ೩೪ ||
ಕೂಡಿದೆಕ್ಕಟಿಗರ ಮೀಟಾದ ಸತ್ತಿಗೆ | ಘಾಟದಿ ಬಹನಾರೆ ಸಂಗಿ |
ಪಾಟಿಯಾದರೆ ನಿನ್ನ ಹಿರಿಯ ಕುಮಾರನು | ಕಾಟನಾಯಕನು ಕಾಣಮ್ಮ             || ೩೫ ||
ಕಾಗಿನ ಸತ್ತಿಗೆ ತೂಗುವ ಚೌರವು | ಭೋಗದೊಳಿಹನಾರೆ ಸಂಗಿ |
ಸಾಗಿಸಿ ಸಮರದೊಳಗೆ ಹೊಗಲೇರುವ | ಬಿರಿದುಳ್ಳ ಗಿಂಡಿಯ ಸಂಗ                 || ೩೬ ||
ಕಾಗಿನ ಸತ್ತಿಗೆ ತೂಗುವ ಚೌರವು | ಭೋಗದೊಳಿಹನಾರೆ ಸಂಗಿ |
ಸಾಗಿಸಿ ಸಮರದೊಳಗೆ ಹೊಗಲೇರುವ | ಬಿರಿದುಳ್ಳ ಗಿಂಡಿಯ ಸಂಗ                 || ೩೬ ||
ಮುತ್ತಿನ ಚೌರಿಯ ಎರಡ ಢಾಳಿಸಿಕೊಂಬ | ಇವನೆತ್ತಣ ನಾಡಮನ್ನೆಯನೆ |
ಎತ್ತಿ ಬರುವ ಸುರಿತಾಳನ ಗಂಡನು | ಗುತ್ತಿಯ ನಾಡ ಗಂಗಣ್ಣ                       || ೩೭ ||
ಗೀರು ಗಂಧವು ಮೈಯಲ್ಲಿ ಚಿಮ್ಮುರಿ ಸುತ್ತಿ | ಧೀರ ಮನ್ನೆಯನಾರೆ ಸಂಗಿ |
ಜೀವವೊಂದಾದ ರಾಮನ ಗೆಣೆಗೆಕಾರ | ಜಂಗಮ ಬಸವ ಕಾಣಮ್ಮ                  || ೩೮ ||
ಭಸಿತವು ಪಣೆಯಲ್ಲಿ ಎಸೆವ ರುದ್ರಾಕ್ಷಿಯು | ವಿಷಕಂಠ ರೂಹನಾರೆ ಸಂಗಿ |
ವಸುಧೆಯೊಳಗೆ ನೇಮಿಯ ದಂಡ ಕಡಿವಂಥ | ಹೆಸರುಳ್ಳ ಸಿಂಗಿರಾಜಯ್ಯ            || ೩೯ ||
ಬೆಕ್ಕಿಗೆ ಚೆನ್ನಾಟ ಇಲಿಗೆ ಕಷ್ಟಗ[ಳಂತೆ[ | ವ್ಯರ್ಥವಾದುದು ಎನ್ನ ಬದುಕು |
ತೊತ್ತು ಸಂಗಿ[ಯೆ] ಮೂಗ ಹತ್ತೆ ಕೊಯ್ಸುವೆ ಈಗ | ಸಿಕ್ಕಿದೆ [ನನ್ನ] ಕರದೊಳಗೆ     || ೪೦ ||
ಹೋಗದೆ ಉಳಿವು[ದು] ಯಾವ ತೆರದೊಳು ಮೂಗು | ನಾಡ ಮಿಂಡರ ಬಯಸುವ[ಳೆ] |
ರೂಢಿಪರಲ್ಲವೆ ತೋರಿ[ದೆ]ನೆ ಗಾರ್ದಭನ | ಹಲ್ಲಾವಿದಳೆ ಕೇಳಮ್ಮ                   || ೪೧ ||
ಕತ್ತೆಗೆ ಕಡಿವಾಣ ಇಕ್ಕಿ ಜೀವನ ಮಾಡೆ | ಉತ್ತಮ ತೇಜಿ ಎನಿಸುವುದೆ |
ತೊತ್ತು ರೂಪಾಗಿರಲು ರಾಯ ಮುಟ್ಟಲು ಅವಳು | ಪ[ಟ್ಟ]ದ ರಾಣಿಯಾಗುವಳೆ      || ೪೨ ||
ಕರಿಯ ಸತ್ತಿಗೆ ಮೇಲೆ ಒರಗಿದ ಶ್ರೀಗಂಧ | ಧುರಗಲಿ ಇವನಾರೆ ಸಂಗಿ |
ಕರಿಘಂಟೆಗಳ ಮೇಲೆ ಹೊಗಲೇರಿ ಕಡಿವಂಥ | ಬಾಗೂರ ನರಸ ಕಾಣಮ್ಮ           || ೪೩ ||
ಕೋವಿನ ಸತ್ತಿಗೆ ನೆಳಲೊಳು ನಿಂದಿಹ | ರೂಪುಳ್ಳ ಮನ್ನೆಯನಾರೆ ಸಂಗಿ |
ಗೋಪತಿ ರಾಮಗೆ ಸೋವತಿದೋರುವ | ಗೋಪಿದೇವಿಯ ಕಂದನಮ್ಮ              || ೪೪ ||
ಕಲಹವೆಂದರೆ ಮುಂದೆ ಉಲಿದು ಬೊಬ್ಬಿಡುವನು | ಬಲಗೈಯ ಧೀರನಾರೆ ಸಂಗಿ |
ಧರೆಯೊಳು ಜಗಳವೆಂದರೆ ಹಾ[ಯು]ವನಿವ | ಕರಿಯ ಸಂಗಣ್ಣ ಕಾಣಮ್ಮ            || ೪೫ ||
ಇವರ ಸತ್ತಿಗೆ ನಿಂದುರಿಯಲೆ ಸಂಗಾಯಿ | ಇವರಗೊಡವೆ ನಮಗೇಕೆ |
ಇವರ ಸತ್ತಿಗೆ ಹಾಗಿರಲಮ್ಮ ಸಂಗಾಯಿ | ಚೆಲುವನ ತೋರೆ ರಾಮುಗನ             || ೪೬ ||
ರಾಮನ ತೋರು ತೋರೆಂದರೆ ಸಂಗಾಯಿ | ನಾಡುಮನ್ನೆಯರ ತೋರಿದೆಯಾ |
ರೂಢಿಗಧಿಕ ಚೆನ್ನ ರಾಮನ ತೋರೆಂದು | ನಾರಿ ಸಂಗಿಯ ಕೂಡೆ ನುಡಿದೊ          || ೪೭ ||
ನೀಲಸತ್ತಿಗೆ ನಡುವೆ ಚೌಲ ಡಾಳಿಸಿಕೊಂಬ | ಲೋಲ ಮನ್ನೆಯನಾರೆ ಸಂಗಿ |
ಭೂಲೋಕಕಧಿಕ ಬಲ್ಲಾಳನ ಗಂಡ | ಬಾಲ ರಾಮಯ್ಯ ಕಾಣಮ್ಮ                     || ೪೮ ||
ಎಡಬಲದೊಳಗೆಲ್ಲ ಹಿಡಿದ ಸತ್ತಿಗೆಗಳು | ನಡುವೆ ಬರುವನಾರು ಸಂಗಿ |
ಪೊಡವಿಯೊಳಗೆ ನಾಲ್ಕು ದಿಕ್ಕಿನ ರಾಯರ ಗಂಡ | ಕಡುಗಲಿ ಚೆನ್ನಿಗ ರಾಮ          || ೪೯ ||
ರಾಮನೆಂಬುವ ಮಾತ ಕೇಳುತ್ತ ಮನದೊಳು | ಬಾಲೆ ಹರುಷವನು ತಾಳಿದಳು |
ಪ್ರೇಮದಿಂದಲಿ ಆಗ ತರಹರಿಸಲಾರದೆ | ಕಾಮ ಹುಟ್ಟಿತ್ತು ಮನದೊಳಗೆ             || ೫೦ ||
ದೃಷ್ಟಿಸಿ ನೋಡಿ ರಾಮನ ಕಂಡು ಮನದೊಳು | ಹುಟ್ಟಿತು ತಾಪ ವೆಗ್ಗಳಿಸಿ |
ಕಟ್ಟಾಳು ರಾಮನ ಸಂಗವ ಹೊಕ್ಕು ಸವಿವೆವು | ದಿಟ್ಟೆಯಾಡಿದಳು ಸಂಗಿಯೊಡನೆ    || ೫೧ ||
ಧರೆಯೊಳಗಾಡುವ ಬರಿಮಾತು ಮನ್ಮಥನ | ಉರುಹಿ ಕೊಂದುದು ಸಟೆಯಾಯ್ತು |
ಭರದಿಂದ ಬಂದನು ಸ್ತ್ರೀಯರ ದುರ್ಗವ | ಇರದೆ ಸುರೆಗಳ ಮಾಡುವರೆ              || ೫೨ ||
ಬ್ರಹ್ಮನೆಂಬವ ಪಾಪಿ ಇಂತಪ್ಪ ಪುರುಷನ | ನಮ್ಮ ಗಂಡನ ಮಾಡದ್ಹೋದ |
ಕಮ್ಮಗೋಲನ ಬಾಧೆ ಘನವಾಗಿ ಸತಿಯ[ಳು] | ಹೆಮ್ಮೆಕಾತಿ[ಯು] ಜ್ಞಾಪಿಸುತ      || ೫೩ ||
ನಿಶ್ಚಯವಹುದೆನೆ ಮುಚ್ಚದೆ ನಯನವನು | ಬೆಚ್ಚಿನೋಡಲು ಎರಳೆಯಂತೆ |
ಚಿತ್ತವುಕ್ಕಲು ಅವನು ತೆಕ್ಕೆಯೊಳು ಬರ[ಲಂ]ತೆ | ಆತ್ಮದ ಸ್ಮರಣೆ ಮರೆದಳು         || ೫೪ ||
ಕಾಮನ ಬಾಣವು ಪೂರಸಿತ್ತು ರತ್ನಿಗೆ | ಗಾಯವಡೆದ ಮೃಗದಂತೆ |
ಮಾನಾಭಿಮಾನವ ತೊರೆದಳು ರತ್ನಾಜಿ | ಕಾಮನ ಬಾಧೆ ಘನವಾಗೆ                || ೫೫ ||
ಕಾತರವೆಂಬುದು ಪಾಪಿ ಮನ್ಮಥ ಜಗವ | ಹಾಕದೆ ಹಗ್ಗ ಕೊಲ್ಲುವನು |
ಏಕಾಂತವಾದಂತೆ ಒಡೆದು ಕಾಮ ಕೇಳಿ | ಭೂಮಿಯೊಳೊರಗಿದಳು ರತ್ನಿ            || ೫೬ ||
ಕಾಮಜರೂಪನು ಮಾಯದುಮ್ಮನು ಕೊಟ್ಟು | ಆಯತ ಮನವ ತಾಗಲೆಸೆಯೆ |
ಬಾಯ ತಾಂಬೂಲವು ಹುಡಿಯಾಗಿ ರತ್ನಾಜಿ | ತಾಯ ಕಾಣದ ಹುಲ್ಲೆಯಂತೆ         || ೫೭ ||
ನಿಡುಮುಡಿ ಸಡಿಲಿರೆ ಕಡೆಗಣ್ಣು ಮುಚ್ಚಿತ್ತು | ಪಿಡಿದೆಲೆ ಕೈಯ್ಯಲ್ಲಿ ಬಾಡಿ |
ಹುಡಿಯಾಯ್ತು ತಾಂಬೂಲ ರಸ ಬಾಳು | ಬಿಡದೆ ಬಿದ್ದಳು ಬೆರಗಾಗಿ                  || ೫೮ ||
ಒಡತಿ ಬೀಳಲು ನೋಡಿ ಹಡಪದ ಸಂಗಿಯು | ಹೊಡೆಯಿತೆ ಬ್ರಹ್ಮ ರಾಕ್ಷಸನು |
ನುಡಿಸಿ ನೋಡುವ ಬನ್ನಿ ಕಳ್ಳ ರಂಡೆಯನೆಂದು | ಪಿಡಿದು [ತ]ಟ್ಟಲು ಬಾಯಿ [ಯಿ]ಲ್ಲ || ೫೯ ||
ಎಡಬಲದ ಗೌಡಿಯರು ಹೊಡೆದುಕೊಳ್ಳಲು ಬಾಯಿ | ಅಳಿದಳು ಅಮ್ಮ ರತ್ನಾಜಿ |
ಉಸುರು ಹೋ[ಗಿ]ದೆ ರತ್ನಿ ಅರಸು ಊರೊಳಗಿಲ್ಲ | ಮುರಿದು ಬೆರಳುಗಳ ಬೊಬ್ಬಿಡಲು       || ೬೦ ||
ಅಳುವುದೇತಕೆ ನಿಲ್ಲಿ ಜನರು ಹೊರಗೆ | ಹಲವು ಮಿಂಡರ ಸೂಳೆ ಇವಳು |
ಅಲರಂಬ ರೂಪನ ತನುವ ದೃಷ್ಟಿಸಿ ನೋಡಿ | ಮಲಗಿಹಳು ಮೂರ್ಚೆ ತಾಪದಲಿ     || ೬೧ ||
ಸಾಯಬಲ್ಲಳೆ ಸರ್ವದ್ರೋಹಿ ಪಾತಕ ಮೂಳಿ | ಗೊಲ್ಲಕುಲದ ಹೊಲೆರಂಡೆ |
ಮೋಹ ಮಗನೊಳಗಿಡಲು ಮಾರನ ಸರಳಂಬು | ಏರಿದಂದದಿ ಮಲಗಿಹಳು         || ೬೨ ||
ಕಾಯವಿಲ್ಲದ ಕಾಮ ಕಾಡುವನೀ ಬಗೆಯ | ಭೂಮಿ ಮಧ್ಯದಿ ತಾನು ಇರಲು |
ಸ್ತ್ರೀ ಪುರುಷರೆಂಬವರ ಗೋವಿನ ತೆರಮಾಳ್ಪ | ತಾ ಕಂಡು ಹರ ಶಿಕ್ಷಿಸಿದ             || ೬೩ ||
ರತ್ನಾಜಿ ಮೂ[ರ್ಛೆ]ಯ ಅರ್ಥ ಎಲ್ಲರು ಪೇಳಿ | ಮತ್ತಿಲ್ಲಿ ಬಂದು ರತ್ನಿಯ[ಳು] |
ಕಟ್ವಾಳು ರಾಮಗೆ ಇಟ್ವಾಳು ಮನವನು | ನೆಟ್ಟುಕೊಂಡುದು ಬಾರದಿರಲು            || ೬೪ ||
ಮಾರುತನ ಸುಳಿವಾಗಿ ಬೆಮರೊಡೆದ ರತ್ನಿಗೆ | ತೀರಿತು ಮೂರ್ಚೆ ಕಿಂಚಿತವು |
ಸೂರ್ಯಗೆ ಅಡರಿದ ಗ್ರಹವಿಳಿದು ಬರುವಂತೆ | ತೀರಲು ನಯನವ ತೆರೆದು          || ೬೫ ||
ಮೃದು ಬಾಲನಂದದಿ ತೊದಲುತ ನುಡಿದಳು | ಕುಣಿಯುತ ತುಟಿ ಬಾಯಿ ಹಲ್ಲು |
ಸುಖಸಾರ ಕೂಡಿದೆನು ಕಾಣ್ವಂತೆ ಎಲ್ಲರು | ಮತಿಗೆಟ್ಟು ನಾಚಿದಂತಿಹಳು            || ೬೬ ||
ಏತಕ್ಕೆ ನಾಚಿಯೆ ಈ ರೀತಿಯ ಸುಡು ನಿನ್ನ | ಜಾತಿಯೊಳು ಗಾರ್ದಭನ ಕುಲವೆ |
ನೀ ಕಾದೆ ಸತಿ ಅರ್ಧಭೋಗಾನ್ವಯಗಳ | ಕಾತರ ಯಾಕೆ ಈ ಬಗೆಯ                || ೬೭ ||
ಪುರುಷನುಳ್ಳವಳಿಗೆ ತರವೇನೆ ಇಂತಪ್ಪ | ಮಮಕಾರದ ಮೂರ್ಛೆ ತಾಪಗಳು |
ಅರಸು ಕೇಳಲು ನಿನ್ನ ಕೊರೆಸನೆ ಕಿವಿಮೂಗ | ತರಹರವಿರಬೇಕು ಮನದಿ            || ೬೮ ||
ದೊರೆ ರಾಯ ಕಂಪಿಲಗೆ ಬೆದರಬಲ್ಲೆನೆ ಸಂಗಿ | ಇರಲಮ್ಮ ನಿನ್ನ ಎದೆಯೊಳಗೆ |
ಧರೆಯೊಳಗೀ ಕಾಯ ಸ್ಥಿರರಾಜ್ಯ ಪಡೆದಿಹುದೆ ಒಂದರ | ಗಳಿಗೆ ಕಾಮನ ಭೋಗ ಸಾಕು       || ೬೯ ||
ಜಾಣಬಲ್ಲನೆ ತನ್ನ ವೀಣೆಯ ಸ್ವರವನು | ಗೋವ ಬಲ್ಲನೆ ಕುರಿ ಕಾಯ್ವ |
ಕೋಮಲಾಂಗಿಯ ಮದವ ಮುರಿಯಬಲ್ಲನೆ ರಾಯ | ಮುದಿಜೀವಿ ಬಲ್ಲನೆ ಒಣೆ ಮೋಹ       || ೭೦ ||
ಬಾಲೆ ನಿನ್ನಯ ಬಸುರೊಳು ನಾ ಬಂದೇನು | ಹೇಳಬಾರದೆ ಒಂದು ಮಾತ |
ಮೋಸದಿಂದಲಿ ಆ ಸತಿಯರ ಹೊರಡಿಸಿ | ಸೂಸುತ ಕಣ್ಣೀರ ತೊಡೆದು               || ೭೧ ||
ಗಾಸಿಯಾಗಿರುವ ರತ್ನಿಗೆ ಭಾಷೆಯ ಕೊಟ್ಟು | ಓಸರಿಸಿದಳು ನೀನೇಕೆ |
ಚಿಂತಿಸುವೆ ಲೋಕಮಂತ್ರವ ಬಲ್ಲೆ | ನಾ ಕರೆತರುವೆ ರಾಮುಗನ                     || ೭೨ ||
ಬೇಕಾದರು ಒಂದು ಗಳಿಗೆ ಸೈರಿಸು ತಾಯೆ | ನಾ ಕರೆತಹೆ ಅಂಜಬೇಡ |
ನಿಲ್ಲು ಸೈರಿಸು ನೀನು ತಲ್ಲಣಗೊಳಬೇಡ | ಬಲ್ಲೆನು ನಾನೊಂದು ಪರಿಯ            || ೭೩ ||
ಕಲ್ಲು ಮನದ ರಾಮ ಬಲ್ಲಿದ ಬಗೆಯೇನು | ಒಳ್ಳೆಯ ಮಂತ್ರವ ಬಲ್ಲೆ |
ಎಲ್ಲಿಗಾದರು ಹೋಗಿ ನಾನೊಂದು ತಿಲಕವ | ಒಲ್ಲದವನ ಒಲಿಸುವುದು               || ೭೪ ||
ಮಂತ್ರಿಸು ಗುರುವ[ವ]ನು ಕೊಟ್ಟು ಕಳುಹಿಸಿದರೆ | ಅವನತ್ತ ಹರುಷದಿ ತೆಕ್ಕೊಂಡು |
ಕಂತು ಸನ್ನಿಭ ಚೆನ್ನರಾಮ ಎನಗೊಲಿದರೆ | ಮಂತ್ರ ಒಳ್ಳೆಯದೆ ಸಂಗಾಯಿ           || ೭೫ ||
ಉಂಗುರವನು ಕೊಟ್ಟು ಕಳುಹಿದರೇನೆಂಬನೊ | ಕಂಗಳ ಚೆಲುವ ಯೌವನವು |
ಶೃಂಗಾರ ಸುಗುಣೆ ನೀ ಕೊಡುಯೆಂದು ಕಳುಹಲು | ಪಿಂಗಾಣಿಯ ತರಿಸಿದಳು        || ೭೬ ||
ಗಂಧ ಕಸ್ತುರಿ ಪುಣುಗು ಕದಂಬ ಮಾಡಲು ರತ್ನಿ | ತಂದಿಟ್ಟು ಹೊನ್ನ ತಟ್ಟೆಯಲಿ |
ಚಂದ್ರಗಮನೆ ತನ್ನ ಉಂಗುರ ಅದರೊಳು ಮಡಗಿ | ಕೊಂಡೊಯ್ಯೆ ಸಂಗಿ ನೀ ಬೇಗ || ೭೭ ||
ಪಟ್ಟೆ ವಸ್ತ್ರಗಳನು ಮುಚ್ಚಿದಳು ಸಂಗಿಯು | ತಟ್ಟನೆ ನಡೆಯೆ ಅವರೆಡೆಗೆ |
ತಂದಳು ರಾಮ ಚೆಂಡಾಡುವ ಬಯಲಿಗೆ | ಚಂದನ ಪರಿಮಳಗಳನು                 || ೭೮ ||
ಹಸ್ತಿನಿ ಚಿತ್ತಿನಿ ಶಂಖಿನಿ ಪದ್ಮಿನಿ | ಮೊತ್ತದ ನಾಲ್ಕು ಜಾತಿಗಳು |
ಚಿತ್ತಜರೂಪ ರಾಮಯ್ಯನ ಕಾಣುತ್ತ | ಎತ್ತಿ ಕರಂಗಳ ಮುಗಿದಳು                     || ೭೯ ||
ತಾಯಿ ಕಳುಹಿದ ಚಂದನ ಪರಿಮಳಗಳ | ನಾಯಕ ಮಕ್ಕಳಿಗಿತ್ತು |
ಆಯತದಿಂದಲಿ ಕೊಡುವೂತ ರಾಮಯ್ಯ | ಪ್ರಿಯದಿಂದಲಿ ಕರೆಸಿದನು                || ೮೦ ||
ಬಾರಯ್ಯ ಧುರಧೀರ ಅಣ್ಣ ಕಾಟಣ್ಣನೆ | ಬಾರಯ್ಯ ಕೊಳ್ಳೊ ಗಂಧವನು |
ಈ ರೀತಿ ಹಂಚಿದರೆ ಮುಂಚೆ ವೀಳ್ಯವ ಕೊಂಬ | ಧುರಗಲಿ ಜಂಗಮ ಬಸವ          || ೮೧ ||
ಎಡಬಲದೆಕ್ಕುಟಿಗರಿಗೆ ರಾಮಯ್ಯನು | ಬಿಡದೆ ಕೊಟ್ಟನು ಗಂಧವನು |
ಕಡುಗಲಿ ತಾನು ತಕ್ಕೊಳ್ಳುವ ಸಮಯದಿ | ತಡಕಿ ಕಂಡನು ಉಂಗುರವ             || ೮೨ ||
ಕಂಡನು ಕಮಲಾಕ್ಷಿಯ ಉಂಗುರವನು | ಮಂಡೆಯ ಮೇಲಿಟ್ಟುಕೊಂಡ |
ಮಂಡಲದೊಳಗಿನ್ನು ಹೊಸಪರಿಯಾಯಿತ್ತು | ನೊಂದುಕೊಂಡನು ಮನದೊಳಗೆ    || ೮೩ ||
ಹರಹರ ಏನು ಕಾರಣ ಬಂತು ಉಂಗುರ | ಹರಿಹರ ಗುರುವೆ ತಾ ಬಲ್ಲ |
ಹರಿಹರದೇವಿ ಆಡಿದ ಮಾತು ಬಂತಿಲ್ಲಿ | ಭರದಿ ತೋರಿತ್ತು ಸೂಚನೆಯ              || ೮೪ ||
ಹಡಪದ ಸಂಗಿ ಉಂಗುರ ಬಂದ ಪರಿಯೇನೆ | ನಿಜವಾಗಿ ಪೇಳು ಎನ್ನೊಡನೆ |
ಕಂಡುದಿಲ್ಲವು ಸ್ವಾಮಿ ನಿಮ್ಮಾಣೆಯ[ಲ್ಲಿ] | ಪ್ರಚಂಡ ರಾಮಗೆ ಹೇಳಿದಳು             || ೮೫ ||
ತಡೆಯದೆ ಗಂಧವ ಹದಮಾಡುವಾಗಲು | [ಸಡಿ]ಲಿ ಬಿದ್ದಿತು ಉಂಗುರವು |
ಮಡದಿ ರತ್ನಾಜಿ ಉಂಗುರವನು ತಾ ಕಂಡು | ನುಡಿದನು ರಾಮ ಇಂತೆಂದು         || ೮೬ ||
ತಕ್ಕೊಂಡು ಹೋಗಿ ಚಿಕ್ಕಮ್ಮಗೆ ಕೊಡು ಎಂದು | ಉದ್ದಂಡ ರಾಮನು ಕೊಟ್ಟನಾಗ |
ತಕ್ಕೊಂಡು ಬಂದಳು ಹಡಪದ ಸಂಗಿಯು | ಬಂದು ರತ್ನಾಜಿಗೆ ಕೊಡಲು             || ೮೭ ||
ಒಲ್ಲದೆ ಹೋದ ಉಂಗುರವನೆಂದೆನಲಾಗ | ತಲ್ಲಣಿಸುತ್ತ ಮನದೊಳಗೆ |
ಫುಲ್ಲಶರನಟ್ಟುಳಿಯನು ತಾಳಲಾರದೆ | ಎಲ್ಲ ದೇವರನು ನೆನೆದಳು                   || ೮೮ ||
ಕೊನೆ ಬೆರಳುಗುರ ಮೂಗಿನ ಮೇಲೆ ಇಟ್ಟಳು | ಮನಿಸಿಜರೂಪನ ಬಯಸಿ |
ಮನದೊಳಗಿನ್ನೊಂದು ಅನುವ ನಿಶ್ಚಯಿಸುತ | ನೆನೆದಳು ಕುಟಿಲ ದೇವತೆಯ       || ೮೯ ||
ಹರಸಿಕೊಂಡಳು ಹರಿಹರನೆಂಬ ಲಿಂಗಕ್ಕೆ | ಹರಕೆಯ ಮಾಡಿ ಹೊನ್ನುಗಳ |
ಇರದೆ ಇಕ್ಕಿಸುವೆನು ನಾ ಹೊನ್ನ ಕಳಸವ | ತರಿಸಿಕೊಟ್ಟರೆ ಲೆಗ್ಗೆ ಚಂಡ               || ೯೦ ||
ಹಗ್ಗದ ಹುರಿ ಬಾಯಿ ಬೀಗ ಬೆನ್ನಿನ ಸಿಡಿ | ಬಗ್ಗಿ ಹರೆಯ ಹೊ[ಯಿ]ಸುವೆನು |
ಹುಗ್ಗಿ ಕೂಳನು ಗಂಗಳದಿ ಹೊತ್ತು ನಡೆವೆನು | ನಮ್ಮಗಳ ಕುಲದೇವತೆಗೆ            || ೯೧ ||
ಹರಿಹಬ್ಬ ಮಾಡುವೆ ನಾ[ಗುತ್ತಿ] ಅಮ್ಮಗೆ | ಹರಿದಲೆಗಳ ಹೊತ್ತು ನಡೆವೆ |
ಕುರಿದಲೆಗಳ ಕುಟ್ಟಿಸುವೆ ದುರ್ಗಿಯ ಮುಂದೆ | ಧುರಧೀರ ರಾಮ ಸಿಕ್ಕಿದರೆ           || ೯೨ ||
ಹಿಡಿಹೊನ್ನ ಕಳಿಸುವೆ ನಾ[ಗುತ್ತಿ]ಯಮ್ಮಗೆ | ಹಿಡಿವೆನೊಪ್ಪತ್ತಿನೂಟವನು |
ತಡೆಯದೆ ನನಗೊಂದು ಶಿಶು ಜನಿಸಿದರೆ | ಬಿಡುವೆನು ಒಲಿದು ಜೋಗತಿಯ         || ೯೩ ||
ಕಾಣಿಕೆಯಿಕ್ಕುವೆ ನಾ ಗುತ್ತಿಯಮ್ಮಗೆ | ಕೋಣವೈನೂರ ಹೊಯಿಸುವೆನು |
ಮಾಣಿಕದಾರತಿ ಎತ್ತುವೆ[ನ]ಮ್ಮ | ಕ್ಷೋಣಿಪ ರಾಮ ಸಿಕ್ಕಿದರೆ                        || ೯೪ ||
ಧರೆಯೊಳು ವರವುಳ್ಳ ತಿರುಮಲೆದೇವರೆ | ಕೊಟ್ಟರೆ ಲೆಗ್ಗೆಯ ಚಂಡ |
ಸುರತದೊಳಗೆ ಒಂದು ಶಿಶುವು ಜನಿಸಿದರೆ | ತಿರುಜೋಗಿಯ ಬಿಡಿಸುವೆನು          || ೯೫ ||
ಗುಜ್ಜಾರಿ ಮಂಚವ ಮುನ್ನೂರು ಕಳುಹುವೆ | ಉಜ್ಜಯಿನಿ ಮಲ್ಲಪ್ಪ ನಿನಗೆ |
ಸರಸಿಜ ರಾಮನು ಇಟ್ಟ ಮುತ್ತಿನ ಚಂಡು ಹರುಷದಿ ಬರಲೆನ್ನ ಮನೆಗೆ                || ೯೬ ||
ಊರ ಮುಂದಿರುವಂಥ ಮಾರಮ್ಮ ದೇವತೆಗೆ | ಹಾರುಗೋಳಿಯ ಬಿಡಿಸುವೆನು |
ಧೀರ ರಾಮಯ್ಯನು ಇಟ್ಟ ಮುತ್ತಿನ ಚೆಂಡು | ಬೇಗದಿ ಬರಲೆನ್ನ ಮನೆಗೆ               || ೯೭ ||
ಅರುವತ್ತು ಚಿನ್ನದ ಕಂಬಿಯ ಕಳಹುವೆ | ಪರ್ವತ ಮಲ್ಲಯ್ಯ ನಿನಗೆ |
ಸರಸಿಜ ರಾಮನು ಇಟ್ಟ ಮುತ್ತಿನ ಚೆಂಡು | ಹರುಷದಿ ಬರಲೆಂದು ಮನೆಗೆ            || ೯೮ ||
ಬೇಲೂರ ಚೆನ್ನಪ್ಪನ ಬೇಡಿಕೊಂಡಳು | ಲೋಲ ರಾಮನ ಚೆಂಡು ಬರಲಿ |
ವಾಲಗ ಪಾ[ತ್ರ] ಭೋಗಕ್ಕೆ ಐನೂರು | ಬಾಲಕಿಯರ ಕಳುಹುವೆನು                  || ೯೯ ||
ಅಕ್ಕರೆಯಿಂದಲಿ ಹರುವೆ ಲಕ್ಕಮ್ಮಗೆ ಹೊತ್ತು | ನಾ ನಡೆವೆ ದೀಪವನು |
ಅಕ್ಕನ ಮಗ ರಾಮ ಸಿಕ್ಕಿದ[ನಾ]ದರೆ | ನಿತ್ಯದಿಂದಲಿ ದೀಪವನು                     || ೧೦೦ ||
ಚಿನ್ನದ ಕದಪು ರನ್ನದ ಕುಂದಣವನು | ಮನ್ನೆಯ ಹನುಮಗಿಕ್ಕಿಸುವೆ |
ಚೆನ್ನಿಗ ರಾಮಯ್ಯನಿಟ್ಟ ಮುತ್ತಿನ ಚೆಂಡು | ಎನ್ನರಮನೆಗೆ ಬರಲು                     || ೧೦೧ ||
ಹಸ್ತಪಾದವ ತೊಳೆದು ಮತ್ತೊಮ್ಮೆ ದುಸ್ವಾಗಿ | ನೇತ್ರಲೋಚನನ ಭಜಿಸುವಳು |
ಸತ್ಯಮಾರ್ಗಗಳೆಲ್ಲ ಸುಟ್ಟವನ ತಲೆ ಕಾಮ | ಹತ್ತಿ ರಾಮನ ಬಯಸುವೆನು           || ೧೦೨ ||
ಹರಸಿಕೊಂಬಳು ರತ್ನಿ ಹರಿಹರ ಲಿಂಗನ | ಅವರ ಜಟ್ಟಂಗಿ ರಾಮೇಶ್ವರಗೆ |
ದೊರೆ ರಾಮನಾಡುವ ಚೆಂಡೆನ್ನ ಮನೆಗೆ ಸೇರೆ | ಹೊರ ಪೌಳಿ ಹಜಾರ ಹೊಡೆವೆನು  || ೧೦೩ ||
ಅರುವತ್ತು ಚಿನ್ನದ ಕಂಬಿಯನೆ ಕಳುಹುವೆ | ಪರ್ವತದ ಗಿರಿಯ ಮಲ್ಲನಿಗೆ |
ಭ್ರಮೆ ಬಿದ್ದ ಮನುಜನ ಬರಿಸಿಕೊಡಲು ನಿಮ್ಮ | ಗಿರಿಯ ಕಾಣುತ ಮಂಡೆಗೊಡುವೆ    || ೧೦೪ ||
ಪಂಪಾಪತಿ ಹರನೆ ಹಂಪೆ ವಿರುಪಾಕ್ಷನೆ | ಕಂಪಿಲನ ಸುತನಾಡು ಚೆಂಡು |
ಅಂತ್ರಮಾರ್ಗದಿ ಬಂದು ಅರಮನೆಯ ಸೇರಲು ನಿಮಗೆ | ಶ್ಯಾಲೆ ತೇರುಗಳ ನಡೆಸುವೆನು    || ೧೦೬ ||
ಸೋಮವಾರದುಪವಾಸ ಪ್ರಾಣಿರಲು ನಡೆಸುವೆ | ರಾಮಗಿರಿಯ ಸಿದ್ಧೇಶ್ವರಗೆ |
ರಾಮನ ಸುಖದೊಳು ಬಲನಾಗಲು ನಿಮಗೆ | ಕೋರನ್ನದ್ಹೈನ ಬಡಿಸುವೆ             || ೧೦೭ ||
ಮೂಡಲಗಿರಿವಾಸ ನಾಡ ಕಾಣಿಕೆ ಕೊಂಬೆ | ರಾಮನ ತನಗೊಲಿಸಿಕೊಡಲು |
ಕೂಡಿದ ಫಲದೊಳು ತೋರಿದರೆ ಶಿಶುಬಾಲ | ವಾರದ ದಾಸಯ್ಯನ ಬಿಡುವೆ         || ೧೦೮ ||
ಯಲ್ಲಮ್ಮ ಎಕನಾತಿ ಹುಲ್ಲ ಮನೆಯಳೆ ಕೆಂಚು | ಕಲ್ಲ ಮಾಳಿಗೆಯ ಕಟ್ಟಿಸುವೆ |
ಒಲ್ಲೆನೆಂಬುವ ರಾಮ ಒಲಿದು ಬಂದರೆ ನಿಮಗೆ | ಮತ್ತಲ್ಲಿ ಹೊರುವೆ ಹಡ್ಡಲಿಗೆ          || ೧೦೯ ||
ಕುಂಭಿನಿಯಮ್ಮಗೆ ಕೊಡುವೆನು ಕುರಿಕೋಣ | ಹಿಡಿವನೊಪ್ಪತ್ತಿನೂಟಗಳ |
ನಡೆವೆನು ನಿಮ್ಮೆಡೆಗೆ ಬೇವಿನುಡುಗೆಯನುಟ್ಟು | ಸುಗುಣ ರಾಮನ ಕೂಡಿದರೆ        || ೧೦೯ ||
ಹರ[ಣ]ದಿಂದಲಿ ಜನಿಸಿ ನಿರ್ವಾಣದಿ ನೆಲೆಗೊಂಡೆ | ಹಿರಿಯ ಕೆಂಜೆಡೆಯ ಭೈರವನೆ |
ಕರುಣಿಸು ರಾಮಗೆ ಮೊದಲಾದ ಬಾಲಗೆ | ಬಿಡುವೆನು ಜೋಗಿಯ ನಿನಗೆ             || ೧೧೦ ||
ನಾಡದೇವರ ಮಾತು ಕಾಣಗೊಡುದು ಸಂಗಿ | ವಾಯುದೇವರು ಒಂದು ತೆರದಿ |
ಮಾಯದ ಗಾಳೆದ್ದು ಹಾರಿಸಿ ತಂದರೆ | ಭೀಮ ಹನುಮಗೆ ನಾಮ ಕೊಡುವೆ          || ೧೧೧ ||
ಹರಕೆಯ ಕೊಡುವುದು ಸರಿ ಕಾಣೆ ರತ್ನಮ್ಮ | ಪುರುಷ ಕಂಪಿಲನು ಕೇಳಿದರೆ |
ಅದಕೇನು ಗತಿ ಪೇ[ಳ್ವೆ] ತಾನು ಕಾಣದ ಮುನ್ನ | ಧರಣಿದೈವಗಳ ಪ್ರಾರ್ಥನೆ[ಯೇ?]           || ೧೧೨ ||
ಹಾದರವ ಬಲ್ಲಾಕೆ ಈ ಜಾಲನರಿಯಳೆ ಸಂಗಿ | ಓದಬಲ್ಲಾತ ಅರ್ಥವನು |
ಭೇದಗಾಣನೆ ಮುದಿಜೀವಿ ಕಂಪಿಲಗೊಮ್ಮೆ | ಅಹುದಾಗಿ ತೋರಿಸುವೆ ಹರಕೆಯನು  || ೧೧೩ ||
ಒಡನೆ ಬರುವೆನು ಎಂದು ತಡೆಯಲು ದಿನ ಮೂರು | ಮನದಿ ಕಂಗೆಟ್ಟು ದೈವಗಳ |
ಕಡವೆ ಶಾರ್ದೂಲದೊಳು ಜಯಿಸಿ ಬಳೆ ಉಳಿಯಲು | ಧರಣಿ ದೈವದ ಬೇಡಿಕೊಂಡೆ || ೧೧೪ ||
ಮುದಿರಾಯನ ಮನಸು ಕರಗುವಂದದಿ ಪೇಳ್ವೆ | ಮರಳು ಆಗುವನು ನಿಜವೆಂದು
ಗರತಿಯೊಳ್ ಪತಿವ್ರತೆ ಪುರುಷಮೋಹಿನಿಯೆಂದು | ಇರ[ನೇ]ನ ಮೂಳ ನಾಯಾಗಿ || ೧೧೫ ||
ಕಳ್ಳ ಸತಿಯರ ಮಾತು ಕರ್ಣಕ್ಕೆ ಹಿತ ಕಾಣೆ | ಸುಳ್ಳಿನ ಮುಂ[ದೆ] ನಿಜ ತರವೇ |
ನಿಲ್ಲದು ಕಲಿಯೊಳು [ನನ್ನಿಯದೇನು] ರಲು | ಹಲ್ಲು ಹೋದವಗೆ ಹೆದರುವೆನೆ         || ೧೧೬ ||
ಕಂಪಿಲನ ಮಾತೆನ್ನ ಅಂತರಂಗದಿ ಎಲ್ಲ | ಮುಂದೆ ಹಾರಿಸುವೆ ಮೇಘದಲಿ |
ಕಂತುಸನ್ನಿಭ ರಾಮ ಬಂದು ನೆರೆದರೆ ಸಾಕು ಮಂದಿ | ಕಾಂತನ ಮೂಲೆ ಹೊಗಿಸುವೆನು      || ೧೧೭ ||
ಆಳಿದ ಕಂಪಿಲ[ನು]ಕಾಲವಶಕೆ ಸಂಗಿ | ಕೋವಿದ ಪುರುಷ ದೊರೆಯದೆ |
ಹಾಲ್ಹಣ್ಣು ಸವಿದ ಜಿಹ್ವೆಎ ಒಣಗೂಳು | ಸೇರುವುದೆ ಸಂಗೀ ನೀ ಪೇಳು                || ೧೧೮ ||
ಲಾಯದೊಳಗಣ ತೇಜಿ ಪೋದಂತೆ ಮುದಿಯಾಗಿ | ಸಾಣಿಗೆ ಸಮರ್ಥನಿಲ್ಲದೆ |
ಏಳಲಾರದ ಪುರುಷ ನೀರೆಯ ಒಡಗೂಡೆ | ತೀರುವುದೆ ಕಾಮನ ಕಲೆಯು           || ೧೧೯ ||
ಹಸ್ತಿನಿ ಜಾತಿಯ ರತ್ನಿ ತನ್ನಯ ಮನ | ಚಿತ್ತ ಹರಿ[ದಂ]ತೆ ಆಡುತಿರಲು |
ಮತ್ತಲ್ಲಿ ಶೃಂಗಾರ ತೋಟದೊಳಗೆ ಕುಳಿತು | ಕಂದ ರಾಮನ ನೆನೆ ನೆನೆದು          || ೧೨೦ ||
ಶೃಂಗಾರ ತೋಟದೊಳು ರಂಭೆ ರತ್ನಿಯು ಕುಳಿತು | ಚೆನ್ನಿಗ ರಾಮನ ನೆನೆದು |
ಎಂದಿಗೆ ಮುಖ ಕಾಣ್ವೆ ಚಂದ್ರಗೆ ಪ್ರತಿಯಾದ | ಕಂದರ್ಪರೂಪ ಬರನೆನುತ           || ೧೨೧ ||
ನೆರೆ ಪಾಪಿ ರತ್ನಾಜಿ ಈ ತೆರದೊಳು ಇರುವಾಗ | ಬಿರಿದಂಕರಾಡೆ ಲೆಗ್ಗೆಯನು |
ಒಲಿದು ಲಾಲಿಸಿ ಕೇಳಿ ಸುಗುಣ ಮೋಹನರೆಲ್ಲ | ಹೊಡೆದಾಡು ಲೆಗ್ಗೆ ಛಲ ಪದವ      || ೧೨೨ ||
ಭೇರಿ ಕಹಳೆಯ ಸ್ವರವು ಭೂಮಿಯಾರ್ಭಟಿಸುವ | ಸಡಗರವ ಶಿವ ತಾನೆ ಬಲ್ಲ |
ಕಿಡಿಕಿಡಿ ಮಸುಗುತ ಛಲ ಪಂಥಗಳು ಪುಟ್ಟಿ | ಹೊಡೆದಾಡೆ ಹೀನ ಭಾಷೆಯಲಿ        || ೧೨೩ ||
ರಾಯ ಕಾಟನ ಕಡೆಗೆ ಮೊನೆಗಾರ ಎಕ್ಕಟಿಗರು | ಭೇರುಂಡ ಪುಲಿ ಸಿಂಹದಂತೆ |
ಬಾಯ ಧರಣಿಗೆ ಭೂಮಿ ತಾನದುರುವಂದದಿ | ಹೂಡೇನು ಲೆಗ್ಗೆ ಚಂಡೆನುತ          || ೧೨೪ ||
ಹಿಡಿಯಲು ಚಂಡಾಗ ನಿಡುಗಲ್ಲ ಗಂಗರಸ | ಹೊಡೆವೆನು ಲೆಗ್ಗೆ ಹೂಡೆನಲು |
ಇಡು ನಿನ್ನ ಪುಟಿಗಳನು ಹಿಡಿಯದಿದ್ದರೆ | ಇಡಿಸಣ್ಣ ಮೂಗಿಗೆ ಸುಣ್ಣ                    || ೧೨೫ ||
ಕಾಲನಾರ್ಭಟದೊಳು ನೋಡಿಸುತ ಗಂಗಯ್ಯ | ಭೂಮಿ ಜಜ್ಝರಿಪಂತೆ ಇಡಲು |
ಹೂಡಲು ಲೆಗ್ಗೆಯ ಹದ್ದಿನಂದದಿ ಚೆಂಡು | ಎರಗಲು ಗನನ ಮಾರ್ಗದಲಿ              || ೧೨೬ ||
ರಾಯ ರಾಮನ ಮಂದಿ ನೋಡಿದರು ಬರುತಿರ್ಪ | ಭೋರೆಂದು ಬರಸಿಡಿಲ ತೆರದಿ |
ಓರ್ಯಾಗಲೆಲ್ಲರು ಎಡಗೈಯ ಹಂಪನು | ಬಾಗಿ[ಯೆ] ಪಿಡಿದನು ಚಂಡ               || ೧೨೭ ||
ಗಂಗರಸು ನಡೆದನು ಗಾಳಿಪೂಜೆಗೆ ಮುನ್ನ | ಇನ್ನಾರು ಇಡುವ ತಕ್ಕೊಳ್ಳಿ |
ಎದ್ದು ಬಂದನು ಮದ್ದಾನೆ ಮಲೆನಾಡ | ಮುದ್ದು ಮಲ್ಲಯ್ಯ ಚೆಂಡ್ಹಿಡಿದ                 || ೧೨೮ ||
ಕಿಡಿಕಿಡಿ ಹಾರುತ ಹೊಡೆಯಲು ಮಲ್ಲಯ್ಯ | ನೆಗೆದು ಲೆಗ್ಗೆಯು ಪುಟಿದೇಳೆ |
ಬಿಡದಿರಿ ಚೆಂಡನು ಹಿಡಿಯೆನಲು ರಾಮಯ್ಯ | ನೆಗೆದಿಡುವ ಜಂಗಮ ಬಸವ          || ೧೨೯ ||
ಸಾಗಿದ ಮಲ್ಲರಸು ಬೋನದ ಗಂಜಿಗೆ | ಯಾವನು ಬನ್ನಿ ಇನ್ನೊಬ್ಬ |
ಭೇರುಂಡನಂದದಿ ಬಂದು ಚಂಡನು ಪಿಡಿಯೆ | ಸೀರ್ಯದ ರಂಗನಾಯಕನು         || ೧೩೦ ||
[1] + ಶಾರದಾಂಬಾಯ ನಮಃ (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಹನ್ನೆರಡು – ಬಾಲರಾಮನ ಚೆಂಡಿನಾಟ – ರತ್ನಾಜಿಯ ವ್ಯಾಮೋಹ (೨)
ಆತುಕೊಂಡರು ತಮ್ಮ ಹಮ್ಮೀರ ಭಟನೆಂದು | ರೂಢಿಸಿ ಕೋಪಾಗ್ನಿ ಮನದಿ |
ನೋಡಿ ಲೆಗ್ಗೆ ಯನಿಡಲು ಮೂರೆರಡು ತುಂಡಾಗಿ | ಹಾರದೆ ಪುಟವು ಸುಳಿದಿರುಗಿ     || ೧೩೧ ||
ಬೀಳಲು ಲೆಗ್ಗೆಯು ಓಡಿ ರಾಮನ ಮಂದಿ | ತೋರುವರು ನಾಲ್ಕು ಮುಖದೊಳಗೆ |
ಏರಿದನು ಮತ್ತೊಬ್ಬ ಬಾಣ ರಂಗಯ್ಯನು | ವಾರ್ಯಾಗು ಲೆಗ್ಗೆ ಬಿತ್ತೆನುತ             || ೧೩೨ ||
ಹಿಡಿವ ಲೆಗ್ಗೆಯ ನಮ್ಮ ಹೊಡೆಯಲು ರಂಗಯ್ಯ | ಕದುಬಿಡಲವನು ಕಾತರದಿ |
ಬಡಿಯಲು ಬಲಭಾಗ ತುದಿ ಅಂಗಿ ಒರಗನು | ನೆಗೆದು ಓಡಲು ಬಾಣ ದೆಸೆಗೆ         || ೧೩೩ ||
ಗೆಲಿದರು ಒಂದಾಟ ಗೆಲವುಳ್ಳ ಕಾಟನ ಮಂದಿ | ಹಿಡಿಯಲು ಬಿರಿದಿನ ಕಹಳೆ |
ನಡುಗದೆ ಲೆಗ್ಗೆಯ ಕನಕಗಿರಿಯ ನಾಯ್ಕ | ಹಿಡಿಯಲು ಚೆಂಡ ಕೋಪದಲಿ            || ೧೩೪ ||
ತಟ್ಟನೆ ಇಡು ಬೇಗ ಎಷ್ಟೊತ್ತು ನಾಯಕರೆ | ಪಟ್ಟಕ್ಕೆ ಲೇಖ ರತ್ನ ಮಣಿಯೆ |
ಕೊಟ್ಟೇನೆ ಪುಟಿಗಳನು ದಿಟ್ಟರೆ ಬಳಸಿರೆ | ಕೊಟ್ಟು ಕಳುಹಯ್ಯ ಈಗೆಮಗೆ             || ೧೩೫ ||
ಗಮಕದ ನುಡಿಗೇಳಿ ಕನಕಗಿರಿನಾಯಕ | ಕನಲಿ ಕೋಪಾಗ್ನಿಯಿಂದ್ಹೊಡೆಯೆ |
ಜಗಳವು ಕರುವಾಡ ಮುರಿದು ಲೆಗ್ಗೆಯ ಪುಟಿಯು | ನೆಗೆದಾಡುತಿರಲು ಮೇಘದಲಿ    || ೧೩೬ ||
ತಪ್ಪಲ್ಲ ಕೈಯೊಳಗೆ ಎದೆಗೆಟ್ಟು ಓಡಲಿ ಬೇಡಿ | ಕೊಟ್ಟವಗೆ ಪುಟಿಯ ಹಮ್ಮೀರ |
ಕಿಚ್ಚಿನಾರ್ಭಟದೊಳು ಬರುವ ಚಂಡನು ಕಂಡು | ಹಿಡಿದನು ಬಾಣಿಯ ಮುದ್ದ         || ೧೩೭ ||
ಸಾಗಿದ ಕನಕಯ್ಯ ಕಾಲನ ಪುರಕಾಗಿ | ವಾಲಿ ಬಂದೆ ಕೊಳ್ಳಿ ಚೆಂಡ |
ಯಾರಣ್ಣಿ ಇಡುವರು ಮೋರೆ ನೋಡುವ ಬನ್ನಿ | ಆತುಕೊಂಬೆವು ಬೆಲ್ಲದಂತೆ          || ೧೩೮ ||
ನೋಡಿವರಸ ಮಾತಿನ ಮೋಡಿ ಸಿಟ್ಟಿವನೆಂದು | ರೂಢಿಸಿಕೋಪ ಚಾಮಯಗೆ |
ಆಡುವ ನುಡಿ ಗರ್ವ ಮುರಿವೆನೆನ್ನುತ ಬಂದು | ನೀಡುವೆ ಚೆಂಡ ಕರದೊಳಗೆ         || ೧೩೯ ||
ಹೆಚ್ಚಿನ ನುಡಿಬೇಡ ಗುತ್ತಿಯ ಚಾಮಯ್ಯ | ಮುಚ್ಚಿಕೊ ನಿನ್ನ ಪೌರುಷವ |
ಕೆಟ್ಟರು ಕೆಲಬರು ದಿಟ್ಟ ಚಲಗಳನಾಡಿ | ಎಷ್ಟೊಂದು ಮಾತು ಇಡು ನೀನು            || ೧೪೦ ||
ಹೀನ ವಚನಗಳು ಕೇಳುತ ಚಾಮಯ್ಯ | ಭೀಮನಾರ್ಭಟದ ಕೋಪದಲಿ |
ಮೇಗಕ್ಕೆ ಕೈ ನೀಡಿ ಆರ್ಭಟಿಸಿ ಹೊಡೆಯಲು | ಲೆಗ್ಗೆ ಜೋರಾಗಿ ಪುಟಿಯೇಳೆ ಚೆಂಡು  || ೧೪೧ ||
ಓಡಬೇಡಿರೊ ನಿಲ್ಲಿ ಮೇಗಳ ಪುಟಿ ಹಿಡಿದು | ಸಾರದಿರಲು ನಡೆವನಂತೆ |
ಬಾಣ ಪ್ರಯೋಗದಿ ಬರುವ ಚೆಂಡನು ಕಂಡು | ಜಾಡರ ಬಸವನು ಪಿಡಿದ             || ೧೪೨ ||
ಆಡಿದ ಚಾಮಯ್ಯ ಭೂಮಿ ತೂಕದ ಮಾತ | ಜಾಡನ ಕರದೊಳು ನಡೆದ |
ಯಾರಿನ್ನು ಇಡುವರೆ ಮೋರೆ ನೋಡುವ ಬನ್ನಿ | ಹಾರಿಸಲು ಚೆಂಡು ಹಿಮ್ಮರಳಿ       || ೧೪೩ ||
ಸಿಟ್ಟಿನೊಳ್ ನಡೆತಂದ ಚಿನ್ನನ ಗಿರಿದುರ್ಗದ | ಚಿಕ್ಕಣ್ಣ ನಾಯ್ಕನೆಂಬವನು |
ಗಟ್ಟ್ಯಾಗಿ ಇರಿರಣ್ಣ ಎದೆಗೆಚ್ಚ ಮುರಿವೆನು ನಿಮ್ಮ | ಹೊತ್ತುಣುತೆ ಓಡಿಸಿ ಹೊಡೆವೆನು   || ೧೪೪ ||
ಹೊಡೆದ ಚಿಕ್ಕಣ್ಣನ ಬಗೆಯ ಬಲ್ಲೆವು ಬೇರೆ | ಕುರುಹ ಬಲ್ಲವಗೆ ಎಲೆ ಯಾಕೊ |
ಸುಡು ನಿನ್ನ ಮಾತುಗಳ ಕೊಡು ನೋಡು ಪುಟಿಯನು | ಎಡದ ಕೈಯೊಳಗೆ ಪಿಡಿವೆನು        || ೧೪೫ ||
ನರಿಗಿಂದ ಕಡೆಯಾಗಿ ತೃಣಕರಿಸಿ ಆಡುವರೆಂದು | ಮೆರೆಯುತ [ಮೇಘನ] ಭರದಿ |
ಹೊಡೆಯಲಾಕ್ಷಣ ಲೆಗ್ಗೆ ನೆಗೆದು ಚೆಂಡಿನ ಪುಟಿಯು | ಗಗನ ಮಾರ್ಗವ ತುಡುಕುತಿರಲು       || ೧೪೬ ||
ಸಿಟ್ಟ ಮಾಡಿದರೇನು ತಪ್ಪಲ್ಲ ಚಿಕ್ಕಣ್ಣ | ಕೊಟ್ಟನು ಕುಶಲತ್ವ ಪುಟವ |
ಬಿಟ್ಟರೆ ಬಹುಜೋಕೆ ಕಟ್ಟು ಮಾಡಲು ರಾಮ | ಎದೆಗೊಟ್ಟು ಪಿಡಿದನು ಮಡಿವಾಳ     || ೧೪೭ ||
ಅಣ್ಣಾಜಿ ಚಿಕ್ಕಣ್ಣ ಮಾಡಿದ ಛಲಪದಕೆ | ಜನ್ಮದ ಪಿಂಡ ತಲ್ಲಣಿಸಿ |
ಮುನ್ನುಳಿದ ಹಳೆ ಅರಿವೆ ತೊಳೆವ ಮಾಚನ ಕರೆದು | ಎನ್ನುತ ರಾಮ ನಗುತಿರಲು   || ೧೪೮ ||
ಕಾಟನ ಕಡೆಯೊಳು ಮೀಟಾದ ಮನ್ನೆಯರು | ಸೋತು ಕುಳಿತರು ಚಿಂತಿಸುತ |
ಚಿಂತೆ ಯಾತಕೆ ಬೇಡ ತಾನೊಬ್ಬ ಬಡವ ಬಂದೆನುಯೆಂದು | ಹಾಕೆನಲು ಚೆಂಡ ಹಮ್ಮೀರ    || ೧೪೯ ||
ಖಾನರು ಬಂದರೆ ಮಾಡೆವು ಸಲ್ಲಾಮ | ನೋಡೇವು ಇಡು ನಿನ್ನ ಕೈಯ |
ಗೋಡೆಗಳನೆ ಏರಿ ನಾಡ ಸುಲಿದಂತಲ್ಲ | ಹಾಸ್ಯಾಡಲು ರಾಮನ ಮಂದಿ             || ೧೫೦ ||
ಹಾಸ್ಯವಾಯಿತು ನಿಮಗೆ ಸೋತರೆನ್ನವರೆಂದು | ಮೀಸೆಯ ಮುರಿದು ಹಮ್ಮೀರ |
ಕೇಸರಿ ಕೆರಳಿದ ರೋಷಾಗ್ನಿಯಿಂದಲಿ ಒಡೆಯೆ | ಹಾಸರು ಮಲಗಲು ಲೆಗ್ಗೆ            || ೧೫೧ ||
ಹಮ್ಮೀರಖಾನನ ಜರಿದೊಮ್ಮೆ ನುಡಿದೆವು | ಮುನ್ನ ತಮ್ಮ ಓಡಿಸಿ ಗೂಳ್ಯವನು |
ಇನ್ನು ನೋಡಿರಿ ಎದೆಯ ಮುರಿವುದು ಚೆಂಡು | ನಿಲ್ಲದೆ ಓಡೆ ಬಯಲಾಗಿ             || ೧೫೨ ||
ಹೊಡೆದಾಟ ಬರಿಸಿದ ಬಾದೂರನ ಮಗನಹುದೊ | ಹೀನರೊಳಗೆ ಸರ್ಜಮೀಯ |
ರಾಯ ಕಾಟನು ಮೆಚ್ಚೆ ನಗುತ ಮನ್ನೆರನೆಲ್ಲ | ನೋಡಿದೆವು ಈ ಮೇಲೆ ಒಂದ        || ೧೫೩ ||
ನೋಡುವುದು ಇನ್ನೇನು ಬಾಣಿ ಮುದ್ದನು ದೌಡ | ಬೀಳುವ ಲೆಗ್ಗೆ ಬಂತೆನಲು |
ತೋರಿದ ಮದಬಂದ ಮಾರಿ ಕೋಣನ ತೆರದಿ | ನೋಡಿಡಲು ಹಮ್ಮೀರ ನೆಗೆದು      || ೧೫೪ ||
ಇಟ್ಟನು ತನ್ನಯ ಶಕ್ತಿ ಸಾಹಸದೊಳು | ತಪ್ಪಲು ಚೆಂಡ ಇಬ್ಬರೊಳು |
ಬಿಟ್ಟಂತೆ ಕಡೆ ಸಿಡಿಲು ಆರ್ಭಟ ಮಾಡಲು ಬಂದು | ಹೊಕ್ಕುದು ಮನೆ ಮಠಗಳೆಲ್ಲ    || ೧೫೫ ||
ಕಂಡರು ನೋಡುವ ಗಣಗಳು ಜನಸ್ತೋಮ | ಬೆಂಗಾಡ ಬಿದ್ದೋಡುವರು |
ಚೆಂಡಲ್ಲ ಇದು ಪಾಪಿ ತಿಂಬೋರೆ ನರ ಪಡೆಯ | ಬಂದು ಸೇರಿಹುದು ಕುಮ್ಮಟದಿ    || ೧೫೬ ||
ನೋಡಿರೈ ಜಾಣರು ಹಾರಿದವು ಮನೆಯೆಂಟು | ಕೋಣ ಮುದ್ದಣ್ಣ ಸಿಕ್ಕಿರಲು |
ಚೂರಾನೆಯರು ಮಾಂಸ ಕೂಡಿದರಂದಿಗೆ | ತೋರೆನಲು ಗುರುತು ನಿಲ್ಲುವುದೆ       || ೧೫೭ ||
ಆಡುವರು ವಿಪರೀತ ಪ್ರಾಯ ಮದಳಗ ಮೇಲೆ | ಜೀವದಾಸೆಗಳನು ತೊರೆದು |
ತಾವು ಸಾಯಲು ಪೂರ್ವ ಲಿಖಿತವೆಯೆಂದು | ದೂರನೆ ನಿಂದು ನೋಡುವರು        || ೧೫೮ ||
ಚೆಂಡು ತಪ್ಪಿತು ಎಂದು ಛಲದಂಕ ರಾಮನ ಮಂದಿ | ಕಂದನಂದದಿ ಹಾರಿ ನಗುತ |
ಹೂಡಿದ ಮದುವೆಗೆ ಮರುಲಿ ಮಾಡೆವು ನಿಮ್ಮ | ತೊಟ್ಟಿದ ಎದೆಯ ಮುರಿದೇವು      || ೧೫೯ ||
ನೀವೇನು ಮುರಿವಿರಿ ಸೂಳೆಯರ ಮನಗುಡಲಿ | ಭೀಮ ರಾಮಯ್ಯ ಹೊರತಾಗಿ |
ರೋಮ ಅಳುಕದೆ ನಮಗೆ ಈ ಊರ ವೇಶಿಯರ ಮನೆಗೆ | ನೀ ಹೊರಿಸಿರೋ ಮನ್ನೆಯರು    || ೧೬೦ ||
ಆಟ ಗೆದ್ದರೆ ಸಾಕು ಈ ಮಾತಿರಲಿ ನಿಮ್ಮೊಳಗೆ | | ಸೋತರೆ ನೀವೆ ಹೊರುತಿಹರು |
ಹಾಕಿರೊ ಚೆಂಡಿತ್ತ ಹೂಡಿ ಲೆಗ್ಗೆಯ ಬೇಗ | ಘನಭೂಪರಿದ್ದರೆ ನಿಮಗೇನು             || ೧೬೧ ||
ಆಡಲು ಲೆಗ್ಗೆಯ ರಾಯ ಕಾಟನ ಮಂದಿ | ಊದಿಸಲು ರಾಮ ಕಹಳೆಯನು |
ಮೂರು ರಾಯರ ಗಂಡ ಮುರಿವನೆದೆಗಳನೆಂದು | ಭೋರಿಡಲು ಭೂಮಿ ಒದರ್ವಂತೆ         || ೧೬೨ ||
ಚೆಂಡನು ಹಿಡಿದನು ಜಂಗಮ ಬಸವಯ್ಯ | ಗಂಗೆ ರಮಣನಿಗೆ ಮೊದಲಾಟ |
ಉಂಡವರು ಮನೆಗೊಂದು ಭೋಜ್ಯ ಭಿಕ್ಷದಸ್ವಾಮಿ | ಕಂಡ ಕೈಯಲು ಹುದು ಕೊಡುವೆವು     || ೧೬೩ ||
ತಿರುಕ ಜಂಗಮರೆಂದು ಅಣಕಬೇಡಿರಿ ನೋಡಿ | ಹುಡುಕಿರೋ ಓಡುವರೆ ನೆಲನ |
ಪುಲ್ಲಶರನ ವೈರಿ ನೆನೆದು ಹೊಡೆಯಲು ಲೆಗ್ಗೆ | ಚೆಲ್ಲಾಡಿ ಪುಟವೇಳದಿರ[ವೆ]          || ೧೬೪ ||
ನೋಡಯ್ಯ ಲಿಂಗಣ್ಣ ವೀರ ಸಂಗಮರಾಯ | ಭೂಮಿ ಪಾಲಕರು ನೃಪರೆಲ್ಲ |
ಆಡಿದೆವು ಹಾಸ್ಯವನು ಓಡಿಸಿದ ಒಡೆಯರ | ಭೋರನೆ ಎಲ್ಲ ಹೆದರೋಡೆ             || ೧೬೫ ||
ಬರುವೆವು ಲೆಗ್ಗಿಗೆ ಉರುಬುವೆವು ನಾಕು ಮುಖದಿ | ಬರುವರು ಒದಗಿ ಸನ್ನಿಧಿಗೆ |
ಹಿಡಿದ ಲೆಗ್ಗೆಯನೆಂದು ಹನುಮಾನಾಯ್ಕನು ಬರಲು | ಹೊಡೆದಾಡು ಎಡಗಾಲು ಮುರಿಯೆ    || ೧೬೬ ||
ತೀರಿತು ನಮ ನಿಮಗೆ ಸಾಲವೆಂಬುವುದಿಲ್ಲ | ಏರಿದಾಟಗಳು ಇಳಿದಾವು |
ಸಾರುತಿರಲು ಕಹಳೆ ರಾಯ ರಾಮನ ಕಡೆಯ | ಹಮ್ಮೀರರು ಬಂದು ಚೆಂಡಾಡೆ      || ೧೬೭ ||
ಕಲ್ಲುಕೋಟೆಯ ಚಿಕ್ಕ ಕಾಕ್ಹೋಡೆದು ಚೆಂಡನು | ಪಿಡಿದ ಬಲ್ಲಿದ ಮದದಾನೆಯಂತೆ |
ಪಲ್ಲಸನ ಪಿತನಳಿಯೆ ಭೀಮನಂದದಿ ಹೊಡೆಯೆ | ಅಲ್ಲಿಗೆಯು ಹಾರಿ ಬೀಳೆ           || ೧೬೮ ||
ಅಣ್ಣಾಜಿ [ಕಾಟ]ನ ಮನ್ನೆಯರು ತಲೆದೂಗೆ | ಕುಳ್ಳನ ಮರಿಯಂಥ ಚಿಕ್ಕ |
ಎಲ್ಲಿಹುದೊ ಈ ಶಕ್ತಿ ಯಮನಿಗೆ ಮಿಗಿಲಾದ | ಹುಲ್ಲೆಯಂದದಿ ಬೆದರಿ ಓಡೆ            || ೧೬೯ ||
ಓಡಬೇಡಿರೊ ನಿಲ್ಲಿ ಆಡದಿರಿ ಛಲ ಪದವ | ಸೂಳೆಯರ ಮನೆಗೆ ನೀರಿಲ್ಲ |
ಕೂಡಿ ಬಂದೆವೊ ಕಾಣೊ ಓಡಿದರೆ ಏನಣ್ಣ | ಏರಲು ಗುತ್ತಿ ಚಾಮಯ್ಯ                 || ೧೭೦ ||
ಲೆಗ್ಗೆ ಬಿದ್ದನು ಎಂದು ನೆಗೆದು ಹೊಡೆಯಲು ಚಿಕ್ಕ | ಬೊಗ್ಗಲು ಚಾಮಯ್ಯ ಗೋಣ |
ಅವ ಬಾಯ ಬಡಕೊಂಡು ಕಡೆಗೆ ಓಡಲು ಚೆಂಡು | ಮುದ್ದು ರಾಮನ ಕಹಳೆ ಸಾರೆ    || ೧೭೧ ||
ಆಟ ಉತ್ತಮವೆಂದು ರಣಭೂಪ ಕಾಟಯ್ಯ | ಝೇಂಕರಿಸೆ ಕಹಳೆ ಭೇರಿಗಳು |
ಭೋರನೆ ಬಂದಲ್ಲಿ ರಾಯ ಕಾಟನ ಮಂದಿ | ಹೂಡಲು ಲೆಗ್ಗೆ ಪ್ರತಿಯಾಗಿ             || ೧೭೨ ||
ಬಂದನು ದೇವಾಂಗ ಗೊಂಬೆ ಬರಹವ ನೆಯ್ವ | ಚೆಂಡ ಪಿಡಿಯಲು ರೋಷದಲಿ |
ಬಂದನು ಬಸವಣ್ಣ ಬಲುಜಾಣ ಲಾಳಿಯ | ತುಂಬಲಿಟ್ಟಿಹನು ತಟಹಾಯೆ             || ೧೭೩ ||
ಇರಲಣ್ಣ ಎಚ್ಚರು ಜರಿದರೆ ತನಗೀಗ | ಕೊರತೆಯಾದಡೆ ಕುಲವಂಶ |
ಹನುಮನ ತರಹದಿ ನೆಗೆದು ಹೊಡೆಯಲು ಲೆಗ್ಗೆ | ತರಗೆಲೆಯಂದದಿ ಹಾರೆ           || ೧೭೪ ||
ಮಗ್ಗದವನು ಎಂದು ಅಗ್ಗ ಮಾಡಿದೆವಲ್ಲ | ತಿದ್ದಿದ ಬಿಸಿನೀರ ಬುಡಕೆ |
ಬಿದ್ದು ಓಡಲುಗೊಡ ಬೆದರಿದ | ಓಡಲಮ್ಮದೆ ಎಡಬಲನ                              || ೧೭೫ ||
ತೋರುವರು ಅಣಿ ಮೊನೆಯ ನಾನಾ ಮುಖದೊಳು ಅವ[ರು] | ಏರಿದ ಲೆಂಕೆಯ ಹನುಮ |
ಭೇರುಂಡನಂದದಿ ನೆಗೆದು ಹೊಡೆಯಲು ಬಸವ | ಹಾರಲು ಎಡಗೈಯ ಬೆರಳು      || ೧೭೬ ||
ಅಣ್ಣಾಜಿ ಕಾಟಮಗೆ ಆಟೆರಡು ಹೊತ್ತವು | ಒಮ್ಮೆ ರಾಮನ ಕಹಳೆ ಸಾರೆ |
ವರ್ಮಗಳು ಮಸಗುತ ಧರ್ಮಜನ ಪಿತನಂತೆ | ಖಿನ್ನನಾದನು ಕಾಟಣ್ಣ               || ೧೭೭ ||
ಲೆಂಕೆಯ ಹನುಮನು ನೊಂದನೆಂಬುದ ಕೇಳಿ | ಕಂದಲು ಕಾಟಣನ ಮುಖಕಾಂತಿ |
ಕಂಡಿಕೆ ಭನವನು ಗುಂಡಿಗೆಯ ಮುರಿವೆನು | ಹೊಂದದೆ ಆಟ ತಮ್ಮೊಳಗೆ            || ೧೭೮ ||
ಏನಯ್ಯ ಕಾಟಣ್ಣ ಯಾರೊಡನೆ ಈ ಸಿಟ್ಟು ರಾಜಪುತ್ತಿಯಗೆ ಕರ ಮುಗಿಯೆ |
ಬೇರೊಮ್ಮೆ ಮುಗಿದೆವು ಆಡುವ ಎಡೆಯೊಳು | ತೋರುವರೆ ನಿಮ್ಮ ಕೋಪಗಳ       || ೧೭೯ ||
ಹೂಡಲು ಲೆಗ್ಗೆಯ ರಾಯ ಕಾಟನ ಮಂದಿ | ಬಾಣಿ ಮುದ್ದನು ಚೆಂಡ ಹಿಡಿದ |
ಹೊಡೆಯಲು ಲೆಗ್ಗೆಯ ಪರಿಯಾಗಿ ಚೆಂಡೇಳಿ | ಹಿಡಿಯಲು ಮಿಗಿಲೇನೂ ರಾಯ      || ೧೮೦ ||
ಬಾಣಿಯ ಮುದ್ದನ ಸಾಗಿಸಿರೊ ಮನೆಗಾಗಿ | ಹೂಡಲು ಆರಂಭ ಭಯ |
ಯಾರೊಮ್ಮೆ ಹಿಡಿಕೊಳ್ಳಿ ಮೊನೆಗಾರ ಭಟರುಯೆಂದು | ಹಾರಿಸಿಟ್ಟರು ಚೆಂಡನವರು  || ೧೮೧ ||
ಮಡಿವಾಳ ಮಾಚನು ಹಿಡಿದ ಚೆಂಡನು ಬೇಗ | ಶರಣನಂದದಿ ಚೆಂಡ ಇಡಲು
ಮುರಿದು ಲೆಗ್ಗೆಯು ಹಾರೆ ನೆಗೆದ ಪುಟಿಯನೆ ಕಂಡು | ಒಡನೆ ಹಿಡಿದನು ಲಿಂಗಣ್ಣ      || ೧೮೨ ||
ಸಾಗಿದ ಮನೆಗಾಗಿ ಹೋಗಲಿ ಮಾಚಣ್ಣ | ಮೂಳಗತ್ತಿಯ ಕಿರುಬ ಕಿರಿದೇ |
ಘುಡುಘುಡಿಸಿ ಬಂದನು ಬಡಗಿ ಗಂಗಯ್ಯ | ಸಿಡಿಲ ಕೋಪಾಗ್ನಿಯ ಒಳಗೆ             || ೧೮೩ ||
ಕೊಡು ಚೆಂಡ ಎನುತಲಿ ಎಡಗಾಲ ಮುಂದಿಟ್ಟು | ಹೊಡೆಯಲು ಲೆಗ್ಗೆ ಪುಟವೇಳೆ |
ಬರಸಿಡಿಲಂಗೆ ಭೋರ್ಮೊರೆವ ಚೆಂಡನು ಕಂಡು | ಹಿಡಿಯಲು ವೀರಸಂಗಯ್ಯ        || ೧೮೪ ||
ಜಾಣ ಪಂಚಾಳನು ಸಾಗಿದ ನವಪುರಿಗೆ ಕುಲವಂಶ | ಕುಂಬಾರ ಮಲ್ಲನೆಂಬವನು |
ಹಂಡಿ ಕಟ್ಟಿದ ಜಾಣ ಚೆಂಡ ಪುಟಕೆ ಕೊಂಡು | ಕಂಡಾಗ ಮನ್ನೆಯರು ನಗಲು         || ೧೮೬ ||
ಹಂಡಿ ಕಟ್ಟಿದ ಬಳಿಕ ಉಂಬವರೆ ಗತಿಯಿಲ್ಲ | ಕುಂಬಾರ ಹೊಡೆಯೆ ಕೋಪದಲಿ |
ಕೋಡಿ ಮೇಲಾಗಲು ಚೆಂಡು ಗಗನಕೆ ಏಳೆ | ರಂಗನಾಯಕನು ತಾ ಪಿಡಿದ           || ೧೮೭ ||[1]
ಸಾಗಿದ ಕುಂಬಾರ ಆವಿಗೆ ಮನೆ ಬೆಂದು | ಕೂಗುವಳು ಮಾಳಿ ಕುಂಬರನ |
ತೋರಿ ರೊಕ್ಕ ಪದ್ಮ ಇಡುವ ಮನ್ನೆಯರೆಂದು | ಹಾರಿಸಿಟ್ಟರು ಚೆಂಡ ನಗುತ         || ೧೮೮ ||
ಕುಂಬಾರ ಸೋತರೆ ಮಂದ್ಯಾರು ಇಲ್ಲವೇನೊ | ಬಂದನು ಕೊಮುಟಿಗ ಎಂಕ |
ಚೆಂಡು ಹಿಡಿಯಲು ನೋಡಿ ಚಂದ ಕಾಟನ ಮಂದಿ | ಮುಂದವರು ನಗಲು ತೊಡೆಬಡಿದು     || ೧೮೯ ||
ನಗಲೆದ್ದು ನಾಸಯ ಬಗೆಯನು ಚೆಂಡೆನುತ | ಹೊಡೆಯಲು ಕಡುಗೋಪದೊಳಗೆ |
ಪುಡಿಯಾಗೆ ಲೆಗ್ಗೆಯು ಪುಟವೇಳದೆ ಚೆಂಡಲ್ಲಿ | ತಿರುಗತಿರಲು ನೆಲದೊಳಗೆ           || ೧೯೦ ||
ಸೆಟ್ಟಿ ವೆಂಕನ ಕಂಡು ನಕ್ಕರೆಂದೆನುತಲಿ | ಕುಟ್ಟಿದ ಪುಡಿ ಹಾರುವಂತೆ |
ದಿಕ್ಕಾಗಿ ಓಡಲು ರಾಯ ಕಾಟನ ಮಂದಿ | ಹಕ್ಕಿ ಬೆದರಿದ ಪರಿಯಾಗಿ                 || ೧೯೧ ||
ತೋರುವರು ಒಂಬತ್ತು ಬೀದಿ ಗೊಂದಿಯ ಹಿಡಿದು | ಏರಿದ ಜರಿಮಲೆಯ ಅರಸು |
ಸೇರುವ ಲೆಗ್ಗೆಯೆಂದು ಮೆಕ್ಕ ಹೊಡೆಯಲು ಚೆಂಡ | ಗೋಡೆ ಬಡಿಯಲು ಬಗ್ಗಲಿಲ್ಲ     || ೧೯೨ ||
ತಪ್ಪಲು ಚೆಂಡಲ್ಲಿ ಚದುರ ಕಾಟನ ಮಂದಿ | ಮತ್ತೆ ಹಾರುತ್ತ ತೊಡೆ ಬಡಿದು |
ಎತ್ತಿ ಸಾರಲು ಕಹಳೆ ಪೃಥ್ವಿ ತಲ್ಲಣಿಪಂತೆ | ಮತ್ತವರು ಚೆಂಡನು ಪಿಡಿಯೆ             || ೧೯೩ ||
ಹೂಡಿ ಲೆಗ್ಗೆಯ ಬನ್ನಿ ರಾಯ ರಾಮನ ಮಂದಿ | ಮೀರಿದ ಮದವ ಮುರಿವೆವು |
ಆಡಿದರೆ ಅದಕೇನು ಮುರಿವ ತ್ರಾಣಗಳನು | ಬೇರ ಬಲ್ಲೆವು ಮೊದಲಾಗಿ              || ೧೯೪ ||
ಆಡಿರೊ ಅದಕೇನು ನಾಡ ಮಾತುಗಳೇಕೆ | ಓಡೆಲೊ ಜೊಳ್ಳು ಬೆದರಿಂಗೆ |
ಮೇಘದ ಗುಡುಗಿಗೆ ಕಾಲುಗೆಡುವವರಲ್ಲ | ಭೇರುಂಡ ರಾಮನ ಮಂದಿ               || ೧೯೫ ||
ಹೂಡಿ ಲೆಗ್ಗೆಯನೆನುತ ಹಿಡಿಯೆನುತಲಿ ಚೆಂಡ | ಪಾಗೊಂಡೆ ನಾಯಕನು ಪಿಡಿಯೆ |
ಸೂರ್ಯನ ಮಗನಂತೆ ಕಾಲನಂದದಿ ಇಡಲು | ಹಾರಲು ಲೆಗ್ಗೆ ಪುಟಿವೇಳೆ            || ೧೯೬ ||
ಲೆಗ್ಗೆ ಬೀಳಲು ಬೆದರಿ ಕದ್ದು ಓಡಲಿ ಬೇಡಿ | ಮುದ್ದಾದ ಪುಟವ ಕೊಟ್ಟಿಹನು |
ದುರ್ಗವು ಒಡೆವಂತೆ ಆರ್ಭಟಿಸಿ ಇಳಿವ ಚೆಂಡ | ಮಗ್ಗದ ಬನವನು ಪಿಡಿದ            || ೧೯೭ ||
ಪಾಗೊಂಡೆನಾಯ್ಕನು ಸಾಗಿದ ಯಮನಿಂದ | ವಾಲೆ ತಂದನು ಬನವಶೆಟ್ಟಿ |
ಮುಂದಾರು ಹಿಡಿವರು ಮೋರೆ ನೋಡೆವು ಎಂದು | ಹಿಂದಕಿಡಲು ಚೆಂಡ ನಗುತ     || ೧೯೮ ||
ಬಂದನು ಕಾಟಣ್ಣ ಬಿರಿದಂಕ ಚೌಡಿಗೆ | ದಂಡಧರನ ಕೋಪದೊಳಗೆ |
ಕಂಡರು ರಾಮನ ಮಾರ್ತಂಡ ಮನ್ನೆಯರೆಲ್ಲ | ಬಂದುದು ಮೃತಕಾಲ ತಮಗೆ       || ೧೯೯ ||
ರಾಯ ರಾಮನು ಕಂಡು ಹೊಡೆದಾಡುವ ಮನ್ನೆಯರ | ತೋಳು ನಾಲ್ಕಹವೆ ಅಣ್ಣಯಗೆ |
ನಾ ಬರುವೆ ಭಯ ಬೇಡ ರಾಮ ನಡೆಯಲು ಎದ್ದು | ಧೀರ ಮನ್ನೆಯರು ಕಲಿಯಾಗೆ   || ೨೦೦ ||
ಸರಸದಾಟವು ಪೋಗಿ ವಿರಸವೆಗ್ಗಳವಾಗಿ | ನುಡಿವ ವಚನವು ಹೆಚ್ಚು ಕಡಿಮೆ |
ಮೃಡನ [ಮೋಹ]ದ ಕಂದ ಶರ [ಭ]ಭಕ್ತಿಯ ತಾಳಿ | ಹೊಡೆಯಲು ಲೆಗ್ಗೆ ಚೂರೇಳೆ   || ೨೦೧ ||
ಹೊಡೆಯಲು ಕಾಟಣ್ಣ ನಡುಗುತ ಉಪ್ಪರಿಗೆ | ಸಡಿಲಲು ತೊಟ್ಟಿಯ ಲೋವೆ
ಎಡಬಲನ ನೋಡದೆ ಚೆಲುವ ರಾಮನ ಮಂದಿ | ಪುಲಿಗಂಡ ಗೋವಿನಂತೋಡೆ     || ೨೦೨ ||
ಓಡುವರು ಕಾಲ್ತೊಡರಿ ಹದಿನಾರು ಮಂದಿಯು ಬಿದ್ದು | ಓಡಿದರು ಬಾಣದೆಸಗೆಯನು |
ನೋಡಲಮ್ಮರು ಇತ್ತ ಹೊಂ[ಚಿ]ಡುತ ಮಾನ್ಯರು | ಗೋಡೆ ಹಳ್ಳನ ನು[ಗ್ಗುವ]ರು    || ೨೦೩ ||
ಹಿರಿಯಣ್ಣ ಹೊಡೆಯಲು ತಡೆಯಬಲ್ಲುದ ಲೆಗ್ಗೆ | ತಲೆದೂಗಿ ರಾಮರಾಜೇಂದ್ರ |
ವಿಧಿವಾಸ ತೀರದೆ ಮರಣ ಮಾನವರಿಗಿಲ್ಲ | ಒದಗಿ ಲೆಗ್ಗೆಯ ಎನಲು ರಾಮ          || ೨೦೪ ||
ಏರುವರು ನಾಕಾ ಮುಖದಿ ಆಲೆ ಬೊಬ್ಬೆಯ ಹೊಡೆದು | ತಾ ಪರಿದು ಪ್ರಾಣದಾಸೆಗಳ |
ವೀರಮಾಸ್ತಿಗಳಾಗಿ ಇರುವರು ಅವರೊಡೆಯೆ | ಗಾಯವಡೆಯಲು ಮೂರೆರಡು      || ೨೦೫ ||
ಕಾಲೊಡೆಯೆ ಕಲ್ಲಯನ ಮೂಗೊಡೆಯೆ ಮಲ್ಲಯನ | ಹಾರಲು ಕಿವಿಯು ವಿರುಪಯನ |
ಜೋರುಗಾಯವು ಸಾಮಿ ವೀರ ಹನುಮಯ್ಯಗೆ | ತಾರ ಮಲಗಿದ ಮಾಯಣ್ಣ         || ೨೦೬ ||
ಏರು ಬೀಳಲುತನ ಆದುದು ಹೀನಾಯ | ರಾಮ ಕರಗುವ ಮನದೊಳಗೆ |
ಕಾಹಳೆ ಹೊಲೆಯಾಗೆ ಬಿರಿದು ತನ್ನಯದೆಂದು | ಆಗಲು ಅದಕೇನು ಅನ್ಯಾಯ       || ೨೦೭ ||
ಮಂದಿ ನೋಯಲು ಬಹಳ ನೊಂದುಕೊಂಬರೆ ತಮ್ಮ | ಹಿಂದೆ ನೋಯರೆ ಎನ್ನ ಕಡೆಯ |
ತಂದುಕೊಳ್ಳದೆ ಸಿಟ್ಟು ಸರಿಗುಡಿಯಾಡದ ಮೇಲೆ | ತಾ ಅಂದ ಮಾತಿಲ್ಲಿ ಸರಿ ಬಂತು || ೨೦೮ ||
ಆಗಲಿ ಅಣ್ಣಯ್ಯ ಸೋಲುಗಳು ಉಂಟು | ನೋಡುವ ಬರಲೊಂದು ಆಟ |
ಕೈಲಾಸಪುರಕವರು ಹಾದಿ ತೋರುವರೆಂದು | ಬಡಿದಾಟ ಯಾತಕೆ ಆಡೆನಲು       || ೨೦೯ ||
ಹಿಡಿಯಲು ಚೆಂಡಲ್ಲಿ ಜರಿಮಲೆಯ ಮುಮ್ಮಯ್ಯ | ಗಿರಿಗೆ ಎರಗುವ ಸಿಡಿಲಂತೆ |
ಹೊಡೆಯಲಾಕ್ಷ[ಣ] ಲೆಗ್ಗೆ ಮುರಿದು ಪೋಪವನು ಏಳೆ | ಗಗನ ಮಂಡಲವ ಸೊಂಕಿಸುತ      || ೨೧೦ ||
ಪುಟಿಯ ಕೊಟ್ಟನು ನಿಲ್ಲಿ ಹೆದರಿ ಓಡಲಿ ಬೇಡಿ | ಒದಗಿ ಎಲ್ಲರು ಬಿಡದಂತೆ |
ಎದೆಗೊಟ್ಟು ಕುರುಬರ ಮಲ್ಲನು ಹಿಡಿಕೊಂಡು | ತಲೆ ಕೆಳಗಾಗಿ ಮಲಗಿದನು          || ೨೧೧ ||
ಸಾಗಿದ ಮುಮ್ಮಯ್ಯನ ಲವಣವನ ಕಳೆದಿರಿ | ಹೋಗಿ ಬರಲು ಸತಿಯ ನೋಡಿ |
ಯಾರಿನ್ನು ಇಡುವವನ ಮೋರೆ ನೋಡುವೆ ಕೇಳಿ | ಹಾರಿಸಿಟ್ಟರು ಚೆಂಡ ನಗುತ      || ೨೧೨ ||
ಬಂದು ಹಿಡಿಯಲು ಚೆಂಡ ಸಂಗಯ್ಯ ಕೋಪದಲಿ | ಗಂಗೆ ರಮಣನೆ ಗತಿಯೆಂದು |
ಹಿಂದಕೆ ತೆರೆದಿಡಲು ತುಂಡಾಗಿ ಲೆಗ್ಗೆಯು | ಚೆಂಡೇಳೆ ಪುಟಿಯು ಚೆನ್ನಾಗಿ            || ೨೧೩ ||
ಬರುವ ಪುಟಿಯನು ನೋಡಿ ಏಳಲ್ಕೆ ಕುರುಬರ | ಮರಿಮಲ್ಲ ಹೋಗಿ ಎದೆಗೊಡಲು |
ಲಡಗನು ಎರಗಿದ ರವದೊಳು ಭೋರ್ಮೊರೆದು ಚೆಂಡನು | ಮರನಾಗಿ ಬಿದ್ದ ತಳಕೆಳಗ       || ೨೧೪ ||
ಹಿಡಿಯಲಾರದೆ ಬಿಟ್ಟ ಬಡಯೆದೆಯ ಪಾಪಿಯೆಂದು | ಕೆಡೆದು ಓಡಲು ರಾಮನಾಳು |
ಹಿಡಿಯಲು ಹಳ್ಳವನು ಬಲ್ಲಿದರು ಗೋಡೆಯ | ಹಿಡಿದು ಇಗೊ ಬಂದೆನೆಂದೆನಲು      || ೨೧೫ ||
ಗರಳ ಬೊಬ್ಬೆಯ ಮಾಡೆ ಉರುಬುವರು ಮುಂದಕ್ಕೆ | ಮದವೆದ್ದು ಕರಿಗಳಂದದಲಿ |
ತೋ[ರೆದಲು] ಗಲು ಮುದ್ದು ಹೊಡೆಯೆ ಸಂಗಮನಾಥ | ನಡೆಯಲು ತಪ್ಪಿ ಇಬ್ಬೆರಳ || ೨೧೬ ||
ಚೆಂಡು ತಪ್ಪಿತು ಸ್ವಾಮಿಯೆಂದು ರಾಮಗೆ ಪೇಳೆ | ದಂಡನಾಗ್ರದಲಿ ತಾ ನಡೆಯೆ |
ಕಂಡು ಕಾಟನ ಮಂದಿ ಮನ್ನೆಯರೆಲ್ಲ | ಬಂದುದು ವಿಧಿಕಾಲ ತಮಗೆ                  || ೨೧೭ ||
ಮೂರು ರಾಯರ ಗಂಡ ರಾಮನೋಡುವನೆಂದು | ಸಾರಲು ಕಹಳೆ ಶೋಕದಲಿ |
ಪೂರಿತು ಇಲ್ಲಿಗೆ ರಾಣಿ ರತ್ನಿಯ ಮನೆಯ | ಸೇರುವುದು ಚೆಂಡೆಂದು ನುಡಿಯೆ        || ೨೧೮ ||
ಹೂಡಲು ಲೆಗ್ಗೆಯ ರಾಯ ಕಾಟನ ಮಂದಿ | ಆ ಧೀರರು ರಾಮನ ಮುಂಡಾಡುತಿರಲು |
ಭೇರುಂಡನಂದದಿ ಅಕ್ಕಸಾಲೆಯ ಚಿಕ್ಕ | ಹಾರುವಂದದಿ ಲೆಗ್ಗೆ ಇಡಲು                || ೨೧೯ ||
ಲೆಗ್ಗೆ ಬೀಳಲು ಚೆಂಡು ಎದ್ದು ಮೇಗಕೆ ಹಾರೆ | ಅಬ್ಬಣ್ಣನೆಂಬವ ಪಿಡಿದ |
ಎದ್ದನು ಚಿಕ್ಕಣ್ಣ ಯಮನೂರ ಒಡೆಯಗೆ | ಉದ್ಯೋಗ ಮಾಡುವರೆ ಕೊಳ್ಳ            || ೨೨೦ ||
ಹೋದರೆ ಏನಣ್ಣ ಬಂದೆನು ಬಡಮಗನು | ವೀರ ರಾಮಯ್ಯನ ಬಲ ಭುಜವು |
ತಾರೆನುತ ಎಡಗೈಲಿ ಚೆಂಡ್ಹಿಡಿದು ಹಂಪ | ಹಾರುವಂದದಿ ಇಡಲು ಲೆಗ್ಗೆ              || ೨೨೧ ||
ಲೆಗ್ಗೆ ಬೀಳಲು ನೋಡಿ ನೆಗೆದು ಕಾಟನ ಮಂದಿ | ಎದ್ದರು ಎರಳೆಯಂದದಲಿ |
ಒಬ್ಬೆ ಓಣಿಯ ಪಿಡಿದು ಹಮ್ಮೀರಖಾನರು ಬರಲಿ | ನಿರ್ಧರದೊಳು ಹೊಡೆಯೆ ಹಂಪ  || ೨೨೨ ||
ಎದ್ದ ಗಳಿಗೆಯ ಫಲ ನೋಡುವರಾಗಿ | ಅರ್ಧವ ಪಿಡಿಯೆ ಚಿಂದಿಯನು |
ರುದ್ರಭೂಮಿಯ ಕಾಬೆ ವಿಧಿಯು ಅಳಿವುದುಯೆಂದು | ಇದ್ದ ಮನ್ನೆಯರು ತಲೆದೂಗೆ   || ೨೨೩ ||
ರಾಯ ರಾಮನು ಬಂದ ತಾನೊಮ್ಮೆ ನೋಡುವೆ | ಭೀಮನಣ್ಣಯ್ಯನ ತ್ರಾಣವನು |
ತಾರೆನುತ ಚೆಂಡನು ಹಿಡಿಯಲಾಕ್ಷಣದೊಳು | ನಡುಗಲು ಕಾಟನ ಮಂದಿ            || ೨೨೪ ||
ಕಂಡನು ಕಾಟಣ್ಣ ಪ್ರಚಂಡ ರಾಮನ ಕೋಪ | ಗುಂಡಿಗೆ ಒಡೆದು ತಲ್ಲಣಿಸಿ |
ಇಂದಿಗೆ ಸರಿ ನಮ್ಮ ತಂದಂಥ ಪಡಿಸಾರ | ಹೊಂದಲಮ್ಮರು ಲೆಗ್ಗೆ ಬಳಿಯ          || ೨೨೫ ||
ಬೇಡವೊ ಸಿಟ್ಟುಗಳು ಮೂರು ರಾಯರ ಗಂಡ | ಯಾರಿಲ್ಲಿ ನಿನ್ನ ತಡೆವವರು |
ಈಡುಂಟೆ ನರಿ ಲಕ್ಷ ಆನೆ ತೆರಳಲು ಮುಂದೆ | ಹೀನಾಯ ಬರದೇನೊ ಕಡೆಗೆ        || ೨೨೬ ||
ತನ್ನನೊಳಕೊಂಡನೆಂದು ಹಮ್ಮೇನೋ ಕಾಟಣ್ಣ | ಬ್ರಹ್ಮಾಂಡದೊಳಗೆ ಮೊನೆಗಾರ |
ಮುಂದೆನಗೆ ಅಪಕೀರ್ತಿ ಸೋತರೆ ಬರಬಹುದೆ | ಭ್ರಮೆಯೇನೊ ನಿಲ್ಲು ಅಣ್ಣಾಜಿ       || ೨೨೭ ||
ಮೊದಲಾಟ ಮೊನೆಗಾರ ಚದುರರೆಲ್ಲರು ಕೊಟ್ಟ | ಬಗೆಯಾವುದಣ್ಣಯ್ಯ ನಿನಗೆ |
ಬೆದರಲೇತಕೆ ನಿಲ್ಲಿ ಎದೆಗೆಡಲು ತಾ ಬಿಡೆನು | ಹಿಡಿದನು ಮುತ್ತಿನ ಚೆಂಡ             || ೨೨೮ ||
ಹೂಡಿರೊ ಲೆಗ್ಗೆಯ ಆಡುವೆನೊಂದಾಟ | ರಾಯ ಮನ್ನೆಯರ ಸಾಹಸವ |
ಹೇಡಿಯಾಗಲು ಬೇಡಿ ಭೀಮನ ನಾ ಮುನ್ನು | ಮೂಡಿ ಇರುವವೆ ಕರ ನಾಲ್ಕು        || ೨೨೯ ||
ಅಂಜಲೇತಕೆ ಎರಡು ಕೊಂಬುಂಟೆ ತಲೆಯೊಳು | ನಾವುಂಬ ಊಟ ಬೇರೆ ಬದಲೆ
ಬಂದುದಿಲ್ಲವೆ ನರನೆಂಬ ಜನ್ಮದಿ ಒಯ್ಯುತ | ಬಂಧದೊಳಗೆ ಜನಿಸಿದನೆ             || ೨೩೦ ||
ಭಯ ಬರುವುದಾರಿಗೆ ಈ ಬಗೆಯ ಛಲವನು ಮಾಡೆ | ಹೆದರುತೆ ಮೆಲ್ಲನೆ ಬರಲು |
ಎದೆಯೊಳು ಪರಮಾತ್ಮ ಹೊಡೆದುಕೊಳ್ಳುತ ಬಂ[ದ] | ಬೆದರುತ ಲೆಗ್ಗೆಯಾಡುವರು || ೨೩೧ ||
ಹಿಡಿಯಲು ಕೊ[ಟ್ಟೆ]ನು ಮೊದಲಾಟ ಹರ ಶಂಭು | ಪುರದ ಜಟ್ಟಂಗಿರಾಮಯಗೆ |
ಈ ಮೇಲೆ ತನ್ನಾಟ ಕಾಣೆನೆಂದರೆ ಬಿಡೆನು | ಭೀಮನಾರ್ಭಟದೊಳು ನಿಲಲು         || ೨೩೨ ||
ಎತ್ತಿದ ಬಲದೊಳು ಮೆಟ್ಟಿದ ಎಡಗಾಲ | ಸಿಟ್ಟಿಲಿ ಹನುಮ ಕೋಪದಲಿ |
ಇಟ್ಟನು ಲೆಗ್ಗೆಯ ಪೊಟ್ಟರು ಉಪ್ಪರಿಗೆ | ನಿಟ್ಟೋಡಲು ಚೆಂಡು ಪುಟವೇಳೆ             || ೨೩೩ ||
ಪುಟವನು ಸುಡು ನಮ್ಮ ಘಟಗಳುಳಿಯವೆಂದು | ಉಸುರಲಮ್ಮದೆ ಒಬ್ಬಗೊಬ್ಬ |
ಪಶು ಹಿಂದೆ ವ್ಯಾಘ್ರನ ಹೊಸಗಾಳಿ ಬಂದಂತೆ | ದೆಸೆಗೆಟ್ಟು ಓಡೆ ನೃಪರೆಲ್ಲ            || ೨೩೪ ||
ತೂರಾಡಲು ಮೂರು ಬಾಣ ದೆಸೆಗಲಿ ತಮ್ಮ | ಮೋರೆಗಳ ಸುಳುಹು ಸೂಚನೆಯ |
ನೋಡಿದ ರಾಮ ಇನ್ನಾರೊಡನೆ ಆಡುವೆನೆಂದು | ತೋರುವರಿಲ್ಲ ಬಂದೆನುತ        || ೨೩೫ ||
ಯಾತರ ಬಂಡಾಟ ರಣಭೀತಿ ಕಳ್ಳರ ಕೂಡೆ | ಬೇಟೆಗಾರನ ಎರಳೆ ಕಂಡಂತೆ |
ಸೋತಾಟಯೆನ್ನರೆ ರಣಭೂತನೆ ನಾ ಮುನ್ನ | ಮಾತಲ ಬನ್ನಿ ಮನ್ನೆಯರೆ            || ೨೩೬ ||
ಹೆದರ ಬೇಡಿರೆ ಬನ್ನಿ ಹಿಡಿದುಕೊಂಬೆನು ಕೈಯ | ಹೊಡೆಯಲು ತನಗೆ ಮರುಳುಂಟೆ |
ನಡೆಯದೆ ಅಪಕೀರ್ತಿ ಧರಣಿಯಿರಲು ಪ್ರಾಣ | ಮಡಿದರೆ ರಾಮನ ಚೆಂಡಿನೊಳಗೆ    || ೨೩೭ ||
ಅಣ್ಣಾಜಿ ಇಡಲದು ಕಣ್ಣಗಾಣದ ಬುದ್ಧಿ | ಬ್ರಹ್ಮಾಂಡದೊಳಗೆ ಅಪಕೀರ್ತಿ |
ತನ್ನೊಳಗೆ ಬಾ ಬುದ್ಧಿ ಮುನ್ನಿಲ್ಲ ಬರಲೆಂದು | ಧರ್ಮ ನಂಬುಗೆಯ ಕೊಡಲಾಗಿ       || ೨೩೮ ||
ಆಡಿ ತಪ್ಪುವನಲ್ಲ ಮೂರು ರಾಯರ ಗಂಡ | ದೇಹದ ಹಂಬಲ ತೊರೆದು |
ಏರಿದನಲ್ಲೊಬ್ಬ ವೀರ ಸಂಗಮನಾಥ | ಸಾರುತ ಲೆಗ್ಗೆ ಬಂತೆನುತ                    || ೨೩೯ ||
ಮಿಕ್ಕು ಹಿಡಿವನು ಲೆಗ್ಗೆ ಮೀನಾಂಕ ಚೆನ್ನಿಗರಾಮ | ಪಕ್ಷಿಗೆರಗುವ ಲಗಡನಂತೆ |
ತರ್ಕೈಸಿ ಪಿಡಿಕೊಂಡು ಅಕ್ಕನ ರಮಣನ | ನಕ್ಕನು ರಾಮ ಹಾಸ್ಯದಲಿ                || ೨೪೦ ||
ಹೂಡಿರೊ ಲೆಗ್ಗೆಯ ನೋಡುವ ಇನ್ನೊಮ್ಮೆ | ಜೋಡಾಟದೊಳು ಸೋಲು ಗೆಲುವು |
ಕೂಡಿತ್ತು ಹಿಂದಣ ಹರನಾಡಿದ ಕಂಟಕ ಮಾ | ತಾಡಲು ಚೆಂಡ ಕರದೊಳಗೆ         || ೨೪೧ ||
ಹಿಡಿಯಲು ಚೆಂಡಲ್ಲಿ ನುಡಿಯಲು ಗೌಳಿಯು | ಹಿಡಿಸುವದು ರತ್ನಿ ಕೈಯೊಳಗೆ |
ಹೊಡೆಸುವಳು ತಲೆಯಾಕೆ ಪಡೆದವನ ಕರದೊಳಗೆ | ಕಡೆಗೊಬ್ಬರಿಂದ ಉಳಿವೆನಲು || ೨೪೨ ||
ಹಿಡಿಸುವ ಬಳಿಮೂಲ ತಿಳಿದು ನೋಡಲಿ ಬೇಕು | ಬರೆದಿಹುದೆ ಚೆಂಡು ಪಣೆಯೊಳಗೆ |
ಮೃಡವಾಸ ಎಡವಾಸ ಎಡದಿನ್ನು ಕೊಲ್ವುದೆ | ಹೊಡೆದೆ ನೋಡುವೆನು ಈ ಸಾರಿ     || ೨೪೩ ||
ಚೆಂಡಿನ ಛಲಪದವ ಕಂಡುನೋಡಲಿ ಬೇಕು | ದಂಡಧರನ ಕೋಪದೊಳಗೆ |
ಮುಂದಕ್ಕೆ ಅಡಿಯಿಟ್ಟು ಹನುಮೇಂದ್ರನಂದದಿ ಹೊಡೆಯೆ | ಕಂಡವರಿಲ್ಲವೆ ಲೆಗ್ಗೆ ಕುರುಹ       || ೨೪೪ ||
ಹಾರಿದ ಲೆಗ್ಗೆಯ ನೋಡದೆ ಎಲ್ಲರು | ಓಡುವರು ಎಡವಿ ಬೀಳುತಲಿ |
ನೋಡಲಮ್ಮರು ತಿರುಗಿ ದೂರದೃಷ್ಟಿಯ ಮೇಲೆ | ರಾಮ ಹೊಡೆಯಲು ಶಕ್ತಿಯಲಿ    || ೨೪೫ ||
ಬಿರಿಗೋಪದೊಳು ಹೊಡೆಯೆ ಗಗನ ಮಂಡಲಕಡರಿ | ಇಳಿಯುತಿರಲು ರತ್ನಿ ಮನೆಗೆ |
ಹರಹರ ಪಲ್ಲಿಯ ನುಡಿ ಮುನ್ನ ನಿಜ ಬಂತು | ಬೆರಳಿಟ್ಟ ರಾಮ ನಾಸಿಕ[ಕೆ]           || ೨೪೬ ||
ಬೀಳುವ ಚೆಂಡನು ಕಾಣುತ್ತ ರಾಮನು | ತಾಯಿ ಹೇಳಿದ ಮಾತು ಬಂತು |
ಸ್ವಾಮಿ ದ್ರೋಹಿಯು ಅಹುದು ಸಟೆಯಲೆನ್ನುತಲಿರ್ದೆ | ಭೂಮಿ ಪಾಲಕರ ಕೆಡಿಸಿಹುದು        || ೨೪೭ ||
ತಣ್ಣಗಾದುದು ಆಟ ತಿನ್ನಿ ಹುರುಳಿಯ ಕಾಳ | ನಿರ್ಮಳವಾಯಿತ್ತೆ ನಿಮಗೆ |
ಇನ್ನೇನು ಆಡುವಾ ಅಮ್ಮ ರತ್ನಿಯ ಸೇರಿ | ಹಣ್ಣುವುದು ಇನ್ನೊಂದು ಕಥೆಯು         || ೨೪೮ ||
ಧರೆಗಧಿಕ ಹಂಪೆಯ ವರ ಪುಣ್ಯಕ್ಷೇತ್ರದ | ಕರುಣಿಸು ವಿರುಪಾಕ್ಷಲಿಂಗ |
ತರಳ ರಾಮನ ಚೆಂಡು ದುರುಳ ರತ್ನಿಯ ಸೇರೆ | ಬಳಿಗೆ ಏಳು ನಾಲ್ಕು [>ಐದು]ಸಂಧಿ       || ೨೪೯ ||[2]
[1] ೧೮೮ -೨೨೦ ಒಳಗೊಂಡಂತೆ ೩೩ ಪದ್ಯಗಳು ‘ಆ’ ಪ್ರತಿಯಲ್ಲಿ ಇಲ್ಲ. (ಸಂ)
[2] + ಅಂತು ಸಂಧಿ ೧೧ [<೧೨] ಕ್ಕಂ ಪದನು ೨೫೫೮ಕ್ಕಂ ಮಂಗಳ ಮಹಾಶ್ರೀ (ಮೂ).
ಬಾಲರಾಮನ ಸಾಂಗತ್ಯ: ಸಂಧಿ : ಹದಿಮೂರು – ರತ್ನಾಜಿಯ ಅರಮನೆಗೆ ಚೆಂಡು ಬೇಡಲು ಹೋದುದು (೧)
[1]ಶ್ರೀ ಗುರು ಹರ ಶಂಭು ಭಾಗೀರಥೀಶನೆ | ನಾಗಭೂಷಣನೆ ನಗಚಾಪ |
ಭೂಮಿ ಬ್ರಹ್ಮಾಂಡಗಳಿಗೆ ಆಧಾರ ಕರ್ತನೆ | [ವೃಷಭ] ವಾಹನ ಕೊಡು ಮತಿಯ     || ೧ ||
ಮತಿಯನು ಪಾಲಿಸು ಮೊರದಗಲ ಕರ್ಣ[ನೆ] | ಸುಖದೋ [ರು] ಕರಿಮುಖದವನೆ |
ಅಖಿಳ ಬ್ರಹ್ಮಾಂಡಕ್ಕೆ ಅಧಿಕಾರಿ ವಿದ್ಯದ | ಗಣಪತಿಯೆ ಕೊಡು ಎನಗೆ ಮತಿಯ       || ೨ ||
ಬಾಯೊಳು ಇರುವಾಕೆ ನಿಜವೆ ಅಕ್ಷರದ | ರಾಣಿಯೆ ವನಜಸಂಭವಗೆ |
[ಸತಿಯಾಗಿ] ಬಂದೆನ್ನ ಜಿಹ್ವೆ ಭಾಗದಿ ನಿಂದು | ಸಾಗಿಸು ಮುಂದಣ ಕೃತಿಯ         || ೩ ||
ಕಾಶಿ ಕೈಲಾಸಕ್ಕೆ [ಲೇಸು] ವೆನಿಸುವ ಹಂಪೆ | ಗೌರೀಶ ವಿರುಪಾಕ್ಷಲಿಂಗ |
ಲೇಸನು ಕರುಣಿಸು ಪ್ರಾಸ ಬೀಳದ ತೆರದಿ | ರಾಮನ ಕೃತಿಯ ಪೇಳುವೆನು          || ೪ ||
ಸತ್ಯರಾಮನ ಕೃತಿಯ ಲಾಲಿಸಿ ಕೇಳಿ[ರಿ] | ಉತ್ತಮರು ಭಕ್ತಿಜ್ಞಾನಿಗಳು |
ತಪ್ಪಲ್ಲ ತರಳನು ಸತ್ಯಕ್ಕೆ ನಡೆದಾನು | ಕತ್ತಲೆ ಬೆಳಕೆಂದು ತಿಳಿದು                   || ೫ ||
ಹಾಲನು ಕುಡಿ[ಸನು] ಮೂ [ಳ] ಎನ್ನಲಿ ಬೇಡ | ಹೀನಗಾಣಲು ನಿಮ್ಮ ಮನಕೆ |
ದ್ರೋಹಿಯ ವಚನಾರ್ಥ ಕೇಳಿ ಫಲವಿಲ್ಲೆಂದು | [ಆ]ಡಲು ನಿಂದೆ ತನಗೇನು           || ೬ ||
ಸತ್ಯದಲಿ ನಡೆದವ[ರು] ಪೃಥ್ವಿಯೊಳ್ ಶರಣ[ರು] | ಹುಟ್ಟಬಾ[ಹರು] ಪ್ರತಿಯಾಗಿ |
ಲಕ್ಷ ಉಳಿ ಕೊಡತಿಯ ಪೆಟ್ಟು ನಿರ್ವಹಿಸದೆ | ಸೃಷ್ಟಿಯೊಳ್ ಲಿಂಗವೆನಿಸುವುದೆ        || ೭ ||
ಹರನಾಗೆ ಹರಿಯಾಗೆ ಪರಬ್ರಹ್ಮ ಋಷಿಯಾಗೆ | ಧರೆಯಾ[ಗ] ನರಕ ಭಯ ಪಡೆದು |
ಪರ[ಸತಿ]ಯ ತನ್ನಯ ಹೃದಯದಲ್ಲಿ[ಯೆ] ನೆರೆಯೆ | ಸ್ಮರಣೆ ಕೇಳಲು ಫಲವುಂ[ಟೆ]  || ೮ ||
ಬಾಯೊಳು ಬ್ರಹ್ಮತ್ವ ನಡೆಯೊಳು ನೀಚನ | ನುಡುಗೇಳಿ ಎಡಬಲ ಸುಳಿಯೆ |
ತೊಡರದೆ ಭವಕರ್ಮ ತ್ರಿಶಂಕು ಹೊತಿಗೆ ಮೆಚ್ಚಿ | ಸುಡಗಾಡ ಕಾಯ್ದು ಅಭವ ಕಂಡ  || ೯ ||
ಕೀರ್ತಿಗಳು ಅಪಕೀರ್ತಿ ಭೂಮಿಯಲಿ ಸ್ಥಿರತರವು | ಹೊದರ ಮಾತು ತನಗೇಕೆ |
ಆಡಿದ ಚೆಂಡ್ಹೋಗಿ ಅರಮನೆಯ ಸೇರಲು | ಚೆನ್ನಿಗ ರಾಮ ಚಿಂತೆ ಮಾಡುತಲಿ       || ೧೦ ||
ತಾಯಿ ಹೇಳಿದ ಮಾತು ತಲೆಯ ತಾಕಿತು ಅಣ್ಣ | ಮಾಯದ ವಿಧಿಯಂಥ ಚೆಂಡು |
ಹೋಗಿ ಬಾ ಅಣ್ಣಯ್ಯ ತಾಯಿ ರತ್ನಿಯ ಮನೆಗೆ | ಕೇಳಯ್ಯ ಚೆಂಡ ದೈನ್ಯದಲಿ         || ೧೧ ||
ಹೋಗಲು ತನಗೇನು ಅನುಮಾನ ಬಡುವೆನೆ ತಮ್ಮ ರಾಯನಿಲ್ಲದ ಅರಮನೆಯು |
ಬಾಲೆಯರ ಮನಚಿತ್ತ ಕಾಣದು ಹೋಳವ | ಆವ ಕಡೆಗಾಡುವಳೊ ಕಡೆ ಮಾತ       || ೧೨ ||
ಅರಸಿರಲು ಚೆಂಡಲ್ಲಿ ಬೀಳ್ವ ಸಮಯದಿ ಪೋಗಿ | ಘಳಿಲಸೆ ತರುವೆ ನಿಲ್ಲುವೆನೆ |
ಕುಲವಲ್ಲ ಅದರೊಳು ಕಲೆಗಾತಿ ಭುವನದ | ಹಲವರೆಂಜಲನು ತಿಂದವಳು           || ೧೩ ||
ವಿಭೂತಿ ಧರಿಸಿದ ಮೂಲವೇತಕೆ ತರುವೆ | ಬಾಲರೆಂಬುದ ಅರಿಯವದಳೆ |
ಮಾಡಿದ ಫಲಪದವ ಯಾರು [ಉಂ]ಬರು ಅಣ್ಣ | ವಿಚಾರಕರ್ತನೆ ಅದಕೆ ಬೇರೆ       || ೧೪ ||
ತಾಯೊಡನೆ ಅನ್ಯಾಯ ನಾವು ಹುಡಕಲು ಸಲ್ಲ | ಭಾವಿಸದೆ ಸತ್ಯಭಾವೆಂದು |
ನೀ ಹೋಗಿ ಕರಮುಗಿದು ಪ್ರಿಯದಿಂದಲಿ ಕೇಳು | ದಯಮಾಡಿ ನೀ ತರಲಿ ಬೇಕು     || ೧೫ ||
ಅನುಜರಿರ್ವರು ಆಡುವ ನುಡಿಯ ವಚನವ | ನಾಡ ಮನ್ನೆಯರೆಲ್ಲ ಕೇಳಿ |
ಏನು ಒಳಗಣ ಗಾತ್ರ ಪಾಲಿಸೆಮಗೆ ವೀಳ್ಯ | ಬಾಯ ಮೇಲ್ಹೊಡೆದು ತರುವೆವು        || ೧೬ ||
ಸತಿಯ ಮಾತಿಗೆ ರಾಯ ಮಥನಿಸಿ ಬರುವನ | ಹೊಸಮಲೆ ಕುಂಭಿನಿಯಲ್ಲಿ |
ಮತಿಭ್ರಮೆ ತಿಳಿವನ ಮಡ[ಗಿ]ನ್ನು ಸೆರೆಯೊಳಗೆ | ಹೊಸಪಟ್ಟ ನಿಮಗೆ ಮಾಡುವೆವು  || ೧೭ ||
ಸ್ನೇಹಿತರ ನುಡಿಗೇಳಿ ಕರ್ಣದಿ ರಾಮಯ್ಯ | ಗಹಗಹಿಸಿ ನಗಲು ಶಿವಯೆನುತ |
ಯಾವಲ್ಲಿ ಈ ಕರ್ಮ ತಾ[ನು] ಕಳೆಯಲಿಬಹುದು | ಮೂ [ಲ]ಕರ್ತನ ಕೊಂದರುಂಟೆ || ೧೮ ||
ಲಾಲಿಸಿ ಎಲ್ಲವರು ಪೇಳುವೆ ಧರ್ಮವಾಕ್ಯ | ಮೀರಿದರೆ ಹಾಗೆ ಮಾಡುವುದು |
ಹಾಲ ಕುಡಿಸಲು ಕಷ್ಟ ರೋಗವು ಬಂದಲ್ಲಿ | ಸ್ನೇಹದಿ ವಿಷವ ಮೆಲ್ಲಿಸರೆ                || ೧೯ ||
ತೃಣ ಮಾತ ಪರ್ವತಕೆ ಸಮನೇಕೆ ಮಾಡುವಾ | ನವತಂತ್ರಮಾಡಿ ತರಿಸುವೆನು |
ಕಳುಹುವೆನು ಅಣ್ಣಯನ ತಿಳಿವುದಕೆ ಈ ಭೇದ | ಕೊಡುವಳೊ ಕಲಹ ಮಾಡುವಳೊ || ೨೦ ||
ರಾಯ ರಾಮನು ಹೀಗೆ ಉಪಾಯ ತಂತ್ರಗಳನು | ಪೇಳುತಿರುವನು ಎಲ್ಲರಿಗೆ |
ಗಾಡಿಕಾತಿಯು ರತ್ನಿ ತಾ ಬರಲು ಅಂಗಳಕೆ | ಉರುಳಾಡುವ ಚೆಂಡ ಕಂಡು          || ೨೧ ||
ಕಂಡಳು ಕಾತರದಿ ರಂಭೆ ಪ್ರಿಯನ [ಚೆಂಡ] | ಸಂಭ್ರಮದ ಶರಧಿಗೆ [ಚಂದ್ರ] |
ಬಂದಂಥ ಒಲವಾಗಿ ಬಾಚಿ ತಬ್ಬಿ [ದಳ್ ತನ್ನ ] | ಕುಂಭಕುಚದ ನಡು ಮಧ್ಯೆ         || ೨೨ ||
ಬೇಡಿದ ಹರಕೆಯ ದಯಮಾಡಿದ ಹರ ಶಂಭು | ಶ್ರೀ ಗೌರಿಪ್ರಾಣದೊಲ್ಲಭನು |
ತಾವರೆ ಸಖ ಬರಲು ಬಾಯ ಬಿಡುವಂದದಿ | ಮುಂದಾಡುತ ಚೆಂಡ ಮೋಹಿಪಳು    || ೨೩ ||
ಬಾಡಿದ ವೃಕ್ಷಕ್ಕೆ ಮಳೆಗಾಲವಾದುದು ದೇವ | ಸತ್ಕೃಪೆಯು ತನಗೆಂ[ದಳು] ರತ್ನಿ |
ಜೀವಳಿದ ಕಾಲದಿ ಮರುಜೆವಣಿ ದೊರೆತಂತೆ | ಪ್ರಿಯಗಾರನ ಚೆಂಡು ಬಂತು         || ೨೪ ||
ಸಾಯಬೇಕೆನುತಿರ್ದೆ ತಾಯೆ ಕೇಳೆಲೆ ಸಂಗಿ | [ಆ]ದೇವರಿಗೆ ದಯೆ ಬಂತು |
ಪ್ರಾಣ ಅಳಿವಳುಯೆಂದು ರಾಮನ ಮನಹೊಕ್ಕು | ಮುಂದಾಗಿ ಕಳುಹಿದನು ಚೆಂಡ   || ೨೫ ||
ತಂದಳು ಚೆಂಡನ್ನು ಹರುಷ ಶಾಂತಿಗಳಾಗಿ | ಹರ [ಹರ] ಸೆಜ್ಜೆ ಗೃಹದಲ್ಲಿ |
ಹರುಷದಿ ಮಂಚವ ರಚಿಸಿ ಹಾಸಿಗೆ ಮಾಡಿ | ಇರಿಸಿ ಪೂಜಿಸಲು ಪರಿಪರಿಯ         || ೨೬ |
ಬಾರನೆ ಸಂಗಾಯಿ ಈ ಮೇಲೆ ಚೆಂಡೆನ್ನ | ಸೇರಲು ತಾರಮ್ಮ ಎನುತ |
ಆಳಿಗೆ ಕಡೆಯೇನೆ ಹೋಗೆನಲು ಇಲ್ಲಿಗೆ | ತಾರಾದೇನೆ ತರತರದಿ                    || ೨೭ ||
ಜಾಲ ಮಾತುಗಳನು ಆಡಬೇಡವೆ ಸಂಗಿ | ಆಳು ಬರಲವನಾ ಎದೆಯೇಟು |
ತಾರಮ್ಮ ಚೆಂಡನೆಂದರೆ ನಾಲಗೆಯ ತೆಗೆಸುವೆ | ಸೀಳಿ ಹೆಡತಲೆಯ ನೆತ್ತಿಯಲಿ     || ೨೮ ||
ಅರಸಿಲ್ಲದ ಮನೆಗೆ ಬರಲವನ ಈ ಕ್ಷಣವೆ | ಪಣೆಯ ಲಿಖಿತವ ತೊಡೆಸುವೆನು |
ವಿನಯ ರಾಮನು ಬಂದು [ಮು]ಖದೋ [ರೆ] ಒಯ್ಯಲು | ಕಾಣ ಬರಿದೆ ಕೇಳಲು ಕಾಣೆನೆಂಬೆ  || ೨೯ ||
ಬಹದೃಷ್ಟಿಲ್ಲದೆ ಕಳುಹಿ ಕೊಡುವೆನೆ ಚೆಂಡ | ಜನರ ಮೆಚ್ಚಲು ಹೊದಾದೆನಿಸಿ |
ತರುವೆನು ಎನುತಲಿ ಗೆಣೆರೊಡನೆ ಪೇಳೆ | ಬರುವುದಕೆ ಹದನ ಮಾಡಿಹನು          || ೩೦ ||
ಆಡುವಳು ತನ್ನಯ ಬಾಯಿಗೆ ತಿಳಿದಂತೆ | ನಾಯಿ ಕೂಗುವ ರೀತಿಯಲಿ |
ದ್ರೋಹಿಯ ಮಾತನು ಲಾಲಿಸಿ ಚೆಂಡಿಗಿ | ವೀರ ಕಾಟಣ್ಣ ಬರುತಿರಲು                || ೩೧ ||
ಹೇಳುವ ಮನ್ನಣೆಯ ರಾಮ ಕಾಟಗೆ ಬುದ್ಧಿ | ಹೋಗಯ್ಯ ಚೆಂಡ ತರುವುದಕೆ |
ಸಾಗಲಿಲ್ಲವೊ ಆಟ ಸಮನಾಗಿ ಅರ್ಧವು | ಕಾಲಗತಿಯೊ ಭೂಮಿ ಲಕ್ಷಣವೊ          || ೩೨ ||
ಹೋಗುತಲೆ ಹುರುಗೆಜ್ಜೆ ಚೋರರು ಕರಿವಿಟ್ಟ | ಗಾದೆಯಾದುದು ಕಾಟಣ್ಣ |
ದೂರೆಮಗೆ ಬಿಡಲಿಲ್ಲ ಆಡಿದರು ಚೆಂಡೆಂಬ | ಹೊಡೆದಾಡದೆ ಸಮರಸದೊಳಗೆ        || ೩೩ ||
ನಗೆಗೇಡಾಯಿತು ಕಾಣೊ ಸುಗುಣ ಚೆನ್ನಿಗ ರಾಮ | ಹಗೆ ಮುಂಡೆ ಮನೆಗೆ ಚೆಂಡ್ಹೋಗಿ |
ಕುಲಹೀನ ರಂಡೆಯ ಕೈಯೊಡ್ಡಿ ಬೇಡುವ ಹಗರಣವ | ತಂ[ದಿತ್ತೊ] ವಿಧಿಯೆಮಗೆ     || ೩೪ ||
ಬಂದಂಥ ಪಡಿಪಾಟನುಂಡು ತೀರುವುದಣ್ಣ | ಒಲ್ಲೆಂದರೆ ಬಿಡದು ಲಿಖಿತಗಳು |
[ಪಾಂಡುವಿನ] ತನುಜರು ನೊಂದುದ ಅರಿಯೇನೊ ಅಣ್ಣ | ಐವರಿಗಿಂದ ನಾವ್ ದೊಡ್ಡವರೆ    || ೩೫ ||
ತಂದ ಕಂಟಕವನು ಮುಂದೆ ಪರಿಹರಿಸನೆ | ಬಂದು ಕಾಯನೆ ಬೆನ್ನ ಮೇಲೆ |
ಶಿವನು ನಮ್ಮೊಡೆಯ ಅಂಜಲು ಬರುತಿರ್ಪ | ಬಂಧನ ತಪ್ಪುವುದೆ ಪಡೆದು            || ೩೬ ||
ಹೋಗಿ ಬರುವೆನು ಚೆಲ್ವ ರಾಮಭೂಪನೆ ಕೇಳು | ಆಡುವ ಫಲಗಳ ಕಡೆಗೆ |
ತಾನೆದ್ದು ಕೈಮುಗಿದು ರಾಯ ಕಾಟಣ್ಣನು | ಸಾಗಿದ ರತ್ನಿಯ ಮನೆಗೆ                 || ೩೭ ||
ಅರಮನೆಯ ಹೋಗಲು ಕಡೆಯ ಬಾಗಿಲ ದಾಟಿ | ನಡುವಣ ತೊಟ್ಟಿಗೆ ಬರಲು |
ಹಡಪದ ಸಂಗಾಯಿ ಕಂಡು ಕರಗಳ ಮುಗಿದು | ಬಿಜಮಾಡಿಯೆನಲು ಪ್ರೀತಿಯಲಿ    || ೩೮ ||
ಸಂಗಾಯಿ ಕೇಳು ಅರಮನೆಗೆ ಸೇರಿತು ಚೆಂಡು | ತಂದು ಕೊಡಮ್ಮ ಹೋಗುವೆನು |
ಕಂ[ಡುದಿ]ಲ್ಲವೊ ಸ್ವಾಮಿ ಕಣ್ಣಿಲಿ ಅಮ್ಮಾಜಿ | [ಗೊ]ಮ್ಮೆ ಕೇಳ್ ಇದನು ನಿಜ ಸಟೆಗೆ   || ೩೯ ||
ತಾಯೆ ಲಾಲಿಸಿ ಕೇಳು ಹಿರಿಯ ಕುಮಾರನು | ಕೇಳುತ್ತ ಬಂದಹನ ಚೆಂಡ |
ಭೇದಗಳ ತಿಳಯದೆ ಆಡ ಬಂದೆವ ನಾವು | ಕೇಡಿಗಳ ಮಾಡುವರೆ ಅಮ್ಮಾ          || ೪೦ ||
ಕಂಡರೆ ನಿಮ್ಮೆಡೆಗೆ ತಂದು ಕೊಡಿದಿರುವೆ ತೃಣ | ಚೆಂಡ ತನ್ನೊಳಗೆ ಮಡಗುವರೆ |
ಕಂಡಿಲ್ಲ ನೀವೆನ್ನ ಕಳ್ಳಿಯೆಂಬುವ ಭೇದ | ಏನೆಂಬ ಮಾತುಗಳ ಶಿವ ಬಲ್ಲ             || ೪೧ ||
ಚೆಂಡು ಬಿದ್ದಿದೆಯೆಂದು ಬಂದವನಿವನಾರೆ | ಗಂಡಸಿಲ್ಲದ ಅರಮನೆಗೆ |
ಕಂಡವರು ಬರುವರೆ ಗುಂಡಿಗೆ ಎದೆ ಎಷ್ಟು | ನಾ ಕಂದನೆನುತ ಕರ ಮುಗಿಯೆ        || ೪೨ ||
ಗಂಡ ಮುಪ್ಪಾಗಲು ಕಂಡವರು ಮನೆ ಹೊಕ್ಕು | [ಹೊಂದಿಕೆ ಸ್ನೇಹ] ಮಾಡುವರೆ |
ಮಂಡಲದಿ ಇದು ಸಹಜ ಮಗನಾಗೆ ಮತ್ತೊಬ್ಬ | ಚೆಂಡಿನ ನೆವದಿ ಬರಬಹುದೆ       || ೪೩ ||
ನೋಡಿರೆಲವೊ ಬಂದ ಗಾರುಡದ ಹೊಳ [ಹ]ನು | ಬೇರಬಲ್ಲವಳ ಹಾದರವ |
ಲೋಕದ ಜನಕೆಲ್ಲ ಚೆಂಡು ಹೋದುದು ಎಂದು | ಒಳಮಾತಿಗೆ ನಿನ್ನ ಕಳುಹಿದನೆ     || ೪೫ ||
ಆಡುವ ಅಪಸತ್ಯ ಚಾಂಡಾಲ ನುಡಿಗಳ ಕೇಳಿ | ರೂಢಿಸಿತು ಕೋಪ ಕಾಟನಿಗೆ |
ಸೂಳೆಯರಮನೆಯೊಳಗೆ ನೀರ ಹೊರುವ ರಂಡೆ | ನೋಡಿ ಮಾತಾಡೆ [ನೆ]ದರಾಗಿ  || ೪೬ ||
ಆಡುವರೆ ಈ ಮಾತ ಅಮಾದಿ ಸಿದ್ಧಿಪನ | ಈ ಭೂಮಿಯೊಳು ಹರಿಶ್ಚಂದ್ರರಾಯ |
ತಾಯೆಂದು ಭಾವಿಸುವ ಪರನಾರಿಯೆಂಬವಗೆ | ಮೂಗನರಿವೆನು ಇನ್ನಾಡೆ           || ೪೭ ||
ಅಪ್ಪಾಜಿಯಿಂದಲು ಮತ್ತೇನು ಬರಲು ಕಾಣೆ | ಎತ್ತ್ಹಾಕಿ ಮೊಲೆ ಮೂಗನರಿವೆ |
ಕತ್ತೆಯ ಮೇಲಿವಳ ಹತ್ತಿಸಿ ಪುರದೊಳಗೆ | [ಛಿದ್ರ]ವೀಗಳೆ ಮಾಡಿಸುವೆ               || ೪೮ ||
ಕೋಪದಿ ಗರ್ಜಿಸುವ ರಾಯ ಕಾಟನ ಕಂಡು | ತಾ ಬೆದರಿ ರತ್ನಿ ಕಂಗೆಡಲು |
ರಾಯನೂರೊಳಗಿಲ್ಲ ಇವರೇನ ಮಾಡಿದರೆನ್ನ | ತೀರುವುದು ಕಥೆಯು ತನಗೆಂದು    || ೪೯ ||
ತನ್ನಯ ಬುದ್ಧಿಗಳು ಇನ್ನಾವ ಜಾಣ್ವಿಕೆ | ಮನ್ನಿಸದೆ ಅವ ಬರನು |
ಉನ್ಮಾದ ಕಿಚ್ಚಿಗೆ ತಣ್ಣೀರನೆರೆದಂತೆ | ಒಮ್ಮೆ ಮನ್ನಿಪಳು ಕಾಟಯನ                 || ೫೦ ||
ಬಾರಯ್ಯ ಮದಗಜ ಭೀಮ ಕಾಟಯ್ಯನೆ | ಬಾರೆನ್ನ ಭಾಗ್ಯದ ನಿಧಿಯೆ |
ಮಾಡುವರೆ ಕೋಪದ ನಾ ನುಡಿದ ನುಡಿ ನಿನಗೆ | ಕ್ರೋಧಗೊಂಡವೆ ಮನದೊಳಗೆ   || ೫೧ ||
ಮಗನೆ ನೀನಾಗಲು ತಡೆದೆನಲ್ಲದೆ ಕರವ | ಹರನೇಕೆ ಹರಿ ಮುನ್ನ ಬರಲು
ಸಿಗಿಸಿ ತೋರಣ ಕಟ್ಟ ಅರಿಕೆ ಮಾಡುವೆ ಜಗಕೆ | ಪರನೊಬ್ಬ ಪೊಕ್ಕು ಮರಳುವನೆ    || ೫೨ ||
ರಾಯನಿರಲು ಮಗನೆ ಊರೆಲ್ಲ ಒಂದ್ಹೊಗಲು | ಸೋದರರೆಂಬೆ ಮನದೊಳಗೆ |
ತಾನೊಬ್ಬಳಿರುವಾಗ ಯಮರಾಜ ತನ್ನ ಮನೆಯ | ಹೋಗಿ ನೋಡಲು ಪಡೆಯೆ ತೀರಿ        || ೫೩ ||
ಎನ್ನಯ ಸತ್ಯವ ಪರಬ್ರಹ್ಮ ಬಲ್ಲನು ಮಗನೆ | ನಿಮ್ಮಯ್ಯ ಬಲ್ಲನು ಎನ್ನ ದೃಢವ |
ಎನ್ನ ಚಿಂತೆಯಲಾನು ಆಳಿ ಮುಳುಗುತಲಿರುವೆ | ನಿಮ್ಮ ತಂದೆಯ ದಾರಿ ನೋಡಿ   || ೫೪ ||
ಮೂರನೆಯ ದಿನ ತುಂಬಿ ಪೋದುದು ಮಗನೆ | ಏನು ಕಾರಣಕೆ ತಡೆದಿಹರು |
ವಾರಿಜಗಂಧಿಯು ನೀರ ನಯನದಿ ತಂದು | ಏನಪ್ಪ ನೀ ಬಂದ ಕಾರ್ಯ             || ೫೫ ||
ಮಾಯಾ ಜಲದ ಕೂಡೆ ನಾನಾ ವಿದ್ಯವು ಆಡೆ | ಬಹಳ ಮಾತೇಕೆ ಅವಳೊಡನೆ |
ಜಾಣತನದ ಮೇಲೆ ಕೇಳಿ ಹೋಗಲಿ ಬೇಕು | ತಾಯೆ ಕೇಳೆನ್ನ ಬಿನ್ನಪವ              || ೫೬ ||
ಆಡುತಿದ್ದೆವು ಚೆಂಡು ಅರಮನೆಗೆ ಸೇರಿತ್ತು | ಬಂದು ಆಡುವರೆಲ್ಲ ನಿಂದಿಹರು |
ಯಾರನಾದರು ಕಳುಹೆ ನಿಮಗೆ ಬೇಸರುಯೆಂದು | ತಮ್ಮಾಜಿ ಕಳುಹಲು [ನಾ]ಬಂದೆ        || ೫೭ ||
ಆಡುವಳು ಅರಗಿಳಿಯು ಬಾಯನು ತೆರೆವಂತೆ | ಸ್ನೇಹಾರ್ಥವಾಗಿ ಬಾಲನಿಗೆ |
ಹೋದುದು ನಿಜವೇನೊ ಸಹಜವಾಗಿಯೆ ಮಗನೆ | ಹಾಸ್ಯದ ಮಾತು ಎನುತಿರ್ದೆ    || ೫೮ ||
ಮಗನೆ ಕೇಳೈ ಕಾಟ ಗಜನಿಂಬೆ ಗಿಡದಡಿಯ | ಸೋಸಿ ನೋಡುವ ಹತ್ತಿ ಕೆರೆಯ |
ಏನು ಮಾಡಲಿ ಶಿವನೆ ಎಮ್ಮ್ವೆಶ್ಯ ಕಡೆಗಾಲ | ಬರುವುದಕೆ ತಲೆಗಿಹುದೊ             || ೫೯ ||
ಚೆಂಡು ಪೋದ ಲಿಖಿತ ಭೂಮಂಡಲಕೆ ಪೆಸರೊಡೆದು | ಕಂಡ ವೈರಿಗಳು ತಲೆದೂಗೆ |
ಬಂದುದೆಮ್ಮಯ ಭಾಗ್ಯ ಬಲ್ಲ ಹಿರಿಯರು ತಮಗೆ | ಹಿಂದಣ ಪಡಿಪಾಟ ಬಂತೆ        || ೬೦ ||
ಅಳುವಳು ಅಗ್ಘಣಿಯ ತ[ರು]ವಳು ನಯನದಿ | ಮುರಿವಳು ಬೆರಳ ಲಟಿಕೆಯನು |
ಕರೆ ಕರೆಬಡುವಳು ಅರಸಿನ ದುಃಖಕ್ಕೆ | ಇದು ಘನವೆಂದು ಮರಗಿದಳು              || ೬೧ ||
ಆಡುವಳು ಹಲವಂಗ ನೋಡಿದನು ಕಾಟಣ್ಣ | ಮಾಯವೊ ಮತ್ತೆ ನಿಜಕರವೊ
ಭೂದೇವಿ ಬಲ್ಲಳು ಇವಳಾಡು ವಚನವ | ಕಾಣದು ಟವಳಿ ಹರನಿಗೆ                   || ೬೨ ||
ಬಾರಪ್ಪ ಕಾಟಣ್ಣ ರೋಗದಿ ನರಳುವಗೆ | ಚೇಳು ಮುಟ್ಟಿ[ದ]ತೆರ ಬಂತು |
ಹೋಗಿ ನೋಡೂನೇಳು ಹರಮೌಳಿ ಶೃಂಗರದ | ಜಾಜಿ ಮಲ್ಲಿಗೆ ವನದೊಳಗೆ        || ೬೩ ||
ಹೊಕ್ಕಳು ತೋಟವ ತೊತ್ತು ಸಂಗಿಯು ಸಹ | ಪುತ್ರ ಕಾಟಯನ ಕರವಿಡಿದು |
ಸಿಕ್ಕಿದರೆ ಚೆಂಡೆಮಗೆ ಜಟ್ಟಂಗಿ ರಾಮೇಶ್ವರಗೆ | ಉಪ್ಪರಿಗೆಯನು ಕಟ್ಟಿಸುವೆ           || ೬೪ ||
ಹುಡುಕುವಳು ಚೆಂಡನು ಬೆಳೆದಿರುವ ಮಲ್ಲಿಗೆಯ | ವನಗಳನು ಎತ್ತಿ ತರಗೆಲೆಯ |
ಬಗೆ ಮಾಡಿ ಹುಡುಕುತ ಬಳಲುತ ಮರುಗದ | ಮಡಿಯೊಳಗಿಲ್ಲೆಂದು ನೋಡಿ        || ೬೫ ||
ಕಾಟನ ಮನಸು ಕರಗುವಂದದಿ ಹುಡುಕಿ | ನೋಟಕ್ಕೆ ಚೆಂಡ ನೋಡಿದಳು |
ಲೋಕದೊಳಪಕೀರ್ತಿ ಚೆಂಡ ಮಡಗಿದಳೆಂಬ | ಮಾತ ಹೊತ್ತೆನು ಧರಣಿಯಲಿ       || ೬೬ ||
ಎಲ್ಲಿ ಹೋಯಿತು ಕಾಣೆ ಇಲ್ಲಿಗೆ ದಣಿದೆನು | ಮಲ್ಲಿಕಾರ್ಜುನ ಶಿವ ಬಲ್ಲ |
ಎಲ್ಲಿರಲು ಇನ್ನೊಮ್ಮೆ ಹುಡುಕಿ ಮಡಗುವೆ ಪೋಗಿ | ಚೆಲ್ವ ರಾಮನ ಬರಹೇಳು        || ೬೭ ||
ವಾಸನೆಯ ಪರಿಮಳದ ನಾಸಿಕವು ತಿಳಿವವೊಲು | ಗೋಚರಿಸೆ ಕಾಟಗೆ ಸುಳುಹು |
ಈಕೆಯ ಬಳಿಯೊಳು ಚೆಂಡು ಸೇರಿತೆಂದು | ಯಾಕಮ್ಮ ಈ ಠವುಳಿ ನಿಮಗೆ          || ೬೮ ||
ಆಡುವರೆ ಸರಸಗಳ ಕುಮಾರರೊಡನೆ ನೀವು | ಪಾಲಿಸೆಮಗೆ ಚಂಡ ತಾಯಿ |
ಬಾಲರಾಮನ ಮಾತ ಇಡಲಮ್ಮ ಮನಸಿಗೆ | ಭೂಪ ಹರಿಕಾರ ಅವರಿಲ್ಲ              || ೬೯ ||
ಹುಡುಗನ ಮಾತೇನು ಕೊಡು ತಾಯೆ ನಿಮ್ಮೊಡನೆ | ಭಯಭಕ್ತಿ ನುಡಿ ಆಡಲರಿಯ |
ಹಡೆದಾಕೆ ಹರಿಯಮ್ಮ ಕಡೆ ಎಮಗೆ ತೃಣಕಿಂತ | ಘನವ ಬಲ್ಲನೆ ರಣಗೋಪಾಲ      || ೭೦ ||
ಪಡೆದವರು ಮಕ್ಕಳು ಬಡಿಯಲು ಬಯ್ಯಲು | ಹಡೆದವರು ಕ್ರೋಧ ಮಡುಗುವರೆ |
ಕೊಡುವೆನು ನಾ ಚಂಡ ಕಂದರ್ಪ ರೂಪನ ನೋಡಿ | ಹುಡುಕಿಸುವೆ ಯಾವಲ್ಲಿ ಇರಲು         || ೭೧ ||
ನಾನಾ ಜಾಲಗಳನು ಹೇಳಬೇಡವೆ ತಾಯಿ | ಮೇಲೆ ದುರುಳನು ನಾಚುವನು
ಕಾಡರೆ ಕಂದಗಳ ಆಡೊ ವಿದ್ಯೆವ ಕೆಡಿಸಿ | ಬೇಡಿಕೊಂಬೆನು ಕೊಡು ತಾಯೆ           || ೭೨ ||
ಮಾವನ ಮಗಳೇನೊ ನಾಚುವರೆ | ನೋಡಿರೆ ಇವನ ಗಾರುಡವ |
ತಾಯಿ ರಮಣಗೆ ಬಂದ ತಂಗಿಯೆಂಬವರೆಲ್ಲ | ತಾಯಿಗಳಿಲ್ಲವೆ ನಿಮ್ಮ ಕುಲದೊಳಗೆ || ೭೩ ||
ತಾಯಿ ಮಕ್ಕಳಿಗುಂಟೆ ನ್ಯಾಯ ನಾಚಿಕೆ ಇವನ | ಭೇದವ ಮಾಡೊ ಬಗೆಯನು
ತಾನರಿಯೆ ಕರ್ಮ ಅನ್ಯಾಯ ನಿಮ್ಮೊಳಗಿರಲು | ಕಾಲನ ಬಲಕೆ ಗುರು ನೀವು        || ೭೪ ||
ನೆವದೊಳು ಭವದೊಳು ಮಗನ ನೋಡುವೆನೆಂಬ | ಭ್ರಮೆ ತೊಡಕಿ ಪೋಗಿ ಕಳುಹೆನಲು |
ಇಡಬಹುದೆ ನಯನವ ತರಳ ಸೂರ್ಯಗೆ ಮೆಚ್ಚಿ | ವಿಧಿಲಿಳಿತವು ಇದು ತಮಗೆ       || ೭೫ ||
ಕಳ್ಳ ದುಃಖವ ಮಾಡಿ ಕಾಂತ ಮುದಿಯನ ಕೂಡೆ | ಎಲ್ಲರಿಗೆ ಇದು ಎತ್ತಲಿ ಸಾರ |
ಒಳಿತಾಯಿತು ಕಾಟ ಇನ್ನೆಲ್ಲಿ ಪುತ್ರರು ತನಗೆ | ಇಲ್ಲವೊ ಚೆಂಡು ನೀ ಹೋಗು         || ೭೬ ||
ಕೊಟ್ಟರೆ ನಾ ಬೇರೆ ಸತ್ಯವಂತಳೆ ನಿಮಗೆ | ಕೆಟ್ಟವಳೆಂಬುದು ಬಿಡದು |
ತೊಟ್ಟಕಾರನು ಚೆಂಡ ಇಟ್ಟವನು ಬಾರದೆ | ಕೊಟ್ಟೇನೆ ಹೋಗೋ ಕಾಟಣ್ಣ            || ೭೭ ||
ತಮ್ಮ ರಾಮಗೆ ತಾನು ಇಮ್ಮಡಿ ಅಲ್ಲವೆ | ಹರಿಯಮ್ಮನೊಳಗೆ ಭೇದವಿಲ್ಲ |
ಸುಮ್ಮನೆ ಕೊಡು ತಾಯಿ ಸೂಳಿಕೆ ನಿನಗೇಕೆ ಎಮ್ಮಯ್ಯ | ಎನ್ನೊಳಗುಂಟೆ ಕಡೆಗಣ್ಣು || ೭೮ ||
ಯಾರ ಮುತ್ತಿನ ಚೆಂಡ ಯಾರೊಡನೆ ನಾ ಕೊಡಲೊ | ಸೇರದು ದಾಯಾದ ಜನ್ಮ |
ಬೇರ ಬಲ್ಲೆನು ಕೇಳೋ ಕಾಡಗೊಲ್ಲರ ವಂಶ | ಭೋಗವಲ್ಲದೆ ಪಟ್ಟ ಸಲ್ಲ               || ೭೯ ||
ಹಾಲಿಗೆ ಹುಳಿಯೆರೆದ ಮೂಳಿ ನೋಡುವುದೇನು | ಸೀಳದೆ ನಾಲಗೆಯ ಪಿಡಿದು
ರೂಢಿಸಲು ಕೋಪಾಗ್ನಿ ಜ್ಞಾನ ಮನದೊಳು ಗ್ರಹಿಸಿ ವೇಳೆ [ಯ] ಲ್ಲವು ಈಗ ತನಗೆ   || ೮೦ ||
ಜಡೆಮುಡಿ[ಯೆ] ಡೆಯೊಳು ಜಗಳ ಒರ್ವಗೆ ಸಲ್ಲ | ಹೊಳವಾಡಿ ತಲೆಗೆ ತರುವವರು |
ಒಡೆದ ತವಿಯ ಬಲು ಮೆಚ್ಚೆ ಬಾಳುವೆ | ನಡೆಸುವುದೆ ಏಳಿಗೆ ಕಡೆಗೆ                   || ೮೧ ||
ಕಳ್ಳ ಸೂಳೆಯ ಕೂಡೆ ಬಲುಮಾತು ತರವಲ್ಲ | ಹೆಣಗಾಡಿದಷ್ಟೆ ವಾದಿಯಲಿ
ಕೊಡುವುದೊಳಿತು ತಾಯಿ ಕಡೆಗಿದರ ಮೂಲದಲಿ | ಕೆಡು ಬುದ್ಧಿಯೆನುತಲಿ ಹೇಳೆ    || ೮೨ ||
ಆಗಲಿ ಎಲೆ ಕಾಟ ಒಲ್ಲೆನೆಂದರೆ ಬಿಡದು | ಆನೆಯ ಹೊಡೆದು ಔಡಲವ |
ಏರಲು ಉಳಿವನೆ ಕುಮಾರನ ಬರಹೇಳೊ | ಮುಖ ನೋಡಿ ಚೆಂಡ ಕೊಡುವೆನು     || ೮೩ ||
ಚೆಂಡನು ನಿನ್ನಯ ಮಂಡೆಗೆ ಬಡಕೊಳ್ಳು | ಚಂದರೂಪನ ನೋಡೊ ಪ್ರೀತಿ |
ಸಂದೇಹ ನಮಗೇಕೆ ಬಂದ ಗಳಿಗೆಲಿ ಕೊಡುವೆ | ತುಂಬುವುದು ಹನ್ನೆರಡನೆಯ ವರುಷ        || ೮೪ ||
ಪಾಪಿ ನಿನ್ನಯ ಮಾತು ಹಾಕು ಬೆಂಕಿಗೆ ಎಂದು | ತಾ ತಿಳಿದು ಕಾಟನು ನಡೆದ
ಚಿಂತೆ ಮನದೊಳು ತುಂಬಿ ಶೀಘ್ರದಿ ಹೊರಡಲು ಪಂಚಬಾಣನು ರಾಮನೆಡೆಗೆ       || ೮೫ ||
ಚಂದವಾಯಿತು ತಮ್ಮ ಚೆಂಡಿನಾಟವು ಸುಡಲಿ | ಬಂದುದು ವಿಧಿಗಾಲ ನಮಗೆ |
ಮಿಂಡರಗಳ್ಳಿಯ ಬಾಯ ನುಡಿ ಕೇಳಿದೆನಪ್ಪ | ಹಲಂಗದ ಮಾತನಾಡಿದಳು          || ೮೬ ||
ಇರುಳು ನೋಡಿದ ಬಾವಿ ಹಗಲು ಬಿದ್ದರು ಎಂಬ | ತೆರನಾದುದೆಮ್ಮ ತಲೆಯೊಳಗೆ |
ಪಡೆದಾಕೆ ಜನನಿಯು ಒಡೆದು ಹೇಳಿದ ಲಿಖಿತ | ಮೀರಿ ಕಲ್ಲ ಹಾಯಿದೆವೊ            || ೮೭ ||
ಒಂಟಿ ಸೀನನು ಮೀರಿ ಆಡಬಂದರೆ ತಮ್ಮ | ಸಂಕಟ ಬೆನ್ನೊಡನೆ ಬಂತು |
ಮಂಟೆಯಾಯಿತು ತಮ್ಮ ಚೆಂಡಿನಾಟವು ಸುಡಲಿ | ಉಂಟು ತೋರಿತು ಅಪಶಕುನ || ೮೮ ||
ಹಸ್ತ ಪಾದವ ಪಿಡಿದು ಭೃತ್ಯನಂದದಿ ಕೇಳೆ | ಕತ್ತೆ ಸೂಳೆಯು ಕೊಡಳು |
ಕಿಚ್ಚಡರಿ ಕಾಟಗೆ ನೇತ್ರದಿ ಜಲವೂರೆ | ಇಟ್ಟನು ಮೊರೆಗೊಳ್ಳೆನುತ                    || ೮೯ ||
ದುಃಖವೇತಕೆ ಅಣ್ಣ ಮತ್ತೆ ಏನೆಂದಳು ಬಹಳ | ಹೆಚ್ಚು ಕಡಿಮೆಯ ವಚನಗಳ
ಸತ್ಯದಿ ನುಡಿ ಅವಳ ಎತ್ತಿ ಮೂಗನು ಕೊರೆಸಿ | ಉಪ್ಪು ಕಾರಗಳ ತುಂಬಿಸುವೆ        || ೯೦ ||
ಹಳೆಗಾಸ ಹಡೆಯದ ಕುಲಗೇಡಿಯೆಂದು ಪೇಳೊ ಇಳಿಯ ಕೆತ್ತಿಸುವೆ ಬಾಚಿಯಲಿ |
ಅಳಬೇಡ ಚೆಂಡಲ್ಲಿ ಇರುವ ಬಳಿಯನು ಪೇಳೊ | ಬಡಿದು ತರುವೆನು ಬಾಯ ಮೇಲೆ || ೯೧ ||
ಮಡಗಿ ಇರುವಳೊ ಚೆಂಡ ಹುಡುಗ ಮಿಂಡರ ಸೂಳೆ | ಪರವೆಂದು ಎನ್ನ ಆಡಿದಳು |
ಮಗ ನೀನು ಬಾರದೆ ಕೊಡೆನೆಂದಳು ಚೆಂಡನು | ಆಕೆಯ ಬಗೆಯ ಹರಬಲ್ಲ          || ೯೨ ||
ಚಿಂತೆ ಬೇಡಣ್ಣಯ್ಯ ಭೇದಂತ್ರ ಮಾಡಲು ತಾಯಿ | ನಮ್ಮಂತರಂಗವು ಚೆನ್ನಹುದೆ |
ಸಂತಯಿಸಿ ಅಣ್ಣನ ಸನುಮತ ಸ್ಥಿತಿಯ ಪೇಳೆ | ಹೊರಟನು ರಾಮ ಚೆಂಡಿಗೆ          || ೯೩ ||
ತರುವೆ ಚೆಂಡನು ಎಂದು ದೊರೆ ರಾಮ ಹೊರಡಲು | ಪ್ರಧಾನಿಯ ಮಗನು ತಾ ಕಂಡ |
ಹೊರಬೇಡ ನಿಂದೆಯ ಅರಸಿಲ್ಲ ಮನೆಯೊಳಗೆ | ತರುಣಿಯರ ನಂಬುವುದು ಕಷ್ಟ     || ೯೪ ||
ನೀಲಕಂಠನೆ ನಿನಗೆ ಏರಿಹುದೆ ಭ್ರಮೆ ಮರುಳು | ಬೇಡವೆ ತಾಯಡಿಗೆ ಪೋಗೊ |
ದಾಯಾದಿ ಪರ[ಸ]ತಿಯೆ ತಂದೆಗೆ ಬಂದಳು | ಆಡುವರೆ ಅನ್ಯಾಯ ನುಡಿಯ        || ೯೫ ||
ಹಿಂದೆ ಸಾರಂಗನ ಪ್ರಾರಬ್ಧವ ಕೇಳ್ದರಿಯಿರೆ | ಬಂದ ಅಪಕೀರ್ತಿ ಧರೆಯೊಳಗೆ |
ರಂಭೆ ಊರ್ವಸಿಯರು ಪಾರ್ಥಗೆ ದೃಷ್ಟಿಯನಿಟ್ಟು | ಶಿಖಂಡಿಯಾದುದು ಅದೆ ಮೂಲ || ೯೬ ||
[ವೇದ] ನಾಲ್ಕನು ಬಲ್ಲ ಪ್ರವೀಣ ಪುರುಷರ ಕೂಡೆ | ವಾದಿಸಿದಂತೆ ಅಲ್ಪ ವಿದ್ಯೆ |
ಪೇಳುವೆ ನಾನೊಂದ ಜಾಲ ಸ್ತ್ರೀಯರ ಮನೆಗೆ | ನ್ಯಾಯದೊಳಗಲ್ಲ ಪೋಗುವುದು   || ೯೭ ||
ತರಬಹುದು ಚೆಂಡನು ಅರಸು ಊರಿಗೆ ಬರಲಿ ತೃಷಿಯೇನು ಅದರಿಂದ ಲಿಂಗ |
ತಂದರೆಂಬರು ಸ್ವಾಮಿ ನೂರೊಂದು ತಲೆಗಂಡವರು | ಕಂಡರೆ ನಿಮ್ಮ ಲಾವಣ್ಯ      || ೯೮ ||
ಹನ್ನೆರಡು ಬಣ್ಣದ ಹೊನ್ನೆಲ್ಲಿ ಹೂಳಿದಡೆ | ಬಣ್ಣ [ಗೆ]ಡುವುದೆ ಎಲೆ ಮಂತ್ರಿ |
ಒಳ್ಳೆಯ ಪತಿವ್ರತೆಯು ಸೂಳೆಗೇರಿಯೊಳಿರಲು | ತನ್ನ ವ್ರತಗೆಟ್ಟು ಬಾಳುವಳೆ        || ೯೯ ||
[ಹಸಿವೆಯ] ಹಂಗಿಹುದೆ ಅಶನವರ್ಜಿತ ಋಷಿಗೆ | ಹಸಿಗೆ ಅಡರುವುದೆ ಕಾಳಗಿಚ್ಚು |
ಸರಸ ಸಲ್ಲಾಪದ ಪರಿಹಾಸ್ಯವಾಡದೆ ಹೆಣ್ಣ | ಮನಸಿಹುದೆ ಪುರುಷರಿಗೊಲಿವುದಕೆ    || ೧೦೦ ||
ಹೊಂದಿಗಿಲ್ಲದ ಮಾತ ತಂದೆಯೊಡನೆ ಪೇಳೆ | ಛೀಯೆಂದು ನಾಲಗೆಯ ಸೀಳಿಸ[ನೆ]
ಕಂಡು ಆಡಲು ಕಷ್ಟ ಕಾಣದೆ ನುಡಿದವಗೆ | ಹಂದಿಯ ಜನ್ಮ ಭವಭವದಿ               || ೧೦೧ ||
ಸಹಜ ಮಾರ್ಗದಿ ನೆಲೆಯು ಹೇಳಬಹುದೇ ಬುದ್ಧಿ ಪ್ರವೀಣ ಮಂತ್ರಿಯೆ ನೀಲಕಂಠ |
ಮೀನಮರಿಗೆ ಈಜನಾರು ಕಲಿಸುವರುಂಟೆ | ಭೇದಗಾಣದೆ ಆಡಸಲ್ಲ                 || ೧೦೨ ||
ತಾಯ ಸೇರಿದ ಚೆಂಡ ತರದೆ ಹೆದರಿದರೆಂದು | ಆಡರೆ ಜನರು ಮನ್ನೆಯರು |
ಕೂಡಿದ ಜನಸ್ತೋಮ ಹೋದ ಬಳಿಕ ನಾವು ಆಡಲು ತಂದು ಫಲವೇನು             || ೧೦೩ ||
ಸರ್ವ ತಿಳಿದವರಿಗೆ ಮುನ್ನ ಪೇಳುವುದೇನು | ನಿಮ್ಮನಸು ಪಾದ ತಿಳಿದಂತೆ
ಬ್ರಹ್ಮನ ಬರಹಗಳ ಹ್ಯಾಂಗಿನ್ನು ತಿಳಿವವರು | ಹೋಗೆನುತ ಕರಗಳ ಮುಗಿಯೆ       || ೧೦೪ ||
ತೊಟ್ಟ ಭೂಷಣ ತೆಗೆದಿಟ್ಟು ಕಂಪಿಲನಾತ್ಮಜ | ಇಟ್ಟನು ಲೋಕವಾರ್ತೆಯಲಿ |
ಕಪ್ಪಿನ ಅರಿವೆಯಲಿ ರತ್ನಮಡುಗಲು ತನ್ನ | ಹುಟ್ಟು ಗುಣವ ಮರೆಯುವುದೆ           || ೧೦೫ ||
ಪರನಾರಿ ಸೋದರನೆಂಬ ಬಿರಿದನು ಧರಿಸಿ | ಅರುಹಿದ ತನ್ನ ಗೆಳೆಯರಿಗೆ |
ಇರುತಿರಿ ನಿಮಿಷಕ್ಕೆ ತರುವೆ ಚೆಂಡನು ಬೇಗ | ಹರಿಣಲೋಚನೆಯ ಮನೆಗ್ಹೋಗಿ     || ೧೦೬ ||
ಗಿರಿಜಾವಲ್ಲಭ ಎನ್ನ ಧರೆಗೇಕೆ ನಿರ್ಮಿಸಿದೆ | ವರ ಶೌರ್ಯ ಭರಗಳನಿತ್ತು |
ಶರೀರವಳಿಯಲು ತನ್ನ ಸತ್ಯ ಬಿಡುವವನಲ್ಲ | ಹೊರಗಣ ಅಪರಾಧ ನಿಮಗೆ          || ೧೦೭ ||
ಸತ್ಯಪುರುಷನು ರಾಮ ಸಾಗಲು ಬೆನ್ನೊಡನೆ | ಹತ್ತಲು ಧರ್ಮದೇವತೆಯು |
ಲಿಖಿತವ ಬರೆದಾಕೆ ಪುಸಿಯೆನುತಲಿ ಮುಂದೆ | ಎಸಗುತ ಜಯಲಕ್ಷ್ಮಿಯೊಡನೆ        || ೧೦೮ ||
ರಾಯ ರಾಮನು ಬರಲು ರಾಜೇಂದ್ರ ಕಂಪಿಲನ | ರಾಣಿ ಇರುತಿರ್ಪ ಅರಮನೆಗೆ |
ಕಾಣುತ್ತ ಗೊಲ್ಲರು ಕರಮುಗಿದು ನಿಂದಿರಲು ತಾಯ ದರುಶನಕೆಂದು ನಡೆಯೆ        || ೧೦೯ ||
ಮೂರಾರು ಬಾಗಿಲ ಬೇಗದಿಂದಲಿ ದಾಂಟಿ | ಗಾಜಿನುಪ್ಪರಿಗೆ ಬಾಗಿಲಿಗೆ |
ಸಾಗಿ ಬರಲು ರಾಮ ಗೂಡಿನ ಗಿಳಿಗಳು | ಇವನಾರೊ ಹೊಗುವ ನಿಲ್ಲೆನುತ          || ೧೧೦ ||
ಗಿಳಿಗಳಾಗಲು ನಿಮ್ಮ ಜನ್ಮ ಉಳಿಯಿತು ಪೋಗಿ | ತಡೆಯಲು ಇನ್ನೊಬ್ಬ ಮನುಜ |
ನಡೆಸುವೆ ಯಮಪುರಕೆ ಹಳೆಬೀಡಿನೊಳು ಹೋಗಿ | ಕೈಗಾಣಿಕೆ ತಂದ ರಣರಾಮ    || ೧೧೧ ||
ಆದರೊಳಿತು ಸ್ವಾಮಿ ಕೇಳಿ ಹೊಗಲಾಗದು ನಿಲ್ಲಿ | ರಾಯನಿಲ್ಲದ ಅರಮನೆಗೆ |
ಯಾವಾಗ ಬರದವನು ಈಗೇನು ಕಾರ್ಯಕೆ ಬಂದೆ | ತಾವ್ಯಾರಿಗಿಲ್ಲಿ ಕಾದಿಹುದು     || ೧೧೨ ||
ಅರಸು ಇಲ್ಲದ ಮೇಲೆ ಬರುವುದೇತಕೆ ಇಲ್ಲಿ | ಕರೆಸಿಕೊಂಡಳೆ ಕಳ್ಳ ರತ್ನಿ |
ಪರನಾರಿ ಸೋದರ ಬಿರಿದ ಸಾರಿಸಿಕೊಂಬೆ | ನೆರೆ ದ್ರೋಹಿ ಮನೆಗೇಕೆ ಬಂದೆ        || ೧೧೩ ||
ಅರಗಿಳಿಯ ವ[ಚ]ನ ಒಲವನೆಲ್ಲವ ಪೇಳೆ | ದಯಭರಿತನಾಗುತ್ತ ಬಂದ |
ಲಾಲಿಸಿ ವಿವರವ ಚೆಲ್ವ ಗಿಳಿಗಳು ಎಲ್ಲ | ಮರುಳ ಬುದ್ಧಿಯಲಿ ಚಂಡನಾಡಿದೆನು       || ೧೧೪ ||
ಹೊಕ್ಕನೆ ಇಲ್ಲೊಬ್ಬ ರಾಕ್ಷಸರ ಪೊಳಲಿಗೆ | ಪುತ್ರನಾಗಲು ಕಂಪಿಲಗೆ |
ಅರ್ತಿಯಲಿ ಚೆಂಡಾಡೆ ಪೊಕ್ಕುದು ಅರಮನೆಗೆ | ಚಿಕ್ಕಮ್ಮನನು ಕೇಳ ಬಂದೆ          || ೧೧೫ ||
ಚಿಕ್ಕಮ್ಮನ ಮಾರಿಗೆ ಕಿಚ್ಚನು ಹಾಕಯ್ಯ | ಸುಟ್ಟು ಹೋಗಲಿ ನಿನ್ನ ಚೆಂಡು |
ರತ್ನಿಯ ಮನದೊಳು ಭ್ರಮೆ ಪುಟ್ಟಿ ನಿನ್ನ ಬಯಸಿ ಹೊತ್ತಳು ಹರಕೆ ದೈವಗಳ         || ೧೧೬ ||
ಟೌಳಿ ಎನ್ನಲು ಬೇಡ ಗೌ[ಡಿ]ಸಂಗಿಯ ಒಡನೆ | ನುಡಿಯುತಿರಲು ನಾವು ಕೇಳಿ |
ಒರೆದೆವು ನಿನ್ನೊಳು ಒಲಿವ ಪುರುಷನು ಅಲ್ಲ | ತಿರುಗಯ್ಯ ಚಂಡ ಸುಡಲಿ             || ೧೧೭ ||
ಕೇಳರಿಯಾ ರಂಡೆಯ ಮೂಲ ಗತಿಗಳನೆಲ್ಲ | ಹೇಳಲಿಲ್ಲವೆ ಹರಿಯಮ್ಮ |
ನಾಳೆಗೆ ಬಾ ಹೋಗು ರಾಯ ಬರಲು ನಿನಗೆ | ಯಾವ ಭಯಗಳು ಮುನ್ನಿಲ್ಲ          || ೧೧೮ ||
ಗಿಳಿಗಳ ಮಾತೆಂದು ಮನದಿ ಗರ್ವವು ಬೇಡ | ಹಿಡಿಕಟ್ಟಕರದೊಳು ಮುನ್ನ |
ಅನುಗ್ರಹಿಸಿ ಕೇಳಿದ ಮನದಿ ಚೆನ್ನಿಗರಾಮ | ಇದು ಸಹಜವಾದೀತೆ ಮಾತು          || ೧೧೯ ||
ಮಕ್ಕಳ ಬಯಸುವರೆ ಹತ್ತಿಹುದು ತಲೆಮೂರು | ನಕ್ಕಾನು ಶಿವ ಬಲ್ಲಯೆನುತ |
ನಿಶ್ಚಯವೆನಬಹುದೆ ನೀಟಾದ ಸ್ತ್ರೀಯರಿಗೆ ಅ | ಗತ್ಯದ ನಿಂದೆ ಹೊರಿಸುವರು         || ೧೨೦ ||
[1] + ಶ್ರೀ ಗುರು ಬಸವಲಿಂಗಾಯ ನಮಃ (ಮೂ)
ಬಾಲರಾಮನ ಸಾಂಗತ್ಯ: ಸಂಧಿ: ಹದಿನಾಲ್ಕು – ಬಾಲರಾಮನ ಮೇಲೆ ಆರೋಪ (೧)
[1]ಶ್ರೀ ಗಿರಿಜೆ ಅರಸನೆ ಭಾಗೀರಥೀಶನೆ | ಮೂಜಗವ ಪೊರೆದು ರಕ್ಷಿಪನೆ |
ವಾಸವ ಹರಿಯಜರು ಪಾದ ಶಿಖೆ ಕಾಣದ | ದೇವ ಕೊಡೆನಗೆ ಸನ್ಮತಿಯ             || ೧ ||
ಕಿವಿಯೆರಡು ಇಲ್ಲದೆ ನಯನದಿ ಕೇಳುವನ | ಆಭರಣ ಮಾಡಿ ಧರಿಸಿದನೆ |
ಹೊದೆಯಲ್ಕೆ ಇಲ್ಲದೆ ಗಜಚರ್ಮ ಪೊದ್ದಂಥ | ಅಭವ ಕೊಡನಗೆ ಸುಮತಿಯ          || ೨ ||
ಕರವಿರ್ದು ಮೂಗಿನೊಳ್ ತೆಗೆದು ಸವಿಯನುಂಬ | ವರಚಿಗ್ರಾಸದರು ಭೋಜನಕೆ |
ಸತಿಯರು ಇನವಲ್ಲದೆ ಸಲಹುತ ಕುಕ್ಷಿಯ ಮೂಷಕದೊಡೆಯ ಕೊಡುಮತಿಯ       || ೩ || *
ವಾಣಿಯೆ ಸುಗುಣ ಪ್ರವೀಣೆಯೆ ವಿದ್ಯೆಗೆ | ಭಾರತಿಯೆ ಬಂದು ಒಡಗೂಡು |
ತೋರಿದ ಮತಿಯೊಳು ಕೊಂಡಾಡುವೆ ರಾಮನ | ಕಾವ್ಯ ಕಥೆಯ ಸಾಗಿಸುವೆ        || ೪ ||
ಕಾಶಿ ಕೈಲಾಸಕ್ಕೆ ವಿಶೇಷವೆನಿಸುವ ಹಂಪೆ | ಗಿರಿಜೇಶ ವಿರುಪಾಕ್ಷಲಿಂಗ |
ಲೇಸನು ಕರುಣಿಸು ಪ್ರಾಸ ಬೀಳದ ಹಾಗೆ | ನಾಲ್ಕು ರಾಷ್ಟ್ರಕದಿ ನಡೆವಂತೆ           || ೫ ||
ರಾಮನ ಕೃತಿಯನು ಪೇಳ್ವೆನು ಲಾಲಿಸಿ | ಆಡದೆ ಕಲಹ ಮಾತುಗಳ |
ಮೋಹ [ನಿರಾಸಕ್ತ] ರಾಗಿ ಕೇಳದೆ ಬಲ್ಲವರು | ಪೇಳುವುದು ಮೂಢ ಮೂರ್ಖರಿಗೆ    || ೬ ||
ಚೆಂಡನಾಡಲು ರಾಮ ಕಂದನೇನೆ ಮನೆಯೊಂದು ಮುಂದುಗಾಣನೆ ಜನರು ನುಡಿಯೆ |
ಪಾಂಡವರ ಪುತ್ರರಿಗೆ ವನವಾಸ ತಂದವರಾರು | ವೊಂದರೆ ಅರಗಿನ ಮನೆಯ      || ೭ ||
ಪ್ರಾರಂಭ ಫಲವನು ಆರು ಮೀರುವರಳವೆ | ಯೋಗೇಂದ್ರನಾಗಲು ಬಿಡದು |
ಮೂರು ಮೂರ್ತಿಗೆ ಉಂಟು ಹಾನಿ ಅಪರಾಧಗಳು | ವಾಣಿಪತಿಯ ಶಿರಮುರಿ[ಯ]ದೆ         || ೮ ||
ಹಾನಿಯನರಿಯನೆ ಹಲವು ಜೀವರಾಶಿ | ಮಾಡುತನು ತನ್ನ ಕೇಡ                    || ೯ ||
ರಾಮನು ಚೆಂಡಾಡಿ [ಕೆಡೆ] ದನೆಂಬುವರು | ಭೇದವ ತಿಳಿಯದ ಲೋಕ |
ಮಾದೇವ ಮುಂತಾಗಿ ಮನೆಮನೆ ತಿರಿದುಂಡ | ಪಾಡೇನು ನರರ ಪಾಟುಗಳು       || ೧೦ ||
ಜಾನಕಿಯ ಕಾಲಿಂದ ರಾವಣನಳಿದನೆಂದು | ಆಡುವ ಜನ ವಾಕ್ಯವೆ[ಲ್ಲ]
ಬೇರವರ ಕಥೆಯಿಂದ [ರಾಮ ರಾವಣ] ಕೊಂದು | ನ್ಯಾಯ ತೀರಿತು ಲಂಕೆಯೊಳಗೆ || ೧೧ ||
ರಾಮಗೆ ವಿಧಿವಾಸ ಈಗ ಆದುದು ಅಲ್ಲ | ಪೂರ್ವದ ಹಗೆ ಜನ್ಮ ರತ್ನಿ |
ನಾಯಕಿ ಬಂದಿವನ ಕಾಡುವ ಪರಿಯೆಂದು | ನೋಡುವರು ಬಲ್ಲ ಜ್ಞಾನಿಗಳು          || ೧೨ ||
ಅಳಿದವನು ಇಂದ್ರಗೆ ನಡೆಯೆ ಕುಕ್ಕುಟವೆಂದು | ತಿರುವಿಡಿದು ರವಿ ಪ್ರಕಾಶ
ತರಳೆ ರತ್ನಿಯು ಎದ್ದು ತಡವರಿಸಿ ಎಡಬಲವ | ಮಾರ ರೂಪನೆ ಹೋದೆಯೆನುತ    || ೧೩ ||
ಮಾರಿಯಾಕಾರಕ್ಕೆ ಸೀರೆ ಇಲ್ಲದೆ ಕುಳಿತು | ತೀರಲಿಲ್ಲವು ತನ್ನ ಮೋಹ |
ಮಾರನ್ಹೋದನು ಓಡಿ ತೋರಿ ಬಯಲಾದಂತೆ | ಹೋದನೆ ಚೆನ್ನಿಗ ರಾಮ           || ೧೪ ||
ಸಿಕ್ಕಿದ ಸೆರಗನು ಒತ್ತಿಕೊಳ್ಳಲು ಬಿಗಿದು | ಬಿಟ್ಟುದು ತನ ಮಾತು ಹೊದ್ದು |
ಕುತ್ತಿಗೆ ಕೊರೆಯೆಂದು ಬಿಗಿ ಅಪ್ಪಿಕೊಳ್ಳದೆ | ಬೇಗ ಕುತ್ತಿಗೆಯನ್ನು ಬುದ್ಧಿ                || ೧೫ ||
ಹರನೊಳು ಪಡೆಯದೆ ದೊರೆಯಬಲ್ಲನೆ ತನಗೆ | ಮರುಳಾಟವಾಡುತ ಬೊಗಳುತಲಿ |
ನೆರೆ ನೋಂಪಿ ಪಾರ್ವತಿಯ ತಪಸಿರದೆ ಬಯಸಿದರೆ | ಕಡು ಪಾಪಿಗವನು ಸಿಕ್ಕುವನೆ || ೧೬ ||
ಮಿಕ್ಕು ಮಾತಿಗೆ ಇನ್ನು ದುಃಖಮಾಡಲು ಸಲ್ಲ | ನಕ್ಕಾರು ಎನ್ನ ಸರಿಯವರು |
ಸಿಕ್ಕದೆ ಹೋದವನ ಶಿರವ ತರಿಸದ ಮೇಲೆ | ಹೊತ್ತ ಮೊಲೆಗಳ ಮೆಕ್ಕೆ ಕಾಯಿ        || ೧೭ ||
ಕಾಮನ ತಾಪವ ತಾಳಲಾರೆನೆ ಸಂಗಿ | ಹೇಳಿಕೊಂಡಳು ದೈನ್ಯ ಬಿಟ್ಟು |
ಸೇರದೆ ಗಂಡಗೆ ಬೇರೆ ಮನಗಳು ಬಿಡಲು | ಕಾಲಿಲೊದ್ದಂತಾಯ್ತು ಬದುಕು          || ೧೮ ||
ಇನ್ನವನ ಬಿಡಲಿಕ್ಕೆ ಹೆಣ್ಣುತನಕೆ ಹೀನ | ತನ್ನ ಶಿಕ್ಷಿಸುವ ಪಿತಗ್ಹೇಳಿ |
ಹಣ್ಣ ಮುದಿಯನು ಅರಮನೆಯ ಹೊಗುವುದರೊಳಗೆ | ಹಣ್ಣಬೇಕೆನ್ನ ಕಾರ್ಯವನು    || ೧೯ ||
ಇನ್ನೇಕೆ ಬಿಡುವುದಕೆ ರಾಮನ ಅತಿ ಆಸೆ | ಕೊ[ಲ್ಲು]ವ ಬುದ್ಧಿಯ ಗ್ರಹಿಸು |
ಕಳ್ಳ ದುಃಖವ ಮಾಡಿ ಕಂಪಿಲಗೆ ಛಲ ಬರುವಂತೆ | ಬಣ್ಣಗೆಡಿಸಬೇಕು ಭಾವಗಳ      || ೨೦ ||
ನಾನಾ ಟೌಳಿಯ ಮಾಡಿ ಪ್ರಾಣ ಕೊಲ್ಲದೆ ಬಿಡೆನು | ಮೇಲಿಹುದು ಬಡಿಗಲ್ಲು ತನಗೆ |
ತಾ ಮುಂದುವರಿಯಲು ತೀರುವುದು ಹಗೆತನ | ನಾ ಗರತಿ ಭಾರ ತಪ್ಪುವುದು       || ೨೧ ||
ಇಟ್ಟ ಆಭರಣವ ಕಿತ್ತಳು ಮುರಿದಿನ್ನು | ಇಟ್ಟಳು [ಮಂಚ]ದೆಡ ಬಲಕೆ |
ಪಟ್ಟೆಯ ಸೀರೆಯ ಜಾಗಿಸಿ ತಾ ಹರಿದು | ತೊಟ್ಟ ರವಿಕೆಯ ಪುಡಿಮಾಡಿ              || ೨೨ ||
ಪೊಗರುವ ಕುಚಗಳನು ಉಗುರಿಂದ ಸೀಳಿದಳು ಸುಗುಣ ವಿಟಬಂದು ನೆರೆದಂತೆ |
ಕದಪು ಗಲ್ಲವ ತುಟಿಯ ಕಡಕೊಂಡು ಮಂಡೆಯ | ಕೆದರಿ ಕಿತ್ತಳು ಕೇಶಗಳ           || ೨೩ ||
ಮನ್ಮಥ ಬಂದು ಕಂದಿದ ತೆರದೊಳು | ಕರಗಿಸಿ ಕಳೆಯ ಕಾಂತಿಯನು |
ಹರಣ ನೀಗುವಳಂತೆ ಕೊರಗುತ ಮಂಚದಲಿ | ಒರಗಿದಳು ಉರಿಮಾರಿಯಾಗಿ      || ೨೪ ||
ರಾಯನ ಬಳಿಯಿಂದ ಆಳು ಬಂದರೆ ಸಂಗಿ | ಹೇಳಮ್ಮ ಹರುಷವಿಲ್ಲೆಂದು |
ರಾಯ ಕಂಪಿಲಭೂಪ[ನ] ಬೇಂಟೆ ಸಂಭ್ರಮವ | ಲಾಲಿಸಿ ಬಲ್ಲ ಜ್ಞಾನಿಗಳು           || ೨೫ ||
ಬೆಟ್ಟವನೇರಿ ಬೆಟ್ಟದಿ ಕಂಪಿಲ [ರಾಯ] | ಬಿಟ್ಟನು ಮೊಲಕೆ ನಾಯಿಗಳ |
ಅಟ್ಟಲು ಮೊಲನೆದ್ದು ನಾಯಿ ಮುರಿದೋಡಲು | ಮತ್ತೆ ಕಂಪಿಲನು ಬೆರಗಾದ         || ೨೬ ||
ಕೇಡಿಗೆ ಮೊದ[ಲಿದು] ಹಾಳು ಬೇಟೆಗೆ ಬಂ[ದೆ] | ಏನೆಂದು ಶಿವ ತಾನೆ ಬಲ್ಲ |
ನಾರಿಗೆ ತೋರ್ವುದೊ ತನಗೆ ತೋರ್ವುದೊ ರತ್ನಿ | ಪ್ರಾಣವಳಿದಳೊ ನಾನು ತಡೆಯೆ         || ೨೭ ||
ಬಾರಗೊಡದೆ ಶೋಕದಿ ನಳಿನಾಕ್ಷಿ ಪೇಳಿದಳು | ಬಲುಮೆ ಸಾಧನದಿ ನಾ ಬಂದೆ |
ದಿನ ಎರಡು ಅಪ್ಪಣೆಯ ಕರೆಕರೆಯಿಂದಲಿ ಇತ್ತೆ | ಮರೆದೆನು ಮಂದಮತಿಯೊಳಗೆ    || ೨೮ ||
ಸಾಯದೆ ಉಳಿಯಳು ಕೋಣನಾದೆನು ನಾನು | ಪ್ರಾಣಮಿಕ್ಕಿ ಮೋ[ಹಿ]ತ[ಕೆ] |
ಹೇಳಿದ ಅಪರಾಧ ಕೊಟ್ಟು ದೈನ್ಯಗಳಿಂದ | ಪಾಲಿಸೆನುತ ಪೇಳುವೆನು               || ೨೯ ||
ಗಡ ಮುಗಿಸಿದ ಬೇಂಟೆ ರಾಣಿರತ್ನಿಯ ನೆನೆದು | ಜೀವಂತ ಮೃಗವನ್ನು ಹಿಡಿಸಿ |
ಪ್ರಾಣದ ಕಾಂತೆಗೆ ಕೈಗಾಣಿಕೆ ಕೊಟ್ಟು | ಮಾನಿನಿಯ ಮುನಿಸ ತಿಳುಹುವೆನು         || ೩೦ ||
ಕಸ್ತುರಿಯ ಮೃಗಗಳು ಕಡವೆ ಕೋರಂಗಿಯ | ಉತ್ತಮದ ಪುಣಗಿನ ಬೆಕ್ಕು |
ನೆಟ್ಟನೆ ಇವನೊಯ್ದು ಮುಂದಿಟ್ಟು ಎನ್ನಯ | ತಪ್ಪನೊಪ್ಪಿಕೊ ಎನುತ ಪೇಳುವೆನು    || ೩೧ ||
ಕರಿ ತುರಗ ಕಾಲಾಳು ಮೆರೆದು ಆರ್ಭಟಿಸುತ್ತ | ತಿರುಗಿದ ತನ್ನ ಪಟ್ಟಣಕೆ |
ಗಡಿ ರಾಜ್ಯ ಸೀಮೆಗಳ ದಾಂಟಿನ್ನು ನಡೆದನು | ಮುಂದಕೆ ನಡೆದ ಹ[ರುಷ]ದಲಿ      || ೩೨ ||
ಹೊಡೆವ ತಂಬಟೆ ಭೇರಿ ಭೋರಿಡುವ ಬಿರಿದಿನ ಕಹಳೆ | ಅಡಿಗಡಿಗೆ ಸಾರುವ ಭಟರು |
ಪಡುವಣಾದ್ರಿಯ ಸೂರ್ಯ ತಾಯೊಡಲಿಗೆ ಇಳಿವಂತೆ | ಒಡನೆ ಹೊಕ್ಕನು ತನ್ನ ಪುರವ       || ೩೩ ||
ಬಂದು ಹಜಾರದ ಮುಂದೆ ನಿಂದನು ರಾಯ | ಮಂದಿ ಮಾರ್ಬಲವ ನೋಡಿದನು |
ಇಂದು ಬೇಂಟೆಯನಾಡಿ ಬಳಲಿ ಬಂದಿರಿ ಪೋಗಿ | ಎಂದು ಎಲ್ಲರ ಕಳುಹಿದನು       || ೩೪ ||
ಹೋಗಯ್ಯ ಬೈಚಪ್ಪ ಬಾದುರಖಾನ ಬಳಲಿದಿರಿ | ಹೋಗಿರೈ ಸರುವ ಮನ್ನೆಯರು |
ಉಡುಗೊರೆ ವೀಳ್ಯವ ಕೊಡಿಸಿ ರಾಜೇಂದ್ರನು | ಅಹುದೆ ಕುಂಜರವನು ಇಳಿಯೆ       || ೩೫ ||
ರಾಯಗೆ ರತ್ನಿಯ ಪ್ರಳಾಪವು ಘನವಾಗಿ | ಸಾಗಿದ ದೊಡ್ಡರಮನೆಗೆ |
ರಾಣಿ ಹರಿಹರದೇವಿ ಕಮಲಾಜಿ ಇರ್ವರು | ಮಾಣಿಕದಾರತಿಗಳ ತರಲು             || ೩೬ ||
ಭೋಗ ವಿಷಯಕೆ ತಂದ ಆರತಿ ತಿಮ್ಮರಸಿ | ಪಳದಾರತಿಯನು ಬೆಳಗೆ |
ಉಡುಗೊರೆ ಬಂಗಾರ ತರತರದಿ ಒರೆದಿತ್ತು | ಗಿಳಿಹಂಸೆ ಯಾಕೆ ಬರಲಿಲ್ಲ            || ೩೭ ||
ರಾಣಿಯರೊಳಗೆಲ್ಲ ಕಾಣದೆ ತನ್ನಯ | ಪ್ರಾಣಪದಕವ ರತ್ನಿಯನು |
ಏಣಾಂಕಧರ ಬಲ್ಲ ಯಾವ ಮೂಲದ ಸಿಟ್ಟೊ | ತಾನು ತಡೆದ ದುಗುಡದ ಸಿಟ್ಟೊ      || ೩೮ ||
ಚಂದ್ರನ ಕಳೆಯುಳ್ಳ ರಂಭೆ ಯಾತಕೆ ತಡೆದಳು | ಅಂಗದಿ ಕುದಿದು ಕರಗುವನು |
ಸಂಗಿಯ ಕೇಳಲು ಕೊರಡಾಗಿ ಇರುವಳು | ಚಂಡ ಮನ್ಮಥನ ಬಾಧೆಯಲಿ           || ೩೯ ||
ಕಾಯ್ದು ಇರು[ವ]ಳು ನಿಮ್ಮ ಕಾಬನಕ ಜೀವನವ | ಮರೆಯಾಗಿಹಳು ಮತ್ಸರದಿ |
ಹೋಗಿ ನೋಡಲು ರಾಯ ಪಾದಕ್ಕೆ ತಿಳಿವುದು | ಬೇಡಿದ ಉತಿಯ ಕೊಡದಿರಲು     || ೪೦ ||
ತೊರೆದುಕೊಂಬಳು ಪ್ರಾಣ ಉಳಿಯ ಬಲ್ಲೆ[ಮೆ] ನಾನು | ಎದೆಗೆಟ್ಟು ರಾಯ ಅಡಿಯಿಡಲು |
ಯಮನ ಭಾಗದಿ ಪಲ್ಲಿ ನುಡಿಯೆ ಮಗನನು ಕೊಲ್ವ | ತೆರಬಾರು ಬೆಂದು ಕಲಹವನು || ೪೧ ||
ಪತಿಯಳಿದ ಸತಿಯಂತೆ ರಸಗುಂದಿ ರಾಜೇಂದ್ರ | ತವಕದಿ ಪೊಗಲು ಅರಮನೆಯ |
ಯುವತಿ ನಾಯಕಿ ಇರುವ ಸಜ್ಜೆಗೃಹಕೆ ಪೊಗಲು | ಹೊಸ ಪರಿಯಾಗಿ ಎಸೆದಿರಲು    || ೪೨ ||
ಕಂಡನು ಕಮಲಾಕ್ಷಿಯ ಕಡಗ ವಾಲೆಯು ಬಂದಿ | ತುಂಡು ತುಂಡಾಗಿ ಬಿದ್ದಿಹುದ |
ತೊಂಡನೂರೊಳು ದೈತ್ಯ ಕರಿಯ ಬಂಟನ ಕೊಂದ | ಅಂಗಕ್ಕೆ ಮಿಗಿಲಾಗಿ ಇರಲು   || ೪೩ ||
ಮುತ್ತಿನ ಸರವರಿದು ಇತ್ತರದೊಳು ಚೆಲ್ಲೆ | ಹಸ್ತ ಕಡಗ ಹವಳ ಸರವು
ಕಿತ್ತ ಮಂಡೆಯ ಕೇಶ ಕುರಿಯ ಬೋಳಿಸಿದಂತೆ | ಸುತ್ತಲು ರಾಯನೆದೆಗೆಟ್ಟ           || ೪೪ ||
ರಾಯನ ಕಾಣುತ್ತ ಏಳುವಳು ಕೈಯೂರಿ | ಬೀಳುವಳು ತ್ರಾಣವಿಲ್ಲೆನುತ |
ಏನಾದೆ ಸಂಗಾಯಿ ತೋಳನಾದರು ಪಿಡಿಯೆ | [ಸ್ವಾ]ರಿ ಬಂದಿಹುದು ಸನ್ನಿಧಿಗೆ      || ೪೫ ||
ಮಡದಿಯ ಕಾಣುತ್ತ ಒಡಲೊಳು ಕಿಚ್ಚೆದ್ದು | ಸುರಿಸುತ ಕಣ್ಣೊಳು ಜಲವ |
ಬರುವುದೆನುತ ಹೀಗೆ ತಿಳಿಯದೆ ಹೋದೆನು ಕೊಡಲೇನೆ ನಾರಿ ಅಪರಾಧವ         || ೪೬ ||
ನಾರಿ ನೀನಳಿಯಲು ತಾ ಬೇರೆ ಉಳಿಯುವೆನೆ | ಜೋಡಿನೊಳಗೆ ಸಾಗಿ ಬರುವೆ |
ಕೋಗಿಲೆ ಸ್ವರದವಳೆ ಬಾಯಿದೆರೆದು ನುಡಿಯೆ | ರೋಗವೆ ? ಮುನಿಸಿನ ಬಗೆಯೆ?     || ೪೭ ||
ಕಾಣ ಬಂದುದು ಕೇಡ ಹೊಸಬೇಂಟೆಯ ಸ್ಥಳದಿ | ನಾಯಿ ಮೊಲದನ ದಾಟಲು ಸುಖವೆ |
ಯಾರಿಗೆ ತೋರುವುದೆಂದು ಕೋಣಬುದ್ಧಿಯ ತಾನು ಬೀಳಲು ಮುಖವಡಿಯಲರಸು || ೪೮ ||
ಅಳಲೇಕೆ ರಾಜೇಂದ್ರ ಮರುಳಯೆನ್ನರೆ ನಿಮ್ಮ | ಸೊರಗುತ ರತ್ನಿ ಕರವಿಡಿದು |
ಕಡೆಯ ಲೋಕದಿ ಹೆಣ್ಣು ಪಾದಗಳಿರಲು | ಹಳೆ ಜೋಡು ಪೋಗೆ ಹೊಸದಿರದೆ        || ೪೯ ||
ಅಳಿವಳು ನಿಶ್ಚಯಿಸಿ ತನಗೆ ಗತಿ ಮುಂದೆ | ಹೊರಳುತ ರಾಯ ಶೋಕದಲಿ |
ಕುಜಜಾತಿ ಸ್ತ್ರೀಯರ ತೊರೆದು ಬಿಟ್ಟೆನು ಮುನ್ನ | ಗುಣ ಭಾವ ರೂಪ ಚೆಲ್ವಿಕೆಯ      || ೫೦ ||
ಉತ್ತಮದ ತೇಜಿಗೆ ಕತ್ತೆಗಳು ಸರಿಯಹುದೆ | ರತ್ನಕೆ ಮುತ್ತು ಜೋಡೆ |
ಕಸ್ತುರಿಯ ಮೃಗಕಿನ್ನು ಮಾರ್ಜಾಲ ಸರಿಯಹುದೆ | ಮತ್ತೊಬ್ಬಳು ಮುಖವ ನೋಡುವೆನೆ      || ೫೧ ||
ನೋಡಿದಳು ರಮಣನ ಅವನ ತಾಪವನೆಲ್ಲ | ಮೇಲೆನ್ನ ಕಾರ್ಯ ಸಾಗುವುದು |
ತೋಳ ಪಿಡಿಯೆಲೆ ಸಂಗಿ ಗೋಡೆ ಒತ್ತಿಲಿ ಕುಳಿತು | ಹೇಳಿ ಅಳಿವೆನು [ನ]ನ್ನ ತಾಪ   || ೫೨ ||
ಎದ್ದು ಕುಳಿತಿರೆ ರಾಯ ಅರ್ಧ ಪ್ರಾಣವು ಬರಲು | ಮುದ್ದಿಸಿ ಗಲ್ಲವ ಪಿಡಿದ |
ಅಗ್ರದ ರೋಗವೊ ಸವತಿಯರ ಕದನವೊ | ಸುದ್ದಿ ಪೇಳೆ ಮನಗಾಣಿಸುವೆ            || ೫೩ ||
ಬಂದ ಮೂಲವ ಪೇಳು ಚಂಡಿಕೆಯ ಹೊಡೆಸುವೆನು ಮಂದಿ ಪಿಡಿಸುವೆ ನಿನ್ನ ಬ[ಳಿಯೆ] |
ನಂಬಿಗೆ ಕೊಡು ಇದಕೆ ಕೊಂದೆನೆಂಬುದು ದಿಟ | ಗಂಡಹುದು ಪ್ರಾಣವ ತೊರೆವೆ      || ೫೪ ||
ಹಿಡಿ ಅಭಯವ ಲೋಲು ಪಡೆದವನಾಗಲು | ಹೊಡೆವನು ತುಂಡೇಳು ತಲೆಯ |
ದೃಢ ಸಿದ್ಧ ಈ ಮಾತು ತಪ್ಪಿದರೆ ಹರನಡಿಗೆ | ಹೊರ[ಗೆಂ]ದು ಭಾವಿಸೆ ನಾರಿ         || ೫೫ ||
ಮತ್ತೇಕೆ ಹಣೆಯೊಳು ಬಿದ್ದವೇತಕೆ ವಾಲೆ | ಮುದ್ದುಮೋಹನ ಮಾಲೆ ಚೆಲ್ವೆ |
ಗದ್ದದ ಕಲೆಯೇನು ವಿಟಗಾರ ಪುರುಷನು | ಗುದ್ದಾಡಿದಂತೆ ತೋರುವುದು            || ೫೬ ||
ಹೇಳುವುದಿನ್ನೇನು ಬೇರ ಬಲ್ಲವರೊಡನೆ | ಕಾಣದೆ ಬಲ್ಲರಿಗೆ [ನೆ]ಲೆಯು |
ಮೇಗಯ್ಯ ಹುಣ್ಣಿಗೆ ನೋಡುವರೆ ಕನ್ನಡಿಯ | ನೀವಾಡಿದ ಮಾತು ನಿಜಕರವು         || ೫೭ ||
ಒಡೆದರೆ ಮನೆಹಾಳು ಮಡಗಿದರೆ ಯಮ ಬಾಧೆ | ನುಡಿಯದಿರಲು ತಾನು ಕಳ್ಳಿ |
ಕ[ಡೆಗೇ]ನ ಮಾಡುವುದು ಕಂದನ ಮೇಲೊಂದು | ಮುದುಕನ ಕೂಡುವುದು ಸುಡಲಿ || ೫೮ ||
ಮಗನ ಜೀವಕೆ ಮುಂಡೆ ಹಗೆಯಾದೊ ಎನುತಲಿ | ಉಗಿವರು ಸರಿಯ ಸವತಿಯರು
ರಮಣನ ಹಿತವೇನು ಮಗನ ಕೊಲ್ಲಲಿ ಎಂದು | ನಗೆ ಸರಸ ಮಾಡೆ ನಾಚಿಕೆಯು     || ೫೯ ||
ಹೇಳಲು ನೀ ಮಾಡೆ ಕಾರ್ಯಶಕ್ತಿಗಳೇನು | ಭೂಮಿಯೊಳಿದಿರುಂಟೆ ಅವಗೆ |
ಬಾಳುವ ಫಲಪ್ರಾಪ್ತಿ ತನಗೆ ಇಲ್ಲದ ಮೇಲೆ | ಹೇಳೇಕೆ ತಲೆದೂರು ಇರಲಿ             || ೬೦ ||
ಯಾವಾಗ ತಲೆ ಬುರುಡೆ ಇಳಿಸುವೆ ಗಳಿಗೆಯಲಿ | ಪಡೆದ ಕೋಟಲೆಯ ಶಿವಬಲ್ಲ |
ಯಮನಿಗೆ ನಾ ಗುರಿಯು ಅಳಿದುಕೊಂಬೆನು ಪ್ರಾಣ | ಸ್ಥಿರ ಪಟ್ಟ ನೀವಾಳಿಯೆನಲು   || ೬೧ ||
ಬೇಟೆಗೆ ಬಾರದೆ ಆಟವ ಕೈಕೊಂಡು | ನೋಟಕೆ ಚೆಂಡನಾಡಿದನು |
ಲೋಕ ಮೆಚ್ಚುವ ತೆರಕೆ ಚೆಂಡ ಮನೆಗೆ ಇಟ್ಟು | ಈ ಮಾಟವ ಮಾಡಿದ ಮಗನು      || ೬೨ ||
ತಂದೆ ಮಗನಿಗೆ ನೀನು ಹೆಂಡಿರಾಗೆನುತಲಿ | ಮುಂಡೆ ಬರೆದಳು ಹಣೆಯೊಳಗೆ |
ಮಿಂಡ ಪ್ರಾಯದ ಹೆಣ್ಣ ಮುದಿಯ ಮೂಳಗೆ ಕೊಟ್ಟು | ಕಂದನಿಗೆ ಸೆರಗ್ಹಾಸು ಎನುತ  || ೬೩ ||
ಕಳೆಕೊಂಬೆ ಪ್ರಾಣವ ಸುಳುಹುದೋರದೆ ನಿಮಗೆ | ಗ್ರಹಿಸಿ ಮನದೊಳಗೊಂದ |
ಬಲು ದುಃಖ ಮಾಡುವರು ಬಂಡಾಟ ಎಲ್ಲವ ಪೇಳೆ | ಅಳಿಯಬೇಕೆಂದು ನಾ ತಡೆದೆ  || ೬೪ ||
ನಗುವ ಸವತೆರ ಮುಂದೆ ಎಡಹಿದ ತೆರನಾಯ್ತು | ಹೊರೆವೆ ಪ್ರಾಣವನು ಹೊಲೆ ಬಾಳು |
ಶಕ್ತಿ ಸಾಲದ ಮೇಲೆ ತರಳಗೆ ಇತ್ತೆನ್ನ | ಇರಬೇಡ ಎಂದರೆ ಸುಖದಿ                   || ೬೫ ||
ಚಿಕ್ಕಂದು ಮೊದಲಾಗಿತೇಕೆ ಬಾಳಿದೆ ನಿಮ್ಮ | ಮತ್ತೊಂದು ಬುದ್ಧಿ ಕಂಡುಂಟೆ |
ಕೆಟ್ಟಿತ್ತು ಇಂದಿಗೆ ಎನ್ನ ಪತಿವ್ರತೆ ನಿಷ್ಠೆ | ಸತ್ತ ಮುದಿಯವ ಮೀಸೆ ಸುಡಲಿ             || ೬೬ ||
ಎಂದು ಬಾರದ ಮಗ ಬಂದನೆನ್ನುತ ನಾನು | ಸಂಭ್ರಮದಿ ಹೆಚ್ಚಿ ಹಿಗ್ಗಿದೆನು
ಗಂಧ ಕಸ್ತುರಿ ಪುಣುಗು ಮುಂದಿಟ್ಟು ಪೂಸೆನಲು | ಕಂಡೆನ್ನ ರೂಪ ಕಾಮಿಸಿದ         || ೬೭ ||
ತಾಯಲ್ಲವೇ ಎಲೆ ಪಾಪಿ ಬೇಡವೆಂದರೆ ನಾನು | ರಾಯ ಭೀಮನಂದದಿ ಬಾಚಿ ತಬ್ಬಿ |
ತೀರುವುದೇನರಸೆ ಬಾಲೆಯರ ಕೈಯೊಳಗೆ | ಮಾನಾಭಿಮಾನವ ಕೊಂಡ           || ೬೮ ||
ನೆರೆ ಪಾಪಿ ಪೋಗೆನಲು ಕರವೆರಡ ಪಿಡಿಕೊಂಡು | ಮುಗುಳು ಮೊಲೆಗಳನು ಪಿಡಿದೊತ್ತಿ |
ಒದರಿಟ್ಟ ತೆರದೊಳು ಉಗುರಿಂದ ಒತ್ತಿದರೆ | ರತುನವೆ ಚೆಲ್ಲಾಡಿ ಹೊಯ್ತು           || ೬೯ ||
ರಾಯನ ಸತಿಯಿಂದ ಹೇಗೆ ತೋರಲಿ ಮುಖವ | ಜೋಗಿ ಮುದಿಯನ ಬಾಳು ಸುಡಲಿ |
ಮಾಡುವುದಿನ್ನೇನು ಮೆಚ್ಚಿ ಬಂದವಳೆಂದು | ತೀರಿಸಿದ ಅವನ ಶಾಸ್ತ್ರವನು           || ೭೦ ||
ಮಂಡೆ ಕೂದಲ ನೋಡೊ ರಂಡೆ ಬಾಳಿನ ಮುದಿಯ | ಗಂಡಿಗೆ ಹೆಣ್ಣು ಈ [ಡಹು]ದೆ |
ಚಂದವಾಯಿತು ರಾಯ ಸಂತಾರ ತಗ್ಗಿದ ಬಳಿಕ | ಕಂದಗೆ ಕೊಡುವ ಮನಸುಂಟೆ    || ೭೧ ||
ಕೀಚಕನು ದ್ರೌಪದಿಯ ಮೋಸದಿಂದಲಿ ಪಿಡಿಯೆ | ಬಾಣಸಿಗ ಭೀಮನಿಗುಸುರೆ |
ರೋಷದಿಂದಲಿ ಪೋಗಿ ಸ್ತ್ರೀವೇಷದೊಳಗೆ ಕೊಂದ | ರಣಹೇಸಿಗಳುಂಟೆ ನಿನ್ನಂಥ    || ೭೨ ||
ಹೇಳಲು ಈ ಬಗೆಯ ಮೋರೆಯಲಿ ಸಿಟ್ಟಿಲ್ಲ | ನೀಗಲೆ [ನ]ನ್ನ ಪ್ರಾಣವನು |
ಮೂಡಲಿಲ್ಲವೆ ಮೀಸೆ ಮುಖದೊಳು ರಂಡೆಯರ | ಬಾ [ಳನು]ನಾ ಮಾಡಿದೆನು      || ೭೩ ||
ಕೂಡಿದ ಸತಿಯ [ಳ]ಊರೆಲ್ಲ ಪಿಡಿವಾಗ | ಸಾಯಬಾರದೆ ಮೂಗೆನಲು
ಮಾಡುವುದು ದೊರೆತನ ಮಡದಿಯ [ರು] ಕ [ಳ್ಳಿ] | ನಕ್ಕಾಡರೆ ನಿನ್ನ ಸಮದವರು    || ೭೪ ||
ಹೇಳಲಾರೆನೊ ಪಾಪಿ ಜೀವೆಲ್ಲ ಸೊರಗಿತ್ತು | ರಾಮನೊಳಗೆ ಹೆಣಗಾಡಿ
ಕಾಣದಿರ್ದರೆ ನಿಜವು ನೀನೋಡು ಕುಚಗಳನು ಮೇಲು ಮುಸುಕನು ಹಾರ್ಹೊಡೆದು || ೭೫ ||
ಕುಂಭಕುಚಗಳ ತೋರೆ ತಿಂಗಳ [ಮ] ರೆಯಂತೆ | ಕಂಗೊಳಿಸುತ್ತಿರಲು ನಿಜವಹುದು |
ಸಂಗಿಯ ಕೇಳಿದಕೆ ಸಟೆದಿಟವು ಎಂಬುವದ | ಅಂದಿ ಹೊರೆಯದು ಈ ಬಾಳು        || ೭೬ ||
ಹುಸಿಯ ಸಟೆಗಳ ಪೇಳಿ ಸುಳಿಯ ಮುರಿವೆನು ಇದಕೆ | ಗುರುತಿದೆ ಚೆಂಡು ಮಂಚದಲಿ
ಕೊಡು ಸಂಗಿ ಕೈಯೊಳಗೆ ಅರಷ್ಠವಾಗಲು ಮನಕೆ | ಕೊರತೆ ಕಂಡಿಟ್ಟಳು ಬೇಗ       || ೭೭ ||
ಕಂದನ ಕೊಂದರೆ ಭೂಮಂಡಲದಿ ಅಪಿಕೀರ್ತಿ | ಇಂದೆನ್ನ ನೀ ಕೊಲ್ಲು ರಾಯ |
ರಂಡೆ ನಾನಳಿಯಲು ನಾಲ್ವರು ನಿನಗುಂಟು | ಹೇಗಿರಲಿ ಗರತಿಯೆಂದೆನುತ         || ೭೮ ||
ರಾಮನ ಮುಖ ನೋಡಿ ನಾನು ಬಾಳುವಳಲ್ಲ | ಮೇಲವನ ಕೊಂದು ತಲೆ ಬರಲು
ಪ್ರಾಣ ಉಳಿದರೆ ಕಾಣೆ ಸಾರಿದೆ ಕಡೆ ಮಾತು | [ಸಾ] ಯುವೆನು ಎರಡು ಗಳಿಗೆಯಲಿ || ೭೯ ||
ಸಾಯಬೇಡವೆ ನಿನ್ನ ಜೀವಕೆ ಬಾಲನ | ಆಹುತಿಯ ಕೊಡುವೆ ನಿಮಿಷದಲಿ |
ಕಾಲಾಗ್ನಿ ಕೋಪದಿ ರಾಯನೇಳಲು ರತ್ನಿ | ಏರಿಸಿದೊ ಛಲವದೀಕ್ಷಣದಿ               || ೮೦ ||
ಊರು ಸೂರ್ಹೋಗಲು ಅಗಸೆ ಹಾಕಿದ ಗಾದೆ | ತೀರಿ ಹೋಯಿತು ಕೆಲಸ ನಿನ್ನೆ |
[ತಾ]ಯ ತಬ್ಬಿದ ಮೂಳ ತಂದೆ ಕೊಳ್ಳದೆ ಬಿಡನು | ಸಾಯುವೇತಕೆ ಎನಗಾಗಿ       || ೮೧ ||
ಮಗನು ಮಾಡಿದ ಕರ್ಮ ಜನರು ಕಾಣದು ರಾಯ | ಭುವನ ಕಾಣದು ತಲೆಯ ಹೊಡೆಸಿ |
ಹೊರಬೇಡ ಅಪಕೀರ್ತಿ ವರ ಸೂಳೆ ತಾನಷ್ಟೆ | ತರಳಗೆ ಮಾಡೆ ತಣ್ಣಗಿಹುದು        || ೮೨ ||
ಅಪಕೀರ್ತಿ ಹೊರಬೇಡ ಅವನಿಗೆನ್ನನು ಕೊಟ್ಟು | ಸುಖದೊಳು ಮಗನ ನೋಡರಸೆ |
ಶಕ್ತಿಗುಂದಿದ ಹೆಣ್ಣ ಮುದಿಯ ಮು‌ಪ್ಪಿನ ಕಾಲ | ಸತ್ತರೆ ಮುಂಡೆಯಾಗುವೆನು          || ೮೩ ||
ನಾರಿಯಾಡುವ ಮಾತ ಕೇಳಿ ಕಂಪಿಲರಾಯ | ಕಾಲನಾರ್ಭಟದೊಳು ಪೊರಡೆ |
ಏರಲು ತಲೆ ಮರುಳು ಎದ್ದನು ಗರ್ಜಿಸಿ | ಮಾರಿಯಂದದಿ ಪೊರಟು ಬರಲು          || ೮೪ ||
ಬಂದು ಸದರಿನ ಮೇಲೆ ಕುಂಡಿ ಊರದೆ ಕುಳಿತು | ಹೆಂಡಿರು ಅಳಿದವರ ತೆರದಿ |
ಭಂಡಾರಿ ಬುಕ್ಕನ ಕರೆದು ಬೇಗದಿ ಹೋಗಿ | ಬರಹೇಳೊ ಮಂತ್ರಿಯ ಬೇಗ           || ೮೫ ||
ಪರಿದೋಡಿ ಬಂದನು ಪ್ರಧಾನಿಯ ಬಳಿಗಾಗಿ | ಬರಲೆಂದ ಅರಸ ಬೇಗದಲಿ |
ಅದು ಏನೊ ಇಂತಪ್ಪ ತುರುತದವರ ಅಗ್ರ | ಅಳಿದಲ್ಲಿ ಮನೆಯನು ಹೊಕ್ಕೆ           || ೮೬ ||
ತಿಳಿಯಬಾರದು ಸ್ವಾಮಿ ತರವಾಗಿ ಕಾಣುವುದು | ಒಡೆಯ ಎನಲು ಎನಗೆ ಭೀತಿಗಳನು |
ಆಡುವುದೆ ಆನೆಗಳು ಹುರಳಿಯ ಗಿಡದೊಳು | ನುಡಿಯಣ್ಣ ನಿನಗೆ ತಿಳಿದುದನು       || ೮೭ ||
ರಾಯ ರಾಮನು ಚಂಡನಾಡಿದೆಂಬೊರು ನಿನ್ನೆ | ಹೋಗಿ ಬಿತ್ತಂತೆ ಅರಮನೆಗೆ |
ಕೇಳುವರೆ ಕಂದರ್ಪ ರಾಯ ರಾಮನು ಹೊಡೆಮರಳಿ | ಗಾದ ವಿವರವನು ತಿಳಿದಿಲ್ಲ   || ೮೮ ||
ಮುಂಡೆ ರತ್ನಿಯ ಮೂಲವೆಂಬುವುದು ತನಗುಂಟು | ಕಂಡಿವನ ರೂಪ ಸೈರಿಸದೆ |
ಬಂಡಾಟ ಮಾಡದೆ ಬಿಡುವ ಜಾತಿಯು ಅಲ್ಲ | ಬಂದರೆ ನಿಮಗೆ ಕಾಬುವದು          || ೮೯ ||
ಆದರಾದಿತು ದುಃಖ ಕುಲಗೇಡಿ ರಂಡೆಯು ಹಿಂದೆ ಸೇರಿದಾಗಲೆ ಗುರು ಮುನಿಯು |
ಪೇಳಿದ ವಾಕ್ಯವು ಕೂಡಿಬಂದುದು ಕಥೆಯು ತೂಗಿದ ಶಿರವ ಚಿಂತಿಸುತ             || ೯೦ ||
ರಾಮನ ನಿಜಸತ್ಯ ಕಾಣಲಾರದೆ ರತ್ನಿ | ಲಾವಣ್ಯಕವಳು ಮನಸೋತು |
ನಾನಾ ವಿವರವ ಮಾಡಿ ದೊರೆ ಕಂಪಿಲರಾಯಗೆ | ಚಾಡಿಯ ಹೇಳಿದಳು ರತ್ನಿ        || ೯೧ ||
ಮಂದಮತಿರಾಯಗೆ ಎಲ್ಲ ಮಾತನು ಹಣ್ಣಿ | ತಂದಳು ಕಂದಗೆ ಕೊಲೆಯ |
ಹಿಂದವಳ ತಂದಾಗ ನಾವೆಲ್ಲರಾಡಿದ ಮಾತು | ಕಂಡಂತಾಯಿತು ಕೈಯೊಡನೆ      || ೯೨ ||
ಆದರಾಗಲಿ ಇನ್ನು ಶೋಧಿಸು ಗುಣಧರ್ಮ | ಭೂದೇವಿ ರಾಮ ಸತ್ಯದಲಿ |
ತೋರುವುದು ತಮಗೆಲ್ಲ ಈರ್ವರ ಮನಚಿತ್ತ | ಏಣಾಂಕಧರನೆ ತಾ ಬಲ್ಲ              || ೯೩ ||
ಬಂದನು ಭಯಭಕ್ತಿಯಿಂದಲಿ ಮಂತ್ರಿಯು | ವಂದಿಸಿ ರಾಯಗೆ ಕರವ |
ಮುಂದೇನು ದಯಮಾಡಿ ಭೂಮೀಂದ್ರನೆನುತಲಿ ಮಂತ್ರಿ | ವಂದಿಸಿ ಕೇಳೆ ವಿನಯದಲಿ       || ೯೪ ||
ಹೇಳಲಾರೆನು ಮಂತ್ರಿ ಹೀನಾಯದ ಅಪಕೀರ್ತಿ | ಭೂಮಿಯೊಳ್ ನಡೆಯದ ಕರ್ಮ |
ತೋರಿತ್ತು ಕುರುಹೆನಗೆ ಬೇಟೆಯಾಡುವ ಸಮಯದಿ | ರಾಣಿ ರತ್ನಿಯ ಸೂಚನೆಯು  || ೯೫ ||
ಕೇಳುಂಟೆ ಕರ್ಣದಿ ನೋಡುಂಟೆ ಯಾವಲ್ಲಿ | ತಾಯಿಗಳ ಸುತರು ಮೋಹಿಪುದ |
ನಾವು ಬೇಟೆಗೆ ಹೋದ ಭೇದವನೆ ನೋಡಿ | ಪಾರ ಮಾಡುವುದು ರತ್ನಿಯನು        || ೯೬ ||
ಬೇಟೆಗೆ ಬಾರದೆ ಯಾಕೆ ಉಳಿದೀ ರಾಮ | ರತ್ನಿಯ ಮೇಲೆ ದೃಷ್ಟಿಯನು |
ಲೋಕವು ಅರಿವಂತೆ ಚೆಂಡಾಡಿದ ನೆವದೊಳು | ಮಾತ ಮುಗಿಸಿದ ರತ್ನಿಯರು      || ೯೭ ||
ಹರಹರ ಎನುತಲಿ ಕರಮುಗಿದು ಮಂತ್ರಿ | ಶಿರದೂಗಿ ಕರ್ಣವನು ಮುಚ್ಚಿ |
ಗಿರಿಜೆಯ ರಮಣನೆ ಬಲ್ಲ ಎನಗೆ ಪೇಳುವುದೇನು | ತಿಳಿದಂತೆ ಪಾದ ಚಿತ್ತದಲಿ       || ೯೮ ||
ಹಿರಿಯನಲ್ಲವೆ ಮಂತ್ರಿ ತಿಳಿದಿನ್ನು ನೀ ಪೇಳು | ವಿನಯಳ ನೋಡು ಮನವಿಕ್ಕುವೆನೆ |
ಹೊಳವೊಂದು ಕಾಣದೆ ಮಲವ ತಿಂಬನು ತಾನು | ಟೌಳಿ ಪೇಳಿದಳು ಅರಸನಿಗೆ     || ೯೯ ||
ರಾಮನ ಸತ್ಯವ ಭೂಮಿ ಬಲ್ಲುದು ಮುಂದೆ | ಆಯ ನೋಡರಸೆ ಜ್ಞಾನದಲಿ
ಮೂಗನ ತಲೆ ಹೆಣ್ಣು ಮಾಡಿಲ್ಲ ಬಲ್ಲಾಳ | ಜಾಲಿ ಬೆಳೆಸಿದರವನು ಈ ಕುರುಹ ಕಂಡು || ೧೦೦ ||
ಹೇಳಬಹುದು ಉತ್ರ ಸೋದರಳಿಯನ ಮಾತ | ಬೀಳು ಮಾಡದೆ ಬಂದನೆಂಬೆ |
ನಾರಿಯರ ಮನವನು ಮೂದೇವ[ರು] ತಿಳಿಯ[ರು] | ಭೂಮಿಯೊಳು ವಿಜಯ ಕೆಟ್ಟಂತೆ      || ೧೦೧ ||
ಹಿಂದೊಬ್ಬ ಚಂದ್ರಾಯನ ಕಥೆ ಸಾರ | ಬಂದಂತೆ ಇರುವುದೀ ಮೂಲ |
ತುಂಡ ಸೂಳೆಯ ಮಾತ ಅರಸು ತಿಳಿಯದೆ ಮುನ್ನ | ಕಂದನ ಜೀವ ಕೊಲಿಸುವನು  || ೧೦೨ ||
ಕಾಣದೆ ಕಳವನು ಬಾಲಗೆ ಮುನಿವನೆ | ಜಾಣ ಮಂತ್ರಿಯೆನುತ ನೀ ನುಡಿಯೆ
ಹೇಳಯ್ಯ ವಿಜಯೇಂದ್ರ ರಾಯನಂದದಿ ಎನ್ನ | ಮಡದಿಯ ವಂಚವಿದ್ದಂತೆ           || ೧೦೩ ||
ತಿಗುಳಾಣ್ಯದೇಶದಿ ಪುರವಿಹುದು ಚಂಪಕ | ನಗರದ ನೃಪನು ವಿಜಯೇಂದ್ರ |
ಸುದತಿಯೊಬ್ಬಳು ಅವಗೆ ಸೂಳೆಯೊಬ್ಬಳುವುಂಟು | ಅಗಲದೆ ಬಾಳುವನರಗಳಿಗೆ    || ೧೦೪ ||
ಪಟ್ಟದ ಸತಿಗೊರ್ವ ಪುತ್ರನು ಜಯಸೇನ | ಲಕ್ಷ್ಮೀಯ ವರತನಯನಂತೆ |
ಶಕ್ತಿ ಸಾಹಸದೊಳು ಪೃಥ್ವಿಲಿ ಸರಿಕಾಣೆ | ಸತ್ಯದಿ ಸದ್ಗುಣ ಸ್ಥಿತಿಯ                     || ೧೦೫ ||
ಇಂತೊಂದು ದಿವಸದಿ ತರಳನು ಜಯಸೇನ | ತುರಗ ಮಾರ್ಬಲದೊಳು ಹೊರಟು |
ಗಿರಿಯು ಗಂಹರದೊಳು ಬೇಟೆಯಾಡುತ ಬಂದು | ಕಾಡ[ಲಿ] ಮುನಿವರನಾಶ್ರಮದಿ  || ೧೦೬ ||
ಅನಿತರೊಳಗೆ ಒಂದು ಹರಿಣ ರಾಯನ ಮುಂದೆ | [ಹ] ರಿಯಲು ತುರಗ ಮೀಟಿದನು |
ಹಿಡಿಯೊಳಗಾದಂತೆ ಪರಿದುದು ಸಿಕ್ಕದೆ | ಹೊಡೆಯಲು ನಾಲ್ಕು ಯೋಜನದಿ        || ೧೦೭ ||
ಕಡಿದ ಗಾಯದಿ ಬಂದ ಕಂಸಿಕ ಮುನಿಯೊಡೆದು | ಮೃಗ ಹೋಗಿ ಅಸುವನು ಬಿಡಲು |
ಕನಲುತ ಮುನಿವರನು ಕಾಲನಂದದಿ ಇರಲು | ಜಯಸೇನ ನೋಡಿ ತಲ್ಲಣಿಸಿ        || ೧೦೮ ||
ಅಳಿವ ಕಾಲವು ಬಂತು ತಿಳಿಯದೆ ಮದ ಬುದ್ಧಿ | ಎಳೆತಂತು ವಿಧಿ[ವಶ]ವಾಗಿ |
ಅಳುಕಲು ವಾಣಿಯ ಪತಿಯ ಬರಹವು ಬಿಡದು | ದೃಢವ ನಿಶ್ಚಯಿಸಿ ಧೈರ್ಯದಲಿ    || ೧೦೯ ||
ತಪ್ಪಿದ ಕಾರ್ಯಕ್ಕೆ ತಲೆ ಮುಂದೆ ಅಪರಾಧ | ಇತ್ತಲಿ ಇನ್ನೇನು ಭಯವು
ಹತ್ತಿದ ತುರಗವನೊಪ್ಪಿಸಿ ಕೀರ್ತಿಸುತ | ಸಾಷ್ಟಾಂಗದಿಂದಲಿ ಎರಗಿ                  || ೧೧೦ ||
ಕರುಣಿಸಬಹುದೆನ್ನ ಶರಧಿಗಂಭೀರವುಳ್ಳ | ಉರಗಭೂಷಣ ಯತಿವರನೆ |
ಅರಿಯದೆ ಮಾಡಿದೆ ಶಿರ ನಿಮಗ ಅಪರಾಧ | ಸರ್ವದ್ರೋಹಿಗಳ ನೋಡುವೆನು       || ೧೧೧ ||
ಕಂಸಿಕಮುನಿಗಾಗ ಘನಶಾಂತಿ ನುಡಿ | ಛಲವೆಲ್ಲ ಸೈರಣೆಯ ಪುರುಷ |
ಕರವಿಡಲಲು ಮಸ್ತಕದಿ ಕಂದ ಏಳೇನಲಾಗ | ಭಕ್ತಿಯೊಳು ಎದ್ದು ನಿಲ್ಲೆ                || ೧೧೨ ||
ಗರ್ವದಿ ನಡೆದಿರಲು ಹಿಡಿ ಶಾಪವೆಂಬುವೆ | ಫಲಪ್ರಾಪ್ತಿ ಇದು ಎಂತು ಕಾಣೊ |
ಹರಿಣನ ಕೊಲಬಹುದೆ ಹಸುಮಗ ಮೆಚ್ಚಿದೆ | ತುರಗವ ಮೀರಿ ಪೋಗೆನಲು           || ೧೧೩ ||
ಪಾದಕೊಪ್ಪಿಸಿ ತುರಗ ಏರಲು ಮೂಲೋಕ | ಬಾಧಕ ಬಿಡದೆನಗೆ ಗುರುವೆ
ಕಾಳನೆಡೆಯೊಳು ಪೋಪ ಪಾಲಿಸಿದೆ ಪರಮಾತ್ಮ | ಸೋಧರ್ಮಿಯೆಂದು ಮೆಚ್ಚಿದನು || ೧೧೪ ||
[ಜಯಸೇನ] ರಾಯನ ತಳತಂತ್ರ ಮಾರ್ಬಲವು | ಹುಡುಕಿ ಅರಣ್ಯ ಬೇಸತ್ತು |
ಪುರಕೆ ಹೋಗಲು ಆದ ವಿವರ ಪಿತನಿಗೆ ಹೇಳೆ | ಘನ ಶೋಕದೊಳಗಿರುತಿಹನು      || ೧೧೫ ||
ರಾಯಕುಮಾರನ ಹಾಗೆ ಕಳುಹಲು ತಮಗೆ | ಯೋಗ್ಯವಲ್ಲೆಂದು ಮುನಿವರನು |
ಮೇಘ ಮಾರ್ಗದಿ ನಡೆವ ಮಂತ್ರ ತುರಗವ ರಚಿಸಿ | ಪೋಗೆನಲು ಮುನಿಯು ಪ್ರೀತಿಯಲಿ     || ೧೧೬ ||
ಮೇಘದಿ ನಡೆವ ವಾಹನವೇರಿ ಜಯಸೇನ | ಸಾಗಲು ತನ್ನಯ ಪುರಕೆ |
ತಾಯಿತಂದೆಗಳೆಲ್ಲ ಇರುವಂಥ ಸಮಯದೊಳ್ | ಮೇಘಮಾರ್ಗದಿ ಬಂದು ಇಳಿಯೆ || ೧೧೭ ||
ಬಾಲನ ಕಾಣುತ್ತ ತಾಯಿ ತಂದೆಗಳೆಲ್ಲ | ಹೋದ ನಯನಗಳು ಬಂದಂತೆ |
ತಾವೆಲ್ಲ ಸುಖದೊಳಗಿರಲು ವಿಜಯೇಂದ್ರ | ರಾಯಪೋದನು ಬೇಂಟೆಯನು         || ೧೧೮ ||
ಹುಲಿಯ ಬಣ್ಣಕೆ ಕಂಕನರಿಯು | ಮೈಯೆಲ್ಲ ಸುಟ್ಟಂತೆ |
ಪಡೆದರಿಗೆ ಪಡೆದ ಹರೆಗಳು | ತನಗೆ ಕಡೆ ನಿಮ್ಮ ಬಾಳು                              || ೧೧೯ ||
ಉದರದಿ ಜನಿಸಿದ ತರಳ ಬೇಂಟೆಯ ಹೋದ | ತರಬಹುದು ಮೇಘವಾಹನವ |
ಧರಣಿಗೆ ಗುರುತಾದೆ ನರಿ ಬಾಳಿ ಅಳಿದಂತೆ | ನೋಡುವೆ ನಿಮ್ಮ ಸಾಹಸವ          || ೧೨೦ ||[2]
[1] + ಕಂಪಿಲ್ಲ ಬೇಂಟೆ (ಮೂ)
[2] ‘ಅ’ ಪ್ರತಿ ಇಲ್ಲಿಗೆ ನಿಂತಿದೆ. ಇಲ್ಲಿಂದ ಮುಂದೆ ‘ಬ’ ಪ್ರತಿಯಿಂದ ಪಠ್ಯವನ್ನು ಸ್ವೀಕರಿಸಲಾಗಿದೆ (ಸಂ)
ಬಾಲರಾಮನ ಸಾಂಗತ್ಯ: ಸಂಧಿ: ಹದಿನಾಲ್ಕು – ಬಾಲರಾಮನ ಮೇಲೆ ಆರೋಪ (೨)
ನಿತ್ಯ ಈ ಬಗೆಯೊಳು ಪ್ರಳಾಪಿಸುವಳ ಕಳ್ಳೆ | ಮತ್ಯಾಕೆ ಎಂದು ನೀ ಕೇಳು |
ಮೆಚ್ಚಿಕೊಂಡಿರುವಳು ಮಂತ್ರಿಯ ಮಗನನು | ಸಿಕ್ಕದೆ ಸಮಯವೆಂದೆನುತ          || ೧೨೧ ||
ರಾಯ ವಿಜಯೇಂದ್ರ ತಾನೊಂದು ದಿನದೊಳು | ಹೋದನು ಬೇಂಟೆ ಸಂಭ್ರಮದಿ |
ಕೂಡಲು ಕುಮುದಿನಿಗೆ……………………… | ಹೊಳಲೊಳು ಗೃಹ ತಾ ಹೊಕ್ಕ       || ೧೨೨ ||
ರಾಯನು ಜಯಸೇನ ಹಜಾರದೊಳಗೆ ಕುಳಿತು | ವಾಲಗಗೊಡುವ ಸಂಭ್ರಮದಿ
ಸೇರದೆ ಸಖಿವೊಬ್ಬ ದಾಸಿಯು ಪರಿತಂದು | ಕುಮಾರನ ಕರ್ಣಕ್ಕೆ ಉಸಿರೆ            || ೧೨೩ ||
ಕೇಳಲು ಬಹು ಕರ್ಮ ಭವಗೆ ಬರದಂತೆ | ನಿರ್ಣಯ ಮಾಡಿಸುವೆ ಇರ್ವರನು
ಮೂರಾರು ಬಾಗಿಲ ದಾಂಟಿ ಬರಲು ಕರ್ಮ | ಜ್ಞಾನ ಕೂಡಲು ಪುತ್ರನಿಗೆ              || ೧೨೪ ||
ಹಸು ಹಾಲು ಕೊಡುತಿಹುದು ಶಿಶು ಕೃಪೆಬಡುವುದು | ಮುಸುಡಿ ಮೂಳಿಗೆ ಯಾಕೆ ಕರ್ಮ |
ಹೆಸರನ್ನ ಜಯಸೇನ ಹೊರಸಲ್ಲ ಕರ್ಮವನು | ಅಸದಳವವರಿಗೆ ತರುವೆ             || ೧೨೫ ||
ಕಂಡ ಗೌಡೆರು ಬಂದು ಮುಂದಕ್ಕೆ ಕುಮುದಿನಿಗೆ ಪೇಳೆ | ಕಂಡಿರ್ದ ಅಲ್ಲಿ ಯಮಪುರವ |
ಕಂಡಯ್ಯ ಇರಿಕೊಂಡ ಬಂದ ಕುಮಾರನು ದಯ | ಬಂದು ಮರಳಿದನು ಹಿಂದಕ್ಕೆ    || ೧೨೬ ||
ಕೆಟ್ಟೆ ಬೆಂದೆನು ಎಂದು ಕುಟ್ಟಿಕೊಳ್ಳುತ ಎದೆಯ | ಇಟ್ಟುಕೊಂಬೆನು ಕೊರಳಾಗುರುಳ |
ಸೃಷ್ಟಿಪಾಲಕ ಬಂದ ಹೊಕ್ಕು ಗಳಿಗೆಯನ್ನು | ಸುಟ್ಟರು ಎಣ್ಣೆ ಸೀಗೆಯಲಿ               || ೧೨೭ ||
ಅಳಿಯಬ್ಯಾಡೆಲೆ ನಿನ್ನ ಉಸುರೋದ ಬಳಿಯಲ್ಲಿ | ಕೊಡುವೆ ಪ್ರಾಣವ ಎನಲು ಮಂತ್ರಿ |
ಹಗೆಯಿಟ್ಟು ದೊರೆಮಗನ ಹಲವು ತಂತ್ರವ ಮಾಡಿ | ಯಮನ ಪಟ್ಟಣಕೆ ಸಾಗಿಸುವೆ  || ೧೨೮ ||
ಬಡವನ ಹಗೆಯೊಳು ನರರಿಗೆ ಉಳುವೇನೊ | ಹೆದರಬ್ಯಾಡೆಂದು ಎದೆ ಧೈರ್ಯ |
ದೊರೆ ಬರುವೆ ಸಮಯಕೆ ಗರಗಾಳಿ ಪಿ[ಡಿ]ದಂತೆ | ಹೊರಳಿದರೆ ಮಗನ ಕೊಲ್ಲುವನು         || ೧೨೯ ||
ವಿಜಯೇಂದ್ರರಾಯ ಬೇಂಟೆ ತೀರಿ ಊರಿಗೆ ಬರಲು | ಭೇರಿ ಕಹಳೆ ರಭಸದಲಿ |
ರಾಣಿಗೆ ಸರಿದೋರೊ ಗಾನವುಗಳೆಂದು | ಓಡಾಡುತಿರಲು ರಾಯನೆಡೆಗೆ             || ೧೩೦ ||
ಇರವೇನು ಪಾಪಿಷ್ಠೆ ಎನುತ ನದರುಗೆಡುತಲಿ ರಾಯ | ಒದಗಿ ಬರಲು ಅರಮನೆಗೆ |
ರಮಣನ ಕಾಣುತ್ತ ಹೊರಳುತಿರಲು ರಂಡೆ | ಅಳಿದಂತ ಸ್ವರವ ತಪ್ಪಿದಳು           || ೧೩೧ ||
ಕೃತಕವೆಂದರಿಯದೆ ಮತಿಗೇಡಿ ರಾಯನು | ಅತಿ ಅಳಿದಳೆಂದು ಮುಖವಡಿಯ |
ಅತಿದುಃಖಗೊಳುವಾಗ ಬಂದನು ಮಂತ್ರೀಶ | ಸನ್ಮತ ಪೇಳುವ ರಾಯನಿಗೆ         || ೧೩೨ ||
ನಾಯಳಿಯೆ ಶೋಕವ ಮಾಡಸಲ್ಲದು ರಾಯ | ಬಾರಳೆ ಬೇಕೆನಲು ಹೆಣ್ಣು |
ಏ ನನ್ನ ಇಂತಪ್ಪ ಪ್ರಾಣಪದಕವು ಹೋಗೆ | ನಾ ಬೇರೆ ಉಳಿಯೇನು ಇಲ್ಲಿ             || ೧೩೩ ||
ಬೇಡಯ್ಯ ಚಂದ್ರ ಪೋಗಿಲ್ಲ ಪರಮಾತ್ಮ | ಮಾಡೇನು ಮದ್ದು ಮಂತ್ರವನು |
ಕೇಳಿದಾ ಮಂತ್ರಿಯು ಕುಮುದಿನಿ ಕೇಳು | ಬೇಡಿದೊಸ್ತವ ತರಿಸಿ ಕೊಡುವೆ           || ೧೩೪ ||
ಎದ್ದಳು ರಣಮಾರಿ ದುರ್ಗಿಯಂದದಿ ಕುಳಿತು | ದೊಡ್ಡ ನಯನಗಳನು ತೆರೆದು |
ದೇವೇಂದ್ರ ಲೋಕದ ಪಾರಿಜಾತವ ಹೂವು | ಇತ್ತರೆ ಹೋಗುವೆ ಸಂದುದು ಗಹವು   || ೧೩೫ ||
ಅಳಿದಳೆನುತಲಿ ರಾಯ ಅಳುತಿರ್ದ ನೀ ಬೇಗ | ತರಿಯಯ್ಯ ಪಾರಿಜಾತವನು |
ಸುರಲೋಕದ ಹೂವನು ತಂದವಗೆ ನಾನಾಳ್ವ | ಧರಣಿಯೊಳರ್ಧವ ಕೊಡುವೆ       || ೧೩೬ ||
ಸುರಲೋಕ ಕಾಂಬರೆ ನಮಗೆ ಸಾಗದು ಎಂದು | ಪರಿವಾರವೆಲ್ಲ ಕರಮುಗಿಯೆ |
ಮರಳಿ ಪೇಳಿದ ಮಂತ್ರಿ ಮಗ ಹೊರತು ಮಿಕ್ಕವರು | ತರುವದಕೆ ಮೇಘವಾಹನವೆ  || ೧೩೭ ||
ರಾಯನು ಕರೆಸಿದ ಕುಮಾರನ ಬೇಗದಿ | ಬೇಡುವುದು ಪಾರಿಜಾತವನು |
ತಾಯಿತಂದೆಯ ಪ್ರಾಣ ಕಾಯಬೇಕೆಂದರೆ | ಹೋಗಬೇಕೆಂದನಾ ಪಿತನು            || ೧೩೮ ||
ಜನನಿಯ ಅನುವಿಂಗೆ ತನುವ [ನೀಯದ] ಮಗ | ನಿರ್ದು ಫಲವೇನೋ ಭೂಪ |
ಕರಮುಗಿದು ತರುವೆನು ದಿನವೇಳರೊಳಗಾಗಿ | ನಡೆಯಲು ಜಯಸೇನರಾಯ      || ೧೩೯ ||
ತಿಳಿದೇನೊ ಕರಬಲ ಮಾಡಿದ ಬುದ್ಧಿಯ ರಾಯ | ತರಳೆ ಮಾಡಿದ ಕಾಲಗತಿಯ |
ನರಲೋಕ ಯಾವಲ್ಲಿ ಸುರಲೋಕ ಕಂಡವರು | ಮರಳುವರೆ ಮರ್ತ್ಯವ ಜನರು      || ೧೪೦ ||
ಪಾರಿಜಾತದ ದೇವೇಂದ್ರಲೋಕದಿ ತರಲು | ಕೋಟಿ ರಾಕ್ಷಸರು ಆ ವನಕೆ |
ಹೊಲವನು ಹೋಗುವ ಮೇಲ್ಗೆಯ ಲಾಲಿಸು ಭೂಪ | ಕುಮಾರಗೆ ಬರುವ ಸಂಪದವ || ೧೪೧ ||
ರಾಯನು ಜಯಸೇನ ಏರಿದ ವಾಹನವ | ವಾಯುಗಮನದಿ ಬರುತಿರಲು |
ದಾರಿಯೊಳು ಮತ್ತೊಂದು ಮಂದಾಕಿನಿ ಪಟ್ಟಣವುಂಟು | ಹಾಳಾಗಿ ಸುವರ್ಣಮಯವು        || ೧೪೨ ||
ಲಯವಾದ ಕತೆ ಬೇರೆ ಮುನಿದು ಶಾಪದಿ ಒಬ್ಬ | ದನುಜನು ಜನಿಸಿ ಆ ಪುರವ |
ನರರನು ಸಂಹರಿಸಿ ಮದಸೂದರಾಯನ | ತನುಜೆಯ ಒಳಕೊಂಡಿಹನು            || ೧೪೩ ||
ಪುರವನು ಕಾಣುತ ಶಿರತೂಗಿ ಕುವರನು | ಹರವಿಹುದು ಹೊನ್ನ ಬೆಳ್ಳಿಗಳು |
ನರರ್ಯಾಕೆ ವರ್ಜಿತವು ಪರಿಯ ನೋಡುವೆನೆಂದು | ಒಳಹೋಗಲು ಸ್ತ್ರೀಯು ಶೋಕದಲಿ    || ೧೪೪ ||
ಕರುವಾಡದೊಳು ನಾರಿ ಸ್ವರದಿ ಕೋಗಿಲೆಯಂತೆ | ಹರನಿಗೆ ಮೊರೆಯಿಡುತಿರಲು |
ಪುರದ ಲಕ್ಷ್ಮಿಯು ಈಕೆ ಮರುಳು ಪಿಡಿಯೆ ಇಂದು | ಶಿರದೂಗಿ ನೋಡೆ ಗೃಹದೊಳಗೆ || ೧೪೫ ||
ಮದನಮೋಹಿನಿ ಕಂಡು ಬಿದಿಗೆ ಚಂದ್ರನ ಪೋಲ್ವ | ಜಯಸೇನರಾಯ ಕುವರನ |
ಮರೆದಳು ಶೋಕವ ಕಿ[ಟಿ]ಗೆ ಒತ್ತಿಗೆ ಬಂದು | ತರಳೆ ನೋಡಿದಳು ನಯನದಲಿ      || ೧೪೬ ||
ಹರಿಬ್ರಹ್ಮ ಹರನೋ ಈತ ಉರಿಗಣ್ಣನೊಳ್ಳಿದ | ತರಳ ಬಂದನೊ ಮನಸಿಜನೊ |
ನೆರೆ ನಾಚಿದಂತೆ ನೋಡುವ ನಾರಿಯ ಕಂಡು | ನುಡಿಸಿದ ಜಯಸೇನರಾಯ        || ೧೪೭ ||
ದುಃಖ ಯಾತಕೆ ಮಾಳ್ಪೆ ನೀ ವೃತ್ತಾಂತವಡೆ ಎನಗೆ | ಹೊತ್ತು ಹೋಯಿತು ಮುಂದೆ ಪಯಣ |
ಪಕ್ಷಿವಾಹನನಾತ್ಮ ಎತ್ತಿಕೊಂಡರು ಬೆಳಗು | ಮುಟ್ಟಿಕೊ ತುಸು ಮಾತ್ರ ಪೇಳ್ವೆ        || ೧೪೮ ||
ಮಧುಸೂಧನ ರಾಯನ ತನುಜೆಯು ನಾನು | ಮದನಮೋಹಿನಿಯೆಂದು ಪೆಸರು |
ದನುಜನ ಕಾಲಿಂದ ಲಯವಾಗಿ ಈ ಪುರವು | ಎನಗಾಗಿ ಕಾಯ್ದುಕೊಂಡಿಹನು        || ೧೪೯ ||
ರಕ್ಕಸನ ಕೈಯೊಳಗೆ ಸಿಕ್ಕುವಳಾ ವ್ರತಭಂಗ | ಕೆಟ್ಟುದು ಎನುತ ತೋರುವುದು |
ಸೃಷ್ಟಿ ಪಾಲಕ ಕೇಳೊ ಶ್ರೀ ಗೌರಿಯೊಪ್ಪಿದಳೆಂದು | ಗೊತ್ತು ಮಾಡಿದೆ ಆರು ವರುಷ   || ೧೫೦ ||
ಉಪಚಾರದಿಂದವನ ಆತ್ಮ ನೆಲೆಗಳ ಕೇಳೆ | ಪಿತ ಹೇಳಿದ ವಾಕ್ಯ ಕೈಗೂಡೆ |
ಹತ ಮಾಳ್ಪೆ ದನುಜನ ಇಂದರು ದಿವಸಕೆ ಬರುವೆ | ಕಡೆಹಾಯಲೆನ್ನಾಸೆ ಬೇಡ      || ೧೫೧ ||
ಗೆಲಬಹುದು ಕುಂತಿಯ ಹಿರಿಯ ಬಾಲನ ಪೋಲ್ವ | ಧರ್ಮಜನೆ ಎನ್ನ ಪುಣ್ಯದಲಿ |
ಗೆಲುಶ್ರಯವ ನಯನದಿ ಜಲ ತುಂಬಿ ಕಳುಹಲು | ಹೋಗೆನುತಾ ಅವಳು             || ೧೫೨ ||
ಒಂದೆರಡು ಪಯಣಕೆ ಬಂದನು ಜಯಸೇನ ದೇ | ವೇಂದ್ರನ [ವ]ನದ ಆಶ್ರಮಕೆ |
ಕಂಡ ಭಾಸ್ಕರರಾಯ ಹೆಂಗಳರಸೆರ ಕೂಡಿ | ಬಂದ ಜಲಕ್ರೀಡೆಯಾಡಲ್ಕೆ            || ೧೫೩ ||
ಕಾದಿರಲು ಆ ಸಮಯ ತನಗಾಗಬಲ್ಲದೆ | ಎಂದು ಹೋಗಿ ಎರಗಲು ಸಾಷ್ಟಾಂಗ |
ರಾಯ ಭಾಸ್ಕರ ಕಂಡು ಹೇಳಯ್ಯ ನೀ ಬಂದ | ಕಾರ್ಯ ಸ್ಥಿತಿಗಳನು ಪೇಳೆನಲು     || ೧೫೪ ||
ಪಾರಿಜಾತವು ಹೂವು ತಾಯಿ ತಂದೆಗೆ ಬೇಕಾಗೆ | ನಿಮ್ಮ ಪಾದದರುಶನಕೆ ನಾ ಬಂದೆ |
ಗಹಗಹಿಸಿ ನಗುತಲಿ ಪಾರಿಜಾತದ ಹೂವ | ಸಾಗುವ ಪರಿ ಹೇಗೆ ನಿನಗೆ              || ೧೫೫ ||
ಮರುಳ ಪುತ್ರನೆ ಕೇಳು ನಿನ್ನ ಬಿಡುವರೆ ದೈತ್ಯರು | ಪರಿಮಳ ಸೂಸೆ ಜೀವನವು |
ಧರಯೊಳಗೊಯ್ದುಂಟೆ ಶರೀರಕ್ಕೆ ಮುನಿದಿನ್ನು | ಕಳುಹಿರ ಬಗೆಬೇಡ ಹೋಗು        || ೧೫೬ ||
ಹೋಗೆನಲು ಜಯಸೇನರಾಯ ಕಿರಿಮುಖವಾಗೆ | ಶ್ರೀಯುತಿರ್ದ…..ನಮಸ್ಕರಿಸಿ |
ಪ್ರಾಣಕಾಂತನೆ ನಿಮಗೆ ಘನಬಹುದೆ ನಿಮಗಿನ್ನು | ಜಯಪಾಲನ ಬರಿದೆ ಕಳುಹಿದರೆ  || ೧೫೭ ||
ಯಾವಾಕ್ಷತು ಕರೆ ಮುನ್ನ ಕುಮಾರನ ಕಳುಹಿದರೆ | ನೀವಿಂತು ಇವನ ಸಾಗಿಸಲು |
ಪೇಳಿದ ಬಾಯೊಳು ಧೂಳು ಬೀಳದ ಸ್ವಾಮಿ | ಪಾದಕ್ಕೆ ಕೀರ್ತಿಯು ಬಹುದು         || ೧೫೮ ||
ಸತಿಯರ ಮಾತಿಗೆ ಅತಿಮೆಚ್ಚಿ ಭಾಸ್ಕರನು | ತರಿಸಿದ ಪಾರಿಜಾತವನು |
ಭರಣಿಯೊಳಗೆ ತುಂಬಿ ಬಾಯ ತೆಗೆಯಲು ಬೇಡ | ಪುರವ ಸೇರುವ ಪರಿಯಂತ್ರ     || ೧೫೯ ||
ಆಂ ಬುದ್ಧಿಯೆನ್ನುತ್ತ ಅಡ್ಡಬಿದ್ದನು ಜಯಸೇನ | ಇದ್ದನು ತನ್ನ ಪಥವಿಡಿದು |
ಮೋಡ ದನುಜಗೆ ಮುನ್ನ ಮದನ ಕಾಮಿನಿ ಮಾಳ್ಪ | ಸ್ವರ್ಗದುಪಚರಗಳ ಕೇಳೆ      || ೧೬೦ ||
ಒತ್ತುವ ಎಣ್ಣೆಯ ಎರೆವಳು ನೀರನು | ಕಸ್ತುರಿ ಪುಣಗು ಪೂಸುವಳು |
ಉತ್ತಮ ಭೂಷಣವ ಹೊದಿಸಿ ವೀಳ್ಯವ ಕೊಡಲು | ಚಿತ್ತದಿ ದನುಜ ಹಿಗ್ಗಿದನು          || ೧೬೧ ||
ಕಂಡರೆ ಸೇರದ ಕಾಮಿಗೆ ಕರೆಗೂಡಿ ಹಂಬಲಾಯಿತು ದನುಜನಿಗೆ |
ರಂಭೇ ನೋಡಲು ಎನ್ನ ವುತ ನೀರಿ ಬಂತೀಗ | ಒಂದುಗೂಡದೆ ಮೂರರೊಳಗೆ      || ೧೬೨ ||
ಹಗೆ ಬಾಳ ದನುಜರು ಮರಣಕಂಡರೆ ಮುಂದೆ | ತೆರ ನೀನು ನಾ ಬಾಳುವುದಕೆ |
ಜೀವರತ್ನದ ನೆಲೆಯ ಇರುವ ಸ್ಥಲವನು ಪೇಳೆ | ಇರುವೆನು ಯೋಕಾವದಲ್ಲಿ          || ೧೬೩ ||
ನಿಜವಹುದು ಎನುತಲಿ ಸರಿಗೂಡಿ ದನುಜನ | ಪರದೊಳು ನೀನಾಡಬೇಡ |
ಕರು ಮಾಡ ಮಧ್ಯದ ಕಳಸದೊಳಿರುವುದು | ತಾ ಮಲಗೆ ಗುರುತು ಇರುವುದು      || ೧೬೪ ||
ಮದನಮೋಹಿನಿಯೊಳು ನೆಲೆದೋರಿ ದನುಜನು | ನಡೆಯಲು ತನ್ನ ಹಾರಕ್ಕೆ |
ಈ ಕೇತಿ ರೂಪನ ಜಯಸೇನ ಬರಲು ಪೇಳೆ | ಜೀವರತ್ನದ ಕಳಸದೊಳಗೆ           || ೧೬೫ ||
ಅನಿತದಿ ಸೂರ್ಯನು ಕಡಲಿನ ಸ್ಥಾನಕೆ ನಡೆಯೆ | ದನುಜ ಸೇರಲು ಮನೆಯ |
ತನು ನಿದ್ರೆ ಮಾಳ್ಪಾಗ ಕಳಸ ತುಂಡಿಗೆ ಹೊಡೆದು | ತೆಗೆದನು ಜೀವರತ್ನವನು       || ೧೬೬ ||
ಮರಣವಾಗಲು ದೈತ್ಯ ಕರಕೊಂಡು ನಾರಿಯನು | ನಡೆಯಲು ತಮ್ಮ ಪಟ್ಟಣಕೆ |
ಹಡೆದ ತಂದೆಗೆ ಹೂವ ತಂದಿತ್ತು ಸ್ತ್ರೀಯನು ತೋರಿ | ಇರುತಿರಲು ಮದಿವಾಗಿ ಸುಖದಿ       || ೧೬೭ ||
ಕೇಳಯ್ಯ ಕಂಪಿಲಕುಮಾರನ ಸಾಹಸವ | ಮಾಡಿದ ಕುಹಕ ಕುಮುದಿನಿಯ |
ಹೇಳೆ ತನ್ನಯ ಪ್ರಧಾನಿಯೊಡನೆ ಮತ್ತೆ | ನೀಗಿಕೊಂಬೆನು ಪ್ರಾಣವನು               || ೧೬೮ ||
ದೇವೇಂದ್ರಲೋಕದ ಪಾರಿಜಾತವ ತಂದು | ಲಾವಣ್ಯ ಲಲಿತಾಂಗಿ ಸಹಿತ |
ಮೇಲನಗೆ ಉಳಿವುಂಟೆ ಜೀವಬಿಡುವೆನೆನಲು | ತಿಳಿದವಗೆ ಜೋಡಿಸುವೆ ನಾನೊಂದ || ೧೬೯ ||
ಹಿಂದಳ ಪರಿಯಾಗಿ ಮುಂದೆ ವೇಷವ ಮಾಡಿ | ಸಂದವರ ಸುರಧೇನು ಬೀಡು |
ದಿಂಡುರುಳು ಹೊರಳಲು ವಿಜೇಂದ್ರನು ಕಣುಗೆಟ್ಟು | ಮುಂದೇನು ಬೇಕೆನುತ ಪೇಳೆ  || ೧೭೦ ||
ಯಮನಲ್ಲಿ ಇರುತಿರ್ದ ಸರುಧೇನು ತಂದರೆ | ಉಳಿವುದು ಎನ್ನಯ ಪ್ರಾಣ |
ಕರೆಸಿದ ಜಯಸೇನರಾಯಗೆ ಪೇಳಲು | ತುರವೆನು ಮೂರು ದಿನದೊಳಗೆ            || ೧೭೧ ||
ಮದನಮೋಹಿನಿಯೊಡನೆ ಹದನವೆಲ್ಲವ ಪೇಳೆ | ಹಡೆದ ತಂದೆಯು ಹಗೆ ನಿನಗೆ |
ಹೊಗೆ ಕೊಂಡವ ಮಾಡಿ ಜನಜಾತ್ರೆ ಕಾಂಬಂತೆ | ಮಡಿಯಲು ಜಯಸೇನ ಹೋಗೆ   || ೧೭೨ ||
ಹರಜನರು ಪುರಜನರು ದೊರೆ ಪುತ್ರನಳಿದನೆಂದು | ಅಳಲುತ ತಮ್ಮ ಮನದೊಳಗೆ |
ಬರೆಯಲು ಲೇಖನವ ಮದನಮೋಹಿನಿ | ತಂದೇನಂದಾ ಕುಮುದಿನಿಯ             || ೧೭೩ ||
ಎರಡೆಂಬ ದಿವಸದಿ ದಿವರಾತ್ರಿಯೊಳಗೆ ಬಂದು | ಮಲುಹಣಿ ಮಾಂಸಗಳ ಕೋಡಿ |
ಮದನಮೋಹಿನಿಯಾಗ ಜೀವರತ್ನವನಿಡಲು | ಹೊರಡಲು ಜಯಸೇನರಾಯ        || ೧೭೪ ||
ಸುರಧೇನು ಕರಕಿತ್ತು ಬರೆದ ಲೇಖನವ | ಕೊಡು ನಿಮ್ಮ ಪಿತನಿಗೆ ಎನಲು |
ಸಡಗರದೊಳು ಬಂದು ಕುಮಾರನು ಕೊಡವಾಗ | ಬೆರಗಾದರಾಗ ಸಭೆಯೊಳಗೆ     || ೧೭೫ ||
ಓದಲು ಲೇಖನವ ಮಾವ ಅತ್ತೆಯ ಹೆಸರು | ನಾವು ಕ್ಷೇಮದಲಿರುತಿಹೆವು |
ನಾನು ಕಳುಹಿದೆನು ಕುಮಾರರೊಡನೆನ್ನಲು | ಮಂತ್ರಿಯು ಕುಮುದಿನಿಯು ಸಹಿತ   || ೧೭೬ |
ದಿನ ಮೂರರೊಳಗಾಗಿ ಕಳುಹಲು ಹಿಂದಕ್ಕೆ | ಕಳುಹಯ್ಯ ವಿಜಯರಾಜೇಂದ್ರ |
ಸೊಸೆಯು ಮಂತ್ರಿಯ ನೋಡಿ ಬಹುಕಾಲ ತುಂಬಿತು | ಇಂತಿದು ನಿಮಗೆ ಶರಣಾರ್ಥಿ         || ೧೭೭ ||
ಕೇಳುತ ಕುಮುದಿನಿ ಹೋಗಿ ಬರುವೆನು ಬೇಗ | ಜೋಡಿಗೆ ಮಂತ್ರಿ ಇರುತಿಹನೆ |
ರಾಯ ವಿಜಯೇಂದ್ರನು ತನುಜ ಬಾ ಎನುತಲಿ | ಬೇಡೆನಲು ಕುಮಾರನ ಪಿತನು    || ೧೭೮ ||
ಅಷ್ಟರಲಿ ಬಂದವರು ಸತ್ಯ ಹೋಗುವ ಮಾತು | ಉತ್ತರವ ಕೊಡುವ ಹೀಗೆನುತ |
ಮತ್ತೊಮ್ಮೆ ಕರೆದೊಯ್ಯಲೆ ಬಿಟ್ಟುಕೋ ಆ ಮಾತ | ಹೊಕ್ಕು ಬರಲು ಇವರು ಹೋಗಿ  || ೧೭೯ ||
ಕೆಂಡಕೊಂಡವ ಮಾಡಿ ಮುಂದೆ ಕುಮುದಿನಿ ಮಂತ್ರಿ | ಮಿಂದುಟ್ಟು ಮಡಿಯೊಳು ಹೊಗಲು |
ಕಂಡರು ಯಮಲೋಕ ಕತ್ತೆಸೂಳೆಯು ಕೆಟ್ಟು | ಚೆಂದವ ನೋಡೊ ಕಂಪಿಲನೆ        || ೧೮೦ ||
ನಾರಿಯರ ಮನ ಚಿತ್ತ ಹೀಂಗೆ ಇರುವುದು ಸ್ವಾಮಿ | ರಾಮನೊಳಗೆ ಆಗಲರಿದು |
ಹೀಗಲ್ಲ ಎಲೆ ಮಂತ್ರಿ [ನಾಡ] ಮಾತು ಸುಡಲಿ | ಹೋಗಿ ನೋಡವಳ ಕುಚಕಾಯ    || ೧೮೧ ||
ಕೋಣನ ಮುಂದೊಮ್ಮೆ ವೀಣೆ ಸ್ವರ[ವ]ನು ಮಾಡೆ | ಪೇಳೆಂದ ಗಾದೆ ಆ ಕ್ಷಣಕೆ |
ಓದಿದ ಗಿಳಿ ತನ್ನ ಅಮೇದ್ಯವ ತಿನುವಂತೆ | ಆಡಿ ಮಂತ್ರಿಯು ಮನದೊಳಗೆ          || ೧೮೨ ||
ಇನ್ನೇನು ಪೇಳಯ್ಯ ನಿನ್ನ ಆತ್ಮದ ಭಾವ | ಎನ್ನ ಮಾತುಗಳು ಕಿವಿ ಹೊಗದು |
ಕಳ್ಳೆಯರ ನಡೆವಳಿಯ ಕ[ಥೆ] ಮೂಲದಿ ಪೇಳೆ | ನಿನ್ನ ಬುದ್ಧಿಗಳು ಮರೆದಿಲ್ಲ          || ೧೮೩ ||
ಭೇದವ ತಿಳಿಯದೆ ಆಡುವೆ ಎಲೆ ಮಂತ್ರಿ | ಹೋಗುವ ಒಳಮನೆತನ |
ನೋಡವಳ ಇರತಿಯ ಪ್ರವೀಣನಲ್ಲವೆಯೆಂದು | ಜೋಡಿನೊಳವರು ಐತರಲು       || ೧೮೪ ||
ಬಾರೆನ್ನ ಬೈಚಪ್ಪ ಸೋದರ ಬಳಗವೆ | ಸೇರುವೆ ಸ್ವರ್ಗದ ಪದವ |
ನೀನೆಲ್ಲ ಇದ್ದು ನಾ ಸಾಯಲ್ಕೆ ತೆರಬಂತು | ಹೋಗಿನ್ನು ಪತಿವ್ರತ ಭಾವ              || ೧೮೫ ||
ನೋಡಯ್ಯ ಮಂತ್ರಿ ಅಣ್ಣಾಜಿಯವಲ್ಲವೆ ನೀನು | ಮಾಡಿರುವ ಕುಚದ ಗಾಯವನು |
ಈಡೆ ರಾಮಗೆ ನಾನು ಇಲಿಯು ಬೆಕ್ಕಿಗೆ ಸಿಕ್ಕಿ | ನೋಡೋರು ಫಲವಿತ್ತ ನಿಮ್ಮ        || ೧೮೬ ||
ನರ ಮನುಜ ಎನುತಿರ್ದೆ ಕರ ಚೆಲ್ವ ಭಾವಿರಲು | ಅರಿಯದೆ ನಾ ಮರುಳರಂಡಿ |
ತೆಗೆದಪ್ಪಿ ತಬ್ಬಲು ಹುದುಗಿ ಹಲ್ಲಿಯ ತೆರದಿ | ಮರನಾದೆ ಸ್ಮರಣೆಯ ಮರೆದು        || ೧೮೭ ||
ತೋರಲೆ ಎಲೆ ಮಂತ್ರಿ ಸೀರೆ ಸೆರಗನು ತೆಗದು | ಸಾಲದು ನಿನಗೆ ನಿಜಕರವು |
ಆಗಲೊ ಈಗಲೊ ಕಳಲೇರಿ ಬರುತಿದೆ ಜೀವ | ಮೋರೆ ನೋಡದೆ ಅಳಿಯಲೇನೊ   || ೧೮೮ ||
ಕಂಡದು ಇದು ತಾಯಿ ಕಳವಿನ ಠೌಳಿಯ | ಪುಸಿಯೆಂಬರೆ ಶಿಶು ಬಾಲ ಮೊದಲು |
ಮುಂದೇನು ಅವನಿಗೆ ಮಾಡೊ ಆಜ್ಞೆಯ ಪೇಳಿ | ಗಂಡ ಹೆಂಡಿರು ಸರಿಗೂಡಿ         || ೧೮೯ ||
ದೃಷ್ಟ ಕಂಡೆಯೊ ಮಂತ್ರಿ ಬೆಪ್ಪು ಮಾಡಿದೆ ಎನ್ನ | ಮುಕ್ಕು ಮೂಳಗಳ ಕಥೆ ಹೇಳಿ |
ತಪ್ಪೇನೊ ಇದು ಮಂತ್ರಿ ಅಪರಾಧ ಆಜ್ಞೆಯ ಮಾಡಿ | ಹುಚ್ಚು ಜಾಣ ಕೈಲಿ ಕೇಳ್ವೆ     || ೧೯೦ ||
ತಪ್ಪಿ ನಡೆಯಲು ಮಂತ್ರಿ ಪೃಥ್ವಿಯೊಳಪರಾಧ | ಒಪ್ಪೀತೆ ಈ ಕರ್ಮ ನಿನಗೆ |
ಹೆತ್ತ ತಂದೆಯ ಸತಿಯ ತಕ್ಕೈಸಿದ ಮೂಳನ | ಕುಟ್ಟಿ ಹಾಕಯ್ಯ ತಲೆಯನು          || ೧೯೧ ||
ಚೆಂದವಾಯಿತು ಎಂದು ಚದುರ ಮಂತ್ರಿಯು ತನ್ನ | ಮಂಡೆಯ ತೂಗಿ ಮನದೊಳಗೆ |
ಹಿಂದಿವನಾ ಗುರು ಮುನಿಯು ಬಂದು ಹೇಳಿದ ಮಾತು | ಕಂಡಿರಿತಾಯಿತು ಲಿಖಿತವನು      || ೧೯೨ ||
ಮಗನ ಕೊಲ್ಲಲು ತಾಯಿ ಮಾತೆಲ್ಲಿ ನಡೆವುದು | ಅಡಗೂದೆ ಶಶಿ ಸೂರ್ಯರುಳ್ಳನಕ |
ಕಡೆಗೆ ತಿಳಿವುದು ಬುದ್ಧಿ ಗಗನ ಮುಟ್ಟಲಿ ದುಃಖ | ಅಳಿದವನು ಬೇರೆ ತಿರುಗುವನೇ    || ೧೯೩ ||
ಕಂದ ಬೇಡವೊ ಮಂತ್ರಿ ನಿಂದೆಗಳ ಹೊರಬಹುದೆ | ಹಿಂದಣಾಗಮವ ಕೇಳಿಲ್ಲವೆ |
ಒಂದು ಯೋಗ್ಯದ ತುರಗ ಬಂದು ಸೇರಲು ಪಾರ್ಥ | ಕೊಂದು ಕಳೆವ ನೃಪರೆಲ್ಲ     || ೧೯೪ ||
ಕುದುರೆಯ ಪಣೆಯೊಳು ಬರೆದ ಲೇಖನಗಳ | ನಡೆಯೋನೆ ಕದನ ಕಾಳಗಕೆ |
ಪೊಡವಿಗೆ ಗುರುತಾದ [ಚಂಪಕ]ಪುರಕಾಗಿ | ನಡದೂದು ಆ ಅಶ್ವ                    || ೧೯೫ ||
[ಚಂಪಕ]ಪುರದ ಭೂಕಾಂತ ಹಂಸಧ್ವಜನು | ಇಂತು ವರ್ಣಿಪರು ಸಾಹಸವ |
ಸಂತಾನ ಈರ್ವರು ಭೂಕಾಂತ ಕೇಳಿವನೆಂಬ | ಬಳಿಕವರು ಅಶ್ವನ ನಡೆಯೇ        || ೧೯೬ ||
ಬರೆದ ಲೇಖನ ಓದಿ ತುರಗವ ಕಟ್ಟಿಸಲು | ಹೊರಗಿಳಿಯೆ ಪಾರ್ಥವ ಬಲವು |
ಹೊಡೆಯಲು ರಣಭೇರಿ ದನುಜೇಂದ್ರ ಹಂಸಧ್ವಜವು | ಬಿಡಲಿನ್ನು ಹೊರಪಾಳ್ಯ ದಂಡ || ೧೯೭ ||
ಸಾರಲು ಪುರದೊಳು ರಣಭೂಪನಿಂದಿಳಿದ | ಮರಳಿ ಕಾದ ಕೆಲದಲಿ ನೂಕಿಸುವೆ |
ಶ್ರೋಣಿತಕುಳಿಯದೆ ವೀರ ಎಕ್ಕಟಿಗರು | ಕಾದಲವರ ಭೂಮಿಯಲಿ                   || ೧೯೮ ||
ಕಂಡನು ಸುಧನ್ವ ಪೊರಮಡುವ ಸಮಯದಲಿ ಅಂಗನೆ ತಡೆದು ನಿಲ್ಲಿಸಲು |
ಮುಂದೆಮಗೆ ಋತು ಸಮಯ ಕಂಡವರಾರು ಅಪಜಯವ | ಕಂಡಿಲ್ಲ ಫಲಸಾರ ತನಗೆ        || ೧೯೯ ||
ತರಳೆ ನೀ ಪೇಳುವುದು ಚೆಲುವ ಮಾತುಗಳಹುದು | ತನಗಿದು ಸಮಯ ಕಾಲಲ್ಲಿ |
ಹೊರಗ್ಹೋಗಿ ಪಿತನಿಹನು ಹಿಂದುಳಿದವರ ಕೆಲದಲಿ | ಮುಳುಗಿತೇನೆನುತ ಸಾರಿಹನು         || ೨೦೦ ||
ಕಾಂತನೆ ಕಾತರದ ಪ್ರಿಯವ ಸ್ತ್ರೀಯರ ಭ್ರಮೆಯ | ನಿಸ್ಕರಿಸಿ ಹೋಗಲು ಕಾರ್ಯ |
ನೀಕಾರ ಬಂದಪುದೆ ಅನೇಕ ತೆರದೊಳು ಪೇಳೆ | ಆಕೆ ಭೋಗದಿ ಸಂಗ್ರಹಿಸಿ          || ೨೦೧ ||
ರಣಭೂಮಿಯನು ಕೇಳಿ ಹಂಸಧ್ವಜನು ತನ್ನ | ಉಳಿದಿಲ್ಲವೆನುತ ನಗರದಲಿ |
ನುಡಿದನು ಅಲ್ಲೊರ್ವ ಸುಧನ್ವಯ ಇಲ್ಲೆನಲು | ಪಿಡಿತನ್ನಿರೆನಲು ಆರ್ಭಟಿಸಿ           || ೨೦೨ ||
ಯಮನ ದೂತನ ತೆರದಿ ಚರರಾಗ ಪರಿತಂದು | ಪಿಡಿದು ಹೆಡಗೂಡಿನೊಳು ತರಲು |
ಸಿಡಿಲಂತೆ ನೃಪನು ಏನೆಲವೊ ಎನ್ನಾಜ್ಞೆ | ತೃಣವಾಯ್ತೊ ಎನುತ ಕನಲಿ              || ೨೦೩ ||
ಕೇಳಲು ತನ್ನಯ ಪ್ರಧಾನಿಕರನೆಲ್ಲ | ಮಾಡುವೆ ಆಜ್ಞೆ ಉಸುರೆನಲು |
ಮಗನುಳಿಯೆ ಮಡಗುವುದು ಬಡವರ ಹಾಕಿಸಲು | ಮೃಡ ಮೆಚ್ಚನದಕೆ ನಿಮ್ಮೆಸಲು  || ೨೦೪ ||
ಖೂಳನ ಮಾತನು ಕಾದ ಎಣ್ಣೆಗೆ ಇವನ | ಹೋಗಿ ನೂಕೆನಲು ಆ ದನುಜ |
ಕಾಯ್ವ ತೈಲದಿ ಕಂಡು ಚರರು ಹಾಕಲು ಹರಿಯು | ಕಾಯ್ದನು ಕೇಳೊ ಬೈಚಪ್ಪ      || ೨೦೫ ||
ಮಗ ಮಾಡಿದ ಹಾದರವ ಮಡಗಿ ಮತ್ತೊಬ್ಬನು | ಬಡವ ಮಾಡಲು ಕೊಲ್ಲಬೇಕೊ |
ಗಿರಿಜೆ ರಮಣನು ಮೆಚ್ಚ ಹೊಡೆ ಮಂತ್ರಿ ತಲೆಯೆಂದು | ನುಡಿಯಲು ಭೂಪ ವಾಕ್ಯದಲಿ        || ೨೦೬ ||
ಸತ್ಯವಾಡಲು ನಾನು ಕತ್ತೆ ಬುದ್ಧಿಗೆ ನಡೆವ | ಲಿಖಿತದ ಫಲವೆಂದ ಮಂತ್ರಿ |
ಅಪರಾಧವಿರ್ದಡೆ ಅಳಿವ ರಾಮನು ಧರ್ಮ | ಪಥವಿರಲು ಸುಧನ್ವನಂತುಳಿವ        || ೨೦೮ ||
ಕೊಂದ ಮಗನನೆಂದು ನೊಂದುಕೊಳ್ಳವಿ ಕಡೆಗೆ | ಇಂದಿನ ಸಿಟ್ಟು ನಾಳಿರದು |
ಕಂದ ನಿನ್ನಯ ಬಸುರ ಪುಟ್ಟಲಿಲ್ಲವೊ ಅಭಯ | ನಂಬಿಕೆ ಕೊಳ್ಳೊ ಬಲದ ಹಸ್ತ        || ೨೦೯ ||
ತಲೆಯನು ಹೊಡೆಯೆಂದು ವೀಳ್ಯ ಅಪ್ಪಣೆಯಿತ್ತು | ತಿರುಹಿದ ಕಪಿಯಂತೆ ಮುಖವ |
ಅಳಿಯನು ಎಂದೆನುತ ತಜುಬಿಜಿಯ ಮಾಡಲು | ನಿನ್ನ ತೆಗಸುವೆ ಹಡಿಯ ಶೂಲದಲಿ         || ೨೧೦ || ಇ
ಆಡುವ ಕಡಕಿಡಲೆ ನೋಡಿದ ಮಂತ್ರಿಯು | ಏರಿತು ತಲೆ ಮದವು ಇವಗೆ |
ತಾವರೆ ಸಖ ಭಾನು ಕಳೆಗುಂದಿದ ತೆರದಿ | ಪ್ರಧಾನಿ ಬಂದನು ತನ್ನ ಮನೆಗೆ         || ೨೧೧ ||
ಬರುವಂಥ ಸಮಯದಿ ಮನದೊಳು ಗ್ರಹಿಸಿದ | ಹಲವು ಯುಕ್ತಿಯ ತಂತ್ರವನು |
ಇಡಬೇಕು ಮತ್ತೊಂದು ನೆಲಮಾಳಿಗೆಯೊಳು ಮಡಗಿ | ಕುರುಹಾಗೆ ಕಳ್ಳ ರಾಮನೊಯಿವಾ   || ೨೧೨ ||
ಪುತ್ರ ರಾಮನು ಮತ್ತೆ ಸತ್ತನೆಂಬುವ ಸುದ್ಧಿ | ಹುಟ್ಟದೆ ಡಿಳ್ಳಿ ಪಟ್ಟಣದಿ |
ಮುತ್ತನೆ ದಂಡನು ಸುರಿತಾಳ ಬರಲು ಇಲ್ಲಿ | ಅಟ್ಟುವರುಂಟೆ ಜಗಳದಲಿ             || ೨೧೩ ||
ಪಟ್ಟಣ ಸಲುವನ ಮಡಗಿರಲು ಕಾರ್ಯಗಳುಂಟು | ಮುತ್ತದೆ ತನಗುಳಿಯೆ ಪುರವು |
ಸೃಷ್ಟಿಗೆ ಅಳಿದಂತೆ ತಂದು ತಲೆಯನು ತೋರಿ | ಹುಟ್ಟಿದನೆನಿಸಿ ತೋರುವೆನು       || ೨೧೪ || ಇ
ಅನಿತರೊಳಗೆ ಸೂರ್ಯ ನಡೆಯಲು ಋಣಸಾರ | ಕಡಲ ಸ್ನಾನವನು ಮಾಡುವರೆ |
ಚದುರ ಮಂತ್ರಿಯು ತನ್ನ ಮನೆಯೊಳಗಿರುತಿರೆ | ಕಳವಳಿಸುತ ಮನದೊಳಗೆ       || ೨೧೫ ||
ಧರೆಗಧಿಕ ಹಂಪೆಯ ವರಪುಣ್ಯ ಕ್ಷೇತ್ರದ | ಕರುಣಿಸು ವಿರುಪಾಕ್ಷ ಲಿಂಗ |
ತರಳ ರಾಮನ ಮಡಗಿ ಕಳ್ಳ ರಾಮನ ತರುವ | ಹೊಳವಿಗೆ ಹದಿಮೂರು [> ಹದಿನಾಲ್ಕು] ಸಂಧಿ       || ೨೧೬ ||[1]
[1] + ಅಂತು ಸಂಧಿ ೧೩[>೧೪]ಕ್ಕೆ ಪದನು ೨೯೬೪ಕ್ಕೆ ಮಂಗಳ ಮಹಾಶ್ರೀ ಶ್ರೀ ಶ್ರೀ.(ಮೂ)

